
 

 
 
 
 
 
 
 
 
 
 
 
 
 
 
 
 
 
 
 
 

S T E N O G R A M 
 

25. RADNE SJEDNICE 
SKUPŠTINE KANTONA SARAJEVO 

ODRŽANE 27.03.2013.GODINE 
 
 
 
 
 
 
 
 
 
 
 
 
 
 
 
 
 

 
 
 
 
 



 

Predsjedavajuća: 
Ja bih zamolila službe da pozovu poslanike da zauzmu svoja mjesta da možemo početi. 
Ja lijepo molim poslanike da zauzmu svoja mjesta i članove Vlade također, da možemo 
početi.  
Dame i gospodo, otvaram 25. radnu sjednicu Skupština Kantona Sarajevo. 
Pozdravljam sve prisutne uvažene kolege i kolegice poslanike, članove Vlade i uvažene goste; 
prije svega predsjedavajućeg Gradskog vijeća, predstavnike opština, javnih ustanova, 
predstavnike boračkih i drugih organizacija, predstavnike Sindikata i predstavnike 
Međunarodne zajednice dabome da pozdravljam i predstavnike medija koji prate rad današnje 
sjednice. 
 
Nadam se također da će poštovani gledaoci Televizije Kantona Sarajevo sa pažnjom pratiti 
rad današnje Skupštine. U ime svih nas im upućujem im srdačne pozdrave, a svima nama 
želim da s obzirom da imamo pred sobom zahtjevan dnevni red, radimo uspješno i stvaramo 
ugodnu radnu atmosferu.  
 
Prema evidenciji Službe, sjednici prisustvuje 27 poslanika što je dovoljan broj za punovažan 
rad i odlučivanje. 
 
Niko nije niti najavio niti pravdao izostanak. Dakle, imamo 7 odsutnih koji nisu opravdali 
svoj izostanak.   

 
Prijedlog dnevnog reda 25. Radne sjednice Skupštine Kantona Sarajevo utvrdio je Kolegij 
Skupštine na sjednici održanoj dana  15.03.2013 .godine. 
(ja lijepo molim kolege, ako neće da isključe svoje mobilne telefone, onda da isključe ton, 
nemojte da nas telefoni ometaju). 
 
Na osnovu člana 73. Poslovnika Skupštine Kantona Sarajevo („Službene  novine Kantona 
Sarajevo“ – (Drugi novi prečišćeni tekst, br: 41/12), Kolegij Skupštine Kantona Sarajevo, 
dana, 22.03.2013.godine, prihvatio je  zahtjev Vlade Kantona Sarajevo, da se  Prijedlog 
dnevnog reda 25. Radne sjednice,  dopuni sa sljedećim tačkama: 
 

1. Prijedlog zakona o izmjenama i dopunama Zakona o socijalnoj zaštiti, zaštiti civilnih 
žrtava rata i zaštiti porodice sa djecom - hitni postupak; (razmatraće se kao 9. tačka) 

2. Prijedlog odluke o izmjenama i dopunama Poslovnika Skupštine Kantona Sarajevo; 
(razmatraće se kao 11. tačka) 

3. Prijedlog odluke o imenovanju zamjenika pravobranioca Pravobranilaštva Kantona 
Sarajevo; (razmatraće se kao 15. tačka) 

4. Prijedlog odluke o izmjeni Odluke o izboru predsjedavajućih, zamjenika 
predsjedavajućih i članova radnih tijela Skupštine Kantona Sarajevo (razmatraće se kao 
16.  tačka) 

5. Prijedlog odluke o davanju saglasnosti na Odluku o izmjenama i dopunama Statuta 
Zavoda zdravstvenog osiguranja Kantona Sarajevo; (razmatraće se kao 17.  tačka) 

6. Prijedlog programa obilježavanja Dana Kantona Sarajevo od 02.05. do 09.05.2013. 
godine;(razmatraće se kao 18. tačka) 

 
 

Prije prelaska na utvrđivanje Dnevnog reda zbog redoslijeda, mi smo u skladu sa odredbama 
člana 161. Poslovnika Skupštine Kantona Sarajevo dužni da se izjasnimo kao o prethodnom 



 

pitanju o hitnom postupku, kako Vlada predlaže, što se tiče Prijedlogu za donošenje Zakona 
o izmjenama Zakona o osnovnom odgoju i obrazovanju. 
 
Ima li potrebe da predstavnik predlagača obrazloži razloge donošenja ovog Zakona po hitnom 
postupku? 
Ministra obrazovanja bih ipak zamolila, zbog javnosti, poslanici znaju zašto ovo treba da ide 
po hitnom postupku. 
 
Ministar Damir Marjanović: UVODNO IZLAGANJE 
 
Predsjedavajuća: 
Hvala vam ministre, otvaram raspravu. Ja nemam prijavljenih. 
 
Molim poslanike da pristupe izjašnjavanju o Prijedlogu Vlade da se Zakon o izmjenama 
Zakona o osnovnom odgoju i obrazovanju donese po hitnom postupku. 
 
Prije nego što glasate na elektronskoj ploči imam 30 a u Sali izbrojenih 31 poslanik. Sada je 
doduše jedan izašao, pa samo provjerite jesu li sve kartice na svom mjestu. 
 
A sada vas molim da glasamo za prijedlog da se ovaj Prijedlog izmjena zakona donese 
po hitnom postupku. 
 
Od prisutnih 30, 29 je glasalo ZA, 1 nije glasao, nema uzdržanih i nema protiv. 
 
Konstatujem da je Skupština usvojila Prijedlog da se Zakon o izmjenama Zakona o 
osnovnom odgoju i obrazovanju donese po hitnom postupku. 

Također, imamo još jedan prijedlog zakona za donošenjem po hitnom postupku, te u skladu sa 
odredbama člana 161. Poslovnika Skupštine Kantona Sarajevo o Prijedlogu za donošenje 
Zakona o socijalnoj zaštiti, zaštiti civilnih žrtava rata i zaštiti porodice sa djecom, po 
hitnom postupku, Skupština odlučuje kao o prethodnom pitanju prije utvrđivanja dnevnog 
reda sjednice. 
 
Lijepo molim predlagača u ime Vlade da podnese obrazloženje. 
 
Ministar Muamer Bandić: UVODNO IZLAGANJE 
 
Predsjedavajuća:  
Hvala lijepo. Ministre ja bih vas zamolila da ostanete, imam osjećaj da će poslanici imati 
potrebu da vas pitaju. Ja imam upravo sada dajem šansu kako je Poslovnik predvidio. 
 
Poslanik Segmendina Srna: 
Zahvaljujem uvažena predsjedavajuća, dopredsjedavajući, dobro jutro želim svima. Želim 
uvaženog ministra Bandića pitati, potpuno smo svjesni naravno da ni jedno dijete ne zaslužuje 
da ostane na ulici, i drago mi je da će se sistemski riješiti problem Dnevnog centra i da to ove 
izmjene predviđaju. No jesu li to jedine izmjene koje predviđa ovaj Zakon  čije donošenje 
predlažete u hitnom postupku? Je li to jedina ili imaju još dvije, ako se ne varam. 
 
 Ministar Muamer Bandić: 



 

Varate se ovo je ključni razlog. 
 
Poslanik Segmendina Srna: 
Ključni jeste ali da li postoje još neke izmjene u zakonu?  
 
Ministar Muamer Bandić: 
Postoje izmjene, ovo je razlog za hitnost. 
 
Poslanik Segmendina Srna: 
Znam da jeste a evo recite nam koje su još izmjene da bi se mogli odlučiti hoćemo li u hitnoj 
ili ćemo ga vratiti u redovnu proceduru, iz tog razloga vas pitam. Hvala. 
 
Ministar Muamer Bandić: 
Pa evo ja vam mogu pojasniti taj dio, samo da uzmem drugi materijal. 
 
Predsjedavajuća. 
Ima li još neko od poslanika da nešto pita? Je li isto pitanje ili diskusija? Onda ćemo sačekati 
da ministar prvo odgovori na prvo pitanje. 
 
Ministar Muamer Bandić: 
E ovako, prijedlogom zakona o izmjenama i dopunama zakona o socijalnoj zaštiti civilnih 
žrtava rata i zaštiti porodice sa djecom predviđeno je proširenje kruga osoba koje se nalaze u 
stanju socijalne potrebe kojima će se prema finansijskim mogućnostima Budžeta Kanton 
Sarajevo raspoloživim stambenim jedinicama osigurati stambeno zbrinjavanje. U skladu sa 
ovim zakonom, Vlada Kanton Sarajevo će donijeti propis kojim će se preciznije regulisati ko 
se smatra osobom u stanju socijalne potrebe. Način i kriterij po kojima se ovo pravo može 
ostvariti. Ovim prijedlogom Zakona stvoren je pravni osnov da se kriterij za učešće korisnika 
prava i njegovog srodnika u plaćanju smještaj u ustanove socijalne zaštite uredi 
podzakonskim aktima. Do sada je to bilo prepušteno diskrecionoj ocjeni voditelja postupka. 
To je jedan od razloga koji možemo da podvedemo pod hitnost postupka, jer to do sada nije 
bilo uređeno pravno. 
Nadalje, članom 86 stavovi 2, 3 i 4 se brišu iz razloga što se pitanje imenovanja direktora 
Centra za socijalni rad što je bio predmet ove odredbe, sada rješava odredbama zajedničkim 
za sve direktore ustanova socijalne zaštite. Ovim zakonom preciznije se uređuje nadležnost 
KJU „Disciplinski centar za maloljetnike“. U odnosu na raniji tekst, unijeta je odredba da 
Disciplinski centar po naredbi suda može provoditi odluku o privremenom smještaju 
maloljetnika u toku pripremnog postupka. Ovdje se radi o odredbi Zakona o krivičnom 
postupku prema kojoj sudovi već upućuju navedena maloljetnike po ovom osnovu u 
Disciplinski centar. Nadalje, predviđeno je formiranje nove organizacione jedinice koja će od 
drugih dijela ove ustanove biti fizički odvojena, i u kojoj će se zbrinjavati djeca koja su 
izložena riziku. Također, stvoreni su pravni preduslovi da se radi zaštite najboljeg interesa 
djeteta dijete može smjestiti u ovu ustanovu najduže dva mjeseca, a po osnovu odluke organa 
starateljstva. Cilj je da se djeca koja se zateknu u prosjačenju ili koja su izložena zlostavljanu 
ili sličnim postupcima smjeste u ovu ustanovu na period koji je potreban da se iznađe 
najpovoljnije rješenje za djetetovo daljnje zbrinjavanje. Ova organizaciona jedinica će imati 
karakter dnevnog zbrinjavanja djece. Nakon što se steknu uvjeti, ova organizaciona jedinica, 
će prerasti u ustanovu socijalne zaštite za rad nove organizacione jedinice u okviru 
Disciplinskog centra za maloljetnike. Obezbjeđena su novčana sredstva u iznosu od 241.800 
KM. U daljnjem tekstu prijedloga Zakona regulisani su uvjeti za imenovanje i razrješenje 
direktora ustanova socijalne zaštite, predsjednika i članova UO i NO. Ocijenjeno je potrebnim 



 

da se s ovim zakonom preciziraju dodatni uvjeti  za imenovanje direktora ustanova socijalne 
zaštite, predsjednika i članova UO, NO i uvjeti za njihovo razrješenje. Ovim zakonom su 
propisani uslovi koji se odnose na neosuđivanost za krivično djelo i i neosuđivanost za 
prekršaj koji su nespojivi sa obavljanjem dužnosti direktora, predsjednika  i članova UO i NO. 
Agencija za zaštitu ličnih podataka BIH svojim mišljenjem nas je uputila da ove uslove 
uredimo zakonom, što smo mi i uradili. Praćenjem provođenja zakona o socijalnoj zaštiti, 
zaštiti civilnih žrtava rata i zaštiti porodice sa djecom uočeno je da osobe koje žive van 
Kanton Sarajevo fiktivno prijavljivaju boraviše u Kanton Sarajevo radi ostvarivanja prava na 
dječiji dodatak, a što im je Zakon  omogućio. U cilju sprječavanja ovavke zloupotrebe 
boravišta ovim zakonom je predviđeno da pravo na dječji dodatak mogu ostvariti osobe koje 
imaju prebivalište u Kanton Sarajevo, i osobe sa statusom raseljenih osoba i izbjeglica u 
Kanton Sarajevo koje imaju boravište u Kanton Sarajevo. U dijelu zakona koji se odnosi na 
zaštitu porodice sa djecom, otklonjene su dileme prvostepenih organa u pogledu definisanja 
domaćinstva dobne granice ostvarivanja prava na dječji dodatak djece koja su nesposobna za 
privređivanje, te u pogledu prestanka prava na dječji dodatak, te u pogledu prebacivanja 
djeteta u toku studija sa jedne na drugu višu ili visoko školsku ustanovu. Najznačajnije je da 
otklonjena dilema u pogledu uslova za ostvarivanje prava na dječji dodatak, tako da isto 
prestaje sa navršenih 27 godina života, neovisno o drugim uslovima. 
To su bile sve izmjene. 
 
Predsjedavajuća: 
Mogu li ja nešto da vas pitam gospodine ministre? Kada smo u petak imali telefonski Kolegij 
bili smo informisani s obzirom na stav Kolegija koji je davno usvojen da zakoni koji imaju 
inače ozbiljan ili opširan prijedlog izmjena i dopuna ne mogu biti predmetom dodatnih tačaka 
dnevnog reda, prema članu Poslovnika koji nam to dozvoljava. Dobili smo informaciju da se 
radi o izmjeni jedino vezanoj za osiguranje postojanja Dnevnog centra. Zašto se pod isprikom 
da Dnevni centar, za koji smo svi zainteresirani bez ikakvih ograda, stavlja kao mamac za vrlo 
seriozne i vrlo opširne i vrlo detaljne, a jako bitne ponude koje se iznose na izmjene i dopune. 
Zašto nas dovodite u poziciju, i to nije prvi put, da zbog jedne potrebe koju svi prepoznajemo, 
moramo nemati vremena da se pozabavimo Prijedlogom Zakona o izmjenama i dopunama u 
redovnoj proceduri. Mi u petak na telefonskoj konsultaciji nismo pred sobom imali tekst 
Prijedloga vašeg zakona pa nismo mogli utvrditi sve ovo o čemu vi sada govorite. Svi ovi vaši 
prijedlozi dopuna i izmjena stoje, ali dozvolite da mi svi imamo pravo također o njima da 
razmislimo, da o njima se očitujemo i ne vidim razloga da je izmjena, ako se zbog dobre 
namjere kako ste vi rekli, očuvanja i osiguranja postojanja Dnevnog centra ona pravi danas. I 
da je to razlog za hitni postupak, onda nije fer, u najmanju ruku, da budem pristojna, da nam 
nudite ovako upakovan Zakon  sa ovako bitnim izmjenama po jednoj proceduri u kojoj 
nemamo šansu da reagujemo. Ne bar ozbiljno. Niti bilo koja komisija nije mogla proći 
prijedlog ovog Zakona.  
 
Ministar Muamer Bandić: 
Ovako, ja sam kazao koji je ključni razlog za izmjene ovog Zakona, odnosno za hitnost 
postupka. Sada kada smo ušli u meritum, ja sam vam pročitao koje su sve izmjene 
obuhvaćene, a one nisu bile ključni razlog za hitnost. Ključni razlog za hitnost je bio 
zbrinjavanje dnevnog centra. To sam vam kazao da dnevni centar funkcioniše do 31.03. 
poslije 31.03. Dnevni centar će prestati da funkcioniše ukoliko se ovaj Zakon  ne usvoji, to je 
bio isključivi razlog hitnosti postupka. Sve ostale izmjene se odnose na procesne stvari, jer 
Zakon  nije uredio pravno moguće situacije koje su sada uređene. Imali smo te situacije koje 
nisu bile pravno uređene uz hitnost postupka. Dakle, samo smo napravili izmjene tih mogućih 
situacija da bi ih izbjegli. 



 

 
Predsjedavajuća: 
Ja ne sporim da je ključni razlog Dnevni centar i ne pada mi na pamet da s vama ulazim u 
polemiku vezano za vaš resor i ne sporim čak ni vaše motive zašto ste sve ovo stavili, vi na to 
imate pravo. Ja vam samo kažem da smo ovakvim prijedlogom izmjena i dopuna Zakona koji 
treba da ide po hitnom postupku prvo mi bili obmanuti u Kolegiju jer smo prekršili našu 
donesenu odluku da takvi zakoni ne mogu ako tretiraju bilo šta opširnije ići po hitnom 
postupku, a drugo niko od nas izmjene i dopune do ovoga momenta nije vidio. Ni jedna 
komisija se o njima nije očitovala. I ja neću više, evo imam prijavljenih,  pa neću kolegama da 
oduzimam vrijeme. 
 
Poslanik Elmedin Konaković: 
Mogu li ja evo samo jedno pitanje prije nego što odgovorite ministre. Poštovana 
predsjedavajuća, uvaženi dopredsjedavajući, sekretaru, poštovani premijeru, ministrice, 
ministri cijenjene kolegice i kolege, gosti, cijenjeni gledaoci TVSA, Esselamu alejkum i 
dobar dan. Pitanje je tehničke prirode. Gospodine sekretaru upućeno je vama. Da li u ovom 
zakonu po hitnoj proceduri imamo mogućnost rasprave korekcije, eventualno amandmana do 
zaključenja rasprave, svi pojedinačno i klubovi? 
 
Sekretar Abid Kolašinac: 
Prije svega da pozdravim uvažene zastupnice i zastupnike i da odgovorim uvaženom 
zastupniku Konaković Elmedinu da je u Poslovniku precizirano da kada je u pitanju izmjena 
zakona po hitnom postupku, do zaključenja rasprave se mogu ulagati amandmani, toliko i 
hvala. 
 
Poslanik Elmedin Konaković replika: 
Imam repliku i sekretaru i vama i kolegici Srni. 
Pošto Poslovnik definiše mogućnost da se o ovom materijalu raspravlja na toj tačci, pošto ste 
svi imali dovoljno vremena da uočite sve one dijelove ove materije, četiri dana je dovoljno 
vremena da pročitate i ove dijelova o kojima vi sada diskutujete kao materijalu već, 
favorizujete u odnosu na glasanje ili ne glasanje o potrebi hitnosti, a ministar je 
argumentovano rekao i datume i zbog čega tretira ovaj dio posebno bitnim za hitnost 
donošenja ovog sastanka, molim vas da se u nastavku ove rasprave, ili da barem skratimo tu 
raspravu ponašate kako Poslovnik i precizira. Imali ste dovoljno vremena, ne morate podržati 
sve dijelove ovog materijala koji su u hitnom postupku, možete na njih uticati do zaključenja 
rasprave. Sve što vam se nije svidjelo mogli ste pripremiti, vjerovatno i jeste , pošto vidim da 
ste se ozbiljno pripremili, amandmane na određene prijedloge s kojima niste zadovoljni. Četiri 
dana pripreme ste imali i u ovom dijelu analiziranja i pogotovo napada na ministra Bandića 
kako je neprincipijelno pokušao podvaliti ili podmetnuti niste korektni. Imate poslovničku 
mogućnost, imate političku mogućnost, ne morate glasati za ovu tačku. Ako ona ne bude 
dobila potrebnu većinu da riješimo Dnevni centar. O hitnosti i potrebi hitnosti tog postupka 
on se danas neće desiti a ako se desi ja vas zaista molim da u nastavku i na raspravi na toj 
tačci ovo što sada radite nastavite ali da to ne radite u sugerisanju donošenja odluke svima 
nama koji hoćemo da glasamo za hitnost ovog materijala jer nam je bitan taj Dnevni centar. 
Hvala. 
 
Poslanik Segmendina Srna Bajramović  odgovor na repliku: 
Uvaženi kolega Konakoviću, ja vas molim stvarno da nam ne držite lekcije o čitanju 
Poslovnika o procedurama itd. Nismo imali četiri dana, mene su ovi materijali sačekali u 
ponedjeljak ujutro nakon sjednice Komisije za budžet i finansije jer su materijali došli u petak 



 

popodne. Dakle, još jedanput ponavljamo, apsolutno smo svi za rješavanje statusa Dnevnog 
centra, znamo već odavno koji je to problem. Mene samo zanima jeste li vi za ovaj datum 31. 
marta, ključni, taj dead line za postojanje Dnevnog centra znali ranije? Mislim ja koliko znam 
taj problem zaista postoji, pa možemo reći, već godina. Zaista sam samo htjela da kažem da to 
nije jedina promjena ovoga zakona. A naravno da ćemo se svi opredijeliti kako ćemo glasati, 
za koju proceduru, hitnu , redovnu itd. Svi imamo svoje razloge i ništa nikome ne sugerišemo. 
Samo je jako važno da se čuju neke stvari. 
 
Poslanik Elmedin Konaković – odgovor na repliku: 
Nije prvi put ali bogami me to nešto ni ne pogađa da mi kažete da držim lekcije iz čitanja ili 
primjene Poslovnika, ja ga samo interpretiram i koristim ga kao što mi je propisano Zakonom 
i kao što jeste moja obaveza da bi smo naš dalji rad unaprijedili i da bi smo se po Poslovniku 
ponašali. A materijali su došli u petak u toku radnog vremena, znači da ne bi bilo aludiranja 
na službe ili na procedure koje propisuju kada nešto može doći kao materijal, ja sam igrom 
slučaja, ili možda namjerno ili po mojoj ustaljenoj praksi radio do kraja radnog vremena. 
Dobio sam te materijale na vrijeme i mogao sam se za vikend pripremati. Ako neko od vas 
zastupnika nije, to malo analizirajte, da li do kraja radnog vremena ostajete i kada dolazite na 
posao. Hvala. 
 
Predsjedavajuća: 
Odgovor na repliku. Ja vas lijepo molim, nemojte da sada se ne ponašamo dolično ovom 
prostoru. Gđa Srna odgovor na repliku. 
 
Poslanik Segmendina Srna – odgovor na repliku: 
Pa sada, na ove teme ko koliko vremena provodi na poslu. To je najmanji problem Dine 
Konakovića, ko koliko vremena provodi na poslu. Molim sekretara samo da kaže kada su 
materijali otišli zastupnicima, je li to bilo kasno poslije podne ili je to bilo tokom radnog 
vremena, nekada u petak? Hvala. 
 
Sekretar Abid Kolašinac: 
Dakle u petak smo dobili zahtjev od Vlade za dopunu dnevnog reda. mi smo za razliku od 
prakse koju imamo da u elektronskoj verziji dostavljamo zastupnicima materijale, ovaj put 
štampali materijale, i u pisanoj formi su materijali otišli. Dakle, zastupnici koji su u radnom 
odnosu dobili su do kraja radnog vremena. Međutim ima normalno zastupnika koji nisu u 
radnom odnosu, kurirska služba nije u nadležnosti skupštinske službe, nego zajedničkih 
službi. Mi smo dostavili zajedničkoj službi, kuririma materijale i oni su taj isti dan , dakle u 
petak išli na adrese i dostavljali. Da li su dostavili ili nisu ja stvarno ne mogu da to potvrdim, 
ali mi dobijamo one potvrde o prijemu pošte, dakle, možemo i to provjeriti kada je ko primio. 
Ali uglavnom svi zastupnici koji su u radnom odnosu sa Skupština Kantona Sarajevo dobili su 
materijale u toku radnog vremena. Zastupnici koji nisu u radnom odnosu putem pošte, 
odnosno putem kurirske službe im je dostavljen, da li su zatečeni kući, ili ne ja to stvarno ne 
mogu da potvrdim, ali možemo sa potvrdama o prijemu to utvrditi. Toliko i hvala. 
 
Ministar Muamer Bandić: 
Hvala. Prvo bih da odgovorim vama gđo predsjedavajuća na vaše pitanje da je nešto umotano 
u ovaj Zakon . ne vidim uopšte šta je umotano ako neku situaciju želimo pravno da riješimo. 
To je samo pravno zbrinjavanje mogućih situacija. Tako da ne vidim šta je pravno umotano, 
odnosno šta je umotano u zakonu. To je vaše subjektivno mišljenje, vi imate na to pravo. 
Uvaženoj zastupnici Segmendini Srni da odgovorim da su ovo preduslovi da bi se otvorio i 



 

pustio u funkciju Dnevni centar , mi smo to morali gospođo kroz Zakon  da riješimo, da ne bi 
funkcionisao kao do sada, znate. Tako da ne znam šta vam je onda nejasno.  
 
Predsjedavajuća: 
Ajte da ne vodimo polemiku. Evo imat ćemo priliku da prodiskutujemo o ovome. Ministre 
hvala vam. Evo ja imam prijavljene neke od zastupnika i za raspravu o vašem prijedlogu o 
hitnosti procedure, pa prvi je Nedžad Fazlija, izvolite. 
 
Poslanik Nedžad Fazlija: 
Zahvaljujem predsjedavajuća. Pozdravljam sve prisutne u sali i iskoristio bih ovu priliku da 
čestitam ovo što je ministar već uvaženi Marjanović rekao, Uskrs ima i Pesah. Naravno našim 
sugrađanima to čestitamo. Također čestitamo i koristim se ovom prilikom Fudbalskoj 
reprezentaciji na sjajnoj igri od neko večer. I ono što bih htio da se vratim kao član Kolegija, 
na bit ove problematike, odnosno hitnosti ovoga postupka je to što ste vi predsjedavajuća 
rekli. Kao član Kolegija, moram izraziti svoje nezadovoljstvo, jer je ovo prvi put da se 
prekršen stav i zaključak, mogu tako reći Kolegija, i to iz prethodne Vlade i ove sada, 
odnosno prethodno dvije li tri Vlade, poštovao se taj zaključak Kolegija da zakoni ne idu 
četiri dana prije, odnosno ne idu u hitnu proceduru, ako je ustvari mali obim onda može ići, 
ali pošto je ovo izuzetno veliki obim izmjena, izražavam nezadovoljstvo i tražimo kao Klub 
SDP-a da se ovaj Zakon  vrati u redovnu proceduru kako bi ne samo mi poslanici, ovo je 
odrednica Poslovnika u redu što kolega Konaković kaže, ali nismo samo mi ovdje da 
donosimo sud o ovome zakonu i dajemo amandmane, treba i oni kojih se tiče, znači da ide u 
javnu raspravu i mi tražimo da ovaj Zakon  ide u redovnu proceduru. Hvala. 
 
Poslanik Damir Čardžić: 
Hvala predsjedavajuća. Pošto se prvi puta javljam da vas sve prisutne pozdravim, da se 
pridružim i ovim čestitkama za ove sve praznike i reprezentaciju što je do nas, ako sam nešto 
propustio neka izvinite, možda i rođenje djeteta ili unuka nekog prisutnih, i da okrenem priču 
u nekom zdravom smjeru i da budemo u nadi da ćemo današnju skupštinu završiti što se kaže 
ono na hajr svima. Ja bih zamolio prvo gđu predsjedavajuću da ne koristi svoju poziciju 
ovdje, kao što ima običaj da koristi pošto je gospodin ministar Bandić iznio situaciju kako je, 
a mediji snimaju ovu skupštinu, da pogrešno perezentira ono što je gospodin ministar htio da 
kaže. Gospodin ministar je rekao da je tema ta zadata da ne bi se zatvorio Dnevni centar. 
Pošto tehničke stvari koje su pod mus, da bi se to uradilo. I  onda se kaže pod plaštom 
nekakvih procedura ili nečega, za što je fino nama kolega sekratar obrazložio da je sve u 
skladu sa zakonom u roku četiri dana dostavljeno, i kolega Konaković i da je procedura 
ispoštovana. Molim vas vi i vaše kolege iz SDP-a da pokušate da bar malo date dobre volje, 
malo, preko one mjere da ovo dotjeramo do kraja, nemojte se koristiti po vašem dobrom 
običaju takvim načinom da koristite svoju poziciju jer sam ja na svojoj koži osjetio u svakom 
momentu da mene kao zastupnika u ovoj Skupštini pokušavate diskreditirati i sve namjere 
koje su dobre ispred ovih ljudi. Ja odgovorno tvrdim da je gospodin Bandić i još neke kolege 
koje su ovdje radili dan i noć da bi pripremili hajde da kažem na najpošteniji način ovaj 
budžet, a vi znate isto, kolege iz SDP-a i vi gđo predsjedavajuća koji sjedite tu, u kakvoj mjeri 
i kakvoj situaciji je nas sačekala finansijska situacija u ovom momentu.  
 
Predsjedavajuća:  
Diskutujemo o proceduri. Prekinut ću vas kada izađete iz dnevnog reda. jesam ugasila sam 
vas da mogu intervenisati. Molim vas da se pridržavate tačke dnevnog reda. Govorimo o 
hitnosti procedure kada kažem ono što sam imala namjeru. Na žalost naša tehnika. Ne palim 



 

vas ja, morate se ponovo prijaviti da bi vas mogli tonci ponovo uključiti. Vratite molim vas 
ponovo uključite mikrofon gospodinu Čardžiću. 
 
Poslanik Damir Čardžić: 
E hvala puno. Evo upravo ste dokazali ono što sam ja rekao maloprije. Znači upravo ste 
uradili ono što cijelo vrijeme. Gđo predsjedavajuća vi ste proceduru cijelu odveli na drugu 
stranu i počeli ste tumačiti zakone, pravilnike, sve kako vi hoćete. Rekli ste da ovo nije u redu 
i zato ja vas sa ove svoje pozicije zastupnika u Skupština Kantona Sarajevo po ini puta 
upozoravam da se držite pravila i zakona, i da se postupa na kraju krajeva po principu dobrog 
domaćina a ne da zloupotrebljavate svoju stolicu hvala. 
Poslanik Amir Zukić: 
Želim da poselamim i pozdravim sve one koji učestvuju u radu današnje sjednice i prate rad 
današnje sjednice. Isto tako pridružujem se čestitkama onim koji ovih dana obilježavaju 
vjerske praznike da ih sa svojim običajima i sa svojim najbližima provedu u rahatluku i onako 
kako njihovi običaji predviđaju. Ministar cijenjeni Bandić je naveo nama razloge zašto je 
hitnost i ja mislim da smo nakon toga svojim glasanjem trebali opredijeliti jesmo ili nismo za. 
Svi oni koji su se kasnije uključivali samo su doprinijeli polemici. Da li je ova Skupština 
ozbiljna i ministar da li je ozbiljan ako bi svako mjesec dana nudio jedan Zakon  sa 
izmjenama i dopunama. Ako razloge koje je naveo vezano za formiranje Dnevnog centra 
mislim da to treba svi da podržimo. Ako je iko ikada otišao tamo shvatit će o čemu se radi i 
ako je uz to primijetio nedostatke i mahane zakona i u jednom paketu da ga riješi, jel to neko 
protiv toga? Na šta bi to ličilo da mi u ovom mjesecu imamo izmjene i dopune zakona o 
hitnosti zbog jednog razloga, a sljedeći mjesec isti taj Zakon  ponovo. Država je suviše 
ozbiljna stvar, nije to domaća školska zadaća u školi koja se daje pa je svaki dan radimo. Daj 
da se uozbiljimo i oni koji su potezali to pitanje izazvali su polemiku. Imamo danas vrlo 
ozbiljnog posla i svako ko ima primjedbe, amandmane ima mogućnost da djeluje i mislim da 
smo svi na vrijeme dobili materijale i imali ako smo dobru volju pokazali, priliku da to 
pročitamo i da danas se uključimo produktivno u rad. 
 
Poslanik Enes Zeković: 
Hvala. Gđo predsjedavajuća, dopredsjedavajući, premijeru članovi Vlade, koleginice i kolege 
zastupnici, dragi gosti, građani Kanton Sarajevo sve vas srdačno pozdravljam i svi oni koji 
slave i obilježavaju praznike i sve ove prethodne želim da čestitam, da im zaželim puno 
zdravlja i sreće u narednom životu. 
Političko prepucavanje je definitivno odavno počelo i ovo je samo jedan od ružnog nastavka 
prepucavanja i danas raspravljamo o ovoj tačci da li želimo da je uvrstimo u dnevni red ili ne. 
Svi vi koji ste uzeli učešće u raspravi povodom ove tačke dnevnog reda, pa čak i vi 
predsjedavajuća rekli ste odmah na početku da ste za rješavanje statusa problema Dnevnog 
centra. Ne vidim razlog da ne uđe o hitnom postupku ova tačka u dnevni red, tj u mogućnost 
raspravljanja i rasprave po svemu onome što ovaj Zakon  predviđa, tako da apsolutno ne 
vidim razlog za ovakvu polemiku i slažem se da ovu tačku stavimo na glasanje. Da li će ući u 
dnevni red ili neće a onda u raspravi možemo razgovarati o svemu onome što je po nekima 
trebalo i nije trebalo da se nađe u ovom zakonu. Hvala. 
 
Poslanik Dževad Rađo:  
Hvala vam predsjedavajuća, pozdravljam sve prisutne u Sali i one koji učestvuju i prate rad 
ove sjednice i naravno ljude pored malih ekrana koji evo prate izgleda očigledno početak 
ponovo jedne maratonske sjednice. Ja vas lijepo molim, svi mi imamo Poslovnik i mi svi 
znamo kako treba da se ponašamo ovdje i ja vas kao prvu među jednakima molim da ne 
dozvolite da gubimo sat vremena na bespotrebne polemike i pokušaj skupljanja nekih 



 

simpatija koje su očigledno nepotrebne. Procedura je jasna. Predlagač ima pravo da predloži 
Zakon  u redovnoj proceduri, po skraćenom postupku, po hitnom postupku i ta je stvar jasna. 
Ako ova cijenjena Skupština prihvati da ide po hitnom postupku opet se zna procedura. Ako 
ne prihvati opet se zna procedura. I ja vas lijepo molim, evo preko sat vremena smo već 
izgubili i onda će doći uvažene koleginice ili kolege pa će večeras u 19,00 sati reći kako niko 
nije ni doručkovao, pa ćemo prekidati i zakazivati opet neku novu sjednicu i produžavati 
agoniju i ovih koji rade ovdje i koji prate sjednicu a na žalost izgleda najviše košta građane 
Kanton Sarajevo. Stoga, nemojmo se praviti nevješti, Poslovnik je jasan, procedure su jasne i 
dajte konačno da počnemo da radimo. Evo to je jedna moja molba nemojte shvatiti kao 
upozorenje već kao molbu. Hvala vam lijepo. 
 
Predsjedavajuća: 
Imamo još diskusiju kolege Konakovića. Odustaje. 
 
Dakle, zaključujem diskusiju jer nema više prijavljenih. Pošto ćemo se izjašnjavati o 
prijedlogu, aha oprostite dopredsjedavajući Ademović ima potrebu da nešto kaže. 
 
Dopredsjedavajući Kemal Ademović: 
Uvažene zastupnice, zastupnici, premijeru i članovi Vlade, predstavnici javnih institucija, 
preduzeća, predsjedavajući Gradskog Vijeća, dragi gledaoci, sve vas selamim i pozdravljam i 
pridružujem se čestitkama za tekuće i nastupajuće praznike Pesah i Uskrs. Dakle imam 
potrebu da kažem ipak nekoliko rečenica jer ja sam sudionik u pripremi za odlučivanje ovog 
Kolegija u petak. Dakle, istina je a to znaju članovi kolegija da smo donijeli zaključak u 
prošlosti na Kolegiju da Zakon  ne ni širi ni uži, definicija koju sam od nekoga čuo, manjeg 
obima, većeg obima, ne da Zakoni ne mogu ići kao tačke, dopunske tačke četiri dana prije u 
skladu sa Poslovnikom. Međutim mi smo u petak, ja se čuo sa predsjedavajućom i elaborirao 
joj da se radi o hitnosti zakona i ovo do 31 itd. I to je bila zaista jedina elaboracija i dajem za 
pravo predsjedavajućoj da ona govori istinu u tom smislu jer ja sam joj to prenio i na osnovu 
toga smo donijeli takav stav da ovaj Zakon  se uvrsti. Dakle, ako ima neke dezauvacije onda 
pada na moja leđa, dakle ne nikako na leđa nekog drugog, dakle jer ja sam prenio 
predsjedavajućoj da bi trebali uvrstiti ovaj Zakon  po hitnoj proceduri zato što poslije 21. 
marta Dnevni centar ne bi radio. Danas kada sam čuo obrazloženje resornog ministra za ostale 
dijelove koji su usko povezani a to je izmjena statuta koji je jedan od preduslova isto tako za 
funkcionisanje tog centra i još neke druge tačke koje su bile u smislu definiranja zakona 
izuzimanja diskrecionog prava za odlučivanje o stambenom zbrinjavanju socijalnih 
kategorija. Mislim nema nikakvog razloga da ovaj Zakon  ne podržimo po hitnom postupku 
zato što je se zaista ministar potrudio da materiju koju je od sjedanja u fotelju pa dok nije 
uspio da pripremi ovaj Zakon  da uvidi gdje je potrebno hitno intervenisati jer su procedure u 
toku, i mislim da i ti dijelovi zaslužuju da budu u hitnoj proceduri. Dakle, hvala. 
 
Predsjedavajuća: 
Hvala vam gdine dopredsjedavvajući. Ja zaista nisam ni jednog momenta dvojila o potrebi 
hitnosti u vezi sa Dnevnim centrom, ali sam samo naglasila da sam informaciju kao član 
Kolegija dobila evo upravo ovakvu kakvu je rekao gospodin Ademović i o tome se radilo i tek 
u ponedjeljak kada sam dobila pred sebe materijal sam vidjela o čemu se radi. Nismo ni ja niti 
moje kolege imali bilo kakvu zlu namjeru.  
 
Ja sam pozvala sve poslanike da se izjasne o hitnosti ili ne hitnosti procedure za razmatranje 
ovog zakona. Svi su poslanici. Ako ima još poslanika u koridoru molim službe da ih uvedu i 
molim vas da se izjasnimo o hitnosti procedure. 



 

 
Od 33 prisutna, 32 su glasala, 1 nije. 19 ZA, 4 poslanika suzdržana i 9 protiv.  
 
Konstatujem da je Skupština usvojila Prijedlog da se Zakon o izmjenama Zakona o 
socijalnoj zaštiti, zaštiti civilnih žrtava rata i zaštiti porodice sa djecom uvrštavamo u 
dnevni red po hitnom postupku. 

PRELAZIMO KONAČNO NA UTVRĐIVANJE DNEVNOG REDA DANAŠNJE 
SJEDNICE 
 
Na osnovu naprijed navedenih prijedloga Kolegija, Prijedlog dnevnog  reda,  današnje, 25. 
Radne sjednice Skupštine Kantona glasi: 
 

1. Poslanička pitanja, inicijative i odgovori; 
2. Informacija o stepenu realizacije skupštinskih zaključaka za čiju je realizaciju 

zadužena Vlada Kantona Sarajevo; 
3. Prijedlog Budžeta Kantona Sarajevo za 2013. godinu sa Dokumentom okvirnog 

Budžeta za period 2013-2015 god; 
4. Prijedlog zakona o izvršavanju Budžeta Kantona Sarajevo za 2013.godinu; 
5. Prijedlog zakona o izmjenama Zakona o osnovnom odgoju i obrazovanju - hitni 

postupak; 
6. Prijedlog zakona o izmjenama i dopunama Zakona o visokom obrazovanju; 
7. Prijedlog zakona o izmjenama Zakona o koncesijama; 
8. Prijedlog zakona o izmjenama Zakona o novčanim podsticajima u poljoprivredi na 

području Kantona Sarajevo; 
9. Prijedlog zakona o izmjenama i dopunama Zakona o socijalnoj zaštiti, zaštiti civilnih 

žrtava rata i zaštiti porodice sa djecom - hitni postupak; 
10. Nacrt zakona izmjenama i dopunama Zakona o Vladi Kantona Sarajevo; 
11. Prijedlog odluke o izmjenama i dopunama Poslovnika Skupštine Kantona Sarajevo; 
12. Prijedlog odluke o davanju saglasnosti na Finansijski plan Zavoda zdravstvenog 

osiguranja Kantona Sarajevo za 2013. godinu; 
13. Prijedlog odluke o davanju saglasnosti na Programa rada JU „Služba za zapošljavanje 

Kantona Sarajevo“ - Sarajevo za 2013. godinu; 
14. Prijedlog odluke o davanju saglasnosti na Finansijski plan prihoda i izdataka JU 

„Služba za zapošljavanje Kantona Sarajevo“ - Sarajevo za 2013. godinu; 
15. Prijedlog odluke o imenovanju zamjenika pravobranioca Pravobranilaštva Kantona 

Sarajevo; 
16. Prijedlog odluke o izmjeni Odluke o izboru predsjedavajućih, zamjenika 

predsjedavajućih i članova radnih tijela Skupštine Kantona Sarajevo; 
17. Prijedlog odluke o davanju saglasnosti na Odluku o izmjenama i dopunama Statuta 

Zavoda zdravstvenog osiguranja Kantona Sarajevo; 
18. Prijedlog odluke o usvajanju “Bilansa energetskih potreba Kantona Sarajevo” za 2013. 

godinu; 
19. Izvještaj o radu Zavoda za planiranje razvoja Kantona Sarajevo za 2012. godinu i 

Izvještaj o izvršenju finansijskog plana za 2012. godinu; 
20. Prijedlog programa obilježavanja Dana Kantona Sarajevo od 02.05. do 09.05.2013. 

godine  



 

21. Mišljenje Zavoda za planiranje razvoja Kantona Sarajevo broj: 09-23-5488/12 od 
08.02.2013. godine sa primjedbama i prijedlozima datim na Prijedlog Prostornog 
plana Federacije Bosne i Hercegovine za period od 2008. do 2028. godine; 

 
Molim poslanike da se izjasne o Predloženom dnevnom redu. 
 
Od 33 poslanika, 1 nije glasao, 32 su pristupila glasanju. Od toga je 30 ZA, 2 suzdržana i niko 
nije bio protiv.  
 
KONSTATUJEM DA JE SKUPŠTINA ZA 25. RADNU SJEDNICU SKUPŠTINE 
KANTONA SARAJEVO USVOJILA  DNEVNI RED, KAKO JE I PREDLOŽEN. 
 

 
Kao informativni materijal dostavljena Vam je: 

 
- Informacija o stanju kriminaliteta, javnog reda i mira i sigurnosti saobraćaja na 

području Kantona Sarajevo za mjesec januar 2013. godine 
- Program o izmjenama  i dopunama Programa mjera za podsticaj zapošljavanja i 

održavanja više stope zaposlenosti u Kantonu Sarajevo u 2012. godini sa načinom 
i kriterijima za realizaciju. 

PRIJE PRELASKA NA PRVU TAČKU DNEVNOG REDA MOLIM DA SE IZJASNIMO O 
ZAPISNICIMA SA 23. i 24. RADNE SJEDNICE SKUPŠTINE KANTONA SARAJEVO. 
 
Zapisnici su vam dostavljeni uz poziv za sjednicu, zajedno sa stenogramima sjednica. 
 
Ima li neko od kolega ili na 23 ili 24. Zapisnik sa sjednica kakvo pitanje ili  primjedbu?  
Ja nemam prijavljenih. 

Molim vas da se prvo izjasnimo o Zapisniku skupa sa Stenogramom sa 23. Radne 
sjednice Skupštine Kantona Sarajevo, održane dana 30.01.2013 . godine. 
 
Dakle, od 32 prisutna, glasalo je samo 26. od toga je 25 glasalo ZA, suzdržan je bio 1 niko 
nije bio protiv.  
 
Konstatujem da je Skupština potvrdila Zapisnik sa 23. Radne sjednice Skupštine 
Kantona Sarajevo, održane dana 30.01.2013. godine. 

Molim vas da se izjasnite o Zapisniku 24. Radne sjednice Skupštine Kantona Sarajevo, 
održane dana 11.02.2013 . i 06.03.2013.godine. 
 
Glasalo je 27. 5 nije, od toga 26 ZA, 1 suzdržan, niko nije bio protiv.  
 



 

Konstatujem da je Skupština potvrdila Zapisnik sa 24. Radne sjednice Skupštine 
Kantona Sarajevo, održane dana 11.02.2013 . i 06.03.2013.godine. Sada je tačno 10,23 
sata. U 10,23 prelazimo na realizaciju Prve tačke dnevnog reda. to su 
 
 
AD - 1. 
 
POSLANIČKA PITANJA, INICIJATIVE I ODGOVORI 
 
Dio odgovora na poslanička pitanja, dobili ste uz poziv za sjednicu, dio u dopunskom 
materijalu, a dio vam je ako je bilo uručen pred početak samog rada današnje skupštine. 
 
Prvo bih zamolila da se prijave poslanici koji imaju primjedbe ili komentare na dostavljene 
odgovore na poslanička pitanja. Ja već imam 15, recite mi ko je od vas za primjedbe? 
 
Poslanik Nedžad Fazlija: 
Zahvaljujem predsjedavajuća. Ja izražavam nezadovoljstvo zato što evo već nekoliko mjeseci, 
pet , šest mjeseci ne dobivam odgovore na neka postavljena pitanja, a između njih koje mi je 
izuzetno važno, a važno je ja mislim i ovoj Skupštini, je ono što sam postavio pitanje vezano 
za Nezavisni policijski odbor da konačno dobijemo ko su članovi, šta su radili, koliko su 
sjednica održali, i ostalu dokumentaciju. Znači nikako ne ova Skupština, nego ona prethodna 
ih je imenovala, a mi nemamo pojma ni ko su ti ljudi, i šta su radili i da li su išta i radili. 
Drugo pitanje, ja ne znam da li bi ovo bilo smiješno ili previše ozbiljna tema za one ljude koji 
imaju s ovim problema, to sam postavio na prošloj sjednici i nije mi jasno kako je došlo u 
Ministarstvo saobraćaja, kada sam pitanje uputio ministru unutrašnjih poslova, i ministar 
Pećanac je izašao za govornicu i rekao da će se pozabaviti tim problemom, a radi se o 
registriranju motornih, odnosno automobila, sa onim problemom da se pojavio problem da ne 
važe one potvrde i one police osiguranja koje dobijemo nakon predavanja dokumenata, 
odnosno kada ode saobraćajna dozvola da se provjeri u policiji, da se ovjeri ono što treba. 
Znači neki dan su me opet zvali da imaju s tim problema, da ta potvrda odjednom ne važi. 
Ministar je rekao da će to uraditi odmah da će intervenisati, da mu čak ne moram ni 
dostavljati poslaničko pitanje. A moje pitanje ode u Ministarstvo saobraćaja koje mi kaže da 
ono nije nadležno nego je nadležno  Ministarstvo unutrašnjih poslova. Mislim da stvarno 
nema smisla da se igrate sa poslanicima na ovaj način, ne znam ko je kriv, nije prvi put, ali ne 
smije da se dešava. Toliko. Javit ću se dalje za svoja pitanja. 
 
Poslanik Segmendina Srna: 
Zahvaljujem još jednom. Pa evo, u vezi sa mojom inicijativom koju sam pokrenula na sjednici 
koja je održana prije tačno tri mjeseca, dakle 27.12. dakle 22 .sjednica, a odnosila se na 
inicijativu za izmjene i dopune Uredbe o ortopedskim pomagalima u dijelu učešća ZZO 
Kanton Sarajevo u troškovima servisiranja rezervnih dijelova Kohlearnog implantata te 
refundacije troškova za nabavku baterija i servisiranja istog, izražavam nezadovoljstvo u ime, 
pa barem onih rekla bih, svega tridesetak osoba u Kanton Sarajevo koje su korisnici ovog 
slušnog pomagala. Dakle, nisam pokrenula inicijativu zato što ne znam. Pitala sam zato što 
znam i na temelju tih spoznaja tražila sam proširenje Uredbe, dakle nisam trebala dodatno 
tumačenje ZZO, koje onako rekla bih, sadrži tendenciozne informacije kojima se ne prikazuje 
stvarno stanje stvari. Naime, nesporno je da ZZO u određenim slučajevima, te ukoliko su 
ispunjeni uvjeti, sufinansira troškove nabavke Kohlearnih implantata ali ne i njihove dalje 
upotrebe. Pri tome nije naglašena činjenica, mislim na odgovor, da je određeni broj korisnika 
ovog pomagala operaciju i nabavku istih osigurao vlastitim sredstvima, a jedan broj čak i 



 

odselio iz Kanton Sarajevo upravo zbog izostanka potrebne podrške. Dakle, neosnovan je stav 
ZZO Kanton Sarajevo da za baterije za Kohlearni implantat ne postoji pravni osnov, isplate 
sredstava, budući da je tačkom 2. odluke o utvrđivanju osnovnog paketa zdravstvenih prava u 
FBIH „Sl. Novine Federacije 21/09) jasno predviđena ta mogućnost. Upravo usaglašavanje 
Uredbe sa ovom odlukom u pogledu minimuma prava iz osnovnog paketa zdravstvenih 
usluga jesu predmet ove inicijative. Dakle , ne postoji pravna smetnja za izmjene i dopune 
Uredbe. I na kraju kao primjer sličnog  potrošnog materijala, navela bih baterije za inzulinsku 
pumpu. Uredbom je predviđeno pet pakovanja godišnje, pri čemu nema razlike u pogledu 
upotrebe za ovim i baterija za slušne aparate, odnosno Kohlearne implantate. Zahvaljujem. 
 
Poslanik Faruk Efendić: 
Uvažena predsjedavajuća, zamjenici, članovi Vlade, građani Kanton Sarajevo sve vas 
pozdravljam. Ja sam dobio odgovore na set postavljenih pitanja, upućenih resornom 
Ministarstvu unutrašnjih poslova, odgovore sam dobio. Međutim, izražavam svoje 
nezadovoljstvo jer sam ta postavljena pitanja, odnosno dobijene odgovore dobio samo ja kao 
zastupnik. I ovom prilikom insistiram prema stručnoj službi Kanton Sarajevo da dok traje ova 
tačka dnevnog reda se kopiraju, isprintaju i dostave, moja postavljena pitanja, odnosno i 
odgovori na ista svim zastupnicima u Skupština Kantona Sarajevo. Jer ja ovo nisam 
postavljao niti anonimno već javno u ime građana Kanton Sarajevo. S obzirom da ovi 
odgovori nisu u sastavnom dijelu materijala kako u pisanoj tako ni u elektronskoj formi. 
također u okviru odgovora na postavljeno pitanje, dakle, dobio sam djelimičan odgovor na 
pitanje oko izgradnje objekta za smještaj jedinice za specijalističku podršku u Nahorevu, ta 
izgradnja je izvršena uz rekordnih 9 aneksa ugovora, što izaziva sumnju na teka krivična 
djela, i postavio sam pitanje, odnosno tražio da se dostave ugovori, aneksi ugovora sa svom 
zakonski predviđenom dokumentacijom, te podatke o članovima komisija i firmama koje su 
izvodile te radove. Međutim ja sam dobio odgovor u smislu je li objekat imao upotrebnu, 
građevinsku dozvolu. Dijelom sam dobio odgovor, ali mislim da je suština mog pitanja bila 
ovo i insistiram dalje da svim poslanicima dostave ovo što sam tražio. Hvala lijepo. 
 
Poslanik Naser Nabil: 
Hvala gđo predsjedavajuća. Prije svega pozdravljam vas, dopredsjedavajuće, uvaženi sekretar, 
uvaženi premijer, uvaženi ministri, kolegice, kolege, ostale goste, prisutne i naravno i građani 
Kanton Sarajevo, želim vam dobro jutro i selam alejkum. Također prije svega koristim priliku 
da od srca uputim iskrene čestitke povodom vjerske blagadane Pesah i Uskrs, uz želju da i 
vjernici Jevrejske zajednice i Rimo-katoličke crkve da to provedu u zdravlju i veselju. 
Ja sam dobio odgovor od uvaženog ministra Lokmića na moje pitanje vezano za izmjene i 
dopune plana kapitalnog ulaganja ZZO. I bit ću dosljedan onom stavu koji sam već rekao 
prije više od dvije i pol godine. Ja sam postavio vrlo jednostavno jasno pitanje, da li je 
Skupština donijela tu odluku u skladu sa zakonom? Međutim nisam dobio konkretan odgovor. 
Nisam dobio konkretan odgovor. Dakle, dobro poznajem zakonska pravila, dobro sam ih 
proučio, vjerujte nisam protivnik ulaganja i razvoja zdravstvenog sistema, znam da u Budžetu 
Kanton Sarajevo nema dovoljno sredstava za veća kapitalna ulaganja u zdravstvene ustanove, 
dobro poznajem šta je do sada sve Zavod prakticirao vezano za kapitalna ulaganja, ali ne 
mogu prihvatiti da mi neko samo hronološkim redom i redoslijedom konstatira šta je bilo, a 
da ne odgovori konkretno na to pitanje. Dakle, mislim da sam u razgovoru sa ministrom 
Lokmićem rekao, i rekao na prošloj Skupštini i reći ću sada da postoji i drugi način 
finansiranja kapitalnih investicija u zdravstvenim ustanovama na zakonit način, a to je da 
ZZO zdravstvenih ustanovama dodijeli sredstva po osnovu troškova amortizacije. Time i 
KCUS na godišnjem nivou bi dobio za amortizacija negdje oko 15 miliona KM, što bi svake 
godine bilo dovoljno KC da zanavlja medicinsku opremu i da ulaže u izgradnju centralnog 



 

medicinskoga bloka i zbog toga ću insistirati na odgovoru i zatražiti ću sada od ministrice 
pravde, od Zakonodavno pravne komisije i od pravobranioca Kanton Sarajevo i do 
predsjednika UO Zavoda da mi odgovori na već ranije postavljena pitanja. 
To je jedna stvar, druga stvar, uvaženi gospodine Petroviću vi ste ovdje izašli za govornicu i 
jasno i glasno ste rekli da nećete dozvoliti bilo ko mimo zakona da farmu brojlera da napravi 
sa takvim gabaritima u Dejčićima bez okolinsku dozvolu. Međutim ja ne vidim nikakav 
konkretan potez do sada. Sve što dobivam od materijala i preko nekih dopisa od inspektorata i 
od glavne inspektorice prebacuju se krivice te ovi na one, te ovi na druge. Ja vas molim 
preuzmite vaše ingerencije, ovlasti i jednom za sva vremena presijecite i recite mi ovdje za 
govornicom šta će biti i kakva je sudbina farme brojlera u Dejčićima. Hvala lijepo. 
 
Predsjedavajuća: 
Hvala lijepo. Ja nemam sugestiju da ima još neko komentar. Aha, imamo još gore. 
 
Poslanik Dževad Hodžić: 
Sve vas pozdravljam, zahvaljujem. Ja imam po jedan kratki komentar na dvije moje 
poslaničke inicijative. Ja sam uputio poslaničku inicijativu prema Ministarstvu privrede da za 
jednu od narednih sjednica planira kao zasebnu tačku dnevnog reda pitanje tehničkih 
organizacijskih, zakonskih i svih drugih pretpostavki i mogućnosti za unapređenje turizma u 
Kanton Sarajevo, i zadovoljan sam odgovorom s jedne strane, vrlo opširnim odgovorom u 
kojem su iznesene stvari koje su meni vjerujem i drugim zastupnicima manje više poznate, ali 
svejedno to je jedan vrlo cjelovit odgovor. Moja opaska se sastoji u tome da to ipak nije bilo 
moje poslaničko pitanje poenta je gospodine ministre, da li je ministar tu, ne vidim ga, 
ministar Hrenovica. Poenta je u tome, da to nije bilo pitanje da je tražilo odgovor o zakonskim 
nadležnostima FBIH, Kantona oko turizma, o tome šta je do sada ministarstvo i Vlada 
ulagalo, nego je poenta da je to inicijativa u kojoj ja tražim da se planira za jednu od narednih 
sjednica, čim prije, to bolje, kao zasebna tačka dnevnog reda, razmatranje konceptualnih, 
tehničkih, sadržinskih, zakonskih i svih drugih mogućnosti koje su u nadležnosti Vlade 
Kantona na unapređenju turizma u Kanton Sarajevo. To je dakle moja primjedba. 
Zadovoljan sam također i odgovorom ministra Marjanovića u pogledu mog pitanja, odnosno 
zahtjeva da se ne samo meni, budući da također stoji na kraju odgovora, nakon što 
Ministarstvo prikupi i objedini tražene podatke iste ćemo dostaviti zastupniku Hodžiću 
Dževadu, ja vjerujem da je to moje traženje, odnosno ta pitanja su važna za sve nas u 
Skupštini, i budući da se radi o tome da sam tražio da se dostavi koliko je u 2012 godini, koji 
fakultet je u sastavu UNSA imao vlastite prihode i u koju svrhu su utrošeni? I drugo, koliko je 
profesora, nastavnika u sastavu USNA u protekloj godini imalo dodatne angažmane, u kojem 
obimu, na kojim fakultetima, i koliko su za to plaćeni? Ja mislim da ovdje stoji da je to od 
UNSA, odnosno fakulteta zatraženo da se u roku od sedam dana dostavi. Ja znam da su to 
delikatna pitanja ali ne traže puno vremena. Mogu se traženi podaci brzo dostaviti. Samo to je 
moja opaska ili molba, molim ministra i Ministarstvo da insistira na tome, proteklo je već 
dosta vremena da se ti podaci zaista dostave i da oni koji to ne učine snose neku odgovornost 
za to. Zahvaljujem. 
 
Poslanik Sabahudin Hodžić: 
Zahvaljujem predsjedavajuća. Selamim i pozdravljam prisutne u Sali i građane Kanton 
Sarajevo. Ja nisam zadovoljan odgovorom na moje poslaničko pitanje a upućeno je prema 10. 
osnovnoj školi a tiče se novih uposlenika u 10. OŠ. Tražio sam niz odgovora koje nisam 
dobio, koji su bili površni ili nepotpuni. Spominjao sam nepotizam i prijem novih uposlenika, 
srodnika od strane konkursne komisije, nepoštivanje Zakona o dopunskim pravima 
boraca/branitelja. U članu 70. Zakona o dopunskim pravima boraca/branitelja Kanton 



 

Sarajevo propisano je da nadzor nad provođenjem ovoga Zakona vrši Ministarstvo za boračka 
pitanja Kanton Sarajevo i shodno tome Ministarstvo je uputilo dopis 10. OŠ tražeći 
informaciju u prijemu u radni odnos, gdje su tražili i oni mimo mene, da se dostavi cjelokupna 
informacija o tome da li primljena lica pripadaju boračkoj populaciji, te ukoliko ne pripadaju 
navedenoj kategoriji da su odluke o prijemu u radni odnos na navedena radna mjesta se 
usklade sa citiranim odredbama zakona i napominju da su zakonske odredbe iz člana 1 i 2 
Zakona o dopunskim pravima boraca obavezujuće prilikom provedbe konkursnih procedura 
vezanih za prijem u radni odnos. OŠ je dostavila odgovor koji smatram da je nepotpun jer 
pojedinci izgleda misle da ono što je u zakonskim okvirima poslat će dopisom, a ono što nije 
pokušavaju sakriti i u tom dopisu su naveli određene pojedince koji ne mogu biti korisnici 
prava o dopunskim pravima boraca Kanton Sarajevo i da za dvojicu primljenih kandidata 
uopće podaci nisu dostavljeni. Meni je isto dostavljen odgovor na koji nisam zadovoljan i za 
koji smatram da je neozbiljan, gdje mi se kaže da je škola već bezbroj dopisa poslala raznim 
institucijama po nalogu ko zna kakvih spletkaroša. Smatram da ja nisam spletkaroš, ja sam 
zastupnik u Skupština Kantona Sarajevo i predstavljam građane Kanton Sarajevo i oni 
smatraju da su ovakve predstavke i dopisi suvišni da nemaju potrebe da se nastavljaju u 
budućnosti jer onemogućavaju rad škole, čija prvenstvena funkcija je odgoj i obrazovanje 
djece, a škola među brojnim svakodnevnim poslovima i problemima mora se još i baviti 
odgovorima na razne bespredmetne optužbe i zamjerke nekolicine ljudi. Ove zamjerke ne bi 
bile na mjestu da su ispoštovane sve zakonske procedure i zbog toga ja tražim da mi se 
dostavi kompletna informacija o prijemu novih uposlenika sa spiskom svih primljenih, da li 
podliježu Zakonu o dopunskim pravima boraca i obrazloženje za kandidate koji nisu 
zadovoljili uslove konkursa i da li isti podliježu zakonu o dopunskim pravima  boraca ako su 
takvu dokumentaciju dostavili na konkursu. I tražim od Inspekcije rada da mi dostavi 
informaciju o kontroli provedene procedure po konkursu u printanoj verziji, jer su oni meni 
dostavili u pisanoj verziji. Pisali su rukom, nečitko ne napisano, nisam mogao da pročitam. 
Što se tiče ovoga toliko. 
Predsjedavajuća, ja bih imao jednu kratku inicijativu da ne čekam red, ako mi dozvolite.  
 
Predsjedavajuća: 
Dakle, 20 poslanika je prijavljeno, ako hoćete svi da dođete u današnjem vladinom satu na 
red, imam saglasnost i obadva dopredsjedavajuća, tri minute po Poslovniku vam je za dva 
pitanja i inicijativu i molim vas da se toga strogo pridržavamo. 
Ako ste saglasni, gospodin Hodžić je potrošio svoje tri minute, možemo mu dati još frtalj 
minute za inicijativu. Morate se prijaviti gospodine Hodžiću da bi mogli da vas prozovu, ali 
stvarno pola minute. 
 
Poslanik Sabahudin Hodžić: 
Hvala predsjedavajuća, ja ću požuriti, pokrećem inicijativu prema Ministarstvu zdravlja 
Kantona Sarajevo da iznađe mogućnost i da riješi problem sa kojim se susreću građani naselja 
Velešići, a tiče se ambulante u Velešićima. Naime, imam pritužbe od građana pomenutog 
naselja da najava kod ljekara opće prakse i zakazivanja termina traje od 30 do 40 dana, i da sa 
ovom dužinom čekanja najviše problema imaju hronični bolesnici. Uveliko mi je poznato da u 
ostalim ambulantama Domova zdravlja Kanton Sarajevo zakazivanje termina traje 
maksimalno deset dana. Da li je problem u nedostatku ljekara ili preopterećenost ambulante, a 
ovi građani Kanton Sarajevo koji su mi se potužili na dugo čekanje nemaju pritužbi na rad 
radnika ambulante u Velešićima. 
 
Poslanik Dževad Rađo: 



 

Hvala. Na današnjoj sjednici postavit ću jedno pitanje vezano sa istim i predložit ću i 
podnijeti jednu inicijativu. 
Pitanje. Na tematskoj sjednici Skupština Kantona Sarajevo od 17.06.2010 godine a u vezi sa 
razmatranjem analize stanja u vodo zaštitnoj zoni Sarajevsko polje doneseni su zaključci od 
10 tačaka, broj 01-5-15-900/10. pa postavljam pitanje. Zadužena je Vlada Kanton Sarajevo da 
završi elaborat istraživanja. Obzirom da imam saznanja da je istraživanje završeno pitanje 
Vladi glasi, zašto se stalo sa daljnjim aktivnostima? Nadalje, zaključak pod rednim brojem 4 
je utvrdio principe finansiranja imovinsko pravnih odnosa u vodo zaštitnoj zoni i to iz dva 
izvora, 50% sredstava iz vodne naknade i 90% iz sredstava naknade za legalizaciju bespravno 
izgrađenih objekata. Pa pitam Ministarstvo privrede da li se ova namjenska sredstva zdvajaju 
po ovom zaključku i da li se ona namjenski troše? Tačke 5, 6 , 7 i 8 su vezane sa izvršenjem 
tačke 1 zaključka pa sada neću postavljati pitanja vezana s ovom tačkom. Tačka 9 zaključka 
definiše da je zadužena Vlada da formira radno tijelo za praćenje provođenja aktivnosti i 
redovno informiše skupštinu kako je navedeno svakih šest mjeseci a znamo jer smo to do sada 
imali, pitam zašto to nije realizovano? Nadalje, pitam Vladu tačkom 10 je zadužena Vlada, 
odnosno resorno Ministarstvo prostornog uređenja da nakon analize efikasnosti odluke o 
legalizaciji u roku od 60 dana pripremi odluku kojom će poboljšati proceduralna finansijska 
efikasnost. Kako je nakon zvaničnog odstupanja u zadatim rokovima došlo do samo 
produžavanja roka za podnošenje zahtjeva, pitam Vladu i resorno Ministarstvo, zašto nije 
provelo predmetni zaključak? Napominjem da sam imao u vidu zaključke tematske sjednice 
Skupština Kantona Sarajevo i da sam kontaktirao neke poslanike u ranijem sazivu te 
konstatovao sljedeće. To su ovo zaključci, ako ih slučajno nemate dat ću vam ih na uvid. 
Projekat je vrlo finansijski, pravno i tehnički zahtjevan te se procjene kreću i do 150 miliona 
KM što sa naše strane zahtijeva posebnu pažnju i angažovanost. Da je prezentovani materijal 
koji sam dobio od jednog ranijeg poslanika urađen vrhunski te da je polučio jednoglasne 
zaključke skupštine apostrofirajući metodologiju koja nije pretpostavljala izdvajanje 
budžetskih sredstava za rješavanje ovih problema. Pored toga u novom zakonu o vodama 
Kanton Sarajevo ova finansijska konstrukcija je verifikovana. Imajući u vidu sve ranije 
iznešeno pokrećem sljedeću inicijativu: 
Da se Skupština Kantona Sarajevo donese sljedeći zaključak: Nalaže se Ministarstvu za 
prostorno uređenje Kanton Sarajevo da do sljedeće sjednice pripremi prijedlog formiranja ad 
hock radnog tijela čija bi aktivnost bila temporalnog karaktera. U komisiju treba delegirati 
legitimne i sa pravnim ovlaštenjima predstavnike ministarstva prostornog uređenja, 
ministarstva privrede, JKP ViK, Zavoda za izgradnju, Zavoda za planiranje Kanton Sarajevo i 
Općine Ilidža.  
E to je ono što ja kažem, neko prekorači sat u jalove rasprave, ja ću evo deset sekundi ako još 
dozvolite. A ovo su stvari koje su značajne, svakako vode nemamo i kršimo zakone i 
zaključke koje mi donosimo, evo dvije i pol godine.  
Radi značaja kompleksnosti projekta a i zbog činjenice da će jednu od odluka morati donositi 
FBIH i RS, zajedno predlažem radi kontinuiteta delegiranje nekoga od učesnika u izradi 
prezentovanog materijala sa tematske sjednice, članove radnog tijela iz organa i institucija da 
ne budu finansijski nagrađivani. Cijeneći društvenu odgovornost kolegica i kolega poslanika 
Skupština Kantona Sarajevo siguran sam da ćemo jednoglasno usvojiti i ovu inicijativu. 
Hvala i izvinite za ovaj minut. 
 
Poslanik Damir Čardžić: 
Hvala predsjedavajuća, ja ću se potruditi da budem konkretan i brz. Iz razloga medijskog 
linča koji se događa na području BIH u nekim medijima za koje sam ja rekao i da ona 
smrtovnica na kraju je jedina istinita, dokazalo se prije par dana da su na iste slike bila dva 
različita imena. Tako nekim medijima za smrtovnice ne treba vjerovati, a pod namjerom da 



 

zaštitim integritet nekih ljudi, da ne bi bili prozivani u medijima ja imam dva pitanja, jedno 
pitanje za ministra zdravstva Lokmića, a drugo pitanje za ministra obrazovanja Damira 
Marjanovića. 
Evo ovako, konkretno vezano za ministra Lokmića pitanje. Da li je tačno da vršilac dužnosti 
generalnog direktora KCUS prof Damira Aganovića da se lažno predstavlja kao direktor i da 
li je upisan u Općinskom sudu kao generalni direktor KCUS? I kao posljedica svega toga u 
toku su smjene šefova u KCUS i imenovanje novih i da li je imenovanje po zakonu i da li su 
imenovanja novih šefova na istom važeća? To je pitanje za ministra Lokmića, molio bih ga da 
mi odmah odgovori. 
A pitanje za ministra obrazovanja Damira Marjanovića je sljedeće. Ja sam već to postavio 
jedanput na Skupštini a vezano je za rad Veterinarskog fakulteta. Da li je djelatnost koja se 
obavlja na Veterinarskom fakultetu poput operacija, cijepljenja da sada ja ne bih nabrajao sve 
djelatnosti kojima se bave, a to se opet vidjelo u nekim medijima tamo, gdje su zdušno 
propagirani nalazi u opisu poslova i dozvola kao djelatnost tih obrazovanih ustanova a oni su 
u opisu poslova veterinarske stanice, znači privilegovani su u odnosu na one koji po zakonu 
imaju pravo da obavljaju tu djelatnost. I molim ministra Marjanovića ako može odmah, a a ko 
ne da se pismeno izjasni po tom pitanju. 
 
Poslanik Mujo Hošić: 
Ja pozdravljam sve prisutne jedno pitanje i jedna inicijativa. 
Pitanje: dio radnika Grasa preko zastupnika postavlja pitanje Vladi Kanton Sarajevo i ja ću ga 
brzo pročitati. Zahtjev 1 za Vladu Kantona Sarajevo da putem svojih službi informiše 
poslanike u Skupština Kantona Sarajevo da li su organizatori pobune u Grasu i protivzakonite 
obustave saobraćaja 11.01. 2013 odgovarali za učinjeno i nanesenu štetu orijentaciono oko 
200.000 KM.  
Pitanje broj 2. zahtjev prema Vladi Kanton Sarajevo Ministarstvu saobraćaja da inforimiše 
poslanike da li su i koje su mjere poduzete prema uposlenicima koji su otkriveni da u 
vozilima Grasa nelegalno, ovako piše otprilike, štancaju karte, jel to upad u sistem Grasa i šta 
Ministarstvo misli poduzeti prema onima koji su uhvaćeni na djelu? 
To je jedno pitanje. Inicijativa. Ja se izvinjavam, prošli put sam malo zloupotrijebio skupštinu 
evo sada da  bi bilo sve u skladu sa zakonom, ponovno prema kompletnoj Vladi inicijativa 
preispitajte odluku o imenovanju UO, NO i ovih smjena. Ja dozvoljavam da svaka 
parlamentarna većina može to da radi ali isključivo u skladu sa zakonom. Prošli sam put 
tražio u pitanju je bilo zdravstvo. Ispoštujete ono što je i ljudski i što je zakonski, polnu, 
nacionalnu i stručne kriterije da zadovoljite, očito niste. Ja još jednom upozoravam da ću 
istrajati na tome, očito ste neozbiljno shvatili da parlamentarna većina postoji samo zbog 
dizanja ruku. Uopšte me ne interersuju političke partije ovoga puta moja je inicijativa prema 
ministrima, vi ste odgovorni za svoje resore i ono šta će se dešavati nakon imenovanja 
nestručnih ljudi u ove vrlo značajne UO.  
 
Poslanik Munir Talović: 
Zahvaljujem dopredsjedavajući. Koristim priliku da pozdravim sve prisutne, premijera,  
ministre, poslanike, direktore, predstavnike javnih institucija, gledaoce kraj malih ekrana, i 
sve prisutne u ovoj Sali. Ja ću se osvrnuti na prethodne tri inicijative i dat ću jednu novu. 
Prva inicijativa je bila prije godinu i pol dana kada sam pitao premijera da li će nogometna 
reprezentacija BIH igrati u Sarajevu kada je imalo godinu dana vremena, i Sarajevo i 
Željezničar svoje evropske nastupe. Dobio sam odgovor da će sigurno igrati Reprezentacija 
BIH na Koševu ili na nekom stadionu u Sarajevu. Prošlo je godinu i pol dana, nismo ispunili 
obećanje. Želim da čestitam nogometnoj reprezentaciji BIH, upravi, menadžmentu, 
rukovodstvu, selektoru igračima i navijačima što su uradili svoj dio posla i da se izvinim što 



 

mi nismo uradili svoj dio posla. I kako vidim nećemo dugo vremena uraditi jer će proći još 
puno kvalifikacija kada će ta reprezentacija igrati u Sarajevu. Želim da čestitam još jednom 
što su obradovali građane BIH i Kanton Sarajevo.  
Druga inicijativa je bila nedavno iako sam u internim razgovorima s uvaženim ministrom 
Marjanovićem dobio potvrdu da će to uraditi jedna obavijest koja se odnosila na UNSA i 
fakultete da iz svojih sredstava ili budžetskih sredstava ne mogu kupovati više dnevne, 
sedmične ili mjesečne novine i da će to ukinuti. Pa samo da ga podsjetimo da bi bilo dobro jer 
ne možemo kupovati „Student“ koji treba studentima i ne možemo oglašavati i kupovati 
dnevne novine koje zakonski moramo imati. Pa samo da podsjetim. 
I komentar na treću inicijativu koja se odnosila na utvrđivanje broja asistenata, viših 
asistenata i nastavnika na UNSA. To je uredno urađeno i UNSA je napravio jednu tabelu koju 
mislim da bi možda i bilo dobro da poslanici imaju, pa u toj tabeli mogu samo da dam kratko 
komentar da kada je u pitanju broj nastavnika, on se kreće od 262 do 24 na pojedinim 
fakultetima. Kada je u pitanju broj asistenata kreće se od 0 do 60, i kada je pitanju broj viših 
asistenata, od 0 do 29. nisam siguran da neko 29 puta bolje i više radi od onoga ko ima nula, 
nego sam siguran da je način upošljavanja i kriterij bio godinama okometrijom ili nekim 
možda majčinskim ili maćehinskim odnosom pojedinih fakulteta prema ovoj Vladi i 
ministarstvima. Tom inicijativom u najboljoj namjeri kao i prva i druga i treća želim da 
podstaknem Vladu Kanton Sarajevo da shodno članu 140. Zakona o visokom obrazovanju 
pristupi izradi kriterija za raspodjelu budžetskih sredstava na osnovu standarda i normativa 
koji u ovom slučaju nikome sada ne služe. Istim Zakonom u članu 140, stav 2 Ministarstvo za 
obrazovanje, nauku i mlade u saradnji sa Ministarstvom  finansija i na prijedlog UO 
visokoškolske ustanove dužno je donijeti pravilnik o utrošku van budžetskih sredstava čime bi 
smo izbili paušalne ocjene poslanika kako neko troši ovoliko i onoliko i zarađuje itd. Zato vas 
molim u najboljoj namjeri da pristupimo izradi ove dokumentacije i da uredimo u budućnosti 
visoko obrazovanje. Hvala vam lijepo. 
 
Predsjedavajuća: 
Hvala najljepša. Lijepo molim poslanike da vode računa o vremenu koje imaju na 
raspolaganju. Naredni sa svojim inicijativama i pitanjima je gospodin Zaim Backović, a neka 
se pripremi gospodin Amir Zukić. 
 
Poslanik Zaim Backović: 
Hvala vam gđo predsjedavajuća što ste mi dali riječ.  
Prvo moje pitanje upućeno je Vladi, odnosno najvjerovatnije ću dobiti odgovor o premijera. 
Ono što ja znam Kanton Sarajevo ima svog predstavnika u Briselu. Koliko godina traje 
mandat našeg predstavnika u Briselu? U Uredu? Kako i na koji način se ta osoba može dobiti? 
Broj telefona koji ima oficijalno je konstantno, on je dostupan, ali je persona ili osoba 
nedostupna, odnosno ne boravi u toj prostoriji koju ovaj Kanton plaća. Ja Zaim Backović, 
nazvao sam bar dvije stotine puta, pokušavajući da dobijem tu personu. Znači, koliko godina 
je tamo, koliko traje mandat, šta je po zanimanju i šta je do sada uradio za ovaj Kanton kao 
predstavnik? Pitanje postavljam iz sljedećeg razloga. Otvorite, danas su nam dali mogućnost 
ovim hajvanskim kutijama da postanemo smaraći života stalno gledajući u njih, da vidimo sve 
šta se dešava. Pa onda vidite da je Brisel ovu sezonu oblijepljen Jahorinom, a da ne postoji 
Bjelašnica ili ostala turistička ponuda ovoga grada. Da je metro Brisela kompletan oblijepljen 
Jahorinom a ne postoji ništa više iz ovog Kantona. Ali je zato taj cijenjeni predstavnik vrlo 
uredno u Švajcarskoj. Mora nam se reći koji je razlog kome on tamo ide i zašto radi u 
Švajcarskoj? To je prvo pitanje. Molim da mi se hitno taj odgovor dostavi u suprotnom tražit 
ću druge pravne lijekove.  



 

Moje drugo pitanje odnosi se, naravno ovdje se diraju mnogi segmenti življenja, međutim mi 
smo dužni to da radimo, ovaj Kanton je u biti natjeran da donese Zakon  o privatno . javnom 
partnerstvu, ako se možete sjetiti. I pored insistiranja da se takav Zakon  ne donosi jer postoji 
Zakon  o privrednim društvima koji precizno definiše načine na koji se vrši uređenje 
poslovnih subjekata, odnosno zajednička ulaganja. I tom zakonu je definisano da ona mogu 
biti od strane pravnih, fizičkih lica od strane države sa fizičkim licem, od strane države sa 
pravnim licima, od strane lokalne zajednice, lokalne samouprave sa opet pravnim ili fizičkim 
licima, ali smo donijeli Zakon  o privatno javnom partnerstvu i rečeno nam je da će to biti 
spas za ovaj Kanton. Koji su efekti tog zakona i zašto je on uopšte još na snazi? I gospodine 
Marjanoviću, po hiljaditi put , hoću li ikada dobiti odgovor ko, kako i na koji način je stekao 
diplomu od 92 godine do danas? Na kojim fakultetima, kada je upisan kada je diplomirao, 
kada je upisao magisterij, kada je magistrirao? Kada je prijavio doktorat, ko mu ga je odobrio, 
ko su mu mentori i kada je doktorirao? Kao i to da li će ovaj Kanton ikada dobiti spisak 
akademskih radnika po radnom mjestu, pošto je profesor to maloprije pitao? Jer ja imam, ja 
čekam taj odgovor da bih mogao ovdje reagovati, da vam piše kada se predstavlja ne znam, 
titula ta i ta, na to se kalkuliše plaća i ostalo, onda ustanovite da to nije to, da je to nešto 
sasvim drugo. I hoće li ikada akademska zajednica, obzirom da potražuje sredstva od naroda 
od građana, ući u sistem ovog Kantona, budžet odnosno trezorsko poslovanje? Jer nešto 
finansiraš a ne da da mu priđeš, ne da. Hvala vam gospodine i vama gđo što ste mi dozvolili. 
Ja govorim o životnim stvarima. 
 
Predsjedavajuća: 
Hvala lijepo. Prije nego što gdinu Zukiću dam riječ ja bih zamolila nekoga od skupštinskih 
službi da ako u hodniku, a dobila sam informaciju ima gostiju koji posmatraju, a to su 
predstavnici boračkih organizacija, nemojte da budu u hodniku, obezbjedite im, i galerija je 
prostor na kojem mogu pratiti, ako nemaju prostora da uđu ovdje. Ali molim vas nemojte, ima 
mjesta i ovdje, ali molim vas nemojte da budu u hodniku i da imaju osjećaj da ne vodimo 
računa o njihovom pravu da prisustvuju našem radu.  
 
Poslanik Amir Zukić: 
Samo bih iznio nezadovoljstvo, do sada sam, ovo je otprilike treći saziv Vlade, pokrećem 
pitanje vezano za formiranje ovog porodiljskog fonda ili pokretanje inicijative ka Federaciji 
da se na nivou Federacije to pitanje kvalitetno i najživotnije riješi. Jednom sam dobio od 
cijenjene kolegice odgovor samo da za tu godinu nisu sredstva predviđena. Nisam ni očekivao 
u toj godini da se to sve riješi nego da zajedno Ministarstvo zdravlja i Ministarstvo socijale ili 
na nivou Kantona ili zajedno upute inicijativu ka Federaciji za formiranje jedinstvenog fonda 
i očekujem i potičem nove ministre da se uključe u tu tematiku i pokrenu inicijativu sa mrtve 
tačke.  
A sada pokrećem inicijativu u razgovoru sa resornim ministrom a i prateći dešavanja kako ide 
slijed događaja ove naše tranzicije, reforme osnovnog obrazovanja ja mislim da ide u krivom 
smjeru. Imamo Zakon  koji nije loš, imamo nastavnike koji se trude, imamo neki srednji nivo, 
ja to tragam otprilike gdje je ključ problema, srednji nivo koji zatrpava djecu sa nekvalitetnim 
udžbenicima, nastavnike sa pisanjem viška izvještaja i ne mogu dovoljno da se posvete djeci, 
obrazovnom programu, kvalitetnije da ga usmjere i dobivamo školske torbe koje su preteške, 
nemoguće i gradivo i udžbenike koji zamaraju i nepotrebno odvlače pažnju djece od 
kvalitetnih stvari. Očekujem od ministra da to krene u nekom pozitivnom smjeru a raspitujem 
se i u zemljama koje su mnogo razvijenije u kom pravcu ide, tamo se gradivo rasterećuje, 
djeca se kvalitetno pripremaju za život. I znam da će ovi stručnjaci, pod navodnicima, koji 
pišu ovakve programe, reći a to nije u redu, a pogledamo li tehnološki razvoj tih zemalja i 
gdje smo mi sa sadašnjim evo sistemom obrazovanja i zatrpanosti djece. Očekujem od 



 

ministra ova školska godina je pri kraju, da naredna godina bude rasterećena djeci sa 
predmetima, da li je potrebno da imamo pet dana matematiku i bosanski jezik, a dva dana 
fizičko ili nekih drugih predmeta koji će ih pripremati u školi? Da li je nama potrebno u 
petom, šestom razredu osnovne da djeca uče razlomke da ih opterećujemo sa obimnim 
gradivom. Mogao bih iz svakog predmeta navesti višak stvari koji se u toj maloj djeci stavlja 
u njihove udžbenike i gdje oni imaju zadaću da ne mogu da dahnu. Oni nemaju vikenda. 
Pitam nastavnike zašto ih toliko opterećujete, oni kažu mi imamo Prosvetno- pedagoški zavod 
kome oni moraju dnevno izvještaje da pišu. Umjesto taj nastavnik da razmišlja kako da 
rastereti djecu da im nastavni čas napravi korisnim, zabavnim, on mora od 8 sati radnog 
vremena , četiri sata pisati izvještaj Prosvjetno pedagoškom zavodu, koji broji ne znam četiri, 
pet uposlenika i mislite da oni mogu to sve pročitati i pregledati? To je fizički nemoguće. 
Imamo neki tumor u sredini našeg školskog sistema koji treba otkloniti, toj djeci školu 
pripremiti za život da budu spremni a ne da im bude teret. Samo uzmite, svako od vas ko ima 
djecu, onu torbu ujutro kada ponesu, ja pregledam svaki dan i mislim da ima viška stvari, ali 
sve mu treba, a mislim da je pola viška. Eto. 
 
Poslanik Haris Alić: 
Hvala predsjedavajuća. Uvažena predsjedavajuća, dopredsjedavajući, zastupnice i zastupnici, 
premijeru, ministri, uvaženi gosti, uvaženi svi prisutni, cijenjeni građani koji nas prate, sve 
vas toplo selamim i pozdravljam. Prije nego što postavim zastupničko pitanje, hoću da se 
zahvalim Ministarstvu privrede i ministru Hrenovici na odgovorima koje sam dobio vezano za 
proteklo pitanje.  
Moje zastupničko pitanje je usmjereno prema Vladi Kanton Sarajevo, a glasi da li je istina da 
je ministru Bandiću zabranjen ulazak, posjeta u KCUS kada je došao u zvaničnu posjetu 
djevojčici koja je stradala u porodičnom nasilju? Molim Vladu da ispita ovu informaciju, i 
ako je ova informacija istinita da se istraži koji su razlozi te zabrane i koji su motivi. Hvala 
vam. 
 
Poslanik Branislav Crnogorac: 
Pozdravljam sve prisutne. Kao što je poznato, mi zastupnici smo svi morali ispuniti imovinski 
karton, stoga ja pitam da li je nova Vlada Kanton Sarajevo podnijela imovinski karton 
prilikom stupanja na novu dužnost, ako nisu kada će to učiniti i kada će ta informacija biti 
dostupna javnosti?  
Drugo moje pitanje je na fonu pitanja koje je postavio uvaženi kolega Hošić. Dakle ja 
zahtjevam od Vlade Kanton Sarajevo da vrlo detaljno preispita dosadašnje odluke i 
imenovanja članova UO , NO odnosno koliko su dosadašnja imenovanja bila u suglasju sa 
zakonom po pitanju nacionalne, spolne zastupljenosti prije svega? Po mojim saznanjima 
prema do sada provedenim imenovanjima članova UO i NO osnovano sumnjam da su ovi 
izbori u suglasju sa zakonom. podsjećam na obavezu odgovornog javnog službenika da 
nastoji osigurati da imenovanja na javni položaj moraju odražavati multinacionalnost. Dakle, 
ja pretpostavljam da ovo moje pitanje neće biti shvaćeno kao pitanje kada je postavio moj 
uvaženi kolega Fazlija, malicioznim. Također smatram da moje pitanje neće biti shvaćeno da 
želim prebrojati krvna zrnca niti da želim nekoga uvući u neku nacionalnu retoriku, ali 
pretpostavljam da smo svi obavezni da na određen način vodimo računa i o 
multinacionalnosti i na nivou Kantona. Hvala. 
 
Poslanik Eldar Čomor: 
Uvažena predsjedavajuća, premijeru, članovi Vlade, kolegice i kolege zastupnice i zastupnici, 
gosti, građani Kanton Sarajevo, Esselamu alejkum i dobar dan. Ja imam jedno pitanje, ali 
prije tog pitanja ću obrazložiti. Prije nekoliko godina Skupština Kantona Sarajevo je 



 

jednoglasno podržala inicijativu jednog od zastupnika Skupština Kantona Sarajevo o promjeni 
sjedišta kantonalnog preduzeća Sarajevo-šume, odnosno izmještanja sa jedne adrese na drugu. 
Razlog podnošenja te inicijative je bila godišnja ušteda jer ovoj firmi nekoliko desetina 
hiljada maraka godišnje, otprilike kada se sabere za pet godina, to je bilo gotovo pola miliona 
maraka uštede samo na tome. Naime, ovo preduzeće je plaćalo veliku kiriju na jednoj adresi  
a na drugoj adresi imalo svoje vlastite prostorije koje je držala praznim, odnosno 
nepopunjenim. Ova inicijativa je tada dobila jednoglasnu podršku svih zastupnika u Skupština 
Kantona Sarajevo, Vlade, resornog ministarstva, tadašnje uprave preduzeća, Skupštine, NO, i 
svega onoga što je bilo nadležno za ovo preduzeće. Imam informaciju, ne znam koliko je ona 
tačna, zato je i postavljam pitanje da se za kiriju ponovno izdvajaju velika sredstva, što 
pokazuje otprilike da ova inicijativa, odnosno taj zaključak Skupština Kantona Sarajevo nije 
proveden, znači nije ispoštovan. Postavljam pitanje da li je ova inicijativa provedena, odnosno 
izvršena i koliki je iznos sredstava koje ovo preduzeće izdvaja za kiriju i zašto? Pitanje 
upućujem Ministarstvu privrede da odgovori. Zahvaljujem. 
 
Dopredsjedavajući Ivan Brigić: 
Pozdravljam sve pristune građane i građanke Kanton Sarajevo koji nas gledaju i slušaju. 
Imam jednu kratku inicijativu, možda malo neuobičajeno, ali vidjet ćemo njen rezultat. Moja 
inicijativa se upućeje Vladi Kanton Sarajevo. Predlažem da Vlada Kanton Sarajevo izrazi 
zahvalnost i podršku primarijusu dr. Bakiru Nakašu dosadašnjem dugogodišnjem direktoru 
Opće bolnice „Pri. Dr. Abdulah Nakaš“ za izuzetan doprinos u jačanju zdravstvene zaštite, 
njenog kvaliteta, u Kanton Sarajevo i FBIH, te za afirmaciju profesionalnih, stručnih i etičkih 
standarda u zdravstvenim ustanovama u Kanton Sarajevo i FBIH i jačanju povjerenja građana 
u zdravstveni sustav i zdravstvene djelatnike. Hvala. 
 
Poslanik Kenan Ademović: 
Hvala lijepo. Pozdravljam premijera, ministre, kolega zastupnike, direktore, goste, posebno 
građane SK. Ja imam da zastupnička pitanja i jednu inicijativu. 
Prvo pitanje prema nadležnom Ministarstvu saobraćaja. Zašto se toleriše desetogodišnje 
bezakonje oko privatizacije kapitala firme Centrotrans DC Sarajevo, a tiče se nepoštivanja 
pravosnažne sudskih presuda, falsifikovanjem i neovlaštenim potpisivanjem ključnih rješenja 
ministarstva saobraćaja, zatim prepisivanja rješenja i fabrikovanje nezakonitih akata od strane 
službenika? Zašto se u Ministarstvu saobraćaja već punih 29 mjeseci leži neriješen zahtjev za 
obnovu žalbenog procesa? Ko dozvoljava da ortačka grupa Feal metali i gospodin Hajrudin 
Mulić preko 10 godina pljačkaju prihod firme i to posjedom auto-pijace na imovini firme, a 
vlasnik ne plaća najamninu čime je prouzročio štetu u iznosu većem od 1,5 KM, te kako u 
poslovnim knjigama provodi taj prihod iako ima 17 blokiranih žiro računa? Zašto Opština 
Novi Grad i njena služba urbanizma ne dozvoljava firmi da izgradi ogradu na vlastitoj 
imovini, i na taj način zaštiti pljačku iste. Zašto Agencija za privatizaciju i Ministarstvo 
saobraćaja ne prekinu agoniju ove firme izazvanu bezakonjem oko privatizacije te ne ponište 
sam proces privatizacije jer isti nije provodiv ni iz pravnih ni iz ekonomskih razloga, tim prije 
što je u Programu rada Agencije za 2013 godinu koju je usvojila Skupština Kantona Sarajevo 
navedeno da se poveća budžet Kantona zato što se oko te privatizacije tužbom traži povrat 
novca uplaćenog prije 10 godina po kupoprodajnom ugovoru a koji je sudski poništen 2004 
godine a novi nikada nije napravljen? I u prilogu dajem kratku hronologiju dešavanja. 
Drugo zastupničko pitanje je upućeno prema ministru Marjanoviću. Molim Ministarstvo i 
ministra da mi odgovore na sljedeće pitanje. Zašto je jedan jedini predmet koji predaju prof 
Kostić na Mašinskom fakultetu podijeljen između nje i prof Kalabušića? Zašto se ova 
procedura ili praksa ne primjenjuje na ostale profesore? Molim vas da mi odgovorite da li 
smatrate objektivnim izvještaj Sifeta Kukuruza vezano za ovo pitanje? Kako je moguće da 



 

dekan ovog fakulteta podnese disciplinsku prijavu ako je prof Kostić podnijela tužbu kod 
Ombudsmena za ljudska prava? Da li dekan ovog fakulteta vrši mobing na ljudskoj, 
političkoj, nacionalnoj osnovi nad prof Kostić? Zašto niko ne reagira na ovakvu situaciju i da 
li ovo postaje privatni fakultet dekana i prof Pašića? 
Inicijativu pokrećem a radi zaustavljanja gradnje na relaciji Elektroprivreda – Hotel Bristol 
izvođača radova Butmir d.o.o. na osnovu predočenih dokaza smatram da nisu ispunjeni uslovi 
prema Regulacinom planu Centar Novo Sarajevo koji je objavljen u „Sl. Novina Kanton 
Sarajevo“ broj: 9 003082409 istim utvrđeno regulacionoj liniji. Imovinski odnosi još uvijek 
nisu riješeni prema regulacionoj liniji, jer po Zakonu o prostornom uređenju FBIH i Zakonu o 
gradnji FBiH ne mogu se odobriti radovi za dio parcele unutar regulacione linije već za cijelu 
parcelu. Unutar ove linije i danas je imovinski neriješen objekat kolektivnog stanovanja, zašto 
gradilište nije zatvoreno i zašto nisu obustavljeni radovi do rješavanja svih imovinsko pravnih 
odnosa, prema utvrđenoj regulacionoj liniji, na koji način je odobrena gradnja. To jeste ko je 
istu odobrio i kako? Hvala lijepo. 
 
Poslanik Elmedin Konaković: 
Prije svega podržao bih a nisam zaista ni znao da će kolega Zukić čitati ovu vrstu inicijative 
vežem je i za onu moju inicijativu koja još uvijek nije u fazi realizacije, tiče se trećeg časa 
tjelesnog odgoja i znam da smo razgovarali o tome da se na neki način taj nastavni plan i 
program bez obzira što je jako zahtjevna materija što prije počne rješavati, mislim da tu ima 
niz potreba da se taj dio što prije uredi. 
Dakle imam objedinjeno jednu inicijativu, jedno pitanje i inicijativu. 
Dakle, prvo pitanje, ako su ovi navodi tačni, onda imam inicijativu. Da li postoje firme ili 
kompanije koje su registrovane za pružanje usluga taksi prevoza na osnovu toga su dobili 
dozvole licence od nadležnog ministarstva za obavljanje usluga taksi prevoza a koje trenutno 
obavljaju pružanje usluga rent –a – car prevoza tim istim vozilima. Dakle, ako postoje takve, 
tražim od resornog ministarstva saobraćaja da napravi analizu i da se njima onda povuku ove 
prve očigledno nepotrebne dozvole za obavljanje taksi prevoza jer one su sada rent-a-car 
prevoznici.  
Drugo, da se na prvoj narednoj sjednici hitno pokrene postupak, ova druga inicijativa je Vladi 
Kanton Sarajevo. Dakle da se na prvoj narednoj sjednici pokrene postupak  i pokuša zajedno 
sa nadležnim ... institucijama pronaći rješenje o reprogramu duga svih legalnih taksista u 
Kanton Sarajevo. Jednom sam podnosio tu inicijativu, i jučer sam na hodniku sreo čovjeka 
koji je 19.000 duga vratio 16 i mi mu ne dozvoljavamo zato što ne može dobiti licencu ne 
može dobiti papire potrebne za rad da ponovo izađe na cestu, tjeramo ga da radi kao 
nelegalni, i on ne može uzeti ni kredit da nam te 3.000 vrati i zaista mislim da još minimum 
napora resornog ministra i Vlade je potreban da u kontaktu sa institucijama, poreskim 
institucijama u Kanton Sarajevo nađu rješenje da oni koji rade legalno nama vraćaju naš 
novac i naravno i tekuće obaveze. U isto vrijeme i zahvaljujem se resornom ministru Bubici 
za inicijative i premijeru Zeljkoviću inicijative koje su već pokrenuli po pitanju rješavanja ove 
problematike u gradu i Kanton Sarajevo. 
 
Poslanik Nedžad Fazlija: 
 
Zahvaljujem predsjedavajuća. Imam dva pitanja i jednu inicijativu.  
Prvo ću inicijativu. Pokrećem inicijativu da nadležno Ministarstvo saobraćaja donese odluku 
o prenosu taksi odluke sa roditelja taksi pevoznika na djecu. Obrazloženje. Radi se o prenosu 
taksi oznake sa roditelja koji je prestao obavljati taksi prevoz zbog odlaska u penziju ili 
bolesti, te zbog toga tim porodicama je ugrožena egzistencija. Donošenjem odluke o prenosu 
taksi odluke sa roditelja na djecu, djeca bi riješila svoju i egzistenciju svoje porodice. Također 



 

bi se pružila šansa mladim ljudima, s obzirom na politiku zapošljavanja mladih, na 
ostvarivanje prava na rad i na taj način sami svojim radom omogućili dostojan život svojoj 
porodici. 
Pitanje, postavili smo prije nekoliko dana pa nismo dobili od ministarstva zdravstva. Klub 
zastupnika SDP-a BIH u Skupština Kantona Sarajevo koristi se ovom prilikom i poziva se na 
Zakon  jer se moramo izgleda pozvati na Zakon  o pristupu informacijama, da konačno 
dobijemo rješenja o imenovanju UO i NO iz oblasti zdravstva, koje je nedavno Vlada 
imenovala. U dva navrata smo tražili pomenuta rješenja o imenovanju članova UO i NO iz 
oblasti zdravstva, kao i podatke o stručnoj spremi, zaposlenju i ustanovi ispred koje su 
kandidovani u upravljačke strukture. Do danas se ti podaci kriju ili se ne dostavljaju u naš 
Klub. Poštovani ministre možda vas je na taj postupak opredijelilo saznanje da je Klub SDP u 
Skupština Kantona Sarajevo po pitanju imenovanja pokrenuo proceduru podnošenja krivične 
prijave protiv vas i Vlade Kanton Sarajevo, pa nam na ovaj način osporavate dobijanje tražene 
dokumentacije. Pitamo vas kada ćete nam dostaviti traženu dokumentaciju?  
I sada bih predložio zaključak da Ministarstvo u toku današnje sjednice dostavi svim 
poslanicima rješenja o imenovanjima članova UO i NO iz oblasti zdravstva, kao i podatke o 
stručnoj spremi, zaposlenju i ustanovi ispred koje su kandidovani u ove upravljačke strukture 
ovih ustanova. Molim da se o ovom zaključku izjasni Skupština.  
I zastupničko pitanje. U petak, 15.03.2013.godine u Službenom listu Kanton Sarajevo 11/13 
je izašao operativni plan od poplava. Članom 90, stav 3 i članom 92, stav 5, jasno je 
definisano u osnovnom Zakonu o vodama Službene novine BIH broj 70/06 da Federalna 
vlada na prijedlog resornog federalnog ministra donosi operativni plan od poplava u FBIH. 
Pošto je kantonalni Zakon  o vodama, Sl.novine Kanton Sarajevo 11/13 napravljen na osnovu 
osnovnog zakona o vodama, te se bazirama na njegovim osnovama, kako je moguće da 
kantonalni plan odbrane od poplava izašao u SL. Novinama Kanton Sarajevo, a prema 
informacijama kojima raspolažemo nije ga usvojila Vlada Kanton Sarajevo? 
 
Poslanik Segmendina Srna: 
Zahvaljujem još jednom. Ja ću zbilja nastojati iznijeti sve ovo u ove tri minute. Također imam 
inicijativu i dva pitanja. 
Zapravo obnavljam inicijativu koju sam već pokretala u ovoj Skupštini i moram napomenuti 
da sam o ovoj inicijativi upoznala i resornog ministra Damira Marjanovića, pošto je on 
iskazao svoj senzibilitet spram ove kategorije stanovništva evo nadam se da će nešto od ovoga 
biti ovoga puta. Dakle, obnavljam inicijativu za osnivanje kantonalne JU Dnevni centar za 
obrazovanje, odgoj, rehabilitaciju i socijalizaciju djece i osoba sa psiho-fizičkim poteškoćama 
u razvoju. I napominjem u obrazloženju da je država BIH potpisnica UN Konvencije o 
pravima osoba sa invaliditetom i dječjim pravima, koja jasno zabranjuju i osuđuju svaki vid 
diskriminacije. Također naš Zakon  o obrazovanju jasno isitiće da su osnovno i srednje 
obrazovanje obavezni za svako dijete , gdje se ne izostavljaju djeca sa poteškoćama u razvoju. 
Prema zvaničnim podacima Centra za socijalni rad Kanton Sarajevo iz 2011 godine u Kanton 
Sarajevo je registrirano 1004 djece iz tzv treće kategorije koja iz svojih zdravstvenih razloga 
nisu u mogućnosti pohađati niti inkluzivnu nastavu niti neku od specijaliziranih škola, kakvi 
su Vladimir Nazor, Mjedenica i slično. Ponavljam da i ovoj djeci Zakon  jasno garantira 
pravo i obavezu na obrazovanje, što je u ovom trenutku prekršeno te su na taj način 
diskriminirana. Glavni problem ovih porodica koje imaju člana s poteškoćama u razvoju, 
nemogućnost da oba roditelja rade, majke uglavnom ostaju uz djecu, dešava se veliki procenat 
razvoda brakova i u konačnici porodice postaju multi – problemske itd... trenutno društvo 
nudi dvije solucije, ili biti teret društva ili se odreći djeteta ostavljanjem u Dom Pazarić da bi 
roditelji mogli ostvariti pravo na rad. I možda bi svi zajedno trebali zastati ovdje na trenutak 
upitati se ljudski onako kako bi nam bilo odreći se zdravog djeteta a kamo li djeteta sa 



 

invaliditetom, djeteta koje je bespomoćno. I evo da ne duljim, više, ja ću skratiti ovu 
inicijativu, samo želim da kažem da ovakvih dnevnim centara samo u Zagrebu, u Hrvatskoj 
već postoje odavno, već tridesetak godina, samo u Zagrebu ih ima sedam, tz. Područnih 
dnevnih centara. Vjerujem evo da će Kanton Sarajevo biti primjer ostalim kantonima 
otvaranjem dnevnog centra za djecu i omladinu s poteškoćama u razvoju. 
Moja dva pitanja za ministarstvo zdravstva. Pa evo ne moram napominjati da smo svi zajedno 
svjedoci teške ekonomske situacije u kojoj se nalazimo. To je razlog više zbog čega želim 
pitati uvaženog ministra Lokmića, da li zna da je na jednoj stručnoj debati iznesen podatak da 
se u Kanton Sarajevo zbog nedostatka novca od pet potrebnih metoda za dijagnostiku 
malignog melanoma, a čak i laici znaju koliko je to teško oboljenje, i kolika je smrtnost, rade 
samo tri dijagnostičke metode. To je dakle iznio jedan naš eminentni patolog, a kako je tada 
rečeno, nedostaje oko pa rekla bih svega 60.000 KM na godišnjem nivou. Zašto kažem svega? 
Zato što u isto vrijeme novi UO ZZO Kanton Sarajevo na čelu sa predsjednikom Esedom 
Radeljašem, a uz blagoslov ministra Lokmića i direktora Zavoda, prof Farisa 
Gavrankapetanovića, povećavaju novčane naknade za svoj rad sa 500 na 1.400 KM za 
predsjednika, i sa ranijih 400 na 800 KM za članove, što iznosi oko 80.000 KM na godišnjem 
nivou. Tom količinom novca ako ne bi osigurali preostale dvije dijagnostičke metode, moglo 
bi se zaposliti tri ljekara, pa recimo evo porodične medicine, svakodnevno smo svjedoci da 
nam nedostaje kadrova. I zato tražim od resornog ministra da ovu sramnu odluku UO ZZO 
Kanton Sarajevo poništi i vrati na stare novčane iznose , a ostatak novca usmjeri na 
poboljšanje uvjeta liječenja građana Kantona koji su u tu svrhu izdvajali svoj novac. Molim 
ministra da nam do sljedeće Skupštine dostavi informaciju šta je urađeno po ovom pitanju. 
Sljedeće pitanje. Kako je moguće da prilikom imenovanja novih članova UO zdravstvenih 
javnih ustanova ne budu ispoštovane zakonske odredbe koje jasno kažu kako se sastavljaju 
UO, i odakle dolaze određeni članovi. U vezi s tim kako je moguće da je u UO Apoteke 
Sarajevo izabrana osoba koja je u sukobu interesa jer je istovremeno i uposlenik u privatnoj 
apoteci koja obavlja dakle konkurentsku djelatnost sa Apotekama Sarajevo. Osim toga ista 
osoba je danas i Općinski vijećnik u Novom Sarajevu, dakle izabrani ili imenovani dužnosnik 
i ne smije biti u UO javnog preduzeća pa ni Apoteka Sarajevo kako to lijepo stoji u Zakonu o 
sprječavanju sukoba interesa. Dalje propisi kažu da u novom UO mora sjediti dvoje 
uposlenika Apoteka a troje ih mora biti izvan kuće. U UO i NO JU Apoteke Sarajevo nije 
imenovan niti jedan član iz Apoteka što ej zakonska obaveza. Elem, ne samo na ovom 
primjeru može se sumnjati u kršenje svih mogućih propisa , od onih koji reguliraju sastave 
UO, preko zakonitosti i smjenjivanja starih i imenovanja novih članova do sukoba interesa po 
najmanje dva osnova. Dakle, uposlenik privatne apoteke upravlja državnim apotekama a uz to 
je i izabrani zvaničnih koji po svim mogućim i nemogućim tumačenjima zakona ne smije 
sjediti u ovom UO: pitam ministra Lokmića i završava oprostite mi, zašto se o ovome nije 
vodilo računa i zašto se kršio Zakon ? da li je to neznanje ili namjerno kršenje zakonskih 
propisa? Zahvaljujem i izvinjavam se zbog prekoračenja. 
 
Poslanik Edina Papo:  
Dobar dan svima. Predsjedavajuća, dopredsjedavajući, premijeru, ministri i ministrice, dragi 
gosti, kolege u Skupštini, pa ja bih prije svega da se zahvalim ministru kulture i sporta Kanton 
Sarajevo gdinu Ivici Šariću što nam je uputio jednu lijepu čestitku u povodu Međunarodnog 
dana teatra i na sebi svojstven način evo dao do znanja da kultura barem u ovom oficijalnom 
dijelu kako je mi danas nazivamo treba da postoji. 
Ja imam dva pitanja, mislim da ću biti kratka. Prvo pitanje je upućeno Ministarstvu zdravstva 
Kanton Sarajevo. Dakle, ne znam da li vam je poznato da direktor ZZO Kanton Sarajevo prof. 
Faris Gavrankapetanović sklapa ugovor sa privatnom zdravstvenom ustanovom za 
patohistološku dijagnostiku koja je možda i najvažnija dijagnostička metoda jer odlučuje o 



 

sudbini pacijenata o životu i smrti, načinu liječenja, ishodu bolesti itd. Poznato je da velike 
zdravstvene kuće koje zapošljavaju više patologa konzilijarno odlučuju, a nerijetko traže i 
mišljenje eminentnih patoloških ustanova iz inostranstva da bi došli do prave dijagnoze. Radi 
svega, gore navedenog smatram neprihvatljivim i neozbiljnim ovakvu važnu metodu, kao što 
je PHD dijagnostika dati jednoj maloj zdravstvenoj ustanovi sa jednim patologom, dok Insitut 
za patologiju Medicinskog fakulteta u Sarajevu u koje je ovo društvo uložilo ogromna 
sredstva, stoji neiskorišteno. To je jedno pitanje. 
Drugo pitanje je za ministra privrede Vlade Kanton Sarajevo. Zbog sve češćih špekulacija u 
Vladi Kanton Sarajevo i među našim kolegama u kantonalnom parlamentu oko poslovanja 
ZOI '84 poslije nasilne smjene gdina Salke Hasanefendića o obavezama i investicijama te 
imenovanjima vd. NO i v.d. direktorice molim ministra privrede dostavi informaciju od 
zvanične revizorske kuće a ne od v.d. NO i v.d. direktorice o stanju ZOI'84, obavezama, 
projektima i poslovanju. Molimo da nam dostavite informaciju da li je tačno da je prekršen 
Statut ZOI'84 izborom v.d. direktora bez potrebnog iskustva, najmanje pet godina rukovodnog 
staža i 8 godina radnog staža. Izabrana v.d. direktorica je vodila fitness klub, ima manje od 
2,5 godine radnog iskustva kao instruktor i trener. Kako može biti v.d. direktor bez 
menadžerskog iskustva, da li je tačno da v.d. direktor i NO  imenuju izvršne direktore, koji je 
gospodin Ajnadžić smijenio zbog kriminalnih radnji u ZOI'84? Hvala. 
 
Poslanik Adnan Solaković: 
Hvala lijepo. Ma inicijativa je skoro slična kao moje kolegice Segmendine Srne, no međutim 
ja bih i što podržavam ujedno njenu inicijativu koja je humana i moralna, a međutim ja bih 
skratio put pa bih ja ovu inicijativu uputio prema našoj firmi, odnosno Vladimir Nazor. A 
glasi: pokrećem inicijativu u svrhu iznalaženja finansijskih sredstava za potrebe sufinansiranja 
dnevnog centra i centra za opservaciju pri centru Vladimir Nazor. Naime, Vlada Kanton 
Sarajevo je bila dugogodišnji partner i sufinansijer projekta Protokol o međusobnoj saradnji 
za podršku i odgoju i obrazovanju djece sa poteškoćama u razvoju i učenju u Kanton 
Sarajevo. Potpisanog između resornog ministarstva Vlade Kanton Sarajevo. Međutim 
Nacrtom budžeta za 2013 nisu planirana sredstva za nastavak pružanja finansijske pomoći 
dnevnom centru. Obrazloženje dajem. Broj djece koja dolaze iz vrtića i osnovnih školskih 
ustanova Kanton Sarajevo se svake godine povećava znatno. Povećava se i broj roditelja koji 
dovode djecu hronološki u dobi od 2 do 3 godine, pa po polasku u školu cijena obuhvatanja 
organiziranim radom u dnevnom centru u jednoj školskoj godini putem odjela za opservaciju i 
dijagnostiku opservira se oko 150 djece. A u dnevnom centru boravi oko 25 djece, ali 
činjenica je da se taj broj konstatno povećava. U posjedu centra je i minibus za prevoz 
učenika sa intelektualnim i motorničnim teškoćama, doniran od strane humanitarne 
organizacije iz Kuvajta još prije dvije godine, namjenski urađen sa pokretnom platformom za 
djecu sa invaliditetom, ali zbog nedostatka finansijskih sredstava za plaćanje vozača isti još 
uvijek nije u funkciji. Molim vas da razmotrite mogućnost sistemskog finansiranja ovog 
prijeko potrebnog centra. I to na razdjelu ministarstva za rad, socijalnu politiku raseljena lica i 
izbjeglice sufinansiranje dnevnog centra u iznosu od 20.000 KM. Na razdjelu Ministarstva 
obrazovanja nauke i mladih u iznosu od 70.000 KM Centru za opservaciju i dijagnostiku, što 
je budžetom za 2013 godinu planirano 50.000 KM, a zbog obima troškova iznos je dovoljan.  
Druga moja inicijativa glasi sljedeće: 
Tražimo da se na ulici Fojnička u Opštini Stari Grad Sarajevo zamijeni nazivom Safeta 
Isovića Sevdalije. Obrazloženje: sevdalinka je pjesma svih naroda u BIH. To je pjesma koja je 
protkana životima svih generacija i kao takva je ambasador naše države u cijelom svijetu. 
Najbolji tumač i pjevač sevdalinke svih vremena je rahmetli Safet Isovoić. Takav čovjek se 
rađa samo jednom u sto godina. U Općini Stari Grad postoji ulica Fojnička, pod istim 



 

nazivom postoji i ulica u Općini Novo Sarajevo. Stoga predlažem da se naziv ulice u Opštini 
Stari Grad Sarajevo zamijeni nazivom Safeta Isovića Sevdalije. Hvala lijepo. 
Pitanje glasi isto na Ministarstvo za obrazovanje. Da mi se dostave sljedeće informacije, da li 
su objekti škola kao državna imovina osigurana kod osiguravajućih kuća od rizika nastanka 
šteta od elementarne nepogode, požara, poplava, krađa itd.  
2. ako su škole osigurane od gore navedenog rizika da nam se dostavi spisak tih škola 
3. ako škole nisu osigurane od rizika nastanke štete tražim da mi se odgovori zašto nisu 
osigurane i ko će odgovarati za državnu imovinu u slučaju nastanka štete na objektima. 
 
Poslanik Enes Zeković: 
Zato što je većina zastupničkih pitanja bila upućena gdinu Lokmiću, ali o tom po tom.  
 
1. Ponovit ću jedno pitanje koje je već postavljeno. Zašto nije dozvoljen ulaz ministru za rad, 
socijalnu politiku gdinu Bandiću na Pedijatrijsku kliniku? Zaobilazak djeteta koje je brutalno 
pretućeno a imajući u vidu da je bilo tog dana desetine intervencija tog istog menadžmenta za 
potrebe tom djetetu. Je li i to politika. 
 
2. Drugo pitanje postavljam isto resornom ministru da li je istina da je nestašica antibiotika 
Kleksan ili nekog drugog antibiotika koji služi za sprječavanje koagulacije krvi koji je 
potreban za operativni program pacijenata. Ako je to istina onda je to katastrofa u Kanton 
Sarajevo da radi nedostatka antibiotika ne može da se pristupi operativnim zahvatima. 
 
3. gospodine ministre zašto dva člana UO KCUS koja su imenovana od strane Vlade Kanton 
Sarajevo nemaju mogućnost da učestvuju u donošenju odluka tog UO na Kliničkom centru? 
Zašto nema osoba ispred ovog doma u KC? Volio bih da mi to odmah odgovorite. 
 
I zastupnička inicijativa prema Vladi Kanton Sarajevo, tj ogromna sredstva iz Budžeta 
Kanton Sarajevo se izdvajaju za plaćanje raznoraznih kirija za potrebe ustanova Kanton 
Sarajevo. Molim vas da sagledate sve mogućnosti vlastitih resursa kako bi smanjili ove 
ogromne troškove za realne potrebe rada naših ustanova. Hvala. 
 
Poslanik Esed Radeljaš: 
Selamim i pozdravljam sve pristune kao i građane koji nas prate putem svojih ekrana. pošto je 
napad najbolja odbrana, pa tako sam mnogima stao na žulj kako sam predsjednik UO ZZO i 
želim da iznesem nečasne radnje koje su uradili ovi koji postavljaju ispred mene pitanja, pa ću 
ja sada ministre vama da postavim pitanja, Lokmiću, ali ne da mi dajete napismeno, nego da 
izađete za govornicu i ovdje kažete i nama zastupnicima i građanima Kanton Sarajevo šta se 
radi. 

1. Ko upravlja Kliničkim centrom, ko je vlasnik, ako ja posjedujem papir da je KC nema 
titulara, da se 76% upravlja i daje pare Kanton, da se ne pita ništa. Pa izat ćete da 
kažete ovim građanima u ovom kantonu, pogotovo što u zadnje vrijeme smjenjuju 
gore i šefove i direktore i uvode, i nema šta nema, i onda se meni obraćaju u UO da 
dodijelim hitno 15 miliona Kliničkom centru da bi preživio, jer kao po tom će otići u 
propast. E nek ode, evo ja poručujem da nema para. Nema para. 

2. Koliki je dug po završnom računu Kliničkog centra, odnosno kakav je finansijski 
izvještaj i da li je bilo prijema novih radnika bez ičije saglasnosti? Ako jeste, 
gospodine ministre recite za ovom govornicom.  
 
Eto toliko i hvala. 
 



 

 
 
Poslanik Faruk Efendić: 
Zahvaljujem dopredsjedavajući. Evo nekako taman poslije diskusije i pitanja Radeljaša, ja ću 
imati dva pitanja. 
Prvo se odnosi na sljedeće, zastupnik u ovoj Skupštini zajedno sa svima nama je gospodin 
Esed Radeljaš. Čovjek sa zvaničnom sudskom presudom i to na kaznu zatvora u trajanju o 
jedne godine, čiji faksimil su u dnevnim novima mogli vidjeti svi građani Sarajeva. Dakle, 
čovjek koji je zvanično osuđen za kriminal, nedavno izveden iz prava zbog falsifikovanje 
dokumenta u činu brigadira ARBIH, a zahvaljujući čemu je primao solidnu novčanu naknadu. 
Dakle, kada se ovome dodaju sva ostala saznanja koja se vežu uz gdina Eseda Radeljaša, 
postavlja se sasvim logično pitanje da li čovjek ovakvog profila može biti zastupnik u 
Skupština Kantona Sarajevo i sjediti ovdje sa nama u ovim klupama, vrijeđajući ovaj visoki 
dom? Shodno tome, Klub poslanika iz reda SDP-a u Skupština Kantona Sarajevo podnio je 
zahtjev CIK-u da u skladu sa odredbama izbornog zakona BIH oduzme mandat Esedu 
Radeljašu u Skupština Kantona Sarajevo.  
 
Dopredsjedavajući Kemal Ademović: 
Kome ste uputili to prvo pitanje? Omogućit ću vam , kome ste postavili pitanje. Izišao si iz 
teme evo ti vrijeme da postaviš to drugo pitanje. Izvoli. 
 
Poslanik Faruk Efendić: 
Zahvaljujem se zamjeniku predsjedavajuće. Ali ja vas molim da budete i dalje, kontinuirano u 
principima, da budete dosljedni kada neko izađe sa postavljenim pitanjima da reagirate na 
druge zastupnike. 
Dakle, ja smatram da je ovo vrlo važno i ozbiljno pitanje. Dakle s nama sjedi. 
 
Dopredsjedavajući Kemal Ademović: 
Nemojte polemisati sa mnom, trošite vrijeme nepotrebno, sa mnom ulaziti u polemiku nema 
potrebe. 
 
Poslanik Faruk Efendić: 
Ne trošim nepotrebno vrijeme i da ne bi ulazili u polemiku ja ću postaviti sljedeće pitanje. 
Po kom osnovu propisu ili odluci je ministar Unutrašnjih poslova Kanton Sarajevo, dakle 
angažovao, odnosno uposlio svoja tri savjetnika plus jednog pratioca i to na ugovore o djelu? 
Dakle, dodatna četiri ugovora o djelu. Hvala lijepo. 
 
 
Poslanik Dževad Hodžić: 
Zahvaljujem gospodine dopredsjedavajući, molim koleginice i kolege da obrate pažnju na 
kratkoću inicijative kako ću je iznijeti a to ne znači da nije važna, siguran sam da ministru 
prema kojima je upućena dijele moje uvjerenje. Pokrećem inicijativu prema Vladi Kantona 
Sarajevo, odnosno prema Ministarstvu za obrazovanje, nauku i mlade i prema Ministarstvu 
kulture i sporta da u okviru svojih nadležnosti i u okviru raspoloživih i planiranih sredstava za 
naučna istraživanja i kulturne manifestacije osnuju, odnosno definiraju poseban fond, 
odnosno podsekciju za podršku objavljivanju djela naučnog i stručnog karaktera. To je 
potrebno učiniti zbog toga što se prema sadašnjem stanju stvari ni na jednom nivou vlasti ne 
može naći odnosno naići na konkurs ili podršku, ne postoji naime ni jedna adekvatna ni 
specifična podrška za objavljivanje knjiga naučno istraživačkog i stručnog karaktera. 
 



 

 
 
Dopredsjedavajući Ivan Brigić – poslovnička intervencija: 
Mislim da je vrijeme da se upozori na dvije stvari. Ovo je povodom malih replika i diskusije 
dopredsjedavajećeg i zastupnika Efendića. Osnovno je pravo poslanika, zastupnika u svakoj 
Skupštini parlamentarnoj, svakoj demokratiji da postavlja pitanja kakva želi, kakva hoće. Ja 
sam imao običaj da kažem, da poslanik ima pravo ili član nekog organa drugog, to se odnosi 
generalno na sve institucije i organe, ima pravo da sjedi potrbuške i da postavlja pitanje, a 
onaj ko je nadležan i odgovoran za određeni posao treba da to ukaže i ispravi, odnosno 
odbrani svoje pravo ako je on zakonski u pravu. I drugi princip, drago mi je, to ja ne 
upotrebljavam zato, o poslaničkim pitanjima i inicijativama ne vodi se rasprava od strane 
drugih zastupnika, izlaže se, ima naredna sjednica, ima javnost, ima što god hoće, mogu se 
naći mehanizmi i načini kako da se to ostvari, pa bih ja volio da poštujemo ta dva elementarna 
prava a onda poslovničke odredbe dolaze po redu,  jer je neshvatljivo da predsjednik Kluba 
SDP, molio bih vas Abide i Mirjana, ovo se odnosi na vas, da vam kažem, ne može se 
dopustiti da predsjedniku jednog kluba, kao što je predsjednik Kluba SDP dal on 15, 30 dana 
ne znam koliko traži od nadležnog ministra ove Vlade da mu dostavi dokumente informacije i 
da ovaj jednostavno neće to da uradi. Pa to nema pravo ni jedan ministar, to nema pravo 
premijer Vlade, to nema pravo niko od nas ovdje što sjedimo. Dakle, poštujmo neke 
elementarne norme i elementarna prava i umjesto zaključka, ja se slažem sa prijedlogom 
Fazlije i njegovim zaključkom, umjesto zaključka premijer bi trebao da naredi svom ministru, 
jer on izgleda ne zna šta su prava i dužnosti ministra. To ćeš meni objasniti kada znaš a neš' 
Fazliji, pa da taj posao svoj uradiš. Hvala. 
 
Poslanik Naser Nabil: 
Hvala gđo predsjedavajuća. I mislim da smo mi kao zastupnici, mi smo u suštini poslodavci a 
Vlada izvršni organ i slažem se u potpunosti sa izlaganjem što je gospodin Brigić rekao. 
Najviši dio ovih poslaničkih pitanja je bio vezano za zdravstvo, jer je zaista se zdravstvo 
nalazi u vrlo teškoj situaciji uzimajući u obzir i KC i primarnu zdravstvenu zaštitu pa 
uključujući i ZZO. Ali ako smo osnovali Fakultet za zdravstvene studije prije ravnih 10 
godina i proizveli fanstastičan kadar, diplomiran inženjer radiološke dijagnostike, diplomirani 
inženjeri laboratorijske dijagnostike, diplomirani fizioterapeuti, diplomirane medicinske 
sestre i zaista postoji prijeka potreba za takav kadar i osnivanje tog Fakulteta je propratilo sve 
te zakonske regulative koje se nalaze na snazi, pitanje je koje upućujem uvaženom ministru 
Lokmiću je :; šta se dešava isključivo samo u Kanton Sarajevo kada je u pitanju diplomirani 
zdravstveni kadar? Zašto je taj kadar u svim ostalim kantonima je priznat, dobio svoj 
koeficijent, nalazi se na radnim mjestima gdje bi trebalo, a isključivo unutar Kanton Sarajevo 
taj kadar, na žalost ta krasna djeca, otiđite na Fakultet zdravstvenih studija pa vidite ko je 
tamo upisao taj fakultet nisu priznati. Zašto se ne pravi prostor za isti kadar, koji zasigurno u 
cilju jačanja pružanja kvalitetne zdravstvene zaštite bolje da imamo obrazovan kadar nego da 
imamo nedovoljno obrazovan kadar i zašto se prema tom kadru nadležni odnose maćehinski? 
Ko vrši tu opstrukciju i zašto je samo priznato za nekolicinu ljudi koji rade u KC taj Fakultet i 
ta titula. Pa ja vas molim uvaženi ministre da ovu problematiku koja već traje 10 punih godina 
da uzmete u obzir i da uradite konkretno nešto na priznavanju diplomiranog zdravstvenog 
kadra u svim zdravstvenim ustanovama Kanton Sarajevo i da se to što prije dovede u skladu 
sa postojećom sistematizacijom zdravstvenih ustanova. Također da se osobama koje se nalaze 
na odgovarajućim radnim mjestima i posjeduju odgovarajuću školsku spremu prizna 
koeficijent u skladu sa kolektivnim ugovorom i u skladu sa svim drugim normama i smatram 
također gospodine Radeljaš potrebno da se finansijskim planom ZZO Kanton Sarajevo 
predvide finansijska sredstva za ovaj kadar za koje smatram da nisu značajna sredstva ali su 



 

veoma značajna za tu djecu koja su završila Fakultet zdravstvenih studija i molim da se o 
poduzetim aktivnostima unutar što prije unutar dva mjeseca da se dostavi sveobuhvatna 
informacija Skupštini Kanton Sarajevo u vezi s tim, jer je ovo sramota da mi smo osnovali 
fakultet koji je u sklopu UNSA, mi proizvodimo kadar a nećemo da ga priznamo. I dalje ću 
ostati samo nekoliko sekundi i insistiram na moje zastupničko pitanje, da li je Skupština 
Kanton Sarajevo na 22. sjednici donijela zakonitu odluku vezano za plan kapitalnih ulaganja 
Zavoda? Ali ovaj put upućujem moje pitanje uvaženoj ministri pravdi, pravobraniocu 
Pravobranilaštva Kanton Sarajevo, zakonodavno pravnoj komisiji i naravno predsjedniku UO 
ZZO Kanton Sarajevo. 
Hvala vam lijepo. 
 
Poslanik Elmedin Konaković – poslovnička intervencija: 
Uključio sam se a nisam zaista iz poštovanja pitanja inicijative gdina Nabila i da ne bi bilo da 
prekidam stalno kada on govori, bilo bi malo suspektno, sačekao sam da završi i želim da 
intervenišem po članu poslovnika koji uređuje način vođenja sjednice. Dakle s kolegom 
Brigićem se slažem u skoro 90% svega što je rekao i kao šef jednog od klubova u 2,5 godine 
mandata znam šta znači kada šest mjeseci ne dobite odgovor, događalo mi se često, slične 
stvari, nisam mogao organizovati ni sastanke, tako da taj dio ne dovodimo u pitanje. Ovaj dio 
koji dovodim u pitanje a tiče se tumačenja Poslovnika kaže, da on koji vod tok sjednice dužan 
je sve nas zastupnike držati u okviru teme, tako da smatram da je ono što je uradio zamjenik 
predsjedavajuće, gospodin Ademović na ono što je čitao član Kluba SDP-a, interpretaciju lika 
i djela jednog od zastupnika bez konkretnog pitanja Vladi u satu Vlade, je apsolutna primjena 
poslovnika. Nisam reagovao to je bila dužnost gdina dopredsjedavajućeg, da nije reagovao 
on, reagovao bih ja. Tačno je propisano na koji način mi diskutujemo, koliko i o kojoj temi da 
čak možete svakom od nas oduzeti riječ kada se od teme udaljimo, pa vas molim da i taj član 
poslovnika striktno primjenjujete.  
 
Poslanik Esed Radeljaš – poslovnička intervencija: 
Pošto sam prozvan od gdina Efendića da kažem javnosti i poslanicima da je majku zaposlio u 
Apoteke a ženu u bazen na Otoku, pa evo samo poštenje da kažem koliko ima gospodin. Evo 
sada mi dolazi, čestitaju ljudi i traže da ovo iznesem. Hvala. 
 
 
Predsjedavajuća: 
Ne znam koliko je to poslovnička intervencija ali nemojte da uzurpiramo to pravo 
poslovničke intervencije koja se odnosi na kršenje procedura u Poslovniku. Ja više ne znam 
ko je trebao dobiti riječ. 
 
Poslanik Hadžem Hajdarević: 
Dragi prisutni pozdravljam sve poštovane zastupnike, predsjedavajuću i dopredsjedavajuće, 
premijera i ministre, gledaoce TVSA. Ja ću iznijeti dva pitanja i jednu suinicijativu. Prvo 
pitanje, na temelju informacije da je ZZO Kanton Sarajevo od dolaska novog direktora do 
danas bez konkursa primio i uposlio 21 osobu, prije devet mjeseci bilo je 104, a sada 129 
uposlenih, bilo bi dobro da dobijemo informaciju koliko je novih uposlenika i kojeg stručnog 
profila u devet mjeseci uposlio direktor ZZO? Molim da nam se dostavi spisak novih 
uposlenika, njihova obrazovna struktura primljenih, kao i informacija na osnovu čega su 
primljeni i zaposleni.  
Drugo pitanje zašto nije oformljen Savjet za vode? Pitanje vode i vodnih resursa jedno je od 
fundamentalnih pitanja svake sredine i društva koje vodi računa o svojoj budućnosti. Vlada 
Kanton Sarajevo još 26.08.2004. godine donijela odluku o obrazovanju savjeta za vode. 



 

Premijer Kanton Sarajevo u to vrijeme bio je gospodin Denis Zvidić. Savjet za vode bio bi 
tijelo koje bi raspravljalo o svim pitanjima vodnim resursa i nastojalo predložiti kvalitetna 
zakonska rješenja, kojima će biti na odgovarajući način biti zaštićeno jedno od najvećih 
bogatstava Kanton Sarajevo i BIH općenito. Postavljam zastupničko pitanje i tražim da se 
Ministarstvo prostornog uređenja i zaštite okoliša odnosno Vlada Kanton Sarajevo što prije 
izjasni treba li nam ili ne treba Savjet za vode, pa da se jednom na sistematičan način počne 
rješavati jedno od goručih problema našeg društva i sredine u kojoj živimo, to su dva pitanja. 
 I nešto što bi smo nazvali suinicijativa. Zastupnik Dževad Hodžić je iznio problem štampanja 
novih knjiga. U jednom od amandmana na Budžet Kanton Sarajevo data je inicijativa da se 
150.000 KM s jedne stavke prebaci na drugu, u pitanju podrške kapitalnim izdavačkim 
projektima, značajna naučna djela. U tom smislu ovo stvarno shvatite kao suinicijativu onome 
što je rekao kolega Dževad Hodžić. 
 
Poslanik Besim Mehmedić: 
Hvala gđo predsjedavajuća. Pozdravljam sviju. I ja imam inicijativu i zahtjev prema 
ministarstvu prometa i komunikacija, odnosno Direkciji za ceste. 
Svjedoci ste i jutros ko nema automobil čeka tramvaj i autobus, šta mu se dešava zbog lokvi 
koje na gotovo svim autobuskim i tramvajskim stanicama prave problem građanima. Pa u ime 
građana koji nemaju automobile i voze se Grasom ja pravim inicijativu i možda sam 
pretenciozan zahtjev u ime građana da se napravi tehničko rješenje da konačno ispred 
autobuskih i tramvajskih stajališta nema lokve jer to košta građane ne samo živaca nego i 
para, s obzirom da jedan kaput, čini mi se koliko ja znam, 12 KM, to je ogromna cifra. Pa 
molim ministra i Direkciju i zahtijevam da napravite tehničko rješenje ako ne možete u 
čitavom Sarajevu, onda bar na potezu Marin Dvor – Baščaršija – Marin Dvor. Hvala lijepo. 
 
Predsjedavajuća: 
Hvala lijepo. Ja zaključujem ovaj dio vladinog sata koji je prepušten poslanicima i sada bih 
zamolila predstavnike Vlade koji imaju namjeru da usmeno odgovore na neka od postavljenih 
pitanja da to urade jako kratko i koncizno, a ostave elaboraciju odgovora u pismenom obliku. 
 
Ministar Ivica Šarić: 
Hvala predsjedavajuća, dopredsjedavajući, zastupnici, članovi Vlade i gosti, ja ču također da 
se pridružim sjećanje na dane koji imaju ružnih i lijepih stvari, ja ću se prisjetiti lijepih, pa ću 
također čestitati i Pesah i kršćanima Uskrs, Vaskrs, ali ću također da mojim dragim kolegama 
poštovanim poklonicima teatarske umjetnosti zaželim na ovaj poseban dan svjetskog teatra 
podijeliti svoje uvjerenje da će ova drevna umjetnost iz čije supstance proizlaze sve druge 
pronaći svoje opravdano mjesto u našem bh društvu, vjerujem poput svih svojih kolega da su 
teatarske scene mjesto kreativnog okupljanja i spajanja uzvišenih ideja koje nam postavljaju 
bitna pitanja u životu kojega živimo. Teatar je uvijek okrenut čovjeku, njegovoj radosti i 
patnji, strahovima i nadanju da će i kod nas uskoro doći vrijeme u kojem će politika učiti od 
scenske poezije. Mene mnoge predstave i one koje ćemo tek vidjeti ozarit će na život kako ga 
ni jedna druga umjetnost ne može ozariti. U ime tih budućih i prošlih predstava, želim vam 
sretan praznik, dobre probe i pune sale. 
Mislim da se slažete sa mnom. A sada bih kazao nekoliko riječi vezano za neka pitanja koja 
se pojavljuju ne samo u Skupštini nego se pojavljuju i van Skupštine. Npr. Kada su u pitanju 
razne institucije od državnog značaja kao što je igranje utakmica, zašto u Zenici ne u Sarajevu 
i slične stvari, plaća u Muzeju olimpijskom moram da kažem da su sva pitanja upućena za sve 
ono na što Kanton Sarajevo, Ministarstvo kulture i sporta nije nadležno. Ali odmah da kažem 
da sve te aktivnosti i sve što se dešava po pitanju o kojima sam naveo Ministarstvo kulture i 
sporta podržava isto kao i kada je pitanju, Fond za izdavanje naučno stručnih radova, 



 

pretpostavljam da je to upućeno ministru obrazovanja, ali također i tu aktivnost potpomaže 
Ministarstvo kulture i sporta, kao što ima očuvanje kulturnog stvaralaštva unutar budžeta iz 
kojeg se finansiraju takve stvari i druga izdanja. Hvala. 
 
Predsjedavajuća: 
Hvala najljepša. Uvaženi premijeru. Ja se izvinjavam što nisam dala prvo riječ vama, ali 
gospodin Šarić je molio zbog svojih termina na terapiji da dobije prvi šansu i to jedini razlog. 
Izvolite. 
 
Premijer Suad Zeljković: 
Hvala lijepo. Uvažene dame i gospodo, uvažena predsjedavajuća, dopredsjedavajući, uvaženi 
poslanici, gosti, građani i građanke Kanton Sarajevo, evo ja ću pokušati na nekoliko 
poslaničkih pitanja dati usmeni odgovor a naravno dobit ćete ga u pismenoj formi. pitanje 
uvaženog zastupnika Backovića, bilo je vezano za Brisel. Ured Kanton Sarajevo i na koji 
način se ta djelatnost obavlja, pa samo ukratko. Ured Kanton Sarajevo u Briselu je nastao kao 
pilot projekat u periodu 2007 – 2010 godine na osnovu sporazuma između Italijanske regije 
Đulija i Kanton Sarajevo, prostor koji koristi naš predstavnik je ustupljen besplatno do 2011 
godine. Od 2011 godine taj prostor se iznajmljuje po nekomercijalnoj cijeni i samo se snose 
troškovi režija, struje, vode, telefona i boravka. Mi tamo imamo jednog predstavnika i 
njegovo ime i prezime je Dino Elezović i zadaci su propisani u aktima. On podnosi izvještaj 
svake godine Vladi Kantona i svi dosadašnji izvještaji od 2007 do danas su usvojeni na Vladi 
Kantona u smislu njegove djelatnosti. Ja sam u nekoliko prethodnih dana imao kontakte sa 
članovima Evropskog parlamenta, vrlo renomiranim imenima i oni su izrazili zadovoljstvo 
učešća našeg predstavništva ili kancelarije, kako se to kaže Ureda u Briselu. Drugo pitanje je 
bilo od uvaženog poslanika Brane Crnogorca, a vezano je za imovinski karton koji članovi 
Vlade, kada će ga dostaviti, kada kako i kome. Ono što Zakon  kaže samo zakonodavna vlast 
je dužna dostaviti imovinski karton, ali i pored toga članovi Vlade Kantona uključujući i 
mene dostavili su CIK-u kartone koji su nešto izmijenjenoj formi koji su zbog promjene 
zakona, odnosno zbog promjene tumačenja zaštite ličnih podataka, tako da na osnovu 
zvaničnih dokumenata koji su nam dostavljeni u obliku anketnih listova, Vlada Kantona je t 
uradila i dostavila instituciji koja je to od nas tražila. 
Uvaženi dopredsjedavajući Brigić Ivan je postavio jedno pitanje zahtjev, poluzahtjev, 
nazovite kako hoćete da se napiše ili da se uradi ili izrazi jedna zahvalnost dosadašnjem 
direktoru bolnice Bakiru Nakašu, dakle Opće bolnice. Kratak komentar odgovor ćete dobiti. 
Onog momenta kada budemo ispitali šta je u Projekta Austrija 1, onog momenta kada budemo 
vidjeli suštinske razloge zašto je ova Skupština odbila kredit Austrije zbog toga što je 1,5 eura 
naknadno dodato na specifikaciju i kada se bude analiziralo ko su potpisnici te specifikacije, a 
među njima jeste dr. Bakir Nakaš, tada ćemo analizirati njegovu ulogu u svemu tome, pa 
ćemo vidjeti hoćemo li napisati ili zahvalnicu ili nešto drugo. 
Bila su dva pitanja uvaženih zastupnika Haris Alić i uvaženi zastupnik Enes Zeković, 
postavili su pitanje zabrane ulaska u Klinički centar, to je definitivno jedan od vidova ataka na 
ovu Vladu u prethodnim danima, koji je bio, između ostalog, poduprijet i planom nekoliko 
štajkova planiranih za jučerašnji i današnji dan, al eto božijom voljom, a pomalo i radom 
nekih ljudi, nije došlo ni do jednog, na nečiju žalost, nečiju radost. Tačno je da je uvaženom 
ministru Muameru Bandiću zabranjen ulazak po nalogu Uprave KC od strane portira. To je 
bila posljedica. U subotu navečer nakon informacije da je došlo do strašnog zločina prema 
djetetu od tri godine, ja sam to dijete vidio, i sva priča ima jednu dimenziju, do momenta dok 
ne vidite to dijete. Radi se o djevojčici nepune 3 godine starosti sa strašnim tjelesnim 
ozljedama i smatrali smo kao ljudsku potrebu da iskažemo gest i da vidimo to dijete, da 
pitamo šta možemo uraditi  s obzirom da dijete nije sa našeg Kantona. I to je bila naša ljudska 



 

obaveza a i obaveza po službenoj dužnosti. Ja sam naišao na niz neprijatnosti. Na određeni 
način meni nije dozvoljen ulazak u KC, ali ja sam eto nekako svojim nastupom ipak to uradio, 
i boravili smo u prethodniku, samo metar unutar. Naišli smo na strašnu situaciju o kojoj bi 
ovo društvo trebalo da se pozabavi. Portir je bio u tako alkoholiziranom stanju da nije mogao 
da stoji, a direktno preda mnom je dobio upute ljekara da nas izbaci vani. Na to smo 
reagovali, čak je pozvana policija koja je uzela podatke i ići će u dalje postupanje. Meni je 
potvrđeno da ima nalog Uprave KC da se članovima Vlade i premijeru ne dozvoljava ulazak u 
KC. Ako je to dio scenarija i ako je to ova briga o građanima, i ako je to tumačenje onoga što 
je pošteno i onoga što je nepošteno, neka građani zaključe ko je u ovoj situaciji pošten, ko je 
nepošten. Mi smo gore otišli da posjetimo djevojčicu. Posljedica sljedećeg dana je bila da je 
ministar Bandić pokušao odnijeti jedan paket koji je sadržavao osnovne potrebe, to su pelene i 
nešto slično. Nije mu dozvoljeno i taj paket je ostavljen ispred KC. Sva diskusija i sve priče o 
tome zašto je to urađeno vjerovatno možete čuti na nekim drugim mjestima, ali ne na ovom 
zvaničnom. Ona se polako uklapa u nekoliko ovih drugih pitanja koja su upućena prema KC i 
načinu kako se. Dakle, očigledno da onog momenta kada smo mi pokušali u upravljačkoj 
strukturi dobiti tačno onoliko koliko novca ulažemo gore, javio se jedan otpor i postoji jedan 
jaz između uprave KC  upućen prema ovoj Vladi i prema resornom ministru prije svega. Kada 
se komentariše šta ko ima pravo onda zaista treba reći i pravo da se posjeti tako pretučena 
djevojčica ne može se osporiti ni premijeru a ni ministru koji je zadužen za socijalna pitanja, 
pa je to jedan ovako neprijatan gest, no navikli smo na to, pa to neće biti smetnja u našem 
daljem radu.  
Na sva ostala pitanja dobit ćete pismene odgovore, ali evo ovo su ovi na koje sam ja mogao 
na ad hok ovako dati odgovor. 
 
Predsjedavajuća: 
Hvala vam premijeru. Smijem li vas ja samo nešto pitati. Ja vas lijepo molim da me ne 
shvatite malicioizno. Ali s obzirom da ste se najviše elaborirali u svom odgovoru na ovaj 
nemili događaj sa malom djevojčicom, ja imam pitanje, jer to ne znam. Da li je djevojčica 
smještena u intenzivnu njegu? 
 
Premijer Suad Zeljković: 
Djevojčica se nalazi na odjeljenju intenzivne njege i nije bila namjera da se posjeti djevojčica 
lično, nego je bila namjera da se onim koji skrbe o njenom zdravlju, da se upute opet kažem, 
sadržaj u paketu su bile pelene, hrana, čak i nešto za njenu majku, radi se o djevojci koja je 
stara nepunih 20 godina, koja tri dana gore spava i nije bila u stanju da promijeni veš. Na 
osnovu te spoznaje mi smo smatrali da ministarstvo za socijalnu skrb treba da na jedan 
simboličan način uputi određeni dio materijalnih sredstava. I ne radi se ni o čemu drugom 
nego o jednoj ljudskoj potrebi. Na žalost evo od toga se stvara medijska priča nepotrebna i mi 
ćemo se povući, nećemo više ići gore da ne bi smo doživljavali, ali u isto vrijeme pijani 
portiri u KC ne treba da zaustavljaju bilo kog građanina, a pogotovo ne ljude koji imaju takvu 
namjeru. Ja vam zaista od srca želim da ne doživite ono što sam ja doživio, jer je bilo vrlo 
neugodno. 
 
Predsjedavajuća: 
Premijeru, ja se zaista izvinjavam. Uopšte nemam namjeru da jednu izuzetnu humanu gestu 
koju je pokazala Vlada i resorni ministar dovodim u pitanje. Ali nekako iz javnosti smo dobili 
informaciju da je resorni ministar za socijalna pitanja skupa sa majkom išao da posjeti dijete i 
da ljekari nisu dozvolili. Ljekari ne bi smjeli dozvoliti nikome, bez obzira na njegovu izvršnu 
ili zakonodavnu poziciju da uđe u intenzivnu njegu, pogotovo ne tada. A sada mi je tek jasno i 
vodili ste majku sa sobom da njoj uručite pakete. 



 

 
Premijer Suad Zeljković: 
Ulazak nije bio dozvoljen u zgradu Pedijatrijske klinike.  
 
Predsjedavajuća: 
Ulazak nije bio dozvoljen u zgradu Pedijatrijske klinike, ne na intenzivnu njegu. Dakle, 
ministar nije uspi ući ni jedan metar, i čak je. Molim vas ja ne bih htio da od ovoga stvaramo. 
Na djevojčici na kojoj nema kvadratni centimetar da nije pretučena. Slomljena joj je  čeona 
kost, ima krvarenje na mozgu, epileptične napade od te teške i sramotne situacije po svakom 
pitanju ne treba stvarati političku priču nego ljudsku priču. Ako ko može neka pomogne, ako 
ne može, ili ako postoji bilo kakva smetnja nije problem. 
 
Predsjedavajuća: 
Potpuno se ja slažem s vama. Nemojte da od jedne tragedije porodične pravimo političku 
priču. 
 
Poslanik Mujo Hošić – poslovnička intervencija: 
Zahvaljujem predsjedavajuća. Ja bih vas zamolio, pošto se ova tačka zove vijećnička pitanja i 
inicijative i odgovori, ili vladin sat. Ukoliko kod vas traje 60 minuta koliko kod mene, mi smo 
to davno završili. I ja vas molim, ovo je već četvrti sat od početka Skupštine i mi smo još na 
vladinom satu. Nemam ništa protiv, vi zakažite posebnu sjednicu, vladin dan, ali ako je sat, da 
mi završimo ovo i nek ministri odgovaraju sutra. 
 
Predsjedavajuća: 
Hvala vam gospodine Hošiću. Dakle, mi smo tačno počeli u 10,23, sada je 12,18. dakle još 
pet minuta pa ćemo biti punih dva sata. Nije tri, bez obzira kada smo počeli. 
Gospodine Zekoviću i vi imate poslovničku intervenciju. 
 
Poslanik Enes Zeković: 
Hvala puno. Na osnovu onoga što je gospodin Brigić govorio i na osnovu onoga što je mislim 
i gospodin Konaković govorio, po ovoj tačci dnevnog reda zastupnička pitanja i inicijative ne 
bi trebalo da se komentariše pa i vama gđo predsjedavajuća molim vas sa moje strane da ne 
komentarišete ničija izlaganja. Ovo sada direktno premijeru Kanton Sarajevo, to je neukusno 
s vaše strane.  
 
Predsjedavajuća: 
Hvala vam na upozorenju. Ja ne znam kada su poslanička pitanja ili dodatna pitanja na koja 
imam pravo ja kao i vi bila nešto što je neukusna stvar. Ja nisam komentarisala, dapače. 
Molim uvaženog ministra zdravlja, gospodin Lokmić, izvolite. 
 
 
Ministar Eldan Lokmić: 
Poštovana predsjedavajuća, dopredsjedavajući, uvaženi poslanici, evo nekako je prema 
Ministarstvu zdravlja i prema ministru, a ne prema dr. Lokmiću, jer ministar je institucija bez 
obzira na razne insinuacije tužbe, ne znam i neke druge stvari, pa bih ja tako pokušao predati 
neke odgovore po važnosti za građane Kantona i po važnosti za ukupno zdravlje u kantonu, u 
FBH i BIH.  
Prvo bih odgovorio gdinu Hodžiću vezano za ambulantu u Velešićima da mi je drago da su 
naši pacijenti zadovoljni uslugom i da je dužinu čekanja i ovaj dio koji bi smo mi trebali da 
reagujemo, odnosno dani koji su potrebni da se dođe na pregled, da skratimo i mi ćemo se 



 

potruditi da taj dio pogledamo i vidimo šta je i da ih ustvari dovedemo u neku normalnu 
vremensku distancu kako bi mogli doći na redovne preglede. Ono samo bih napomenuo još 
jednom, da je vrlo bitno da hitni pacijenti ne čekaju ništa. Znači čekaju pacijenti koji mogu da 
sačekaju.  
Drugo pitanje po važnosti, opet tako ga postavljam, medicinskoj važnosti, jeste dijagnoza 
melanoma, gđe Segmendine, uvažene poslanice Segmendine. Znači melanom sa tri 
dijagnostičke metode i dvije koje se ne rade u kantonu, ja ću vas, ja sam prije par dana saznao 
za ovaj problem, i mi smo već reagovali da bi smo dva spektograma koja bi u principu trebala 
da rade bez ikakvog plaćanja bez ikakve narudžbe, bez ičega, već smo ih omogućili i već smo 
ih dali u proceduru nabavke i rada kada je u pitanju ovo otkrivanje. Uz to bih se osvrnuo samo 
na drugi dio pitanja uvažene poslanice a odnosi se na UO. Pa ću samo zamoliti znači isto kao 
što mi svi imamo pravo da javno kažemo i da tumačimo, da samo kažem da član 64 ovo 
Ministarstvo i ova Vlada je i pokrenula izmjenu UO samo da bi se uskladilo sa novim 
Zakonom o zdravstvenoj zaštiti iz 2010 godine, bez obzira na insinuacije na razna tumačenja, 
član 64. stav 3, govorio ko čini UO kantonalne ustanove i on ovako glasi:“Osnivača tri člana 
u ime ministarstva jedan, dva člana iz zdravstvenih ustanova, u preambuli stoji UO 
zdravstvene ustanove, jednina, sa zdravstvenih ustanova. U sljedećem članu alineja 4, gdje se 
govori o opštinskim, zdravstvenim ustanovama kojima su osnivači opštine, govori se u 
jednini, iz zdravstvene ustanove. Tako da sve i do jedan dio koji je napravljen i koji je urađen, 
urađen je u skladu sa tim novim zakonom, bez obzira kako ga neko tumačio, pogledajte član 
64 pa ćete vidjeti da decidno ovako stoji, jedan i drugi dio.  
Kada se odnosi u ime ministarstva zdravstva, Ministarstvo zdravstva do sada je bila praksa, i 
to je jedan od razloga strukture upravnih odbora da iz ministarstva zdravstva bude član UO. 
Po novom zakonu i po tumačenju koje smo dobili od Ministarstva pravde ne smije da bude iz 
Ministarstva , nego da bude u ime ministarstva. I to je drugi dio odgovora na vaše pitanje. 
Uvaženom zastupniku dr. Hošiću. Mi smo shvatili potpuno ozbiljno inicijativu i na prošloj 
Skupštini i proceduru koju ne bi smo narušili ni u jednom dijelu koja je provedena i proceduru 
preispitivanja, odnosno rekonstrukcije UO koji su dati, ona je u toku, uvjeravam se da isto 
tako kao što smo dobili inicijativu tako da će se krenuti u rekonstrukciju UO, ne da bi se 
izbalansirala nacionalna, spolna i ostale, skoro da bi smo morali što više muškaraca kada 
pogledate ovaj dio staviti, da bi izbalansirali ovaj dio, ne ostavit ćemo da ipak žene 
dominiraju i neće biti UO, neće imati ovakvu, ići ćemo najviše na rekonstrukciju kada je u 
pitanju stručna sprema i kada je u pitanju kompetentnost za pojedine zdravstvene ustanove. 
Znači samim rotiranjem se taj dio može napraviti. 
Na pitanje uvažene poslanice Papo, ja ću vam odgovoriti da bez obzira na predrasude naše 
kada je u pitanje zdravstvo u nečijem vlasništvu ovakvom ili onakvom, mislim da bi smo mi 
trebali početi voditi računa o kvalitetnom, nekvalitetnom, učinkovitom i neučinkovitom 
zdravstvu. Mi u KCUS, a ne na Medicinskom fakultetu, znači u KCUS imamo patologiju koja 
radi sa određenim brojem ljekara koji je, za vašu informaciju, manji nego što je broj ljekara te 
neke male klinike koja je druga po urađenom poslu, patohistološkom prošle godine bila u 
Kanton Sarajevo, dužina čekanja na patohistološki nalaz koji je vrlo bitan, a neki su i naši 
poslanici ovdje u Skupštini imali na žalost priliku da se uvjere u čekanje ili brže nalaz. Na 
KCUS se nalazi čekaju od mjesec, mjesec i pol , čak ih ima iz jula mjeseca prošle godine. U 
toj maloj klinici, koja je mala kakva jeste, nalazi se čekaju do tri dana. Kompetencija i način, 
ljudi koji rade tamo su ljudi koji su upravo radili i u KC i Opštoj bolnici i koji su kompetentni 
i koji svoje nalaze provjeravaju sa drugim instancama. I do sada nisu imali apsolutno niti 
jedan propust. Način dalje, kako sklapanje i ostale stvari, uz sve to moram reći da je usluga 
ove klinike pet puta manja nego što je usluga bilo koje druge, računajući tu i KCUS. Ne 
prejudiciram da li će ostati ili neće, znači postoji procedura koja se provodi i ta procedura će 
sigurno biti ispoštovana i dovedena u red kakav bi trebao da bude. Uvaženom poslaniku, dr 



 

Nabilu bih samo odgovorio na prijašnju inicijativu, Ministarstvo zdravstva nije kompetentno 
da cijeni zakonitost skupštinskih odluka. Pitanje koje je upućeno prema Ministarstvu bilo je 
da ocijenimo zakonitost skupštinskih odluka, što mislim da mi niti smo nadležni za takvo 
nešto i ova današnja korekcija je išla u tom pravcu da tu zakonitost skupštinske odluke treba 
da donese neko drugo Ministarstvo a ne Ministarstvo zdravstva.  
Na pitanje uvaženog poslanika Fazlije, znači za odgovori, gospodin Brigić je isto spočitao da 
mi nismo odgovorili. Mi smo dobili Ministarstvo zdravstva je dobilo upit otprilike prije 15 
dana i prije 5 dana je odgovorilo na taj upit, odgovorom uvaženi poslanik Fazlija nije bio 
zadovoljan, pa je jučer došlo u Ministarstvo zdravstva nova inicijativa za dodatnim 
pojašnjenjima i podacima. Ali ja ću vam reći da smo mi limitirani Zakonom koji reguliše 
Agencija za zaštitu ličnih podataka. Kada Agencija za zaštitu ličnih podataka dozvoli da mi 
možemo lične podatke dostaviti bilo kojoj političkoj partiji ili bilo kome drugom, mi ćemo to 
uraditi. Znači taj dio je dostupan, ako je dostupan u javnim medijima, ali mi smo dužni da 
lične podatke zaštitimo prema Zakonu o zaštiti ličnih podataka i sama insinuacija da se 
Ministarstvo nešto boji i da neće da uradi radi nekih tužbi i nekih drugih stvari, molim vas, ja 
sam sasvim jasan, i znam svjestan sam da mi bez obzira kojim našim potezima ne možemo 
ispraviti metode kojima ste vi naučili da radite pritisak na ova ministarstva i na bilo koje 
Ministarstvo. Vi radite svoje metode, mi vas ne možemo ispraviti time što vam nećemo 
dostaviti ili ćemo vam dostaviti neki podatak. Znači, nije tačno da Ministarstvo nije 
odgovorili, i nije tačno da nije odgovorilo u zakonskom roku od 15 dana. Mi smo odgovorili 
punu prije i odgovorit ćemo i na ovaj drugi dio puno prije. Da li ste vi zadovoljni ili ne sa tim 
odgovorom, to je sada pitanje druge vrste. 
I sada bih po ovim svim pitanjima koje sam dobio imam obavezu uvaženom poslaniku 
Čardžiću. V.d. generalnog direktora KC dr. Damir Aganović na intervenciju ove Vlade prema 
sudu kod upisa u sudski registar, generalni direktor KCUS nije upisan u sudski registar i mi 
smo 11.03.2013 dobili zaključak suda opštinskog u Sarajevu koji nalaže da se u roku od 8 
dana provede kompletna procedura, znači nalaže se KC da se provede kompletna procedura 
oko pripreme osnivačkog akta, oko izrade novog statuta, i mi smo te aktivnosti u sklopu 
aktivnosti s kojima ste vi bili upoznati prije par mjeseci ovdje, ponovo inicirali, ponovo 
pokrenuli, međutim u članu 53. Zakona o zdravstvenoj zaštiti zajedno sa tim inicijativama se 
mora uključiti Federalno Ministarstvo zdravstva, odnosno Federalna Vlada. Federalna Vlada 
niti ministarstva zdravstva se nije uključio, i niti jedan drugi Kanton. Mi smo danas su na 
mišljenju osnivački akti ove Skupštine za preuzimanja dijela osnivačkih prava Predsjedništva 
Skupštine Grada Sarajeva, koje po osnivanju kantona prelaze na Kanton, tako da na sljedećoj 
Skupštini će ako bog da biti ti dokumenti, odnosno osnivačka akta o preuzimanju KC, a to je 
vrlo bitno zbog drugih pitanja koja su postavljena ovdje. 
 Uvaženi zastupnik Zeković je pitao ovdje za Kleksan, koji je jedan antikoagulant i jednu 
vrstu antibiotika drugu koja je specifična za bolničke antibiotike. Nije samo problem u 
antibioticima i antikoagulantnim sredstvima, problem je u svim drugim preparatima, odnosno 
potrebnim stvarima za funkcionisanje KC na koji Kanton, niti ovo Ministarstvo niti ova Vlada 
nemaju apsolutno nikakav uticaj, apsolutno nikakav uticaj, nego mi samo plaćamo usluge za 
naše pacijente, ali te usluge nisu adekvatno date zato što je KCUS sa zadnjim dopisom UO 
koji sam dobio danas 59 miliona maraka dužan dobavljačima. Dva člana UO koja su ispred 
ove Skupštine, ispred Vlade Kanton Sarajevo, znači ispred građana SK nemaju nikakav upliv, 
niti im se dozvoljava bilo kakav pristup ili bilo kakav rad. Tako da znate da je na sceni jedna 
potpuno ne argumentovana, nekompetentna i mislim vrlo opasna za sve nas aktivnost koja KC 
može dovesti u vrlo, vrlo nezgodnu situaciju a to je majorizacija i preuzimanje apsolutno svih 
prava, bez i jedne obaveze koja bi trebala da proistekne iz tih prava. Shodno tome u KCUS 
uvaženom poslaniku Radeljašu ću odgovoriti, vlasnik, rekao sam indirektno, vlasnik jedini 
legalni vlasnik koji proističe iz svih akata koji proizlaze iz preuzimanja osnivačkih prava jeste 



 

Kanton Sarajevo i niko više. Dug KCUS po završnom računu prošle godine, znači za 2012 
godinu iznosi 15.999.000.00 KM a novi broj uposlenih u prošloj godini s obzirom da smo mi 
svi ovdje vrlo osjetljivi kada su u pitanju novi prijemi, imamo jedno pitanje vezano i za ZZO 
Kanton Sarajevo je 157. što u konačnici iznosi novih uposlenih koji nemaju ni jednu 
saglasnost, što u konačnici iznosi blizu 5 miliona KM godišnje više davanja. A moram vas 
upoznati da je 9,2 miliona više dato na plate prošle godine nego za 2011 godinu. U svim tim 
odgovorima mojim koje sam vam dao mislim da sam sve odgovore koje sam mogao danas da 
dam odmah dao, a koje nisam ja ću uputiti nisam ih pribilježio vjerovatno, nisam mogao 
odgovoriti odmah.  
I samo bih rekao vezano za ovu polemiku oko puštanja i ne puštanja članova Vlade u 
Pedijatrijsku kliniku. Mislim da je to bez obzira na unutarnje uzice, ne postoji nigdje u svijetu 
ni jedna zdravstvena ustanova gdje se ne može 24 sata doći do bilo kojeg pacijenta. Ne postoji 
ni jedna ustanova nigdje na svijetu, sem kod nas, da se ne može. Ako može ući sestra 
medicinska u intenzivnu njegu, onda može ući i bilo ko drugi u intenzivnu njegu. Znači ima 
način kako se može ući u intenzivnu njegu, šta treba da napravi, koja treba procedura da bi se 
ušlo. Znači ne postoji ni jedna ograničena.  
Moje dijete je prošle godine u Austriji imalo jedan nesretan slučaj, bilo je u intenzivnoj njezi, 
ja sam cijelu noć bio s njim u intenzivnoj njezi. Znači nije tačno da se ne može ući. Bez 
obzira na ograde oko KC i oko neke druge stvari, to su neke naslijeđa prošlosti koja mi na 
žalost i dalje trpimo, imamo portira na ulazu, imamo portira ovdje. Zdravstvena ustanova je 
otvorena ustanova i mora da bude dostupna svim ljudima koji su za to zainteresovani 24 sata. 
Još ću samo napraviti jednu digresiju. KCUS, ja sam imao prije dva dana razgovor sa jednim 
vjerskim službenikom koji je zadužen za KC i sve zdravstvene ustanove ovdje, oni imaju vrlo 
velikih problema kada je u pitanju upravo taj neki unutarnji dio, raspored i tumačenje nekih 
pravila, koja vjerujte mi nigdje u svijetu ne postoje. Ne postoji da svećenik ili vjerski 
službenik ne može da uđe kod čovjeka koji je bolestan i kome treba takva pomoć. Kod nas je 
na žalost tako. 
Hvala vam. Ja se izvinjavam što sam bio malo duži, ali imao sam dvadesetak pitanja. 
 
Predsjedavajuća: 
Šta je htio gospodin Čardžić prije nego što vam dam riječ. Ovdje imam poslovničku 
intervenciju. 
Pa odgovorit će na sve pismeno kao što su rekli na početku, samo na ono što je ministar 
smatrao važno odgovorio je sada. 
Poslovnička intervencija Srna Bajramović Segmendina. 
 
Poslanik Segmendina Srna: 
Zahvaljujem se i zahvaljujem svakako ministru. Dogovorili smo se da nema komentara na 
izlaganje ministra. Samo ću zamoliti da nam ipak ministar dostavi odgovore na sva pitanja u 
pismenoj formi, čak i na ova koja je iznio usmeno, onako precizno i potpuno, kako bi se 
mogli očitovati o tome. 
 
Predsjedavajuća: 
Ja se ministru izvinjavam. Pošto predsjednik Kluba SDA ima poslovničku intervenciju, 
gospodin Konaković izvolite. 
 
Poslanik Elmedin Konaković: 
Tiče se zahtjeva kolegice Srne. Tamo kaže da se može odgovarati i usmeno i pismeno. Imamo 
stenogram, tako da iz stenograma dobiti sve ovo što su ministri koji su već odlučili da nam 



 

odmah odgovaraju. Iz svakog stenograma možete dobiti pismeno, vi već imate taj pismeni 
odgovor, tako da nisu dužni slati to pismeno. 
 
Predsjedavajuća: 
Mislim da svi ministri koji su do sada odgovarali, su dali nagovijestiti da će odgovoriti kratko, 
i ono što mislim da je bitno za javnost, a do sada nismo imali iako poslovnički imate pravo, 
trebalo bi insistirati na tome da pitanju formulišemo, molim usmeni odgovor, kratak odmah, 
ili pismeni. Ali uvijek je od dužine odgovora ovisno to hoće li biti u pismeno ili usmeno. 
 
Dopredsjedavajući Kemal Ademović – poslovnička intervencija: 
Upravo se odnosi jedan dio na izlaganje ministara. Ja bih zamolio ministre da i vi u okviru tri 
minute pokušate da svoja izlaganja, da ovu tačku zaista ne odugovlačimo. I drugo, zamolio 
bih predsjedavajuća vas da budete konzistentni u upravljanju procesom , izlaganja i davanja 
riječi. Itd. Dakle, desilo se sljedeće, dok je bio premijer rekli ste mu ostanite gore imamo neka 
dodatna pitanja,pa ostao. Kada se javio zastupnik Čardžić onda mu je dopredsjednik Brigić 
rekao – sjedi ti ne može ništa. Ma nema ovdje prijatelji, neprijatelji. Dakle, ako 
primjenjujemo ova akta koja stoje pred nama i ako izvršavamo svoju obavezu, onda treba biti 
konzistentan. Ako se može postaviti premijeru pitanje i zadržati ga gore, onda je mogao i 
zastupnik Čardžić da pita što mu dio nije odgovoren. Hvala. 
 
Poslanik Damir Čardžić – poslovnička intervencija: 
Poštovani dopredsjedavajući Kemalu Ademoviću, ja sam vama dužan da svaku sjednicu u 
buduće se zahvaljujem na tome što ste nadam se onima koji ne dozvoljavaju već duži period 
meni da iznesem svoje stavove stavili do znanja da nisu u pravu. Hvala vam i svaki puta kada 
budemo imali sjednicu ja ću se vama zahvaljivati. 
 
Ministar Damir Marjanović: 
Ja se zahvaljujem. Dakle u proteklom periodu sa ove tri Skupštine koje sam imao čast da 
prisustvujem, Ministarstvo za obrazovanje je dobilo 16 zvaničnih poslaničkih pitanja, od tih 
16 na 13 smo odgovorili, na 2 nije bio tražen odgovor, na jedno još uvijek čekamo odgovor, 
to je upravo poslaničko pitanje koje je upućeno od strane gdina Hodžića. Mi ćemo to vrlo 
brzo odgovoriti čim dobijemo odgovor sa UNSA.  
Gospodine Čardžiću ovo pitanje koje ste postavili, ja se dobro sjećam da ste ga postavili i 
usmeno i prošli put, nikada nismo ga dobili zvanično. Mi ćemo uzeti sebi da i na osnovu 
vašeg usmenog elaboriramo i da odgovorimo na to.  
Gospodine Taloviću, zahvaljujem se isto na vašem pitanju. Prvi dio je vezan za novine i 
vezano je za štampu. Mi smo odgovorili na poslaničko pitanje, ne znam da li ste dobili 
odgovor, gdje smo rekli jasno i glasno da uopšte nema nikakvih prepreka da univerziteti u 
Sarajevu bez ikakvih problema iz vlastitih sredstava kupuju novine. Normalno uputili smo 
sugestiju da se to ne radi o budžetskih sredstava koja su i onako mala i vjerujem da su to 
univerziteti dobili. I na osnovu tog vašeg poslaničkog pitanja mi ćemo pripremiti, ako to nije 
dovoljno mi ćemo svakako pripremiti dopis. S druge strane ću se zahvaliti vama ali ću 
iskoristiti priliku da se zahvalim i kolegici prof Vajzović vezano za inicijativu, vi ste to 
zvanično kroz skupštinu uputili a kolegica Vajzović to radi kroz jedan pozitivni, svakodnevni 
pritisak, kada kažem pozitivni pritisak, baš mislim pozitivni, upravo na osnovu vaše 
inicijative i na osnovu inicijative kolegice Vajzović, dobili smo ove informacije koje su došle 
sa UNSA vezano za broj uposlenika, za broj vanrednih profesora, redovnih profesora, 
asistenata, kao jedan mali odgovor i Vlade i ministarstva na tu temu jeste i ova inicijativa 
vezana za zlatne Značke koje radimo zajedno sa kolegom ministrom Bandićem, i tu nećemo 
stati. Ono što čekamo jesu detaljne još informacije koje će doći kroz proces akreditacije u fazi 



 

pripremanja nove verzije elaborata za akreditaciju UNSA. Gospodine Backoviću na žalost 
nije tu, mi stvarno nikada zvanično nismo dobili u pismenoj verziji ovaj zahtjev, isto kao sa 
zahtjevom gdina Damira Čardžića. Mi ćemo ga na osnovu usmenog i na osnovu stenograma 
obraditi i zatražit ćemo informaciju od UNSA vezano za sve diplome. To će malo potrajati ali 
ćemo svakako to uraditi. Za gdina Zukića i gdina Konakovića. To je razgovor i tema o kojoj 
smo mi imali priliku da pričamo. Već su pokrenute aktivnosti. Od januar 2013 godine zasjeda 
komisija koja revidira planove i programe na osnovu analiza koje su provedene još u 2012. 
ono što Ministarstvo obrazovanja u ovom momentu traži jeste između ostalog novac i van 
budžetski novac koji će biti usmjeren ka konkretnim koracima u ovome pravcu. Mi već 
imamo otprilike hodogram po kojem ćemo ići. Aktivnosti su u toku. To je na žalost 
dugotrajan proces, jer jedno od pitanja jeste da li da se pod navodnicima napada plan i 
program tri, po tri po tri razreda ili da idemo svih devet razreda odjednom. Mi smo odlučili da 
idemo svih devet razreda odjednom. Jedna zanimljiva tema koja je isto vezana za ono što ste 
spomenuli, težinu torbe mi smo već analizirali mogućnosti, imamo jednu inicijativu i jedan 
projekat koji će se odnositi prvenstveno za postavljanje ormarića po školama. Prema nekoj 
našoj preliminarnoj analizi to će trebati između 300 i 350.000 KM. I taj novac ćemo opet 
svakako tražiti kroz projekte izvan budžetskih sredstava. Što se tiče udžbeničke politike, tu 
ima mala komplikacija koja nije do kantonalnog ministarstva. To je zato što je udžbenička 
politika na nivou federalnog ministarstva i mislim da u suradnji sa federalnim ministarstvom i 
ostalim ministrima smo na dobrome putu da se pokrene zajedno nakon ovih revizija i planova, 
da se pokrenu i revizije udžbenika. Vezano za inicijativu gdina Hajdarevića i gdina Hodžića a 
vezano za Fond za naučno istraživačke knjige, publikacije, mi to svakako podržavamo. 
Odmah da kažem veliki je problem s obzirom da novac i prije koji se izdvajao za te stvari u 
okviru budžeta Ministarstva obrazovanja bio relativno mali, sada je još i manji, međutim mi 
smo primijetili da novac koji je bio prije na raspolaganju nekako posebno za oblast nauke, 
nije baš bio usmjeren ka nauci. Ono što planiramo jeste da određenu sumu iz onoga što 
imamo sada ali i izvan onoga što tražimo kroz projekte definitivno usmjerimo ka tome, kao 
naučnik, kao registrirani naučnik, pošto više puta se nekako spominjalo da u BIH u Kanton 
Sarajevo nema naučnika. Imamo. Moje zvanično zvanje je naučni savjetnik, znači registrirani 
naučnik i naučni djelatnik. Znam i susretao sam se s tim problemima od proteklih pet, šest 
knjiga koje sam objavio, na žalost nisam baš mogao da dobijem potporu od kantonalnog 
ministarstva. S tim što ću vas uputiti da Federalno Ministarstvo ima svoje fondove na koje se 
uvijek može aplicirati za otkup literature. To znam iz ličnog iskustva. To je jedan mali tip 
svima onima koji slušaju, koji su zainteresirani za ovako što. Zahvaljujem se uvaženoj 
poslanici Srni, uvaženom poslaniku Markoviću. Ovo je jedna jako dobra ideja. Čini mi se da 
ćemo moći da napravimo sinergiju ovih ideja i da ćemo u tom pravcu nadam se nešto i uraditi. 
Mi ćemo svakako iz ministarstva obrazovanja gledati da takvo nešto i pokrenemo i podržimo. 
Hvala vam velika. 
 
Ministar Zlatko Petrović: 
Hvala. Uvažena predsjedavajuća, uvažene poslanice i poslanici. Gospodine premijeru, ja bih 
vas sve pozdravio i ja ću biti veoma kratak. Odgovoriti na sva pitanja koja su vezana za 
Ministarstvo. Prije svega opet gdinu Nabilu da odgovorim da se apsolutno krećem u skladu sa 
svojim nadležnostima vezano za konkretan problem te farme u Dejčićima. Znači apsolutno je 
nezakonito donijeti rješenje, dat je nalog inspekciji da postupi po Zakonu o prostornom 
uređenju. U postupku je i podnijeti zahtjev za izdavanje okolinske dozvole koji je u postupku 
rješavanja, znači neovisno ja ne mogu odmah da kažem to će biti negativno, jer to ne bi bilo 
ni pravno korektno niti vezano za moju funkciju ispravno. Ali prema svemu do sada što se 
dešavalo mislim da će ovdje biti neophodna primjena određenih mjera koje nisu popularne, 
odnosno uklanjanje tog objekta. 



 

Drugo pitanje je bilo od gdina Rađe vezano za elaborat za vodozaštitnu zonu. Elaborat je u 
pripremi, a ja mogu da kažem svoju viziju rješavanja, odnosno finansiranja određenih 
projekata u ovoj godini i sredstava posebne naknade, to je prevashodno gradnja parking 
prostora blizu Rimskog mosta, odnosno Pravoslavne crkve u Blažuju, gdje bi se sva auta i 
autobusi parkirali. Nabavka jednog električnog voza koji bi vozi turiste odnosno građane do 
Vrela Bosne. Na taj način eleminišemo postojeće parkinge koji su neposredno iznad Vrela 
Bosne i eliminišemo bilo kakvu mogućnost zagađenja teškim metalima što sada nije 
isključeno imajući u vidu da se na tim i takvim lokalitetima parkiraju auta već duži vremenski 
period. Kompletan elaborat donosi Vlada u zakonu propisanom postupku i mislim da ćemo to 
završiti do početka maja. 
Gdinu Backoviću ja samo želim da kažem nije meni upućeno ali želim da odgovorim da će 
prioritet svih projekta javno privatnog partnerstva u segmentu reciklaže, odnosno forsiranja ne 
osnovnih nego sporednih djelatnosti u svim komunalnim preduzećima će biti recept javno 
privatnog partnerstva a prije svega evo počinjemo sa nekoliko projekata iz segmenta otpada. 
Gdinu Kenanu Ademoviću, moram da kažem da će kompletnu dokumentaciju i izvještaj 
vezano za projekat dobiti sa napomenom da je već u ovom postupku bio predmet privremene 
mjere, odnosno zabrane građenja, koju privremenu mjeru je sud odbio, tako da kažem, ne 
želim da prejudiciram ali ću apsolutno obezbjediti da dobijete svu dokumentaciju.  
Zapravo meni su upućena dva pitanja ali nisu direktno vezana za mene, to je operativni plan 
poplava, gospodin Fazlija i Savjet za vode od gdina Hajdarevića. To je u nadležnosti 
ministarstva privrede. Operativni plan odnosno adekvatni pravilnik po tom pitanju je 
objavljen i on je u isključivoj nadležnosti po zakonu o vodama FBIH, u isključivoj 
nadležnosti ministra. I ministar je to uradio. Ovo Ministarstvo i ja kao komandant Civilne 
zaštite po funkciji u tom segmentu sa civilnom zaštitom smo u segmentu zaštite ljudi i dobara. 
Savjet za vode će vjerovatno da pogleda ministar privrede na način kako će i šta funkcionisati. 
I bilo je pitanje lokvi, ono je upućeno Direkciji za ceste, ali moram da kažem da je Direkcija 
za ceste veoma korektno i od ministarstva i od VIK-a tražila da sve ono što je vezano za 
segment oborinskih voda odnosno kanalizacije, VIK i Ministarstvo prostornog uređenja 
pomogne u rješavanju njihovog problema, i mi ćemo sigurno da te i takve aktivnosti uradimo. 
 
Ministar Eldan Lokmić: 
Evo ja ću samo kratak biti. Nisam odogovorio kompletno uvaženom poslaniku Čardžiću na 
njegovo postavljeno pitanje. Znači rekao sam da je v.d. sadašnji direktor nije upisan u sudski 
registar. Da li su odluke koje je osoba koja nije u sudskom registru validne ili nisu validne to 
ćemo prepustiti nekome ko to treba da preispita i kako god inspekcija ili bilo ko drugi postupi 
i naloži nama mi ćemo se tako i ponijeti. Druga, iz ovoga dalje proizilazi što sam rekao 
vezano za vlasničku strukturu KCUS. Odluka imenovanja od strane Vlade FBIH mogu 
slobodno reći je nelegalna i nije utemeljena niti na jednom pravnom pozitivnom aktu. Ako 
ćete slijedom od gornjeg dijela od UO od ostalih to je klasična uzurpacija prava, ne obaveza, 
nego samo prava, od većih instanci, što nije samo slučaj u Ministarstvu zdravstva i u 
zdravstvenim ustanovama, nego je to slučaj u drugim dijelovima kada su u pitanju prilivi, 
odnosno sredstva koja dolaze u ovaj Kanton. Malo kasnije će vam ministar Kozadra upravo 
na ovom fonu i reći pokazatelji prva tri mjeseca koja kada u finansijskom dijelu imamo tako 
manju doznaku a puno veće uplate e onda je i ovaj dio kada su u pitanju UO i upravljanje 
zdravstvenim ustanovama koje su na Kanton Sarajevo i koje su najvećim dijelom vlasništvo 
Kanton Sarajevo, odnosno ova Skupština, neko drugi taj dio uzurpira i s njim raspolaže. Na 
žalost ne pozitivno, nego po svim ovim pokazateljima negativno. 
 
Predsjedavajuća: 



 

Hvala lijepo ministru. Ja prvo molim službe, jer nemamo kvorum dok su trajala poslanička 
pitanja i dok je bilo onih koji su birali da slušaju odgovore na pitanja koja su postavili nisam 
mogla intervenisati. Nastaviti raditi ne možemo dok ne budemo imali kvorum. 
Suada možemo li vas zamoliti da pokušate poslanike koji su u hodniku da uvedete u salu? 
 
Dok čekamo da se kolege vrate, mi smo svi dobili pitanje koje je u Skupštini Kantona 
postavljeno u ime Kluba SDP-a, odnosno zaključak kog su svi poslanici dobili na svoje klupe, 
da se poslanicima dostave rješenja o imenovanju članova UO. Ja bih vas podsjetila da smo mi 
maloprije čuli od ministra da neke podatke ne može da dostavi jer su u sukobu sa zakonom o 
zaštiti individualnih podataka. Moram priznati da meni nije jasno, jer su ove odluke Vlade 
Kanton Sarajevo imenično, izbora i imenovanja objavljene u Službenim novinama. Ono što 
traže od nas Zavod za zaštitu ličnih podataka je ne diskriminirati ljudska prava objavljivanjem 
listi podataka. Ovdje su valjda časti i obaveze biti izabran pa to ne znači diskriminaciju. Mi 
nismo tražili matični broj, mi smo tražili da pored zvanične informacije koja je objavljena u 
Službenim novinama bude i validna sprema naznačena. To su podaci koji ne ugrožavaju ni po 
kakvom osnovu, čak nisu u koliziji sa propisom o dostupnosti informacija, odnosno javnosti. 
Ali u svakom slučaju je na poslanicima da odluče hoće li prihvatiti ovaj zaključak ili neće 
glasanjem, a na nama je da insistiramo kod onoga ko je tumač zakona jesu li zahtjevi SDP-a u 
koliziji sa propisom koji štiti lične podatke. 
Evo s obzirom da je gospodin Fazlija Nedžad i predlagač ovog zaključka još samo da ga 
obrazloži prije nego što se poslanici izjasne. Gospodine Fazlija izvolite. 
 
Poslanik Nedžad Fazlija: 
Evo predsjedavajuća samo da upoznam poslanike o čemu se radi, kako je došlo do ovoga. Mi 
smo se kao Klub 11.03. obratili sa dopisom odnosno ovim što ste vi pročitali, gdje ja nigdje 
ne vidim da smo tražili neke podatke koji mogu potpasti pod zaštitu podataka, znači rješenja, 
stručne spreme i ko ih je imenovao u tu upravljačku strukturu, znači ispred koje ustanove, da 
li ministarstva, da li zdravstvene ustanove. Mi smo dobili dopis 18.03. od ministra, malo 
malje od list i pol papira i u njemu je opisana procedura kako se ti ljudi biraju. Znači nije ono 
što smo mi tražili. Nas interesuje nakon ovoga šta su oni uradili, pa ćemo mi onda vidjeti sa 
našim pravnim službama je li to u skladu sa zakonom ili nije, odnosno s ovim što su oni nama 
dostavili. Ponovo smo 22.03. znači nije jučer, znači ne slaže se podatak ovaj što je ministar 
rekao jučer, ovo je tačno u njegov kabinet dostavljeno 22.03. zaprimljeno iz njegovog 
kabineta. Znači ne mogu da vjerujem da od jednog stola do drugog, znači samo preko puta 
vrata treba da se dobije jedan dopis. I ponovo tražimo i pozivamo se na Zakon  ako se 
moramo kao poslanici u ovoj Skupštini pozvati na Zakon  o pristupu informacijama, ja ne 
znam onda do čega smo došli. I ove metode što ministar spominje. Evo najbolji je primjer da 
sam ja uputio jedan dopis jednom ministru a meni odgovara drugi ministar. To su metode da 
ne dobijete informaciju. Iz tog razloga sada tražimo da se skupština  odredi o ovome da li mi 
kao poslanici trebamo da dobijemo odluke Vlade koje su donesene unazad 15, 20 dana a svi 
dobro znamo da je u javnosti ta odluka pobudila vrlo veliko interesovanje i da je već i neka 
peticija potpisana od nekih 20.000 potpisa, možemo posljedice te odluke koja je donesena. 
Eto toliko i hvala. 
 
Predsjedavajuća: 
Pred sobom imate zaključak. Ja pozivam poslanike da se izjasne. A, pardon, ja se stvarno 
izvinjavam nisam vidjela, premijeru izvolite. 
 
Premijer Suad Zeljković: 



 

Nisam namjeru imao ali zaista se mora odgovoriti. Uvaženi zastupnik Nedžad Fazlija, prvo 
ste rekli da ste podnijeli krivičnu prijavu protiv ministra i Vlade zbog tog i tog, rekli ste, 
uzmite stenogram. A  sada kažete da ćete dati svojim pravnicima da vide šta nije u skladu. 
Valjda redoslijed koraka je da se prvo vidi šta nije pa da se podnese. Opredijelite se šta ste 
uradili. Ako sam krivo shvatio, molim vas da me ispravite. 
Drugo, spomenuli ste datume. 11.03. uputili zahtjev, u roku od devet dana ste dobili. Dakle, 
gdje je sada čitava priča da nije dobiveno na vrijeme itd. Dakle molim vas, pošto je ovdje vrlo 
jasno i vrlo precizno upućeno prema Vladi, ja sam premijer, odnosno predsjednik Vlade, 
molim vas političke igre koje su već u uvodu započete a ne odnose se na onaj dio rada Vlade 
koji je vezan za izvršnu vlast i za operativne stvari, ja vas molim sve poslanike, nemojte 
upućivati Vladi a one nemaju veze sa suštinom. To nije dobro. Tamo gdje ima razloga, neka 
se to radi, ali tamo gdje nam razloga. Dakle nije posljedica potpisivanja peticije ako ćemo 
tako, uputi ćemo pitanje svim centrima civilnih inicijativa na brutalan zločin, to je zloći koji 
nije viđen na prostoru države BIH od rata pa na ovamo, nije potpisana peticija i nije niko 
stavio potpis, radi se o curici, o djevojčici, zamislite od 2,5 godine. A spominjete peticiju, i 
ponovo napominjem, peticija u suštini nema za posljedicu radno mjesto. Izaćemo s tim. Ona 
za posljedicu ima radnje i pokvareni plan koji je trebao da podijeli određenu svotu novca. 
Prema tome nemojte imputirati Vladi da Vlada radi stvari. Vlada je izvršni organ, posljedica 
političke organizacije i ona nije umiješana ni u kakvu radnju koja treba da za posljedicu da 
stvari koje bi dale odgovor na ovo što ste vi postavili. Hvala lijepo. 
 
Predsjedavajuća: 
Možemo li mi konačno pokazati poslanički stav u odnosu na ovaj zaključak? 
Ja vas pozivam da se izjasnite o zaključku koji se odnosi na Klub SDP-a koji je pred vama. 
Možemo li glasati? Glasamo na zaključak SDP da Ministarstvo u toku današnje sjednice 
dostavi valjda smo toliko pismeni znamo jednu rečenicu pročitati, svim poslanicima rješenje o 
imenovanju članova UO i NO iz oblasti zdravstva, podatke o stručnoj spremi, zaposlenju i 
ustanove ispred koje su kandidovani u upravljačke strukture.  
 
Dakle, od 33 prisutna, 30 je pristupilo glasanju, 14 ZA, 4 suzdržana, 12 protiv. 
Konstatujem da Skupština nije usvojila zaključak.  
Zaključujem prvu tačku dnevnog reda. 
 
Sekretar ima intervenciju. 
 
Sekretar Abid Kolašinac: 
Ma htio sam vezano diskusiju zastupnika Faruka Efendića a odnosi se na zastupničko pitanje 
koje je dobio od MUP na postavljeno pitanje. Dakle, Skupština služba, ovo govorim radi 
građana ali i zapisnika. Skupštinska služba apsolutno nije dobila to zastupničko pitanje i nije 
mogla dostaviti ostalim zastupnicima. Dakle, zna se postupak, da se dostavlja 
predsjedavajućoj, predsjedavajuća dostavlja zastupniku, to stoji u članu 219, a ostale CD ide 
službi i služba prosljeđuje ostalim zastupnicima. Dakle, u ovom slučaju MUP nije dostavio na 
način kako se dostavlja po zakonu o kancelarijskom poslovanju, dakle preko protokola je 
trebalo doći i dakle nikada se do sada nije dogodilo da zastupnici ne dobiju zastupničko 
pitanje. Evo mi smo uspjeli na kraju da kopiramo to pitanje i svi su zastupnici dobili. I još 
nešto, izvinjavam se, član 219, neko je od zastupnika, ne mogu se sjetiti koji, zašto nije dobio 
odgovor usmeno je postavio pitanje, a u pismenom formi nije dostavio, dakle član 219 
Poslovnika kaže da je zastupnik dužan na formatu A4 dostaviti u pisanoj formi 
predsjedavajućoj odnosno sekretaru pitanje i u tom pitanju stoji da li traži odgovor u pisanoj 



 

formi ili usmeno. Dakle, nikada zastupnik neće dobiti odgovor ukoliko ne dostavi službi, 
odnosno predsjedavajućoj u pisanoj formi zastupničko pitanje. Toliko i hvala. 
 
 
Predsjedavajuća: 
Ja bih samo dodala, poštujući benevolentnost nekih ministarstava, oni mogu, ali onda da znate 
da na neoficijelno pitanje dajete neoficijalan odgovor. Sada je ovo povod i prilika da vas 
zamolim oni koji nisu molim vas do kraja rada danas dostavite svoja pitanja ako hoćete da ih 
blagovremeno proslijedimo. 
 
Zaključujem prvu tačku.  
 
Prije nego što krenem imam samo jednu informaciju. Vi ste prije početka sjednice dobili 
izvještaje skupštinskih radnih tijela i tačno u 09,05 stavove Vlade Kantona Sarajevo po 
izvještajima tijela Skupštine, kao i dio odgovora na poslanička pitanja. Tako da sve materijale 
imate pred sobom, ne znam jeste li imali dovoljno vremena da to sve vidite, ali u svakom 
slučaju ste ih dobili.  
 
AD – 2. 
 
Što se tiče druge tačke dnevnog reda sekratar je bio izašao da dobije svoj inzulin, pa je bio 
odsutan, bili smo se dogovorili samo da vas informišemo da oficijalno od Vlade ništa o 
informacija o stepenu realizacije skupštinskih zaključaka za čiju je realizaciju zadužena Vlada 
nismo dobili u pisanoj formi, pa ovu tačku koja je obavezan dio svake naše Skupštine, danas u 
stvari imamo bez ikakvog izvještaja. 
 
E sada je pitanje za kolege, hoćete da li prije nego što napravimo pauzu pređemo makar na 
uvodni dio vezan za Prijedlog budžeta ili hoćete da napravimo pauzu sada, ali to je do vas. 
 
Ako je sada pauza onda vas lijepo molim da se svi dogovorimo koliko ta pauza traje da neki 
ne sjede i čekaju. Molim vas krećemo u 14,15. 
 
 
NASTAVAK NAKON PAUZE 
 
Predsjedavajuća: 
Koleginice i kolege, nastavljamo sa radom i prelazimo na realizaciju treće tačke našeg 
dnevnog reda. 
 
AD – 3. 
 
PRIJEDLOG BUDŽETA KANTON SARAJEVO ZA 2013 GODINU SA 
DOKUMENTOM OKVIRNOG BUDŽETA ZA PERIOD 2013 – 2015 GODINA. 
 
Prijedlog Budžeta kao i Dokument o Okvirnom budžetu dobili ste uz poziv za sjednicu. 
Amandmane Klubova poslanika SDP i Vijeća nacionalnih manjina po ovom Prijedlogu ste 
dobili u dopunskom materijalu. 

Molim predstavnika Predlagača da podnese uvodne napomene i izjasni se o podnesenim 
amandmanima Klubova poslanika SDP-a i Vijeća nacionalnih manjina. 



 

Očitanje Vlade po podnesenim amandmanima i stavovima komisija dobili ste pred sami 
početak sjednice. 
 
Molim predstavnika Predlagača da podnese uvodne napomene i iznese stavove Vlade o 
podnesenim amandmanima. Uvaženi ministar finansija gospodin Kozadra izvolite. 
 
Ministar Muhamed Kozadra: UVODNO IZLAGANJE 
 
Predsjedavajuća: 
Najljepša hvala ministru Kozadri. Ima li pitanja? Imaju li potrebu predstavnici radnih tijela 
nešto reći o Budžetu? 
 
Poslanik Nedžad Fazlija: 
Zahvaljujem predsjedavajuća. Ja sam dobio od Grada Sarajeva dopis njihov kojim su se oni 
obratili Vladi sa svojim primjedbama na Budžet i sugestijama.  Bili su jutros i predstavnici 
Gradskog Vijeća ovdje. Postavio bih pitanje Vladi da li postoji mogućnost da dva kapitalna 
projekta pošto Grad ne može biti predlagač amandmana, da dva kapitalna projekta u ime 
Grada, znači žičara i Vijećnica da Vlada podnese u toku ove sjednice amandman? 
I drugo pitanje, pošto smo u materijalima dobili Zakon  o visokom obrazovanju, tamo je 
planirano ako se taj Zakon  usvoji planirane su dvije nove članice UNSA pa me interesuje da 
li za te nove dvije članice UNSA planirana finansijska sredstva u Budžetu? Ako nisu kako se 
to planira? Ili ako jesu je li se to planira od ovih sredstava koja su već uplanirana za ove 
postojeće članice? Hvala. 
 
Predsjedavajuća: 
Ima li još prijavljenih, sekretar suflira? Ja nemam prijavljenih. 
Ako može ministar ili ako smatra da ima potrebe da odgovori na ovo pitanje, ako ne 
ostavljam prostor, onda ću otvoriti prostor za diskusiju. Ministre izvolite. 
 
Ministar Muhamed Kozadra: 
Zahvaljujem. Znači veliki broj projekta je ostao van ovoga Budžeta. Znači u prijedlogu 
investiocnih projekta koje ste dobili ovdje, jako je veliki broj projekta koji su započeti i koji 
su finansirani. Vlada je bila opredjeljenja da se završavaju oni projekti koji su započeti. Ima 
projekta i škola koji su započeti prije četiri godine. Zaista imamo cilj da završimo te projekte i 
da otvaramo sljedeće projekte manjih broj projekta sa punim kapacitetom i punom cifrom 
kako bi se završili u predviđenom roku. Nove članice UNSA i sve nove mi smo od Nacrta do 
Prijedloga rekli smo jedna od stvari koja je raspravljana ovdje kao prethodno pitanje kod 
odlučivanja dnevnog reda. znači imali smo Dnevni centar za maloljetnike, mi smo rekli da 
ćemo između Nacrta i Prijedloga smjestiti u jednu od ustanova da ne bi otvarali novu 
ustanovu. Znači tako da se nije mogao ni Zakon  donijeti prije dok nismo znali gdje će biti on 
pozicioniran. I škola u Ilijašu, OŠ, koja je unešena između Nacrta i Prijedloga kao nova 
budžetska pozicija sa minimalnim sredstvima. Ovo, nove članice UNSA, otvaranje i unošenje, 
jer mi za UNSA imamo jednu poziciju, dajemo UNSA, prebacujemo kao transfer, UNSA će 
predviđati hoće li moći otvarati ili ne. Da su oni na trezorskom poslovanju ne bi mogli ući po 
budžetu, ali stvar je sada UNSA i mase koje dobivaju oni putem transfera da rasporede.  
 
Predsjedavajuća:  
Otvaram raspravu po Prijedlogu Budžeta. 
 
Poslanik Elmedin Konaković: 



 

Interesantan je odnos prema dokumentu koji se zove Budžet Kanton Sarajevo na današnjoj 
sjednici Kanton Sarajevo. Nakon što smo prošli put raspravljali vrlo ozbiljno, vrlo obimno o 
samom Nacrtu budžeta, utvrdili određene nepravilnosti, ono što nam se tamo nije svidjelo, pa 
smo imali vremena da analiziramo kroz javnu raspravu i komunikaciju sa budžetskim 
korisnicima i ostalim kojih se to tiče, do svake konvertibilne marke šta je to što bi smo negdje 
mogli premjestiti, locirati sa jedne na drugu poziciju, uz naravno činjenicu da smo u ovu 
kalendarsku godinu ušli nakon naših političkih turbulencija i svega što smo svi zajedno u ovoj 
Skupština Kantona Sarajevo napravili građanima Kanton Sarajevo, smjenjivanju jedne, 
postavljajući druge, pa ponovo smjenjivajući druge postavljajući treće, napravili smo situaciju 
u kojoj mi danas glasamo o Budžetu Kanton Sarajevo, ovakvom kakav je pred nama. Da je to 
ozbiljan dokument i da je to idealan dokument, on je vrlo ozbiljan ali ni blizu nije idealan 
onome što mi danas kao građani Kanton Sarajevo i kao zastupnici voljeli da vidimo. Ono što 
zamjeram ovoj Vladi, ostali smo uskraćeni odgovora zbog čega i na koji način danas 
izmišljamo sto miliona KM koji su pretočeni u deficit. Zbog čega? Čije su to odluke? Ko su ti 
ljudi? Kako se zovu? Postoje li? Ili se to uopšte nije desilo. Ostali smo uskraćeni za taj dio 
odgovora kako bi nam slika o budžetu bila još realnija. Imali smo zaista priliku komunicirati 
sa većinom predstavnika skoro svih kategorija koji su korisnici budžeta i onih koji nisu 
direktno korisnici ali ih se tiče, i mislim da je ovo, eto barem u ovom mom kratkom mandatu 
kako sam zastupnik u Skupština Kantona Sarajevo najbolja moguća komunikacija između 
Vlade i onih koji su pokazali da razumiju sve ovo, ustvari situaciju u kojoj se mi nalazimo, i 
ja još jednom ponavljam koju smo mi sami u ovoj Sali i drugim političkim salama širom BiH 
proizveli, pa su opet ljudi bili spremni na kompromise. Posebno ne dojmio recimo ta javna 
rasprava sa boračkim organizacijama, kojima smo mi u prvom dijelu ponudili smanjenje 
budžeta za boračku populaciju cca 12 miliona KM. Niko od njih, koji su bili svjesni, kažem 
još jednom, te trenutne ekonomske situacije od nas nije tražio da vratimo stvari ni na isto, 
nego su rekli smanjite nam barem 6 ili 7 miliona. Takve i slične rasprave su se dešavale na 
skoro svim sastancima na kojima sam ja prisustvovao. Otvorili smo i tu famoznu priču, čini 
mi se pod pritiskom o akademskoj zajednici i onome što se tamo zaista dešava. Činjenici da 
određeni elitni fakulteti na UNSA imaju enormno visoka primanja dok drugi manje popularni, 
a vrlo bitni, rade zaista za plate koje su manje od radnika Grasa. Tako oni često koriste tu 
terminologiju, pa je ja citiram ovdje na ovom mjestu. Dakle i tu smo tabu temu otvorili pod 
pritiskom u činjenici da smo zaista u nedostatku materijalnih sredstava. Dakle, para nema. 
Složili smo se, a to će biti naš naredni korak, a to će biti ako budemo dosljedni i ozbiljni ako 
budemo odgovorni građanima i sebi, prije nego našim političkim partijama, pa ćemo 
izanalizirati šta se to sve dešava u toj sferi komunalne privrede. Pa ćemo izanalizirati 
izvještaje o radu svih tih komunalnih preduzeća. I to smo ponovo uradili pod pritiskom 
nedostatka novca. Čini mi se da smo u ovakvom ambijentu bili puno hrabriji, nego što smo to 
ikada prije bili. Dakle, kada smo imali novca više smo se bavili nekim političkim stvarima i 
nekim drugim, nama bitnijim. I sada smo napokon ogolili tu situaciju do činjenica koje stoje u 
ovom dokumentu. Ono što još pohvalno mogu reći o radu Vlade jeste zaista taj kompromis i 
dijalog koji jesu kvalitetno vodili sa većinom predstavnika i sindikata i drugim organizacija 
koji su zainteresovani za usvajanje ovog budžeta. I škripi tu na jopnekoliko mjesta, zaista. 
Sigurno je da još nismo riješili da li da po zahtjevu sindikata osnovnog obrazovanja, ustvari 
srednjeg obrazovanja isplaćujemo platu isti dan, ili da ipak po zahtjevu sindikata nekog 
drugog to ne radimo isti dan. To su dileme u kojima je i ova Vlada i Skupština Kantona 
svakodnevno. I ponovo pod istim pritiskom u nedostatku sredstava. Mi danas imamo ovdje 
još jednu vrstu odgovornosti. Ona je lična potpuno i ona je naravno i politička. Mi usvajanjem 
budžeta na eto kakav takav način normalizujemo dalji život i rad u Kanton Sarajevo, 
nesuvajanjem budžeta danas mi na još jednom nivou vlasti potpuno paralizujemo. Čini mi se 
mi bi najviše od svih ovih paralizovanih nivoa vlasti bili paralizovani. I naravno tada 



 

dolazimo u situaciju da plaćamo samo kredite i plaćamo samo vanjske dugove, a ne plaćamo 
nikome plate, ni sebi ni ostalim budžetskim korisnicima i mislim da bi to bila maksimalna 
katastrofa koju mi možemo priuštiti ovim građanima Kanton Sarajevo koji nas evo na ovim 
interesantnim sjednicama Skupština Kantona Sarajevo sve više gledaju i posmatraju više kao 
šou nego kao one koji ozbiljno i dosljedno rade svoj dio posla. Ja u nekoliko naravno sfera ni 
izblizu nisam zadovoljan. U populaciji iz koje ja dolazim, u svijetu sporta je situacija takva, 
da su ljudi utrnuli, da čak nije bilo ni reakcija na budžet. Mi nismo imali skoro nikakve 
reakcije, imali smo reakcije dobro organizovanih JU iz kulture koje su osjetile drastičan udar 
na njihovo funkcionisanje, pa i dobro organizovane sindikate. Iz sporta me niko nije nazvao 
da mi kaže šta je to sa budžetom i hoće li to biti više ili manje, jer je tim ljudima potpuno 
svejedno, mi smo taj segment života, skoro pa potpuno uništili. Finansiramo ih inače 
ozbiljnije nego drugi nivoi vlasti, Kanton Sarajevo se u tome izdvaja, ali ni ta umanjenja ili 
uvećanja u sportu, zaista ljudi u sportu više ne reaguju. To je cca 3 ili 3,5 miliona KM na sve 
sportske kolektive u kantonu koje ćemo isfinansirati ove godine, i nismo to smo promatrali 
kao jedan od 5 prioriteta koje bi smo trebali tretirati zato što imamo niz drugih potpitanja. 
Kada kažemo ono što ste i vi u amandmanima primijetili i predložili, dakle da li je ta 
improvizovana socijalna karta nešto što je bila sastavni dio ovog budžeta, da li je pripremljena 
na pravi način, ja isto mislim da nije. Da je ona morala biti malo ozbiljnije pripremljena da je 
bilo dovoljno vremena. Da je ta matematika morala biti egzaktnija da je također bilo dovoljno 
vremena i da je bilo para. Pa smo na ta ad hok rješenja subveniranja najavljenih poskupljenja 
u Kanton Sarajevo tretirali na način da smo po 10 miliona stavili na dvije stavke i pripremili 
za ne daj bože za svaki slučaj za one koje će ta poskupljenja pogoditi. To je su grube činjenice 
i to jeste gruba istina ovog dokumenta koji se zove budžet Kanton Sarajevo. Ali je tako isto 
istina da njegovim neusvajanjem danas, svi zajedno preuzimamo odgovornost za sve 
posljedice koje nas očekuju u funkcionisanju života u Kanton Sarajevo u narednim danima. 
Hvala. 
 
Poslanik Hadžem Hajdarević: 
Pozdrav zastupnicima i gledaocima. Ja ću o budžetu govoriti primarno s aspekta kulture i 
kulturne politike, zapravo kulturne politike uopće nema. Kultura u BIH je gotovo festivalska, 
jaransko budžetska teferička ideološko-planovska, i direktno je protiv interesa i Kanton 
Sarajevo i protiv interesa države BIH. I ovaj budžet pokazuje da se naši ministri ponašaju kao 
blagajnici, kao raspodjeljivaći budžetskih sredstava. Niti imaju kapaciteta niti političke volje, 
niti im je to u opisu poslova da se bave strateškim aspektima kulture i kulturne politike u 
našem kantonu i našoj zemlji. To je dodatno neugodno ako su ovdašnja politička usta puna 
države, puna Bošnjačkih tzv. I drugih interesa, tog profanog pozivanja na državu, čuli smo i 
danas iz usta pojedinih zastupnika Kanton Sarajevo. Neprihvatanjem ni jednog jedinog 
amandmana iz oblasti kulture koji je podnio Klub SDP-a ova Vlada je podržala daljnju 
poražavajuću konverzaciju Kanton Sarajevo i ukupnog bosanskog prostora od strane naših 
neposrednih susjeda s prijestolnicama u Beogradu i u Zagrebu. I ministar kulture, gospodin 
Šarić i ministar za obrazovanje, nauku i mlade gospodin Marjanović rekli su kako postoje 
podrške knjigama. Zastupnici i javnost, moraju znati da nema sistematske podrške instituciji 
knjige. Sve ovisi od Vlade, odnosno političke većine koja podrža. Sve ovisi budimo konkretni 
i korektni, od privatne veze nekog profesora, nekog pisca, nekog naučnog radnika, nekog 
autora s ministrom, stranačkim moćnikom i lobijem, preko kojega će naučnik ili književnik 
objaviti svoje djelo. Zato su naši kabineti puni domovinsko srceparateljskog kićeraja, 
memoarske literature, svakakvih tekstova koji nemaju nikakve veze ni s naukom ni sa 
književnošću. Zato kod nas u publicistici preovlađuje frustracija u smislu bezočnog 
prekrajanja vlastite uloge u netom događajuće povijesti Bosne. Zato su nam rafe pune lijepo 
upakovanih knjižkih ništosti koje jedva da imaju ikakvog mogućeg sadržaja. Zahvaljujući 



 

aktuelnoj Vladi Kanton Sarajevo, zahvaljujući ovakvoj budžetskoj politici, sigurno ćemo 
ugasiti PEN centar BIH, zatvorit ćemo vrata Društva pisaca BIH i nastaviti sa nepodnošljivom 
auto komunalističkom praksom da dvije trećine križnoga fonda u Kanton Sarajevo i za javne i 
za školske i za univerzitetske biblioteke bude nabavljano iz Srbije i iz Hrvatske. 
Evo krenut ću redom šta su u Klubu SDP.-a odbijali i šta je odbijeno. 
Prije nekoliko godina, to smo ovdje rekli da je u Skupština Kantona Sarajevo donesena jedna 
odluka da se napravi pravopis Bosanskog jezika i sve se bilo povjerilo Institutu za jezik. 
Sredstva su otišla u sasvim desetom, jedanaestom, ne znam ni ja sam kojim pravcima. Mi smo 
s jedne stavke pokušali jednostavno da ponovo vratimo tu priču, međutim ovdje kao da onima 
koji se bore za državu i za Bošnjake više odgovara da apsolutno nema pravopisa Bosanskog 
jezika ni u Sarajevu niti u BiH na način da bude institucionalno omogućen. Mi smo ovdje 
pokušali da tih 150.000 KM sa jedne stavke prenesemo za kapitalne izdavačke projekte, tu 
smo misli na knjige prof sa fakulteta, mislili smo na naučne radnike, mislili smo na pisce, na 
prijevode bh autora nekih od svjetskih jezika, međutim ovdje sve djeluje da apsolutno nikom 
ne odgovara ni knjiga, ni institucija knjiga, ni odnos prema knjizi, ni pisac, ni naučni radnik, 
ni novo djelo, svakom odgovara jednostavno ta neka javna svoja teferička pozicija u 
televizijskom kadru itd. U svakom slučaju stanje je apsolutno zabrinjavajuće. Odnos prema 
Nacionalnoj biblioteci je takav da ljudi koji su tamo uposleni neće jednostavno moći primati 
normalnu platu. I mi smo donijeli ovdje odluku da nema smanjenja plate. Tamo je pitanje da 
li će uopće biti plata, pošto ljudi već šest mjeseci u Narodnoj i Univerzitetskoj biblioteci nisu 
dobili svoje plate. Mi se svi kako bih rekao na neki način grstimo na tim informacija, a onda 
se jedni drugim pozivaju na to da je to u državnom interesu. Država je tamo gdje mi 
omogućimo da bude država. Ne možemo mi čekati od ljudi koji su protiv države da riješe te 
probleme, ako mi na onom parčetu države gdje postoji država BiH ništa ne uradimo da to 
preduprijedimo. Dalje, mi smo u jednom od amandmana pokušali da predvidimo neka 
sredstva za jednu kako bih rekao 15.000 KM za PEN centar BIH zato što mislim naravno 
organizacija nerazumljivo) finansira projekt sa 32.000 KM. Dakle i to ćemo uprostati i toga 
neće biti i to neće postojati. Zapravo Sarajevu ne trebaju da dolaze pisci iz svijeta, ne treba da 
bude taj program ni u kom slučaju. Nama zapravo ne znam uopće šta nam treba. Zato odnos 
prema budžetu još jednom ponavljam kada je u pitanju kultura je jednostavno politika 
autokolinajlne svijesti. I ja ne znam kako će se u našim glavama u kom ćemo se smislu 
otrijezniti. Mi smo postali definitivno ovim srpsko-hrvatsko, odnosno hrvatsko – srpska 
jezička kulturna mentalan i ne znam ni ja sam koja kolonija. Ovo je sramotan odnos prema 
onome što još uvijek imamo hrabrosti da kažemo kultura i kulturna politika. Hvala. 
 
Poslanik Besim Mehmedić: 
Hvala gđo predsjedavajuća. Ja ću početi ovaj osvrt na budžet nečim što očigledno svi ovdje 
čekamo metaforom. Očigledno da ova sjednica se zove „Čekajući Godoa“. Ja se nadam da će 
Godo doći pa prije nego što on dođe da ja kažem ono što mislim jer pretpostavljam kada se on 
pojavi da će biti mnogo više prijavljenih. Za mene je nada nešto što umire posljednje., jer 
očigledno da je ovo režija koja je sasvim demokratična i u skladu sa onim što svako ima 
pravo da diskutuje a i da ne diskutuje i time određuje sebe prema budžetu. Mogu reći u ime 
Kluba samostalnih i nezavisnih, jednim dijelom, a jednim dijelom, nadam se da će me moje 
kolege razumjeti, ću govoriti u svoje ime. Prije svega ovaj budžet je napravljen u nečemu što 
je činjenica i atmosferi u kojoj je iskazano od uvaženog ministra, da je bio deficit 96 miliona i 
još nešto. Da ste doveli sve stručnjake ovog svijeta ekonomske vjerovatne da bi imali 
itekakve probleme da naprave realan budžet. Pošto sam sam bio učesnik pravljenja budžeta 
znam koliko vrijedi ovaj Kanton u svom primanju. Međutim imaju neke druge stvari koje su 
također važne i moja opservacija na ovo da Vlada Kantona nije baš u svemu uspjela da 
napravi politike budžeta. To je očigledno, čak mislim da je u izlaganju ministra rečeno i oni 



 

su na neki način to priznali. Ali ono što bih ja naglasio u svemu tome jer pretpostavljam 
poslije ovog Godoa da će biti mnogo napada, ja ću se ipak na onaj pozitivniji odrediti. I 
zahvaljujem se ministarstvima i kompletnoj Vladi što je na našu sugestiju prihvatila da je naša 
opservacija prema ovom budžetu bila i vodila se da budžet treba bar ukoliko je to moguće 
obratiti najviše pažnju na ono što jeste, to je obrazovanje, socijala i jedan dio koji se zove, za 
nas sviju važan, često spominjan, dio u kojem u boračkom Ministarstvu imate stavku koja 
podrazumijeva finansiranje mladih ljudi porijeklom iz boračke populacije koju često imamo 
veoma deklarativne stvari, ali ovim smo u budžetu i pokazali jer smo to i na komisiji 
predložili u Nacrtu da se poboljša onaj dio da se povećaju stipendije za djecu boračke 
populacije na veći iznos. Pa onda iznosi 1.737.000 KM. To je za pohvalu. Drugo, u 
Ministarstvu obrazovanja ministar je prihvatio našu sugestiju i premijer i sva Vlada da prvi 
put studentski domovi imaju mnogo veću tako da kažem apanažu, što je dobro jer djeca koja 
su u studentskom domu nisu samo djeca iz Kantona nego su iz čitave BIH. Za nas u BIH 
znanje koje nas očigledno jedino može izvući. S druge strane predviđeno je i miliona 
kapitalnih investicije za renoviranje studentskih domova, a svjedoci smo u posljednje vrijeme 
da je nekoliko puta i u nekoliko navrata mnoge Vlade su odlazile gore i govorile o tome, 
renovirat će se. Ovo je prvi put da je ovih miliona će se upotrijebiti na pripremljenu 
izvedbenu dokumentaciju. Sam sam se potrudi da vidim da li je ima. I ta pripremljena 
izvedbena dokumentacija će omogućiti toj djeci na Bjelavama da žive u boljim uslovima i da 
nema onih više fejsbuk slika u kojima se pojavljuje zaista katastorofalna situacija oko nečega 
gdje oni koriste tako grozna kupatila. Također veoma bitno i za nauku i za obrazovanje i za 
kulturu, predviđeno je 1,9 miliona kapitalnih investicije što mi se čini da je pretposljednji 
korak konačnog završetka Akademije scenskih umjetnosti. Bit ću pretenciozan i bit ču 
zahvalan svima onima, a jedan sam od prvih koji evo četiri pet godina pokušavam da kažem 
da ne možemo sve, ali možemo jedan dio, i ovo je zahvalnost i našem kolegi koji je dobio, da 
ne govorim ima ih toliko, Srebrenog medvjeda, i drago mi je što je dobio i ja mu čestitam prvi 
put javno, ali nisam htio to da uradim dok nismo došli do ove stavke. Jer svi ti režiseri BIH su 
odgojeni napravili ono što znaju i naučili u prostorima. I zamolio bih svakog od vas koji nije 
otišao u Akademiju scenskih umjetnosti da vidi gdje ta djeca uče. Ovo je za mene jedna 
veoma važna stvar i mom dragom prijatelju Dini za kojeg sam jednom rekao da je jedan i 
jedini, ne Konaković. Hoću da kažem i poručujem s ovog mjesta, jednom mi je rekao :“U 
Sarajevu neće biti još 40 godina pozorišta.“ Hoće gospodine Dino evo i završavamo ga.  
Što se tiče porodičnog savjetovališta ministar je rekao i zahvaljujem se ministru i Vladi koja 
je prihvatila našu sugestiju upravo iz onoga što bez infrastrukture za socijalnu zaštitu se i ne 
može ništa posebno uraditi. I na kraju, svjedoci ste i ovdje je bilo nekoliko pitanja, mi smo 
neko ko ne želi da dijeli ovdje promjenom vlasti, i promjenom direktora investicije u tim KJP. 
Radi se o ZOI, mi smo neko, i ova Vlada pretpostavljam da je zbog toga prihvatila da je 2,5 
miliona za podršku projekata itekako važno za projekat 2017, skijaške olimpijade. I to je za 
pohvalu i još nešto. Predviđeno je za Ledenu dvoranu 500.000. jeste u Ministarstvu privrede i 
zahvaljujem se ministru što je prihvatio sugestiju. Jeste da je to nedostatno ali nadam se da 
oba ova dva projekta koja sam spomenuo, što se tiče Zimske olimpijade i sporta uopće 
omogućavaju u narednom periodu da djeca u Ledenoj dvorani konačno je koriste kao Ledenu 
dvoranu i konačno da je i to jedna priprema za ono što nam je obezbjediti infrastrukturu za 
2017 godinu a time malo i ublažavamo taj efekat da nije sve u nekim drugim potrošačkim 
kodovima, nego je i u Ministarstvu privrede. Ovim ću završiti svoju diskusiju, nadam se da 
poslije mene ima još diskutanata i očekujem i ne apelujem ni na koga, jednostavno neka 
shvati šta znači, on će valjda biti svjestan toga šta znači ako se budžet ne usvoji danas. Ja to 
ne trebam nikome danas objašnjavati. Hvala vam lijepo. 
 
Poslanik Enes Zeković: 



 

Hvala. Ja ću prvo uzeti riječ kao predsjednik Skupštinske komisije za boračka pitanja Kanton 
Sarajevo, i koji sam bio na sastanku Koordinacije boračkih udruženja, i želim ovim putem da 
im se ja kao osoba zahvalim kao zastupnik Skupština Kantona Sarajevo da im se zahvalim za 
njihov stav prema ovom Prijedlogu Budžeta SK, koji su smogli snage i uvidjeli da 
jednostavno je nedostatak sredstava u Budžetu Kanton Sarajevo i koji su podržali uz ove 
izmjene ovakav budžet kakav imamo prijedlog danas na dnevnom redu. Uz činjenicu da 
definitivno ovo nisu dovoljna sredstva za normalan rad resornog ministarstva. Sad kao 
zastupnik u Skupština Kantona Sarajevo želim da kažem nekoliko riječi u vezi budžeta koji je 
danas na dnevnom redu. Mogli bi ovdje govoriti danima i noćima za sve ono što je potrebno i 
što je planirano i započeto, i što bi trebalo možda da se završi u 2013 godini. Jednostavno na 
osnovu uvodnih izlaganja resornog ministra imamo informaciju da je 100 miliona manje u 
budžetu Kanton Sarajevo i onoliko koliko imamo para toliko možemo i da računamo. Imalo 
smo možda i drugu mogućnost u smislu da mi možda imamo danas na dnevnom redu 
prijedlog budžeta koji bi iznosio možda 900, milijardu, koji bi bio definitivno nerealan i da 
tapšemo jedan drugog i da kažemo evo para imamo koliko hoćemo. Ja sam ste strane 
zadovoljan i zahvalan Vladi Kanton Sarajevo koja je smogla snage i jasno i glasno rekla, 
gospodo draga ovo je što imamo bez ikakavog friziranja, ovo su sredstva s kojim možemo da 
raspolažemo i dajte da pogledamo jedni drugima u oči i da kažemo kako i na koji način da 
izvršimo raspodjelu. Možda i najvjerovatnije da je moglo unutar ovog budžeta za koji danas 
imamo prijedlog, možda se moglo, sigurno se moglo možda napraviti malo bolja raspodjela 
ali ne želim da komentarišem ne želim da ulazim unutar bilo  kojeg resornog ministarstva, i ja 
ću podržati ovakav prijedlog budžeta i rekao sam i prošli put kada je bio Nacrt budžeta da u 
ovoj krizi kakvoj jesmo definitivno da mi je s jedne strane drago, zašto? Zato što ćemo biti 
natjerani i mi kao zastupnici u Skupština Kantona Sarajevo da gledamo utrošak svakog 
feninga u ovom budžetu, s jedne strane, a s druge strane da natjeramo sve one budžetske 
korisnike da malo racionalnije i na drugi način gledaju budžet Kanton Sarajevo. Uz dužno 
poštovanje prema većini budžetskih korisnika činjenica je da su većina budžetskih korisnika 
trošili sredstva malo više nego što im je stvarno bilo potrebno. To je vrijeme koje je iza nas, 
došlo je neko drugo vrijeme gdje moraju i oni posvetiti malo više pažnje o svemu onome što 
su planirali za 2013 godinu i zato još jednom kažem ja ću ovakav prijedlog podržati. Hvala 
puno. 
 
Poslanik Mujo Hošić: 
Ja ne znam koji je ovo put da ja gledam budžet na različitim nivoima i uvijek se moglo vezati 
da budžet može biti razvojni, stabilizirajući, socijalni, ovaj budžet ja ne mogu nazvati ni 
jednom od tih riječi. Mislim da je on budžet preživljavanja. Možemo satima raspravljati zašto 
smo u takvoj situaciji, tražiti ko je kriv. Jednostavno krivi su svi oni koji su vladali prethodnih 
15 godina. Zašto smo se kada smo ova parlamentarna većina raspravljala o budžetu odlučili 
ovog momenta da se ne diraju jedino plaće. Zato što bi to bilo urušavanje svega onoga što 
mora jednostavno da funkcioniše. Ja bih molio sve kolege, možemo mi se dodvoravati 
različitim interesnim grupama i svako od vas bi bio u pravu, ja volim obrazovanje, ja volim 
zdravstva, ja volim sport, boračke organizacije i svako bi bio u pravu kada bi rekao u bilo 
kojoj toj oblasti da novca nema dovoljno. Meni je žao što su propuštene prilike 2003 kada je 
uveden PDV kada se pojavilo 100 miliona viška zašto su upotrijebljeni tako kako su 
upotrijebljeni, zašto sada dolazi na naplatu, efekti sve te pogrešne politike, evo ja kažem od 
2006 imamo 5000 više nezaposlenih, u zadnjih šest u Kanton Sarajevo. Neke stvari 
ponavljam 10 godina u Kanton Sarajevo gdje živimo 100.000 ljudi minimum postoje koji žive 
koji su nepriznati. Koriste svu infrastrukturu, obrazovanje, zdravstvo, oni postoje troše novac, 
ali su nepriznati. Sve ovo što je gdin Hadžem pričao ja bih bjanko potpisao. Ali mi recite ako 
bi ovog momenta bilo koji amandman kojim bi bilo potrebno da se suma od 300.000 ili više 



 

maraka prebaci na neko drugo, ono što sam govorio, ovaj budžet jeste kao jedan kameni zid 
bez veziva, možete jedan mali kamenčić izvući, ali ako bi veću sumu prebacili, on bi se 
urušio, potrošena su dva mjeseca da se dođe do ovog Prijedloga. Meni je žao što ni ministar, 
ni Vlada pa ni mi poslanici, najmanje se bavimo prihodovnom stranom. Ja ću vam reći neke 
podatke, ja znam da to nije ni nadležnost ni ove Vlade ni ove Skupštine, ali svako od nas ima 
nekoga ko je na višem nivou. Mi smo država sa najvećim doprinosima u Evropi. Doprinosima 
na plaće 69,7%. RS 52%, DC Brčko 48%. U normalnim zemljama to je 40%. Da čestitog 
privrednika ne tjerate u sivu ekonomiju sa ovakvom politikom i ovom stopom doprinosa mi 
smo krivci zašto zadnjih 15 godina 100.000 ljudi radi na crno. Ako je prosječna plaća u FBIH 
830 KM sa ovim doprinosima i sa 100.000 ljudi koji rade na crno to je 600 miliona maraka 
godišnje ode u privatne džepove. Puta 10, to je čitav naš vanjski dug i apsolutno niko nema 
hrabrosti da počne o tome da raspravlja. Dio toga ima što bi ova Vlada ako bude imala 
hrabrosti podrške i mudrosti na prihodovnoj strani, što jeste u nadležnosti ove Vlade, može 
popraviti tu stranu, i da ne dužim. Potpuno nezadovoljan s ovim budžetom, podržati ću ga 
samo iz jednog razloga što prvi put imamo obrazovanje 27 marta nije primilo plaću. Javni 
servis čiji smo osnivači 27.marta nije primio plaću. Ja neću da preuzimam obavezu na sebe da 
13.000 budžetskih korisnika nema više ni plaću koja će kasniti mjesec dana. I to je jedan 
jedini razlog zašto ću dati podršku ovome budžetu. I zamolio bih još Vladu posmatram ovih 
dana obrazovanje najavljuje štrajk neka izađe ministar Kozadra i kaže, ljudi jesu frustrirani 
zašto neko primi plaću 5, neko 27, neko još nije. Ovaj zahtjev od pojedinih sindikata da to 
bude isti dan, imaju pravo ljudi to da traže. A je li pametno ako je dnevni priliv sredstava 
toliki da može isplatiti te pojedine budžetske korisnike, ja kažem ako je tendencija da se 
nastavi ovakva politika, onda ih bar zarotiraje, ako je kasnilo ovaj put obrazovanju 25 dana, 
neka nekom drugom idući mjesec kasni i naprosto me je strah poslije vijesti koje sam ja, 
pretpostavljam i vi slušali sinoć, ako bude federalnom budžetu falilo onih 298 miliona maraka 
i ako bude smanjenje svima linearno po vertikali 22%, ne bih volio da dođemo u situaciju da 
žalimo i za ovim vremenom kada nam je plata kasnila 25 dana. Zahvaljujem. 
 
Poslanik Naser Nabil: 
Hvala gđo predsjedavajuća. Mislim situacija u kojoj se danas nalazimo i u ovoj situaciji 
vezano za budžet i obično nezadovoljstvo nas zastupnika pa uključujući i drage goste iz 
obrazovanja, policije, kulture, NGO, itd. je rezultat višegodišnjih krucijalnih grešaka vezano 
za prihodovnu stranu i kako možemo više inkasirati novca u budžet Kanton Sarajevo. Uvaženi 
kolega Hošić je ukazao na jedan važan dio, a to je pitanje doprinosa, politika doprinosa na 
plate, koja je trebala već davnih dana doživjeti velike izmjene i ona je rad na crno i kao što 
vidite kada pogledate, određeni broj građana ima po tri, četiri  automobila i to najnovije 
modele, pogledajte u gradu itd, a ko to plaća državi za to, zato što smo mi sami sebi zatvorili 
vrata, zato što mi nismo našli sistem koji je adekvatan koji će stimulirati poslodavce koji će 
privrednike stimulirati da daju državi ono što pripada državi i to bez ikakvih skrivanja i bez 
ikakvih politika rada na crno ili utaje da tako kažemo poreza. Drugi sistem i sistem koji mi 
nismo prilagodili sistem poreza da tako kažem tržišnoj ekonomiji , odnosno drugim zemljama 
u svijetu, pa ići po paušalnim kategorijama kako ko može plaćati porez. Ne možemo tražiti od 
molera ili od keramičara da ima registar kasu i da je uključen na fiskalni sistem i da mora 
izdavati za one sitnice račun itd. Nerealno. Deklarišemo kao jedan tržišni sistem, kapitalistički 
sistem, a u biti i dalje smo ostali zarobljenici jednog socijalističkog načina razmišljanja i 
prikupljanja sredstava što se naravno negativno odrazilo na prihodovnu stranu. Ja ne sumnjam 
da gospodin Kozadra i da Vlada nije nastojalo maksimalno omogućiti da mi imamo više 
novca. I ovaj podatak što je rekao uvaženi ministar da je 10 miliona da smo mi na rubu, da 
više imamo deficit koliko sam shvatio iz njegovog izlaganja, već sada 10 miliona KM u 
odnosu na naše obaveze. Zaista onda zamjeram i našim inspektoriskim organima koje na 



 

jedan način vrlo relaksirano rade svoj posao. Mi smo dozvolili puno tih stvari da se mogu 
pred našim očima dešavati, da se krše određeni propisi i da niko se više ne plaši ni inspekcije 
niti kaznenih odredaba pa i u bilo kom segmentu. Ono što mi je najžalivije, ona dva segmenta 
to su obrazovanje i zdravstvo. I svaka zemlja kada štedi može štediti na bilo šta samo ne može 
štediti na sistem obrazovanja i na sistem zdravstva. Na žalost mi smo tu pali. Ako je prosječna 
plata Univerzitetu je manja od prosječne plate u srednjim školama, onda kada pogledate ona 
je još niža od prosječne plate u komunalnim nekim firmama, onda se pitam čemu nam treba 
Univerzitet i obrazovanje i visoko obrazovanje. Ako je u pitanju prosvjetni radnici, nemojte 
misliti da ste vi u lošoj situaciji, pogledate nas ljekare u kakvoj smo mi situaciji. Akumulirane 
greške tokom niza godina dovele su da se mi danas suočavamo sa jednim budžetom koji 
nikome nije drag. 739 miliona u odnosu na nekih 1,2 milijarde što je ovaj Kanton imao, što 
tada nije iskoristio da ulaže u industrijskim zonama, da ulaže u industriju u privredi, što nismo 
tada digli privredu na noge, što smo mi prodavali i privatizirali sve moguće firme za budeud 
zašto, dali mešetarima da rade sa velikim gigantskim firmama što god hoće, nismo ih ni do 
dan danas kažnjavali, vodimo po ne znam 200 sporova vezano za Agenciju za privatizaciju sa 
tim ljudima da vrate tu opljačkanu imovinu itd. I naravno kanton, čime sada raspolaže 
Kanton? Ničim. Mi ne možemo čak ni koncesiju odraditi kako bi trebalo koncesija da odradi 
da od tog dijela sigurno možemo imati 50, 70 miliona na prihodovnoj strani, ali i to ne 
možemo da na jedan valjan profesionalan način da odradimo. Meni će biti zaista žao danas što 
će budžetski korisnici ako ne bude usvojen ovaj budžet na jedan način patiti ali vjerujte mi 
već se patimo duži niz godina, nije to prvi put. Ali ne mogu isto tako da shvatim da niko do 
sada nije se sjetio da je taj glomazni administrativni aparat koji pojede više od 40% tog 
budžeta da treba ga ipak racionalizirati, dovesti ga u neku formu da bude efikasan ali 
racionalan istovremeno. I to su isto naše greške. Šta reći na kraju? 86 miliona od 28 
budžetskih korisnika su zahtjevi. Neću da govorim o nacionalnim manjinama i tih 50,000 KM 
koji su nikakav novac ni u biti, ali bilo je obećano da će biti 30.000 i dan danas je na 10.000 
ali će mi biti žao ako nismo dali za obrazovanje, ako nismo dali za zdravstvo, ako nismo dali 
za sindikalce, ako nismo dali za boračke populacije, pa onda zaista se moramo pitati, moramo 
početi razmišljati da zaista budžet i prihodovna strana ostvarimo na sasvim drugim novim 
osnovama i novim principima nego što je do sada bila praksa. Hvala vam lijepa. Najljepša 
hvala.  
 
Poslanik Branislav Crnogorac: 
Pa ja volim sport i ja ću svakako govoriti o sportu. Ustvari ja živim sport, ja živim sa sport 
istima i znam najbolje kako oni rade i pod kojim uvjetima rade, zato mi dozvolite da kažem 
nekoliko riječi. Naravno da je sport i ovim prijedlogom budžeta više nego podcijenjen a 
sportisti i sportski radnici podcijenjeni. Polazeći od značaja sporta za zdravlje, naciju, 
socijalnu integraciju, međunarodni prestiž i afirmaciju nacionalni ponos, osjećanje 
pripadnosti, morala i druge vrijednosti, od opšteg interesa, neopohodno je da država ali i 
Kanton u želji da ne samo održi već i otvori nove perspektive razvoja bh sporta učestvuje u 
stvaranju uslova za razvoj sporta. Naravno, u ovom budžetu ja to ne vidim, ja ne vidim tu 
intenciju. Također treba istaći da međunarodno postignuti sportski rezultat doprinosi 
međunarodnoj promociji države Kantona, grada, odnosno da vrhunski sportski uspjeh u 
razvijenom svijetu ima poseban značaj. Razvoj sporta treba posmatrati kao integralni dio 
ukupnog razvoja našeg grada i Kantona na putu uključivanja u evropske i svjetske tokove. 
Sport kao djelatnost od javnog interesa treba da ispuni svoju naglašenu društvenu misiju koju 
pored takmičarskog ima i važan vaspitni, zdravstveni, kulturni, socijalni i drugi sadržaj. 
Dakle, sport nije samo sebi cilj. On je sredstvo obrazovanja, vaspitanja, zabave, mode, 
statusnog simbola, egzistencije itd. Prema ovom budžetu koji smo mi dobili, dakle budžet je 
umanjen za 18 miliona. A sportu su uskraćena sredstva u iznosu od 800.000 KM. Što naravno 



 

po mom mišljenju nedopustivo s obzirom da je sport i ulaganje u sport da su već odavno 
dotakli dno. Na nivou Kantona Sarajevo imamo registrovanih 463 osnovne sportske 
organizacije, odnosno 463 kluba u 54 različita sporta a registrovanih sportista 27.000, a ako se 
tom broju dodaju stručni radnici i oni koji upravljaju sportom onda dakle dolazimo do neke 
cifre do 30.000 onih koji žive sport. Programska sredstva za sport po glavi stanovnika u 
našem kantonu iznose 8 KM a ja ću vam reći da u regionu po glavi stanovnika za sport se 
izdvaja između 150 i 300 KM. Dakle, neki evropski standard od ovog budžeta koji mi imamo 
znači od budžeta od 739 miliona mi bi izdvojili 10 miliona za sport, a evo vidite koliko smo 
mi bili u stanju izdvojiti. Sport se kod nas na žalost najčešće smatra marginalnom društvenom 
aktivnošću i pored činjenice da je sport postao jedan od glavnih manifestacija savremene 
civilizacije. Primjera radi naši susjedi, dakle R Hrvatska izdvojila je u tekućoj godini 2,2 
milijarde, odnosno nekih 600 miliona KM za sport, prema tome naš odnos je takav da ćemo 
mi još uvijek sanjati i ne vjerujem da ćemo dosanjati našu olimpijsku medalju, a samo ćemo 
konstatovati veliki broj sportista koji napuštaju našu zemlju, a razlog zašto to oni čine 
nalazimo danas i u ovom budžetu jer je sport uistinu podcijenjen. Hvala. 
 
Poslanik Haris Alić: 
Hvala predsjedavajuća. Svi mi danas ovdje ispred sebe imamo jedan krunski dokument koji je 
izuzetno važan za odnosno najvažniji za funkcionisanje života u Kanton Sarajevo i ja ću ga 
apsolutno podržati jer je to realan dokument ekonomske zbilje. Dakle, realno je bilo za 
očekivati da je ponuđeni nacrt koji smo imali ovdje prije 25 dana izazvao veliko interesovanje 
kako svih nas, tako i budžetskih korisnika. Razloge možemo pronaći u restrikcijama budžeta, 
koje su nam predložili od strane Vlade i oslikavanje kroz budžet stvarne ekonomske situacije 
u kojoj živimo. Imajući na umu ukupnu ekonomsku situaciju u kojoj se nalazi BIH pa samim 
tim i Kanton Sarajevo. Vlada na osnovu ovoga što imamo ispred nas očito sprovodi mjere 
prilagođavanja na situaciju i provodi mjere restriktivne štednje. Pozdravljam ove napore 
Vlade, dakle njihovu politiku ublažavanja uticaja krize i politiku stabiliziranja. Očito je isto 
tako da je Vlada radila po prinicipu prioriteta i realnih ekonomskih mogućnosti tako da pred 
nama danas imamo ovaj dokument koji imamo. Projicirani prihodi su za 16 % manji u odnosu 
na planirane prihode u 2012 godini i sve nam to govori da smo još zapravo u debeloj krizi i 
zbog toga imamo ovaj nacrt odnosno prijedlog budžeta kakav imamo i on je u odnosu na nacrt 
uvećan za 21.597.000 kao što je to spomenuo ministar Kozadra. Kada sada to pogledamo 
parcijalno po ministarstvima, ministar Kozadra je to naveo tako da ja neću spominjati koja su 
to uvećanja parcijalno ali desile su se promjene u odnosu na Nacrt budžeta i imamo na osnovu 
svih diskusija i rasprava određena uvećanja gdje se sugerisalo kroz javnu raspravu da dođe do 
tih uvećanja, pa tako imamo uvećanje u Ministarstvu boračkih pitanja, MUP-u. Ja ću se ovdje 
osvrnuti na Ministarstvo obrazovanja i spomenut ću također i sport. Dakle, zaista su prisutne 
potrebe i argumenti zašto poticati i što manje restriktivno djelovati prema obrazovanju. Ne 
smijemo direktno ugroziti funkcionisanje obrazovnih institucija nastavni proces, uslove 
boravka u školskim ustanovama i drago mi je da je to Vlada primijetila i evo ponovo 
spominjem ministra Kozadru da je došlo do povećanja cca 13 miliona u Ministarstvu 
obrazovanja i to vidim da je došlo do stimulisanja određenih segmenata pa tako imamo 
povećanje u visokom obrazovanju, povećanje u transferima nauke, eksterne mature, Narodne 
univerzitetske biblioteke, Komisije za mlade. Hoću ovdje da spomenem da je i kao 
predsjednik Komisije za mlade, mi smo o tome diskutovali i čak je Komisija za mlade se 
zahvalila Vladi na tome što se desilo uvećanje, jer u Nacrtu budžeta je bilo 0 KM,  i onda je 
Kabinet premijera odvojio 50.000 i plus Ministarstvo obrazovanja, nauke i mladih 95.000 i 
tako da danas imamo za projekte u Komisiji za mlade cca 145.000 KM. Dalje rekonstrukcija i 
opravka krovova i sanitarnih i vodovodnih instalacija i 8 u segmentu ministarstva 
obrazovanja, nabavka opreme za OŠ u Starom Ilijašu, sufinansiranje izgradnje OŠ Zajko 



 

Delić, zatim sufinansiranje ASU. Dalje povećanja u segmentu izgradnje Studentskog centra 
kao i povećanje sredstava za energiju i komunalne usluge u osnovnim i srednjim školama, 
tako da funkcionisanje tih ustanova nije dovedeno u pitanje. Drago mi je da je Vlada planirala 
da na jesen otvori školu u Starom Ilijašu i da je projicirala sredstva za otvorenje te škole, tako 
da ta mala raja, odnosno učenice i učenici imaju objektive i realne uslove za odgoj i 
obrazovanje, kao i njihovi nastavnici. Kada organiziramo segment sporta, svi zajedno 
moramo iznaći sredstva za veće povećanje za segment kulture i sporta jer vidimo da su oni na 
marginama finansijske zastupljenosti, ali to je realno stanje u kome živimo, to sam spomenuo. 
Svi zajedno koristimo efekte i rezultate koji se dešavaju i u sportu i u kulturi, međutim 
zastupljenost finansijska nije ekvivalent onome koliko nam daje kultura i sport i zato svi 
zajedno moramo uložiti napore da u budućnosti to promijenimo. Još jednom spominjem da ću 
podržati ovakav realni stabilizirajući budžet, budžet prilagođavanja na situaciju u kojoj 
živimo i to je to. 
 
Poslanik Eldar Čomor: 
Hvala. Uvažena predsjedavajuća, kolegice i kolege, duže vremena kao zastupnik ovdje u 
Skupština Kantona Sarajevo preživio sam sve ove vrste budžeta i razvojni i stabilizirajući, i 
socijalni itd. pa ovdje u razgovoru sa kolegom Harisom Alićem, uglavnom tražili smo neku 
riječ koja bi nama građanima Kantona Sarajevo najbliže objasnila kakav bi ovo budžet mogao 
biti ustvari kakav on jeste. S obzirom da imamo utvrđen deficit čini mi se 96 miliona maraka, 
onda bi ovo bio budžet prilagođavanja datoj situaciji i znači situaciji u koju smo zaista došli 
zbog ovih problema koji su već ranije bili. Ja ću u svojoj diskusiji pokušati da skratim što više 
budem mogao. Par stvari ću govoriti u smislu primjedbi i sugestija da se neke stvari ako bog 
da u budućnosti ako to bude moguće da se te stvari poprave. Kada je bio nacrt govorio sam o 
transferima jedinicama lokalne samouprave , pa smo rekli tamo da je otprilike smanjenje tih 
transfera oko 4,5 miliona, do promjene u Prijedlogu budžeta nije došlo i nadam se da će u 
budućnosti ako bude moguće treba se naći načina da se općine Kanton Sarajevo pomognu i da 
se makar mogu finansirati osnovne funkcije jedinica lokalne samouprave zajedno sa njihovim 
prihodima. Kada govorim o ministarstvima, ovdje u Ministarstvu za boračka pitanja moramo 
istaknuti i pohvaliti transfer neprofitnim organizacijama, Fondu Ikre za stipendiranje, 
sufinansiranje pravne pomoći u korist branilaca BIH, sredstava za stipendiranje djece iz 
boračke populacije, samo ovdje je povećanje otprilike nekih 400.000 KM a to je bio i 
zaključak Komisije za privredu kada je bio Nacrt budžeta da se ova stavka vrati na 
prošlogodišnji nivo. U Ministarstvu prostornog uređenja, zaštite okoliša, otprilike stvari u 
preduzećima čiji je osnivač Kanton Sarajevo stvari su ostale had da kažem nepromijenjene. 
Međutim u ovim preduzećima koji se brinu za vodu kao što je Vodostan u Ilijašu, Komunalcu 
u Hadžićima i JKP Trnovo došli smo u situaciju da ovakvim odnosom prema tim preduzećima 
dovodimo doista u pitanje njihove osnovne funkcije, pa ako bog da u narednom periodu 
trebamo voditi računa i o tome i ova preduzeća tretirati na jedan normalan i korektan način. 
Vidimo da je došlo do povećanja kapitalnih transfera drugim nivoima vlasti, projekti po 
općinama, otprilike za nekih 2,4 miliona za rekonstrukciju vodovodnih i kanalizacionih 
mreža, što je isto tako za pohvaliti u Ministarstvu. I moja kritika na Nacrt budžeta kada je u 
pitanju VIK onih 917.800,00 KM vidimo da je došlo do smanjenja tih sredstava i da je on 
transferiran u neke druge stavke kojima je to bilo neophodnije i potrebnije. U Ministarstvu 
privrede imamo razgraničenja u iznosu od 1.731.000,00 KM pretvaranjem nepoljoprivrednog 
zemljišta u poljoprivredno zemljište. Ono što smo mi na Komisiji za privredu čuli od strane 
ministra finansija, pitanje članova Komisije je bilo da li će ponovo biti kao u nekim proteklim 
periodima finansiranje šikara koje su na kraju kada dođete do te situacije, onda onu zemlju 
koja je bila nepoljoprivredna dobije podsticaj da je pretvori u poljoprivrednu, onda je ta cijena 
zemlje bila enormno visoka itd, kriterij za tu stvar su bili po meni tada nelogični itd, međutim 



 

ministar je odgovorio da će uglavnom ovo ići u smislu očuvanja one zemlje koja se nalazi uz 
vodotok rijeke što je isto tako za pohvaliti. Imamo u Kantonalnoj upravi za šumarstvo 
namjenska sredstva povećanja sa 1.049.000,00 na 3.893.000,00 nadam se samo da se ova 
sredstva neće kao u nekim ranijim periodima dodjeljivati ili davati preduzećima da bi se 
njihovi gubici pokrivali već da će od ovih sredstava doći do rekonstrukcije onih puteva koje 
šumarstvo izvlačeći taj resurs šume uništilo. Nadam se da će te stvari ići u pravome smjeru. I 
ovdje bih pohvalio Ministarstvo obrazovanja naravno i cijelu Vladu u smislu ovih 
sufinasiranje izgradnje osnovnih škola na Kantonu Sarajevo, vidimo da su stavljene u 
prijedlog budžeta i one škole koje nisu bile u Nacrtu. Neka ih, trebaju nam škole, treba ju nam 
što obrazovanija i odgojenija djeca u budućnosti. Isto bih pohvalio odnos prema Komisiji za 
pitanje mladih Kanton Sarajevo, vidimo da su uvaženi dopisi osnovnih i srednjih škola u 
smislu pokrivanja dijela materijalnih troškova za funkcionisanje tih institucija, primjedbe su 
bile na mjestu ali i reakcija ministarstva, isto tako Vlade isto tako na mjestu. I zamolio bih na 
kraju isto tako predstavnike Kanton Sarajevo na višim nivoima vlasti da u narednom periodu 
poduzmu neophodne mjere ka suzbijanju neodgovornog ponašanja FBiH prema kantonima, 
odnosno Kanton Sarajevo a time i jedinicama lokalne samouprave. Hvala puno. 
 
Poslanik Damir Čardžić: 
Hvala predsjedavajuća. Pa ja bih htio prvo da kažem da je kada je došlo do planiranja ovog 
budžeta, sve ove strukture koje su bile uključenje u Nacrt ovog budžeta a sada i Prijedlog 
uložili su enormnu energiju da bi napravili to i znam da su što oficijalno, što bilateralno 
sastajali se nebrojeno puta, davali se prijedlozi da se vidi kako će izaći iz ove situacije koja 
nije bila baš hajd da kažem šarena. Nisu se mogli ispoštovati želje koje su bile preko 
milijardu, dvije, ne znam ni ja više koliko, ali se u okviru onoga čime se raspolagalo, 
pokušalo naći neko najoptimalnije rješenje. Mislim da oni koji su bili u poziciji da planiraju 
ovaj budžet, kada su vidjeli šta ih je dočekalo, na kakav način i čime raspolažu, imali su samo 
mogućnost da se uhvate za glavu i da što se kaže pokušaju na što bezbolniji način da dođemo 
do jednog rješenja poput ovoga. Mislim da je budžet uravnotežen. Ja sam od onih ljudi koje 
od kada sjedim u ovim klupama, stalno se zalagao se za jednu te istu stvar. Mi planiramo 
ovdje one obaveze koje imamo, a veoma malo se radi na stvaranju nove vrijednosti što je 
prioritet svih nas i svih nivoa vlasti i zakonodavne, i izvršne i uprava javnih preduzeća, 
institucija u nadležnosti Kanton Sarajevo, da ne govorim dalje. Znači, mi se moramo zalagati 
sa stvaranje nove vrijednosti, da oporezujemo luksuze a oslobodimo proizvodni sektor koji je 
u veoma teškoj situaciji, onda znamo samo od proizvodnje te da možemo puniti budžet. Ja 
sam isto predlagao ovdje neke olakotne okolnosti ovdje kako bi smo mi došli do tih sredstava 
i nadam se da će se u narednom periodu sve moje kolege založiti za te stvari. Jedan od 
primjera je da mi učinimo sve da se može firma registrovati za jedan dan a da mladima koji 
žive ovdje ne bi bili ovdje kako je neko ružno zove pobjegulje, da njima napravimo uslove 
kako bi mogli za jednu marku da registruju svoje firme, plus za jedan dan. To je ono što će 
sigurno ako uspijemo bar djelimično to da ostvarimo biti boljitak građana Kanton Sarajevo a i 
šire. Sada ću da kažem moje mišljenje kao predsjednika Komisije za poljoprivredu, 
vodoprivredu i šumarstvo i prehrambenu industriju, kao mišljenje svih članova Komisije da je 
ova Prijedlog budžeta treba usvojiti i da je budžet korektno napravljen i jedino realno rješenje 
u trenutnoj situaciji. Posebno ću se zahvaliti ministru privrede gdinu Emiru Hrenovici što je 
uspio u ovoj teškoj situaciji i prepoznao da stvaranje nove vrijednosti može jedino da bude 
boljitak građana, što je uspio da se izbori za povećanje od 10% za poticaj primarne 
proizvodnje i nadam se da će to pomoći ljudima koji se bave tom granom privrede u 
narednom periodu. Hvala. 
 
 



 

 
 
Predsjedavajuća: 
Hvala lijepo. Prije nego što dam riječ gdinu Backoviću a najavim gdina Radeljaša, molila bih 
poslanike, jer smo tačno na rubu kvoruma, a ovo ne možemo raditi bez kvoruma da nas ne 
napuštaju. Gospodine Backoviću izvolite. 
 
Poslanik Zaim Backović: 
E dobro. Uostalom ja ću govoriti, a ovo će negdje ostati zabilježeno. Ja se nadam. Ako ne 
dođe do uništenja tih traka audio zapisa jer što šta se u ovoj zemlji uništava pa i to može. Prvo 
zahvaljujem vam se što ste mi dali riječ gđo predsjedavajuća. Kada bih kao čovjek vezano za 
realno sagledavanje budžeta i realne potrebe koje imaju građani ovoga grada, Kantona i 
jedinica lokalne samouprave i onda i sve ono što je naslonjeno na to, to je od odgojnih 
ustanova pa do onih koji nas štite, policije, onda bih rekao jako sam nezadovoljan budžetom. 
Naime, sve ono što stvara mlade ljude u biti je podcijenjeno. Pa onda dobijamo upitne 
kvalitete. Ali, uvijek je ovo ali, mi zaboravljamo da u ovom momentu imamo privredu koja 
apsolutno ni u jednom segmentu ne može zadovoljiti potrebe koje imaju građani ovoga grada. 
Ovoga Kantona, ovih opština. Naime, podijeljenjošću nadležnosti, neadekvatnim uređenjem i 
neadekvatnom zakonskom regulativom učinili smo da mi ustvari uopšte nemamo realan 
pregled privrednih tokova u našem okruženju. Govorim o našem kantonu. Mi pojma nemamo 
koliko imamo tvornica namještaja, za koga i šta oni rade i čiju onu drvo prerađuju. Mi pojma 
nemamo šta se desilo sa onim firmama koje su od 2000 do 2003 godine prodate. Šta je na tim 
prostorima. Sa onim silnim tvornicama armatura Energoinvestovim, sa recimo onim 
kompleksom Žice, da kompleksom Energoinvesta na Stupu od jednog silnog TATA preko 
tvornice elektropreme, do dalekovoda. Znači nemamo ni taj pregled. Naravno to ne može 
uraditi ministar na kantonalnom nivou niti je to njegov posao. Mi ne znamo uopšte šta se 
dešava u realnom okruženju sa prirodnim resursom koji je donosio najviši prihod ovom gradu, 
kantonu, odnosno regiji, jer je većina toga ostalo u Kanton Sarajevo. To je šumsko blago, 
nemamo zato što je i tu podijeljena nadležnost. Zato što i tu imamo dvostruko ili trostruko 
gazdovanje. Federacija, Kanton, opština. Pa ni to ne znamo kakva je situacija. Nismo mi krivi, 
opet govorim ustavno određenje. A nema mi mog kolege Braneta, mi smo grad ,a ko je istina 
podatak koji je iznio, to bi mogao ministar za sport i kulturu znati naravno, da je registrovanih 
preko 25.000 sportista. Onda smo mi grad sa više registrovanih sportista po glavi stanovnika 
nego zemlje  koje imaju desetine olimpijskih medalja. Jer to ispadne da nas je 20% aktivno 
bavi sportom. E u tome i leži zec kada sam čuo broj registrovanih klubova. Pa se može vratiti 
na nešto simplificiranji pristup da se vidi to koliko fudbalskih klubova ima grad od 450.000 
stanovnika, pa zato i nemamo ni kvalitet ni koncentraciju. Koliko imamo ovih, onih i tako da 
ne nabrajam. A onda koliko mi u realnom okruženju imamo kulturnih institucija koje uopće 
ne pripadaju ovom kantonu a Kanton je dužan da ih izdržava. Kako se mi to ponašamo prema 
energetskim resursima? Da li mi imamo nešto što je vezani energetski resurs a sada je 
rascjepkan zbog parcijalnih interesa da je više direktora. Kako je to moguće da u energetskom 
snabdijevanju grada ne postoji jedna firma nego ih je više. I ja ću to direktno reći. Hoće li mi 
to neko reći da direktno energetsko snabdijevanje nije Sarajevo gas i Toplane? Pa mi imamo 
dva vezana pravna subjekta koji jedno drugom duguju. Znači onaj piše tamo potraživanje 50 
ovaj piše dug 50, zajednički dug je 50 prema nekome eksternom. A onda ovo za ministra 
privrede koji pravi energetski bilans. U ovoj državi je donesen Zakon  o slobodi trgovine. 
Kako je to moguće da niko nije iznio ideju da budemo direktni uvoznici plina. Analiza cijene 
plina kaže da mi plaćamo najskuplji plin u regiji. Ovi izađu i kažu nije istina. Jeste istina je. 
Plaćamo uvozniku, koji nikada do danas nije htio da prezentira ugovor i cijenu tog plina, 
plaćamo vještačko formiranoj firmi koja se zove BH gas koja je u ideji trebala da bude 



 

shodno Dejtonskom mirovnom sporazumu korporacija koja će se baviti za čitav prostor 
plinom, pa plaćamo Sarajevo gas, a onda plaćamo MOL, pa plaćamo, kako se zove Novi Sad, 
NIS gas, i onda se ta cijena nakalemi i na leđima je građana ovoga grada. Zašto se ne izađe 
prema tom konkurentskom vijeću i zahtijeva da ovaj Kanton shodno zakonu sam za svoje 
potrebe uvozi tu količinu energenta. Kao primjer navodim. Znam da ne dozvoljava federalni 
propis, ja znam šta ćete mi odgovoriti. Zato što je neko formirao tu firmu i kako ta firma 
uopšte može poslovati s dobiću? Kako je moguće da firma koja je samo distributer ima dobit? 
Odakle joj dobit? Ko dobija tu dobit? Kome ona daje tu dobit? Ta dobit je iz džepova građana 
ovoga grada. A onda imamo situaciju u zdravstvu. Znači mi ovo moramo znati jer niko neće 
da se uhvati u koštac, naprotiv multipliciramo. Nešto se zvalo Univerzitetski klinički centar 
koji nikada nije bio registrovan, mala digresija, znači nikada. Ali ga tako zovemo jer svi 
profesori su tamo. Svi su tamo angažovani svi tamo rade. I to je bila bolnica namijenjena, tu 
je moj cijenjeni kolega Ivan Brigić, ja i ti smo godinama tu negdje, bila namijenjena BIH i 
tako se razvijala. Zar nije Ivane? 86 donesena strategija o izgradnji nove bolnice. To je istina, 
to je činjenica. Međutim uredili smo državu kako smo je uredili, formirali se klinički centri u 
Tuzli, u Zenici, u Bihaću, u Mostaru, malo jedan nego dva, i FBIH finansira jedan dio ali neće 
onaj koji je u Sarajevu. Sarajevo treba sve da finansira. Ali smo i donijeli Zakon  koji je 
liberalizirao privatnu praksu pa smo onda tu multiplikaciju centara mi više u stvari i ne znamo 
šta posjedujemo. Nemamo tu evidenciju. Jer što Federacija. Slobodno vi Kemo prekinite, 
građani ne treba da znaju šta ih čeka. Ja sam to i rekao gospodine, nisi slušao šta sam govorio. 
Ja znam da ovaj budžet kakav je, nije ni razvojni , ni socijalni, ovaj budžet je gašenje 
plamena, ali se nadam da će potezima koji se mogu lagano napraviti stvoriti se milje rada, a 
ne milje ovisnosti. Da će se stvoriti milje ovo o čemu je maloprije govorio ne znam ko 
zemljištu. Mi danas u zemljišno-knjižnim izvadcima imamo njive, odete tamo, to su zarasle 
šikare koje ni čemu ne služe. Da ćemo dati prostor za širenje, da ćemo onima koji su učinili 
da nestanu ove tvornice a prodali im oduzeti, jer sam tražio do Agencije za privatizaciju 
koliko novo uposlenih je trebalo da bude u privatiziranim firmama i još to nisam dobio.  Tim 
koji to nisu uradili, uzeti ono što nije njihovo, jer su ga dobili za vaše papire, za papire ljudi. I 
kada je bezbjednost u pitanju, podcjenjujemo ljude koji glavu treba da daju za našu sigurnost, 
ali u takvoj smo situaciji. Hajmo stvarati uslove da se budžet puni, ne stvarati i ne podmetati 
jedan drugom nogu. Boračke populacije u cjelosti podcijenjene, mi ovdje sjedimo zbog onih 
grobova i mezara tih ljudi. Ali i zato njihove porodice dovodimo na rub srama da prose, opet 
budžet. Hajmo učiniti da se počne raditi i puniti taj budžet. Ja ću budžet podržati samo zato 
što je neophodno da se funkcioniše ali ću jako brzo tražiti da dođe do rebalansa budžeta. 
Hvala.  
 
Poslanik Esed Radeljaš: 
Hvala dopredsjedavajući. Evo skoro kolege moje su rekle sve ali evo i ja ću uzeti malo učešća 
oko budžeta. Ja bih želio zaista ministru Kozadri i Vladi kompletnoj, premijeru da čestitam, 
od Nacrta do današnjeg Prijedloga da su povećani borcima oko 5,8 miliona. Obrazovanju oko 
13 miliona, povećali materijalne troškove oko 11,5 miliona. Kapitalni dio oko 16 miliona i to 
je zaista za pohvaliti od momenta što su ovim najtežim i najkrucijalnijim populacijama uspjeli 
da to urade. I još jedno bih samo, ministra nisam uspio na pitanjima pitao, šta je sa 
paraplegičarima pošto oni nisu na ovom dijelu sa boračkim populacijama, da li su oni 
zadovoljni da li je njima povećan taj dio? Eto toliko i hvala. 
 
Poslanik Segmendina Srna Bajramović: 
Zahvaljujem dopredsjedavajući. Evo ja ću zaista nastojati kratko iznijeti, odnosno ponoviti 
ono što sam rekla i tokom rasprave kod usvajanja Nacrta budžeta, ako ni zbog čega drugog 
ono što sam prekoračila svoje vrijeme na pitanjima i inicijativama. Pa evo mislim da smo svi 



 

dali svoj doprinos tokom javne rasprave u smislu da smo najprije dostavili svoje primjedbe na 
Nacrt budžeta a onda smo u amandmanskoj proceduri dostavili amandmane o kojima se 
Vlada očitovala, prihvatila ili nije prihvatila i mislila sam da ćemo se u našoj raspravi danas 
ovdje fokusirati zapravo na amandmane je li tako? Sekratar će to pojasniti, u tom smislu želim 
reći da mi je zaista žao da niti jedan od naših amandmana našega Kluba nije prihvaćen. Evo 
Hadžem je obrazložio jedan dio, a ja moram reći da i dalje stoji primjedba da naprosto ne 
mogu prihvatiti, niko od nas ne može prihvatiti da se smanjuju planirana sredstva i jednoj 
socijalnoj kategoriji, dakle ne može se od jednih uzeti a drugima dati. Nipošto nismo protiv 
subvencioniranja troškova grijanja, to svakako podržavamo najugroženijim kategorijama 
stanovništva ali ne možemo prihvatiti da subvencioniranje troškova grijanja za koje je 
planirano 11 miliona dakle socijalnim kategorijama u odnosu na onih 800.000 prošle godine 
ide na teret smanjenja ionako niskih primanja porodica sa djecom, civilnih žrtava rata i onih u 
stanju socijalne potrebe. Dakle, moram još jednom reći, ne smanjenju ovoj kategoriji 
stanovništva. Zahvaljujem. 
 
Poslanik Edina Papo: 
Dobar dan još jedanput i evo slušajući sve ove diskusije naših dragih kolega, ustvari shvatamo 
svi zajedno, i vrlo smo svi svjesni da je težak trenutak i da svi moramo biti mnogo 
odgovorniji, pa i u našim životima ličnim, a kamo li da imamo odgovornost koja se zove 
ovako kako to svi znamo, zastupnici u Skupština Kantona Sarajevo i odlučujemo o nekim 
stvarima. Ali ja bih evo još samo mrvicu da kažem nešto o ovom jednom segmentu koji nas 
ustvari svom svojom veličinom okružuje čitavo vrijeme naravno radi se o kulturi. Dakle, 
stalna priča o tome da se urušava kultura, stalna priča o tome kako smo mi najslabije plaćeni i 
kako u kulturi ustvari postoje problemi ljudima unosi jednu melankoliju i jedan osjećaj te 
priče koja je dosadna. Međutim ja ću kazati dvije stvari. Ako kulturu shvatimo kao skup svih 
tvorevina ljudskog duha i ljudskih ruku, onda je jednostavno moramo čuvati. Kako ćemo je 
sačuvati sa ovako malim budžetima iz godine, iz godine u godinu, a ove godine čini mi se 
najgora je situacija. Kada evo sami znamo i svjesni smo nema sistema, nema fondova i nema 
ljudi koji će voditi brigu o kulturi i djelatnicima u kulturi. Vrijeđa stalna priča o tome da 
vozači u određenim komunalnim preduzećima imaju veće plaće nego naši prvaci, pjevači, 
muzičari, kustosi, profesori naučnici, itd., vrijeđa priča isto tako da higijeničarka u 
Elektroprivredi također ima veću platu. I vrijeđa naravno priča o tome da naši djelatnici u 
kulturi imaju penzije 390,00 KM. Dakle, ja govorim šta uraditi? Teško je reći šta uraditi sa 
ovako malim budžetom. Lijepo je čuti da poslije javne rasprave ćemo dobiti u kulturi 760 i 
nešto hiljada maraka i to će sigurno znati da iskoriste svi oni koji maštaju i oni koji imaju 
ideje i oni koji misle o visokoj kulturi a visoka kultura je naravno pozorište, muzej, film, 
riznice naših istorijskih činjenica o bitisanju kao što su muzeji, kao što su tajne ustvari koje 
čuvaju ti muzeji o nama. Oni danas žive preživljavaju bez zraka ili eto na jedvite jade očuvaju 
i čuvaju tu našu riznicu i našu kulturu uopšte. Ja ću završiti jednim mojim razmišljanjem o 
tome šta reći danas. Mi u kulturi bit ću slobodna pa se izraziti ujedamo jedni druge koje je 
važniji ko je prioritetniji, ko ima više prava na dio od ovoga budžeta koji je tako mali. 
Također znamo da jako teško žive svi muzeji, umjetničke galerije, sve etnografske zbirke, 
posebno teško živi izdavaštvo. Moram da podsjetim da je prije rata samo u jednoj godini bilo 
objavljivano 500 naslova, 30.000 izdatih knjiga i svega onoga što podrazumijeva izdavaštvo. 
Danas poslije svega ako neko od autora napravi od 1000 do 5000 tiraž, to se računa kao 
kulturnim ekscesom. Ustvari je to strašno malo. Još ču kazati jednu stvar a to je da je kultura i 
obrazovanje i privreda i industrija i turizam kultura je sport, kultura je socijalno. Zašto? Vratit 
ću se na to. Mi imamo ljude koji žive od penzijica 390 KM, mi imamo mladost koja ne prima 
plaću već iz svog velikog entuzijazma prema kulturi i onome što se tako zove i što danas 
postoji u BIH besplatno radi svoj posao. Neću govoriti naravno a i to je kultura o 



 

upošljavanju, nabaci sredstava za rad, održavanju rekonstrukciji umjetničkih zdanja, sanaciji 
tih objekata, sanaciji opreme, ugovorenim i drugim obavezama koje naravno jedna institucija 
mora da ima, kada ćemo govoriti o beneficijama u kulturi, kada ćemo imati prilike u jednom 
našem budžetu govoriti sretno i relaksirano o nagrada, našim nagradama. Nama svijet daje 
nagrade, nas svijet priznaje a mi dan danas u kulturi nemamo ni jednog umjetnika koji ima 
značku, koji ima priznanje naše priznanje. Ima priznanje naravno od naših dragih poštovala, 
naše drage publike. Hvala lijepa.  
 
Predsjedavajuća: 
Hvala lijepo, ja nemam više prijavljenih i zaključujem raspravu, ali po našem uobičajenom 
poslovničkom pravilu, prijavljeni su nam kao diskutanti s molbom da se obrate ovom skupu i 
predstavnici nekih sindikalnih udruženja. Ja imam gdina Konakovića, to je druga diskusija, 
naknadno ja se izvinjavam. Izvolite gospodine Konakoviću pa ću onda dati riječ našim 
gostima koji su najavljeni i koji strpljivo čekaju. 
 
Poslanik Elmedin Konaković. 
Nije druga diskusija ja sam u ime Kluba SDA htio tražiti pauzu od pola sata zbog konsultacija 
o glasanju ali neću iz poštovanju prema najavljenim diskutantima to uraditi sada, tako da nam 
dajte pauzu poslije njihovog obraćanja. Hvala. 
 
Predsjedavajuća: 
Dakle, kako sam vas dobro shvatila kada nam se obrate predstavnici koji su najavljeni onda je 
pauza na zahtjev Kluba SDA u trajanju od pola sata. 
Dakle, nama su se kao rukovodstvu Skupštine obratili predstavnici Sindikata osnovnog 
obrazovanja, predstavnici Sindikata srednjeg i visokog obrazovanja i predstavnici nacionalih 
manjina. Ovdje su prisutni i gospodin Sivro i gdi Bešlić i odmah ćete dobiti riječ, a gospodin 
Igor Kožemjakin koji je trebao da nam se obrati u ime Vijeća nacionalnih manjina se izvinuo 
zbog drugih obaveza i praznika neće to biti u stanju da učini. Dakle, gospodine Sivro izvolite. 
Ja vas samo s obzirom na vrijeme koje smo potrošili da budete koncizni. Neću ga ograničavati 
ni na tri minute ja se nadam da ćete biti kao i inače. 
 
Predstavnik Sindikata Saudin Sivro: 
Ja se zahvaljujem. Poštovana predsjedavajuća, dopredsjedavajući, poslanci, premijeru, medije 
i gosti, ministri u Vladi. Zahvaljujem se na ustupljenom prostoru za obraćanje i pozdravljam 
vas u ime samostalnog sindikata osnovnog odgoja i obrazovanja u BiH, Kantonalni odbor 
Sarajevo, sindikata koji zastupa interese oko 4000 zaposlenika u djelatnosti predškolskog i 
osnovnog odgoja Kanton Sarajevo. Naše djelovanje je oduvijek bilo usmjereno prema 
principima koje možemo kazati da su zasnovani na vladavini prava, poštivanju zakona 
kolektivnog ugovora, jednakopravnosti i jedinstvenoj politici plaća u JU Kanton Sarajevo. A 
stalno smo tražili institucionalni socijalni dijalog sa našim poslodavcem, vladom Kanton 
Sarajevo i osnovnim školama sa njihovim osnivačem odnosno Skupština Kantona Sarajevo. 
Zbog nepoštivanja zakona i kolektivnog ugovora od strane Vlade kao poslodavca nikada 
nismo vršili pritisak kroz radikalne sindikalne akcije poput štrajkova u kojima bi djeca u 
vrtićima i učenici u OŠ njih oko 40.000 bili taoci i najveći gubitnici. Mi uslovno podržavamo 
budžet Kanton Sarajevo za 2013 godinu. Izražavamo ogorčenje i opće nezadovoljstvo našeg 
članstva jer je isti u segmentu plača zaposlenika planiran protivno zaključku Skupština 
Kantona Sarajevo od 28.12.2005 godine, odredbama Kolektivnog ugovora i na principima 
diskriminacije i nejedinstvene politike plaća u Kanton Sarajevo. Svi prisutni u ovoj Sali i 
cjelokupna javnost u Kanton Sarajevo trebaju znati da je Vlada Kanton Sarajevo sa 
samostalnim sindikatom državnih službenika i namještenika u organima državne službe, 



 

sudskoj vlasti i javnim ustanovama 13. marta potpisala sporazum koji je uveo diskriminaciju. 
Taj sporazum je prekršio zaključak Skupštine Kanton Sarajevo od 28.12.2005 godine kojim je 
utvrđeno da svi budžetski korisnici u Kanton Sarajevo imaju jednaku osnovicu i koeficijente 
za obračun plaća u skladu sa stručnim spremama i složenosti poslova, kao i odredbe člana 28, 
29 i 78c Kolektivnog ugovora kao i principe jednakopravnosti jedinstvene politike plaća u 
javnim ustanovama Kanton Sarajevo. 11.03.2013 godine na pregovorima sa vladom sindikati 
budžetskih korisnika su izrazili svoj stav a naš Sindikat je načelno podržao navedeni 
sporazum i zatražili smo da osnovica bude ista za sve i da se sporazum uradi sa svim 
sindikatima budžetskih korisnika. Navedenim sporazumom administracija bi imala od 
01.01.2013 godine 30% veću prosječnu plaću od prosječne plaće u osnovnom obrazovanju. 
Prije devet dana Vladi Kanton Sarajevo smo se obratili urgentnim zahtjevom za donošenje 
odluke o utvrđivanju jednake osnovice za sve budžetske korisnike u Kanton Sarajevo i odluke 
o utvrđivanju platnih razreda i koeficijenata za plaće zaposlenika u vrtićima i osnovnim 
školama ali do danas pisani odgovor nismo dobili. Ne želimo djelovati ultimativno, želimo 
saradnju i dogovor ali znajte da odgovornost ukoliko naši opravdani i objektivni izvodljivi 
zahtjevi koji svim građanima Kantona a ne samo našem članstvu donose sigurnije i bolje 
sutra, budu i dalje ignorisani za posljedice svih naših sindikalnih akcija odgovarat će 
isključivo pojedinci ali i Vlada Kanton Sarajevo. Sinoć je održana hitna sjednica kantonalnog 
odbora našeg Sindikata koji je donio nekoliko odluka, između ostalog stalno zasjedanju, i 
rečeno je ukoliko do 15. aprila 2013 Vlada Kanton Sarajevo sporazumno sa nama ne donese 
odluku o utvrđivanju jednake osnovice za sve budžetske korisnike za 2012, 2013 godinu i 
sporazumno sa nama ne usaglasi odluku o utvrđivanju platnih razreda i koeficijenta za plaće 
uposlenika u predškolskim ustanovama i osnovnim školama Kanton Sarajevo i zajedno sa 
nama ne izvrši izmjene  i dopune Kolektivnog ugovora u dijelu koji se odnosi na osnovicu, 
platne razrede i koeficijente, organizirat ćemo proteste na kojima će se tražiti odgovornost a 
ne amo smjena odgovornih pojedinaca. Zbog toga od svih vas 35 zastupnika u Skupštini koji 
činite najviše zakonodavno tijelo u Kanton Sarajevo tražimo da danas na trenutak zaboravite 
kojoj političkoj opciji pripadate i donesete zaključak kojim Vladu Kanton Sarajevo 
obavezujete da ispoštuje naša dva pomenuta zahtjeva jer samo tako može biti spriječen dalji 
deficit Kanton Sarajevo za koji odgovornost neće preuzimati zaposlenici, u vrtićima i OŠ. 
Odgovornost je na svima nama i molimo vas da stanete u zaštitu općeg interesa, interesa 
građana Kanton Sarajevo. Hvala vam puno na pažnji. 
 
Predsjedavajuća: 
Samo trenutak gospodine Sivro ako tražite da se mi izjašnjavamo o tom zaključku, možete li 
nam dati taj zaključak pa da ga možemo umnožiti, hajte molim vas. 
 
Predsjednik Sindikata srednjeg i visokog obrazovanja Faruk Bešlić: 
Poštovana predsjedavajuća, dopredsjedavajući, poštovani premijeru, članovi Vlade, poštovane 
poslanice i poslanici, dame i gospodo, ovdje ako kažemo da je budžet mnogo ne znaju i 
javnost šta on predstavlja, meni je jasno i mom sindikatu je jasno da budžet novčani izraz 
politike Vlade za ovu 2013 godinu. Znači to su novčani prioriteti šta Vlada hoće i šta želi. Mi 
se u tom prioritetu nismo našli. Vlada je pokazala jasno da joj prioritet nije obrazovanje da je 
najvišu cijenu platilo obrazovanje, cijena rada u obrazovanju i nepoštivanje kolektivnog 
ugovora. Ovdje u Nacrtu budžeta on je zakonsku proceduru prošao apsolutno, ali on je 
povrijedio više propisa i konvencija. Konvenciju međunarodne organizacije rada o 
kolektivnom pregovaranju, Evropsku i socijalnu povelju, pojedinačne odredbe zakona o radu, 
Zakon  o budžetima, jer često ovdje želite ovdje govoriti o budžetima, kolektivni ugovor, i 
Zakon  o izvršnom postupku. Ovaj budžet je sastavljen sa nekoliko nepoznatih jer večeras bi 
trebale biti sve poznate ovdje i da se on usvoji, mi nismo rekli ni protiv da se on ne usvoji. 



 

Znamo koje bi štete nastale ali bez utvrđivanja cijene rada. U obrazovanju znači to je jedna 
velika nepoznanica. Niti se može znati koliko novaca novih treba obezbjediti i hoće li se 
obezbjediti jer to se moralo znati u pregovorima do današnjeg dana da se utvrde. Mi smo bili 
spremni za pregovore. 14.12 Vladi dostavljam dopis Koordinacije budžetskih korisnika 
nikada odgovor nisam dobio. 21. Vladi se dostavlja isto prijedlog o našem izjašnjavanju po 
prijedlogu, nikada dopis nisam dobio od Vlade. Ni jedan dopis od Vlade što smo se obraćali 
nismo dobili. Mi ne možemo vjerovati u Sindikatu na riječ, mi samo možemo vjerovati na 
dokument na odluku. Od Vlade Kantona dobili smo tri puta sastanak sa svim budžetskim 
korisnicima smo imali, dobili smo rok od dva dana da se izjasnimo. Organizovao sam u svim 
sindikatima srednjih škola i institucijama kulture 44 sindikalne organizacije, za dva dana sam 
dobio izvještaj sa 2007 potpisa da smo odbili prijedlog Vlade  i novi prijedlog smo dostavili 
Vladi. Danas je 14 dan od dopisa koji smo dostavili Vladi da se izjasni da razgovaramo o tom 
dopisu. Vlada nas nije obavijestila. Ja imam pritisak da odustanemo od tog dogovora koji je 
izuzetno korektan bio s naše strane. Povoljan za Vladu ali sa današnjim danom mi nemamo 
više o čemu razgovarati. Ovdje smo vidjeli kada sam poslao dopis, naš odgovor, ujedno sam 
poslao Vladi i naš dopis da odustajemo od protestnih okupljanja 16. kao naš ustupak dok traju 
pregovori jer smo mislili da će pregovori da ne idemo na metod pritiska, međutim od toga 
nema odgovora. Sindikalne organizacije traže više da ne vjerujemo nikome pa čak ni meni. Ja 
sam kriv što sam zajedno na našim organima odgodio proteste. Ovdje vidim kako se fino 
novac dijeli, te treba milion tamo, milion ovamo, kolektivni ugovor je povrijeđen i šteta je za 
2013 4,5 miliona KM. 4,5 miliona ovaj će Kanton platiti putem sudskih presuda to će biti 
preko 5,5, miliona. Odluke Kolektivnog ugovora se moraju poštovati. I ovdje sam ovlašten da 
tražim odgovornost za sve pojedince članove organa koji su od 2009 donijeli odluku o kršenju 
kolektivnog ugovora i da se pokrene krivična odgovornost prema tim osobama i pojedincima 
jer su u tom međuvremenu samo u Sindikatu srednjeg obrazovanja napravili štetu budžetu od 
15 miliona maraka. 15 miliona nije mal novac. To je najviše novca otišlo na advokatske 
usluge, kamate itd. Neko mora da odgovora. Mi čestitamo Sindikatu organa državne uprave, 
čestitamo Vladi što je uspjela dogovoriti se oko svojih obaveza. Međutim i tu ima jedna igra. 
Sindikat državnih službenika je pregovarao fino i dogovorio osnovicu koja je sada različita u 
odnosu na našu, i automatski je povećana i plaća i zastupnicima, i premijeru i ministrima i 
komplet zakonodavnoj vlasti. Mi samo tražimo jedinstvenu osnovu plaća, čak tražimo da se 
izjednačimo sa komunalnim preduzećima srednje spreme  jer oni su daleko više od nas. Isto 
tako ovdje moram da kažem izgleda da je vlast navikla da mi imamo pravo raditi ali da 
nemamo pravo pitati kada će biti plaća. Ali nas imaju pravo tući roditelji prije 15 dana je 
jedan roditelj ušao u školu i istukao jednog nastavnika na samom času. To se dešava kod 
naših članova koji su unutar, niko ih ne može zaštiti i sada još ne smijemo pitati za plaće. Ja 
više nemam obraza pitati Ministarstvo finansija kada će plaća biti, 27 danas je nama tek bila. 
Mi smo dežurni krivci i Vladi što smo u rukovodstvu sindikata i našim članovima. Mi to više 
ne možemo podnijeti i mi smo donijeli zajednički stav i jednog i drugog sindikata da damo 
rok pregovora do negdje 11 da se pregovaramo da se plaće moraju isplaćivati u skladu sa 
Kolektivnim ugovorom ili da se plaće isplaćuje isti dan za sve budžetske korisnike. Ministar 
finansija reče sto razloga da to ne može a neće jedan razlog da to može. Kada može u nekim 
kantonima to uraditi zašto ne može u Sarajevu. Može se iz dva puta plaća isplaćivati. Nama je 
teško, 2700 ljudi u kulturi obrazovanju neki su čak u stanju socijalne potrebe. Nisu mogli 
čekati sami su sa jednom plačom, kreditima ja sam im morao davati socijalnu pomoć  po 50 
do 100 KM da bi izdržali do prvog. To nije dobro za ovaj Kanton, nije dobro za ukupno stanje 
u SK. I zato kažemo da ćemo priči sigurno, mi od danas prilazimo organizovanju sindikalne 
mjere akcije, protesta nemojte shvatiti, neko misli da sam ja instrument neke političke volje 
nekih partija. Ko moj rad prati u Skupštini moja je konstanta uvijek ista. I prošle godine sam 
bio na protestima koje su organizovali savezi sindikata gdje je bio i SDP koji je bio na vlasti, i 



 

bio sam 2003 organizovao štrajk non stop uvijek ista politika. Meni je jedan predsjedavajući 
prošle pretprošle godine prigovorio Faruk uvijek isto priča. Faruk je uvijek isto pričao kada je 
dug ovog Kantona prema obrazovanju bio milion KM pa druge godine 5 miliona, pa sljedeće 
godine 9 miliona i sljedeće 13 miliona KM. Uvijek mi je ista priča da se poštuju kolektivni 
ugovori da se sindikatima sjedne i razgovora niko nije imao volju. Mi smo izgubili, sada 
ovdje da vam kažem, mi smo izgubili kontrolu na utuživanju, tu više nema mogućnosti 
zaustavljanja, pošto su to pojedinačne akcije, mi to ne možemo zaustaviti, samo možemo 
nekakvim dogovorima, sporazumima, prelamanjima dugovanja i to da uspijemo da dobijemo 
naše članstvo. Hvala lijepo. 
 
Predsjedavajuća: 
Hvala najljepša. Sada je 8 minuta do 17. pola sata, 15 minuta pauza, molim da se za 15 
minuta nađemo ovdje. Oko 17,15. 
 

NASTAVAK NAKON PAUZE 
 
Predsjedavajuća: 
Ja vas molim drage kolege da zauzmete svoja mjesta, krećemo i zbog prenosa za dvije 
minute. 
Poštovane kolege pošto nas naši drugari iz KTV da smo ponovo u programu ja sam rekla da 
ćemo krenuti kada se oni uključe. 
Nakon obraćanja predstavnika sindikata zamolio me je premijer Vlade da se obrati. 
 
Premijer Suad Zeljković: 
Uvažene dame i gospodo, htio sam samo vrlo kratko nakon izlaganja predstavnika sindikata 
samo kratko s obzirom na sadržaj ovoga što su oni iznijeli da li on održava pravo stanje ili 
istinitost navoda o tom po tom. Ali evo Vlada će nastaviti dijalog i sa jednim i sa drugim i sa 
svim ostalim predstavnicima sindikata pokušat ćemo naći najbolje moguće rješenje u 
okvirima onoga što je moguće. Za dijalog je potrebno dvoje, za brak je potrebno dvoje, taj 
omjer nije uvijek isti ili ravnomjeran, ali evo htio sam samo uputiti i poruku dijalog se ne vodi 
na način kako ste vi to manifestovali sa ove bine. On se vodi na neki drugi način pa vas 
molim da u svom izlaganju koje javnost sluša koristite argumente, koristite stvari koje jesu 
istinite i koristite ono što je interes radnika a vi jeste predstavnici sindikata. Dakle nastavit 
ćemo pregovore, nastaviti razgovore i u okviru onoga što je moguće i realno nastojati da 
sklopimo sporazum. Hvala lijepo. 
 
Predsjedavajuća: 
Hvala lijepo premijeru. Dakle kada smo još kod ovoga predstavnik Sindikata predškolskog i 
osnovnog obrazovanja je predložio jedan zaključak, mi smo njega pretočili u kucani tekst na 
osnovu pisane postavke i po Poslovniku kao što smo radili do sada, bez obzira što se tiče 
Vlade , ovaj će se zaključak prvo morati uputiti Vladi na očitovanje a onda ćemo se mi u 
drugoj alteraciji o njemu izjašnjavati. Naše procedure nas na to obavezuju. 
Nema više ni iz Vlade intervencija. Onda mi dozvolite da zaključimo definitivno raspravu. 
I sada smo na potezu da se izjašnjavamo o amandmanima ako predlagači ostaju pri svojim 
prijedlozima upravo zbog toga što ih Vlada nije prihvatila. 
I sada prvo pitam, da li Klub poslanika SDP-a ostaje pri svojim amandmanima? Da. Dobro. 
 
I sada vas pozivam da se izjasnimo prvo o amandmanima Kluba SDP-a. Ja neću čitati 
amandmane samo ću vas podsjetiti da se Amandman 1 odnosi na raspodjelu sredstava iz 
programa nauke i naučne dijaspore za projekte u oblasti kulture i podrške nadarenoj djeci u 



 

sportu i nadarenoj djeci u oblastima kulture, PEN centru, društvu pisaca, Sarajevskim danima 
poezije i transfer za nauku direktno. 
 
Molim poslanike da se izjasne o Amandmanu 1.  
 
Dakle od 33 prisutna koja su pristupila glasanju 13 je bilo ZA, 13 suzdržanih, 7 protiv. 
 
Konstatujem da Amandman 1 nije dobio podršku. 
 
Prelazimo na glasanje o Amandmanu 2. odnosi se na razdjel 23 subvencije troškova grijanja 
socijalnim kategorijama koji treba da se od onih 11 umanji za 1 milion i da se preraspodjeli 
zaštiti porodice sa djecom, zaštiti civilnih žrtava rata i socijalnim davanjima onako kako je 
predvidio Zakon . 
 
Molim kolege da se izjasnimo o Amandmanu 2. 
Od 33 koja su pristupila glasanju 13 ZA , 15 suzdržanih i 5 protiv. 
 
Ni Amandman 2 Kluba SDP nije dobio podršku. 
 
Prelazimo na izjašnjavanje Amandmana 3. ovdje se radi o Razdjelu 19, glava 01, ekonomski 
kod koji se odnosi na SERDU da se umanji za 400.000 KM i da se raspodjeli na razdjel 
poljoprivrede odnosno novčani poticaj u primarnoj poljoprivrednoj proizvodnji. Između 
ostalog ja bih vas podsjetila odnosi na zaključak ove Skupštine od lani da ne smije poticaj 
poljoprivredi biti manji od 1%, ali sada je to nevažno. 
 
Molim vas da se izjasnimo i o Amandmanu broj 3. 
 
Od 31 poslanika koji su pristupili, 2 nisu glasanju, 13 je glasalo ZA, 14 suzdržanih, 4 protiv. 
 
Dakle, ni Amandman 3 nije dobio potrebnu većinu. 
 
Što se tiče Vijeća nacionalnih manjina, nema veze što nema predstavnika, ovo je zvaničan 
Amandman koji je došao, on se odnosi na član 3, tabela Skupština Kantona Sarajevo itd na 
stranici i pol, da vas ne zadržavam sve imate u materijalu, molim vas da se izjasnite o 
Amandmanu Vijeća nacionalnih manjina. 
 
13 poslanik ZA, 17 suzdržanih, 2 protiv, glasalo 32, 1 nije pristupio glasanju. 
 
Konstatujem da Skupština nije prihvatila ni ovaj Amandman. 
 
A sada vas lijepo molim da pristupimo izjašnjavanju o prijedlogu Budžeta Kanton 
Sarajevo za 2013 godinu uz Dokument Okvirnog budžeta za period 2013 – 2015 godina. 
 
Od 33 glasala su 33, ZA je bilo 18, suzdržanih je bilo 5, protiv je glasalo 10. 
 
Konstatujem da je Skupština donijela Budžet Kanton Sarajevo za 2013 godinu sa 
Dokumentom okvirnog budžeta za period 2013 – 2015 bez usvojenih amandmana. 
 
Prelazimo na realizaciju tačke 4. 
 



 

 
 
AD – 4.  
 
PRIJEDLOG ZAKONA O IZVRŠENJU BUDŽETA KANTON SARAJEVO ZA 2013 
GODINU 
 
Predsjedavajuća: 
Ja vas lijepo molim za malo mira, već dugo radimo i nemojte da neko kaže da nije znao za šta 
glasa ili o čemu se razgovora. Moja molba da bude mir u Sali odnosi se jednako na poslanike 
kao i na uvažene ministre i goste dabome.  
 
Dobili ste kao Prijedlog zakona uz poziv za sjednicu. 
Ministar Kozadra jeste nešto govorio i o Zakonu o izvršenju budžeta ali ako imate potrebu da 
kažete još bilo šta drugo kao uvodne napomene ja nemam pravo da vam ne dam šansu. 
Ministar misli da nema potrebe jer je u sklopu predlaganja budžeta. 
 
Poslanik Predrag Kojović:  
Zahvaljujem predsjedavajuća. I pozdravljam sve kolege u Skupštini i sve prisutne. Premijeru 
prilikom nedavnog imenovanja članova UO niste poštovali ni profesionalnu etičku ni etničku 
strukturu koju Zakon  propisuje. To što ste uradili je protiv zakonito ali po meni još nešto 
ozbiljnije bi ste napali na ono što ja smatram istinskom i iskonskom kulturom življenja ove 
zemlje a posebno ovoga grada. Neću poimenično napominjati policajce koje ste postavljali da 
upravljaju bolnicama, niti supruge ministara o čijem menadžerskom učinku će odlučivati 
Vlada u kojoj njihovi supružnici sjede. Fokusirat ću se na činjenicu da je broj članova 
upravljačkih struktura iz reda Hrvatskog i Srpskog naroda suprotan Ustavu, zakonima ali i 
onome što ja smatram duševnim bogatstvom ovoga grada. Usvajanje zakona o izvršenju 
budžeta je akt kojim će ova Skupština prebaciti novac poreskih obveznika u ruke odnosno u 
nadležnost ovako nelegalno formiranih upravljačkih struktura. Mi smo svjedoci na žalost da 
se mehanizam za zaštitu vitalnog etničkog interesa često zloupotrebljava u ime stranačkih 
interesa, a njegova prava namjena je trebala biti da upravo spriječi ovakve poteze 
diskriminaciju jednog od bh naroda. Zbog toga pozivam Šefa Kluba Srpskog naroda i šefa 
Kluba Hrvatskog naroda da zatraže pauzu tokom koje ćemo odlučiti da li će se o usvajanju 
ovoga zakona glasati u skladu sa mehanizmom za zaštitu vitalnog etničkog interesa. Hvala 
vam. 
 
Predsjedavajuća: 
Meni ne preostaje ništa drugo nego da zamolim gdina Brigića i gdina Branu Crnogorca, kao 
predstavnika Kluba Hrvata i predsjednika Kluba Srba, da na inicijativu gdina Predraga 
Kojovića napravimo, koliko? Deset minuta pauzu i da vidimo kako ćemo se o ovom. Pola 
sata. U 18,00 ćemo nastaviti. 
 
NASTAVAK NAKON PAUZE 
 
Predsjedavajuća: 
Dakle, poštovane kolege, nastavit ćemo sa radom. Ja se izvinjavam, čekali smo da nam 
stručne službe pomognu i naprave zaključak koji će vam sada u ime onih koji su o ovome 
raspravljali i koji su s ovim saglasni, pročitati predsjednik Kluba Srpskog naroda u Skupština 
Kantona Sarajevo. Gospodine Brano, prijavite se samo da mogu da vam dam riječ. 
 



 

 
 
Poslanik Branislav Crnogorac: 
Mi smo se sastali, i ja sam odmah znao da nećemo mi to moći tako brzo, ali evo u konačnici 
mi smo donijeli određene zaključke i ja ću vam sada to ovdje iščitati. Dakle,  
Odlučujući o inicijativi koju je pokrenuo član Srpskog kluba, Peđa Kojović, Klub Srba i Klub 
Hrvata u Skupština Kantona Sarajevo, su jednoglasno donijeli sljedeće zaključke: 

1. Imenovanjem upravljačkih struktura javnih preduzeća i ustanova ugrožena je 
ravnopravnost konstitutivnih naroda.  

2. Pripadnici Srba i Hrvata isključeni su iz upravljačkih struktura i na taj način 
onemogućeni u upravljanju budžetskih sredstvima.  

3. S obzirom na posljedice koje bi izazvalo neusvajanje Zakona o izvršenju budžeta 
Kanton Sarajevo za 2013,godinu među budžetskim korisnicima, Klub Srba i klub 
Hrvata neće zahtijevati da se o ovom Zakonu glasa po mehanizmu za zaštitu zaštitu 
vitalnog etničkih interesa.  

4. Klub Srba i Klub Hrvata zahtijevaju od Vlade Kanton Sarajevo da pri imenovanju 
stalnih članova u upravljačke strukture striktno vode računa o zastupljenosti naroda i 
građana. 

5. U slučaju da se pri imenovanju stalnih članova upravljačkih struktura ne ispoštuje 
ustavna zastupljenost konstitutivnih naroda, Klub Srba i Klub Hrvata će pokrenuti 
mehanizam zaštite vitalnog etničkog interesa. 

Hvala. 
 
Predsjedavajuća: 
Hvala najljepša. Ovo ćemo uputiti i Vladi, ovo je uostalom i dio stenograma današnje 
sjednice. Ja nemam više prijavljenih za raspravu. Kao što vidite odlučili smo da. Gospodine 
Konakoviću? (ne čuje se odgovor).  
Gospodine Mehmediću? (ne čuje se poslanik). 
Možemo li glasati pa onda? 
 
PAUZA NA ZAHTJEV POSLANIKA BESIMA MEHMEDIĆA 
 
NASTAVAK NAKON PAUZE 
 
Predsjedavajuća: 
Poštovane kolege, pitaju nas s TVSA možemo li početi za minut? Mogu li ja zamoliti 
predsjednike klubova da pozovu kolege koji misle da nam se pridruže da bi smo imali kvorum 
i počeli raditi? 
 
Poštovane kolege nastavljamo sa radom. Ja bih lijepo zamolila za još malo pažnje, znam da 
smo umorni. Gospodine Mehmediću, ne morate, ali imate prijavu, ako imate potrebu da 
obrazlažete pauzu. Nema. Dobro. Imam prijavljenog predlagača inicijative, gdina Kojovića da 
kaže nekoliko riječi, pa da možemo preći na glasanje. Izvolite gospodine Kojoviću. 
 
Poslanik Predrag Kojović: 
Zahvaljujem predsjedavajuća. Imam zaista kao što ste rekli potrebu da kažem nekoliko riječi. 
Žao mi je što se o ovom pitanju nije imao priliku izjasniti i Klub Bošnjaka, reći ću vam zašto. 
Ja vam garantujem da bih se ja javio i pokrenuo potpuno identičnu proceduru da su u 
upravnim strukturama ovih preduzeća imenovana druga dva konstitutivna naroda a da nije 
među njima bilo Bošnjaka. Jer BIH, kakvu ja zamišljam, je upravo ona u kojoj se jedni, 



 

pogotovo oni koji su u većini, brinu o svima onima drugima koji se osjećaju da su u manjini. 
Zato mi je žao što nismo pokazali ovdje u Sarajevu jednu specifičnu stvar našu, a to je ta naša 
briga o našim komšijima, sunarodnjacima itd. I ovo samo da poentiram, na isti način na koji 
je Kanton Sarajevo postao lider u smislu rješavanja pitanja Sejdić-Finci, ravnopravnosti 
Ostalih i građana, po meni, Kanton Sarajevo treba da postane i primjer u smislu 
uspostavljanja i ravnopravnosti naroda i građana. I ovo, ovaj naš potez, čak ja vjerujem da i 
ovaj potez nam daje pravo da od svih drugih, u svim krajevima BIH zahtijevamo isti ovakav 
pristup koji smo mi pokazali u ovoj inicijativi. Hvala vam. 
 
Predsjedavajuća: 
Hvala.  
Pošto mi više nemamo prijavljenih povodom prijedloga Zakona o izvršenju budžeta, ja molim 
poslanike da pristupe izjašnjenju o Prijedlogu zakona o izvršavanju Budžeta Kanton Sarajevo 
za 2013 godinu. 
 
Od 32 prisutna, 1 nije glasao, 31 je pristupio glasanju. ZA je glasalo 19, 5 suzdržanih i 7 
protiv. 
 
KONSTATUJEM DA JE SKUPŠTINA DONIJELA ZAKON O IZVRŠAVANJU 
BUDŽETA KANTONA SARAJEVO ZA 2013.GODINU 
 
Predsjedavajuća: 
Poštovane kolege prije nego što pređemo na realizaciju, ako uopšte pređemo na realizaciju 
drugih tačaka dnevnog reda, s obzirom na to da je sada već 20,00 sati, ja sam dužna da vas 
informišem. 
Ministar finansija, gospodin Kozadra, nas je kao rukovodstvo Skupštine upozorio da postoje 
još neke tačke dnevnog reda ovdje koje su vezane za izvršenje budžeta ili su od njih ovisni 
budžetski korisnici, bez obzira što se plaćaju iz drugih fondova, i ja imam dva alternativna 
prijedloga. Pošto se tačka 12. Prijedlog odluke o davanju saglasnosti na Finansijski plan ZZO 
Kanton Sarajevo za 2013 godinu odnosi na finansiranje svih zdravstvenih radnika u Kanton 
Sarajevo i mora biti usvojena paralelno sa budžetom i Zakonom sa izvršavanjem budžeta do 
31. marta, da se ta tačka sada stavi na dnevni red, isto kao i tačka 14, Prijedlog odluke o 
davanju saglasnosti na Finansijski plan prihoda i izdataka JU Služba za zapošljavanje Kanton 
Sarajevo za 2013 godinu, jer su vezani rokovi za 31. mart.  
Svi ostali, predloženi dijelovi našeg dnevnog reda će doći na red odmah početkom iduće 
nedjelje kada ćemo planirati nastavak ove sjednice, a nisu vezani za zakonski rok od 31. 
marta. Ako počnemo dodavati još neke zakone i još neke ustanove, onda ću ja iskoristiti svoje 
pravo predsjedavajućeg i prekinuti ovdje sjednicu. Ne ucjenjujem nikoga, ali ne mislim da 
imamo više dovoljno racija da bi smo mogli raditi u punom kapacitetu i sa punom 
odgovornošću. Ja bih samo zamolila ministra Kozadru jesam li ja vas tačno iscitirala, da su 
ovo dva stava koja su vezana zakonskim rokom sa 31. martom? Sve ostalo, čak i ono iz 
Zakona za socijalnu zaštitu će dva dana biti zatvoreno pa će četvrti dan proraditi, a neće biti 
nemoguće donijeti propis ako ga donesemo. Jeste li saglasni sa ovim prijedlogom? 
Evo dopredsjedavajući Brigić ima intervenciju. 
 
Dopredsjedavajući Ivan Brigić: 
Ja predlažem da se Skupština izjasni o prijedlogu zaključaka Klubova. Ovo su prijedlozi 
zaključaka koje su dva kluba predložili nakon intervencije gdina Kojovića koji je tražio 
vitalni nacionalni interes i došli smo zajednički do jedne sume zaključaka, koliko je ovo, pet 
zaključaka i o tih pet zaključaka Skupština se izjašnjava. Ovo su prijedlozi klubova naroda i 



 

nema šta Vlada da kaže jesmo li u pravu nismo li u pravu. Ovo je nadležnost Skupštine, i 
Skupština treba da se o tome izjasni, i onda idemo na dnevni red. Hvala. 
 
Predsjedavajuća: 
Ja zaista sa nekim ko ima toliko dugo godina parlamentarne prakse nemam namjeru da 
polemišem. Ali čak i da Skupština ne podrži naš zaključak, mi po Ustavu i po ovom 
Poslovniku imamo na osnovu našeg jednoglasnog zaključka pravo da se obratimo Ustavnom 
sudu. Nema ništa protiv da se izjašnjavamo, ali nas bilo kakvo izjašnjavanje Skupštine u 
plenumu neće obavezivati da postupimo drugačije od našeg zaključka. Tako piše i u Ustavu i 
u Poslovniku. 
 
Dopredsjedavajući Ivan Brigić: 
Sasvim je prirodno, logično i ispravno kada su dva kluba naroda, ovdje, a na zahtjev 
Kojovića, došli do zaključaka, koji su prevazišli situaciju koja nam je prijetila, da se 
Skupština izjasni o tim zaključcima, i oni postaju zaključci Skupštine, ne više ova dva kluba. 
To su zaključci Skupštine. Ovo smo mi imali jednom, ko je bio u prošlom mandatu u 
Skupština Kantona Sarajevo, istu stvar, povodom izbora Vlade Kantona. Bio je Mehmedić 
tada, i na isti način smo postupili i jedino je to logično. Što? Kome ostaju ovi zaključci, ako ih 
Skupština ne usvoji. A Vlada apsolutno nema nikakve veze sa ovim zaključcima. Ovo su 
nalozi Vladi kako treba da radi. Hvala. 
 
Predsjedavajuća: 
Hvala dopredsjedavajućem Brigiću. Apsolutno ne sumnjam u njegovu pravni meritum i evo 
izvinite što se vraćamo na ovo bez prelaska na narednu tačku dnevnog reda. Pozivam kolege 
da se... ima gospodin Konaković intervenciju, izvolite.  
 
Poslanik Elmedin Konaković: 
Ne znam kako mogu nazvati ovo što sam se javio. Replika kolegi Brigiću, replika kolegi 
Kojoviću. Ako smo se vratili na tu tačku, imam potrebu da po toj tačci nešto kažem, ne želim 
da ostane u zraku, nešto što ne smatram utemeljenim ni istinitim. Ne smatram uopšte 
potrebnim ni istinitim konstatacije da ova Skupština o tome na adekvatan način ne vodi 
računa. Ne sviđa mi se ton kojim je kolega Kojović rekao da mi demonstriramo ili šaljemo 
ovu ili onu vrstu poruke. Ova Skupština Kantona Sarajevo u ovom sazivu, nebrojeno puta je 
pokazala svoje opredjeljenje prema multietničnosti u svakom segmentu života u Kanton 
Sarajevo. U svojim diskusijama smo u svojem obimnom poslu ove dobre Vlade, mi i lično 
našli kao zamjerku jedan dio nekih imenovanja za koje smo cijenili da treba da budu malo 
više multietični u svojim nastupima i kao parlamentarna većina je pojedinačno i medijski smo 
tako nastupali i sada ovdje brkamo dva pojam. Početak ove priče je bio potezanje vitalnog 
nacionalnog interesa na Zakon  o izvršenju budžeta, što znači da obdaništa, škole, bolnice, 
ništa ne bi moglo funkcionisati dok mi ovdje ne riješimo tu famoznu priču o vitalnom 
nacionalnom interesu, u dijelu oko kojeg se svi slažemo. Rekli smo i kolega Hošić i ja, i više 
puta smo govorili da taj dio spornih imenovanja, koji tako možemo nazvati, mada smo danas 
dobili i argumente i dobre odgovore od ministra Lokmića, pa su i ovi ljudi rekli, ipak opet 
hoćemo to uraditi, i naravno da ću podržati takvu vrstu zaključka da se u ime klubova, iako 
Bošnjake niko ništa nije pitao u ovoj Sali, i nismo bili tretirani kao Klub, niti je bilo potrebno 
da mi kažemo svoj stav, iz potrebe da ovo sve kažem, i potrebe zato što tako djelujemo  dvije 
i pol godine, nema nikakve potrebe da se izjašnjavamo, ili hoću da se izjasnim, dat ću punu 
podršku ovim zaključcima, koji su potvrda onoga što mi ovdje demonstriramo i radimo. Neću 
da mi niko ovdje inputira da ne vodimo računa. Nabrajat ću do ujutro, i komisije i sazive, i 
NO, i UO u kojima smo direktno učestvovali, u kojima smo vodili računa nekoliko procesa, ja 



 

sam kao predsjednik Komisije za izbor i imenovanje, tada zamjenik, tražio da se poništi 
konkurs zato što taj nacionalni saziv u optimalnom nivou nije bio zadovoljen. Pa radimo 
jedan novi. Desetine su takvih primjera, ja jesam za, nemojte da nam u zraku ostane nešto da 
nam je neko ovdje izdejstvovao da Skupština Kantona Sarajevo napokon daje nekome neka 
prava. To nije tačno. 
 
Predsjedavajuća: 
Nemojte da polemišemo o tome, molim vas. Suviše smo umorni. Ja bih mogla recimo sada da 
pročitam član 80. koji upravo ovo pitanje reguliše i koji kaže: „Dvotrećinska većina jednog 
kluba u stavu dva odlučuje da li je nešto vitalni interes, a stav 3 kaže: „Ukoliko se većina iz 
prethodnog stava ne može postići , pitanje se prosljeđuje Ustavnom sudu FBiH da on donese 
konačnu odluku da li jeste to predmet vitalnog ili nije. Prema tome, ja sam potpuno shvatila 
poruku gdina Brigića. Ako mi svi jesmo na fonu onoga što ste vi sada rekli gospodine 
Konakoviću, onda hajte da se izjasnimo i kao Skupština, ali bez obzira na ishod vašeg 
glasanja stav jednog kluba naroda se ne može promijeniti.  
 
Na zahtjev dopredsjedavajućeg Brigića i na njegovu intervenciju ja vas pozivam, pročitao je 
predsjednik Kluba Srpskog naroda, zaključke koje smo zajedno usvojili sa Klubom Hrvata i 
pozivam vas da se izjasnite o tim zaključcima.  
 
Još jedna intervencija prije glasanja, glasat ćemo ponovo. Izvolite gospodine 
dopredsjedavajući. Gospodin Ademović. 
 
Dopredsjedavajući Kemal Ademović: 
Kaže se ovdje u članu koji ste pročitali da se radi o svim klubovima itd. E sad, ako treba da 
tretiramo ove zaključke, onda se ja baš ne slažem sa formulacijom doslovno zaključaka. 
Dakle, sa suštinom možda da. Pa evo reču gdje se recimo ne slažem.  
Zaključak 1. Imenovanjem upravljačkih struktura JP i ustanova ugrožena je ravnopravnost 
konstitutivnih naroda. Koliko ja znam ovo o čemu se govori je sjednica Vlade na kojoj 
imenovani samo kada su u pitanju zdravstvo, dakle, tamo 55 ili 56 se spominje kada je u 
pitanju zdravstvo, dakle. A  ovdje je rečeno imenovanjem upravljačkih struktura znači svih 
javnih preduzeća i ustanova ugrožena je ravnopravnost konstitutivnih naroda. U konačnici 
mislim da ovo ne stoji. 
Drugo, pripadnici Srba i Hrvata isključeni su iz upravljačkih struktura, na taj način 
onemogućeni u upravljanju budžetskim sredstvima. Pa kaže ovako, Klub Srba i Hrvata, četiri, 
zahtijevaju od Vlade Kanton Sarajevo da pri imenovanju stalnih članova upravljačke strukture 
striktno vode računa o zastupljenosti naroda i građana prema popisu 92. sve što se napiše, zna 
se samo onda kada se napiše. Dakle, striktno. Šta znači striktno? Dakle, ja ne mogu dati svoju 
saglasnost zbog formulacije. Digao sam glas kada je bilo imenovanje tih 55, dakle i ja i 
zastupnik Konaković itd. izrazili smo svoje neslaganje tamo u sredinama gdje smo bili, 
reagovali smo na to, ali mislim da je ovdje malo kako da kažem, prošireno to da se sada kaže 
javnih preduzeća i ustanova itd. a mi sada nemamo taj pregled u JP i ustanovama kako su 
izvršena imenovanja jel tu potpuno prekršen taj princip itd. Dakle, došlo je do generalizacije. 
Sada ispada sljedeće. Ova Vlada, kada su u pitanju imenovanja u svim JP i ustanovama ovo je 
prekršila. Ja ne znam da se to desilo, ovo se desilo u zdravstvu kada je bilo ovih 55 imena na 
jednoj Vladi, dakle iz oblasti zdravstva kada se to desilo. A nije u ostalim slučajevima, nije se 
u ostalim slučajevima to desilo. Dakle, zato ne mogu prihvatiti ovu generalizaciju. I sada sam 
doveden u poziciju ako glasam ko odbijam ja sam protiv nečega što nije tačno, zalažem se za 
ovo da se to ispoštuje a s druge strane neću staviti na teret Vlade da je ona napravila 
Aparthejd, da je samo imenovala Bošnjake da nema ni jednog Srbina ni Hrvata nigdje. Dakle, 



 

zato sam mislio da Vlada dostavi svoje podatke da vidimo gdje je to šta je to, i da na osnovu 
toga napravimo te korekcije i da onda usvojima, nikakav problem nije da to usvojimo dakle, 
ja jesam za ovaj pristup, ne bježim od ovog pristupa, apsolutno ne. 
 
Predsjedavajuća: 
Mi imamo ponovo prijavljene kolege, otvaramo raspravu po ovom pitanju. 
 
Poslanik Damir Čardžić: 
Hvala predsjedavajuća. Ja sam htio ovo da kažem, isto što je kolega Ademović rekao sada, tu 
je problem, cijelo vrijeme se pričalo za zdravstvo, ali ja imam isto tako jedno pitanje, ko je taj 
ko može po imenu i prezimenu da vidi ko je koje nacije i vjere ili pripadnik konstitutivnog ili 
pripadnik iz reda ostalih. Ja znam predsjedavajuća osobu istog vašeg imena i prezimena, živi 
u Sarajevu, ali je hrvatske nacije. Znači nemojte da mi licitiramo ovdje, mi smo mislim u 
dobru namjeru ne sumnjam kolega iz reda Srpskog naroda i Hrvatskog naroda, i ja sam zato 
da se ti konstitutivni narodi u mjeri nekoj budu zastupljeni u upravljačkim strukturama, ali 
molim vas, malo smo preletili, treba, po meni bi trebao zaključak da bude da Vlada provjeri te 
podatke i da shodno zaključku ovome da budu ti narodi u tom procentu zastupljeni tamo. A ne 
da donesemo mi zaključak ovdje. Onda mi delegiramo ovo sve što su oni uradili tamo i 
stavljamo ad akta, njih proglašavamo krivcima da ništa nije urađeno dobro. Ja u tome neću da 
učestvujem , zato vam sugerišem da se vratimo malo, da korigujemo te stavove, neki ovaj 
zaključak jer ovo nije dobro. 
 
Predsjedavajuća: 
Hvala vam lijepo. Molim vas, evo ako se ja smijem uključiti u tu priču. Nemojte da se 
pravimo nevješti, nema Vlada šta da gata u grah. Postoji zakonom propisana procedura u 
zakonu o izboru i imenovanjima u kojima se striktno mora pridržavati pariteta i participacije 
konstitutivnih naroda prema popisu iz 91 godine. To je prva stvar. Prema tome ne može neko 
uskratiti svoj podatak o nacionalnoj pripadnosti kada se javlja i da Vlada ne zna te podatke. I 
to članovi naše Vlade i premijer vrlo dobro znaju. Ne bih ja da sada o tome polemišemo.  
 
Poslanik Enes Zeković: 
Nisam se ni ja mislio javljati po ovoj tačci dnevnog reda, zato što sam ubijeđen kao zastupnik 
u Skupština Kantona Sarajevo da je ovo čista manipulacija. Ne vidim ovdje niti jednog 
zastupnika koji sjedi u ovoj Sali koji je htio zloupotrijebiti zastupljenost svih naroda, ni 
članova Vlade. Održano je niz sastanaka po ovom pitanju, i Vlade, i skupštinske većine i sve 
je poduzeto da tamo gdje je napravljena greška sigurno nenamjerno da se ispravi. I mislim da 
ovdje svaki zastupnik zna za to i danas potezanje ponovno ovog pitanja ovdje na Skupštini da 
građani Kantona čuju, ko biva, tobože neko se više brine. Ovdje postoji sigurno, ubijeđen 
sam, postoji neka zla namjera. Ovo je bespotrebno, apsolutno bespotrebno i sada mene 
dovodite u poziciju da ja glasam. Za šta da glasam, ja svoje namjere i nakane znam. Dovodite 
nas u jednu veoma ružnu situaciju. 
 
Poslanik Besim Mehmedić: 
Gđo predsjedavajuća, svaka stvar pa i ova izuzetno treba uvažiti argumente. Ja predlažem da 
predsjednici klubova do kraja ove sjednice naprave konzensulano jedan zaključak koji će 
pomiriti sve ono što uvažavam prevashodno Brigića, njegovo prijedlog da ovdje ne smije 
ništa ostati u vazduhu. Znači, ako je ovdje spomenuto da se nisu pitali Bošnjaci, ja ne mogu u 
ime Bošnjaka govoriti, bez obzira što jesam. Može ovaj Klub Bošnjaka govoriti. Prema tome 
ja predlažem da predsjednici klubova naroda do kraja sjednice naprave jedan konzensulani 
zaključak koji ćemo svi mi moći prihvatiti. Uvažavajući sve činjenice da ovdje ima 



 

zaključaka koje možda i nismo trebali dobiti, ali pošto je osjetljivo pitanje, iz razloga 
osjetljivosti, da ne bi dobilo preosjetljivo i prepolitičko pitanje, a možemo ovdje razumom 
doći do tog zaključka i onda se o tome izjasniti. Mi nemamo ovdje te zaključke, i pravo da 
vam kažem, gospodin Ademović je pročitao zaključak ali ga mi nemamo ovdje pred sobom, 
kako se desilo da ih nemamo, ne znam, možda je i došlo, možda smo i dobili te dokumente ali 
nismo dobili, iz tog razloga, to je pravni dokument, a pogotovo bitan, ne možemo se 
odlučivati, ne ulazim u meritum zaključka, ne možemo se odlučivati dok ne prođe jedan 
zajednički koncenzus svih ljudi koji su odgovorni za takva nacionalna pitanja, ako se 
postavaljaju. Prema tome, predlažem i to je najbolje, da predsjednici klubova naroda sjednu , 
konzensulano dogovore i nama predlože, pa ako njima ne vjerujemo, onda je pitanje vitalnog 
ličnog interesa. 
 
Predsjedavajuća: 
Ja moram samo da informišem one koji to ne znaju, ja sam mislila da svi to znate. Da smo mi 
uputili prijedlog u formulaciji zaštite vitalnog etničkog interesa, onda bi se o tome, na 
prijedlogu jednog kluba naroda dobili bi ste na svoje klupe i morali bi se izjašnjavati i 
pojedinačno u klubovima naroda i kao Skupština u plenumu. Pošto smo mi odustali kao Klub 
Srba i Klub Hrvata od pokretanja vitalnog nacionalnog interesa na Zakon  o izvršenju budžeta 
da ga u slučaju usvajanja ne bi smo blokirali, nije došlo u obzir izjašnjavanje ni drugih 
klubova koji ovdje postoje. I to je jedini razlog zašto nije i Klub Bošnjaka o tome razgovarao. 
Ja nemam ništa protiv da bilo ko na bilo koji način napravi druge zaključke, ali ovo što smo 
mi dogovorili ćemo aktivirati i na to imamo pravo, čak i ako ne bude Skupština usvajala, jer 
nam to daje i Ustav Kantona i FBIH i naš Poslovnik. Evo samo se o tome radi. I ovdje ne piše 
ni u svim, ni svugdje ni uvijek, nego piše imenovanja upravljačkih struktura. Isto kao što ne 
piše u stavu četiri da se pozivamo na Ustav, a jedino iz Ustava imamo pravo da djelujemo kao 
Klub naroda i da se pozivamo na vitalni interes, prema tome, samo na je Ustav uporište. U 
redu, onda mi prelazimo s radom dalje, onda ćemo mi ako napravite korekcije, korekciju 
nećete praviti ovog zaključka, ja samo na tome insistiram. Možete praviti novi zaključak o 
kojem će se izjašnjavati cijela Skupština.  
Ja imam još četiri kolege prijavljene po ovom pitanju.  
 
Poslanik Zaim Backović: 
Hvala gđo predsjedavajuća. Ja sam se javio samo na jednu vašu rečenicu kako javnost ipak ne 
bi ostala dezavuisana. Ne postoji zakonski precizirano da se u konkursu napiše u javnom 
konkursu, mora konkurisati Srbin, Hrvat ili Bošnjak, ili Ostali. To nema. Ne, ne, vi ste, 
pročitajte stenogram šta ste rekli. Prema tome konkurs nema nacionalnog opredjeljenja. Dalje, 
svi mi koji ovdje sjedimo samo na jednom dokumentu u ovom momentu imamo ko smo. 
Ostali nemaju. To je u dokumentu kada smo se prijavljivali CIK-u za izbore. Ostali naši 
građani su zbog onih koji sada gore sjede i rade nam ove zavrzlame sa zakonima, između 
ostalog i o popisu rade, ne znamo ko su. Jedno je popis iz 91 godine, i struktura, drugo je 
realitet u kojem mi živimo. Znači konkurs ne poznaje ni jedan, niti se to smije napisati da 
mora biti te i te nacionalne opredijeljenosti, tako vas molim da i ipak vodimo računa šta 
kažemo. 
 
Predsjedavajuća: 
Hvala vam lijepo. Ja sam vjerovatno umorna. Moja namjera je bila da kažem da u Zakonu o 
vladinim i drugim imenovanjima se mora poštovati polna, starosna. Ne mora to pisati u 
konkursu, ali mora o tome voditi računa onaj ko između istih kandidata koji zadovoljavaju 
bira. Slažem se ja s vama. 
 



 

 
Poslanik Mirsad Pindžo: 
Ja predlažem da mi ovu lakrdiju prekinemo, jer ovo što sam sada dobio na stolu ovo je 
politička podvala za koju bih ja trebao da dignem ruku. Ja nazivam stvari pravim imenima. 
Konstatacija za koju mi zastupnici u Skupština Kantona Sarajevo treba da dignemo ruku stoji: 
pripadnici Srba i Hrvata isključeni su iz upravljačkih struktura“. I ja treba da dignem ruku za 
to? To jednostavno nije tačno, i zato ovo nazivam političkom podvalom. I ova konstatacija da 
su ugrožena ravnopravnost konstitutivnih naroda u imenovanjima, pa ne nabraja se gdje i 
kako, i to isto smatram podvalom. Završite ovu priču, nemojte nam tražiti da glasamo o 
nečemu šta nismo ni vidjeli. Poštujem svakoga. Četvrti zaključak da mi glasamo nešto što u 
Ustavu piše da svaki klub ima pravo pokrenuti pitanje vitalnog nacionalnog interesa. Dajte 
molim vas, nemojte da pretvaramo ovu skupštinu u lakrdiju, ja vas pozivam da predsjednici 
klubova naroda usaglase tekst koji će biti ponuđen zastupnicima na izjašnjavanje a ne 
političke podvale koje jednostavno nisu tačne. Nisu tačne. Zato. Sada mi je jasno zašto nam 
niste podijelili na klupama ovaj tekst, ovih zaključaka, jer sada kada smo ih dobili, jer da smo 
glasali o njima  nismo ih ni vidjeli, ni svjesni ne bi bili šta mi to potvrđujemo. Potvrđujemo da 
su Srbi i Hrvati isključeni iz upravljačkih struktura u Kanton Sarajevo i da im je 
onemogućeno da upravljaju budžetskim sredstvima. Evo pitam Srbe i Hrvate jel to tačno? Ma 
dajte molim vas, završite ovu lakrdiju. 
 
Poslanik Naser Nabil: 
Hvala gđo predsjedavajuća. Mislim da smo mi izgubili nit zbog čega se sve ovo desilo. Bila je 
to i moja reakcija i reakcija kolege Hošića ranije na Odluku o imenovanju novih članova UO i 
NO u zdravstvenim ustanovama. Dakle, to je poenta što ej imenovano 55 novih ljudi, i vrlo 
jasno je kolega Hošić tražio da se poveće ta odluka. Ima stenogram, pa onaj ko ne zna ili ko je 
zaboravio šta je traženo da ponovimo. Dakle, to je poenta bila. I to je ja mislim da je reakcija 
kolege Kojovića pokrenuta tim povodom, što je 55 ljudi ovako kada se prelista i vide se 
imena, vidi se da su uglavno može se pretpostaviti da su Bošnjaci. I kroz toga, i ono što ste vi 
maloprije naveli, pri izboru i imenovanju mora se voditi računa o spolu, strukturi, stručnosti 
itd. i sve ovo što bi trebalo da bude. Dakle, bit hoće li Vlada razmotriti što je kolega Lokmić 
rekao ja mislim i premijer rekao da će se razmotriti rekonstrukcija te odluke, ja pomno slušam 
što premijer govori inače, i da će pokušati to korigovati, neka me ispravi premijer ako 
griješim, i to je poenta. Dakle trebala bi Vlada da razmotri tu odluku ponovno, da vrši 
rekonstrukciju te odluke i u skladu sa ovim kriterijima koje su svima nama poznate u skladu s 
tim završiti tu priču a nema uopšte ne vidim ugroženost nacionalnog interesa niti Bošnjaka, ni 
Srba ni Hrvata u tom smislu koje se odnosi. I ono što je rekao kolega Ademović, ovo je 
previše generalna općenita priča i ne odnosi se na odluku o upravnim i nadzornim odborima 
vezano za zdravstvene ustanove, barem koliko sam ja mogao shvatiti da je ta reakcija potekla 
i zbog te odluke koja je donesena. 
 
Predsjedavajuća: 
.. hvala, i nemojte ružiti mene, ja nisam imala ni namjeru da bilo koga od kolega u Skupštini 
pozovem da podrži ove zaključke jer nas to procedure u našem Poslovniku i ne obavezuju. 
Gospodine Mašoviću, izvolite. 
 
Poslanik Amor Mašović: 
Ovo što ste rekli, uvaženi kolega Brigić je iskreno vjerujem ne htijući zakomplicirao ovu 
stvar. Ovi zaključci su vrlo jasni i u njima samima se ne traži od ove Skupštine da se o njima 
izjasni, oni su završena stvar. Dva kluba su donijeli određene zaključke i svi mi koji umijemo 
čitati ili čitati između redova ovi zaključci predstavljaju jasnu poruku i Vladi a indirektno i 



 

nama koji sjedimo u ovoj Skupština, kojima je Vlada odgovorna. Tako da mislim da je bilo 
bespotrebno nastaviti raspravu o ovim zaključcima, oni su takvi kakvi jesu iza njih stoje dva 
kluba, i to je završena stvar. Nema potrebe da se ova Skupština izjašnjava, niti su inicijatori i 
donosioci ovih zaključaka to zatražili od ove Skupštine. Ja ne vidim u ovim zaključcima da 
postoji zaključak da se traži do Skupštine da se izjasni o njima.  
 
Poslanik Mujo Hošić: 
Ja mislim da su me kolege u dva tri navrata spomenuli. Ja bih volio da se pročita stenogram. 
Ja sam Bosanac, vi Srbi, Bošnjaci i Hrvati kada god ste na bilo kom nivou počeli se 
dogovarati po pitanju nacionalnog niste ništa riješili. Cilj moje diskusije prošli put je bio 
gospodo, ne samo nacionalna zastupljenost, da se isključi nepotizam i da se poštuje struka. I 
ta su dva nastojanja moja bila puno važnija od ovoga što danas prezentirate. I mislim da 
uopšte nema potrebe, ako je tada na toj sjednici Dino Konaković iz Kluba Bošnjaka apsolutno 
rekao potpisujem te stavove, ako postoji obećanje Vlade da će preispitati odluku, znači 
stručnost, nepotizam, nacionalna zastupljenost, ja uopšte ne znam zašto je bilo potrebe da o 
ovome raspravljamo. 
 
Predsjedavajuća: 
Hvala lijepo. Evo zaključili smo raspravu nema više prijavljenih. 
Možemo li preći na tačku 12, a ako se predsjednici tri nacionalna kluba nađu i do kraja sesije 
naprave šta god, onda to neka ponude, ovo je zaključak koji smo usvojili na Klubu Srba. 
 
Dakle, čini mi se da sam dobila i vašu saglasnost da na sugestiju ministra Kozadre danas 
apsolivaramo, odnosno večeras, tačku 12 i tačku 14. 

PRIJEDLOG ODLUKE O DAVANJU SAGLASNOSTI NA FINANSIJSKI PLAN 
ZAVODA ZDRAVSTVENOG OSIGURANJA KANTONA SARAJEVO ZA 2013. 
GODINU  
 
Prijedlog odluke ste dobili u dopunskom materijalu. 
 
A ja molim ministra zdravstva gdina Lokmića da u ime predlagača podnese uvodne 
napomene. Skupština prepoznaje Vladu kao predlagača, vi možete pozvati bilo koga u pomoć, 
ali ja imam jedino obavezu vas da prozovem. 
 
Ministar Eldan Lokmić: UVODNO IZLAGANJE 
 
Predsjedavajuća: 
Najljepša hvala ministru. Dakle, predstavnici radnih tijela, pitanja, rasprava, otvaram prostor 
za poslanike da kažu šta misle o Finansijskom planu ZZO Kanton Sarajevo za 2013.godinu. 
 
Poslanik Naser Nabil : 
Hvala vam gđo predsjedavajuća. Ja ću biti dosljedan mom stavu koji je već zastupam više od 
dvije godine i gdje sam već i ranije iznio dosta kritika na politiku ZZO i dosta primjedbi na 
finansijski plan zavoda. Žao mi je što ću konstatirati da ovaj finansijski plan u potpunosti 
nastavlja već ranije započetu politiku i ne vidim ništa novo i ne vidim ništa značajno niti 
temeljito niti korjenito promijenjeno u odnosu na raniju politiku. Zaista sam razočaran time. 



 

Dakle, ako je od 349 miliona po novom planu, nemojte zaboraviti da smo mi prvo dobili neku 
verziju sa 329 miliona, pa onda kasnije smo dobili novu verziju, ne znam kako ko je krojio, 
ko je frizirao, ali neću da ulazim u to, ali je činjenica da 321 miliona predstavlja 3% manje u 
odnosu na 2012 godinu. 3% manje, ponavljam. To su izdvajanja za zdravstvene zaštite. Od 
toga ministre, ako je vama 1% više izdvajanja za primarnu zdravstvenu zaštitu u iznosu od 
75.806.000 da je primarna zdravstvena zaštita dobila veću pažnju, ja mislim da je umor ipak 
jednim dijelom već prisutan. 1% ništa ne znači primarnoj zdravstvenoj zaštiti. Otiđite molim 
vas u Domove zdravlja i vidite šta imaju. Bilo koja poštena zdravstvena inspekcija će zatvoriti 
sve naše domove zdravlja jer ne ispunjavaju ni onaj kriterij koji su neophodni da jedna takva 
zdravstvena ustanova funkcioniše. Ako ćemo usporediti i komparirati sa zahtjevima koji se 
traže od privatne zdravstvene zaštite. Za lijekove, što je predviđeno 63 miliona , mislim da je 
to kao što je napisano u obrazloženju 7% manje u odnosu na troškove lijekova u 2012 godini. 
Onda ćemo mi više izdvajamo za lijekove ako u izvještaju piše da je to 7% manje u odnosu na 
izvršenje u 2012 godini. I mislim da je gđa Safeta Borovac bila prisutna i kada sam rekao da 
Zavod bi trebao što više proširivati listu, što više omogućiti građanima ovog Kantona što 
kvalitetnije lijekove koji su zaista potrebni. Ova hajka koja se desila vezano za recepte i 
propisivaće i nestanak recepata i gužve što je stvorena u domovima zdravlja, zaista nije bila 
potrebna. I nemojte molim vas, i direktor je tu, nemojte plašiti i pacijente i ljekare vezano za 
recepata i vezano koliko će oni propisivati, i šta će propisivati. Imate sistem i možete ih 
kontrolirati i vidjeti ko šta piše i koje lijekove piše i kome piše. I to se sve da vrlo lijepo 
provjeriti. Molim vas, ono što je žalosno i želim zaista, ja ću podržati uvažnog kolegu 
Lokmića, i direktora, nemojte više pisati kapitalna ulaganja od 20.308.000. ako ste već da će 
to biti namijenjeno kao troškovi amortizacije, ja ću vas podržati. Dajte zdravstvenim  
ustanovama sredstva na ime amortizacije i vi ćete biti u skladu sa zakonom i primjenjivati 
Zakon  i nećete kršiti Zakon  i nek oni zanavljaju i nek oni ulažu kapitalne investicije. Ali dok 
ovdje stoji da je to kapitalne investicije gdje vi niste zaduženi za to, i time kršite Zakon  o 
zdravstvenoj zaštiti naravno da to neću prihvatiti, neće ni Klub SBB to prihvatiti. Dakle, vratit 
ću se na Saudijski fond gdje je Vlada preuzela pa je kasnije prebacila zavodu da zavod vraća 
ta sredstva. I to je jedna nepromišljena igra ili potez kako god hoćete, za izgradnju i 
opremanje centralnog medicinskog bloka. Zavod nije imao šta s tim niti je trebao imati šta s 
tim. Ne može taj Saudijski kredit se vraćati iz sredstava i novca građana ovog Kantona jer se 
zna za šta su ta sredstva predviđena, i gdje treba da idu. Treba da idu ljekarima, treba da idu 
ustanovama nemojte nas držati i dalje, ja govorim ja nisam u državnom sektoru, ali naravno 
poznajem situaciju, nemojte držati ljekare u državnom sektoru sa niskim platama, i da ih 
držite na tako niskim granama. To je sramota, da neko može imati u javnim komunalnim 
firmama 1.800  - 1900 KM platu a ljekar specijalista ne može doći do takve plate. Dalje, za 
troškove stručne službe Zavoda planirano 4.995.000, 5 miliona što je za 10% više u odnosu na 
izvršenje u 2012 godini. Pa molim vas jesmo li mi u krizi, hoćemo li štediti ili više trošimo. 
10%. 5 miliona nije malo, dajte meni 5 miliona pa ću vam pokazati šta se može uraditi sa 5 
miliona maraka. Mi smo oborili i nismo htjeli podržati opremanje Opšte bolnice Abdomena 
Nakaša zato što je samo svega 3 miliona KM više bilo, ispravite me ako nije tako bilo. 1,5 
milion eura je bilo više. A sada mi dajemo za troškove Stručne službe 5 miliona, 10% više. 
Dobro, dalje, veći broj zaposlenih, pa službena putovanja, pa troškovi goriva pa uvođenje 
tekućih rezerve za direktora, to je neka nova kategorija, a s druge strane udri bez milosti po 
zdravstvenoj zaštiti pogotovo po primarnoj zdravstvenoj zaštiti. Zavod postoji da bi podržao 
primarnu zdravstvenu zaštitu prije svega i da bi podržao apotekarski djelatnost i ljekarsku 
nekakvu etiku i da bi omogućio da taj sistem funkcioniše kao treba. Što ja pijem šest lijekova, 
pitajte sistem zdravstva koji radi na prevenciji liječenja bolesti. Pitajte što su građani bolesni, 
to treba istraživanje da se bavi time ali ne treba reći da mi da štedimo na tome da bi mi 
putovali negdje drugdje i da bi mi imali više para za stručne službe zavoda. Ako smo u krizi 



 

svi čem štediti i svi ćemo doći u takvu poziciju. U skladu s tim ja molim sve prisutne a ovdje 
su prisutni i direktnog Zavoda i gospodin Radeljaš kao predsjednik UO, i uvaženi kolega 
Lokmić da zaista jednom za sva vremena da ovdje u ovoj Skupštini na djelu vidimo sasvim 
novu politiku koja je u skladu sa zakonom i koja će biti usmjerena u onom pravcu gdje treba 
da bude usmjerena. Nemojte finansirati nešto što nije vaše. Nemojte finansirati nešto što 
možete smatrati da je to nešto najprioritetnije a na kraju drugi pretenduju na to, a nemate tamo 
ni pravo odlučivanja o tome. I znate o čemu govorim. I tamo gdje se izdvaja svake godine 110 
miliona KM. Nije samo to za naše građane, nije samo to za Kanton Sarajevo, znajte da se 
tamo liječe i drugi. Meni je jako žao što su premijer i kolega Bandić doživjeli onu neprijatnost 
u KC. To je sa ljudske strane, meni je neprihvatljivo, radi se o curici o klasičnoj posjeti ali to 
govori da mi zaista moramo sjesti i razgovarati sa federalnim ministrom i naravno i 
kantonalnim i ostalim koji su zaduženi za zdravstvo da bi mogli naći adekvatno rješenje za 
sistem zdravstva unutar Kanton Sarajevo. Hvala vam lijepo. 
 
Poslanik Mujo Hošić: 
Deset godina ja ponavljam pa skoro iste stvari. Svugdje u svijetu dva zakona tretiraju oblast 
zdravstvene zaštite i uglavnom se usvajaju istovremeno. Zakon  o zdravstvenoj zaštiti i Zakon  
o zdravstvenom osiguranju. Jedan predviđa prava a drugi obaveze. Zadnjih mjeseci 
nevjerovatno koliko sam puta čuo budžet od 340 miliona ogroman budžet. Za neupućene 
možda i jeste. za upućene to je budžet jedne prosječne bolnice u Evropi. Ovo što vas je 
premijer napomenuo da trebamo o ove dvije tačke raspravljati, to je zakonska obaveza jer se 
istovremeno, kako god budžet i vanbudžetski fondovi po istoj proceduri usvajaju. Oni koji su 
živjeli u Sarajevu prije rata, znali su taj naš predivni KC, uglavnom je bio u gubitku kada je 
bio državna institucija iza koje su giganti tipa Energoinvest, Famos, Unis i sve ostalo, ali je 
iza tog KC stajala država. Šta se nama desilo poslije rata? Dobili smo razvaljen KC, namjerno 
počinjem odozgo. Dovijajući se na raznorazne načine počela je obnova i hvala Bogu da se 
puno toga uradilo. Onda su najedanput donacije prestale, niko ili skoro niko nije imao 
hrabrosti tada kada je trebalo da se kaže istina, da se tačno regulišu odnosi šta je obaveza 
Kanton Sarajevo, šta FBIH, i Kanton Sarajevo je doveden u jednu nevjerovatnu situaciju da 
desetak godina finansiramo KC iako to nije naša zakonska obaveza, u najvećem dijelu. I 
odmah da ne budem pogrešno shvaćen, ja bih bio najsretniji da je to najsavreminiji KC u 
Evropi i kao ljekar i eventualno kao budući pacijent. Ja molim ako neko ima osim ministra 
finansija ko je ekonomista ovdje da prati ovo što ću reći. Finansijske obaveze prema tom 
Zavodu kako se izvršavaju, 7000 uposlenih u zdravstvu za godinu dana za zdravstvenu zaštitu 
izdvoji 17 miliona. 7000 i nešto uposlenih u zdravstvu. A ono što je bila obaveza države 
74000 prijavljenih na Službi za zapošljavanje Kanton Sarajevo država izdvoji 4,3 miliona. Za 
50.000 i nešto penzionera iako je zakonska obaveza da federalni PIO/MIO izdvaja 13% 
zadnjih 12, 13 ili 15 godina izdvaja se 1,2 % što je deset, jedanaest puta manje. Znači za sve 
penzionere u Kanton Sarajevo država izdvoji sljedeća 4 miliona. Za sljedeću jednu kategoriju 
koja je otprilike između 50 i 100.000 ponovo sva druga ministarstva, borci, RVI, šehidske 
porodice svi oni koji nemaju drugi vid zdravstvenog osiguranja sljedeća 4 miliona. Znači 
otrpilike za 150.000 stanovnika država izdvoji 12 miliona a 7000 zdravstvenih radnika izdvoji 
17 miliona. Ovdje mora neko imati hrabrosti i reći otprilike ono što se mora reći. Koliko para 
toliko muzike. 2002 sam u ovoj Skupštini molio, kada je prosječna starost specijalista u 
Domovima zdravlja bila 54,5 godine. Nije trebalo biti pametan, tada sam insistirao molio da 
se ljudi šalju na specijalizaciju. I bilo je normalno da za 5 do 10 godina tih ljudi nema fizički, 
ili su mrtvi ili su u penziji. Nije bilo sluha i sada smo u situaciji, ja znam kako je u Domovima 
zdravlja da je specijalistička služba u kolapsu, ne znam kako je na KC. Slušao sam neki dan 
ministra zdravstva koji je iznio jedan podatak na jednoj od naših TV da smo druga zemlja u 
Evropi po starosti. Istinit podatak. Samo ja bih volio, ja to znam da ministar zna, zašto smo 



 

druga zemlja u Evropi po starosti, ne zbog dobrote, nego zato što nam je značajan dio 
mladosti nestao, pobijen, onaj drugi dio mladosti zbog života koji smo mu obezbijedili ovdje 
je iselio. Ministar zna, direktor Zavoda ovdje sjedi, moj uvaženi kolega Gavrankapetanović, 
razvijene Evropske zemlje, pravile su studije upravo zbog starenja nacije, izračunale su, ako 
trošak zdravstvenog dinara za jednog 50-godišnjaka iznosi 1, za jednog 70-godišnjaka iznosi 
7. oni su se zabrinuli šta će se desiti i zato jeste ono vječito produžavanje do 70 ili ne znam 
koliko godina će im biti produžen radni vijek. Govorili smo o lijekovima, ovih dana pratite 
nestašicu recepata. Molim ministra molim direktora Zavoda neka pogledaju ko je u junu 
prošle godine pravio listu B. Ta lista B koju vjerovatno ni Njemačka ne bi izdržala donijela je 
trošak od jedno 3-4 miliona. Evo direktor tvrdi 7,5. ja se izvinjavam pošto ovdje nema puno 
zdravstvenih radnika, to vam otprilike gospodo izgleda ovako, u kasi imamo toliko , neko 
sjedne i kaže, nema dovoljno novca, ali prava pogotovo to je moderno izaći, onako fino i 
lijepo na TV i kaže imate sva prava. Pa statine ove generacije koje su koštali po osiguraniku 
10 KM mi ćemo uvesti treću ili četvrtu generaciju koja ej cijena po jednom lijeku 40 ili 50 
KM. Pa se svi nasekirali koristili H2 blokator, lijekove za želudac, koji su bili na tržištu 10 
KM sada ćemo inhibitore protonske pumpe, kolega zna o čemu pričam, njihova je cijena 40, 
50 KM. I jednom za sva vremena ovdje se mora uvesti reda i reći da ovog momenta 115.000 
građana Sarajeva finansira zdravstvenu zaštitu za 600.000 ljudi na uštrb školovanja kadra, na 
uštrb kapitalnih ulaganja. Deset godina, 15 godina ja posmatram dvije institucije gdje se može 
ući ono čarobno džabe, i gdje svaki dan ste mogli ući džabe, je Gras i Domovi zdravlja. E 
zbog tog džabe, platit ćemo svi. Jedna je institucija pred stečajem, druga je pred kolapsom. 
Kako sam danas komentarisao o budžetu, preuzeti ili ne preuzeti odgovornost za 13.000 
budžetskih korisnika za pet dana nema plaću, sada sam u situaciji podržati ili ne podržati ovo 
da 7000 uposlenih u zdravstvu. I opet održat ću riječ, ukoliko stoji ovako kako je na stolu, ja 
neću podržati ovaj Financijski plan. Neću reći molim, ja više ne molim nikoga, osim jednog. 
Tražim od ministra Lokmića i od direktora dvije stvari da bih glasao za ovo. Prva stvar da 
javno obećate da ćete preispitati odluku, evo sporili smo se malo o njoj, ne o nacionalnoj 
zastupljenosti, rekao sam, stručnost u tim rukovodećim strukturama u oblasti zdravstva. Ovo 
što je do sada predloženo ono ne može iznijeti teret onoga što slijedi. I druga stvar bilo koji od 
vas dvojice da izađe i da kaže, pošto su ovdje sve zdravstvene institucije, 13, 14  i 15 nema 
nikakvih povećanja osim Zavod već u ovoj godini 10%, izađite recite ako nema svima, nema 
ni ZZO. To su minimum dva uslova da bih ja ovo podržao.  
 
Poslanik Segmendina Srna Bajramović: 
Zahvaljujem još jednom uvažena predsjedavajuća. Evo izvinjavam se što ću ostati da sjedim, 
već smo dugo na ovom zasjedanju, nadam se da mi nećete zamjeriti. Dakle, evo jedan kratki 
osvrt na Finansijski plan ZZO Kanton Sarajevo za 2013. Ono što je izvjesno da je ovaj 
Finansijski plan napregnut i čini mi se da nema prostora za poboljšanje zdravstvene zaštite. A 
to se ogleda u tome da su sredstva za lijekove nerealno planirana. Da će na toj stavci sasvim 
izvjesno doći do probijanja i da će i to dovesti zavod u gubitak. Mjesečni troškovi za lijekove 
premašuju 6 miliona KM, što bez povećanja broja recepata i broja korisnika prava na recept 
govori o cifri od 72 miliona KM i samo na toj stavci može se očekivati gubitak o 10 miliona. 
Nije planirano da se sanira stanje u primarnoj zdravstvenoj zaštiti i za tu namjenu nisu 
planirana sredstva, a izvjesno je da je primarna zaštita u vrlo teškoj situaciji, koju je ostavio 
prethodni menadžment i do dana današnjeg nije ništa urađeno u vezi s tim. Potpuno ista loša 
situacija je u KC, koji se nalazi u izuzetno lošoj situaciji jer je prethodni menadžment ostavio 
dugove u visini o 59,7 miliona KM a nije predviđeno da se ovo stanje popravi i čak se 
ucjenjuje sadašnji menadžment da iz sredstava plati obaveze odmah. Ne znamo zašto to nije 
uradio prethodni i to određenim dobavljačima. Ne znam zašto baš određenim, a ne svim, što 
može dakle ugroziti osnovnu funkciju KC, a to je ono liječenje najtežih pacijenata. Na kraju 



 

za stručnu službu planirana su sredstva povećana za 10% i povećanje kadra. U periodu kada 
se nema upošljavanja ni u jednoj ustanovi pa ni u zdravstvenoj ustanovi. Dakle, povećava se 
broj uposlenih u samom zavodu a da se nije prešlo na trezorsko poslovanje zdravstvenih 
ustanova. Tu je  i povećanje plaća za 11% u zdravstvu se ne povećavaju plaće. Čini mi se oko 
332.837,00 KM ova stavka je uvećana. U Finansijskom planu dakle nema obrazloženja zbog 
čega je ovaj rast, da li je to zbog povećanja broja zaposlenih, što je neprihvatljivo ili je radi 
povećanja plaća u ZZO Kanton Sarajevo. Putni troškovi u ZZO sa 25.000 KM u prošloj 
godini, sada se povećavaju na 60.000 KM, što je više za 34.128 ili za 2,5 puta. Poznata nam je 
sklonost pojedinih ljudi za putovanjima ali i tome bi trebalo stati u kraj, te predlažem da se 
ova cifra za putovanja vrati barem na prošlogodišnju. Izdaci za ostale uloge 245.000 KM. 
Opet nedovoljno precizno, ne razrađeno, ko je usluge, ne znamo, šta znači jednokratna 
naknada od 493.000 KM, opet pola miliona, ne zna se gdje i kome ide. Potrošne inzulinske 
pumpe u 2012 na ovoj stavci je planirano 353.500 KM a u 2013 povećano je za pola miliona, 
za 500.000. ja zbilja ne vidim razloga zašto je na ovoj stavci izvršeno povećanje, od 146.500 
KM, kada struka kaže da ne bilježimo tako srećom povećan broj dijabetičara, ovisnika o 
inzulinu dakle. Usluge zdravstvene zaštite ugovorene po javnom pozivu u 2012 planirano je i 
potrošeno 397.830 KM, a u 2013 godini povećanje na 800.000 KM , što je povećanje za 
400.000. opet, povećanje za duplo. Medicinska rehabilitacija. Da ovo je naročito zanimljivo i 
potpuno rekla bih neprihvatljivo razrađeno. Nije precizno definirano, kome se daje toliki 
novac, koje kuće i koliko dobijaju od tog novca? To je bila primjedba, svi se možemo sjetiti 
prošle godine kada se usvajao Finansijski plan ZZO. Kada je planirano 923.830 KM, tada je 
rečeno da je to ogromna količina novca, a sada se ta svota potpuno nepotrebno uvećava na 
milion i pol maraka, što je za 576.170., dakle opet preko pola miliona KM. I neću još dugo. 
Učešće u troškovima stručnog usavršavanja i kongresima, ova stavka je povećana u odnosu na 
prošlu godinu za 100.000 KM, kada znamo da za ove svrhe najviše novca odvajaju 
farmaceutske kuće, pa potom javne zdravstvene ustanove, resorno ministarstvo. Kada znamo 
da je u prošloj godini održano desetine usavršavanja stručnih sastanaka, kongresa, vrlo 
uspješno. I adaptacija poslovnog prostora, to ne mogu preskočiti stvarno, ova stavka. U 2012 
na ovoj stavci nije planirano ništa, a u 2013 planirano je 390.211 KM. Dakle, potpuno 
adaptirani prostori ZZO zbilja izgledaju kao vasionski brod u odnosu neke druge zdravstvene 
ustanove, pojedine klinike, domove zdravlja, ambulante, gdje krovovi prokišnjavaju, 
vodovodne i kanalizacione mreže su dotrajale, itd. Gdje pojedine operacione sale svaki čas se 
zatvaraju radi izlijevanja kanalizacije, o prozorima i vratima da ne govorim, itd. Dakle, vi 
odvajate 400.000 KM za adaptaciju poslovne zgrade. To su neka pitanja na koja ću nadam se 
dobiti odgovor, i da. Plan razvojnih, da ne preskočim i ovo, i ovim završavam, plan razvojnih 
programa javnih zdravstvenih ustanova. Potpuno neprihvatljivo u ovom Finansijskom planu. 
Dakle, ovdje je vidljiva potpuna diskriminacija šest zdravstvenih ustanova u SK koje su do 
sada primale minimalna novčana sredstva, najviše do 100.000 KM a sada se samo jednoj 
ustanovi koja je u protekloj godini primila za istu svrhu 400.000 KM daje 2,6 miliona  a to je 
Domu zdravlja Novi Grad za nabavku opreme i renoviranje. Sve javne zdravstvene ustanove 
u Kanton Sarajevo će primiti iz ovih sredstava 550.000 KM a Dom zdravlja Novi Grad 2,6 
miliona. Dakle, radi svega ovoga zbilja mislimo da ovaj plan treba poslati na doradu. Svi smo 
razumjeli neophodnost da se izjasnimo o ovoj tačci upravo večeras, znamo šta bi to značilo za 
zdravstvene radnike ali evo ja sam naprosto morala iznijeti ove neke argumente, zbog kojih bi 
možda bila potrebna i preciznija specifikacija, gdje će biti tačno i kome data određena 
sredstva. Argumenti su dakle da ponovim, jedino ZZO Kanton Sarajevo povećava sredstva za 
plaće bez ikakvog objašnjenja i vidljivog razloga iz ovog Finansijskog plana, možda ćemo 
čuti naknadno. Jedino u ZZO povećavaju se troškovi za službena putovanja, kao i za usluge 
prevoza i goriva. I jedino se u ZZO uvećavaju novčana sredstva za troškove materijala i 



 

usluga za 90.000 KM. Ja se nadam da će nam resorni ministar ili direktor Zavoda dati 
odgovor na neka od ovih pitanja.  
 
Poslanik Esed Radeljaš: 
Sve ću se složiti sa kolegicom, samo da još razjasnimo ko je napravio i ko je doveo do ovoga. 
Pošto sam ja predsjednik UO i malo sam se pozabavio ovim i onda ću i ja ovdje javnosti 
iznijeti tačno sve. Znači Vlada Kanton Sarajevo na prijedlog Ministarstva zdravstva donijela 
odluku o listi lijekova Kantona 26.04.2012 godine to je gospodin Vuković. Primjenjujući 
pravila utvrđena prethodno navedenim federalnim propisom, to je gospodin Mesihović, i 
donijeli A i B listu. Ta B lista samo postoji u Sarajevu. Znači federalni ministar je, odnosno 
premijer, je ministar i Tuzli i Zenici i svim kantonima, samo ta lista postoji u Sarajevu i ovo 
što gospodin Hošić kaže, 9 miliona je predviđena, gdje 100% plaća Zavod neke lijekove, koji 
se možda koriste sedam dana u čitavoj godini. Želim napomenuti da cijelom ovom procesu 
kreiranja liste ZZO nema apsolutno ništa, ni u cijeni lijekova niti utiče na listu. Interesantna je 
i komparacija sa TK u 2011 jer Sarajevo ima 6% manje stanovnika a 59% potrošnju lijekova 
pa ću vam i to, ima grafikon ovdje gdje sam pripremio, reći: broj osiguranika u TK je 438,66 
u Kanton Sarajevo 414,566 manje za 5,5 % osiguranika. A pogledajte sada recepte. Broj 
recepata u TK 2.556.000 a u Kanton Sarajevo 3.860.000. što znači da su građani Sarajeva 
bolesniji 52% od Tuzle. Pa evo ja vas pitam je li tako? Analizom je ustanovljeno niz propusta 
u propisivačkoj praksi pa ću i o tome nešto da kažem. Veliki broj pacijenata dobija više od 10 
do 15% recepata mjesečno i to svaki mjesec. Česta upotreba lijekova kroz duži vremenski 
period onom što je i sam proizvođač preporučio i ograničio. Propisivači koji u jednom danu 
napišu od 250 do 850 recepata, u jednom danu. I pogledajte kako se propisuje. Ginekolozi 
propisuju muškarcima vaginalete, a stomatolozi propisuju inzulin. Evo ja pitam je li to 
moguće. Znači ja to mogu argumentovano dokazati sve. Broj pacijenata koji koriste inzulin i 
novih pacijenata kojima se ordinira inzulin je skoro duplo veći od zemalja u okruženju i 
svjetskog prosjeka. Sve ovo je dovelo do povećanja broja recepata za preko 200.000 u 2012 
godini u odnosu na prethodnu godinu. I pored ovih poduzetih koraka i ukazanih grešaka, broj 
recepata se povećava iz mjeseca u mjesec, tako da smo u januaru izdvojili 6 miliona i 100.000 
što je gotovo 15% više nego u januaru prošle godine. Istovremeno nije bilo nikakvih 
vanrednih zdravstvenih situacija niti povećanja broja osiguranika u odnosu na isti period 
prošle godine. U cilju rješavanja navedenih problema predložit ćemo i u toku redovne revizije 
liste sljedeće: korekciju cijene lijekova, korekciju učešća na B listi, aktivirati rad sa 
propisivačima, stalnoj kontroli propisivanja a u konačnici preduzimanje sankcija protiv 
neodgovornih propisivača. Posebno smo zabrinuti ako bi se zadržao ovaj trend rasta potrošnje 
lijekova na recepte Zavod bi do kraja godine morao izdvojiti najmanje 75 milona za lijekove, 
što bi rezultiralo naravno finansijskim kolapsom. E ko je sada doveo taj kolaps, evo vi 
ocijenite poslanici. Eto toliko. 
 
Poslanik Zaim Backović: 
Prvo vam zahvaljujem što ste mi dali riječ. Pa mora, znate kako je na početku bilo, vrlo teško 
doći do riječi koliko ste me prekidali. Ja sam se zakleo da ću vam se svaki put zahvaliti.  
Da se ne bih ponavljao u svojoj diskusiji u cijelosti podržavam što su rekli moji prethodnici, 
odnosno rekli gospodin Naser Nabil i moj kolega Mujo Hošić. No, volio bih da izbacimo 
licemjerstvo iz ovih ovdje diskusija i da se okrenemo realnosti. Kada sam sve ovo govorio 
prošle godine i pretprošle godine, kada sam tražio punu odgovornost i smjenu rukovodstva 
Zavoda, upravo ovi koji sada prave analize su me satrali. Kada sam tražio da mi se kaže zašto 
se ostavlja funkcija mjesta zamjenika direktora, zalijepljen sam ovdje kao taksena marka. Baš 
tako. Da je to kadar bir ilać i bez tog kadra će sve u zdravstvu da propadne. Uzmite zapisnike 
sa tih sjednica. Kada sam izašao sa papirima s kojima je i gospodin Hošić izlazio dok je bio 



 

poslanik, gospodine Hošiću vaše sam koristio, nisam pitao. Tada ste me ovdje urnisali da 
izmišljam. E sada kada hoće da se stane u kraj i na rep, sada kažete zašto ovo, zašto ovako 
ovdje, zašto treba. Treba što prije one koji su do ovoga doveli eliminisati iz Zavoda, a oni koji 
su zaduženi da proganjaju jel neko kriv ili nije, neka rade svoje. Čak sam zapanjen činjenicom 
da je jedan od tih kojeg ste neizmjerno podržavali da bi otišao decidno tražio, da odem u 
prijevremenu penziju isplatit ćete mi toliko hiljada maraka, tu je direktor, tu je predsjednik 
NO, pa neka kažu. Dat ćete mi sljedeće, pa stvarno je malo do sada dobio. Dobio da ga 
smatraju, otvorite malo strane časopise, otvorite malo internet, najbogatijim Bošnjakom u 
Sarajevu. Ali ste ga vi postavili gospodo iz prve klupe. Tako što je federalni ministar 
insistirao da on tamo ostane i nedodirljiv je. Znamo mi odlično ko je. Ja sam rekao imena 
nikada neću spominjati ovdje, postoje institucije koje traže. Nije samo on, ima i jedan bivši 
ministar koji je zajedno sa njim tamo. I niste dali da im se priđe. A sada ćemo da kritikujemo. 
Mislim da je fer podržati ovo što je rekao gospodin Kabil , izvinjavam se Nabil. Ima vas tamo 
u toj stranci Nabila, Kabila i ostalog puno. Nisam iz zle namjere, podržati ovo što je rekao 
gospodin Hošić. Da ući zašto da ne, i reći ne odgovora strukom promijeniti itd. Ne odgovara 
stručnošću, ne odgovora znanjem, zašto da ne. Podržati i ući u ovo što je krenuo gospodin 
Radeljaš, pa ćemo vidjeti gdje je ta mećka. Kako je to moguće da Sarajevo bez Tuzle ne može 
nabaviti lijekove. Ko su distributeri? Kako da svojim parama ne možemo raspolagati? Kako 
to da direktno ne možemo ugovarati? Ko su ti koji su začepili sve ventile da možemo direktno 
raditi? Ko? Kako to sa su ekskluzivni dobavljači jedne te iste stvari? Kako to da masa njih ide 
redovno u Istanbulu, u Beč, u Ameriku, znate li koliko je puta Zavod platio ministrima puteve 
u Ameriku? To treba da izađe na vidjelo, jer građani ispaštaju. Hvala. 
 
Poslanik Damir Čardžić: 
Hvala predsjedavajuća. Ova tema o kojoj smo pričali ja mislim da svako ko je imalo imao 
humanih namjera zapanjen je tom situacijom. Ja nisam znao da je to ovako bilo kao što je 
kolega Radeljaš, nemam razloga da sumnjam, jer vidim da se očito dobro pripremio za to. A i 
na poziciji je da dođe do relevantnih podatak. Mi smo ovdje u prošlom sazivu ove Vlade ja 
sam ih zdušno podržavao, jer meni ste mogli pričati o atomskoj fizici, ja se ne razumijem u 
medicinu i lijekove, ja to veze nemam, znam samo da je Kafetin dobra tableta za glavu, pa 
kada me zaboli glava, ja je popijem, a o tim nekakvim esencijalnim listama nisam htio da se 
bavim jer i nije to moja struka. Ali isto tako sam dobio uvjeravanje od ljudi koji se bave 
medicinskom strukom da je to sve u skladu sa zakonom, da je to dobro, da je to potreba, da je 
to humana namjera, da je to dobro i pošteno. Međutim u kuloarima, sada ja ne potpadam u 
ono što kažu mahalska ili priča s ulice, nego u kolarima gdje su ljudi relevantni kada kažu 
nešto, priča se i da je u tom KC, napravljena nekakva soba gdje bi trebalo za jedan pregled 
platiti 6000 eura pa da se ide po nekakvu tekućinu u Beč s avionom, pa se apdejt toga 
programa godišnje daje milion KM a ljudi napravili firme koji su učestvovali u tom procesu. 
Kada sam to čuo, onda sam se ja poprilično iznenadio, i vjerujte mi pošto normalno nisam 
htio ulaziti u struku, prema tim ljudima sam izgubio povjerenje. Pošto ovdje ima naznaka 
svega i svačega, a ja ne bih volio nikoga osuditi ni prejudicirati da je neko nešto uradio, ali 
očito po ovim saznanjima mojih kolega, ja sa ovoga mjesta pozivam institucije za zaštitu 
zakonitosti da ovo što su naše kolege iznijele ovdje podhitno krenu u proceduru i da nas ovdje 
kao zastupnike i Vladu što prije upoznaju sa istinitošću tih iznesenih podataka. Apelujem 
dalje, a ne sumnjam u dobru namjeru, ministra Lokmića i ljudi koji su preuzeli obavezu da 
srede stanje u zdravstvu a normalno mojim kolegama ovdje, dr Nabilu, dr Muji Hošiću i 
ljudima kojima je to profesija da pomognu u tom cijelom procesu a mi ćemo ovdje zdušno svi 
u dobroj namjeri podržati tu situaciju. Hvala. 
 
Poslanik Naser Nabil: 



 

Hvala gđo predsjedavajuća. Žao mi je što je gospodin Radeljaš izašao. A volio bih da čuje i 
ovo jer je ovo jako važna stvar. Gospodine Radeljaš sjedite molim vas, pošto ste vi u 
upravljačkoj strukturi, ono što mi je promaklo tokom prve diskusije to je važan segment a to 
je privatni zdravstveni sektor. Koje zavod jednostavno se maćehinski prema njemu odnosi, a 
ovih 800.000 KM gospodo koje ste izdvojili, to su mrvice. Mi nećemo mrvice, mi ih nećemo. 
Ja govorim u ime komplet zdravstvenog sektora. Privatni zdravstveni sektor izuzetno je dobro 
opremljen, ima izuzetno dobre stručnjake, može odgovoriti zadacima unutar maksimalno pet, 
šest dana, i treba u skladu sa Zakonom o javno privatnom partnerstvu, apsolutno ga uključiti u 
sistem zdravstva. Mi evo posljednih dana čujemo sa faksimil ili sa kodovima, mi specijalisti u 
privatnoj praksi, mi to nemamo, niti ćemo imati. Dakle, ako će neko pratiti situaciju vezano 
za komplet zdravstveni sistem, pa molim vas, ako gore u KC čekate na UZ abdomena šest 
mjeseci, a kod privatnika možete isti dan ili eventualno sutradan, a dobijete vrlo validan nalaz 
i još sa slikama i sa vrlo lijepo štampanim nalazom, onda o čemu mi pričamo. Ako možete 
isto kod privatnika dobiti patohistološki nalaz koji je validan, unutar tri dana umjesto mjesec i 
pol dana, o čemu mi pričamo? Ako pričamo o magnetnoj rezonanci, itd. Dakle, moja zahtjev 
je da se zaista sa privatnim sektorom postupa, ja sam rekao gdinu Đapi ranije i rekao da čeka 
primjenu Zakona o kapitaciji. Znači da Zavod plaća ljudima prema urađenim zdravstvenim 
uslugama a ne prema broju uposlenih. Pa gospodo primijenite taj sistem. Dokle ćemo mi 
pričati o kapitaciji i da ćemo ga primijeniti. I dajte elektronski recept gdje možete sve pratiti. 
To je jedan segment drugi segment gospodine Radeljaš nije tačno da je B lista izmišljena 
prošle godine. Evo gospodin Faris je tu, a ljudi iz Zavoda tu, A i B lista postoje već godinama 
na području Kanton Sarajevo, dakle to nije, moramo reći istinu. Nije nešto što je izmišljeno i 
što je novo. Ono što je bilo na B listi jeste da su lijekovi koji su u participaciji iznosili 50, 25 i 
75%. Šta se desilo? Desilo se sljedeće da je od 15. maja 2012 godine, na toj listi Zavod, i ja se 
zahvaljujem Zavodu što je priznao, određene lijekove, jer sam došao u situaciju da ja koristim 
određene lijekove, neću pomenuti imena, ali mogu vam privatno to reći, da je to sto posto 
pokriveno. Dakle, primjenom te liste sa 100% pokrivenosti, po automatizmu propisivači 
morali izdati 150.000 recepata više, u odnosu na 2011 godinu. To je broj 1. dakle, 3,8 miliona 
popeli su broj skoro na 4 miliona. A ostali broj što je rekao 200 000 recepata, ja ću vam vrlo 
lako reći, s obzirom da pratim to. To se radi u prirodnom prirastu broja pacijenata i 
osiguranika u tom sistemu a to iznosi negdje do 2 ili 2,5%. Nema tu nikakve enigme. Dakle, 
priča Tuzla Sarajevo i da se toliko troši , aposlutno nije  validna. Jer koliko se tamo izdvaja 
sredstava, a koliko se ovdje izdvaja sredstava. Građani Kanton Sarajevo zahvaljujući svojim 
novcima, što toliko izdvajaju, vi ste dužni da im proširite osnovni paket zdravstvenog 
osiguranja. Sramota da ovaj paket danas ostaje na tako sramnom sadržaju. Sramota da 
građanima niste dozvolili da biraju kod kog doktora će se liječiti. Prvo od mene pa do kolege 
Hošića pa nadalje sve. Dajte ljudima i građanima da biraju svog ljekara. Nemojte ih tjerati 
silom da biraju kod koga će se liječiti. To smatram pravim zdravstvom i to smatram 
privatnom i fer praksom i to smatram da je Ministarstvo kao najvažniji organ, na čelu sa 
kolegom Lokmićem, a i ZZO na čelu sa prof. Gavrankapetanovićem, da je na usluzi 
građanima Kanton Sarajevo. I to što bih volio vidjeti. Ono što je kolega Hošić rekao i što je 
iznio, zaista je to tako, on je govorio deset godina, ja sam se jedini suprotstavio ovdje i vi 
dobro se sjećate i vi ste svjedoci prije dvije godine, pa nadalje, koliko je to bilo direktora 
zavoda. I rekao sam i iznio sam sve šta ne valja unutar tog sistema zdravstva. Pa ja vas molim 
nemojte samo da svaki put da ostaje samo priča zbog priče, jer i ja ću na kraju vjerujte mi 
pokrenuti tužbu. I zbog toga sam postavio zastupničko pitanje da li je Skupština donijela tu 
odluku u skladu sa zakonom? i tražit ću od ministre pravde i ostalih da mi odgovori, i ako ne 
bude dobio validan odgovor, ići ću dalje s tim. I insistirat ću da građani Kanton Sarajevo 
dobivaju svoj novac i da se taj novac troši za tu namjenu. I tu svrhu gdje je to predviđeno 
zakonom i zbog kojeg postoji ZZO Kanton Sarajevo. Štedite na kapitalna ulaganja, štedite na 



 

putovanja, štedite na renoviranje poslovnih prostora, štedite, štedite i štedite, imate prostora 
koliko hoćete. Niste vi zaduženi gospodo za kapitalne investicije i nemojte štediti na meni, jer 
prvo ja neću kupiti Plavex. Neću ga kupiti jer ako izdvajam za zdravstvo onda ste dužni mi 
dati taj lijek ako mi treba i ako mi je ljekar propisivač to dao. Nećete štediti ni na blokom 
pacijentu koji će mu napisati antibiotik koji mu treba u skladu sa antibiogramom, jer nećete 
me dovoditi u situaciju da lažem sebe i da kršim etiku i prepišem nešto na koje je ta bakterija 
rezistentna zato da bih vas zadovoljio i da bi vi napravili lažnu uštedu na račun lijekova. To 
nije medicina. Time nećete doprinijeti da sarajevska medicina koja je uvijek bila na zavidnom 
nivou da dobije a kvalitetu. Imamo krasne ljude, imamo krasne doktore, imamo krasne 
stručnjake, dajte im sredstva za rad, a to su recepti, i dobru listu lijekova i dajte im edukaciju, 
dajte im opremu, dajte im toalet papir, da ne govorim o dezinfekcijskim sredstvima. To treba 
zdravstvu, a to je kolega Hošić ranije govorio, evo ja već dvije godine govorim, i govorit 
ćemo još dvije godine  o tome. Hvala vam lijepo. 
 
Poslanik Mujo Hošić: 
 Tužno je slušati paušalne ocjene. Ja se nekada ne bih usudio da pričam o stvarima o kojima 
pojma nemam, pogotovo ne bih čitao da mi neko drugi napiše nešto. Svi koji pratite politiku 
vi znate da je gospodin Obama dva puta dobio izbore, između ostalog na početku u pokušaju 
reforme zdravstva. To je toliko ozbiljan problem da bi se ovako ponašali. Ja ne mogu da 
vjerujem da bilo ko od nas poslanika u Skupštini može za nekoga tamo reći da je lopov. Ja 
hoću malo da obrnem stvari. Ja 15 godina govorim iste stvari i one su istina. Ako tamo negdje 
postoje ti lopovi, hajde onda da budemo pošteni, sve dosadašnje Vlade, sve dosadašnje 
Skupštine su svake godine usvajale izvještaje tih institucija, gdje odgovornost, znači svih 
saziva dosadašnjih Vlada i svih saziva dosadašnjih Skupština? Ja neću da kažem da nema 
nepravilnosti, ali evo sada kažem odgovornost je na svima nama u zadnjim 15 godina. Ja bih 
vas stvarno zamolio, jer možemo posebnu sjednicu zakazati tematsku, to je toliko ozbiljna 
situacija, da ovo privodimo kraju. Ja očekujem, ako će to biti 18 glas, od ministra do direktora 
da izađu, tražio sam minimum minimuma da ne dovodim svoje kolege od kojih smo svi mi 
politika napravili sirotinju. Od heroja u bijelom, napravili ste lopove. Mujo Hošić neće da 
bude lopov iako radim na mjestu dva pulmologa. 15 godina nikada nisam spomenuo plaću 
zdravstvenih radnika. I otiđite danas na Ilidžu iako je standard 35.000 stanovnika, 80.000 
stanovnika Ilidže. 25.000 stanovnika Hadžića, plus Trnovo. Ima jednog pulmologa i jednog 
radiologa. I hoće li iko iza vas ko je ovdje izađete ovdje i narodu kažete imate sva prava, stati 
iza tog jednog radiologa koji će naručiti za šest mjeseci zato što je prezračen, i 15 godina se 
dodvoravamo na takav način. Znači realno 2002 sam rekao prije 11 godina da će se to desiti. 
Nisu me slušali ovdje. Evo sada samo stenograma, kažem ukoliko se ne dese značajne 
promjene u politici u zdravstvu za narednih 10 godina, ljekari opšte prakse, porodične 
medicine tražit će se s lučem. Gospodo, Evropa je otvorila vrata za naš mladi kadar, govorim 
iz oblasti zdravstva. Poslušajte me jednom bez stranačkog prepucavanja. Da probamo uraditi 
što se može uraditi, što se da uraditi, ostat ćemo bez ljekara i onda ćemo tražiti Torabija. 
Hvala.  
 
Predsjedavajuća: 
Hvala lijepo. Ja nemam više prijavljenih. Zaključujem raspravu. Ministar Lokmić ima i 
potrebu i pravo i obavezu da nam se ponovo obrati. Izvolite ministre.  
 
Ministar Eldan Lokmić: 
Evo ja vas još jednom pozdravljam i drago mi je da se ovako studiozno svi poslanici pogledali 
ovako značajan dokument i o njemu diskutovali. Sa svako vašom diskusijom se mogu 
slobodno reći u 100% slučajeva slažem. Međutim ja sam na prošloj skupštini rekao kako 



 

postoji jedan dobar nijet, odnosno dobra namjera svih nas koji smo ovdje da damo što bolju 
zdravstvenu zaštitu, a na drugoj strani smo limitirani prilivima, odnosno sredstvima koja nam 
dolaze ovdje. I bez obzira na stavke koje uvažena poslanica Srna rekla koje možda jesu u 
nekom segmentu drugačije nego prošle godine. To je upravo na jednom dijelu, ne na sve, 
nego na jednom dijelu se odnosi na korekcije ovog prvog cilja, ovog Finansijskog plana a to 
je priznavanje nepriznatog kadra zdravstvenih radnika u Kanton Sarajevo, posebno u 
primarnoj zdravstvenoj zaštiti, posebno u SBR-ovima, znači fizikalna medicina domova 
zdravlja kojih ima preko 70 koji nisu uvedeni u pravo. I povećanje medicinske rehabilitacije 
koju ste vi spomenuli, je upravo u tom pravcu kako bi Opšta bolnica sa novim dijelom 30 
kreveta i CBR-ovi u Domovina zdravlja imala razliku odnosno imala mogućnost da se ti ljudi 
dodatno uposle. Pored ostalih stavki koje je uvaženi poslanik Nabil rekao kada je u pitanju 
privatna praksa, ja evo vrlo rijetko koristim i neću ga koristiti taj dio znači praksa koja nije u 
javnom sistemu, znači nije u zdravstvenom sistemu Kantona je po meni proces njenog 
uvođenja u sistem je sigurno jedan proces koji je prošle godine bio na nivou 320.000 ove 
godine je 800.000 ali vjerujte mi bit ćemo zadovoljni i bit će zadovoljni svi kao što je uvaženi 
poslanik Nabil rekao kada budete vi sami mogli birati i sami mogli pratiti sredstva koja vi 
imate u Zavodu i za kojima idete i koja koristite za vašu uslugu. Uvažni poslanik Hošić je dao 
dvije primjedbe, ja sam jednu u prethodnom izlaganju prihvatio i rekao da smo mi krenuli u 
rekonstrukciju kada je u pitanju stručni, odnosno preispitivanje svih imenovanja koja su došla 
od strane ministarstva zdravstva i mi ćemo sigurno krenuti i ići ćemo u tom pravcu i evo ja 
vam još jednom obećavam da ćemo taj dio posla riješiti i mislim da ćemo otkloniti sve dileme 
kojih je bilo i koje se spočitavaju iako nije baš onako 100% kako je ali uzet ću na sebe 
obavezu i sigurno ću vam ponuditi jedno rješenje koje će biti na fonu onom koji je uvaženi 
poslanik rekao. I ono što mislim da je potpuno prihvatam sugestiju bilo kakvih dodatnih 
troškova povećanja kada je u pitanju i Zavod, direktnog povećanja plaća i davanja u ZZO 
Kanton Sarajevo tu ćemo napraviti jedno praćenje i jednu restrikciju i ja vam mogu na svakoj 
sljedećoj Skupštini vas izvijestiti o tom praćenju i napravit ćemo sigurno vam tvrdim jedan 
dio koji će biti u skladu sa potrebama, a to je perzijski staž i sve ostalo kao što je u svim 
ostalim zdravstvenim, odnosno svim ostalim ustanovama. Povećanje u Zavodu nije 5 miliona 
kao što uvaženi poslanik rekao, nego je povećanje 10% od 4 miliona, a to je 450.000, i taj dio 
će biti sigurno korigovan i praćen od strane ministarstva i od strane uprave Zavoda. Sve ostale 
nepravilnosti sve ostale stvari koje je i uvažena poslanica Srna rekla kada je u pitanju stručno 
usavršavanje, putevi koji su 30, 60, to su hipotetički gornji dijelovi, ali u samom izvještaju, u 
samom prilivu mi ćemo se sigurno odnositi prema tom dijelu i voditi računa da sve ove 
primjedbe koje su ja ih mogu smatrati dobronamjernim za račun zdravstvenih radnika koji 
očekuju pozitivnu stvar ovdje da ćemo ih se ovdje pridržavati i pokušati ih riješiti onako kako 
je to najbolje za sve osiguranike i za sve građane Kanton Sarajevo. I ono što bih vas samo na 
kraju još pozvao vezano za ovaj Finansijski plan, vjerujte da je namjera ovog ministarstva da 
je namjera ove Vlade, da je namjera UO Zavoda, da je namjera direktora bez obzira ko je 
kojeg dijela, ko ima neke simpatije jedno prema drugom, čestita poštena i sigurno počet ćemo 
da radimo jednu vrlo obimnu , jedan vrlo obiman posao, a to je rekonstrukcija odnosno 
početak reforme, odnosno rekonstrukcije zdravstvenog sistema u Kanton Sarajevo koji je 
stihijski, poslije rata preuzeo neke norme, ne vodeći računa o nekim limitirajućim faktorima 
koje imamo. To će sigurno iziskivati vremena, neće biti na nama da mi to završimo, ali da 
znate da je naša namjera da to pođemo rješavati. Naravno, uz vašu pomoć i ja vas sve 
pozivam da ovaj financijski plan uz ove korekcije i ovaj dio svi podržite jer mislim da je on za 
dobrobit svih građana Kanton Sarajevo, bez obzira nije niti za Ministarstvo, niti za upravu 
Zavoda, niti za bilo koga pojedinačno, a on je stvarno jedna potreba da bi ovaj sistem koji je 
izuzetno validan, koji je odgovarao u najtežim trenucima ovoga grada, i bio na stubu, bio 
jedini siguran sistem koji je funkcionisao u vremenu kada nismo ništa imali, treba ga podržati 



 

bez obzira da li je to do mene ili do nekoga drugog. Ja sam ovdje neko ko je prolazna osoba. 
Nije sa mnom ni počeo niti će sa mnom završiti ovaj proces i ja vas sve još jednom pozivam 
da date svoj glas za ovaj Finansijski plan i da zdravstveni radnici Kanton Sarajevo bar u ovom 
segmentu ne budu u dodatnoj neizvjesnosti. A sve korekcije i ovo sve što sam rekao ja stojim 
iza toga i ja slobodno iako je danas bilo i 20 pitanja, ja mogu trpiti i 30 i 40 i 50 i odgovarat 
ću na svako koje dođe u najboljoj namjeri i sa najboljom namjerom da ovo sve bude u redu i 
završeno. 
 
Poslanik Naser Nabil: 
Ja sam ustao gospodine ministre, ja vama vjerujem. Ovo što ste iznijeli predstavlja krucijalnu 
promjenu u politici u viziji i u strategiji kako treba politiku zdravstva promijeniti. Ako ćete vi 
zaista, ali morat ćete mi reći u kom roku ćete izvršiti ono što ste maloprije iznijeli, jer ja vama 
vjerujem, ono što je kolega Hošić rekao, tražit ću od uvaženog direktora da izađe i da za isto, 
nama svima, zastupnicima, obeća da jednom za sva vremena prestanemo sa pogrešnom 
politikom, i da usmjerimo sve naše snage ka dobrobiti građana, poslušajte nas dva doktora 
ovdje u skupštinskim klupama. Ja to govorim zbog građana, a vi ste tu isto tako kao izvršna 
vlast zbog građana. Ja ću vas podržati. Ali tražim zaista čvrste garancije jer želja mi je da 
jednom to zdravstvo komplet vezano za građane, pacijente, ljekare, nepriznatog kadra, evo 
danas smo pričali o Fakultetu zdravstvenih studija o višku, da to jednom za sva vremena 
riješimo, da ne budemo uvijek vatrogasci i da ne udaramo tamo gdje ne treba, nego naprotiv, 
da preuzmemo jednu politiku korekcije stvari i da usmjerimo sredstva tamo gdje bi trebala da 
budu usmjerena. U skladu sa prioritetima. Ja tražim od vas ponovo da mi obećate i tražim isto 
tako od uvaženog direktora da zaista mi da to čvrsto obećanje jer ja smatram da je to vrlo, 
vrlo krucijalan i važan trenutak. Hvala vam lijepa. 
 
Ministar Eldan Lokmić: 
Prvo drago mi je da moj kolega, moj prijatelj i moj drug ovako reaguje na ovo izlaganje. Iv 
izlaganje nije nikakvo niti ima neki prizvuk bilo kakvog političkog izlaganja. Ovo sam 
pokušao da sublimiram samo situaciju koju znam u ovom Kanton Sarajevo, ne samo ovdje 
nego i dalje. Ono što je suština i koju bih morao samo još da vam skrenem pažnju. Prvi puta 
sigurno u zadnjih 15 godina za ovom govornicom kod usvajanja Finansijskog plana ZZO 
Kanton Sarajevo stoji odgovorna osoba koja je bila i ovih zadnjih 15 osoba, to je Ministarstvo 
zdravstva, i to je ministar zdravlja, bez obzira znači ne uvažavajući funkciju niti uticaj 
direktora ZZO Kanton Sarajevo, ali odgovoran za funkcionisanje ZZO je ovo ministarstvo i ja 
sam tu odgovornost preuzeo ne da bih nešto drugo napravio, nego jednostavno da bih ove 
politike koje ova Skupština kreira preko izvršne vlasti koju imamo ovdje bez obzira u kom 
dijelu mogli provesti i mogli dati jedan pozitivan input. Još jednom vam kažem da ćemo u 
realizaciju ovih stvari, ovih poteza koje sam vam rekao krenuti odmah. Do prve naredne 
Skupštine ćete dobiti korigovane spiskove, odnosno korekcije u pri imenovanjima UO i NO 
zdravstvenih ustanova u Kanton Sarajevo. A proces daljeg praćenja i ostalog će biti u 
kontinuitetu kako bi to rekli, cijelo vrijeme bez ikakvog prekidanja i bez ičega i ja vam 
obećavam kao odgovorna osoba u ime svoje u ime ministarstva zdravstva i u ime Vlade 
Kanton Sarajevo da ćemo sigurno raditi na dobrobiti i pratiti smjernice koje dobijemo od vas. 
Još jednom se zahvaljujem i dr Hošiću i dr Nabilu na stručnom dijelu, i svim ostalim 
poslanicima, koji su sigurno ukazali na neke propuste i ja bih mogao dosta o njima sada 
govoriti, čak možda mogao neke i odbraniti, nemam namjeru, pokušat ću da me vi kroz 
budući rad, da li će to biti mjesec, dva, tri pet, godinu dana, nije bitno, u svakom slučaju da 
ovo što sam vam sada rekao, mi ćemo se truditi da taj dio i završimo. 
 
Predsjedavajuća: 



 

Hvala lijepo ministru Lokmiću. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O DAVANJU SAGLASNOSTI NA FINANSIJSKI PLAN ZAVODA 
ZDRAVSTVENOG OSIGURANJA KANTONA SARAJEVO ZA 2013. GODINU. 
 
Od 32 prisutna, 2 nije glasalo, 30 je pristupilo glasanju, ZA je glasao 21, 7 je bilo 
suzdržanih i 2 protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA FINANSIJSKI PLAN ZAVODA ZDRAVSTVENOG 
OSIGURANJA KANTONA SARAJEVO ZA 2013. GODINU. 
 
I evo nas još na realizaciji posljednje tačke o kojoj ćemo danas raspravljati, prije nego što 
najavim prekid. To je  
 
AD -14. 
 
PRIJEDLOG ODLUKE O DAVANJU SAGLASNOSTI NA FINANSIJSKI PLAN 
PRIHODA I IZDATAKA JU „SLUŽBA ZA ZAPOŠLJAVANJE KANTONA 
SARAJEVO“ - SARAJEVO ZA 2013. GODINU 
 
Prijedlog odluke ste dobili u dopunskom materijalu. 
 
Molim predstavnika Predlagača da podnese uvodne napomene ako ima potrebe. 
Ne, ne ja moram reći ako ima potrebe, ne da vam sugerišem, samo da me neko od članova 
Vlade ne shvati pogrešno. Nemam ja pravo da vas prozivam samo da vas pozivam. 
 
Dakle, evo ja otvaram prostor za prvo pitanja, raspravu. Ja nemam prijavljenih. Zaključujem 
raspravu i  
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O DAVANJU SAGLASNOSTI NA FINANSIJSKI PLAN PRIHODA I 
IZDATAKA JU „SLUŽBA ZA ZAPOŠLJAVANJE KANTONA SARAJEVO“ - 
SARAJEVO ZA 2013. GODINU 
 
Glasalo od 29 prisutnih, 28.  
22 glasa ZA, 6 suzdržanih, nije bilo protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA FINANSIJSKI PLAN PRIHODA I IZDATAKA JU „SLUŽBA ZA 
ZAPOŠLJAVANJE KANTONA SARAJEVO“ - SARAJEVO ZA 2013. GODINU 
 
 
Na ovoj tačci danas se zaustavljamo za nastavak ćete biti vrlo blagovremeno i vrlo brzo 
informisani. Hvala vam lijepo. 
 
 
 
 



 

 
 
 
 
 
 
 
 
 

 
 
 
 
 
 
 
 
 
 
 
 
 

S T E N O G R A M 
 

NASTAVKA 25. RADNE SJEDNICE 
SKUPŠTINE KANTONA SARAJEVO 

ODRŽANE 04.04.2013.GODINE 
 
 
 
 
 
 
 
 
 
 
 
 
 
 



 

 
 
Predsjedavajuća: 
Dame i gospodo, otvaram nastavak 25. Radnu sjednicu Skupštine Kantona Sarajevo. 
 
Pozdravljam uvažene kolege i kolegice poslanike, članove Vlade i uvažene goste; 
predstavnike opština, javnih ustanova, predstavnike boračkih i drugih udruženja, udruženja 
Sindikata i Međunarodne zajednice, kao i predstavnike medija koji prate rad današnje 
sjednice. 
 
Nadam se da će cijenjeni gledaoci Televizije Kantona Sarajevo sa pažnjom pratiti rad 
današnje Skupštine, te im upućujem pozdrave, a svima nama želim uspješan rad i ugodnu 
radnu atmosferu.  
 
Prema evidenciji Službe koja je sada već apdejtirana, ima nas više od 26, 26 imam 
elektronskih, ali mislim da nas je 28 već, pa molim kolege da provjere da sli su kartice na 
svojim mjestima da bi smo ustanovili tačno koliko nas je u Sali. 27 sada piše. 
To je dovoljno da punovažno odlučujemo, sem gdina Izudina Bajrovića koji je pravdao svoj 
izostanaka, nema najavljenih pravdanja za izostanke. 
 
Podsjećam vas da su za nastavak 25. Radne sjednice Skupštine Kantona Sarajevo, ostale, 
sljedeće tačke utvrđenog Dnevnog reda, i to: 
 

5. Prijedlog zakona o izmjenama Zakona o osnovnom odgoju i obrazovanju-hitni 
postupak; 
6. Prijedlog zakona o izmjenama i dopunama Zakona o visokom obrazovanju; 
7. Prijedlog zakona o izmjenama Zakona o koncesijama; 
8. Prijedlog zakona o izmjenama Zakona o novčanim podsticajima u poljoprivredi na 

području Kantona Sarajevo; 
9. Prijedlog zakona o izmjenama i dopunama Zakona o socijalnoj zaštiti, zaštiti civilnih 

žrtava rata i zaštiti porodice sa djecom - hitni postupak; 
10. Nacrt zakona izmjenama i dopunama Zakona o Vladi Kantona Sarajevo; 
11. Prijedlog odluke o izmjenama i dopunama Poslovnika Skupštine Kantona Sarajevo; 
13. Prijedlog odluke o davanju saglasnosti na Programa rada JU „Služba za zapošljavanje 

Kantona Sarajevo“ - Sarajevo za 2013. godinu; 
15. Prijedlog odluke o imenovanju zamjenika pravobranioca Pravobranilaštva Kantona 

Sarajevo; 
16. Prijedlog odluke o izmjeni Odluke o izboru predsjedavajućih, zamjenika 

predsjedavajućih i članova radnih tijela Skupštine Kantona Sarajevo; 
17. Prijedlog odluke o davanju saglasnosti na Odluku o izmjenama i dopunama Statuta 

Zavoda zdravstvenog osiguranja Kantona Sarajevo; 
18. Prijedlog odluke o usvajanju “Bilansa energetskih potreba Kantona Sarajevo” za 2013. 

godinu; 
19. Izvještaj o radu Zavoda za planiranje razvoja Kantona Sarajevo za 2012. godinu i 

Izvještaj o izvršenju finansijskog plana za 2012. godinu; 
20. Prijedlog programa obilježavanja Dana Kantona Sarajevo od 02.05. do 09.05.2013. 

godine  
21. Mišljenje Zavoda za planiranje razvoja Kantona Sarajevo broj: 09-23-5488/12 od 

08.02.2013. godine sa primjedbama i prijedlozima datim na Prijedlog Prostornog 
plana Federacije Bosne i Hercegovine za period od 2008. do 2028. godine; 



 

 
To bi bio preostali dio usvojenog dnevnog reda i ako mi dozvolite pridružili su nam se još 
neki. 30 trenutno kartica je u pogonu. 5 trenutno nema, 1 je opravdan. 
 
Prelazimo sa kvorumom od 30 prisutnih poslanika na realizaciju preostalog dnevnog reda, na 
tačku 5. 
 
AD – 5. 
 
PRIJEDLOG ZAKONA O IZMJENAMA ZAKONA O OSNOVNOM ODGOJU I 
OBRAZOVANJU- HITNI POSTUPAK 
 
Usvojili smo u prethodnom postupku da razmatramo po hitnom postupku. 
Prijedlog ovog Zakona dobili ste uz poziv za sjednicu.  
 
Molim predstavnika Predlagača da podnese uvodne napomene, pretpostavljam da je to 
ministar obrazovanja, nauke i mladih, gospodin Damir Marjanović. 
 
Ministar Damir Marjanović: UVODNO IZLAGANJE 
 
Predsjedavajuća: 
Hvala vama ministre. Evo prostora da uputimo pitanja ili da otvorimo raspravu po ovom 
Prijedlogu. 
 
Poslanik Dževad Hodžić: 
Zahvaljujem poštovana predsjedavajuća, dopredsjedavajući, koleginice i kolege, poštovani 
premijeru, ministri i gosti. Ja sam se javio, nemam pitanja, nego bih zapravo ako mogu, ako 
dozvoljavate iznio svoj stav i mislim stav našeg Kluba da mi podržavamo ovu izmjenu 
Zakona o osnovnom obrazovanju, polazeći s jedne strane od činjenice da prihvatamo kako 
predmetno rješenje o kojem se očitovao Ustavni sud FBIH je imalo formulaciju koja je 
omogućavala jezički takvo razumijevanje koje bi išlo ka tome da tu postoji neki momenat 
diskriminiranja. Naime, prihvatamo da možda nije najsretniji izraz „srodni predmet“, a s 
druge strane ovo rješenje prihvatamo zato što je odluka zapravo, mišljenje Venecijanske 
komisije, i očitovanje Ustavnog suda FBIH potvrdilo naš stav na kojem smo insistirali kada je 
ovaj Zakon  o osnovnom obrazovanju bio raspravljan i donesen ovdje u Skupštini. Naime 
potvrdilo naš stav da đaci neće biti diskriminirani tek pod uvjetom da uz vjeronauku kao 
predmet koji određeni broj đaka ima pravo izabrati, drugi đaci moraju biti u poziciji da 
izaberu alternativni predmet, odnosno alternativne predmete. Budući dakle da u osnovi 
Ustavni sud potvrđuje princip koji smo mi zagovarali, u izglasavanju ovakvog zakonskog 
rješenja, a prihvatajući da možda nije najsretniji izraz i prihvatajući konačnu odluku suda, što 
je najvažnije, koja se ne komentira, nego primjenjuje, mi ćemo podržati ovaj Zakon , odnosno 
ovu izmjenu u Zakonu o osnovnom obrazovanju. 
 
Poslanik Enes Zeković: 
Hvala. Gđo predsjedavajuća, dopredsjedavajući, premijeru, članovi Vlade, koleginice i kolege 
zastupnici, dragi gosti, građani Kanton Sarajevo, sve vas srdačno pozdravljam. Ja kao 
zastupnik u Skupština Kantona Sarajevo ću podržati na kraju krajeva dužni smo da podržimo 
ono što nam je sud naložio, međutim, želim da kažem da nisam, ja lično, zadovoljan s 
ovakvom presudom. To sam govorio po ovoj tačci dnevnog reda onda kada je bila na raspravi 
u ovoj Skupština Kantona Sarajevo. To jeste, ono dijete koje ne želi da pristupi učenju 



 

vjeronauke, moje lično mišljenje je da je trebalo taj alternativni predmet da bude Kultura 
religija, gdje bi svako dijete u našim školama učilo kulturu svih religija, prvenstveno koje 
egzistiraju na prostoru BIH i mislim da bi to pomoglo zbližavanju različitosti religija na 
prostoru BIH. Jedan razlog više zato što malo gdje na zemaljskoj kugli ima ovoliko religija na 
jednom malom prostoru. I istorija koja nam je veoma bliska i ono sve što se dešavalo kroz 
našu istoriju, mislim da vodeći računa o tome, kultura religija bi bila potrebna. A li poštujući 
odluku suda ja podržati ovakav Prijedlog. Ja bih samo zamolio resornog ministra, volio bih da 
čujem ima li kakvih prijedloga kako i na koji način vidi da riješimo ovaj problem. 
 
Poslanik Branislav Crnogorac: 
Pozdravljam sve prisutne. Ja bih samo podsjetio da  je Apelaciju Ustavnom sudu podnio bivši 
premijer Fikret Musić,i naravno da me raduje presuda. Presude suda se ne komentiraju, one se 
izvršavaju. A ono što bih ja sugerirao, znači što bih predložio Ministarstvu obrazovanja, a to 
je da dakle alternativni predmet bude između ostalog i sport. Evo ja sam slobodan reći, i 
predlažem da alternativni predmet bude konkretno i poglavito jedan sport kojim se ja bavim, 
dakle džudo sport. A inače ja namjeravam da aktueliziram nešto što je ovih posljednih godina 
na određeni način prisutno u regionu, a to je da se u okviru predmeta tjelesnog odgoja u 
određenom broju sati tretira i džudo kao sport. Ali evo ja ću već na sljedećoj sjednici tu 
inicijativu podnijeti. Hvala. 
 
Poslanik Besim Mehmedić: 
Hvala gđo predsjedavajuća. Pozdravljam sviju. Prije svega i civilizacijska norma je da se 
podrži ono što su odluke suda i one se ne spore. Po meni najvažnije u svemu ovome je da 
diskriminaciju ukoliko je i bilo naznake, i to nije zasluga ničija, nego nas kao društva. Ali mi 
dozvolite da nešto kažem povodom diskriminacije. Ja bih volio, a to znam da je nemoguće i 
bavim se sada utopijom. Religija nikada nije bila problem. Zloupotreba religije i političko 
nadmudrivanje oko toga šta je bolje za djecu nikada nije dobro za djecu. Pa postavljam 
pitanje, imamo li mi danas u Kanton Sarajevo, tamo gdje možemo politički da određujemo 
zajedničke programe koji koincidiraju sa onim što je također civilizacijska norma što se tiče 
istorije, ali  koja daje mogućnost djeci i ne kontaminira ih politizacijom istorije. To bi trebala 
da bude inicijativa ove Skupštine. Jer veoma često, nekada s razlogom, nekada bez razloga, na 
ovaj najveći Kanton u BIH se pošalju signali u kojem ne razumijemo druge i drugačije. Da bi 
to kao što smo svojevremeno donijeli odluku o onim koji nisu konstitutivni, i tada sam 
govorio i sada kažem, za mene u ovoj državi jeste problem u ovom društvu, ako je neko 
diskriminiran u Ustavu, to je veliki problem, ali je također veliki problem da li djeca u 
Sarajevu bili oni Bošnjaci ili onako kako ih drugovi zovu, imaju isti program istorije koji je 
zbog budućnosti za njih važan, na nivou BIH? Religiju smo i ove predmete koji uređuju i na 
ovaj način ispravili, al ne zaslugom jednog, nego nas sviju. Ali ono što sugeriram ministru 
obrazovanja, neka nam pripremi na nivou deklaracije koliko god ona bude utopijska da 
vidimo put obrazovanja djece, toliko kontaminiranih programima djece koje danas imamo. Ja 
nisam čovjek iz obrazovanja, ali mi se čini da je ono što je najvažnije za društvo BH da 
krenemo da rješavamo te probleme, jer ovo smo konačno uz političke dogovore, i 
izglasavanja razriješili, pa i uz pomoć suda. I nije to nikakav greška, i sud treba da radi. Ali 
nije zasluga jednog i jednih, nego nas sviju koji ovdje stavljamo glas danas. Zato sugeriram 
povodom današnje odluke ministru obrazovanja da nam da bar u naznaci, nama koji se ne 
bavimo time, ali hoćemo da znamo i pomognemo, kakvi su programi istorije koju danas djeca 
u osnovnim i srednjim školama izučavaju, kako bi mogli poslati poruku prema svima u BIH. 
Hvala lijepo. 
 
 



 

 
Poslanik Elmedin Konaković: 
Poštovana predsjedavajuća, dopredsjedavajući, poštovani sekretaru, premijeru, ministrice, 
ministri u Vladi, poštovane kolegice i kolege, dragi gosti, cijenjeni gledaoci TVSA, Esselamu 
alejkum i dobar dan. Pa ovaj današnji čin donošenja ili nedonošenja, prihvatanja il 
neprihvatanja odluke je po meni puka formalnost. Po meni, mi odluke suda uglavnom ne 
komentarišemo, ni ovu kao presudu suda, ne  bih komentarisao, ali bih rekao nešto o 
hronologiji ovog zapleta. Kada je jedan ambiciozni ministar u svom mandatu prepoznao jedan 
od problema, koji je bio evidentan, da djeca koja pohađaju vjeronauku, u jednom po meni 
mikro ili malom dijelu, jesu favorizovana u odnosu na drugu djecu koja su na hodniku i 
nemamo način niti da ih zbrinemo niti da ih kontolišemo u tom periodu dok su druga djeca na 
vjeronauci, mi smo se složili da to jeste problem. U toku zbivanja na našoj užarenoj političkoj 
sceni, vjeronauka je bio jedan od aduta kojom smo mi pokazivali snagu jedni drugima i tim se 
problemom bavili na način na koji se nismo trebali baviti. On je rezultirao činjenicom da na 
prijedlog Zakona u kojem je ponovo bez obzira što smo detektovali problem da oni koji 
nemaju ništa jesu diskriminirani, stajali da ponovo u prijedlogu zakona neki ponovno nemaju 
ništa. To je motivisalo ovu skupštinu Kantona da definiše član zakona koji je bio sporan, i taj 
član Zakona koji kaže „srodni predmet“ je tretiran na Ustavnom sudu i sud kaže ne treba to 
biti srodni predmet. Mi se s tim potpuno slažemo, pristajemo da Ministarstvo obrazovanja 
nauke i mladih predloži nastavni plan i program za drugi predmet koji će biti izborni da djeca 
mogu imati izbor i da opet ponovno ne budu na hodniku i da nemaju ništa. Na to smo stavili 
tačku. Zašto smo to radili, u jednom trenutku ja govorim u ime SDA i u svoje lično ime, baš 
zbog toga da se za vrijeme trajanja vjeronauke ne bi ostavila mogućnost da druga djeca šutaju 
fudbal ispod prozora ili se bave nekim, evo kako moj kolega Crnogorac predlaže, bave nekim 
sportovima, ili drugim alternativnim lizalicama, kako bi ili ne bi bili na satu vjeronauke. 
Znači na to nikada nećemo pristati. Mislimo da je ovo Ministarstvo ozbiljno, da ozbiljno radi 
svoj posao, da će taj predmet koji bude ponuđen u nastavnom planu i programu biti jedan 
ozbiljan predmet koji nije srodan vjeronauci, jer ima zaista ljudi koje poštujemo, koji nisu ni 
religiozni, niti imaju potrebu da izučavaju religije i vjere i mi se s tim apsolutno slažemo. 
Nećemo se složiti i nećemo nikada dopustiti da to bude neka lizalica kako djeca ne bi išla na 
vjeronauku, baveći se nekim njima simpatičnim predmetima u dobnom uzrastu u kom ne 
mogu ni racionalno ni rasuđivati.  
 
Poslanik Nedžad Fazlija: 
Zahvaljujem predsjedavajuća, pozdravljam sve prisutne kao i gledaoce koji nas trenutno 
prate. Ja ću, prvo ću se vratiti na komentare mojih kolega prethodnika. A prvo ću postaviti 
pitanje kao što je kolega Brane postavio. Da li ova formulacija zadovoljava sve roditelje, jer 
je u prvobitnom prijedlogu Zakona koji nije tada prošao, voljom većine, piše ovdje: omogućit 
će se pohađanje alternativnog, odnosno alternativnih predmeta. Znači ako ja dobro shvatam 
ovdje će biti više alternativnih predmeta, odnosno bit će mogućnost da vjerovatno roditelj u 
nekoj anketi iskažu svoje opredjeljenje za recimo dodatnim predmetima, za sport, za istoriju, 
za informatiku, za književnost, za ne znam ni ja, sve ono što roditelji imaju, i trebaju da imaju 
pravo. Drugo da li pošto se radi o Zakonu o osnovom odgoju i obrazovanju, a imamo jedan 
slučaj u vrtićima gdje samo je jedna ova opcija, to je vjeronauka u vrtićima, nema nikakve 
druge opcije. Tu bukvalno djeca ne rade ništa nego njih nekoliko, nego zavisi koliko u kojem 
vrtiću sjede odvojeno od druge djece i možda bude jedno, dvoje, troje, petero ili desetero, 
sasvim svejedno, oni su na taj način uskraćeni za neke druge sadržaje. Znači šta je sa 
vjeronaukom u vrtićima odnosno ovim alternativnim mogućnostima. I evo sada komentari. 
Kolega Konakoviću nemate vi šta da prihvatate ili ne prihvatate, u ime svih roditelja. To je 
vaša mogućnost za recimo jednu grupaciju ili populaciju. Ali vi morate, ili mi moramo se 



 

potruditi, evo ovdje kao zastupnici, predstavnici građana, da omogućimo svim građanima da 
imaju jednaka prava, kao što imaju recimo većina u jednom gradu ili u jednoj regiji. Ovo ako 
ne ide u tom pravcu da svi građani, znači ona treća opcija, ali nemojte govoriti nije bilo ništa, 
nego je bilo ni jedno ni drugo, znači neko hoće nešto treće. A to treće je recimo sport, ili 
informatika ili je književnost ili je muzika i ples, neki dodatni časovi, a roditelji neće da 
njihova djeca idu na vjeronauku ili na onaj drugi srodan predmet, kako je to već bila 
formulacija. A treća opcija je bila ni jedno ni drugo. Znači nije bilo ništa, i to je vrlo ružno 
izvrtanje činjenica onako kako je bilo predviđeno i šta je intencija bila ministra koji je to 
predlagao. Kada kažem volja većine, što kolega Besim Mehmedić kaže, jeste ovo je bila volja 
većine. I volja većine je promijenila suštinu ovoga zakona amandmanima i onda smo na 
žalost došli u situaciju da ono protiv čega je Klub SDP-a bio, a to je došli smo u apsurdnu 
situaciju da smo mi bili protiv Zakona koji je predložio ministar koji je dolazio iz reda SDP-a, 
baš iz ove činjenice što su roditelji bili uskraćeni,odnosno njihova djeca za demokratsko 
odlučivanje o izboru predmeta i onoga sadržaja koje dijete treba da upražnjava u tim školama. 
I drago mi je što je Ustavni sud donio odluku kakvu je donio, koju ćemo mi naravno prihvatiti 
ukoliko ministar kaže da ne odluku, nego izmjene ove koje su predočene, ukoliko nam kaže 
da će tu biti mogućnosti i za dodatne predmete kao što je rekao Brane i kao što sam ja 
postavio pitanje. Toliko i hvala. 
 
Poslanik Naser Nabil: 
Uvažena predsjedavajuća, dopredsjedavajući, uvaženi sekretaru Skupštine, koleginice i kolege 
zastupnici, uvaženi premijeru, ministri i gosti, građani Kanton Sarajevo,d dobro jutro i 
Esselamu alejkum. Ja ću se vratiti malo kada smo mi imali tu vrlo žučnu raspravu u vezi s 
tim, a koliko se ja sjećam to je bio zahtjev jednog malog broja ili procenta roditelja a ne 
zahtjev većine. Ono što je jako važno, po meni i što razumijem presudu Ustavnog suda da to 
ipak niko ne može da ne radi ništa. Ipak treba neko da bira. Ako će neko pohađati vjeronauku 
onda u istom vremenu dok traje taj sat ili školski čas, da će ta druga djeca koja imaju pravo 
njihovi roditelji da odrede da imaju ipak, jel to srodni, jel to alternativni predmet, al to je u 
biti da se nešto razgovara u vezi ili filozofije ili istorije ili religije. Ali ja sam ponukan sasvim 
drugim razlogom što sam se javio, a to je. Ja zaista pozdravljam što je premijer odmah 
reagirao ali bih volio da premijer i ministri i zastupnici reagiraju tako i na drugim stvarima 
koje ova Skupština nekada ili uradi nezakonito ili podrži nešto što nije u skladu sa Ustavom li 
bilo šta. Dakle, nije samo da uzmemo vjeronauku ili bilo koju da tako kažem, neke stvari koje 
mogu politizirati u bilo kom trenutku. Završit ću moj komentar na sljedeći način.  Agresija na 
BIH bez obzira na sve moguće interpretacije je nastala isključivo zato što određeni broj ljudi i 
građana ove države su bili drugačije vjeroispovijesti i etničko čišćenje koje je sramno i koje 
se desilo na početku 21 vijeka, trajanje od četiri i više godina i toliko Srebrenica i masovnih 
grobnica, isključivo su ljudi bili krivi zato što su imali drugačije ime i prezime i imali 
drugačiju vjeroispovijest i zbog toga smatram sada moj lični stav, da itekako trebamo voditi 
računa o vjeri i vjeronauci i religiji, bez obzira na sve, jer to je jedini način odnosno jedan od 
mehanizama da mi možemo sutra ne daj bože ako se ponovo tako nešto, na neki način da 
pružimo otpor odnosno da se branimo. Jer imamo pravo na samoodbranu. A to je isto tako 
jedan vid samoodbrane. 
 
Poslanik Branislav Cnogorac – replika: 
Iznenadio me je stav uvaženog kolege Konakovića gdje on spominje neke lizalice. Ja lično 
mislim da njegova košarka nije lizalica. Prema tome i ovaj sport koji sam ja naveo također 
pretpostavljam da nije. Dakle alternativni predmet, oficijalni predmet je u školama tjelesni 
odgoj, pa prema tome apsolutno i legitimno sam predložio dakle taj jedan oficijalni legitimni 
predmet, kao alternativu, kako je t navedeno u presudi. 



 

 
Poslanik Elmedin Konaković – odgovor na repliku: 
Ma jesam nemam ja tu dilemu. Ja sam ako se sjećate pokretač inicijative za uvođenje trećeg 
sata tjelesnog odgoja. Borim se za sva moguća prava djece za bavljenje sportom u osnovnoj i 
srednjim školama i to nije upitno. Nemojte to dovoditi u kontekst ovoga o čemu mi danas 
razgovaramo. To je lizalica ako govoriti o vjeronauci i implementaciji časa vjeronauke. Mi se 
borimo zajedno sinhronizovano za sva prava sportaša u osnovnom odgoju i obrazovanju. 
Nekoliko puta sam insistirao sastanke i naravno da je džudo kao jedan od najkvalitetnijih 
sportova u BIH bitan i treba ga kao izbornu nastavu uvesti, razmišljati o tome ali nemojte 
ljudi da to brkamo s vjeronaukom. Ja to u moje lično ime i u ime SDA neću dozvoliti nikada. 
Hvala. 
 
Poslanik Zaim Backović: 
Zahvaljujem vam se gđo predsjedavajuća što ste mi dali priliku da govorim. Bezdilemno 
komentar sudskih presuda, posebno Ustavnog suda, je besmislen, i naravno treba ga sprovesti 
u skladu sa alinejama koje su navedene u presudi. No predlažem ovoj Skupštini da pokrene 
jednu inicijativu. Nametnutim odredbama o neučenju onoga što nam se desilo, ne elaboriranju 
djeci realnih istorijskih činjenica pa čak i onoga koliko je djece poginulo u ovom gradu, ja 
govorim sada za ovaj grad, za ovaj Kanton, pa čak i 10.000 civila koji su poginuli u ovom 
gradu, naša djeca to u školama ne znaju. Eliminiranje istorijskih činjenica u svijest uvodi 
zaborav,  a zaborav vodi u novi genocid. Neophodno je u velikom broju predmeta izvršiti 
promjenu. Ne zbog toga da bi smo se učili nečemu agresivnom i mrženju bilo koga, bilo čega, 
bilo šta što je različito od mene i nas, nego da bi smo naučili da se više nikada ne bi ponovilo 
na ovim prostorima ono šta se desilo. Prosto je nevjerovatno da naša djeca nemaju pravo ni na 
istorijski čas. Da oni koji su učesnici odbrane Bosne, nemaju pravo da odu u školu i djeci to 
ispričaju neobavezno, ne u redovnoj nastavi. Ja sam zapanjen činjenicama da oni čak ne znaju 
ni za Markale. Oni čak ne znaju jer niko nema pravo niti može niti smije da im to prezentira. 
Ali zato dobro znaju za mnoge bojeve koji nemaju nikakve dodirne tačke sa ovom zemljom. 
Zato dobro znaju u istorijskom kontekstu od krstaških ratova na ovamo sve. A ono što se 
ovdje desilo ne znaju. Zašto nam se nameće zaborav? Gospodine ministre, vi kao ministar da 
pokrenete inicijativu da se makar u neformalnoj nastavi, djeca upoznaju sa realnošću u kojoj 
smo mi živjeli i u kojoj mi živimo. Isključivo istorijskim činjenicama. Ja ne želim ovim da 
plediram da se vrše neke duboke izmjene, ali da se valoriziranje istorije i da se pokaže 
kontekst realnih istorijskih dešavanja, to ipak treba da znaju. Jer mi imamo prazno Podrinje 
zbog toga i da ne nabrajam. Ja vas molim da pokušate pokrenuti tu inicijativu. Hvala. 
 
Predsjedavajuća: 
Hvala vam lijepo. Zaključujem raspravu jer nema više prijavljenih. Ali povodom ove tačke 
dnevnog reda, obratili su nam se iz Sindikata za predškolsko i osnovno obrazovanje. 
Gospodine Sivro izvolite. 
 
Sindikat Saudin Sivro: 
Dobro jutro svima. Ja se zahvaljujem i pozdravljam predsjedavajuću, dopredsjedavajuće, 
zastupnike u Skupštini, ministre u Vladi, goste medije i gledaoce TVSA. Zakon  o osnovnom 
odgoju i obrazovanju se mijenja već četvrti put. Ja sam već 2011 godine za ovom istom 
govornicom ukazao na potrebu da se uradi Zakon  o osnovnom odgoju i obrazovanju koji će 
obuhvatiti sve one nedostatke anomalije koje postoje u Zakonu iz 2004 godine i u koji su 
ugrađene ove izmjene 2006, 08 i 2011. imamo problema na terenu, ja vas moram izvijestiti 
oko funkcionisanja školskih odbora. Školski odbori u OŠ su nakaradno postavljeni na način 
da broje 7 članova, a da odluku donosi 2/3 većina. Ovo tijelo donosi odluku natpolovičnom 



 

većinom. Ti školski odbori za razliku od UO i NO, javnih ustanova i preduzeće u SK, nisu 
plaćeni a u njihovoj strukturi su tri roditelja koji su uglavnom i često nezainteresovani i teško 
im je da dođu u svako doba u školu zbog nečega što nije uopće ni plaćeno, a što često i ne 
funkcioniše. Dva zaposlenika, jedan predstavnik općine i jedan predstavnik ministarstva. I 
postoji nešto što je zakonska upitnost trenutno tih školskih odbora jer je prošle godine bio 
konkurs za te školske odbore. Mi smo tada i govorili da je anomalija što se u školskim 
odborima nalaze. Ja ću za minutu završiti. To je jedan jedina stvar pored ove druge koja se 
zove struka, ja sam želio samo kazati na anomaliju, to je moja obaveza. Ja sam ministra 
upoznao, želim vas poslanike, zastupnike u Skupštini, ministre u Vladi, upoznati s tim da je 
potrebno uraditi Zakon  i da ne funkcionišu školski odbori. Vi možete da uradite šta god 
hoćete, vi ste zakonodavno tijelo i mi ćemo naravno provoditi to u praksi. Druga stvar koja je 
također bitna brojčano ocjenjivanje. Proveli smo jednu peticiju među učiteljicama, želimo da 
se učenici ocjenjuju od početka drugog razreda, to je struka kazala, više od 75% učitelja koji 
rade na terenu, ministar me zamolio da to zvanično ne šaljemo, nego ćemo to uraditi u 
narednom periodu. Nadam se da ćemo stići do kraja ove godine da pripremimo i taj Zakon  u 
koji ćemo ugraditi nešto što je dobro za našu djecu. Ja nisam ovdje da politiziram obrazovanje 
ja sam ovdje i moja obaveza je da depolitiziram obrazovanje i ne bih volio nikada  više, a i 
danas sam slušao politiziraju jednog od predmeta koji je ravnopravan sa svim drugim 
predmetima i neke druge inicijative za neke druge alternative su opravdane međutim iziskuju 
dodatna novčana sredstva, morali bi zapošljavati nove ljude, a i ovako imamo problema jer 
nam se na spiskovima pojavljuju mrtvi ljudi. Na platnim spiskovima neko stavlja mrtve ljude. 
Hvala lijepo i oprostite ako sam bio dug. 
 
Predsjedavajuća: 
Hvala vam gospodine Sivro, niste bar što se mene tiče, niste ja sam shvatila da vam je povod 
za ovo što ste nas informisali i što sugerišete bio Zakon  koji je na tapetu a dabome da niste 
imali potrebu da komentarišete odluku Ustavnog suda. Dakle s ovim smo zaključili raspravu. 
Izvolite ministre. 
 
Ministar Damir Marjanović: 
Uvažena predsjedavajuća, ja vam se zahvaljujem. S obzirom da je bilo postavljenih pitanja 
imam obavezu da na njih odgovorim. Prva stvar uvaženom zastupniku Zekoviću. Već u 
prošloj godini školskoj je pripremljen jedan alternativni predmet koji se zove Društvo, kultura 
religija i to je jedan od alternativnih predmeta. I on će biti već uveden u plan i program kao 
alternativni predmet. Stav ministarstva je vrlo jednostavan i kako smo mi to razumjeli, a 
vidim da se i kroz diskusiju uvažena zastupnica i zastupnika to provlači, jeste vezano za ovaj 
predmet kada kažemo alternativni predmet. To nije nikakav izborni predmet po onom 
principu hoće nećeš- nego se omogućava svima ateistima, agnosticima i ateistima da izaberu 
nešto od toga. Jedan od predmeta o kojem isto razmišljamo jeste jedan alternativni predmet 
koji se zove Zdravi životni stilovi koji je već planom i programom predviđen i mislim da 
ćemo u Vijeću roditelja, ne da mislim, nego sam siguran da ćemo u narednom periodu koji e 
biti vrlo brzo zbog toga što nam se približava nova školska godina Vijeću roditelja ponuditi 
planove i programe ovih predmeta, roditelji će imati priliku da izaberu od ovih predmeta 
shodno njihovom filozofskom i vjerskom opredjeljenju šta žele njihova djeca da slušaju.  
Pitanje gdina Fazlije bilo je šta ćemo sa vrtićima. Kao što znate da prema planu Ministarstva 
obrazovanja u 2013 godini predviđene su izmjene zakona i predškolskom sektoru, i u 
srednjem sektoru. Svakako prilikom tih izmjena vodit ćemo računa i o ovom pitanju i 
poštivanju odluke suda FBIH. 
Mislim da sam odgovorio na sva pitanja. Vezano za inicijative za povijest i tu imam 
informaciju, pošto je bar tri poslanika postavilo to pitanje. U januaru 2013 godine već je 



 

pokrenuta jedna stručna ekipa koja analizira sve planove i programe, ne samo povijesti nego i 
svih ostalih predmeta. U sklopu toga povijest će zauzeti također značajno mjesto i u sklopu 
onoga što struka bude predložila napravit će se određene revizije. Ja vam se zahvaljujem na 
pitanjima i diskusijama. 
 
Poslanik Nedžad Fazlija: 
Zahvaljujem vam ministre na odgovoru, međutim nisam baš uvjeren da sam dobio odgovor na 
postavljeno pitanje, odnosno pitanje roditelja. Hoće li roditelji imati mogućnost da se oni 
opredijele. Super što ste vi predložili da ima taj već alternativni na koja mnoga djeca idu, 
Društvo, kultura religija, ovaj Zdrav život, slažem se da treba. A da li će roditelji imati 
mogućnost kroz neku anketu da se opredijele za neki drugi predmet. Ja shvatam da su to 
dodatni troškovi. Međutim nisam bez razloga pitao vezano za vrtiće. Vjeronauka se u vrtićima 
finansira odnosno poduka iz vjeronauke u vrtićima se finansira iz budžeta a recimo roditelji 
kojima djeca hoće da idu na dodatne časove engleskog i plesa moraju to platiti iz svojih 
džepova. Pa samo me interesuje za ovu prvu varijantu da li roditelji imaju pravo i da li će 
imati pravo, pošto se vidjelo da su diskriminisani na ovaj način da su im se uskratila prava, da 
li će imati da se opredijele za šta su i ovo za vrtiće i vjeronauku. Hvala. 
 
Ministar Damir Marjanović: 
Ja se zahvaljujem na dodatnom pitanju. Vjerovatno nisam bio dovoljno decidan kada govorim 
o osnovnom obrazovanju već sada roditelji imaju svaki put na početku školske godine dobiju 
anketu koju treba da popune. I ovaj put svakako će roditelji dobiti anketu koju će popuniti i na 
kojoj će se jasno izjasniti od ponuđenih predmeta šta žele da njihovo dijete sluša. Što se tiče 
vrtića, kao što sam vam rekao, reformiranje tog dijela zakonodavstva je tek pred nama i 
prilikom reformi svakako ćemo voditi računa i o ovoj presudi. A vezano za ove alternativne 
predmete koji se javljaju u osnovnom obrazovanju, prilikom njihovog uvođenja nekako da se 
malo referiram i na ono što su kolege iz Sindikata rekle. Prilikom njihovog uvođenja svakako 
će se voditi računa o izdacima koji su neophodni za realizaciju toga predmeta. Mi smo tu 
napravili analizu i vidjeli smo da neće trebati nova upošljavanja, da alternativni predmeti 
eventualno bit će pokriveni od strane naših suradnika, odnosno kolega iz osnovnog 
obrazovanja koji eventualno mogu biti proglašeni tehnološkim viškom. Ja se zahvaljujem. 
 
Poslanik Branislav Crnogorac: 
Šta rukovodi uvaženog ministra da pod alternativnim predmetima ono ne može biti sport, a 
šta ako ti budu tražila djeca, ako to budu tražili roditelji? Uistinu mi nije to jasno, pa evo želio 
bih da ako je moguće ministar to pojasni jel kao što znamo to je predmet u osnovnom 
srednjem obrazovanju, prema tome ne vidim razloga zašto ne bi upravo i sport bio jedan 
alternativni predmet? 
 
Ministar Damir Marjanović: 
Ja vam se zahvaljujem na ovome pitanju. Definitivno, kada budemo kreirali te alternativne 
predmete uzet ćemo sve opcije u obzir. Kada budemo kreirali programe alternativnih 
predmeta uzet ćemo sve opcije u obzir sve ovo što smo do sada naveli i onda ćemo dati struci 
da odluči šta može da ponudi kao te alternativne predmete. Nećemo zanemariti niti jedan od 
aspekata osnovnog obrazovanja. Hvala vam. 
 
Poslanik Elmedin Konaković: 
Imam jedan komentar i jednu ispravku krivog navoda. Ne bih da završimo tačku dnevnog 
reda s konstatacijom da su diskriminirani roditelji i djeca u OŠ. Vjeronauka je izborni 
predmet koja od uvođenja uz sve tehničke pogreške u procedurama je uvijek imala opciju da 



 

idete ili ne idete na vjeronauku. Niko vjeronauku nikome nije nametnuo. Ja ću ponoviti dio 
kada smo ustanovili da jeste nepošteno prema onima koji su na hodniku da budu na hodniku, 
krenuli smo u rješavanje problema. Na kraju smo dobili prijedlog da neka djeca idu na 
vjeronauku i da neki opet budu na hodniku. S tim se nismo složili i nećemo se složiti. Kao što 
se nećemo složiti da pandam matematici , fizici istoriji budem sport. Nećemo se složiti ni da 
pandam vjeronauci bude sport. A za sport ćemo se boriti na sve moguće načine uvođenjem 
trećeg časa, sekcijama, stimulisanjem bavljenja sportskim aktivnostima u OŠ, na sve moguće 
načine, ali matematici fizici, biologiji, vjeronauci pandan ne može biti sport. Hvala. 
 
Predsjedavajuća: 
Hvala lijepo. Evo ja konačno zaključujem raspravu. Svima hvala na učešću, prije nego što 
pozovem poslanike da pristupe izjašnjenju, ja imam 31 uključenu karticu a prema evidenciji 
imam samo tri opravdana odnosno neopravdana izostanka. Ne znam jesmo li svi tu ali 31 
poslanik je imao verificiranu karticu. A u Sali je 30. sada nas je 31. 
 
Lijepo vas molim da pristupimo izjašnjenju. 
 
MOLIM POSLANIKE DA PRISTUPE IZJAŠNJAVANJU O  PRIJEDLOGU  
ZAKONA O IZMJENAMA ZAKONA O OSNOVNOM ODGOJU I OBRAZOVANJU- 
HITNI POSTUPAK 
 
Sada nas je prisutno 32. nije glasalo 2. 30 je pristupilo glasanju i svih 30 su bili ZA, nije bilo 
suzdržanih i nije bilo protiv. 
 
KONSTATUJEM DA JE SKUPŠTINA DONIJELA ZAKON O IZMJENAMA 
ZAKONA O OSNOVNOM ODGOJU I OBRAZOVANJU. 
 
Prelazimo na tačku 6. 
 
 
AD – 6. 
 
PRIJEDLOG ZAKONA O IZMJENAMA I DOPUNAMA ZAKONA O VISOKOM 
OBRAZOVANJU  
Prijedlog ovog Zakona dobili ste uz poziv za sjednicu. Amandmane Kluba poslanika SDP i 
poslanika SBB-a Dževada Rađe i Nasera Nabila ste dobili u dopunskom materijalu. 

Molim ponovno uvaženog ministra gdina Marjanovića, da kao predstavnik Predlagača  
podnese uvodne napomene i da se izjasni o  podnesenim amandmanima. 
 
Ministar Damir Marjanović: UVODNO IZLAGANJE 
 
Predsjedavajuća: 
Hvala lijepo ministru. Dakle evo, imamo prostor za razgovor, pitanja diskusiju, komentare, 
izvolite. 
 
Poslanik Predrag Kojović: 
Zahvaljujem predsjedavajuća. Pozdravljam sve prisutne. Ministre ja sam također bio član ove 
komisije, vi ste me zamolili i insistirali, i ja sam vam rekao da se osjećam nezgodno da 
učestvujem u radu Komisije čiji prijedlog zakona neću podržati, ali vi ste insistirali. I onda sa 



 

ja vas molio da i predložio na toj komisiji koja je čini mi se usvojila zaključak a to je da će se 
pred skupštinu iznijeti zaključak da će se u periodu od 6 mjeseci od usvajanja ovoga Zakona , 
Ministarstvo izaći pred ovu skupštinu sa zakonom o UNSA koji će dovesti do integracije 
USNA. Pa me sada samo zanima da li je taj zaključak povučen, niste ga iznijeli ili će biti 
predložen ovoj Skupštini? 
 
Poslanik Besim Mehmedić: 
Hvala gđo predsjedavajuća. U članu 11. član 35 mijenja se i glasi (moram pročitati jer mi nije 
jasno kako će se realizirati): „Visokoškolska ustanova koja prestaje sa radom obavezna je 
obezbjediti novčana sredstva za završetak studija kod druge odgovarajuće visokoškolske 
ustanove za sve studente upisane prije donošenja odluke o prestanku rada i po cijeni studija 
sadržanih u elaboratu“. Meni je ovo jasno samo pitam ministre na koji način i ko će vršiti 
kontrolu ovoga što je rečeno, s obzirom da se ovdje radi o novčanim sredstvima, onda koliko 
ja razumijem, i zato bih volio da dobijem odgovor, mora postojati neki vid bankarske 
garancije i na broj studenata i na broj i količinu i kontrolu, što je najvažnije. Pretpostavljam da 
će to Ministarstvo raditi, pa da mi poslije rasprave ili u toku odgovora date odgovor zbog vas 
a i zbog nas, ko će ovo kontrolirati a i na koji način. Jer na kraju krajeva onda moramo biti 
jasniji i u Zakonu šta je obaveza i ko to kontrolira? Hvala lijepa. 
 
Poslanik Eldar Čomor: 
Uvažena predsjedavajuća, dopredsjedavajući, premijeru. Članovi Vlade, kolegice i kolege 
zastupnici, gosti, građani Kanton Sarajevo, Esselamu alejkum i dobar dan. Imam jedno pitanje 
za ministra. U članu 37 ovoga zakona, Član 104 mijenja se i glasi, pa stav 3. glasi: 
„visokoškolska ustanova može članu akademskog osoblja koje je izabran odnosno imenovan 
na neku javnu dužnost angažovati u naučno nastavnom procesu sa propisima kojima se 
uređuju radni odnosi. Ovim članovima se zapravo daju ovlaštenja ili mogućnost ljudima koji 
su imenovani na javne dužnosti da rade isto tako i na visokoškolskim ustanovama pod 
određenim uslovima. Ali me ovdje interesuje da li se ovaj član odnosi i na državne 
službenike, da li oni isto tako mogu ostvarivati to pravo? 
 
Ministar Damir Marjanović: 
Hvala vam uvažena predsjedavajuća. Čovjek se uči dok je živ, pa ako nešto i preskočim 
nemojte mi zamjeriti. Ja sam ne znam ja sam obično poprilično glasan, onda se vjerovatno 
odaljim previše od mikrofona. 
Vezano za pitanje Peđe Kojovića, to je tačno. U potpunosti se slažem i to je ono što smo htjeli 
da ostavimo u ovom dijelu i jako uvažavamo i ja kao ministar jako to prihvatam. Komisija 
koja je radila na pregledu onoga što je došlo iz javne rasprave jako je vrijedno radila i na svim 
mogućim analizama. 
I evo pročitat ću konkretne zaključke: 
1. Komisija se u svom radu ograničila na one odredbe Zakona o visokom obrazovanju za koje 
je procijenila da bi mogle ugroziti rad visokoškolskih ustanova na području Kanton Sarajevo, 
2. Nakon intervencije u tekstu Zakona o visokom obrazovanju, Komisija smatra da Zakon  ne 
predstavlja adekvatan normativan okvir u kojem bi se osigurali akademski standardi, 
normativi za funkcioniranje UNSA, i njegovih članica u smislu stvaranja pretpostavki za 
daljnji razvoj UNSA i njegovo ravnopravno uključivanje u evropski prostor evropskog 
obrazovanja. S tim u vezi Komisija predlaže Ministarstvu za obrazovanje i nauku i mlade 
Kanton Sarajevo da u roku od 6 mjeseci inicira donošenje Zakona Univerziteta u Sarajevu 
kojim bi se otklonile sve slabosti važećeg normativnog okvira. 
Ono što moram reći, prvi put zahvaljujući između ostalog i članovima Komisije, uvaženoj 
prof Hanki Vajzović, uvaženu prof Rifatu Škrijelju, uvaženom prof Muniru Taloviću, 



 

uvaženom prof Zenaidu Đelmi, uvaženom kolegi Peđi Kojoviću, a posebno uvaženom kolegi 
Sifetu Kukuruzu i Abidu Fejziću, moram reći da je mnogo toga jako dobro urađeno i da prvi 
put su se pojavili i određeni članovi Zakona koji idu stvarno u pravcu i kažu šta se treba i 
kako se treba uraditi. S tim u vezi kao ministar obrazovanja ovaj drugi dio zaključka 
prihvatam da posebno u slučaju ako se ovi članovi ne ispoštuju, i posebno u slučaju ako ne 
uslijedi odgovor univerzitetske, tj akademske zajednice po onome što se zove donošenje 
statuta i svih onih aktivnosti koje trebaju da preduzmu, svakako će Ministarstvo biti na tom 
fonu i inicirati. Ja se zahvaljujem i tačno je, ja sam zamolio gdina Peđu Kojovića kao i sve 
ostale članove ove Komisije da uzmu tu pomalo nezahvalnu ulogu i sastajali smo se danima i 
noćima i evo javo im se zahvaljujem na onome šta su uradili. 
Pitanje broj dva, uvaženi gospodine Mehmediću, evo prenijet će mu neko, prilikom osnivanja 
visokoškolske ustanove se daje nešto što se zove bankovna garancija. Onoga momenta kada ta 
visokoškolska ustanova prestane da postoji, ja nisam finansijski ekspert, ali definitivno 
Ministarstvo obrazovanja će se posavjetovati na koji način će se iz te bankovne garancije 
obezbijediti sredstva da se ispoštuje ono što je napisano u Zakonu. 
Uvaženom zastupniku Čomoru, ja vam se zahvaljujem  na ovom pitanju, jer bio sam u jednoj 
maloj dilemi, da li da odmah se osvrnem na ovo pitanje, zato što se u medijima pojavila jedna 
informacija za ovaj član, evo ga novi ministar je došao i kreirao je Zakon  po sebi, da konačno 
riješi svoj problem da kao ministar može da predaje na fakultetima. Znate moj stav je tu 
poprilično jasan. Onoga momenta ako ikada budem u koliziji sa obavljanjem dvije funkcije ja 
tačno znam koju ću odabrati bez ikakvih problema. Ovaj član je bio već u nacrtu i u 
prethodnome sazivu Vlade, ljudi koji su pravili taj nacrt, oni su predložili taj član. U tom 
članu, bio je u javnoj raspravi i niko o njemu se nije referirao, niko ga nije ni stavio pod 
upitnik, itd. Tako da je taj član, koji je bio već u nacrtu, koji znači nije napisao niti dopisao 
ministar Damir Marjanović za neko rješavanje svojih egzistencijalnih svojim problema, već tu 
stajao i tako je ostao.  
Vezano za vaše pitanje, mogućnost angažmana državnih službenika u nastavnom procesu, 
obavljanje dopunske djelatnosti od strane državnih službenika kao mogućnost uređena je 
posebnim zakonom. zakonom o državnoj službi FBIH, član 19. odnosno Uredbom o 
poslovima osnovne djelatnosti iz nadležnosti organa državne službe koje obavljaju državni 
službenici uvjetima za vršenje tih poslova i ostvarivanje prava iz radnog odnosa član 32. kako 
je ovo pitanje već djelimično i to dobrim dijelom regulisano posebnim zakonom, nismo 
smatrali da je potrebno isti društveni odnos ponovo na neki način određivati u ovome zakonu. 
Eto, to je odgovor u biti. Nadam se da ste zadovoljni. 
Ah, amandmani, ja se izvinjavam. Dakle, imali smo, evo imam pred sobom, amandmane koji 
su došli iz Kluba zastupnika SDP BIH, Vlada Kanton Sarajevo nije se očitovala o tim 
amandmanima zbog tehničke nepravilnosti, ja se izvinjavam a ko sam nešto pogrešno rekao u 
toj terminologiji. Naime, poenta je da su amandmani se pozivali na članove postojećeg 
zakona, a ne na članove prijedloga zakona, tako da je bilo određenih pravih nedoumica na šta 
se odnosimo. S tim što moram odmah reći i ovdje iskoristiti priliku da je Ministarstvo 
obrazovanja svakako neformalno i u okviru analiza prethodnih analiziralo sve amandmane 
detaljno. 
Što se tiče amandmana koji su došli od strane zastupnika SBB gdina Dževada Rađe mi smo se 
o njemu očitovali i stav Vlade je bio da se prihvata izjašnjenje Ministarstva i da se predloženi 
amandman usvaja.  
I što se tiče amandmana koji je došao od uvaženog gdina Nabila Nasera, stav Vlade je bio da 
se prihvata izjašnjenje ministarstva i predloženi amandman se nije usvojio. 
U biti to je to. 
 
 



 

 
Predsjedavajuća: 
Dakle, amandman gdina Rađe je postao je sastavni dio prijedloga Vlade i o njemu se u 
proceduri nećemo izjašnjavati. 
Evo ja sada otvaram raspravu po predloženom zakonu. 
 
Poslanik Dževad Hodžić: 
Zahvaljujem, mada ja nisam priželjkivao da i po ovoj tačci dnevnog reda u raspravi budem 
prvi, možda nije. Pa nekako sam ja čekao da se neki drugi jave, ali nisam taktizirao, nego 
zapravo ne mislim da je najvažnije to što ću ja kazati, ja zapravo želim da kažem, želim da 
podsjetim sve uvažene koleginice i kolege, na ono što je na neki način već istaknuo i ministar 
i ovaj Zakon  o izmjenama i dopunama Zakona o visokom obrazovanju već je praktično 
gotovo bezmalo dvije godine na ovaj ili onaj način, ili godinu i pol u svakom slučaju, na ovaj 
ili onaj način i u javnoj raspravi i u skupštinskim procedurama i raspravama i na sjednicama 
Vlada u tri sastava i u kabinetima trojice ministara za obrazovanje i vjerujem da je većina ili 
svi koleginice i kolege zastupnici pažljivo pregledati i proučili konačnu formu prijedloga 
izmjena i dopuna od strane sadašnje Vlade i ministra. I siguran sam da svi prepoznajemo 
činjenicu da je u kreiranju ovih izmjena zaista sudjelovalo ne samo tri Vlade na čelu sa tri 
premijera, odnosno dva premijera ali tri sastava Vlade i tri ministra, nego da smo i mi jako 
puno imali rasprava o ovim izmjenama dopuna zakona, da je i prethodni ministar uključio 
akademsku zajednicu preko jedne odnosno dviju stručnih i kompetentnih komisija koje su u 
velikoj mjeri predstavljale mada ne sasvim do kraja jer je bilo i drugačijih stavova i mišljenja, 
ali komisije koje su predstavljale stavove iskustva i mišljenja akademske zajednice 
univerziteta, fakulteta preko mnogih dekana koji su bili uključeni u komisiju, u kreiranju ovih 
izmjena sudjelovao je i sadašnji ministar za obrazovanje u najvećoj mjeri i po mom mišljenju 
na najbolji način, uključujući i ovu komisiju koju je on spominjao i uključujući zapravo u 
javnoj raspravi dajući prvenstvo stručnim mišljenjima akademske zajednice i predstavnika 
univerziteta, tako da ja očekujem, unatoč tome što i sam mislim da ponovno ovo nije kako bih 
rekao, pa naravno razumije se, ni jedan Zakon  nije savršen, ali ove izmjene još nisu postigle 
ono možda najbitnije što nam treba u reformama visokog obrazovanja u Kanton Sarajevo, a 
koje se  postižu i zakonskim pretpostavkama. Ja znam da većina, vjerujem da i većina 
koleginica i kolega kao i ja sam vidi u ovim izmjenama još uvijek prostora za mnogo toga što 
bi trebalo učiniti, ali ja vjerujem da u ovom trenutku je ovo što imamo u predloženim 
izmjenama i dopunama zakona najviše što u potrebnoj političkoj i vremenskoj konstalaciji 
koju imamo na raspolaganju možemo postići. Dakle, poenta ili ono što ja bih htio da izrazim 
je da ćemo očekujem većina podržati ove izmjene, budući da smo i većina nas i većina 
političkih opcija sudjelovali u kreiranju ovih izmjena i da ćemo ovim izmjenama Zakona o 
visokom obrazovanju postići značajne pretpostavke da se u narednom razdoblju, a pogotovo 
sa usvajanjem statuta, odnosno zakona o UNSA, koje također snažno podržavam, postići 
pretpostavke da napravimo jedan ne konačan, ali važan korak i iskorak prema onome što će 
nas u narednom razdoblju čekati i što će biti zadaća i akademske zajednice i Vlade i Skupštine 
i zastupnika da se postigne potpuna integracija USNA i da se izvrše još neke druge reforme 
koje će ići u pravcu prilagođavanja visokog obrazovanja privrednim i ekonomskim razvojnim 
zahtjevima ovog Kantona ali i BIH u cjelini. Zahvaljujem. 
 
Poslanik Alić Haris: 
Hvala predsjedavajuća. Uvažena predsjedavajuća, dopredsjedavajući, zastupnice, zastupnici, 
sekretaru, premijeru, ministri, uvaženi prisutni, cijenjeni gledaoci koji nas posmatraju, sve vas 
topolo selamim i pozdravljam. Na samom početku svoje diskusije hoću da čestitam 
Ministarstvu i ministru te komisiji koja je radila na pripremi ovih izmjena i dopuna na sjajno 



 

obavljenom poslu. Očito je da je ovaj Zakon  nakon svih mogućih procedura kao što je rekao 
ministar već smo razgovarali o njemu u septembru mjesecu i u julu mjesecu sazrio da ga 
danas usvojimo i trebamo ga danas podržati i usvojiti. Ovaj Zakon , odnosno izmjene i 
dopune koje imamo ispred sebe su važan segment jer utiču na edukaciju, osposobljavanje 
ljudskih resursa koji direktno utiču na funkcionisanje osnovnog i srednjeg obrazovanja i 
ukupno svih segmenata društva u Kanton Sarajevo. Ponuđene izmjene i dopune Zakona su 
očito zasnovane na problemima iz prakse, i to je ministar kazao. Ove izmjene nas primiču 
integraciji univerziteta što nam je danas neophodno i ovaj Zakon  koji je ispred nas određuje 
jasne poteze i vremensku dinamiku i definiše obaveze Univerziteta i naredne korake koje 
treba da urade kada je u pitanju statut univerziteta. Hoću da istaknem nekoliko važnih stavki 
koje su unaprijeđene kroz ove izmjene i dopune zakona, a one su sljedeće: dakle, ovaj Zakon , 
odnosno izmjene regulišu dodatan status pridruženih članica univerziteta, pojačana je ono što 
Bolonjska deklaracija i Bolonjski proces zahtijeva, pojačana je horizontalna mobilnost 
studenata, dodatno je precizirano značenje vanrednog studija, studija na daljinu, unaprijeđeni 
su termini i dinamika početka nastave na prvom, drugom i trećem ciklusu studija u zimskom i 
ljetnom semestru. Detaljnije su precizirani elementi vrjednovanja pojedinih studentskih 
aktivnosti, zatim detaljnije je opisan redovni popravni jesenji ispitni rok, što je veoma važno 
za studente. Jedna možda sitnica ali možda i važna stvar, da je termin popravni ispit 
zamijenjen terminom ponovljeni ispit, što je dobro. Dalje, mogućnost angažovanja istaknutih 
stručnjaka iz prakse je ovdje potencirana što je važno za obrazovni proces. I ministar je ovu 
stvar istakao što je također važno da redovan student može samo dva puta obnoviti godinu i 
prelazi u samofinansirajući studij i nije na teret države. I još jedna stvar kada su u pitanju 
akademska zvanja i riješena na fleksibilan način što direktno utiče na status nastavnika, 
docenata, profesora kada su u pitanju njihova akademska zvanja. Ovo su samo neke od stavki 
koje sam smatrao da treba spomenuti i koje unapređuju visoko obrazovane institucije i 
procese na ovim institucijama i još jednom čestitam ministru i komisiji koja je radila na 
ovome i smatram da trebamo ovaj Zakon  danas podržati.   
 
Poslanik Munir Talović: 
Uvažena gđo predsjedavajuća, dopredsjedavajući, premijeru, ministri, poslanici, svi prisutni u 
Sali, kao i gledaoci pored malih ekrana. koristim priliku da vas sve skupa pozdravim i da dam 
neke svoje opservacije vezane za ponuđeni materijal kada su u pitanju izmjene i dopune 
Zakona o visokom obrazovanju. Prije svega želim da zahvalim uvaženom ministru 
Marjanoviću što mi je dao priliku da budem sastavni dio ove komisije. Da mu posebno 
zahvalim što je dozvolio onu potpunu autonomiju u radu te komisije i ono što je komisija 
pripremila to se sada nalazi ovdje ispred poslanika bez imalo izmjene ili cenzurisanja nekog 
materijala i to je jedna posebna kvaliteta. O samom prijedlogu zakona izmjena i dopuna 
zakona o visokom obrazovanju bih možda pod 
A) iznio činjenicu da je sada u ovom trenutku najbliži taj integrativni dio univerziteta, 
odnosno visokog obrazovanja. Najbliže će ispuniti onu svoju konačnu zadaću o integraciji 
visokog obrazovanja i u ovom slučaju ćemo sigurno imati da ne kažem u potpunosti 
funkcionalno prostorno, materijalno tehničko pa i drugo integrisanje UNSA.  
B) istakao bih onaj unutarnji dio koji smo kroz neke stavove da tamo gdje neki članovi koće 
gdje su se u praksi pokazali kao otežavajuća okolnosti, gdje su sužavaju itd., da ih otkočimo , 
da proširimo i da prodiše na neki način akademska zajednica jer u praksi je jako puno bilo 
primjera kako su neki članovi zakona bili nespretno ili kao ne najbolje rješenje sužavali i 
sprječavali funkcionisanje pa je naš zadatak bio dosta skučen jer nismo imali puno manevra i 
prostora da to bi najbolje mogli raditi kada bi pravili novi Zakon , ali od onoga što smo imali, 
onda smo tražili najbolje i mislim da smo napravili od materijala koji smo imali, najbolju 
moguću soluciju i varijantu. I ono što želim na kraju reći da akademska zajednica očekuje 



 

usvajanje ovog zakona, dugo ga čeka, već dvije godine smo radili na ovom zakonu. Ja sam 
imao tu čast da budem i u prethodnoj komisiji, kojoj sigurno i ovim putem želim iskazati 
zahvalnost jer su i oni pripremili jedan dobar dio materijala, tako da zadnji puta kada je ova 
Skupština vratila taj Zakon , bilo je samo zbog dva amandmana koja su ovim slučajem već 
ispoštovana, uređena i još popravljeno nešto, tako da je akademska zajednica koja očekuje 
usvajanje ovog zakona dala svoj doprinos kroz grupaciju i kroz ljude koji su bili iz akademske 
zajednice u komisijama i mislim da ćemo u ovom trenutku, usvajanjem ovog zakona, pomoći 
boljem funkcionisanju akademske zajednice. Naravno, ovdje ne treba stati i treba ući još 
dublje u ove probleme i u budućnosti pogotovo kroz utvrđivanje stvarnog stanja i načina 
finansiranja i načina raspodjele sredstava i načina trošenja sredstava na visokoškolskim 
ustanovama, dovesti to opet u stanje normalnog funkcionisanja onako kako bi praksa najbolje 
mogla da da u datoj situaciji, jer se mi moramo prilagođavati. Još jednom izražavam svoje 
zadovoljstvo što sam bio član ove komisije i sigurno ću podržati  a u dogovoru i Klub SBB-a 
će podržati ovaj Zakon. Hvala vam. 
 
Predsjedavajuća: 
Hvala lijepo. Prije nego što prozovem narednog poslanika i dam mu šansu da diskutuje, 
zamolila bih službe da zamole naše kolege u hodniku, da ako već nisu ovdje, da tamo bar 
budu tiši, jer gospodin Haverić treba da dobije riječ, neće se čuti od galame koja je iza 
njegovih leđa. 
 
Poslanik Tarik Haverić: 
Zahvaljujem gđo predsjedavajuća. Gospodine ministre član 96 postojećeg zakona o visokom 
obrazovanju utvrđuje minimalne uslove za izbor u nastavnička zvanja. Pored ostalog to su 
najmanje tri naučna rada objavljena u priznatim publikacijama za docenta ili najmanje pet 
naučnih radova objavljenih u priznatim publikacijama za vanrednog profesora. Član 100 istog 
Zakona, a pozivam se na prečišćeni tekst mislim da je to 22/10 pobliže objašnjava šta su to 
objavljeni naučni radovi ili priznate publikacije, pa kaže: „sadržaj tih pojmova preciznije se 
uređuje statutom visoko školske ustanove“. To znači da se zainteresiranima koji sjede i 
odlučuju u naučno nastavnim vijećima pruža mogućnost da sami odrede koliko su uspješni. 
Ono što nije dopušteno studentima da sami odlučuju o kriterijima ocjenjivanja i obimu znanja 
potrebnog za prolaznu ocjenu, očito je dopušteno njihovim nastavnicima. Tako se događa da 
se priznatim publikacijama proglašavaju dnevne novine, a naučnim radovima prikazi tuđih 
knjiga. Za one koji ne prođu ni kroz tako rijetko pletenu mrežu, a i njih ima, član 101 
postojećeg zakona predviđa da zapravo ne moraju objavljivati u priznatim publikacijama. 
Dovoljno je da je njihov rad objavljen bilo gdje, recenzira najmanje dvoje recenzenata 
najčešće njihovih kolega kojima će kandidat uzvratiti uslugu kada na njih dođe red. Član 95 
propisuje da se  akademsko osoblje na univerzitetu osim redovnih profesora bira na određeni 
izborni period po isteku kojeg se raspisuje natječaj za sva zvanja. To znači da nastavnici ako 
ne zadovoljavaju uslove ili se na natječaj javi bolji kandidat mogu ostati bez posla, što je 
uobičajena praksa u akademskim sredinama zemalja koje nam služe kao uzor i referenca, ipak 
nije poznat ni jedan takav slučaj posao na univerzitetu je doživotan. To naravno ne znači da 
svi apsolutno svi nastavnici zaslužuju mjesta koja zauzimaju i da su potpuno kvalificirani za 
posao koji obavljaju već da su pravne norme koje ova Skupština grozničavo proizvodi, na 
žalost primarno i sekundarno neefikasne. Drugim riječima, niti se njihovi adresati po njima 
ponašaju, niti ih vlast zbog toga sankcionira. Ovaj Zakon  je jedna takva norma, osim što ne 
doprinosi, osim na kozmetički način ostvarenju integracije univerziteta kao proklamiranog 
društvenog cilja, on izmjenama i dopunama koje su ponuđene uopšte ne dotiče ove flagrantne 
disfunkcionalnosti, i betonira postojeće stanje. Žao mi je što tome doprinose i predloženi 
amandmani Klub SDP-a koji jednu nekoć respektabilnu ustanovu kakva je bio UNSA a koji 



 

se zbog toga i nalazi otprilike na 2000 mjestom na nekim rang listama svjetskih univerziteta, 
definitivno potvrđuju kao organizaciju za rješavanje statusnih pitanja uposlenika. Zbog toga 
nećemo glasati za ovaj prijedlog. 
 
Poslanik Naser Nabil: 
Hvala. Za razliku od Naše stranke stav SBB upućujem iskrene čestitke uvaženom ministru na 
sjajno odrađenom poslu, iako to nije ono što svi priželjkujemo ali se nadam da će ovaj jedan 
od zaključaka da će Zakon  na UNSA unutar barem do kraja ove godine vidjeti svjetlo dana i 
da ćemo napokon imati pravu integraciju našeg UNSA. Ono što mi je jako važno, a što možda 
je uvaženi ministar zaboravio to istaknuti da je tzv. Savjet za visoko obrazovanje sve te 
članove koji se odnose na taj Savjet u potpuno su izbrisani. Dakle ne znam šta je taj Savjet za 
visoko obrazovanje radio i gdje je trošio tolika sredstva? Ali nije ni funkcionirao i to je jedan 
dobar potez da više zaista ukinemo monopol i način da neko bude još nadređeni nad 
akademskom zajednicom. Ono što mi je drago što je ovaj Zakon  donio dobre stvari za 
studente. Jer prije svega centar svih tih zbivanja, na prvom mjestu su studenti a poslije toga 
akademska zajednica. Ja sam novopečeni član akademske zajednice i stručnjak iz prakse, 
kojeg ovaj Zakon  napokon dozvoljava da imam i tu čast da prenesem moje znanje i na 
studente i da učestvujem naravno ravnopravno sa ostalim kolegama. Želim naglasiti da zaista 
ono što je rekao uvaženi kolega prof. Talović da je tačka koja još nije definirana kako se 
sredstva raspodjela, trošenje tog novca i ono što mi je jako važno trezorsko poslovanje. Da 
bude na jedan pravedan, transparentan i veoma jasan način a ne da sredstva prema nekim 
fakultetima se ponašamo kao majčinski a prema drugim fakultetima maćehinski. To je jako 
žalosno i jako nepravedno. Na kraju ono što želim još reći vezano za ono što je ministar rekao 
pravo da se bira ili da bude na više funkcija ili fakulteta itd. Ne vidim šta je tu sporno, ne 
rješava ministar ni svoju poziciju, ne rješava ni moju poziciju niti rješava pitanje nas 
zastupnika. Zapravo to je demokratsko pravo. Onako ko je vrijedan, ko ima svoje radove, koji 
zaslužuju takvu titulu docenta, vanrednog profesora, profesora pa ako hoćete akademika, koji 
može doprinijeti koji je plodonosan, koji je produktivan, koji ima šta nuditi našoj akademskoj 
zajednici, zašto da ne da bude uvijek angažiran. Hvala vam. 
 
Poslanik Elmedin Konaković: 
Ovaj dokument koji mi danas imamo na stolu je evidentan pomak u našim nastojanjima da 
riješimo Gvordijev čvor zvani UNSA i akademska zajednica u Sarajevu. Dakle, kada 
počinjemo priču oko integracije UNSA koja je ovdje tabu tema godinama, nailazimo naravno 
na oprečna mišljenja ljudi koji su dio tog istog sistema. Ja sam imao priliku prije nekih možda 
mjesec dana pogledati dokument koji se zove Plan i program rada Ekonomskog fakulteta sa 
finansijskim planom i programom rada, usvojen od strane UO, u kojem u dijelu koji se tiče 
rashoda stoji osim neto plaća, primanja, doprinosa, stoje stavke koje se zovu ugovori o djelu, 
stoje stavke koje se zovu autorski ugovori. Na stavci autorski ugovori stoji 350.000 KM, na 
stavci ugovori o djelu stoji 4 miliona KM. Četiri miliona KM. Priča o lošim primanjima na 
UNSA je autentična i potpuno istinita na uslovno rečeno ne manje finansijski atraktivnim 
fakultetima, dok je tamo gdje su oni finansijski atraktivni, gdje im se pruža mogućnost da u 
objektima koje država BIH i Kanton Sarajevo ustupio UNSA za obavljanje te djelatnosti oni 
godišnje troše 4 miliona KM, na ugovore o djelu, evo cca 60 redovnih profesora koji su u 
sistemu nastave i evo neka bude još 60 nekih vanrednih, dodatnih, pa vi izračunajte koja su to 
prosječna primanja. U tom ambijentu je jako teško raditi i donositi odluke, jer čak i ljudi s 
kojima sam ja komunicirao iz akademske zajednice imaju problem naravno i kod običnih 
članova koje tretiraju prijevremeno napredovanje ili odlazak u penziju. I potpuno se slažem s 
kolegom Haverićem, isključivo stavljajući u prvi plan svoju trenutnu situaciju i funkciju na 
UNSA. I u tom ambijentu je skoro pa nemoguće raditi zato cijenim da je dokument koji mi 



 

imamo pred sobom, uz neke primjedbe koje imamo ovdje izreći, i naravno koje smatram da 
nam mogu koristiti kao smjernica za dalje raspetljavanje ove priče i potpuno funkcionisanje 
UNSA, su zaista za pohvalu. Dakle u ovom ambijentu ovakav dokument , on je zaista za 
pohvalu. Ovdje imamo priču sa kojom se ja potpuno slažem i kolege Kojovića, o kojoj mi 
govorimo, ta konačna integracija UNSA po meni je isključivo pitanje ekonomskog karaktera i 
čini mi se da ćemo u tom segmentu kada napravimo neki balans imati određene pomake i mi 
smo u nekoliko navrata interno razgovarali i o nekim indeksima i da zato što neki bolje 
posluju, naravno nisam pristalica ni toga da treba da rade jedni za druge i da ekonomski 
fakultet finansira sve fakultete ali neka malo pravednija raspodjela unutar samog UNSA mora 
postojati. I naravno zato postoje formule koje se koriste i u regionu. U Hrvatskoj imate dobar 
model, da oni koji dobro rade profitabilniji su zadržavaju dobar dio svojih sredstava, a da ovi 
opet, uslovno rečeno, da nekoga ne povrijedim, manje interesantni sa ekonomskog aspekta 
fakulteti funkcionišu lakše i da nije prosjek plate 1500, 1600, i 1200 KM. Dakle, imamo tu 
jednu dilemu, jel to Zakon  o UNSA ili je to statut koji treba da reguliše tu materiju? Po meni 
to nije ključno pitanje, ono će se definisati. I nastojanja koja nam pokazuje ministar 
Marjanović da sama akademska zajednica ponudi rješenja unutar Rektorata, unutar Senata je 
po meni pravi put. I ljudi su počeli čini mi se zdravije i normalnije komunicirati. Tako da ovo 
što je kolega Kojović govorio, mi stojimo na tom stanovištu da u roku od 6 mjeseci ovaj 
Zakon  i propisuje određene mjere koje se zovu da u roku od mjesec dana dobijemo statut 
UNSA a on onda definiše neke dalje korake. Da ovo bude početak jedne dobre zdrave priče 
koji vodi ka konačnom rješenju. Sada je naravno to pitanje dilema jel to Zakon  o univerzitetu 
ili je samo statut koji definiše ove. Ja mislim da to neće biti ni krucijalno ni previše bitno, 
nego će se ta dva dokumenta ili jedan od ta dva dokumenta će pomoći da se ta priča dovede 
uspješno do kraja. Ovdje naravno imamo opet neka prejudicirana u kom će u tom statutu mi 
se s tim slažemo definisati UO UNSA sa brojem članova koji ovdje nije predviđen ali se 
predviđa ovdje negdje u drugom dijelu materijala on treba da bude 11, hoće li biti 4 osnivača 
ili pet, gdje je mjesto studenta i to je naredni korak u ovoj temi i ja vjerujem i on biti 
kvalitetno razmatran i predložen, ali čini mi se da u drugom dijelu zakona ovdje imamo 
možda malu jednu koliziju koja kaže, to je u članu 158: da fakulteti zadržavaju pravni 
subjektivitet. Što znači da ovu UO koje sada ima ili na nekim fakultetima i nema, oni 
zadržavaju svoj pravni subjektivitet a mi istovremeno statutom imenujemo ili predviđamo. 
Eto to ćete nam još malo ministre pojasniti, ali mislim da su i to stvari koje će se raspetljati u 
toku ove rasprave, u toku implementacije i ovog dijela izmjena zakona koji istina reguliše i 
neke administrativne krupne zastoje u funkcionisanju UNSA. Čini mi se imam još jedno 
pitanje a to je u dijelu izmjene člana 164 koji kaže da se mora najkasnije do početka 
2013/2014 godine akreditacija i licenca u skladu sa ovim zakonom obavezni su obezbijediti 
licenciranje institucionalnu i programsku akreditaciju, jel moguće da oni uspiju svi. Imali smo 
određene primjedbe s nekih fakulteta da možda neće stići do početka 2013/2014 godine. Da li 
je moguće i očekujte li da će svi fakulteti završiti taj proces i ako se desi da ne završe šta bi 
mogle tu biti neke alternative? Ja vam čestitam i zbog pristupa izradi ovog dokumenta, isto 
sam to govorio bivšem ministru Oručeviću, on je imao također jedan zdrav pristup donošenju 
ovog dokumenta, jako širok spektar ljudi koji su uključeni u komisije koje su radile na 
prijedlozima zakona, ove dvije, kao što reče jedan od kolega, tačke na kojima se nismo složili, 
su zakočile i tada jedan bolji dokument nego ovaj koji je na snazi, ali čini mi se da je ovaj još 
dodatno unaprijeđen i naravno on će od Kluba SDA imati punu podršku. Hvala. 
 
Poslanik Enes Zeković: 
Hvala puno. I ja se pridružujem svima onima koji su rekli da će podržati ovaj prijedlog 
zakona. Njega treba stvarno podržati. Ima dosta izmjena koje su definisale i riješile probleme 
s kojima smo se suočavali. Gledat ću i želim samo da napomenem, uz sve ono što je rečeno u 



 

ovoj raspravi, želim da napomene da sam zadovoljan sa stavom kojim se uvodi obaveza 
visoko školskoj ustanovi da na nastavnom predmetu uz nastavnika sa navršenih 55 godina 
života ima izabranog višeg asistenta odnosno da uz nastavnika sa navršenih 65 godina života 
ima docenta kako bi se podmladio nastavni kadar na UNSA i kako bi osigurao kontinuitet. 
Mislim da je ovo veoma bitna stvar i mislim da je resorni ministar i resorno Ministarstvo 
poslušalo sve one prijedloge koji su bili u prethodnom periodu, jedino volio bih da čujem stav 
i ministra i resornog ministarstva šta se dešava sa našim uvaženim profesorima sa izuzetno 
velikim iskustvom u onom životnom vijeku koji su proveli kao predavači kao profesori, da im 
se da mogućnost poslije ostvarivanja penzija poslije 6 godina starosti da im se da mogućnost 
da se bave naučnim istraživanjem. Da li to riješiti kroz jednu posebnu instituciju, kako i na 
koji način dati mogućnost da se poboljšaju stanje i na univerzitetu i inače u društvu u BIH? 
 
Predsjedavajuća: 
Hvala, slušala sam vas pomno, samo sam tražila saglasnost dopredsjedavajućih da i ja uzmem 
ovog momenta udio u diskusiji, pa vas lijepo molim, a dopredsjedavajuće posebno da vodite 
računa da ja ni sekundu ne uzurpiram vrijeme koje inače imaju na raspolaganju poslanici. 
Poštovane kolege, poštovani ministre, SDP kao što znate podnio 19 amandmana. Ja se uopšte 
ne čudim vašoj izuzetno lucidnoj formulaciji da zbog tehničkih nepravilnosti niste razmatrali 
naše amandmane, odnosno jeste ali ne oficijalno, jer bi bilo jako teško. Poslije uvodnog 
izlaganja koje ste nam dali, obrazlagati zašto neke od amandmana, bar neke koji vraćaju 
dignitet univerzitetu i univerzitetskim radnicima, niste prihvatili. Dozvolite mi zato na samom 
početku da napravim samo jednu malu uvodnu opasku, opet se pozivajući na uvodno 
obraćanje ministra uvaženog. Rekli ste da je nakon dugih priprema, velikih angažmana, što 
uopšte ne sumnjam, truda i dobre volje i prethodnih komisija i sadašnje komisije koja vam je 
pomagala, a u skladu sa Okvirnim zakonom o visokim obrazovanjem BIH, urađen ovaj 
Prijedlog dopuna i izmjena. Moja prva konstatacija da je jako teško raditi Zakon  u okviru 
Okvirnog zakona a ne ispuniti prvi uslov koji taj Zakon  podrazumijeva  da bi se uopšte 
mogao primijeniti na jedan univerzitet. Mi smo daleko od integracije, daleko od svega onoga 
što ej Zakon  okvirni predvidio. Zakon  okvirni polazi od pretpostavke da je univerzitet visoko 
školska ustanova koja nosi pravni subjektivitet. A da su svi do tada postojeći fakulteti koji ga 
sačinjavaju integracijom, samo organizacione jedinice. I zato mi u ovom predloženom zakonu 
imamo jako puno terminološki nedorečenosti, pokušaja administrativnog balansiranja između 
zakona koji je na nivou države i našeg statusa koji ne vašom krivicom i ne krivicom ovog 
saziva Skupštine nije implementiran kako je Okvirni Zakon  u prelaznim odredbama 
precizirao, u roku od 6 mjeseci od njegovog donošenja. Koje su sve poteškoće, nama je jako 
jasno, ali nam nije jasno, zašto se uporno istrajava da se proces integracije pod navodnicima 
ustvari ostvari kroz jedan proces političke centralizacije. Kako izgleda da će biti realizirano 
ovo zakonodavno rješenje. Pri tome ja apsolutno nemam pravo ni kao dugogodišnji živi akter, 
najstariji u ovom prostoru, koji je 42 godine proveo, ne radeći na univerzitetu, nego živeći za 
taj univerzitet, da osporim dobre namjere i rješenja koja su proizašla iz dugogodišnje loše 
prakse. Neka od tih rješenja ste vi i nabrojali. Počevši od naslovnih docenta, do prava da se u 
nedogled studira na račun države a da se ne povuče to pravo, pa nek izvoli neko da ponavlja 
godine, ali o trošku svojih roditelja. Pitanja drugih pridruženih članica itd. Dakle, vidljivo je 
iz naših amandmana da mi nismo na to djelovali. Ali sam Zakon  ima prije svega dosta 
potrebe da se terminološki uskladi. Ja ću navesti samo neke primjere. Član 6, 7, 10 govori o 
programskim akreditacijama umjesto akreditiranju studentskih programa. U članu 13 stav 5, 
ja ne mogu da vjerujem, i znam da je to, administrativna pogreška, nemoguće je da oni bar 
koji su u Komisiji radili, nije jasna razlika između nastavnog plana i nastavnog programa. 
Postoji jedan nonsens, logička pogreška, govorite o izbornim i obaveznim predmetima, a onda 
govorite da i jedni i drugi mogu biti zajednički. Ne mogu izborni predmeti biti zajednički. 



 

Govorite o članu 21, o integriranim studijskim programima drugog i trećeg stepena studija 
koji traju najmanje pet godina, a ustvari se to odnosi na grupaciju medicinskih fakulteta, 
medicine, veterine, farmacije i stomatologije, koja nisu nastala integracijom dva ciklusa, nego 
su od starta isključena iz integracije i traju kao jedinstveni ciklus, pet ili šest godina. Govorite 
o zakonu o kolokvijalno koristeći u zakonskoj normi, standarde Bolonjskog procesa. Ne 
postoji Bolonjski proces. Postoji Lisabonska konvencija. Govorite o organizacionim 
jedinicama visoko školskih ustanova UNSA, a okvirni Zakon  prepoznaje da je samo UNSA 
visoko školska ustanova itd.  
Ali evo da ne bih ja prekoračila vrijeme i koristila pravo na drugu diskusiju, ja ću pokušati u 
najkraćim crtama da približim naše razloge za podnošenje amandmana. Amandman 1 odnosi 
se na član 1. Prijedloga dopuna izmjena zakona odnosno na član 3. staroga zakona gdje mi 
smatramo da je umjesto dodavanja riječi i druge djelatnosti, koje proizlaze iz prirode osnovne 
djelatnosti, potrebno navesti djelatnosti na koje se tekst odnosi jer potrebno tačno odrediti o 
kojim se djelatnostima radi kada se članice univerziteta popisuju sa velikim širokim spektrom 
svojim aktivnosti, posebno u segmentima fakulteta koji pružaju specifične usluge kao što je 
medicina, veterina , tehnički fakulteti i slično.  
Amandman 2 odnosi se također na član 1. alineju 28 člana 3, i mi pokušavamo da vam 
sugerišemo da umjesto dijela rečenice koji kaže „koji se izvodi u ili više naučnih oblasti, stoji 
jer je to logički i jezički ispravnije, koji se zasniva na dvije ili više naučnih oblasti. Nama se 
čini da vrlo vjerovatno neko ko je formulisao ovaj član ne poznaje stvari u visokom 
obrazovanju, jer studij se nikada ne izvodi u dvije ili više naučnih oblasti, nego na osnovu 
saznanja jedne, dvije ili više naučnih oblasti, što je smisao zajedničkih studija, odnosno što im 
daje pravo da imaju interdisciplinarni karakter. Skratit ću. Amandman 3 odnosi se na član 5 
Prijedloga izmjena i dopuna zakona, a ustvari tretira alineju 2 člana 27, mi dodajemo na kraju 
alineje 2 u rečenici kraj rečenice, kao prijedlog univerziteta. Predloženi stav podrazumijeva da 
Senat univerziteta de fakto osniva svoje nove članice, a to je nadležnost osnivača. Senat može 
samo predložiti osnivaču dok ne ispunimo sve one norme iz okvirnog programa. 
Što se tiče našeg amandmana 4. on se odnosi na član 13 predloženog zakona, odnosno 44 stav 
5 prethodnog zakona, naš amandman glasi da se taj stav 5 ne mijenja. Nepoznato je u 
dosadašnjoj praksi da instituti koji su u tradiciji naših univerziteta određeni isključivo da budu 
naučno istraživačke institucije mogu postati ad hok i nastavne. Institutima se daje mogućnost 
da bez pedagoške prakse budu nosioci nastavne aktivnosti itd. Apro po toga meni je jako žao 
što je i ovaj prijedlog zakona, kao i prošli Zakon ,ispustio jednu važnu obaveznu normu, koji 
je svaki saradnik i nastavnik na univerzitetu dugo godina morao da ispuni, odnosno da prođe 
jedan semestar metodike i pedagogije jer imati znanje i znati prenijeti znanje, nije isto, ne 
možemo se oslanjati na božji dar, to je svugdje u svijetu stečeni skil. Dakle to je nešto na što 
se svi oni koji učestvuju u nastavnom procesu, kako obavezno u osnovnom i srednjem 
obrazovanju tako bogami i vrlo neophodno u visokom. 
Evo već sam navela primjer, naš amandman 5 odnosi se na član 15 dopuna i izmjena, odnosno 
na član 46, stav 5 koji mi tražimo da se briše, jer ono što vi kolokvijalno nazivate bolonjskim 
principima, ne postoji u bolonjskim principima zajednički predmet. 
Naš amandman 6 odnosi se na član 21 Prijedloga izmjena, a stav 54 starog zakona, i odnosi se 
na mobilnost studenata, mi tražimo da se doda na kraju u skladu sa kompetencijama 
prethodno završenog ciklusa. Horizontalna mobilnost svugdje u svijetu je moguća, ali 
horizontalna mobilnost znači priznanje. Ne možete otići na patologiju sa filozofije, a da niste 
slušali prethodno predmet koji vam daje kapacitet da ga možete pratiti. Dakle, moraju 
postojati neke pretpostavke da se ta horizontalna mobilnost i postigne. 
Kolega je govorio već prethodno o tome. U amandmanu 7 mi posebno apostrofiramo strašno 
minimiziranje uslova za izbor u viša nastavna zvanja, odnosi se na član 102 stav 1. ako ostane 
kako ste vi predložili bojim se da će neko sa vrlo uspješnom književnom nagradom i 



 

autorskom zbirkom pjesama doći u poziciju da bude izabran u više zvanje, na građevinskom 
ili medicinskom fakultetu. Dakle, ne pišu nikakvi decidni uslovi, a mi predlažemo da se stav 
1. člana 102. mijenja i glasi: 
 
„Prilikom izbora u isto ili više zvanje, uzimaju se u obzir samo: 

- Autorske knjige odgovarajućeg znanstvenog sadržaja 
- Objavljeni znanstveni radovi u znanstvenim publikacijama 
- Rezultati istraživanja u primjeni 
- Znanstvenoistraživački projekti 
- Razvojno istraživački projekti 
- Javno predstavljeni oblici umjetničkog stvaralaštva u vremenu od 

posljednjeg izbora 
- Mentorstva 

Dakle stav koji ste vi predložili, ne insistira na znanstvenom sadržaju referenci i ne klasificira 
reference prema njihovoj važnosti i mislim da je jako bitno , simplificirajući uslove za izbor u 
viša zvanja ne izgubimo kredibilitet i ovaj od 2000 mjesta na rejtingu, kada nas jednom bude 
neko evaluirao. 
Što se tiče amandmana 8, on se odnosi na član 36 predloženih izmjena, odnosno član 103 
zakona. Naš prijedlog je da novi stav 3 na kraju zadnje rečenice završi za akademskim 
osobljem, a brisati ili postupak izbora u isto ili više zvanje. Novi stav (4) dodati rečenicu: „u 
slučaju isteka izbornog perioda, članu akademskog osoblja organizacione jedinice raspisuje se 
konkurs za zvanje za koje član akademskog osoblja ispunjava uvjete.'' Dabome, ako je to 
zakonski. Normirano ja moram podsjetiti da je osnovni motiv za postavljanje ovog 
amandmana bio standardi i normativi na koje se pozivate a koji apsolutno ne odgovaraju niti 
evropskim standardima ni normativima niti ciljevima koje smo postavili u procesu integracije 
i realizaciji Bolonjskog sistema studija, a kada smo ih usvajali 2006 na UNSA vrlo se jasno 
reklo da se moraju donijeti dodatna akta kojima se to precizira, a od 2006 do danas nikakvih 
korekcija ili ispravki nema. 
Amandman 9. odnosi se na član 42, odnosno u starom zakonu na član 116. „Definisanje 
uslova za određivanje člana akademskog osoblja za predmetnog nastavnika  na doktorskom 
studiju, uredit će se Pravilima trećeg ciklusa studija.“ Dakle, definisanje uslova određivanja 
članova akademskog osoblja, isključiva je stvar akademskih sloboda, i ti se uslovi definišu na 
temelju zakonskih akata i elaborata, čime je jedan studij osnovan. Stav koji je predložen od 
strane Vlade da izražava nepoznavanje procedure osnivanja studija i da u bitnom može 
narušiti autonomiju. Ja ću reći i kasnije još nešto vezano za ovo. 
Naš amandman 10. moram pokušati da skratim, odnosi se na član 52, zakonski bez dopuna 
158 stav 5. mi kažemo dodaje se: „...za potrebe provođenja daljnje integracije Univerziteta, 
prema Planu integracije i utroška sredstava, a koji će biti napravljen najkasnije 15 dana od 
dana usvajanja Izmjena i dopuna.“ Aktivnosti oko integracije podrazumijevaju opsežan rad, 
koji nije u svim segmentima jednake važnosti i ne podrazumijeva jednaka sredstva. U tom 
smislu je neophodno u cilju efikasnog utroška sredstava koja će biti oslobođena napraviti plan 
rada kako bi se detaljno odredio način i stavke trošenja sredstava koja će nam biti oslobođena, 
odnosno na raspolaganju. 
Amandman 11. član je 52, odnosno stari zakonski član 158 u stav 6 mi predlažemo da se briše 
jer predloženi stav podrazumijeva potpuno ukidanje financijske autonomije članica 
univerziteta u pogledu budžetskih sredstava i dovodi se u ovisnost o Rektoratu i potpuno 
pitanje ili ukidanje akademskih autonomija, pogotovo u ovom prelaznom, privremenom 
nepostojećem integrisanom univerzitetu i nepostojanju jednog pravnog subjekta kakav treba 
da bude univerzitet. 



 

Našim amandmanom 12. mi brišemo u članu 158 stav 7 i stav 8 jer su predloženi stavovi 
potpuno derogirali vlasnička prava univerziteta. 
U amandmanu 13 u članu 158 stav 2 briše se na način i pod uvjetima utvrđenim ovim 
zakonom jer se stav kako je predložen prejudicira rješenje i derogira stečena prava.  
Posebno naglašavam amandman 14. u članu 52 mi tražimo da se stav 10 starog člana 158 
briše jer trenutno svi fakulteti i akademije imaju pravni subjektivitet. Tako da ovaj član 
trenutno je potpuno besmislen.  
Također u amandmanu koji rješava vrlo bitnu stvar, a to je doktorski studij, odnosno 
doktorate i uvođenje doktorskih studija, mi amandmanom 15 tražimo da se stav 1 iz člana 159 
briše najkasnije do početka studijske 2013/2014 godine jer ne možemo obavezati visoko 
školske ustanove da bez sredstava predviđenih u ovogodišnjem budžetu urade ono što nisu 
uspjeli. Osnivati doktorske studije nije jednostavno što nisu uradili, nego im treba dati šansu 
da to urade i obezbjediti sredstva u budžetu da bi to mogli uraditi. Evo jeste, kažu mi ako sam 
jako prekoračila vrijeme, što je neuobičajeno i za druge, ja ću nastaviti u drugoj. Ja imam još 
samo jedan amandman u svojoj zadaći a ostalo će kolega Hadžem. 
 
Gospodine Hadžeme prepuštam riječ vama jer ja sam se zaustavila na onom dokle sam imala 
pravo stati. Hvala vam lijepo. 
 
Poslanik Hadžem Hajdarević: 
Pozdravljam ovdje sve prisutne , predsjedavajuću, dopredsjedavajuće, poštovane ministre i 
zastupnike u Skupština Kantona Sarajevo. Zakoni su prolazni kao što su prolazni ljudi, vlasti, 
društvene volje okolnosti u kojima se određeni zakoni donose i nakon donošenja poštuju. 
Nema se razloga sumnjati da su predlagači ovoga Zakona o visoko obrazovanju imali najbolje 
namjere da se pitanje visokog školstva uredi koliko je to moguće što bolje i što funkcionalnije 
u korist društvene zajednice i svih onih koji u njoj sudjeluju. Kanton Sarajevo kao centralni 
Kanton države BIH morao bi biti lider i kada su u pitanju nova zakonska rješenja u svim 
oblastima života. Visoko školstvo je u krizi samo koliko mu to društveni kontekst 
omogućava, odnosno koliko to uvjetuje. Morali bi smo znati da je svaka kriza institucije, 
zapravo kriza u kadrovima koji sudjeluju ili bi morali sudjelovati u radu institucija. A kada je 
u pitanju visoko školstvo u Kanton Sarajevo primarni problemi nastaju onda kada se određeni 
politički da ne kažem ideološki, da napravimo evo novu kovanicu, kadrovsko namještalački 
argumenti izdignu iznad akademskih argumenata. Tako iščitavanjem zakona o visokom 
obrazovanju ne možemo se oteti dojmu da je ovdje više u pitanju centralizacija a ne 
integracija UNSA. Odnosno u pitanju je centralizacija svih akademskih sastavnica UNSA i 
svega onoga što nazivamo visokim školstvom u Kanton Sarajevo. Centralizacija omogućava 
različite oblike stranačko političkih manipulacija, i to je ono što nameće nedoumicu da li 
podržati ili ne podržati Zakon  o visokom obrazovanju. Centralizacijom a ne integracijom 
UNSA i premještanje pune moći u Rektora UNSA ugrožava se dostignuta autonomnost i 
sloboda unutar akademske zajednice u Kanton Sarajevo. Suvišno je govoriti koliko je SDP-u 
itekako stalo da se u ovoj oblasti donese najbolje moguće, najprimjerenije, najoptimalnije 
zakonsko rješenje. Zato se imamo razloga bojati da su amandmani koje je ponudio SDP 
diskriminirani, ne iz tehničkih razloga kako je to uvaženi ministar spomenuo, nego iz sasvim 
političkih razloga. U tom smislu zahtijevamo da se Skupština izjasni o amandmanima SDP-a 
koji će vjerujemo doprinijeti poboljšanju zakona o visokom školstvu a sve u korist svih onih 
kojih se ovaj Zakon  najneposrednije tiče. Predsjednica Skupštine prof. Malić predočila je 
amandmane Kluba SDP-a ovo je poštovani zastupnici suviše ozbiljno pitanje da se Skupština 
Kantona Sarajevo ne bi izjasnila o svakom SDP-ovom amandmanu pojedinačno. Hvala. 
 
 



 

 
Poslanik Elmedin Konaković – poslovnička intervencija: 
Meni zaista suvisle su i primjedbe i ovo što vi govorite potpuno racionalno i ozbiljnost koju 
naglašavate također ima potpuno logike, ono što meni nije nimalo jasno jeste forma 
amandmana koje ste vi nama poslali. Poslovnik jasno definiše šta je amandman na predloženi 
Zakon , šta taj amandman treba da sadrži, šta tretira, da se amandmanski ne može djelovati na 
one članove zakona koji nisu predloženi u materijalima. I ovo što ja vidim u formi 
amandmana SDP-a a pokušavam ga usaglasiti sa ovim što mi imamo ispred sebe nema 
dodirnih tačaka. Ja sada tražim, evo čitat ću vam ovaj prvi amandman. Prvo što zaista ovo 
nisu amandmani, u jednom dijelu jesu. Ovi su najjasniji koji kažu briše se stav taj i taj i oni su 
jedini pravi amandmani. Ovi drugi su vaša obrazloženja i sada pokušajte ih vi uporediti, ja ne 
znam ko je autor materijala, ova forma sekretaru Skupštine ako možete i vi nam malo 
pomozite.  
Kaže Amandman 1 Član 3. alineja 10) 
Umjesto dodavanja riječi „i druge djelatnosti koje proizlaze iz prirode osnovne djelatnosti“ 
potrebno je navesti sve djelatnosti na koje se tekst odnosi. Vi amandmanom kažete 
Ministarstvu ponovo sjednite i napišite vi to. To je trebalo biti eksplicite vi da navedete 
djelatnosti.  
Ali ono što mene zbunjuje ja pokušavam naći članove na koje vi ulažete amandmane, vi ste 
uložili amandmane na postojeći tekst zakona. A ovdje nema amandmana na izmjene i dopune 
zakona o visokom obrazovanju. Ja tako ne mogu da nađem zaista ili ja ne vidim ništa ili vi 
meni pokušajte razjasniti. Evo ako imate sekretaru materijale ispred sebe, pokušajte nam vi 
objasniti šta znači u članu sada ću vam naći još, ovo što ja nisam uspio naći zaista.  
Pa kaže član evo recimo 3. Poglavlje 2 Savjet za visoko obrazovanje član 11, 12, 13, 14, 15 i 
16 se brišu. A vaš Amandman kaže: Alineja 28a) kojeg nema uopšte u prijedlogu teksta 
izmjena i dopuna zakona, pa koji kaže: Umjesto „...koji se izvodi u dvije ili više naučnih 
oblasti...“, stavlja se: „koji se zasniva na dvije ili više naučnih oblasti...“ 
Pa onda dalje, Član 27. 
Alineja 2) 
Dodaje se na kraju rečenice “kao prijedlog univerziteta“. Ovdje opet tretirate postojeći tekst 
zakona. Ja ne vidim ovdje uopšte amandmane na ovaj prijedlog. Amandman treba da kaže, vi 
nam to objasnite pa ću ja vama replicirati. 
 
Predsjedavajuća: 
Ja sam pokušala i zato sam pravila lapsuse, amandman 1 odnosi se na član 1 Prijedloga 
dopuna i izmjena koji tretira član 3 starog zakona. Ako nemam pravo neka ministar kaže da 
nije tako. Da, zakona na koji se prave izmjene. 
Dakle član 1 zakona koji je sada razmatran Prijedlog zakona o izmjenama i dopunama zakona 
o visokom obrazovanju, u članu 1 tretira član 3 koji mijenjamo. 
Naša amandman 2 također se odnosi na član 1 samo na alineju 28. člana 3. 
Amandman 3 odnosi se na član 5, svaki put sam to naglasila, predloženog zakona, koji tretira 
član 27 Zakona koji mijenjamo. 
Amandman 4 odnosi se na član 13 koji tretira član 44 Zakona koji mijenjamo. 
Ja ne znam zašto se ne razumijemo. Ali kada se radi izmjene i dopune zakona, prvi član 
izmjene i dopune može tretirati 56 a može sasvim slučajno i prvi ili treći član zakona na koji 
hoće da djeluje. 
Dakle, ponavljam Amandman 1 odnosi se na član 1 predloženog zakona o izmjenama i 
dopunama, koji tretira član 3 alineju 10 Zakona na koji ste intervenisali. Mislim da ministar 
nije uopšte imao problema kada je raspravljao i razmatrao, odnosno bar čitao naše 
amandmane. 



 

 
Sekretar  Abid Kolašinac: 
Prije svega da pozdravim uvažene zastupnice i zastupnike. Ja se nisam upuštao u suštinu da li 
su amandmani koje je uložio Klub SDP-a odnose na prijedlog izmjena i dopuna odnosno na 
Zakon  izvorni. Dakle, naš je Poslovnik jasan precizan, da se isključivo amandmani mogu 
ulagati na prijedlog izmjena i dopuna zakona dakle na tekst koji nije predmet izmjena i 
dopuna ne mogu se ulagati amandmani. Vlada je najvjerovatnije, ja stvarno neću da ulazim u 
nadležnost Vlade cijenila amandmane i da li je utvrdila da li se odnose na izmjene i dopune ili 
ne, oni su se očitovali. Sada je na vama ovdje da ispred Vlade ministar kaže da li su 
amandmani Klub-a SDP se odnose na izmjene i dopune ili na izvorni tekst Zakona. Ja citiram 
doslovno Poslovnik. Dakle u Poslovniku u članu 129 ukoliko klub ima primjedbe na izvorni 
tekst zakona može pokrenuti inicijativu za izmjene i dopune zakona, a amandmanski može 
djelovati samo na ponuđeni tekst zakona. Dakle, na prijedlog izmjena i dopuna. Toliko i 
hvala. 
 
 
Predsjedavajuća: 
Ja se zahvaljujem sekretaru, dakle Klub SDP-a nema nikakvih dilema. Dabome da kada 
imamo pred sobom Zakon  o izmjenama i dopunama nekog postojećeg važećeg zakona, 
amandmani, rasprava mogu se voditi samo o članovima tog zakona koje zakonodavac, 
predlagač, htio da promijeni i ponudio na razmatranje. Ja molim sekretara da mi da ovaj 
materijal pošto preda mnom ne može da stoji, taj, taj. I samo ću još jedanput da pročitam. 
Predloženi Zakon   o izmjenama i dopunama zakona o visokom obrazovanju u članu 1. tretira 
član 3 Zakona o visokom obrazovanju iz Sl.novina taj i taj. Mi pravimo amandman na član 3. 
alineja 10. alineja 10 kaže: „iza riječi koje obavljaju nastavnu i naučnu, dodaje se naučno 
istraživačka i druge djelatnosti“, a mi kažemo da zakonodavac treba da to proširi. Prema tome 
nije tačno da djelujemo na članove zakona koje zakonodavac predlaže da mijenja koje nisu 
predmet izmjena i dopuna, i nije tačno da se naši amandmani odnose na nešto što nije predmet 
ovog predloženog zakona. Tačno je samo da je tehničkom omaškom ispred odnosno ispod 
broja amandmana ispušten član zakona u prijedlogu, nego se samo pozivamo na član koji taj 
prijedlog izmjena i dopuna tretira. I to je ministar dobro vidio, i ministar to nije 
problematizirao, radi se o tehničkoj omašci, jer je bilo jako puno amandmana. Ali dozvolite, 
ako mislite da je jednostavnije, imamo mi načina kako ćemo drugčije reagovati da napravite 
neki drugi prijedlog ili da ne dozvolite Skupštini tumačenjem ovakvim ili onakvim da se 
izjašnjava o našim amandmanima, mi njihovu sudbinu na žalost već svakako znamo,  jer 
znamo da i ovaj Zakon  kao i niz drugih ne zavise od dobre namjere nego od političke volje. 
 
Poslanik Elmedin Konaković: 
Nemate razloga zaista da tražite bilo kakvu lošu namjeru u intervenciji, ja hoću da poštujemo 
pravila i propise. Vi možete ulagati amandmane na ponuđeni tekst zakona. Kada vi meni 
ovdje kažete, ja pokušava, vi kažete amandman 1, član 3 alineja 10, ja tražim u tekstu zakona 
član 3, alineju 10. hoćete da vam pročitam šta kaže član3 alineja 10 ponuđenog teksta. Samo 
me saslušajte, ponuđenog teksta o izmjenama i dopunama zakona. Ja ću vam pročitati, a vi 
onda vidite šta je vaš amandman na ponuđeni tekst o izmjenama i dopunama zakona, bez 
obzira.  
 
Predsjedavajuća: 
Nemojte se igrati riječima ovdje ima dovoljno obrazovanih ljudi da se razumijemo. 
Amandmani se odnose na ponuđene izmjene članova prethodno važećih zakona, a ne na tekst. 
Amandmani se mogu ulagati na svaki zakonski prijedlog samo u onom dijelu koliko se odnosi 



 

na stare postojeće izmjene. Dakle, ako prijedlog izmjena tretira član 3, amandman se može 
postaviti na član 3 prethodnog zakona, a ne može na član 4 ako član 4 zakona koji mijenjamo 
a ne prijedloga, nego zakona koji mijenjamo nije u opticaju. 
 
Poslanik Zaim Backović – poslovnička intervencija: 
Hvala vam gđo predsjedavajuća što ste mi dali riječ. Očito sada dovodimo u zabludu, 
poslanici se dovode u zabludu i javnost se dovodi u zabludu. Kada ide Zakon  o izmjenama i 
dopuna zakona, on tretira određene članove, 1, 2, 3, 7, 17, 35. i sve ono što mi na ovoj 
sjednici možemo da radimo odnosi se na članove 1,3,5, 7, 15 i 25. nisu u tretmanu ni jedan 
drugi član. Ja vama predlažem da vi kao zastupnica, ne kao predsjedavajuća, jer smo mi ovdje 
svi jednaki, predložite Zakon  o izmjenama i dopunama zakona i sve ovo navedete. Jer sada se 
dovodimo u zabludu. Mi možemo ovdje da tretiramo samo članove koji su predloženom 
tekstu zakona o izmjenama i dopunama zakona. I ja želim samo da to tretiramo. Stvarno evo 
čitam i dezavuisan sam potpuno. Mi koji nismo obrazovani, pošto ima dosta obrazovanih, 
možda mi ovu materiju ne razumijemo, ali razumijemo šta znači akademska zajednica. I 
razumijemo značaj važenja akademske zajednice, ali ne razumijemo mi koji nismo 
obrazovani zašto akademska zajednica bježi od toga da onaj ko joj je vlasnik može malo ipak 
da usmjeri šta se dešava u akademskoj zajednici. Sada ću vam reći i zašto. Zato što ne 
možemo usmjeravati ni potrebne kadrove. Ne možemo usmjeravati koliko će se gdje šta i ko 
upisati. Što imamo hiper produkciju djece koja nemaju gdje nego da idu na ulicu. Zato što 
pojedini fakulteti školuju apsolutno nepotrebna zanimanja. I tako redom. Imamo mi ovdje 
posla jako puno. Mi moramo da se okrenemo životu i da se školuju ljudi koji će biti korisni 
društvu ali koji će biti sami sebi korisni. Koji neće biti nezadovoljni zajednicom zato što su se 
obrazovali, uložili trud, i onda zvjeraju po ulicama, a mi imamo danas takvu situaciju. Bez 
fundamentalnih nauka nema društva. Ne postoji razvoj društva ni jednog na svijetu. Najmanje 
produkcije kadra je u fundamentalnim naukama. Dajte vi da krenemo da mi završimo ovaj dio 
izmjena i dopuna Zakona, a onda predlažem da vi predložite novi Zakon. Hvala.  
 
Poslanik Elmedin Konaković: 
Ja sam bio u pola poslovničke intervencije, vi mi uzmete riječ. Date riječ kolegi Zaimu 
Backoviću koji počne diskutovati po poslovničkoj intervenciji bez odnosa na Poslovnik i 
rekao čovjek svoju diskusiju. Evo ja opet šutio i sačekao. Pitanje sekretaru. Sekretaru, po 
ovome što ja pokušavam ovdje usaglasiti i vidjeti kaže, amandmani se odnose na predloženi 
tekst zakona. Mi ispred sebe imamo tekst izmjena i dopuna zakona. Bez obzira što je neki 
član tretiran član 3. iz člana 3 pet alineja, a drugih deset sada baniluzujem, nije tretirano. Na 
koji tekst zakona mi možemo ulagati amandmane? Je li samo na ovaj koji je ispred nas i koji 
se zove, to je tekst Zakona o izmjenama i dopunama zakona koje je tretiralo Ministarstvo, mi 
na to možemo ulagati amandman. To ja konstatuje. Za sve ostalo možemo pokrenuti izmjene i 
dopune onih tačaka koje, i dijelova tačaka koje nije tretiralo Ministarstvo. Što znači da 
amandmani SDP-a najveći dio njih nije u skladu s Poslovnikom i s propisima kako 
funkcioniše Skupština Kantona Sarajevo. To sam ja ukazao ne ulazeći u meritum i čak se ne 
slažem s predsjedavajućim Malić. Ja bih možda za neke od tih glasao, neki su suvisli, a ona 
već zna da to ne bi doživjelo svoju punu implementaciju. Ne mogu glasati, jer ne mogu se 
odrediti prema nečemu što nije tekst zakona koji stoji ispred nas. 
 
Sekretar Abid Kolašinac: 
Ma evo ja sam maloprije iznio šta piše u Poslovniku. Evo uzimajući čitajući ove amandmane 
Klub-a SDP-a, činjenica da nisu formalno pravno napravljeni kako treba. Ja u suštinu nisam 
ulazio. Suštinski su u redu. Ali oni se pozivaju. Evo Amandman 1. član3. apsolutno se trebalo 
pozvati na član 1. izmjena i dopuna a koje se odnose na član3. međutim ovdje stoji član 3. 



 

dakle, apsolutno je greška formalno pravna. Ja govorim u svim amandmanima. Dakle, nisu 
amandmani napravljeni u skladu sa Poslovnikom kako bi trebalo formalno pravno da se 
napravi. Eto to je suština. Ja ne ulazim u suštinu, suština je sigurno u redu. Na izmjene i 
dopune zakona o visokom obrazovanju se odnose. Ali čitajući amandmane evo, član 3 Zakona 
izmjena i dopuna se sasvim odnosi na druge stvari. A član 1 je trebalo da stoji i u članu 1 se 
odnosi na izmjene člana 3.  
 
Predsjedavajuća: 
Dakle, nemojte da više o tome polemišemo. Molim vas, čitajući svoje amandmane ja sam 
pokušala da ispravim tehničku grešku koja je nastala pri kucanju naših 19 amandmana, gdje je 
ispod svakog amandmana ispušten stav kojim se koriguje neki pa i izmjena važećeg zakona. 
Evo ministar klima glavom. Dakle, ni jedan naš amandman ne tretira članove koji nisu u 
domenu ovih zakona izmjena, samo je ispušteno da piše da je amandman na član 1. da se 
drugi amandman također odnosi na član 1, alineju 28 člana 23. a to vam sve ostalo piše. Oni 
koji su htjeli da čitaju amandmane vidjeli su da su oni suvisli, da su pisani prema uputstvima i 
obavezama iz našeg Poslovnika, a vi vrlo dobro znate da mi nekada tehničkim omaškama i 
usvojene zakone ne printamo u Službenim novinama u integralnom tekstu, pa kasnije moramo 
reagovati. Ljudi smo, griješimo, tehničke greške su moguće, ali nemojte nas ubjeđivati da 
smo pisali amandmane na nepostojeći ili na prethodni Zakon . Radili smo amandmane samo 
na ponuđeni tekst dopuna i izmjena, ali nećemo više o tome razgovarati.  
 
Poslanik Mujo Hošić: 
Ja pozdravljam sve prisutne. Gđo predsjedavajuća ja ću morati malo zloupotrijebiti tačku. 
Meni je žao da me niste obavijestili da je danas Skupština kao poslanika, ni usmeno ni 
pismeno, ja sam se slučajno našao ovdje. Provjerite niti usmeno niti pismeno kao poslanik 
nisam obaviješten da je danas Skupština. 
 
Predsjedavajuća: 
Mogu li odmah da kažem, odmah vam vraćam riječ. Nije dužnost predsjedavajuće da vas 
obavještava. Na vrijeme u ponedjeljak smo se konsultovali, donijeli odluku skupa sa 
dopredsjedavajućim, sekretarima. Postoje naše službe, u ponedjeljak kurirskom službom, evo 
sekretar kaže otišlo. Prema tome, neko jeste kriv ali molim vas ja ovdje nisam ni kurir, ni 
tehnička sekretarica, i nemojte me optuživati za ono što nije moja krivica. Ali je dobro da 
znamo da niste dobili, da budemo u buduće sigurni da dobijemo povratnu informaciju od 
svakog poziva.  
 
Poslanik Mujo Hošić: 
Ja ni jednom nisam rekao da ste vi dužni, ali kao prva među jednakima morate voditi računa 
da oni koji odgovaraju vama izvršavaju svoje dužnosti. 
Dobro, nisam mislio uopšte diskutovati o ovom zakonu, poslije prošle Skupštine, koliko sam 
čuo nebuloza kada je bilo pitanje o zdravstvu, mislio sam da ovdje ima dovoljno obrazovanog 
kadra, akademski obrazovanog kadra koji će dati svoje opaske ne prijedlog izmjena i dopuna. 
Slušao sam vaše amandmane i sada bih ja bjanko 50% potpisao. 50%. Ministre Marjanoviću 
imate moju podršku šta god uradite. Ja 27, 28 godina radim kao praktičar i vrlo rijetko sam u 
zabludi. Vi što god uradili imate moju podršku. I možemo sada razvlačiti pamet jedni drugima 
dva sata, na kraju ćemo ponovo doći do istog. Ove vaše izmjene su korak naprijed. Daleko da 
je ovo idealno. I apsolutno ovo što ste predložili SDU će podržati. Ništa ni više ni manje. 
 
Poslanik Zaim Backović: 



 

Hvala vam gđo predsjedavajuća. Zakonom o izmjenama i dopunama zakona o visokom 
obrazovanju, odnosno onome što mi vrlo često zovemo univerzitetu, je jedan mali, mala tačka 
onoga što bi trebalo da se desi u ukupnom regulisanju zakona jer, mi već u samom startu 
imamo koliziju zakonske regulative obzirom na osptojnost, odnosno postojanje većeg broja 
univerziteta, ne samo jednog univerziteta u ovom gradu, u ovom kantonu. Zakon  mora da se 
odnosi na položaj svih univerziteta ravnopravno shodno zakonu o radu. Znači mi moramo 
znati da mi moramo donijeti Zakon  koji će tretirati akademsku zajednicu, ali ne zajednicu u 
smislu vlasništva UNSA, jer to bi trebao da bude Zakon  o struktuiranju UNSA, koji bi se 
morao ponašati po uzansama zakona o visokom školstvu. Ono što ja znam sada ih egzistira, 7 
ili 8, ne znam koliko univerziteta. Da li će se na isti način ponašati svi univerziteti po ovom 
zakonu koji mi sada donosimo? Da li na Turski univerzitet? Imate Ganićev univerzitet, 
Američki univerzitet i tako redom, da li mi imamo ovakvu mogućnost kontrole? Nemamo. 
Znači mi moramo shvatiti da je ovo samo jedna mala tačka. Da mi moramo donijeti poseban 
Zakon  kojim ćemo urediti odnose na UNSA čiji je osnivač i vlasnik Kanton Sarajevo. To je 
potpuno drugi Zakon  gospodine ministre. To javnost mora da zna. Jer sada imaš koliziju. 
Pitaju ovi sa ovih univerziteta kojima mi ovdje dajemo saglasnost za formiranje odsjeka, 
smjerova, hoće li se i oni na isti način ovako.. jer je ovo jedan Zakon  i oni moraju da rade po 
istom zakonu. Sljedeća stvar je u restrukturiranju koji se ovim zakonom ne dira gospodine 
ministre, a to je koncentracija kadra obzirom na broj studenata koji mi imamo. Mi na to 
zaboravljamo. Znači u pismenoj formi sam predao prethodnom ministru prijedlog 
restruktuiranja univerziteta i ne vidim da je iko po tom pitanju ikada odgovorio niti reagovao. 
To je stvaranje politehnika jer je ista matematika na građevini na mašinstvu, na arhitekturi, na 
elektrotehnici.. a tražimo posebne zgrade a imamo jedan fakultet koji su svi zajedno napravili 
građani ovog grada, koji može aposrbovati pet puta više studenata nego što se danas upiše na 
sve njih zajedno. To vam je zgrada Mašinskog fakulteta koja sada zjapi prazna, a ona je 
formalno vlasništvo, ustvari je vakuf bh firmi. Kao primjer fakultet humanih nauka, fakultet 
društvenih nauka, univerzitet društvenih napravite zajednicu univerziteta. Gdje ćemo 
koncentrisati kvalitet nastavničkog kadra, nastavničkog osoblja i učiniti da počnemo dobijati 
realni kvalitet proizvoda. Studenta svršenog kao proizvod jer on je realni proizvod koji sutra 
mora da da zajednici doprinos. Gospodine ministre mislim da bi ste u tom smjeru trebali ići u 
ukupnom struktuiranju zakona i da bi akademska zajednica kao i svi trebala da uđe u ukupne 
finansijske tokove, tj vrijeme je napokon da se uđe u nešto što se zove budžetsko poslovanje, 
ili trezorsko poslovanje. Toliko dugo se priča o integrisanom, o ovakvom, onakvom, a sve se 
čini da se u to ne uđe. Svi govore da se u to uplela politika koja god opcija dođe u to se uplete. 
I svi pričaju da neće a svi se upletu. Pa prisjetimo se ovdje šta se desilo sa dekanima od 2010 
do danas. Šta smo imali sa rektorom? I tako redom. Na mišiće smo postavljali ljude. Hvala. 
 
Sekretar Abid Kolašinac: 
Ma evo da odgovorim uvaženom zastupniku Hošić Muji vezano oko obavijesti za održavanje 
današnje sjednice. Dakle, Kolegij je dogovorio, odnosno radno predsjedništvo, dva 
dopredsjedavajuća, predsjedavajuća i ja da se nastavak sjednice održati danas. Mi smo u 
ponedjeljak, odnosno ja, moja služba je dostavila kurirskoj službi obavijest da se dostavi 
zastupnicima ta obavijest. Znači u ponedjeljak. Kurirska služba je u nadležnosti Vlade, 
odnosno zajedničkih službi, nije Skupštine. Tako da su oni odgovorni za dostavu tih 
materijala. Ja odgovaram za svoj rad Skupštini, a nikome drugom pojedinačno. Dakle, da se 
razumijemo, mi smo ispoštovali obavezu svoju. U buduće ćemo uz dostavnicu dostavljati 
materijale i sve naći krivca ko je kriv. Svi su zastupnici ja mislim osim gdina Hošić Muje. Šta 
je se dogodilo to ćemo provjeriti. Toliko i hvala.  
 
Poslanik Besim Mehmedić: 



 

Hvala gđo predsjedavajuća. Ovdje je rečeno da ima nekih ljudi koji razumiju i znaju šta je 
akademska zajednica. Ali ja hoću samo da kažem možda rijetko a možda i često ovo što je 
ministar predložio i njegovo Ministarstvo, za mene je veoma značajno, zato što sam shvatio 
ove izmjene da obrazovanje nauka nije trošak nego ulaganje. I prvi i osnovni razlog zbog čega 
ćemo podržati ove izmjene uz to što u svakom slučaju nisam kompetentan da u svemu 
učestvujem jer sam davnih godina završio fakultet i ne razumijem ove procese. Ali uz ovu 
pohvalu volio bih da nam se ne desi mala opservacija na ove izmjene kada se govori o 
uslovima za izbor za više zvanja ovdje je rečeno da dolaze ljudi iz prakse. Da nam se ne desi 
da jedan od direktora bivšeg kantonalnog javnog preduzeća napravi takav katastrofalan trošak 
koji danas osjetimo i ima pravo od društva, države i zakona da osnuje privatni univerzitet. To 
je katastrofalno. Ako već u ovim izmjenama stoji to da neko iz prakse može da obrazuje 
djecu, onda treba dobro voditi računa o tome da li je ta praksa bila u smislu onoga da nam je 
svima bolje, a ne da bude u smislu onoga kome je bilo bolje da bi i političkim i svakakvim 
drugim nepotizmima došao da bude profesor, docent a još gore da bude i vlasnik i rektor 
univerziteta. Hvala lijepo. 
 
Predsjedavajuća: 
Hvala lijepo. Ja nemam više prijavljenih. Ako mi kolege dozvole ja zaključujem diskusiju. 
Pretpostavljam da ministar ima potrebu da komentariše našu raspravu ili da odgovori na neke 
dileme koje su se postavile u toku naše rasprave. Uvaženi ministre izvolite. 
 
Ministar Damir Marjanović: 
Da sada budem malo glasniji za svaki slučaj. Dobro priči ću mikrofonu. Hvala vam na 
sugestijama. Uvažena predsjedavajuća ja vam se zahvaljujem, zahvaljujem se svim uvaženim 
zastupnicima i zastupnicima koji su učestvovali u diskusiji, jako zanimljivo i mnogo 
informacija. Pa ja sam pripremio neke informacije možda da na neki način dodatno pojasnim 
nekim zastupnicima eventualno neke stvari koje možda nismo mogli kroz tekst to da uradimo. 
Uvaženom zastupniku Haveriću ja sam član akademske zajednice. Duboko vjerujem u 
akademsku autonomiju. I duboko vjerujem u to da akademska zajednica kroz svoja tijela treba 
da bude ta koja će da se drži onoga što će štiti njen dignitet. Iskreno rečeno ne bih volio da 
ministar na neki način procjenjuje ili podržava šta jeste publikacija znanstvena šta nije 
znanstvena publikacija. Govorim kao ministar koji ima 130 i nešto publikacija od čega njih 
25, 26 u (nerazumljivo). Vama kao znanstveniku to znači. Evo upravo se pripremaju neke 
nove da se izreklamiram. Ja podržavam i mislim da autonomija akademske zajednice upravo 
treba da da snagu akademskoj zajednici da čvrsto odluči šta jesu a šta nisu nastavne 
publikacije, i da se drži svojih pravila. Tako da mislim onome, nekim definicijama u krajnjem 
slučaju nisam siguran da li bi u zakonu bilo moguće nabrojati sve pab metode, cc-eove, sve 
one baze podataka, mislim da taj dio posla kako je u zakonu predviđeno, treba prepustiti 
akademskoj zajednici, tačnije koliko znam u zakonu predviđeno veliki dio posla da se odradi 
kroz statut UNSA. Uvaženom gdinu Nabilu, vi ste tako dobro to primijetili, igramo se 
racionalizacije, igramo se mudrosti, Savjet za visoko obrazovanje, koji je propisan u 
prethodnoj verziji, nikada nije bio uspostavljen, na kraju se ispostavilo da nije bi potreban, 
mislim da u ovome momentu ne trebamo tijela koja će biti samo neki privjesak ili neko samo 
mrtvo slovo na papiru. Tako da u krajnjem slučaju kroz saradnju sa akademskom zajednicom, 
univerzitetima, pošto se ovaj Zakon  odnosi na sve univerzitete u Sarajevu, mislim da vrlo 
lako možemo doći kroz direktan, otvoren dijalog do dobrih savjeta iz akademske zajednice, 
tako da neko tijelo u kojem će sjediti, pet, šest ili sedam profesora u ovo momentu definitivno 
po nama nije potrebno. Uvaženom gdinu Konakoviću, vezano za UO. Vi znate da sada 
trenutno postoje UO, funkcionalni ili ne funkcionalni, onakvi kakvi jesu, mijenjani ili ne 
mijenjani. Ono što je predviđeno ovim zakonom jeste sa integracijom se uspostavlja UO 



 

UNSA, kako je rečeno u prethodnim verzijama zakona, tako i u ovome funkcije UO pojedinih 
fakulteta treba da budu limitirane i treba jednostavno da prestanu funkcionirati. Normalno, 
treba biti jako oprezan, jako pažljiv, to se neće desiti preko noći, ali taj sistem će biti strogo 
iskontroliran i u skladu sa onim što je napisano u Zakonu. 
Uvaženom zastupniku Zekoviću. Hvala vam na postavljenom pitanju, posebni ljudi u 
akademskoj zajednici, posebni znanstvenici, posebni profesori koji su dali svoj veliki 
doprinos razvoju naučne misli u BIH i Kanton Sarajevo ali i šire, definitivno trebaju da 
pronađu svoje mjesto i to mjesto im je kroz Zakon  obezbijeđeno njihovim statusom i 
pozicijom emeritusa. U članu 117 jasno se kaže šta emeritus kao emeritus može da uradi, a ja 
vjerujem da bi bilo jako dobro da UNSA, neka me molim vas pogrešno ne shvate, ja sada 
stvarno govorim u pozitivnom smislu, Vijeće staraca, kada kažem ne mislim na loš način, 
govorim na Vijeće iskusnih i mudrih ljudi. Mislim da UNSA nemamo toliko tih znanstvenika 
da možemo sebi dopustiti tu privilegiju da ih se lako odričemo. Ja znam, moj uvaženi prof. 
Hadžiselimović, on je 70-ta godina, kada imam neka pitanja koja mi nisu jasna, želim da 
prodiskutujem sa njim, uvijek smo u kontaktu. Tako da mislim da o tome treba razmisliti. 
Kroz Zakon  je riješeno članom 117 vezano za emerituse, a svakako da ljudi koji su radili te 
stvari ne treba ih zanemariti.  
Uvažena predsjedavajuća. Možda neće biti politički mudro, ali vjerujte da ja nisam ovdje 
zbog neke političke mudrosti, nego zbog toga da radim svoj posao na najbolji mogući način 
na koji mislim da to treba uraditi. Što će biti sa ovim amandmanima to definitivno 
Ministarstvo za obrazovanje i Damir Marjanović neće odlučiti. Međutim moram priznati da 
sam ja detaljno pročitao vaše amandmane do kraja, i moram priznati, evo ja sam zabilježio, vi 
ste ih tako zdušno obrazlagali i tako dobro zvuče i posebno ste jedan amandman moram se 
vratiti na Amandman broj 4. gdje ste rekli između ostalog evo konkretno vi ste to spomenuli, 
nepoznato u dosadašnjoj praksi da instituti koji su u tradiciji naših univerziteta određeni 
isključivo kao istraživačke institucije mogu biti nastavne institucije. Ovim se u prijedlogu 
institutu daje mogućnost institutu da bez pedagoške prakse bude nosilac nastavne aktivnosti u 
prijedlogu stava nastavna institucija , domaći ili strani, podložna istraživačkoj instituciji, čime 
se pedagoška izobraženost stavlja u područje nevažnog segmenta nastavnoga procesa itd. Sve 
je vezano za izmjene određenoga člana u kojem je u prethodnom članu stajalo da instituti 
imaju mogućnost da organiziraju i druge i treće cikluse. A mi smo u izmjenama rekli da 
instituti imaju mogućnost da učestvuju u organizaciji samo trećih ciklusa. Znači ostavili smo 
druge po strani. Znači na ovaj način smo upravo ono što ste vi rekli već kroz tekst ispoštovali. 
Odmah da vam kažem protiv moje volje. Odmah da vam kažem, jer ja kao znanstvenik i 
uposlenik Instituta za genetiku, mislim da smo mi jako kompetentni da učestvujemo u izradi 
drugoga ciklusa, ali poštujem autonomiju komisije koja je to uradila i ja sam to prihvatio i 
ljudi koji su to predložili. Znači vi nama sada uz dužno poštovanje predlažete da u ovom 
amandmanu vratimo se na onaj prethodno napisani, ali kroz obrazloženje nam govorite da 
institucije ne bi trebale uopšte da sudjeluju u svemu tome. Pa je to malo kontradiktorno. 
Vjerujete, detaljno sam analizirao vaše amandmane i to nije jedan i ako bi išli sada amandman 
po amandman ja vam imam odgovor na svaki. Neću iskoristiti skupštinsku govornicu da o 
tome, rado ću sa vama kao s kolegom, kolegicom, ako mi dozvolite da vas tako zovem, 
porazgovarati o svemu tome, imam stav o svakome od njih i ne slažem se ni sa kolegom 
Konakovićem. Ne slažem, hvala vam gospodine Hošiću, na komentaru, ne slažem se sa vama 
o 19 ovih amandmana koji su ovdje urađeni. Njih 19 nije prihvatljivo. To je moj stav. Ja vam 
se sada zahvaljujem na ovome. 
 
Predsjedavajuća: 
Ja moram reći da se ja zaista lično zahvaljujem ministru. I imali ste pravo, nije politički dobro 
biti tako iskren kako ste vi bili iskreni. Hvala vam na iskrenosti. 



 

 
 
Poslanik Predrag Kojović: 
Predsjedavajuća, hvala vam najljepša ali bih ja zamolio da prvo, mislim da gospodin Haverić 
ima nešto da kaže na ovo što je ministar govorio, a ja bih želio da predložim nešto pa ako 
možemo samo da zamijenimo redoslijed. 
 
Poslanik Tarik Haverić: 
Hvala lijepa. Ja sam shvatio potpuno izlaganje gdina ministra o autonomiji akademske 
zajednice i s tim se u potpunosti slažem. Međutim iz njegovog izlaganja slijedi da akademska 
zajednica kojoj on i ja pripadamo da je sastavljena od nekih vrjednijih i kvalitetnijih ljudi 
nego što su ljudi u drugim zajednicama i drugima djelatnostima. Nisam siguran da se ne može 
precizno utvrditi u kojim oblastima se upliće zakonodavac a šta se ostavlja na prosudbu i 
struci i ljudima koji se time bave. Ja  ću se složiti da država ne treba da propisuje koje su slike 
umjetnički vrijedne niti da određuje koji je slikar bolji od nekog drugog slikara, zna se da je to 
posao umjetničke kritike, javnog mijenja , konačno ličnog ukusa. Međutim ako neko prodaje 
sliku ako je navodno naslikao Žorž Brak a pokaže se da je to falsifikat onda to nije stvar 
umjetničke kritike onda je to stvar nekih drugih organa. Ja mislim da i taksisti imaju svoj 
moral, ali ova država regulira način na koji se odvija taksi prevoz i za sve druge oblasti mi 
možemo reći prepustimo ljudima iz finansijskog poslovanja i njihovoj etici da uređuju odnose 
u finansijama i svakodnevno smo svjedoci da se tamo zakoni krše. Ne vjerujem zašto bi 
akademska zajednica bila izuzeta a svi drugi podložni zakonima i zakonskoj regulativi. 
 
Poslanik Predrag Kojović: 
Zahvaljujem predsjedavajuća. Ja bih mogao u uvodu ovoga što bih želio da predložim i volio 
bih da pričam više o tome kako je nekada prije sto godina u Beču srušena jedna velika 
imperijalna kasarna pa na njenom mjestu formiran prvi univerzitet koji će u narednih par 
godina zahvaljujući činjenici da je bio univerzitet a ne savez nezavisnih fakulteta otkrio ili 
kako god hoćete da kažete uspostavio ono što danas čini temelje naše civilizacije od 
podsvijesti, atomske fizike, do gena itd. Znači da ne bih trošio vrijeme ove Skupštine da vas 
ubjeđujem u neophodnost i potrebnost i superiornost organizacije obrazovanog sistema na 
univerzitetskom principu, a ne na ovom principu na kojem se mi sada nalazimo, ali bih zaista 
volio ako bi se Skupština mogla izjasniti i usvojiti ovaj zaključak Komisije koji je ministar 
ranije pročitao a to je da se obaveže ovo Ministarstvo da u periodu u roku od 6 mjeseci pred 
ovu skupštinu izađe sa zakonom o univerzitetu Sarajevo. Zakonom koji bi napokon po meni 
dao adekvatnu važnost koje obrazovanje ima za ekonomsku za moralnu za političku 
rekonstrukciju i obnovu naše zemlje i koji bi onda mogao poslužiti kao osnov zakona o 
visokom obrazovanju. Prema tome ja samo bih molio da se Skupština izjasni ovim 
zaključcima koje je Komisija koja je radila na ovom zakonu predložila ministarstvu, 
Ministarstvo prihvatilo. I pošto Ministarstvo nije u mogućnosti da ga sada predlaže kao 
zaključak ovdje ja to radim. Hvala vam. 
 
Predsjedavajuća: 
Ako ćemo proceduralno, prijedlog zaključka nam dostavite i odah ga stavljamo u funkciju, 
imate na to pravo.  
 
Poslanik Elmedin Konaković: 
Imam potrebu samo za kratku repliku. Ja sam se sa suštinom složio u diskusiji, rekao sam da 
u potpunosti podržavam kolegu Kojovića da je to drugi korak, da je to naredni korak, da je to 
neminovno i neophodno a neću glasati za takav prijedlog zaključka zato što se osjećam loše 



 

ako na ovu proceduru koju svi javno hvalimo, značaj ljudi koji učestvuju, politiku koju kreira 
ministar Marjanović, njegovu otvorenost da proprati sve što misli drugačije od strane te iste 
komisije, ja kao član ove Skupštine neću da nalažem Ministarstvu nešto za šta očekujem da će 
se desiti kao posljedica njihove hornologije i njihovog dobrog rada. Hvala. 
 
Predsjedavajuća: 
Kolega Kojović je podsjetio na zaključak koji nam je ministar pročitao. Njegovo poslaničko 
pravo je da traži.  
 
Predsjedavajuća: 
Gospodine Rađo, pravo gdina Kojovića, pogotovo nakon što je ministar pročitao. Mogu li ja 
zamoliti za malo reda u Sali? Dakle, pravo poslanika svakog, pa i gdina Kojovića je da ovoj 
Skupštini predloži zaključak. Pogotovo što zaključak nije samoinicijativan nego je nastao u 
sklopu rada Komisije koju je formiralo Ministarstvo. Nije naše ovdje da odredimo kako će ko 
od poslanika glasati. Ja samo molim ako će gospodin Kojović ostati pri svom prijedlogu da 
nam dostavi tekst tačno zaključka da bih mogla da ja to predočim i da pročitam i da zastupnici 
dobiju. 
 
Dakle, nama je prije izjašnjavanja o zakonu ostalo da se izjasnimo o amandmanima. Što se 
tiče amandmana gdina Rađe ja ponavljam ono što je uvaženi ministar rekao, dva amandmana 
gdina Rađe koja se odnose na član 128 stav IV, recite mi gospodine Rađo piše li u vašem 
amandmanu koji je to član Zakona o izmjenama i dopunama, ne piše ali nije ni važno. Ja 
znam, ja upravo to hoću da naglasim. Da o amandmanima gdina Rađe se nećemo izjašnjavati 
jer ih je Vlada prihvatila. Usput budi rečeno i amandmani gdina Rađe ne sadrže broj člana 
zakona kojim se mijenja, nego samo broj člana zakona koji se mijenja na identičan način na 
koji se. Ali evo, dakle, o tim amandmanima koje je Vlada prihvatila se nećemo izjašnjavati. 
Koliko sam vas shvatila, amandman poslanika Nasera Nabila niste. Gospodine Nabil ostajete 
li pri svom amandmanu i pri jednom i pri drugom?  
 
Mogu li ja zamoliti da se prvo izjasnimo jer je kraće o amandmanima gdina Nabila pošto su 
samo tri, a onda ćemo se izjašnjavati o svih 19 amandmana SDP-a. 
 
Amandmani poslanika Nasera Nabila  

AMANDMAN I 

Član 33. 

U članu 95., iza novog stava (8) dodaje se novi stav (9) koji glasi: "Visokoškolska ustanova 
može, na način i pod uvjetima utvrđenim statutom, zbog specifičnih potreba studijskih 
programa medicine i stomatologije, vršiti izbor akademskog osoblja, te angažirati tako 
izabrano akademsko osoblje bez zasnivanja radnog odnosa." 
 
Poslanik Elmedin Konaković: 
Bez obzira na trenutnu političku praksu u BIH ja ću ako budete tražili da se izjašnjavamo o 
amandmanima SDP-a izaći u hodnik, neću biti tu jer ne smatram da su u skladu sa 
procedurama. A po ovom amandmanu, pitam sekretara i Vladu, pitam da li je ovaj amandman 
blagovremeno dostavljen Vladi u procedurama propisanim Poslovnikom?  
 
Predsjedavajuća: 



 

Ja znam da će sekretar odgovoriti to što će se odgovoriti, ali onda dolazite u veliku zamku. 
Amandmani koje je Vlada prihvatila su formirani i pisani identično kao amandmani SDP_a, 
tretiraju bez navođenja, ali dabome samo ono što jeste i amandmani koje je Vlada prihvatila 
gdina Rađe su zakasnili 24 sata, isto kao amandmani gdina Nasera Nabila. Prema tome 
nemojte se koristiti proceduralnim isprikama, a imate pravo na politički stav. Bez obzira na 
to, evo sekretar će objasniti. 
 
Sekretar Abid Kolašinac: 
Ja sam u podsjetniku koji imaju dva dopredsjedavajuća i predsjedavajuća napisao da ovi 
amandmani nisu bili blagovremeni. Dakle u članu 152 našeg Poslovnika kaže se da se 
amandmani dostavljaju najkasnije 7 dana prije održavanja sjednice Skupštine Kantona. Dakle 
u ostavljeno roku, ni amandman uvaženog zastupnika Dževada Rađe ni uvaženog zastupnika 
Nasera Nabila nisu blagovremeno dostavljeni. Toliko i hvala. 
 
Predsjedavajuća: 
Nemojte da raspravljamo o slobodnoj volji poslanika. Vlada je uprkos činjenice da su 
zakasnili, raspravljali o tim amandmanima. Mi nemamo pravo ne staviti na dnevni red. 
 
Poslanik Elmedin Konaković: 
To što je Vlada procijenila da se odnosi drugačije prema jednom ili drugom amandmanu, da 
jedan prihvati da drugi ne prihvati, da joj se jedan svidi, drugi ne svidi, je njeno pravo i ja sam 
vama rekao da ste vi u pravu, javio sam se, i ne bih dao ni o tim amandmanima da se glasa u 
ovoj Sali gdje ja sjedim, jer ja ne sjedim na Vladi. Da vam kažem s druge strane Vlada ima 
puno pravo da amandmanski djeluje na materijale koje ona predlaže. Da sugestiju, lobiranje, 
prijedloge amandmane zastupnika udruženja građana prihvati kao svoje i da ih u toj proceduri 
nama ovdje prezentira, kao što je uradila sa amandmanima zastupnika Rađe to je njihovo 
pravo i u skladu je sa zakonom. ovo što vi tražite nije u skladu sa zakonom. prvo ste nam 
htjeli dati na izjašnjavanje amandmane koji su proceduralno zakasnili. To je vaša greška i 
moja ako na to pristanem. Ja neću. Drugo, hoćete ili ne znam hoćete li, javit ću se kada vidim 
hoćete li nam dati amandmane SDP-a na izglasavanje. Hvala. 
 
Predsjedavajuća: 
Molim vas, ja zaista nemam ni trun namjere da budem meritum bilo kakvog ponašanja većine 
u ovoj Skupštini koja ima pravo odlučivanja. Mi smo u odgovoru Vlade i u stavovima Vlade 
dobili zaključak da je Vlada prihvatila amandman gdina Rađe. Nije rekla ni sugestiju ni 
lobiranja nego amandman i zato se danas o njemu nećemo izjašnjavati jer je to postao sastavni 
prijedlog Vlade. Amandman gdina Nasera Nabila nije. Gdina Naser ostaje pri svom 
amandmanu tražeći isto pravo tretmana zakašnjelog amandmana koji je imao zakašnjeli 
amandman gdina Rađe na Vladi i ništa više. Nije moje da zagovaram ni jedan ni drugi 
amandman. Većina će o tome odlučiti. Ja sam samo napravila još jedno poređenje. Dakle, 
zakašnjeli amandman i formalno ne napisan drugačije od amandmana SDP Vlada je 
prihvatila. Ministar je vrlo pošteno i vrlo otvoreno rekao da ne bi i da su došli pod članom 1, 
2, 17 prihvatio ni jedan amandman SDP-a.  Ja samo o tome govorim, nemojte da negdje 
pravimo isprike, negdje ne. Dajte da budemo dosljedni a svi imamo tri varijante izjašnjavanja. 
 
Poslanik Naser Nabil: 
Hvala gđo predsjedavajuća. Ja sam pohvalio izmjene i dopune zakona i čestitao sam ministru, 
i ne vidim zašto je gospodin Konaković tako emotivno reaguje na to. Ako je amandman ako 
je došao ispred Skupštine imam pravo da tražim da s skupština izjasni po tom pitanju, d ali 
sada unutar 24 sata prije 24 sata, oprostite, pa nastavak Skupštine gledate nakon koliko od 



 

prvog zasjedanja. Hoću li ja sada pitati je li Vlada u međuvremenu zasjela jel razmotrila moj 
amandman? Šta je odgovorite mi? Tada nije stigla a u međuvremenu? Nemam ni to, tu 
povratnu informaciju. Oprostite ako ćemo biti legalisti onda je to to i ne vidim nikakvog 
razloga hoće li proći amandman to je volja dobra Skupštine. Ja ću glasati za Zakon  i SBB će 
glasati podržati nema nikakvih problema, ali bez ikakve emocije i bez nekakvoga 
uzbuđivanja. 
 
Poslanik Elmedin Konaković: 
Nemam zaista nikakve veze, jesam ja bio emotivan, ne zbog dr Nabila nego zbog toga što ste 
mi pokušali imputirati i s čim sam se ja htio sam to reći u mikrofon da čuju svi, da uđe u 
stenogram jer sam ja vama govorio slažem se kada ste mi govorili o proceduri drugih zakona, 
ali sam vam također interpretirao opcije koje je Vlada iskoristila a zakonite su i to je njihovo 
opredjeljenje nije moje. S ovim amandmanom kolege Nabila nemam nikakav problem ako je 
u skladu s procedurama. Ako dozvoljava Poslovnik i kaže da zbog prekida sjednice to nije 
sedam, nego je on dostavio 18 dana prije. Ja ću glasati za taj amandman, kako to je moja 
stvar. Ali procedure ja ne želim da kršim, hvala.  
 
Poslanik Eldar Čomor: 
Pošto imamo različitih interpretacija vremenskog okvira ja pitam sekretar da li se u roku od 
sedam dana odnosi na datum održavanja sjednice, odnosno zakazivanja ili vremenski okvir 
kada je tačka došla na razmatranje. Da nam to bude jasno da ne bude zabune, zbog svega 
ovoga što raspravljamo danas? 
 
Sekretar Abid Kolašinac: 
Molim vas član 152 je jasan i glasan, ne treba da ga čitam. Dakle, amandmani se ulažu na 
određeni akt sedam dana prije održavanja sjednice. Dakle mi smo imali sjednicu ne znam koji 
je datum bio tačno, i do tada se moglo sedam dana. A ovo je nastavak te sjednice, dakle ne 
računa se rok za ulaganje amandmana kada je u pitanju nastavak sjednice nego kada je 
zakazana sjednica do tog datuma održavanja sjednice a ne nastavak sjednice. Toliko i hvala.  
 
Poslanik Eldar Čomor: 
Uvaženi gospodine Kolašinac meni je jasno, ali izgleda da nekim kolegama to nije jasno, 
zbog javnosti da razjasnimo stvari onako kako piše u Poslovniku. 
 
Predsjedavajuća: 
Ako mi dozvolite ne bih ja htjela da budem arbitar ali 7 dana roka za podnošenje amandmana 
u onih 12 dana od zakazivanja na Kolegiju do Skupštine je prostor da se u preostalih pet dana 
Vlada očituje o tim amandmanima i blagovremeno informiše skupštinu. Prema tome Vlada je 
već obavila svoje očitovanje a na nama je samo da se izjasnimo o ovom amandmanu ako hoće 
ili da bojkotujemo izjašnjavanje o tom amandmanu ako nećemo jer je Vlada bez obzira što je 
to Vladi kasnilo a nije nama. Suština je očitovanje Vlade po amandmanima. 
 
Mogu li ja staviti amandman gdina Nasera Nabila na izjašnjavanje? Pa neka ne glasa onaj koji 
misli da nije u skladu sa procedurom. 
 
Poslanik Damir Čardžić poslovnička intervencija: 
Hvala druže Kemo, hvala predsjedavajuća. Pošto se prvi puta javljam da pozdravim sve 
prisutne u Sali i gledaoce koji prate ovu sjednicu. Ja mislim da je vama svojstveno 
predsjedavajuća vama i vašoj političkoj partiji da vi silujete propise. Ako nešto nije u skladu 
sa procedurom nemojte vi nama govoriti nije bilo vremena zato što je Vlada imala zakonski 



 

rok da se očituje nekoliko dana onda se nije ispoštovala vremenska procedura da bi  se to 
moglo staviti ovdje. Mi smo konkretno moje kolege pitale je li u skladu sa procedurom ili 
nije? Ako jeste idemo na glasanje. Ako nije, ne trebamo da glasamo. Mi ovdje vazimo, evo 
pogledajte dva sata i nešto moram reći doslovno što naš narod kaže drvimo bezveze bez 
ikakvih rezultata, dajte da budemo malo konkretni, pa ljudi prate ovo neko plaća ovo što mi 
radimo, hvala.  
 
Predsjedavajuća: 
Ma molim vas, nemojte da se igramo. Svaki član ovog našeg poslovnika se odnosi na nešto. 
Amandmani nemaju samo jedan član u kojem piše rok je da sedam dana prije od početka od 
roka sazivanja, nego imate i član 155 i 156 itd. koji govore šta mora Vlada uraditi. I ja sam 
vas samo podsjetila da Vlada uvijek insistira na tome da ima još jednu sjednicu poslije svih 
naših komisija i poslije isteka vremena za amandmane da bi se logikom stvari i njenih 
zadataka mogla očitati svaki put na svoje klupe dobijete prijedloge odnosno očitanje Vlade po 
stavovima komisija po amandmanima. Ja nisam advokat ni jednog amandmana a nikada neću 
biti advokat kršenja procedura. Na vama je da odlučite. 
 
Poslanik Elmedin Konaković poslovnička intervencija: 
Ja predsjedavajuća upozoravam lično vas čija je obaveza da štite naš rad i rad Skupština 
Kantona Sarajevo u jednoj od elementarnih vaših obaveza stoji da štite Poslovnik dokument 
po kojem ova Skupština radi. Po tom istom Poslovniku su naše kolege zakasnile i probile rok 
koji definiše taj Poslovnik koji kaže sedam dana prije održavanja sjednice. Vi ste ti koji vodite 
sjednicu. Upozoravam da ćete davanjem tog amandman ili amandmana koji nisu formulisani 
u skladu sa propisima na način kako se propisuju da se na tekst zakona koji razmatramo ulažu 
amandmani sa naslovom kome, sa tačnom tačkom koja tretira i tačkom koja se mijenja. Tako 
se piše amandman. Te dvije stvari nisu u skladu sa propisima. Davanjem tih na izglasavanje 
kako god se Skupština opredijeli vi kršite Poslovnik. Ja vas molim i upozoravam da to ne 
radite a vi vodite skupštinu. 
 
Predsjedavajuća: 
Ja se zaista zahvaljujem na vašoj brizi da ja šta ne pogriješim i to zbog toga što sam politički 
pripadnik neke druge političke opcije. Nemojte se bojati. Meni, kao i dopredsjedavajućim 
striktno piše koji su amandmani stigli na vrijeme, a koji su stigli sa zakašnjenjem. Ali druga 
služba a ne nas troje smo to proslijedili prema Vladi i Vlada se prema nekima očitovala a 
prema nekima nije. Vi kažete da je to stvar Vlade. Slažem se. Moje pitanje i zbog javnosti i 
zbog sviju nas je. Vlada prihvata amandman pisan na isti način kao što je pisao SDP, to je 
njeno pravo. A mi sada osporavamo SDP-u da se njegovi. I to je vaše pravo što se mene tiče. 
Ja sebe ne smatram arbitrom hoćete li ili nećete da se izjašnjavate. 
 
Poslanik Nedžad Fazlija: 
Ja vas molim da ovo prekinete ili da stavite na glasanje naše amandmane to je jedno. Ako 
neće mi  ćemo tražiti pauzu jer vidim da se nekim kolegama očito žuri da što prije ovo završe. 
I treće, replika kolegi Konakoviću. Kolega Konakoviću, molim vas pokažite mi u Poslovniku 
gdje piše na koji način i po kojem uputstvu se pišu amandmani. Ako fali taj član na koji se 
odnosi na tekst ovih izmjena zakona jer smo se mi na njega i pozvali a ne na ono što vi 
govorite i mi smo napravili amandmane  u skladu sa Poslovnikom. Ima li neko uputstvo koje 
smo mi previdjeli pa nam sada to spočitavate? Mi smo na svaki član zakona koji se tretira 
izmjenom na njega napravili izmjene. I prema tome Klub SDP-a da se o njima Skupština 
izjasni. Mi znamo već kakva će biti njihova sudbina i ne znam čega se bojite. 
 



 

 
 
Poslanik Eldar Čomor replika: 
Hvala gđo predsjedavajuća. Je li zaključena rasprava? Vlada je do zaključenja rasprave na isti 
način amandman gdina Nabila mogla prihvatiti kao i amandman gdina Rađe. Međutim to 
Vlada nije mogla uraditi i nije uradila prema tome a mi kao Skupština po našim pravilima ne 
možemo se izjasniti o amandmanima koji nisu došli na vrijeme i da to završimo. Gospodine 
Fazlija priznajte grešku da niste znali napisati amandmane kako treba. 
 
Predsjedavajuća: 
Molim vas evo ima gospodin Ademović kao dopredsjedavajući pred sobom identičan tekst 
podsjetnika kao ja. Amandmani gdina Rađe i gdina Nabila su stigli isti dan isti čas. I upućeni 
su Vladi, jedan je prihvaćen drugi nije. Prema tome nije Vlada gospodine Čomor odbila 
razmatranje amandmana gdina Nabila jer je zakasnio. Nemojte da miješamo. I nemojte da ja 
samo pokušavam da svi ovdje imaju jednaka prava i na tehničku pogrešku i na zakašnjenje i 
stav ministra. Ministar ima pravo da lobira. Nemojte mi stavljati u grijeh ono što nije moj 
grijeh. Ne šali predsjedavajući, ni dopredsjedavajući amandmane šalje sekretar. Sekretar nas 
je upozorio da su oni zakasnili tek pošto je to proslijedio Vladi jer nije zakasnili prije sjednice 
Vlade.  I Vladi je dostavljena također informacija da su došli amandmani iz kluba SBB sa 
zakašnjenjem od 24 sata. 
 
Poslanik Dževad Rađo: 
Hvala vam. Ja sam već pozdravio sve prisutne i neću oduzimati vrijeme. Nema potrebe da 
pominjete moje ime i moje amandmane niko ovdje. Oni su toliko bili dobri da su sada postali 
sastavni dio Prijedloga Vlade, preskočite to uštedit ćemo malo na vremenu. Rasprava bila, 
rasprava završena. Poslovnik je tačno regulisao rad Skupštine. A onda mi poslije svakog 
produžimo još pola sata kada smo zaključili i uvijek neka naknadna pamet. Za izbore je rano, 
ovo je stvar svih nas, ovo je Zakon  o visokom obrazovanju, ministar je u obrazloženju dao i 
zaključke komisije, evo dobili smo ih, izjasnit ćemo se, ali po proceduri one idu poslije 
izjašnjavanja o zakonu. Predlažem. Kada završimo ovu tačku konačno da se da pauza i da se 
omogući svima nama da još jedan put pročitamo Poslovnik ne bi li počeli se baviti svojim 
poslom. Jer mislim da na ovaj način puno gubimo vremena, očigledno imamo dosta problema. 
Evo od Grasa pa redom, ja i prošli put na sjednici upozoravam neozbiljnost i onda u 13,10 
sati, završavamo prvu tačku. A taj dan pored budžeta pored zakona o izvršenju budžeta 
imamo još 20 tačaka. I danas ponovo radimo isto. Molio bih koleginice i kolege da se suzdrže 
populizma ili predstavljanja na ovaj ili onaj način. Držimo se poslovnika radimo svoj posao 
odgovorno, ništa drugo. Hvala vam lijepo. 
 
Dopredsjedavajući Kemal Ademović – poslovnička intervencija: 
Poštovane zastupnice, zastupnici, premijeru, i članovi Vlade, predstavnici javnih institucija, 
ustanova, nevladinih udruženja, dragi gledaoci, ja vas sve selamim i pozdravljam obzirom da 
prvi put uzimam riječ. Da pokušamo ovu situaciju razriješiti. Evo pokušat ćemo. Član 152 
Poslovnika u stavu 3 kaže: amandman se podnosi predsjedavajućem Skupštine u roku koji ne 
može biti kraći od sedam dana. Dakle, odredba je isključena. Koji ne može biti kraći od 
sedam dana. Dakle, amandmani koji su dostavljeni nisu dostavljeni u roku. U ovom slučaju 
predsjedavajuća Skupštine ili službe su dostavile amandmane u dalju proceduru iako nisu bili 
dostavljeni u roku. Dakle, greška počinje odatle. Vlada, se izjasnila o tim amandmanima iako 
oni nisu dostavljeni blagovremeno, a Vlada ovdje kako kaže Poslovnik u ostalim članovima i 
u stavovima ovog člana, Vlada se može dakle intervenisati do zaključenja javne rasprave 
dakle, to je pravo Vlade. Po meni, na Skupštini ostaje sljedeće dilema koju sada treba 



 

razriješiti. Da li ćemo prihvatiti ovu proceduru i izjasniti se o amandmanima ili ćemo se 
izjasniti. Ja tražim da se izjasnimo o tome da ovu proceduru ne prihvatimo. Ukoliko je 
prihvatimo, onda se izjašnjavamo o amandmanima. Ukoliko je ne prihvatimo, onda se ne 
izjašnjavamo o amandmanima. Hvala. 
 
Sekretar Abid Kolašinac: 
Samo da ja odgovorim uvaženom dopredsjedavajućem. Dakle, on je dobro pročitao ovaj član 
152, međutim ovo što tvrdi da je greška bila što su se dostavili amandmani Vladi, nije tačno. 
Sada da ja kažem uvaženom dopredsjedavajućem. Mi smo u dopisu naglasili Vladi da su 
dostavljeni dana tog i tog i da nisu blagovremeni, prema tome, stvar je Vlade. U ovom članu 
152. Vlada može, kaže između ostalog da bude to amandman vladin. Vi možete kao Vlada 
iako je zakasnio amandman i gdina Nasera Nabila i Dževada Rađe, vi kao Vlada da kažete da 
je to vaš amandman i to postaje sastavni dio zakona. Prema tome, ja pretpostavljam da je 
Vlada Dževada Rađe amandman kao svoj amandman prihvatila i da je on sastavni dio ovog 
zakona. Toliko i hvala. 
 
Dopredsjedavajući Kemal Ademović: 
Ponovo čitam stav tri člana 152: amandman se podnosi predsjedavajućem Skupštine u roku 
koji ne može biti kraći od sedam dana od dana određenog za održavanje sjednice na kojoj će 
se pretresti prijedlog zakona. To znači, kada dostavite pismenu, aplicirate na konkurs u roku 
koji je protekao, smatra se da niste ni aplicirali praktično. Jer u takvom slučaju taj podnesak 
ili taj amandman bude odbijen, ne tretira se uopšte, ne postoji.  
 
Sekretar Abid Kolašinac: 
Ja koliko znam amandmane ne rješava predsjedavajuća Skupštine nego Vlada. Dakle ne može 
se ovo tretirati kao neblagovremeno u smislu kada se isključivo dostavlja predsjedavajućem 
Skupštine. Dakle, predsjedavajuća Skupštine je samo spona između Vlade zakonodavne vlasti 
i izvršne. Dakle, dužnost. Šta bi bilo da predsjedavajuća nije dostavila Vladi uopšte ove 
amandmane? Onda bi se dogodilo da neko kaže od zastupnika da je šikaniran. Ali je u dopisu, 
obzirom da je ovo stručna služba Skupštine, napisao da je amandman uvaženog zastupnika 
Nasera Nabila, neblagovremen. To piše i vama u vašim podsjetniku vezano i za Dževada 
Rađu. Sada je stvar Vlade, možda je Vlada ako je amandman dobar će ga prihvatiti kao svoj 
amandman. I ovdje u članu 152 stoji mogućnost da Vlada da amandman do zaključenja 
rasprave na svoj akt. Prema tome mislim da nije greška napravljena. Jer da rješava o 
amandmanima predsjedavajuća onda bi ovo što dopredsjedavajući kaže bilo u redu. Međutim 
Vladi je skrenuta pažnja da amandmani nisu blagovremeni. Iz tih razloga mogla je Vlada reći 
postupili smo po članu 152 kao što je rečeno za uvaženog zastupnika Nasera Nabila. Toliko i 
hvala. 
 
Dopredsjedavajući Kemal Ademović: 
Ja tražim da izađem iz ovoga i da glasamo onako kako sam predložio, imam pravo da to 
predložim, a ovaj Poslovnik je skupštinska procedura koju mi trebamo poštovati i koju smo 
do sada poštovali i koju trebamo u buduće poštovati. 
 
Poslanik Kenan Ademović poslovnička intervencija: 
Samo vezano za ovo što je predložio kolega Ademović. U pravu je decidno pročitao kolega 
Ademović ovaj član. Ako je on takav ja nisam takav da se o njemu izjašnjavamo. On je takav 
kakav jeste, decidan izričit. U slučaju ako neko nešto na vrijeme ne podnese, podnesak, to se 
zove neblagovremenost i nema razloga da se o tome glasa. On je takav kakav jeste. ne znam 
što bi o tome glasali kada taj član 152 izričito kaže u roku od sedam dana. Hvala vam lijepa. 



 

 
 
Poslanik Elmedin Konaković: 
Evo kolega Kojović kaže da je kolega Ademović već rekao to što je on htio reći a oni su sa 
traženjem poslovničke intervencije ispred mene, jer ja ne žurim nigdje i strpljivo čekam svoju 
repliku koju ste mi oduzeli i dali ste Rađi i Kolašincu i Ademoviću. A kolegi Fazliji kažem ja 
mogu do sutra jer nigdje ne žurim. Meni je Zakon  puno bitniji od nekih koji kažu nama se 
žuri ne možemo čekati procedure. Meni se ne žuri, ja volim procedure. Djevica sam u 
horoskopu, meni je ta analitika i procedura bitna. Vi ste ovdje samim činom, imali ste vi 
marifetluk. Jer moj SMS ministru je mogao biti povod da Vlada kao svoj amandman uvrsti šta 
hoće u materijal koji se odnosi, a ovo kolegi Fazliji kažem, kako je propisano na tekst 
ponuđenog zakona. Znači kaže amandmani se ulažu na tekst ponuđenog zakona. Gdje u tekstu 
ima ono što vi tretirate svojim amandmanima ovdje? Nema nigdje. Ja vas na te procedure 
upozoravam. Ima druga stvar kolega Ademović je u pravu a posebno je u pravu drugi kolega 
Ademović. Član 152 kaže, kasno je. Vi ste mogli, vaša je namjera dobra, ali vi ste mogli reći 
kolegu Nabilu kod nas ste vi zakasnili ima mogućnost, popijete kafu s Marjanovićem 
ubijedite ga da vam je dobar amandman i neka ga on kao svoj amandman ubaci u tekst zakona 
o kojem se raspravlja. To su sve bile mogućnosti i mi se iscrpljujemo. A ja ne dam bogami da 
mi u zraku ostane nikakva nedvosmislena ili nedoumica. Nemam problem, nisam sa 
sadržajem, za neke bih možda glasao, neću da učestvujem u nečemu što nije po procedurama. 
Sedam dana prije Skupštine vi nemate šta slati u proceduru. Ono što je otišlo mogao je Nabil 
na kafi sa premijerom s ministrima s bilo kim dogovoriti i dati kao tekst zakona. Što su oni 
procijenili da je to Rađino OK, sjetili se malo, to je sve stvar Vlade, nemojte nam Vladu u to 
miješati. Ovdje danas hoćete da prekršimo skupštinsku proceduru, ja neću. Ne mogu vam 
zabraniti ali ću izaći u hodnik. 
 
Predsjedavajuća: 
Ma molim vas neću ni ja da prekršim, samo da se još jedanput. Mi imamo sekretara Skupštine 
kao diplomiranog pravnika i nikada ni jedan predsjedavajući ni dopredsjedavajući nisu pravili 
odabir pristiglih prijedloga amandmana od strane poslanika, to i dođe meni na sto, sekretar 
vidi je li to u sklopu ili nije u sklopu propisanih članova poslovnika i šalje prema Vladi. Inače 
bi dozvolite to bilo kako ćemo mi u buduće određivati koji nastavnik ispunjava uslove nije 
propisano nego od svijesti akademske zajednice. Ja nema namjeru da kršim Poslovnik, i nije 
predsjedavajući ili bilo ko od dopredsjedavajući pustio prema Vladi nego stručne službe i 
sekretar, jer na to ima pravo i to je njegova obaveza i to nam je napisao da je zakasnilo 
jednako kao i Vladi. 
 
Poslanik Nedžad Fazlija: 
Pošto smo saznali koji je kolega Konaković horoskopski znak, ja sada tražim pauzu od pola 
sata da se smire strasti i da razmislimo još o amandmanima. 
 
Predsjedavajuća: 
Na zahtjev Klubova SDP-a i SDA po pola sata pauze, nastavak u 14,00 sati. 
 
NASTAVAK NAKON PAUZE 
 
Predsjedavajuća: 
Molim poslanike da zauzmu svoja mjesta.  



 

Uvažene koleginice  i kolege nastavljamo nakon pauze koje su tražili predsjednici klubova. 
Pozivam predsjednika Kluba SDP koji je tražio pauzu, da nam se obrati i kaže šta je pauza 
rezultirala, bar što se tiče nas iz Kluba SDP-a. Izvolite. 
 
Poslanik Nedžad Fazlija: 
Zahvaljujem predsjedavajuća. Ma evo da obrazložim razlog za pauzu i nadam se da smo 
smirili strasti. Klub SDP je uloženim amandmanima pokušao popraviti nepopravljivo, 
međutim ova Vlada nije imala sluha za to. Suština ovih amandmana pisana je rukom struke, a 
rezultat tog zakona će vrlo brzo osjetiti akademska zajednica. Pošto je sudbina kao što smo 
već i čuli ovih amandmana već određena, a skupštinska većina bi to samo potvrdila, Klub 
SDP-a povlači svoje amandmane. Hvala. 
 
Predsjedavajuća: 
Ostaje još samo da nam se gospodin Nabil izjasni ostaje li pri tome da glasamo o njegovom 
amandmani i da onda možemo preći na glasanje o cijelom Zakonu. Gospodine Nabil, jeste li 
čuli šta sam vas pitala? Ja vas lijepo molim, proceduralno moram, jeli ostajete?  
 
Onda lijepo molim kolege, oni koji hoće da o Amandmanu gdina Nabila Nasera da se 
izjasnimo. 
 
ZA amandman 14, uzdržanih 7, protiv 4. Ukupno je glasalo 25. a 9 nije pristupilo 
glasanju. 
 
Amandman nije dobio potrebnu većinu. 
 
Prelazimo na Amandman II koji se odnosi na član 63. molim kolege da se izjasne i o 
Amandmanu II kolege Nasera Nabila. 
 
ZA je glasalo 13, suzdržanih je bilo 3, protiv je bilo 4, 14 poslanika je prekršilo 
Poslovnik.  
 
Poslanici koji sjede ovdje moraju se izjasniti za jednu od tri opcije. Oni koji, mogu ne biti 
prisutni, ali koji su ovdje imaju obavezu, ali nećemo sada. 
 
MOLIM POSLANIKE DA PRISTUPE IZJAŠNJAVANJU O  PRIJEDLOGU  
ZAKONA O IZMJENAMA I DOPUNAMA ZAKONA O VISOKOM OBRAZOVANJU 
sa amandmanima koje je Vlada usvojila i koji su postali sastavni dio ovog Zakona. 
 
Od 34 prisutna, 34 su pristupila glasanju. 
24 su glasala ZA, 1 suzdržan, 9 protiv.  
 
KONSTATUJEM DA JE SKUPŠTINA DONIJELA ZAKON O IZMJENAMA I 
DOPUNAMA ZAKONA O VISOKOM OBRAZOVANJU sa usvojenim amandmanima. 
 
Sada vas pozivam da se shodno prijedlogu gdina Kojovića izjasnimo o Zaključcima koje su 
članovi Komisije u sastavu: Sifet Kukuruz, prof Hanka Vajzović, Prof Rifat Škrijelj, prof 
Munir Talović, prof Đelmo Zenaid, Predrag Kojović i Abid Fejzić kao članovi formulisali i 
ponudili ovoj Skupštini. 
 



 

Je li to bilo to? Onda vas lijepo molim a se prijavite da bih vam mogla dati riječ. Gospodine 
Kojoviću, prije nego što zamolim da vas uključe, ja sam od službe dobila da je to vaš 
zaključak, pa zato molim intervenciju. 
 
 
Poslanik Predrag Kojović: 
Zahvaljujem predsjedavajuća. Vi ste potpuno, vi ste imali u rukama taj papir. Mi smo u toku 
pauze ja se izvinjavam što ovo malo kasni, moja nesmotrenost, nisam na vrijeme poslao, 
preformulisali zaključak za koji mislimo da će biti prihvatljivi za većinu poslanika, a postiže 
isti cilj koji smo mi željeli postići. Pa bih ja samo zamolio, pošto se radi o jednoj rečenici, 
samo da podijelimo materijal i da možemo glasati. 
 
Predsjedavajuća: 
Izvinite. Hvala kolegi Kojoviću na intervenciji. Nije do mene. Ono što ste mi dali, ja sam 
pročitala. 
 
Prijedlog zaključka glasi sada, Naše stranke: 
„Zadužuje se ministar za obrazovanje, nauku i mlade, Damir Marjanović, da u okviru svog 
ministarstva pokrene procese za izradu Zakona o Univerzitetu Sarajevo, kao i da se za najviše 
šest mjeseci izvijesti Skupština Kantona Sarajevo o već pokrenutim procesima integracije 
UNSA, i dinamici priprema novog Zakona kojim će ta integracija biti u potpunosti izvršena.“ 
 
Pa ja pretpostavljam gospodine Kojoviću kada ste rekli mi smo se dogovorili, da ste se 
konsultovali i sa predstavnicima Vlade, jer po našem Poslovniku, zaključci koje predlažemo,  
a koji se tiču Vlade moraju prvo proći očitanje Vlade, pa onda doći na glasanje Skupštini. 
Zato molim da nam se ponovo pojasni, je li ovo zaključak usaglašen danas na pauzi sa 
ministrom, odnosno sa vladom ili je prijedlog stranke? Ako je prijedlog stranke onda ga 
upućujemo na Vladu, i po očitovanju Vlade o tom zaključku, ćemo ga staviti na proceduru i 
da se o njemu izjasnimo. Žao mi je to je sudbina svih zaključaka. Ako će se ministar danas 
očitovati u ime Vlade i svog ministarstva, onda trebam vašu saglasnost, da kršeći Poslovnik o 
ovome danas govorimo. A ministre ja ću svakako, samo sam mislila da vam dam riječ, pošto 
je Zakon  usvojen, jer takav je protokol. Ali sada ne možemo o zaključku poslanika , bez 
obzira da li je u ime stranke ili svoje lično ime glasati, jer obavezujemo Vladu, Vlada se 
prethodno mora o tome očitovati. Proceduralno je takvo pravilo za svaki zaključak. Dat ću ja 
vama vrlo rado riječ, nije rado, nego zato što moram. 
 
Poslanik Predrag Kojović: 
Znate gđo predsjedavajuća, ja generalno i ne mislim odustajati od toga. Funkcionišem pod 
pretpostavkom da je ovo zakonodavno tijelo, a da je Vlada izvršni organ ovog zakonodavnog 
tijela. I ovaj tako da postoje neke stvari koje ova Skupština može da nametne Vladi kao 
obavezu da uradi. Inače u principu ako bi smo mi samo predlagali one stvari za koje unaprijed 
imamo odobrenje Vlade, naša bi uloga ovdje bila svedena na popunjavanje ovih klupa, što 
uglavnom, na žalost, najčešće i jeste. znači, ono što mene zanima ja sam kao poslanik 
predložio jedan zaključak i tražim da se Skupština izjasni o njemu. Ako ga Skupština usvoji 
on postaje obavezujući za Vladu, kao što postaju svi zaključci Skupštine.  
 
Predsjedavajuća: 
Oprostite niko ne osporava autonomiju odlučivanja, ja vas lijepo molim za malo pažnje. Niko 
ne osporava autonomnost i autoritet zakonodavne vlasti i obaveze Vlade da respektuje 
zaključke. Poslovnički je na žalost uređeno tako, da ako zaključkom Skupština obavezuje 



 

Vladu da uradi nešto onda se Vlada mora očitovati, s tim da dabome mora imati debele 
argumente ako treba da odbije inicijativu ili zaključak tog poslanika. Ali nemojte da cijepamo 
dlaku na 16. kada nekome odgovara a zanemarujemo Poslovnik kada nekome drugom 
odgovora. Naša zadaća. Ako se Vlada ne očituje, Skupština ne mora čekati očitovanje Vlade u 
nedogled,nego na sljedećoj sjednici mora da se izjasni o ovom zaključku. 
Poslanik Besim Mehmedić replika: 
Repliciram gdinu Kojoviću, prije svega mi moramo poštovati Poslovnik, mi jesmo 
zakonodavni organ, ali ni Vladi ne možemo oduzeti ono što je njena obaveza, bez obzira 
sviđalo se to nama ili ne. To je ono što se tiče procedure ali repliciram na vašu izjavu 
gospodine Kojoviću.  Vi imate potpuno pravo na mišljenje ali kodeks ponašanja koji svi ovdje 
trebamo da ispunjavamo. Ja se ne osjećam, prozvan sam, da popunjavam ovu klupu, imate 
boljih izraza ili boljih metafora, ja nisam uvrijeđen i ja poštujem vaše mišljenje, ali ja ovdje 
ne sjedim da popunjavam mjesto, nego 6,5 hiljada ljudi gledaju u mene, koji su mi dali da 
danas sjedim ovdje. 
 
Poslanik Dževad Rađo: 
Hvala vam predsjedavajuća. Ne bih ponavljao što je moj kolega prije mene rekao. Znači ja 
čitavo vrijeme za ove 2,5 godine pozivam na poštivanje Zakona i Poslovnika. Niko nikome 
nema pravo oduzimati ono što je predviđeno Poslovnikom odnosno zakonom, pa ni Vladi čiji 
smo mi poslodavac i ja mislim da je to svakom jasno. S druge strane ja sam malo iznenađen. 
Mi smo dugo vremena razgovarali i došli smo do zaključka da sedam članova komisije 
referentnih ljudi, koji su predložili te zaključke, smo prihvatili, i oni su ovdje dati kroz dvije 
tačke i sada ne vidim uopšte potrebu preformulacije, umjesto članovi komisije, da neko 
nekome uzurpira kompletan rad šta je radio dugo i naporno, vremenski gledano, i stručno. 
Znači, u prvom dijelu sam očekivao da ćemo se izjašnjavati o zaključcima koje je već uradila 
komisija u dvije tačke. Očigledno nećemo, samim tim predlažem da ne gubimo vrijeme, i 
danas treći put kažem, držimo se poslovnika, uz dužno poštovanje i poštujući svakoga i 
uvažavajući svačije mišljenje. Znači neka ide ovo na Vladu, pa Vladi ako nije jasno šta je 
uradila komisija , neka razmatra i dodatne materijale. 
 
Poslanik Zaim Backović: 
Ja se vama moram svaki put zahvaliti obzirom da ste mi je često oduzimali. Jeste li mi sada 
dali riječ. I mikrofon se počeo crveniti. Naravno ne popunjavam klupu, međutim, ovaj 
zaključak, ili prijedlog zaključka koji je dao gospodin Kojović u cijelosti korespondira sa 
onim o čemu sam ja govorio, i smatram da ovakav zaključak mi treba da donesemo, iz 
prostog razloga što Zakon  o visokom obrazovanju je bitno različit Zakon  od Zakona o 
univerzitetu. I ovakav Zakon  o univerzitetu se mora donijeti, jer mi smo vlasnici 
Univerziteta, ali nismo vlasnici visokog školstva. Po zakonu o visokom školstvu organizovat 
će se ko zna još koliko  univerziteta, a mi smo vlasnici ove institucije. I ja podržavam da mi 
donesemo ovakav zaključak, iz prostog razloga što smo mi poslodavci Vladi, a ne Vlada 
nama. Prema tome, mi iniciramo i dajemo Vladi šta kako i na koji način treba da radi, a mi 
smo zakonodavni organ koji to donosi. Hvala. 
 
Poslanik Naser Nabil: 
Hvala gđo predsjedavajuća. Mislim da je svako od nas dobio materijal, jasno u zapisniku piše 
šta su članovi komisije potpisali. Ne znam je li ima potrebe da se pročita i tačka 1 i tačka 2. ja 
neću prihvatiti da neko pokušava politički poentirati ispred Naše stranke ili bilo koje političke 
opcije i da preuzme ono što se nalazi unutar zapisnika i koja je komisija sa svih sedam 
članova koji su tu potpisali. Molim vas , mi smo tako shvatili i ja sam za da prihvatimo 
zaključak koji je komisija uradila, a ne ono da se ovdje piše da je to prijedlog zaključaka 



 

poslanika Naše stranke. Dakle, postoji razlika. To je da nisu potpisali svi članovi komisije 
koji su radili na izmjeni i dopuni Zakona o visokom obrazovanju, pa bih rekao to. I pečat. I 
uključujući gdina Kojovića koji je sastavni član te komisije. I molim vas ako ćemo mi glasati 
ja predlažem da samo vezano za ovo što je navedeno u zapisniku, ništa drugo. Hvala vam 
lijepo. 
Predsjedavajuća: 
Ja moram sada da intervenišem. Evo i sekretar me na to upozorava, svi imate pred sobom 
stranicu u kojoj su potpisani svi članovi komisije a koja počinje sa AD-2. ovo nije upućeno 
Skupštini, nije kao zaključak u kojem Skupština treba da se izjasni. Ovo je pretpostavljam 
posljednji Aneks izvještaja komisije koju je imenovalo Ministarstvo sa dijelom poslanika, 
eksperata iz akademske zajednice i uposlenika ministarstva s kojim se završava vjerovatno 
kompletan radni materijal te komisije i to je defakto vladin akt, koji je komisija. Ovo je 
dostavljeno ministru, odnosno Vladi. Tako da. Vlada je to prihvatila ili nije prihvatila, to ne 
znam. Pretpostavljam da jeste jer je cijeli Zakon  tako koncipiran. Prema tome ono zbog čega 
smo mi ovo dobili na klupe je bio javni razgovor i dogovor između predlagača Kojovića i 
resornog ministra da će se preformulisati jedan zaključak na kojem je kao član komisije, ja 
vas samo podsjećam, ništa ne lobiram, ni za ovu ni za onu varijantu. Ali onda sada podsjećam 
gdina Kojovića koji nije to usaglasio sa vladom, odnosno sa ministrom, da ako ide prijedlog 
kao prijedlog jednog poslanika, bez obzira da li u svoje lično ime, ili ispred stranke političke 
koju predstavlja, procedura je takva. Ako mi zadužujemo Vladu da neke rokove ispuni, Vlada 
to mora oficijelno primiti k znanju, napraviti ono što treba i očitovati se da mi možemo 
donijeti zaključak. Ja sam vas samo podsjetila na proceduru, ne htijući da forsiram da to 
odbijemo niti da forsiram da to. A ovom zaključku, ovo je Vlada dobila i o ovom se očitovala. 
Nemojte me moliti, imate pravo čim ste se prijavili.  
 
Poslanik Naser Nabil: 
Hvala predsjedavajuća. Ja ću vas podsjetiti kada je bio zaključak i kada ste zamolili kolegu 
Kojovića da formuliše taj zaključak, svi smo mi vidjeli kako je prišao ministru i tražio da se 
taj papir da se kopira i da se vama proslijedi. A čim je to dao, više nije to materijal koji se 
sastav Vlade ili zapisnika. Već je to materijal koji je predočen i Skupštini i zastupnicima da se 
izjasne o tome. Molim vas, to je tako i bilo. Ispravite me ako nije tako bilo. Prema tome, u 
redu, tako je. Ako je to što ćemo glasati da ne polemišemo oko toga. 
 
Predsjedavajuća: 
Ne bih ja da polemišem. Hvala vam na pomoći. Ministar strpljvo čeka da dobije riječ. Vrlo 
vjerovatno će u svojoj završnoj riječi da se očituje i o ponuđenim zaključcima radne grupe, 
odnosno komisije i samim tim će nam dati jasno da li se mi trebamo izjašnjavati ili je to već 
zaključak koji obavezuje Vladu. 
 
Ministar Damir Marjanović: 
Evo ja se nadam da sam danas zadnji put ovdje, da vas više neću uznemiravati svojim 
izlascima za mikrofon. Dakle, prije svega želim da vam se zahvalim što ste podržali izmjene 
zakona, mislim da je ovo veliki korak naprijed. Znamo svi da nije savršeno. U kranjem 
slučaju mislim da ne postoje dokumenti koji su savršeni. Ovom prilikom bih se zahvalio svim 
ljudima, svim ekspertima koji su radili i na izradi nacrta ali i onima koji su sve izmjene, ono 
što je došlo kroz javnu raspravu inkorporirali u finalnu opciju. Druga stvar, što se tiče 
zaključka komisije, sada govorim kao prof.dr. Damir Marjanović i kao resorni ministar, 
zaključak komisije je dobro koncipiran. I ja ga kao Damir Marjanović kao resorni ministar 
poštujem, s tim što svakako znate da kao jedan od ministara nemam pravo da govorim u ime 
Vlade, ali svakako da i ako dođe na Vladu, u bilo kojem obliku, ja ću ga kao ministar 



 

podržati. Da li će biti u obliku finalnoga zaključka ili oblika ovoga što ej gospodin Peđa 
Kojović napisao, znači kao Damir Marjanović ću to podržati. A svakako Vlada će u okviru 
svojih programskih aktivnosti, ako to bude zatraženo do nas o tome se i izjasniti. Ja vam se 
zahvaljujem. 
 
Predsjedavajuća: 
Ja molim ministra da odmah sada primi k znanju da ćemo vas moliti da se izjasnite i o jednom 
i o drugom, kao Vlada. Dostavit ćemo vam to pa onda čekamo vas za narednu sesiju i s 
odgovorom i bez. Onda će ovo ići na izjašnjavanje Skupštini. Bilo bi ljepše s odgovorom. 
Hvala vam puno. 
 
Poslanik Predrag Kojović: 
Zahvaljujem predsjedavajuća. Samo sam htio nekoliko rečenica da razjasnim neke stvari. 
Zaključak koji ste dobili kao zaključak komisije, je zaključak koji sam ja predložio na 
komisiji, i to je zaključak koji zaista izražava ono što bih ja želio, a to je da postoji rok od 6 
mjeseci u okviru kojeg će se proizvesti Zakon  o univerzitetu. Razlog zbog kojeg sam u ovoj 
pauzi proizveo novu verziju teksta, je odstupanje od moje originalne želje za zaključkom jer 
sam u konsultacijama sa nekim članovima drugih stranaka shvatio da bi taj zaključak koji daje 
tako čvrst rok da Ministarstvo mora u roku od 6 mjeseci ponudi novi Zakon , bio za njih 
neprihvatljiv i da bi ova blaža formulacija zadovoljila mene  smisli da se pokrene proces 
integracije univerziteta, a da se na neki način iza toga stavi Skupština. Znači nije kao što moj 
kolega Rađo misli da sam ja promijenio zaključak. Moj zaključak je, evo ovdje su i članovi 
komisije, upravo je to bio. Samo smo tražili političku podršku za ovo. 
 
Predsjedavajuća: 
Ja koliko sam shvatila ministra, on je već javno u stenogram u svom zadnjem obraćanju i 
rekao da su ova dva zaključka za njega lično obavezujuća i da se nada da će to biti i stav 
Vlade, samo ga ne možete prejudicirati.  
 
Poslanik Dževad Rađo replika: 
Prvo ja nisam mislio, već ja sam to zaključio i rekao. To su dvije različite stvari. Kada se 
vodimo upravo i u zaključku dva blaža forma. Evo ko je bio u prilici da čita ne samo danas, 
već ovo je materijal malo ranije, ja hoću da vjerujem da su kolegice i kolege su se spremale za 
ovu sjednicu i da su iščitali, pa evo ne treba, dovoljno je biti pismen pa da vidite da je razlika 
upravo u tome različita. Drugo, ovo je vrlo interesantna oblast i vrlo važna činjenica kada se 
kaže visoko školstvo, kada se kaže univerzitet u Sarajevu, i ne bi trebalo da bude stvar 
pojedinca već svih nas. I u tom smislu sam govorio, ako već imamo radna tijela, stručna radna 
tijela. Pa i ovdje sedam ljudi koji su potpisali, i svi smo za to zainteresovani i mi smo to 
prihvatili i jutros kada se otvorila rasprava po ovom pitanju, mislim da treba omogućiti 
svakome da kaže šta misli, ali mislim da se treba pridržavati onoga, što se zove, opet se 
vraćam, Poslovnik i mišljenje nekog stručnog radnog tijela. Toliko i hvala. 
 
Predsjedavajuća: 
Zaključujem ovu raspravu. Zaključujem i ovu tačku. A ministar nam je već dao obećanje da 
će se o ovome zaključku radnog tijela i prijedlogu zaključka jednog od članova koji to malo 
omekšava u rokovima, očitovati Vlada i mi očekujemo od Vlade očitovanje da bi mogli da 
reagujemo na narednoj sjednici. 
Možemo li preći na narednu tačku dnevnog reda? Hvala vam lijepo. 
 
 



 

 
 
 
 
 
AD – 7. 
 
PRIJEDLOG ZAKONA O IZMJENAMA ZAKONA O KONCESIJAMA 
 
Prijedlog ovog Zakona dobili ste uz poziv za sjednicu.  
Molim predstavnika Vlade da podnese uvodne napomene, pretpostavljam da je to ministar 
privrede, gospodin Hrenovica, izvolite. 
 
Ministar Emir Hrenovica: UVODNO IZLAGANJE 
 
Dopredsjedavajući: hvala ministru Hrenovici. Ja imam prijavljenje zastupnike, jesu li to 
pitanja. 
 
Poslanik Nedžad Fazlija: 
Zahvaljujem dopredsjedavajući. Ja imam pitanje pošto se neke stavke ovom presudom brišu 
iz ovoga zakona, a konkretno se radi objekti saobraćaja u mirovanju, javne podzemne garaže 
ili parkirališta. Mene interesuje pošto je do sada Kanton Sarajevo imao nadležnost nad ovim 
saobraćajem u mirovanju, šta će se desiti u buduće? Hoće li to opštine dalje upravljati sa 
parkiralištem? I šta će se desiti sa garažom koju je Kanton Sarajevo 2010 po ovome 
nezakonito izdao koncesiju,  a po ovome povrijedilo je nadležnosti opštine.  
 
Poslanik Eldar Čomor: 
Uvaženi gospodine ministre koliko Kanton Sarajevo ima do sada potpisanih koncesionih 
ugovora? Tu informaciju bi trebali da znamo. Rekli ste da je do sada uplaćeno nekih 420.000 
KM, kažete da to nije katastrofalno, da može biti bolje, ali ako nam kažete koliko je 
koncesionih ugovora i koliko je trebalo sredstava trebalo biti uplaćeno mislim da će nam 
poslije toga biti puno jasnije o čemu govorim. Govorim o kreditima koje non stop uzimamo 
za razvoj ovoga Kantona ali mislim da i ovaj segment itekako može pomoći Kanton Sarajevo 
ako ga na ispravan način razumijemo i radimo na ovom problemu.  
 
Poslanik Besim Mehmedić: 
Možda će nekome izgledati čudno kako ću komentaristati ovaj Zakon , ali pošto sam neko ko 
prati sve medije i sve što je vezano ostajem u ovoj priči oko zakona. Prije nekih desetak dana, 
ne znam tačno, na KTV je napravljen prilog u kojem pretpostavljam da je ovaj zajednički 
prijedlog načelnika Opštine Vogošća Ilijaš i Trnovo i Hadžići bio emitiran i u njemu je 
izneseno da su se načelnici složili oko toga kako treba to da rade. I sada ja to komentiram 
zbog toga. Očigledno da je ovdje nastala epidemija da o svim pitanjima koja su važna za 
građane najbolje je izmjestiti institucionalan pitanja u kafanu. Stog osnova, jednostavno ne 
mogu da to ne komentarišem. Ako gospoda načelnici imaju svoje kvalitetne razgovore, pa i o 
ovom pitanju koncesije, onda to treba da rade u institucijama. Ako to ne rade u institucijama, 
onda se postavlja logičnim zašto će u kafanama da diskutuju o koncesijama? Jesu li oni to 
vidjeli  od lidera, ali očigledno da vraćanje pitanja važnih za građane, može se postavljati, 
diskutovati u institucijama i zgrada institucija. Zato sam i diskutovao na komisiji, kakav god 
bio prijedlog od ministra, iz razloga što sam provjerio, ono što je on radio, on je radio u 
okviru prostorija i prostora gdje se zovu institucije i iz tog razloga možda za nekoga 



 

nelogično, ali meni se jako čini logičnim da ću glasati za ovaj prijedlog a i podržavam u 
svakom slučaju i mislim da je to jedan kompromis i mislim da smo obavezni prema lokalnoj 
zajednici da zajedno sa lokalnom zajednicom određujemo kvalitetne projekte, i ovo je dobar 
omjer, ali ono što jeste maloprije moj kolega Čomor rekao, najvažnije u svemu tome, da li će 
ovi koncesioni ugovori imati na osnovu ovakve podijeljenosti i obavezu i pravo ovim dato da 
te koncesije budu kvalitetne i da mi svi imamo koristi od te koncesije. Hvala lijepo. 
 
Ministar Emir Hrenovica: 
Hvala dopredsjedavajući. Gdinu Nedžadu Fazliji, uvaženom zastupniku mogu odgovoriti ja 
kao ministar gdje sam ušao u ovo čestitao i pošteno, a neka rasuđuje kako hoće, istina je na 
našu žalost da opštine preuzimaju taj segment i tu garažu. Jer to je bio uslov njihove tužbe, na 
žalost, ja ne mogu diskutovati danas ima pravde i nepravde, uvijek će je biti, presudu 
Ustavnog suda FBIH. Po meni ona nije logična da se tu, jer tu gube i oni. I onda time dolazi 
odgovora uvaženom zastupniku Besimu Mehmediću. Da je stvarno to da je došlo da se 
dogovara u kafanama. Na žalost opet kažem, jer mi smo ovdje napravili jednu javnu raspravu, 
mislim ja se sjećam više zastupnika, između ostalog i uvaženog gdina Solakovića. Javna 
rasprava je bila i najavljena i sve ali došao je gospodin Koldžo, ostali da li je to 
demonstrativno ili ne, sazvali sutra u vrijeme kada smo mi imali ovdje skupštinu. Oni su 
sazvali u opštini Stari Grad. Naime, najinteresantnije izgleda od svega ovoga je ono što su oni 
dobili na sudu, ali su se bojali da nije to tačno upisano. To su građevinska zemljišta, garaže i 
sve ostali segmenti. Jer ja sam vam rekao iz nadležnosti ministarstva samo ima 8 koncesija. 
Na žalost ja ne mogu kritikovati. Vjerovatno je imao drugih problema i poslova prethodnik, 
ali se u tom segmentu nije puno ni pokretalo. Čak smo mi sada uspjeli završiti i sudsku 
nagodbu sa Milaus, kako se već zove, koja traje godinama, na neku nagodbu oko 400.000 da 
plate u ratama zajedno sa kamatama, jer je važno da naplatimo, da napuni se budžet pa i tih 
400.000 je nešto. A i svi ovi ostali segmenti kao što se Koka Kola javila ostalo da uozbiljimo i 
da zbog prvog izvještaja to budu dvije koncesije Ovako i Coca Cola vode, da uozbiljimo, da 
napravimo jedan paralelan cjenovnik , da i naša voda bude malo skuplja jer je kvalitetna a i da 
obavimo kontrolu. I to nam je u ovom segmentu bilo najvažnije. Kontrolu, da ne bude 
otrovane vode kao što je Vrelo Bosne, onda razmišljamo da li su i ostale vode otrovane jer se 
sva koncesija bazira na ovome. A ja sam vama rekao za šta treba da služi. Nama je važna 
namjena. Ta namjena, jesu li stadioni, pa oni će se napraviti na nekoj od lokalnih zajednica, 
neće se ovdje na ovoj zgradi Kantona. I ako hoće, opet će koristiti građani lokalnih zajednica i 
naime, to je na žalost 8 iz nadležnosti ministarstva privrede. Evo bio je maloprije i ministar 
Petrović, mi smo imali par sastanaka i Vlada je zauzela stav da uđemo u otvaranje koncesija, 
da uđemo u otvaranje ponuda. Da uđemo da malo proširimo tu priču da napravimo jednu 
normalu. Do sada se samo baziralo na ovome,  a ovo što smo mi radili je provođenje sudske 
presude. Ja sam vam rekao, po meni lično, kao ministru, kao čovjeku, nije mi logična. Općine 
su samo bazirale i čekale su samo da ovaj član 1, 9 i 20 a ostalih 18 predmeta, koji su pogodni 
za dodjelu koncesija, kao što je recimo Stadion Koševo, zašto ga ne dati u koncesiju, volim ja 
i Želju i Sarajevo, ali zašto ga ne dati? Zašto ne početi iskorištavati? O bazenima da ne 
govorimo i svim ostalim. Ali to njima nije bilo interesantno, nego su malo aludirali i više po 
novinama , po medijima saznajem, jer ovdje na tu raspravu nisu htjeli doći, poslali su svoje 
zastupnike i to je njihovo pravo. Oni su se uhvatili prijedloga federalnog zakona koji 
vjerovatno, on je prošao na jednom domu, a na drugom nije, gdje se govori da će općine 60% 
dobiti, federalni nivo 30% a Kanton 10. međutim sud ovakav kakav je nije mogao da ustanovi 
koji su troškovi oko dodjele koncesija. E te troškove neće niko i Kanton ako to ostane 10% 
dat će rado jer je to više od 10 troškova, neka onda vode i troškove i sve ostalo. Nama je bio 
cilj da konačno znamo ako je napravljena jedna fontana, ona je napravljena iz koncesija. Ako 
je popravljen put on je napravljen iz koncesije. Evo ja mislim da je uglavnom, da ne govorim 



 

o energiji, kino dvoranama, hotelima, pa i koncesioni javni prevoz, zašto ne? Žičare. Ako to 
budemo dozvolili lokalnim zajednicama ja mislim da tu neće biti puno napretka, bar po meni. 
Evo još ne znam, mislim da sam odgovorio.  
 
Predsjedavajuća: 
Ministre hvala vam lijepo. Prije nego što dam riječ kolegama prijavljenim za raspravu, imam 
jednu informaciju. Danas u ovom prostoru možemo da boravimo samo do 17,45. a da li ćemo 
imati potrebu za još jednim nastavkom zavisi od toga koliko budemo angažovani. Ali nisam 
se zato sada uključila. 
Hoću da vas zamolim, one koji s u članovi Kolegija ako prekinemo u 17,45, kako planirano, 
onda vas molim da članovi Kolegija dođu u salu za sastanke jer ćemo imati Kolegij zbog ovih 
vanrednih situacija, o kojima danas ne možemo da razgovaramo, jer nam Poslovnik to ne 
dozvoljava, ali ne znači da nećemo imati priliku na Kolegiju da na nekakav način razmotrimo 
ovu aktuelnu situaciju vezanu za gradski saobraćaj. Prvi za diskusiju se javio gospodin 
Backović. 
 
Poslanik Zaim Backović: 
Zahvaljujem vam gđo predsjedavajuća. Još jedanput se potvrđuje da u ukupnom elaboriranju 
zakona riječ poslanika kada govori realno i objektivno ne sa aspekta stranačke pripadnosti i sa 
aspekta stranačkog pritiska se ne poštuje. I svi ga tada proglašavaju ovakvim i onakvim. Pa su 
moje kolege iz prednjih klupa, kada sam govorio o ovom zakonu prije nego što ej donesena 
odluka Ustavnog suda me jako napadali kada sam rekao da ovakav Zakon  neće moći da 
funkcioniše, neće proći jer je u suprotnostima sa opštom ili Evropskom konvencijom o 
lokalnoj samoupravi i ingerencijama lokalne samouprave nad onim što je prirodno dobro. No 
eto pokazalo se da sam u pravu. Nisi ti prednja klupa, ti si zadnja klupa, magareća. Hoćeš li 
dozvoliti da ja završim, Adnane? Ja bih te zamolio. Mi smo smješteni u ove zadnje klupe. I ja 
spadam u tu kategoriju očito, jer se nikada ništa nije prihvatilo. Bez obzira koliko čovjek 
govori sa aspekta znanja, jer ipak bi ljudi nekada trebali nekada poštivati struku i znanje ljudi 
koji se nečim bave. Vrlo često se to ne poštuje. Jedina dilema koja je u mojoj glavi u ovom 
trenutku ili ukupan efekat koji ćemo imati zakonom, to je otprilike ono što je govorio Besim 
Mehmedić. Ukupna sredstva koja će se ostvariti. Zapanjuje me cifra o kojoj se govori. Ono je 
toliko malo da ja sebi ne mogu doći. Pogledajte samo jedan kamenolom. Podvucite bilans i 
pogledajte šta u ukupnom bilansu imate iz tog kamenoloma. Koliko desetina miliona 
iscrpljenog kamena a koliko dobijenog na koncesijama. Zar je moguće da svoje prirodno 
dobro tako malo cijenimo? Zar je moguće da prirodno dobro, vodu, tako malo cijenimo? 
Koliki je ukupan profit, za primjer ću uzeti, ti lobiji su strašno jaki i nakon ovoga će 
vjerovatno biti pritisaka, koliki je ukupni godišnji profit Coca Cole? To je na vodi koju 
dajemo mi? I ne lezi vraže, kažu da je investicija u Coca Colu isplaćena za godinu i pol dana, 
a onda finansijskim dobrim potezima, ono što bi rekli kao u cirkusima, piruetama, prvo vam 
je vlasnik Beverli iz Holandije, to je kao strano ulaganje, pa onda taman pred istek stranog 
ulaganja, ponovo se proda stranom ulagaču iz Bugarske, samom sebe, pa taman pred istek tog 
ugovora, ponovo se proda sama sebi Makedoncima, pa se proda Grcima, pa sada koliko 
čujem Ukrajincima, Coca Coli Ukrajine. I uvijek je strano ulaganje. I uvijek ima onaj period 
kada je strani ulagač oslobođen toga, toga i iznosi novac iz ove države. To je vrlo interesantno 
pitanje gospodine ministre koje bi vi trebali da povučete. To je vrlo interesantno pitanje. 
Posebno pitanje je vi sjedite u tom Ministarstvu koje nije dozvolilo da se priđe tom projektu, 
kako je moguće da neko dobije koncesiju obuhvata? Pa stavite šestar, zabodete onaj vrh u 
Coca Colu i pet km u krug niko nema pravo ni na kakvu koncesiju. Tako piše u konesionom 
ugovoru. Između ostalog kreator je Ministarstvo u kojem vi sjedite. Vrlo interesantno je reći 
kako je to moguće. Pa onda spriječite ostale da normalno mogu da rade, koji su domaći, ostaje 



 

sve ovdje, sva finansijska sredstva se investiraju u Bosni itd. Samo zato što je neko zabo 
šestar i rekao nećemo raditi ukoliko nam nije obuhvat. Da je produženo za 500 metara, ne bi 
mogao ni Kiseljak da radi u Kiseljaku, tako je napravljen koncesioni ugovor na 5 km u 
obuhvatu u krug. Naveo sam taj primjer. Ja vam sada kažem od koncesija se u ovom kantonu 
može obezbijediti da živi infrastruktura. Molim vas poduzmite mjere da se popiše sa 
lokalnom vlašću, odnosno sa opštinama gdje su sve na koncesionoj bazi korisnici, pod kojim 
uslovima, kako oni to koriste i koliki je ukupan efekat da se to dovede u realnu ravan po 
svjetskim normama, jer mi živimo po svjetskim cijenama. Standard imamo bosanski, a sve 
ostalo nam je svjetsko. Sve ostalo. Hvala vam. 
 
Poslanik Elmedin Konaković: 
Pa ja imam potrebu još samo par rečenica, uglavnom su kolege sve rekle. Vrlo dobro se svi 
sjećaju naših rasprava o ovom zakonu koji je već jednom prošao ovu proceduru, i svih 
sugestija koje smo tada uputili. Čini mi se da otprilike svi sada govorimo isto. Postoji čini mi 
se jedan od Zakona koje je visoki predstavnik nametnuo, a tiče se gradskog građevinskog 
zemljišta koji je osnovni problem u dodjeli ove koncesije i na osnovu toga, to je na sudu 
neodbranjivo. Dakle, svako ko se na sudu ponovo bude žalio po istom osnovu, mislim da će 
nas, pravnici to bolje znaju, ponovo dobiti na isti način. Ono što je bitno i što suštinski ne 
izgleda kao nemoguća misija jeste činjenica da lokalna samouprava, dakle opštine u Kanton 
Sarajevo ne mogu same implementirati dodjelu ovih koncesija u obimu koji je predviđen i 
logično je da se pravi saradnja između Kantona i lokalne samouprave, tj opština pojedinačno. 
Kao preduslov toga naravno treba da postoji kvalitetan dogovor. Ja sam negdje opet na 
temelju isto tako, medijskih informacija, mada mislim da je to više neistina nego istina, što iz 
medija dobijamo kao informacije, pročitao da su oni 70 – 30 % predlagali, ne znam da li su 
ostali kod tog stava, jesu li čvrsti, nisu li čvrsti i hoće li nas ponovo neko tužiti. Ja hoću 
glasati, podržat ću Zakon  koji stvara pretpostavke da se ozbiljnije radi na jednom od mogućih 
izvora finansiranja u vremenu u kojem je naš budžet skoro pa destruiran i naravno u tom 
smislu podržavam i Vladu i resornog ministra i Ministarstvo i opet jedna mala sugestija da se 
boljom i kvalitetnom komunikacijom sa lokalnom zajednicom uspostavi taj dogovor pa čak 
ako treba da se u vidu nekog protokola i formalizuje kako bi bio sastavni dio ovog dokumenta 
kako bi smo bili sigurni da prilikom recimo ako krenemo u neku od ovih dodjela nećemo 
ponovo na nekom koraku morati stati jer taj Zakon  koji reguliše nadležnosti o gradskom 
građevinskom zemljištu isključivo je i 100% na strani lokalne zajednice, dakle, opština u 
Kanton Sarajevo. Hvala. 
 
Poslanik Mujo Hošić: 
Ovo je poražavajuća činjenica da ministar kaže da ima 8 koncesionim ugovora na Kanton 
Sarajevo. Ja vas moram upoznati prije tri četiri godine kao vijećnik Općinskog vijeća Ilidža 
sam proslijedio prema višem nivou, a to je Kanton, jedno pitanje koje je pokazalo da u 
Kanton Sarajevo u zadnjih 10 godina po  pitanju koncesija radi ko šta hoće. Ovo što je kolega 
Čomor postavljao pitanje, ja mislim na području naše dvije Opštine Hadžići i Ilidža možete 
potpisati 30 koncesionih ugovora samo na te dvije općine. Ako je izmjena ovoga zakona, 
implementacija odluke Ustavnog suda, ona se ne komentariše. U razgovoru sa svojim 
načelnikom,  i još nekim načelnicima, oni prihvataju da je to sada omjer 60 :40% i ja ću to 
podržati. Ode kolega Konaković. Meni je drago što stoji ta odluka da je isključivo u 
nadležnosti vijeća odobravanje građevinskog zemljišta jer to je još jedini mehanizam na koji 
lokalna zajednica može da zaštiti resurse na svom području. Ali to ne sprječava pošto je 
koncesor može biti samo Kanton ili Federacija, saradnju i FBIH i Kanton Sarajevo sa 
lokalnom zajednicom i ja sugerišem ministru da u naredna tri mjeseca da pogleda na području 
Kanton Sarajevo koliko se zloupotrebljavaju ti resursi pod floskulom istraživačkog rada. Ja ću 



 

biti sretan kada u ovom kantonu doživim da je neko sagledao koji su to naši resursi pa onda 
raspisao tender za koncesije a ne vi nekoga ko deset godina zloupotrebljava te resurse sada 
molite da dođe da potpiše koncesioni ugovor.  
 
Poslanik Naser Nabil: 
Hvala gđo predsjedavajuća ja ću biti vrlo kratak. Ja sam i prošli put upozorio da mi kada 
donesemo kao Skupština određene zakone da ne smijemo upasti u klopku, koliziji ili 
kontradikciji Zakona o lokalnoj samoupravi. Ovo je već drugi ili treći put dokaz da mi ne 
znamo raditi svoj posao kako treba i da svaki put moramo doći u izmjene i dopune zbog 
presude suda FBIH. Molim vas, ja vas molim, imamo dosta tih zakona i ne trebamo mi sa 
lokalnom samoupravom uvijek diskutirati šta je njihovo šta je naše. Vrlo jasno treba to 
decidirati. Ja sam kada je bilo kada je prof Sendić bio ministar na vašem mjestu, pitao sam 
kada je ova Skupština donosila Zakon  o koncesiji, pitao sam koliko mi očekujemo prihoda da 
ćemo dobiti od te koncesije i od tog zakona. Pa je bilo prirodne gline, pa što je kolega 
Backović rekao kamenolomi, pa garaže, pa ovo pa ono pa onda vidim brojku katastrofalnu od 
8. pa vas molim vi kao ministar trebate poduzeti akcioni plan da unutar dva tri mjeseca da 
znate čime ovaj Kanton raspolaže, šta imate na raspolaganju bašti ljetnih, ne znam ni ja svega, 
voda, i da jednostavno ovaj Kanton počne da se puni ovaj budžet a ne da samo konstatiramo 
da ne možemo ništa od koncesija a istovremeno svi koriste javne površine, svi sebi stvaraju 
bogatstvo,  a vama ništa ne plaćaju, odnosno kantonu. I sada ih trebamo moliti, nemamo ni 
mehanizme zaštite, ni mehanizme naplate niti bilo šta od toga. I to treba sve aktivirati. Ovaj 
procenat 60:40% ili bilo šta i prijedlog Zakona što ima na federalnom nivou, on će definirati 
kakav će biti novi Zakon  o koncesijama gdje ćemo mi kao Kanton, morat ćemo, jel izaći sa 
novim Zakonom o koncesijama nakon što bude usvojen federalni Zakon. Hvala.  
 
Predsjedavajuća: 
Hvala vam lijepo, nemam više prijavljenih i zaključujem raspravu i prije nego što pozovem 
poslanike da pristupe izjašnjenju, izgleda da treba da pozovem najmanje skoro polovinu 
poslanika da iz hodnika ako misle da rade danas na zasjedanje naše kantonalne Skupštine da 
uđu i da nam se priključe. Nije sad će, nego počinje, bio red da uđu. 
 
Za kolege koji nas priključuju, informacija, čekamo da zauzmete svoja mjesta, da bi pristupili 
izjašnjenju o Prijedlogu zakona o izmjenama Zakona o koncesijama. 
 
Oni koji su već sjeli, molim lijepo da pristupimo izjašnjenju. 
 
Od 34 prisutna, 3 nisu pristupila glasanju. Od 31 ZA je glasalo 29, 2 su bila suzdržana, 
niko nije bio protiv. 
 
KONSTATUJEM DA JE SKUPŠTINA DONIJELA ZAKON O IZMJENAMA 
ZAKONA O KONCESIJAMA.  
 
 
Prelazimo na realizaciju tačke 8. 
 
 
 
 
 
 



 

 
 
 
 
AD – 8. 
 
PRIJEDLOG ZAKONA O IZMJENAMA ZAKONA O NOVČANIM PODSTICAJIMA 
U POLJOPRIVREDI NA PODRUČJU KANTONA SARAJEVO  
 
Prijedlog ovog Zakona dobili ste uz poziv za sjednicu.  

Nemojte biti nepristojni, kada neko govori nema po bontonu niko drugi prava da mu upada u 
riječ. 
 
Molim uvaženog ministra privrede gdina Hrenovicu da nam u ime predlagača podnese 
uvodne napomene. 
 
Ministar Emir Hrenovica: UVODNE NAPOMENE 
 
Predsjedavajuća: 
Hvala lijepo ministru. Po protokolu dabome, našeg poslovnika, prvo pitanja, pa onda 
diskusija. Eventualno uz pitanja, idu i predstavnici radna tijela. Gospodin Čardžić kao 
predsjednik komisije, izvolite. 
 
Poslanik Damir Čardžić: 
Hvala vam. Pa evo ja ću kao predsjedavajuću Komisije za poljoprivredu, šumarstvo, 
vodoprivredu, prehrambenu industriju da kažem stav Komisije, a ujedno kao predsjedavajući 
te Komisije ja sam obavio nekoliko razgovora sa osobama i institucijama koje su se bavili 
pripremom za Prijedlog zakona o izmjenama Zakona o novčanim poticajima u poljoprivredi 
na području Kanton Sarajevo. I reći ću da su svi oni koji su učestvovali u ovome dali 
maksimalan napor da to bude što kvalitetnije da se poprave te stvari. Mi znamo da su uvedena 
kapitalna ulaganja. Treba da pohvalim osobe iz Ministarstva privrede koje su zadužene za 
ovaj resor da su se svojski potrudili na čelu sa ministrom Hrenovicom i Komisija je bez 
primjedbi, sugestija ili prijedloga dala pozitivno mišljenje na ovaj Prijedlog zakona o 
izmjenama Zakona o novčanim poticajima na području Kanton Sarajevo. Hvala.  
 
Poslanik Eldar Čomor: 
Jesu li pitanja predsjedavajuća ili je diskusija. Zahvaljujem. 
U članu 2 Zakona o novčanim podrškama poljoprivredi i ruralnom razvoju FBIH, stav 3, kaže 
se da Federalno Ministarstvo poljoprivrede i kantonalna ministarstva nadležna za poslove 
poljoprivrede su dužna osigurati provođenje harmonizacije u novčanim podrškama u 
poljoprivredi. U ovom članu se dalje kaže: kantonalna ministarstva ne mogu poticati 
proizvodnju iz modela poticaja proizvodnje definiranog u dodatku 2 pod nazivom Prioriteti 
modelu poticaja proizvodnje, koji se nalazi u prilogu ovog Zakona i čini njegov sastavni dio. 
Kantonalna ministarstva mogu vršiti isplatu poticaja za druge proizvodnje od kantonalnog 
interesa kao i za proizvodnju iz dodatka 2 ovoga zakona, ali samo do minimalne poticajne 
količine navedene u dodatku 2. član 5 pomenutog Zakona kaže: kantonalna ministarstva 
dužna su u provođenju svojih modela kapitalnih ulaganja modela ruralnog razvoja vršiti 
usklađivanje sa istim modelima na federalnom nivou. Ako se izvrši uvid u dodatak 2 
navedenog Zakona koji sam federalni Zakon , te u današnje predložene izmjene Zakona o 



 

novčanim poticajima vidimo da nema nikakve razlike u vrsti predloženih novčanih poticaja 
između federalnog i kantonalnog zakona, sem u članu 10 , gdje je predloženo i finansiranje 
farmi mliječnih krava koje nisu u sistemu otkupa mlijeka, što je po meni dobro, jer će veći 
broj malih proizvođača moći ostvarivati poticaje iako mi nije jasno po kojim kriterijima će oni 
to ostvarivati jer nema obrazloženja. Vjerovatno pravilnikom. Sve ostale proizvodnje se 
podstiču i na federalnom i na kantonalnom nivou. Razlika je koliko mi je poznato i samo u 
visini novčanog poticaja, odnosno u uslovima koje trebaju da ispune poljoprivredni 
proizvođači shodno pravilnicima koji su na snazi za kalendarsku godinu. Da li mi imamo 
jasan cilj a koje su to proizvodnje u našem kantonu koje su kantonalnog interesa, jasno 
izražene u našem zakonu i pravilnicima, koje bi poljoprivredni proizvođači prepoznali čime bi 
bili usmjereni na te proizvodnje. Kada već pominjemo pravilnik pitam zašto se pravilnici o 
novčanim poticajima donose za svaku kalendarski godinu posebno i to uglavnom u periodu 
kada se završi sjetva poljoprivrednih proizvođača, odnosno sjetva proizvoda gdje se isti 
dovode u neravnopravan položaj jer jedan manji broj ljudi ima informaciju šta će se poticati i 
pod kojim uslovima, dok veći broj tih ljudi nema ove informacije. Ovu informaciju sam dobio 
od samih poljoprivrednih proizvođača, pa stoga pitam uvaženog ministra Hrenovicu da mi 
odgovori da li je pripremljen pravilnik o novčanim podsticajima sa svim kriterijima za ovu 
godinu, jer je vrijeme sjetve tu pred nama, kako bi poljoprivredni proizvodači na vrijeme bili 
informirani? I ako nije, zašto nije donesen, jer su dosadašnji dogovori poljoprivrednih 
proizvodačka i vlasti bili da to bude završeno u prvom kvartalu kalendarske godine. U članu 9 
navedenog Federalnog zakona, kaže se sljedeće: klijenti u područjima sa težim uvjetima 
privređivanja na određenim pozicijama pojedinih modela mogu ostvariti veći iznos novčane 
podrške, stav II područja sa težim uvjetima privređivanja u poljoprivredi odredit će se 
posebnim zakonom. koliko mi je poznato od ovoga posebnog zakona, nema ništa, a mi smo 
Kanton koji po nadmorskoj visini, jer je ona osnov za navedena područja, ulazi u ovu 
kategoriju. Smatram da je ova činjenica dosta važna jer se mi po ovom osnovu ne možemo 
nositi sa rezultatima poljoprivredne proizvodnje sa Posavinom i Hercegovinom. Prije svega 
po obimu proizvodnje koja je jedan od uslova za dobijanje poticaja na federalnom nivou, te iz 
tog razloga podnosim inicijativu da naši zastupnici u oba doma federalnog parlamenta 
insistiraju na donošenju ovoga zakona kako bi naši poljoprivrednici bili u ravnopravnijem 
položaju u odnosu na ostale kantone. S tim u vezi mislim da je činjenica da naš Kanton ulazi 
u područja sa otežanim uslovima trebala biti osnov za današnje izmjene zakona o novčanim 
poticajima kako bi se olakšao status poljoprivrednih proizvođača. Ovaj vid je itekako 
zastupljen kroz novčane poticaje u zemljama EU pa ne vidim razlog zašto Kanton Sarajevo ne 
bi trebao a prednjači u ovom segmentu u našoj državi. Očekujem od nadležnog ministarstva 
da nam po ovom pitanju u što kraćem roku predloži izmjene zakona po ovome pitanju kao i 
da moju inicijativu prema federalnom parlamentu predlože i kolege zastupnici. Na kraju, 
želim reći sljedeće: činjenica je da mi zastupnici u Skupština Kantona Sarajevo a na osnovu 
zakona o poljoprivredi i njegovih izmjena uistinu nemamo dobar, odnosno gotovo nikakav 
uvid u samu realizaciju istog, jer se svi bitni elementi novčanih podsticaja donose i određuju 
pravilnikom. Nema uticaja na donošenje istog, niti znamo koji su uslovi se u njemu nalaze. 
Svjesni smo činjenice teškog ekonomskog stanja u zemlji, velikog broja nazaposlenih, 
činjenice da uvezemo hrane u državu oko 2 milijarde maraka, s druge strane imamo masu 
poljoprivrednog zemljišta koje nije obrađeno. Tražim od nadležnog ministra da ima u vidu 
ove činjenice i da prilikom izrade Pravilnika olakša kriterije poljoprivrednim proizvođačima 
ne tražeći ili ne praveći raznorazne prepreke za ostvarivanje ovih prava, jer mi kao država 
nemamo tako izgrađen sistem, nemamo obezbijeđene uslove za poljoprivredne proizvođače 
koji su u nezavidnom položaju, te ne ovaj način ćemo ohrabriti druge da sa milnimalnim 
kotama zasijanih površina od npr. Jednog duluma krenu sa poljoprivrednom proizvodnjom sa 
ciljem da se poljoprivredno zemljište maksimalno iskoristi, zasiju obradive površine, te 



 

obezbjedi egzistencija većem broju porodica. Šta dobijamo time? Sigurno smanjen uvoz 
hrane, sigurno kvalitetniju i zdraviju hranu, sigurno manji pritisak na socijalna davanja, i ono 
što je najvažnije dostojanstvo da naši ljudi žive ponosno od svoga poštenog rada. I ovom 
prilikom bih se kolegama, odnosno ljudima koji se bave poljoprivrednom proizvodnjom 
zahvalio što su mi pomogli da ove stvari nadam se ispravno razumijevam, a posebno 
Muhamedu Kadiću koji je pomogao u ovome smislu da ove primjedbe danas iznesemo ovdje. 
Podržat ću ove izmjene i nadam se da će ministar imati sluha za ove primjedbe i u narednom 
periodu da ćemo ići u jačanje ovih stvari. Zahvaljujem. 
 
Poslanik Enes Zeković: 
Hvala puno. Imamo budžet kakav imamo, žao mi je što je u ovakvom stanju i što ne možemo 
da izdvojimo, bila je čak i jedna skupštinska odluka gdje smo rekli da ćemo izdvajati 1% od 
ukupnog budžeta. Poljoprivreda je jedna grana privrede koja definitivno ima prioritet za 
prostor Kanton Sarajevo. I to je nešto što je naša budućnost, htio to neko prihvatiti ili ne. 
Možda ne bi bilo loše da resorni ministar i Ministarstvo razmišljaju možda na neki drugi 
način, da vide kako i na koji način još pomoći u nedostatku sredstava iz budžeta Kanton 
Sarajevo. Pa ću dati primjer. S jedne strane možda ne bi bilo loše da Ministarstvo poduzme 
sve moguće mjere kako bi usmjerilo proizvodnju onoga što je potrebno i onoga što možemo 
mi proizvesti u Kanton Sarajevo. Kao savjetodavno s jedne strane, i s druge strane, mislim da 
je došlo krajnje vrijeme da pomognemo poljoprivrednim proizvođačima i to jedan vid 
podsticaja da Kanton Sarajevo stane iza poljoprivrednih proizvođača u smislu za otkup. 
Činjenica je da mi imamo puno naših institucija gdje smo mi vlasnici tih institucija. Zašto da 
te institucije ne budu sutra otkupne stanice za njihove potrebe? Jer mi podstičemo 
poljoprivredne proizvođače onoliko koliko možemo. Ja ću ovo podržati, jer ovdje ima dosta 
dobrih izmjena za razliku od prethodnog, ali mislim da možemo mi kao Skupština Kantona,  a 
pogotovo resorno Ministarstvo poduzeti niz koraka koji bi sigurno pomogli mimo novčanog 
podsticaja koji bi pomogli i stali iza poljoprivrednih proizvođača. Hvala puno. 
 
Predsjedavajuća: 
Hvala lijepo. Ja nemam više prijavljenih. Zaključujem raspravu i pozivam ministra. Ministre 
izvinite da li ima potrebe da još nešto kažete na upite poslanika ili je to samo njihov doprinos 
diskusiji? 
Onda opet ponavljam, kolege koje su u hodniku, ako hoće da učestvuju u radu naše Skupštine 
danas, neka se vrate, oni koji neće neka izvade svoje kartice da znamo da nas nema 33, nego 
19. 
 
MOLIM POSLANIKE DA PRISTUPE IZJAŠNJAVANJU O  PRIJEDLOGU  
ZAKONA O IZMJENAMA ZAKONA O NOVČANIM PODSTICAJIMA U 
POLJOPRIVREDI NA PODRUČJU KANTONA SARAJEVO. 
 
Od 33 prisutna, 4 se očito nisu vratila u salu, glasalo je 29. ZA je glasalo 18, 7 
suzdržanih, 4 su protiv. 
 
KONSTATUJEM DA JE SKUPŠTINA DONIJELA ZAKON O IZMJENAMA 
ZAKONA O NOVČANIM PODSTICAJIMA U POLJOPRIVREDI NA PODRUČJU 
KANTONA SARAJEVO. 
 
Prelazimo na realizaciju tačke 9. 
Ja moram reći bez obzira što imamo prostora da radimo do 17,45, ja ću prekinuti skupštinu 
ako stalno bude ispod kvoruma ovdje prisutno, kada ministri obrazlažu prijedloge, a samo vas 



 

moram pozvati da se vratite u salu kada se glasa. Budite ljubazni, ili dajte da radimo kao 
poslanici u punom kapacitetu, ili recite ovo nas ne zanima, doći ćemo mi samo da glasamo. 
Ovako se ne može, i ja neću više ovako raditi. Ovako se ne može, evo dopredsjedavajućih 
neka se nadvikuju sa onima koji ulaze, izlaze, komentarišu.. oprostite. Kada svi sjednu počet 
ćemo. Ministre i premijeru oprostite. 
 
 
 
AD – 9. 
 
PRIJEDLOG ZAKONA O IZMJENAMA I DOPUNAMA ZAKONA O SOCIJALNOJ 
ZAŠTITI, ZAŠTITI CIVILNIH ŽRTAVA RATA I ZAŠTITI PORODICE SA 
DJECOM - HITNI POSTUPAK 
 
Prijedlog ovog Zakona dobili ste uz poziv za sjednicu.  
 
Molim ministra za rad, socijalnu politiku gdina Bandića da u ime predlagača podnese uvodne 
napomene.  
 
Ministar Muamer Bandić: UVODNE NAPOMENE 
 
Predsjedavajuća: 
Najljepša hvala ministru Bandiću. Po redu, pitanja, diskusije.  
 
Poslanik Predrag Kojović: 
Zahvaljujem predsjedavajuća. Prije nego što krenem na diskusiju, želio bih samo dvije 
primjedbe koje se tiču materijala koji smo dobili uz ovaj Zakon . prva primjedba je u 
mišljenju ministarstva pravde se kaže da ovaj Zakon  ne krši ljudska prava jer je Centar za 
socijalnu brigu o maloljetnicima samo privremeno organizovan u okviru ustanove za 
delikvente. Ja pretpostavljam da ovo mišljenje hoće da kaže da to zapravo jeste kršenje 
ljudskih prava, ali pošto se radi o privremenom stanju onda je to ok. Ja zaista smatram ovakvo 
mišljenje Ministarstva pravde neozbiljnim, pravno neobjašnjivim, i nadam se da ćemo dobiti 
neko koje je valjano.  
Druga primjedba je da je u prilogu koji nam je poslan, poslan je primjerak Ustava Kanton 
Sarajevo u kojem ova Skupština još uvijek ima 45 poslanika, ne spominju se svi konstitutivni 
narodi itd. Mislim da je to zaista jedan neprijemjeren potez i ova nevažeća verzija Ustava 
Kanton Sarajevo se također nalazi i na svim našim, i na web portalu i u zvaničnim 
dokumentima i ja bih zaista molio, ako treba i Skupština da donese neki zaključak da 
zadužimo sekretara Kolašinca da u što skorije vrijeme proizvede zvanični, pročišćeni tekst 
Ustava Kanton Sarajevo  a da se u međuvremenu ažuriraju kopije koje se nalaze u službenoj 
upotrebi.  
Ako sada dozvolite ja bih prešao na svoj osvrt na Prijedlog zakona. Mene je obradovalo kada 
sam vidio da se pojavilo ovo na dnevnom redu, jer mislim da su reforme u toj oblasti 
neophodne i za ekonomski ali i za politički oporavak zemlje. Mi smo nekoliko puta ukazivali 
na to da je sadašnji sistem ekonomski neodrživi i socijalno nepravedan.  
1, ukupna suma socijalnih davanja u našoj zemlji je neizdrživa, za našu, kao što bi bila 
finansijski neodrživa i za ekonomski mnogo jače zemlje zapadne Evrope. Svaki naš građanin 
koji uopšte ima sreću da radi, a takvih je podjednako kao i onih koji tu sreću nemaju, više od 
pola svog radnog vremena ne radi za sebe, nego da bi platio državu i raznorazna nerealna 
obećanja političkih partija. 



 

2. sva relevantna istraživanja koje su provele međunarodne i domaće nevladine organizacije 
kažu da se u 80% slučajeva socijalna pomoć dodjeljuje onima kojima uopšte nije potrebna. Ja 
sam prije nego što sam pročitao ovaj prijedlog zaista se nadao da će u njemu se pokazati neki 
znaci da su barem razmotrene ove činjenice ali i ono o čemu smo prije dvije godine govorili u 
ovoj Sali, a to je da reforma ovoga sektora mora težiti uspostavi socijalnog sistema na 
sljedećim principima: socijalna pomoć se ne smije tretirati kao trajno stečeno pravo, nego 
isključivo kao privremena pomoć koja traje dok traju potrebe njenog korisnika. Također, 
socijalna pomoć mora sadržavati programe doškolovanje i prekvalifikacije koji će korisniku 
omogućiti da što brže pronađe novi posao i napusti socijalni sistem a ne kao što je sada slučaj 
da drži korisnike na rubu siromaštva i stvara ovisnički odnos prema pojedinim političkim 
opcijama. Na žalost ni jedna od ovih predloženih izmjena ne idu u tom pravcu. Ne ću se 
obazirati na ovih nekoliko tehničkih efemernih predloženih promjena na one odredbe, nego ću 
se fokusirati na one odredbe zbog kojih je čitav ovaj proces i pokrenut od strane ove Vlade. A 
radi se o članu 112. a. O odredbama koje regulišu izbor rad i smjenu upravljačkih struktura u 
javnim socijalnim ustanovama. Vlada predlaže da od sada u upravljačkim strukturama mogu 
sjediti i osobe koje su počinile krivično djelo ukoliko to djelo, kako se kaže u prijedlogu, nije 
nespojivo sa vršenjem dužnosti direktora javne socijalne institucije ili člana UO. Vlada dakle 
smatra da postoje krivična djela koja su spojiva sa funkcijom upravljanja javnom institucijom 
i krivična djela koja su nespojiva. A koja su koja odlučit će kako se kaže u ovom prijedlogu 
sama Vlada. Ja bih stvarno volio da neko izađe i da kaže da je ovo štamparska greška ili da ja 
imam neku pogrešnu verziju prijedloga ovoga zakona ali sumnjam da će se to dogoditi. 
Nakon što je Vlada upravljanje javnim zdravstvenim institucijama povjerila bivšim 
policajcima i suprugama ministara, potpuno zanemarujući propisanu etničku strukturu 
rukovodećih organa u javnom sektoru, predlaganje da se na ćelo socijalnih institucija imenuju 
prekršioci zakona, predstavlja samo još samo jedan korak u narušavaju ugleda Vlade i ove 
Skupštine. Hvala. 
 
Predsjedavajuća: 
Hvala lijepo. Prije nego što dam riječ drugom prijavljenom, a to je gospodin Ademović 
Kenan, samo zbog pravih adresa, primjedba gdina Kojovića koja se odnosi na stari Ustav 
Kanton Sarajevo koji je zvanično davno promijenjen, a novi amandmani čekaju da budu 
oficijalno primijenjeni, nije sekretar nit i predsjedništvo Skupštine adresa. Ova Skupština ima 
vrlo razrađenu strukturu uposlenika i ima Zavod za informatiku, ima direktora Zavoda za 
informatiku, ima čovjeka koji je zadužen da kreira naše web stranice i ja samo hoću da znate 
da ćemo mi vašu primjedbu vezanu za stari davno prevaziđeni ustavnim amandmanima od 
nivoa države, FBIH, pa do Kantona, Ustav Kanton Sarajevo proslijediti zahtjev da ažurira i da 
to više ne bude onako kako jeste. ali sam imala potrebu da kažem da znate da ne kreira to ni 
sekretar niti bilo ko. I nije bila nikakva polemika. 
 
Poslanik Kenan Ademović: 
Hvala lijepo. Pozdravljam sve prisutne, premijera, ministre, kolege i kolegice, goste i posebno 
građane Kanton Sarajevo. Što se tiče samog Zakona o izmjenama i dopunama Zakona o 
socijalnoj zaštiti, ja ću se osvrnuti na neke kontradiktornosti u Zakonu i na način da neke 
vjerovatno na ovaj način se ne mogu pisati, i mislim da ne bih rekao da su nepismene 
rečenice, nego mora doći do nekih promjena.  
Pa tako u ovim izmjenama u članu 2. gdje se mijena član 16. kaže se da osobama i 
porodicama koje se nalaze u stanju socijalne potrebe, osigurava se stambeno zbrinjavanje u 
skladu sa raspoloživim sredstvima u budžetu. Sada ja pitam Vladu da li to znači da ako nema 
budžeta i ako nema raspoloživih sredstava, da ovi ljudi koji su socijalna kategorija neće se 



 

zbrinuti. Znači, ostavit ćemo ih na ulici. Ja pretpostavljam da tako Vlada misli. Ako nema 
sredstava ljudi su na ulici. Ne znam šta bi moglo biti drugo. 
Što se tiče člana 3. kantonalno Ministarstvo donijet će pravilnik kojim će se definisati kriterij 
za utvrđivanje visine učešća srodnika. Ja pitam Vladu da li postoji definicija srodnika po 
ovom zakonu ili se definicija srodnika vodi po porodničnom zakonu FBIH, koji je na snazi od 
2004 godine. Da znamo da li je ovo neki lex specijalis ili se to na neki opšti Zakon  o 
porodičnom zakonu priklanja. 
Što se tiče člana 5. vezano za član 98.a. Disciplinski centar po naredbi suda, ovdje govorimo o 
maloljetnica, po naredbi suda može provoditi odluku o privremenom smještaju maloljetnika u 
toku pripremnog postupka.  Kada govorimo o naredbi, onda govorimo o krivičnom postupku i 
naredbi kada imamo pretresanje stana, prostora, ili naredbe o posebnim istražnim radnjama, a 
Disciplinski centar ne može kada mu naređuje sud da on kaže može provoditi, što znači da 
može i ne mora. Ako ima naredbu suda ili rješenje on će provoditi odluku o tome. Ne može 
Disciplinski centar birati ono što mu sud naredi da kaže. Tako da to ne može stajati u članu 98 
a. 
Isto tako Centar za (nerazumljivo) radi zaštite najboljeg interesa djeteta a na prijedlog 
stručnog tima rješenje može odlučiti, ako Centar donosi, ne može odlučiti, nego će odlučiti i 
to je imperativ, ne može Disciplinski centar odlučiti ako su već neka rješenja donesena. 
Član 112 a. Vrlo interesantan, samo ću se nadovezati što je govorio i kolega Kojović, a to je 
za imenovanje direktora. Može biti imenovana osoba koja ispunjava sljedeće uvjete, pa su oni 
taksativno nabrojani. E sada bih ja volio da neko iz Vlade izađe da mi kaže koja su krivična 
djela koja su spojiva, a koja su nespojiva. Pa ako su krivična djela zloupotrebe položaja, 
pretpostavljam da je to nespojivo da bude direktor imenovan,  a možda krivično djelo krađe, 
teške krađe, možda je to spojivo. Pa samo da vidimo koja su to krivična djela koja su spojiva i 
koja su nespojiva. 
Što se tiče zadnje rečenice, a to je direktor ustanove imenuje se na mandat od četiri godine, 
može biti ponovo imenovan na još samo jedan mandat, to je stvarno nepismeno. To može 
ovako izgledati: „Direktor ustanove, ne kaže se imenuje se, nego direktor ustanove se 
imenuje, a da bi bilo pravilno i u nomenklaturi može se reći: Mandat direktora traje četiri 
godine sa mogućnošću još jednog reizbora. Evo vrlo lijepo izgleda, a ovo što je dugo i 
nejasno može se reći u ovoj jednoj prosto proširenoj rečenici. 
Pored razloga propisanih zakonom, u članu 112. b UO može razriješiti direktora. Ako se 
služimo zakonom, i poštujemo Zakon , ne da može riješiti direktora, tj razriješiti, nego će 
razriješiti, ako je on u sukobu sa zakonom. ne daje se mogućnost da se to bira, jer bi to 
apsolutno mogućnost zloupotrebe prava.  
Što se tiče člana 112. c. Za predsjednika i člana UO i predsjednika i člana, ja pretpostavljam 
da je ovo tehnička greška, ja pretpostavljam da je ovo trebalo biti za predsjednika ili člana 
UO. Jer predsjednik i član UO ne može biti jedna osoba.  
I na kraju isti takav mi je komentar za član 112.d. i vezano da nije osuđivan za prekršaje koji 
nije nespojiv, samo eto neka Vlada da odgovor koji su  to prekršaji koji nisu nespojovi sa 
obavljanjem dužnosti predsjednika i članova UO.  
Što se tiče samog Zakona, smatram da je potreban, sem ovih mojih komentara, koji smatram 
da će pomoći Vladi vezano za isti, a što se tiče mene i Saveza za bolju budućnost, mi ćemo 
glasati za ovaj Zakon . hvala vam lijepo. 
 
Poslanik Segmendina Srna: 
Zahvaljujem uvažena predsjedavajuća, dopredsjedavajući, pozdravljam sve prisutne naravno. 
Čini mi se da nema sumnje da je donošenje novih zakona u oblasti socijalne zaštite i zaštite 
porodice sa djecom od izuzetne važnosti. Prije svega, zbog osiguranja jednakih prava za sve a 
prije svega jednakih prava za svu djecu. No, ono na šta ja želim podsjetiti, s obzirom na to da 



 

je ministar Bandić na početku na prvom dijelu ove naše sjednice, objašnjavajući hitnost 
procedure , to naveo kao ključni razlog hitnosti, želim podsjetiti da je projekt Dnevni centar 
za djecu koja obavljaju rad na ulicama Kanton Sarajevo, formiran još u julu 2009 godine, na 
inicijativu, tada zajedničku inicijativu KJU Centar za socijalni rad kao implementatora i Save 
the children organizacije kao finansijera i stručne podrške projektu. Dakle, bez sumnje, sjajan 
jedan projekt koji se i u ove četiri godine sistemski bavio zbrinjavanjem djece koja završe na 
ulici, dakle osiguravajući im ona njihova osnovna prava, od hrane, higijene, obrazovanja, 
zdravstvene i socijalne zaštite, pa do procesa socijalizacije. I pošto nisu zanemarive ove 
brojke ja bih rado iznijela te podatke, kratko ću. Dakle Dnevni centar je do kraja 2012 godine 
pružao neku od svojih usluga za 500 djece. 65 djece upisano je u školu. 93% njih je dobilo 
jedan od identifikacionih dokumenata, a 180 roditelja te djece ostvarilo je neka od prava iz 
socijalne zaštite. Dakle, da se prijedlog ovoga zakona o izmjenama zakona o socijalnoj zaštiti, 
zaštiti civilnih žrtava rata, i zaštiti porodice sa djecom, odnosi samo i isključivo na pitanje 
ozakonjenja rada Dnevnog centra, mi bi smo ga bezrezervno podržali. Premda ni ovdje u 
zakonu nije, čini mi se precizno utvrđena svrha osnivanja nove organizacione jedinice. KJU 
Disciplinski centar za maloljetnike te način finansiranja boravka i smještaja korisnika. Vi 
zapravo razvijate Disciplinski centar za maloljetnike kao novu socijalnu ustanovu koja se bavi 
poslovima koji joj nisu bili namijenjeni u momentu osnivanja. A to je bilo izdržavanje 
kratkoročne kazne za maloljetne prijestupnike. Što se mene tiče, ovo u šta se razvija, 
nespojivo je sa prvobitnom namjenom, ali sada je već možda kasno za tu priču, ili možda nije 
kasno podsjetiti na to. Dakle, zbog svega ovoga, čini mi se da ovo radite po hitnom postupku 
najviše zbog odredbi, koje govore o mogućoj smjeni članova UO, NO i direktora jer to je 
naime na sceni. Zato mi nećemo pod okriljem plemenite namjene Dnevnog centra preuzeti 
odgovornost i glasati za po nama sporne promjene ovog zakona, koje ako se ne varam, niste 
ni spomenuli, sve dok vas na početku sjednice prošlog ponedjeljka nisam pitala koji su razlozi 
za hitnost procedura. Toliko i zahvaljujem. 
 
Poslanik Elmedin Konaković: 
Pošto smo se složili na prethodnoj sjednici da idemo u ovu hitnu proceduru, ostavlja nam 
prostor da resorni ministar, Vlada i svi mi zajedno ove dijelove koji se čine suvislim na neki 
način korigujemo a o nekima smo čak i pričali tu u hodniku i ja ću reći kratko svoj stav o 
nekim od tih dijelova tog zakona. Naravno, primarno ja ipak mislim da je taj najplemenitiji 
dio ustvari naša obaveze da riješimo taj Dnevni centar a posebno ljude sa kojima sam ja eto 
lično imao priliku komunicirati od kada sam tu u Skupština Kantona Sarajevo, i koji su uvijek 
nama skretali pažnju na dio posla koji mi ne radimo, i uvijek štitili interese isključivo te 
ustanove  koja se zove Dnevni centar i njihove namjene da sve pojave tipa prosjačenja i druge 
probleme rješavaju uvijek na rubu egzistencije i na rubu materijalno tehničkih sredstava. 
Stalno je nešto njima falilo, a mi smo stalno dovodili tu ustanovu u situaciju da bukvalno 
preživljava, i bez obzira na to oni su za ocjenu 10 radili svoj dio posla. Reći ću nešto i o toj 
grupici ljudi. Tamo ima jedna posebna grupica mladih entuzijasta i ljudi koji su bili riješeni 
nekim privremenim rješenjima a obavljaju, obnašaju te funkcije i sada čini mi se da njih troje 
koje ja poznajem i s kojima sam komunicirao u ovom formulisanju ovakvog Zakona, prenosa 
nadležnosti na naš Disciplinski centar za smještaj maloljetnika, ostaju jedini bez rješenja. Oni 
su ostali čini mi se na Centru za socijalni rad, tamo nema sistematizacije, nema nije mi jasno, 
ali sam ubijeđen da njihov status visi u zraku, a radi se o tri najkvalitetnija člana, to slobodno 
mogu reći te ustanove koji su najviše na terenu i najviše rješavaju problema. Tako da, ja 
naravno neću usloviti ničim glasanje za podršku ovom zakonu, ali ću zamoliti i ministra i 
Vladu i ljude koji se bave ovom problematikom da jedan od primarnih prioriteta sebi stave 
rješavanje administrativnog statusa ovih ljudi koji su ovi operativci na terenu. Sa ovim 
dijelom o kojem je govorio kolega Kojović, osvrnuo se kolega Ademović. Ja se slažem da ne 



 

može stajati interpretacija da nije osuđivan za krivično djelo koje je nespojivo sa obavljanjem 
dužnosti direktora. Ne može niko ko je osuđivan za bilo kakvo krivično djelo voditi ni jednu 
javnu ustanovu u socijali i biti primjer onima koje treba da odgaja, vaspitava, sankcioniše, ja 
mislim da je to neupitno. I predlažem da se ovaj dio ili briše ili drugačije interpretira. Dakle, 
neko ko je krivično osuđivan, ustvari ne da se briše ovaj dio koji je nespojivo. Šta znači 
nespojivo, to je interpretacija bez obzira ako ovo nekoga direktno pogađa ili ne pogađa, 
smatram da ne bi trebala terminološki- čak smo s ministrom razgovarali kolega Kojović i ja, 
pa su se svi složili da bi to trebalo biti modificirano. Ja imam toliko o ovom zakonu. Hvala. 
 
Predsjedavajuća: 
Ja vas moram podsjetiti kolega Konakoviću, procedura reagovanja u toku hitnog postupka je 
amandman do kraja rasprave, pa vas molim da onda u tom smislu, ako insistirate da se to 
ispravi, to bude tehnički amandman na formulaciju i treba da glasi ovako i ovako da bi se 
mogli o tome izjasniti i da onda vaš prijedlog bude i predmet našeg izjašnjenja. 
 
Poslanik Enes Zeković: 
Hvala. Složio bih se sa većinom izlaganja gdina Kenana Ademovića, u vezi tehničkih grešaka. 
Složio bih se i sa prijedlogom gospodina Konakovića da se uloži amandman po ovom pitanju. 
Definitivno da Ministarstvo za rad, socijalnu politiku, izbjegla i raseljena lica ima puno 
problema i da se suočava sa puno problema u svom radu. Međutim prepisivati nešto što ova 
Vlada je sada preuzela mislim da nema smisla. Pozivati se na neku sudsku odluku, pozivati se 
na sudsku odluku koja je donesena u nekom prijašnjem sazivu, gdje jasno i decidno piše čija 
je koja ingerencije, mislim da to ne stoji, da nije osnovano. Ko je učestvovao u donošenju 
takvih odluka nek se on zapita. Socijalna pomoć se dijeli možda nekome kome treba i kome 
ne treba, u potpunosti se slažem. Ali čini mi se da ovaj dokument na jedan način će 
uspostaviti i taj režim gdje će se tražiti gdje će biti socijalni radnici na terenu i direktno raditi i 
vidjeti u čemu je problem. Bilo je pitanje gdina Kojovića, doškolovavanje i prekvalifikacija. 
Gospodo draga, govorili smo mi na mnogo sjednica koje je čije pitanje. Žao mi je što tu nema 
ministra Marjanovića, koji opet kažem nije kriv, ali je preuzeo nečiji posao. Sve ove godine 
smo školovali socijalne slučajeve unaprijed. Školovali smo kadrove koji su se odmah po 
završetku školovanja nalaze na Zavodu za zapošljavanje, koji nemaju teoretske šanse u 
narednih 10 do 15 godina da zasnuju radni odnos. I sada se to nekome spočitava. Šta bi on 
trebao raditi i en bi trebao raditi. Ministarstvo privrede opet ne prigovaram ovome sadašnjem. 
Ali i tu bi se trebalo postaviti pitanje,na koji način se usmjerava od školovanja pa na dalje 
naša djeca da bi sutra tražili posao, tj da se ne bi našli u situaciji da budu socijalni slučajevi. 
Ono što mi stvarno sada svakog dana sve više smeta od pojedinih zastupnika, tu je gospodin 
Kojović, nema ga izašao je, stalno malo malo se pozivaju na nečiji etničku zastupljenost tj 
nezastupljenost. Ja ne znam koji je povod, ja bih volio da čujem koji je povod stalnog 
pozivanja na etičku pripadnost, na etičku zastupljenost itd. Najvjerojatnije ako se ovako 
nastavi ja ću tražiti tematsku sjednicu povodom ovoga da vidimo jednom, da stavimo tačku na 
ovo. I tražit ću na kraju krajeva odgovornost jer ovo potezanje na sjednici po stotinu puta, pa 
iz sjednice u sjednicu, ovdje mi zvanično imamo problem. Ja ga nema. Ali neko ga 
definitivno ima. I na kraju, ovim Prijedlogom koji imamo ovdje se nešto drugačije predlaže 
gđo Segmendina za članove UO i NO. Tačno, ovdje se predlaže da se zaustavi zloupotreba 
dosadašnjih UP i NO. Vi vjerovatno znate da je do sada bilo da ja mogu kao direktor jedne 
ustanove iz socijale biti predsjednik UO druge ustanove u socijali a vi kao direktor druge 
ustanove da bude predsjednik moje ustanove, pa onda da izvinite, smo zaštićeni kao međedi. 
E tu je došao kraj. Ako je to zloupotreba ako je ovim aktom zaustavljeno, onda jesmo 
napravili zločin. Ali ovdje po prvi put su stavljene neke stvari na svoje mjesto. Hvala puno. 
 



 

Poslanik Mujo Hošić: 
Ja mislim da je ministar Bandić prošli put objasnio zašto je hitni postupak. 31.mart o.g. ističe 
prestaje Međunarodna zajednica da finansira Dnevni centar i to je dovoljan razlog zašto je 
Zakon po hitnom postupku. Mada sam ja u principu protiv donošenja Zakona po hitnom 
postupku. Neke diskutante ja ne razumijem. Ja jesam ljekar, ali da pravnici postavljaju 
pitanje. Čak mogu razumjeti da Peđa Kojović pita neke stvari, Dino Konaković, ali da 
pravnici postavljaju takva pitanja. Pa mislim da je ovo fantastična formulacija za određena 
krivična djela. Svakome od nas, evo ovdje vas ima toliko pravnika, se može desiti da na 
poledici napravimo udes sa težim posljedicama i budemo osuđeni na to, to, to. Izdržimo 
kaznu. Jel to prepreka da budem direktor te ustanove? Ali ako je neko osuđen za pedofiliju, to 
su ta određena krivična djela da ne mogu. Tako da ja ne razumijem stvarno da ljudi koji su 
pravne struke, prema tome ja predlažem ministru Bandiću da ne povlačite ništa. To što se ja 
ne slažem sa nekim stvarima u ovom Zakonu, 15 godina pogrešne socijalne politike što je 
napravljeno u Kanton Sarajevo, lumper proletarijat, što mnogo neće da rade. Znači ovo je 
popravka postojećeg Zakona i hitnost zbog nemogućnosti finansiranja tog Dnevnog centra. 
Imate moju podršku za ovakav prijedlog. 
 
Poslanik Besim Mehmedić: 
Hvala gđo predsjedavajuća. Čestitam mom prethodniku koji je diskutovao upravo na ovaj 
način. Treba nekada i razmišljati. Ne mora sve što je napisano biti i netačno.  A hoću da 
pohvalim one koji su pravili ovaj tekst, upravo zbog toga što su rekli, uvjeti za imenovanje i 
razrješenje je dobar primjer da koristimo sve jezike i Hrvatski, Bosanski i Srpski. A čestitam 
onome ko je napisao na ovaj način ovaj tekst, a drugo ovo je generalno mnogo važnije. Kada 
već hoćemo da imamo dobru namjeru, ne moramo biti pravnici. Hoću samo da podržim i 
stojim iza ovoga, ne morate uvijek imati zlu namjeru kada primijetite. Ali prethodnik je 
veoma dobro objasnio šta je ovdje suština bila. Ne možete dozvoliti i u zakonu tako je 
normirano, da neko ko nije za tu službu, ako je osuđivan za pedofoliju ili bilo kakav sličan 
delikt po pitanju odgoja djece ne može biti i zato je ovo stavljeno. Hvala lijepo. 
 
Poslanik Amor Mašović: 
Ma možda je izlišno obzirom da su kolege Hošič i Mehmedić već o tome govorili, a obzirom 
da sam se ja ranije već prijavio. Dakle, ne dijelim stav kolega koji su govorili da počinioce 
bilo kojeg krivičnog djela treba apsolutno isključiti iz mogućnosti. Zapravo ovo je jedan od 
rijetkih zakona koji predviđa mogućnost isključenja. Nema puno zakona u cijeloj državi koji 
sprječavaju nekoga u ostavarivanju prava da se kandiduje da bude zaposlen ili da bude član 
nekih UO ili NO, pa uključujući nas koji sjedimo ovdje u Skupštini, ni jedan Zakon  nam ne 
brani da budemo počinioci krivičnih djela, čak ni teških krivičnih djela, ali možemo sjediti u 
ovoj Skupštini, donositi zakone, donositi ustave itd. Ne mislim da je bila loša namjera 
predlagača, naprotiv. Mislim da je ona bila profesionalna poštena. Dakle osim ovih krivičnih 
djela, ovo radi kolega pravnika, koje je kolega Hošić spomenuo, krivična djela iz saobraćaja. 
Imate čitav niz drugih krivičnih djela za koje je zapriječena i izriče se vrlo simbolična, ona su 
krivična djela ali su kazne novčane, ponekad se izriču opomene sudske i na kraju krajeva 
morate znati da se sva krivična djela ili velika većina krivičnih djela nakon izvjesnog perioda 
brišu i nema institucije koja vam smije izdati dokument da ste krivično osuđivani. Pa je prema 
tome i pitanje kako bi se i moglo nakon izvjesnog perioda, nakon perioda brisanja utvrditi da 
li je neko počinilac nekog od krivičnih djela. I na kraju imate rehabilitaciju. Imate ljude koji 
su osuđeni prije 20 ili 30 godina koji će iduće godine, ili za pet ili za deset godina biti 
rehabilitovani jer će biti utvrđeno da to što je u određenom vremenu smatrano iz ideoloških ili 
nekih drugih razloga krivičnim djelom, zapravo u skladu sa nekim modernim, hajde zovimo i 



 

evropskim standardima nikada zapravo nije ni bilo krivično djelo, poput verbalnih delikta i 
nekih drugih krivičnih djela. Iz tog razloga dakle ja hoću glasati za ovakav Zakon .  
 
 
Poslanik Naser Nabil: 
Hvala gđo predsjedavajuća. Mislim sa prestankom finansiranja Dnevnog centra zaključno sa 
31. martom je stvar vrlo jasna i hitan postupak je očigledno je prirodan redoslijed događaja i 
srećom što je planirano u budžetu 241.800 KM od početka aprila do kraja ove godine, što 
iznosi oko 27.000 KM mjesečno. A što se tiče socijalne politike globalno, kako je kreirana 
unutar Kantona, unutar posljednjih 17 godina ima puno materijal da se govori. A vezano za 
UO i NO i direktore mislim suvišno je pričati. Mi više radimo na pitanju nepotizma, pitanje 
podobnih a ne sposobnih, da da ne govorimo, neko ima krivično djelo ili nema krivično djelo. 
Mi moramo stvari postaviti ne samo vezano za krivična djela, vezano za sve drugo što je jako 
bitno, izabrati prave ljude koji će voditi pravu realnu socijalnu politiku, i koji će komplet taj 
centar izvesti na pravi put. Žao mi je što nema međunarodnog učešća, što moramo mi to sada 
finansirati iz naših sredstava i volio bih zaista više novca, umjesto 241 hiljada da sutra imamo 
i više i da što manje imamo socijalnih slučajeva i potrebe za dnevno zbrinjavanje, 
maloljetnika ali eto to je dobar početak. Polako pa će se sve dovesti u red. 
 
Poslanik Amir Zukić: 
Pa želim da poselamim i pozdravim sve one koji učestvuju u radu današnje sjednice i prate 
današnji tok sjednice. Želio bih jednu dilemu vezano za ovo za krivično da li treba ili ne. Ovo 
je Zakon  o socijalnoj zaštiti koji na senzibilan način rješava posebnu oblast jednog društva i 
mislim da tu oštrije trebaju neke mjere kod imenovanja i oštriji kriteriji da budu za ljude koji 
rade sa ovim posebnim kategorijama i da li je sada na spretan ili nespretan način ovo 
iskazano, ali mislim da jedan od leks specijalis zakona da treba to da stoji. Isto tako ministru 
je Dino, kolega Konaković, postavio to pitanje oko ovog dnevnog centra i ovih mobilnih 
timova i ja sam vrlo često obilazio taj centar i znam da ta omladina koja tamo radi je 
fantastična. Oni su to radili iz entuzijazma pa mislim da bi trebali svi da ostanu u nekom 
riješenom statusu pa očekujem od ministra da nam potvrdi u svom izlaganju. 
 
Predsjedavajuća: 
Hvala lijepo. Ja nemam više prijavljenih ali nema ni gdina Konakovića koji treba da formuliše 
amandman prije nego što. Pa moram čuti hoće li ili neće. Gospodine Konakoviću je li nećete 
ništa intervenisati? Dobili smo mi već informaciju da ste odustali. 
Dakle, ja zaključujem raspravu jer nemamo više prijavljenih. Po zakonskoj proceduri Zakon  
je u hitnom postupku bi mogli do ovog momenta.  
 
Sada zato prelazimo na izjašnjavanje o PRIJEDLOGU  ZAKONA O IZMJENAMA I 
DOPUNAMA ZAKONA O SOCIJALNOJ ZAŠTITI, ZAŠTITI CIVILNIH ŽRTAVA 
RATA I ZAŠTITI PORODICE SA DJECOM. 
 
Od 34 prisutna, 33 su glasala, 24 ZA, 5 suzdržanih i 4 PROTIV. 
 
KONSTATUJEM DA JE SKUPŠTINA DONIJELA ZAKON O IZMJENAMA I 
DOPUNAMA ZAKONA O SOCIJALNOJ ZAŠTITI, ZAŠTITI CIVILNIH ŽRTAVA 
RATA I ZAŠTITI PORODICE SA DJECOM. 
 
Ministar Bandić ovim povodom hoće da nam se obrati. 
 



 

Ministar Muamer Bandić: 
Ovako, ja bih prije svega da vam se zahvalim na ovom Zakonu koji ste usvojili. Zastupniku 
Konakoviću i Zukiću da odgovorim za ovaj mobilni tim. On je dispoziciji Kantonalnog centra 
za socijalni rad. Tako da nije bilo uneseno u ovu odredbu zakona. Oni će ostati pri 
Kantonalnom centru za socijalni rad. To je mobilni tim koji neće biti u Dnevnom centru, tako 
da nema sumnje da će oni ostati na svom radnom mjestu. Ne na projektu, u sistemu. Kolegi 
Kojoviću, odnosno zastupniku Kojoviću i Ademoviću samo da pojasnim za krivična djela ova 
što su govorili, ali evo tu je. Eto ako smatrate da ne treba, ja bih htio da objasnim. Dakle, 
krivična djela smo smatrali ona krivična djela koja su bagatelna za koje je zapriječena 
minimalna kazna zatvora , za koja se obično izriču kao što je rekao zastupnik Mašović male 
kazne. Dakle ne možete tretirati krivično djelo u saobraćaju i neko drugo krivično djelo, teško 
krivično djelo koje posebno kvalifikovano na isti način. Samo zbog toga smo stavili tu 
odredbu u Zakon , a što se tiče prekršaja, također i za prekršaj ne možemo nekome ko je 
napravio prekršaj u saobraćaju ili neki prekršaj verbalni da na isti način kvalifikujemo. Dakle 
samo je to ta razlika. A u vezi UO i direktora ovo je sve bilo propisano njihovim opštim 
aktom. Sada je zakonodavac, vi kao Skupština Kantona samo ste to regulisali kroz Zakon  da 
ne bi moglo doći do zloupotrebe prava od strane UO ili direktora. Hvala. 
 
Predsjedavajuća: 
Hvala ministru. Uz jednu malu opasku, nema više verbalnog delikta prema tome nema 
prekršaja. 
 
Prelazimo na realizaciju tačke 10. 
 
 
AD – 10. 
 
NACRT ZAKONA IZMJENAMA I DOPUNAMA ZAKONA O VLADI KANTONA 
SARAJEVO 
 
Molim predstavnika Predlagača, uveženu ministricu Memić,  da podnese uvodne napomene. 
 
Ministrica Velida Memić: UVODNO IZLAGANJE 
 
Predsjedavajuća: 
Hvala. Jedina informacija koja meni nedostaje od ministrice je kada Nacrt prođe ovu fazu 
procedure koliko dugo, po Poslovniku je 30 dana. Je li vam to puno? Najmanje. Dobro ako 
imate sugestiju kada dođemo do toga onda nam možete reći da bude i duže. 
 
Dakle, ja nemam više prijavljenih. Zaključujem raspravu i ukoliko se više niko ne javlja za 
riječ uz staru opasku, molim poslanike koji su u hodniku da nam se priključe, zaključujem 
raspravu i predlažem  
DA SKUPŠTINA PO NACRTU ZAKONA O IZMJENAMA I DOPUNAMA ZAKONA 
O VLADI KANTONA SARAJEVO DONESE SLJEDEĆE ZAKLJUČKE: 
 

1. Utvrđuje se Nacrt zakona o izmjenama i dopunama Zakona o Vladi Kantona Sarajevo; 
2. Javna rasprava održaće se u kantonalnim organima, jedinicama lokalne samouprave, 

naučnim i stručnim ustanova i trajaće 30 dana. 
3. Primjedbe, prijedlozi, sugestije zastupnika i mišljenja radnih tijela Skupštine 

dostavljaju se Vladi Kantona Sarajevo koja organizuje i provodi javnu raspravu. 



 

4. Vlada Kantona Sarajevo dužna je da nakon provedene javne rasprave podnese 
Skupštini Izvještaj o rezultatima javne rasprave koji sadrži primjedbe, prijedloge i 
mišljenja, kao i da da obrazloženje razloga zbog kojih pojedine primjedbe, prijedlozi i 
mišljenja nisu prihvaćeni u pripremi Prijedloga zakona o izmjenama i dopunama 
Zakona o Vladi Kantona Sarajevo. 

  
Molim poslanike da  pristupe izjašnjavanju o predloženim zaključcima. 
 
Od 33 prisutne kartice, 28 poslanika je pristupilo glasanju, od toga je 23 glasalo ZA, 4 
SUZDRŽANA i 1 protiv. 
 
KONSTATUJEM DA JE SKUPŠTINA DONIJELA OVE ZAKLJUČKE. 
 
 
Prelazimo na realizaciju tačke 11. 
 
Poslanik Čardžić ima intervenciju. 
 
Poslanik Damir Čardžić: 
Hvala predsjedavajuća. Pa vidite mi donosimo ovdje puno prijedloga zakona, nacrta, inače 
kada radimo po dnevnom redu, ja sam već jedanput ima i u zapisniku sugerisao da nam na 
monitoru kada se prikazuje kako je glasano ona slika gdje vidimo pojedinačno kako je ko 
glasao, zbog uvida zbog nas da se to malo duže drži na ekranu a ne da nam se pusti blic , 
sekunda dvije i prekine.  Molim vas da se to unese u zapisnik i da to bude obaveza tehničke 
službe. Jer ne trebamo mi sebe gledati na ekranu, mislim da smo svi lijepi ovako ovdje 
našminkanim, da vidimo kako je ko šta uradio. Hvala. 
 
Predsjedavajuća: 
I ja sam više puta rekla rukovodstvo Skupštine ovo koje sjedi pred vama ne barata sa 
tehnikom, nije do nas. Nadam se da vas je tehnika čula i da će od sada to trajati 30 sekundi a 
ne 10 kako je bilo. 
 
Prelazimo na realizaciju tačke 11. 
 
 
AD – 11. 
 
PRIJEDLOG ODLUKE O IZMJENAMA I DOPUNAMA POSLOVNIKA SKUPŠTINE 
KANTONA SARAJEVO 
 
U skladu sa amandmanima na Ustav Kantona Sarajevo koji su doneseni na 23. Radnoj 
sjednici Skupštine Kantona Sarajevo, Kolegij Skupštine Kantona Sarajevo je sačinio tekst koji 
ste dobili u dopunskom materijalu. Pošto se on ne odnosi u ovim izmjenama i dopunama 
samo na amandmane, ja molim sekretara gdina Kolašinca da nam da kratko informaciju 
vezano za sadržaj prijedloga izmjena i dopunama Poslovnika. 
 
 
Sekretar Abid Kolašinac: UVODNO IZLAGANJE 
 
Predsjedavajuća: 



 

Najljepša hvala. Ja moram otvoriti proceduralno raspravu ali pretpostavljam da smo raspravu 
vodili kada su ustavni amandmani donošeni, jedino je pitanje jesu li svi poslanici zadovoljni 
sa rješenjima koja je Kolegij ponudio, a s kojim su i poslanici imali vremena, ovo govorim 
više zbog javnosti, nego zbog vas, pa se izvinjavam, imali vremena da se očituju o 
formulacijama.  
 
Poslanik Naser Nabil: 
Hvala predsjedavajuća. Nakon uvida u komplet materijale i mislim da je korektno sve to 
urađeno i u skladu sa tim amandmanima i što je rekao uvaženi sekretar dodaje se i osniva 
Klub Ostalih u skladu s tim, tako da ćemo imati nakon donošenja ove izmjene Poslovnika 
četiri kluba unutar ove Skupštine i vezano za član 4 , odnosno finansiranje političkih partija. 
30, 40 i 10% je sve to u redu i mislim da ćemo kompletirati ovu našu priču koja već dvije 
godine traje  o donošenju Zakona o nacionalnim manjinama, pa formiranju osnivanja Vijeća 
nacionalnih manjina, pa izmjena i dopuna Amandmana na Ustav Kantona, pa evo došli smo i 
do neke finale ja mislim. Nadam se da ćemo vrlo brzo poslije toga već skupština izabrati 
dopredsjedavajuće Skupštine iz reda Ostalih i time da ćemo mi kompletirati sve što je od nas 
traženo. Hvala vam još jednom uvaženi sekretaru i hvala vama gđo predsjedavajuća na 
uloženom trudu tokom ove dvije godine i više. 
 
Poslanik Mujo Hošić: 
Evo ja ću podržati ovo pošto pripadam tom klubu ostalih, samo mi niko do sada mi nije 
objasnio šta će biti moj nacionalni interes. I nas u klubu Ostalih, šta će biti nacionalni interes?  
 
Predsjedavajuća: 
Nacionalni interes je predviđen i preciziran Ustavom, a ja pozivam poslanike da, pošto 
zaključujem raspravu jer nema više prijavljenih, da pristupe IZJAŠNJAVANJU O  
PRIJEDLOGU ODLUKE O IZMJENAMA I DOPUNAMA POSLOVNIKA 
SKUPŠTINE KANTONA SARAJEVO. 
 
Ja se nadam da će ishod glasanja biti takav da ćemo moći reći da smo stvarno i implementirali 
ustavne amandmane. 
 
OD 32 prisutna, 3 nisu glasala, a svih 29 koji su pristupili glasanju, su glasali ZA. 
 
KONSTATUJEM DA JE SKUPŠTINA DONIJELA ODLUKU O IZMJENAMA I 
DOPUNAMA POSLOVNIKA SKUPŠTINE KANTONA SARAJEVO. 
 
Čestitam Skupština Kantona Sarajevo na usvojenim amandmanima i u svojstvu 
predsjedavajuće ove Skupštine pozivam pripadnike Ostalih u našoj Skupštini da se sastanu što 
prije u što kraćem roku konstituišu i u što kraćem roku informišu Kolegij, odnosno sekretara o 
tome ko je kandidat za zamjenika predsjedavajućeg. 
 
Prelazimo na realizaciju naredne tačke dnevnog reda, to je tačka 13. 
 
 
AD – 13. 
 
PRIJEDLOG ODLUKE O DAVANJU SAGLASNOSTI NA PROGRAMA RADA JU 
„SLUŽBA ZA ZAPOŠLJAVANJE KANTONA SARAJEVO“ - SARAJEVO ZA 2013. 
GODINU 



 

 
Prijedlog odluke ste dobili u dopunskom materijalu. 
 
Ministar socijalne politike Bandić, ako ima potrebu da obrazloži, ima prostor. Imate prostor, 
ali nema obavezu. 
 
Molim vas nemojte da zbog ograničenosti vremena ja bilo kome, ja nemam pravo uskratiti 
riječ, ja samo smatram da je moja dužnost da ponudim ministru prostor za obrazloženje ako 
misli da ima da kaže o ovome dvije riječi, molim vas izvolite. Nećete? Hvala lijepo. 
Imaju li poslanici potrebu da o ovome vode raspravu? 
Ja nemam prijavljenih. 
Prvo molim da me slušate, ne u smislu poslušnosti, nego da me saslušate. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O DAVANJU SAGLASNOSTI NA PROGRAMA RADA JU „SLUŽBA ZA 
ZAPOŠLJAVANJE KANTONA SARAJEVO“ - SARAJEVO ZA 2013. GODINU. 
 
Od 32, 29 je pristupilo glasanju. 23 je glasalo ZA, 6 je bilo suzdržanih, niko nije bio protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA PROGRAMA RADA JU „SLUŽBA ZA ZAPOŠLJAVANJE 
KANTONA SARAJEVO“ - SARAJEVO ZA 2013. GODINU. 
 
 
Prelazimo na realizaciju tačke 15. 
 
 
AD – 15. 
 
PRIJEDLOG ODLUKE O IMENOVANJU ZAMJENIKA PRAVOBRANIOCA 
PRAVOBRANILAŠTVA KANTONA SARAJEVO 
 
Prijedlog odluke ste dobili u dopunskom materijalu. 
 
Molim predsjednika radne grupe koja je bila zadužena od Komisije za izbor i imenovanja da 
nas izvijesti o proceduri koja je obavljena. 
 
Sekretar Abid Kolašinac:  
Prije nego što vas informišem o samoj proceduri vezano za Prijedlog odluke o imenovanju 
zamjenika pravobranioca moram vam reći da je na to mjesto, dakle to je bilo upražnjeno 
mjesto, jer je zamjenik pravobranioca gđica Senka Kulović podnijela ostavku. Tu ostavku 
nisam dobio, naknadno smo tu informaciju dobili od pravobranioca da će ona sa 31 podnijeti 
ostavku. Mi smo tu ostavku danas tek dobili. Iz tih razloga vi niste u materijalu dobili odluku 
o razrješenju, jer po Poslovniku stoji da Skupština, ono lice koje imenuje mora ga i razriješiti. 
Iz tih razloga u materijalima niste dobili tu odluku, ali smo mi za vrijeme pauze Komisija za 
izbor i imenovanje imala je sjednicu kratku i donijela je Odluku o razrješenju. Dakle prije 
nego što pristupimo imenovanju trebamo donijeti odluku o razrješenju Senke Kulović sa 
dužnosti zamjenika pravobranioca i to sa datumom 30.03.2013.godine. 



 

Dakle, prije nego što imenujemo ja molim da se pristupi glasanju o razrješenju, to je na lični 
zahtjev imenovane. Ja sam taj zahtjev dobio danas u toku dana, faksom od pravobranioca. 
Komisija za izbor i imenovanja je to potvrdila i predložila ovu odluku. 
 
 
Predsjedavajuća: 
Nemojte se ljutiti sekretaru, ali ja ću sada biti striktna po Poslovniku. Molim vas da umnožite 
tu odluku koju smo mi tek sada dobili da je dobiju poslanici da znaju o čemu glasaju.  
 
Pet minuta pauza dok se ovo ne umnoži. 
 
 
NASTAVAK NAKON PAUZE 
 
Predsjedavajuća: 
Ja se izvinjavam svima vama, nije do nas. Zbog propusta u Pravobranilaštvu, ja to moram 
otvoreno reći, Komisija za izbor i imenovanja je danas na pauzi imala svoju hitnu sjednicu, 
jer je uz dopis o potrebi za imenovanjem novog zamjenika pravobranioca, koji je u proceduri 
već preko mjesec i po dana i okončan je od javnog poziva kao konkursa do formiranja 
odlukom Komisije za izbor i imenovanja radne grupe na čelu sa sekretarom do danas, nismo 
dobili prijedlog, odnosno zahtjev za razrješenje, odnosno ostavku, nego samo informaciju iz 
Pravobranilaštva da će ta i ta osoba podnijeti ostavku i da hitno treba novi. Danas je i zato je 
pred vama sada ovaj papir i ja se zato svima izvinjavam za ovo dodatno uvodno obrazloženje, 
suštinsko je pitanje kako smo uopšte mogli pokrenuti proceduru ako nismo prethodno već 
imali zvanični papir o ostavci koja će teći od dana tog i tog. Ali pred vama je sada odluka o 
razrješenju dužnosti zamjenika pravobranioca Pravobranilaštva Kantona koji kao prijedlog 
upućuje Komisija za izbor i imenovanja koja je danas razmatrala to i koja je razriješila gđu 
Senku Kulović dužnosti zamjenika pravobranioca zbog podnesene ostavke na lični zahtjev. I 
njeno vršenje službe prestaje sa danom 30.03. takvu smo informaciju dobili iz 
Pravobranilaštva. Da bi smo mogli pristupiti izboru novog moramo prvo završiti ovo.  
 
Pa vas lijepo molim da ova Odluka o razrješenju dužnosti zamjenika pravobranioca 
Pravobranilaštva Kanton Sarajevo bude sada predmet prvo vašeg izjašnjavanja, da bi 
smo mogli sekund poslije toga imenovati na prijedlog Komisije za izbor i imenovanja 
novog zamjenika pravobranioca. 
 
Pa ja sam pozvala da se glasa o razrješenju dosadašnjeg zamjenika pravobranioca. 
 
Od 32 poslanika 30 je glasalo, za je glasalo 24, 6 je bilo suzdržanih, niko nije bio protiv. 
 
KONSTATUJEM DA SMO RAZRIJEŠILI DOSADAŠNJU ZAMJENICU 
PRAVOBRANILAŠTVA KANTON SARAJEVO GĐU SENKU KULOVIĆ. 
 
A SADA VAS MOLIM DA IZJAŠNJAVANJU O PRIJEDLOGU ODLUKE O 
IMENOVANJU ZAMJENIKA PRAVOBRANIOCA PRAVOBRANILAŠTVA 
KANTONA Sarajevo, gđa Ata Teftedarija. 
 
Od 33 prisutna svi su pristupili glasanju. ZA je glasalo 25, 8 je bilo suzdržanih, niko nije 
bio protiv. 
 



 

KONSTATUJEM DA JE SKUPŠTINA DONIJELA ODLUKU O IMENOVANJU ATE 
TEFTEDARIJA ZA ZAMJENIKA PRAVOBRANIOCA PRAVOBRANILAŠTVA 
KANTONA SARAJEVO. 
 
Prije stupanja na dužnost zamjenik pravobranioca daje Svečanu izjavu. 
 
Molim gospođu Atu Teftedariju da pristupi davanju Svečane izjave. 
 
„IZJAVLJUJEM DA ĆU SE U VRŠENJU SLUŽBE ZAMJENIKA 
PRAVOBRANIOCA PRIDRŽAVATI USTAVA I ZAKONA BOSNE I 
HERCEGOVINE, FEDERACIJE BOSNE I HERCEGOVINE I KANTONA 
SARAJEVO I DA ĆU SLUŽBU VRŠITI SAVJESNO“. 
 
Predsjedavajuća: 
 
Ako mi dozvolite malo pažnje, prešli bi na realizaciju 16 tačke dnevnog reda. 
 
 
AD – 16. 
 
PRIJEDLOG ODLUKE O IZMJENI ODLUKE O IZBORU PREDSJEDAVAJUĆIH, 
ZAMJENIKA PREDSJEDAVAJUĆIH I ČLANOVA RADNIH TIJELA SKUPŠTINE 
KANTONA SARAJEVO 
 
Prijedlog odluke ste dobili u dopunskom materijalu. 
 
Ja pozivam predsjednika Komisije za izbor i imenovanje ako ima potrebe da obrazloži. 
Možda bi zbog javnosti bilo dobro da se zna šta ovaj put ponovo mijenjamo. Ali ako nemate 
potrebu ja ne insistiram.  
Ne treba nama nikakvog vremena, molim vas lijepo, to najmanje imaju pravo da prigovaraju 
oni koji najmanje vremena provode ovdje, a najviše u hodnicima. I molim vas budite 
pristojni. 
 
Gospodine Konakoviću, ja vas lijepo molim, samo zbog javnosti, u dvije riječi o čemu se ovaj 
put radi i da pređemo na glasanje. Nema smisla, ako se KTV trudi da prenosi, da ne znaju 
građani o čemu glasamo. 
 
Poslanik Elmedin Konaković: 
Ja ovo zbog vas, pošto ste me zamolili, a ne zbog javnosti, jer mi smo zbog javnosti, recimo 
jedan dokument koji se zove Program rada sa finansijskim programom rada Zavoda za 
zapošljavanje rekli evo nema potrebe, nemojte ministre, pa sam ja vođen tim rekao evo nema 
potrebe da obrazložim zamjenu na prijedlog jedne od stranaka u jednoj od komisija da se 
vanjski član razriješi i da se imenuje drugi vanjski član iste. Tako da je to razlog zbog kojeg 
smo uputili u proceduru tačku dnevnog reda. hvala. 
 
Predsjedavajuća: 
Apsolutno nije ništa ne transprarentno, to je bio moj razlog zašto sam insistirala da ministar 
Bandić ima prostor da nešto kaže, nije mu niko od ovih koji rukovode radom Skupštine čak ni 
sugerisao da ne govori. Dakle radi se o zamjeni vanjskih članova iz iste političke opcije za 
drugu osobu. Oni imaju svoje. 



 

 
 
Sekretar Abid Kolašinac: 
Evo pošto se radi o radnom tijelu Skupštine bilo bi poželjno da javnost zna da je Narodna 
stranka radom za boljitak podnijela zahtjev da se u komisiji za jednakopravnost spolova izvrši 
izmjena. Razrješava se Kemal Čorbo, član Narodne stranke radom za boljitak, a bira se Vesna 
Malić, član Narodne stranke radom za boljitak u Komisiji za jednakopravnost spolova. Eto. 
 
Predsjedavajuća: 
Dakle, ništa nije strašno i ništa nije sporno. Dapače, prijedlog Komisije je validan. Pravo 
poslanika validno, ali nemojte da ispada da nešto krijemo. Samo se o tome radim i ja se 
izvinjavam ako mislite.  
 
Poslanik Elmedin Konaković: 
Evo ja sam tek sada ustvari uvidio potrebu da se to pročita i da kažem da to nema nikakve 
veze za članovima Skupština Kantona Sarajevo. Ovo je prijedlog političke partije Narodna 
stranka radom za boljitak, naravno. Hvala. Izvinjavam se što nisam odmah. 
 
Predsjedavajuća: 
Stvarno mi nije bila namjera da bilo šta od ovoga napravim na način da se sačuva dignitet 
Skupštine. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O IZBORU PREDSJEDAVAJUĆIH, ZAMJENIKA PREDSJEDAVAJUĆIH 
I ČLANOVA RADNIH TIJELA, SKUPŠTINE KANTONA SARAJEVO 
 
Od 30 koji su pristupili glasanju, a 3 nije, 19 je ZA, 6 suzdržanih i 5 protiv. 
 
KONSTATUJEM DA JE SKUPŠTINA DONIJELA ODLUKU O IZBORU 
PREDSJEDAVAJUĆIH, ZAMJENIKA PREDSJEDAVAJUĆIH I ČLANOVA 
RADNIH TIJELA, SKUPŠTINE KANTONA SARAJEVO 
 
 
Poslanik Damir Čardžić – intervencija: 
Zahvaljujem se. Pošto je to prijedlog iz moje političke partije. Zahvaljujem se kolegama iz 
SDP što su dokazali kada sam htio da postavim iz reda Ostalih, gđu koja je iz reda Hvratskog 
naroda i po genderu da malo pojačamo te komisije što su glasali protiv. Hvala. 
 
Predsjedavajuća: 
Ne znam ima li potrebe naglašavati da je 1 glas SDP doveo do glasanja ove prilike ali nije 
nama to namjera.  
 
Prelazimo na realizaciju. Ja ću stvarno prekinuti ovaj momenat skupštinu. Svi hodate, svi 
izlazite, nas četvero ovdje sjedimo i zaista je zamor materijala apsolutan i oprostite imam 
obavezu, imam pravo da od vas tražim pažnju ako hoćete da radimo još ovih deset minuta 
koliko nam je preostalo. 
 
Prelazimo na realizaciju tačke 17. 
 
 



 

 
 
 
 
 
AD – 17. 
 
PRIJEDLOG ODLUKE O DAVANJU SAGLASNOSTI NA ODLUKU O IZMJENAMA 
I DOPUNAMA STATUTA ZAVODA ZDRAVSTVENOG OSIGURANJA KANTONA 
SARAJEVO 
 
Prijedlog odluke ste dobili u dopunskom materijalu. 
 
Molim predstavnika Predlagača da podnese uvodne napomene. 
 
Onda skidam tačku s dnevnog reda do daljnjeg, za nas je predlagač Vlada. Jeste li vi 
ovlašteni. Pa ja prozivam, vi kažete nema. Sekretar ministarstva zdravstva. Ima potrebe 
dabome. Ima nas koje interesuje zašto se rade izmjene i dopune Statuta. Cijeli dan strpljivo 
čekate na svoj red, izvolite.  
 
Sekretar Ministarstva zdravstva Alma Pehlić: UVODNO IZLAGANJE 
 
Predsjedavajuća: 
Uvažena gospođo dok ste još tu budite ljubazni opet zbog javnosti pošto se član 19 Statuta 
odnosi na prava i obaveze predsjednika UO i direktora, hoćete li nam reći jeli se oni tom 
izmjenom ograničavaju ili povećavaju. To narod mora znati. 
 
Sekretar Alma Pehlić: 
Prava i obaveze su regulisani radnim odnosima, samo se precizira u smislu odluku o 
potpisivanju npr službenog puta direktora od strane predsjednika UO. Znači čisto radi 
efikasnosti poslovanja direktora i da se zna hijerarhijski nadležnost predsjednika UO i 
direktora. 
 
Predsjedavajuća: 
Najljepša hvala. Otvaram raspravu. 
 
Poslanik Adnan Solaković: 
Hvala lijepo. Ja ću da uputim pošto nema ovdje trenutno prisutnih gospode ministra za 
zdravstvo Lokmića i nema direktora zdravstva prof. Gavrankapetanovića, a tu je i predsjednik 
UO ZZO Kanton Sarajevo, pa bih molio da mi i on da odgovor a da da odgovor i građanima 
koji nas sada gledaju. Ja prije svega kao čovjek pa tek onda kao poslanik u ovoj Skupštini 
osjećam moralnu i svaku drugu odgovornost da pitam ujedno insistiram da mi gospodin 
Radeljaš, predsjednik UO ZZO Kanton Sarajevo te direktor kojeg sam maloprije ponovio i 
ministar da se ne ponavljam da mi daju odgovore kada će najzad da se udostoje i da daju 
zeleno svjetlo da građani Kanton Sarajevo se mogu kvalitetno liječiti i po mogućnosti i 
izliječiti, jer to trenutno zavisi od vas, gospodo. Ovdje se više ne radi o tome ko gdje sjedi i na 
kojoj poziciji i iz koje stranke dolazi, jer ovo je stvar morala i etike prema narodu, jer im je 
dužnost biti u službi naroda. Isto kao i svi mi u ovoj skupštinskoj Sali. Ja sam od 91 godine pa 
do kraja rata borio se za svoj din, narod i državu, ali nisam se borio, niti sam bio tog ubjeđenja 
kao patriota da moj narod bude bolestan i nemoćan. Zato dižem glas i apel prema ljudima koji 



 

se stavljaju u ime Boga, tobe jarabi, i odlučuju ko će živjeti a tko ne. Tko će biti zdrav a tko 
ne. Znam unaprijed da će se postaviti problem vlasništva KC, no nije mi jasno kako to da za 
12 godina jel tri mandata, ovo se tiče nas sviju i naše djece, ovo više nije, ovo je problem 
kojim smo došli do zida. Kako to da za 12 godina ili tri mandata gdina prof. 
Gavrankapetanovića dok je bio direktor KC nikada nije bio problem, već sada je postao kada 
je stao na čelo ZZO? No problem je a i to treba da se zna, da KC pruža usluge građanima 
Kantona od 76%. Dnevno u KC u prosjeku uđe 12.000 ljudi koji traže ljekarsku pomoć. Pa 
izračunajte koliko je to u toku samo jedne godine. Idući logikom i dešavanju kadrovske 
strukture u državnoj bolnici, samo se može doći zdravim razumom da svjesno se gasi KC 
ovakvim perfidnim načinom, a sve preko naroda, a ujedno da se ojača Državna bolnica 
Abdulah Nakaš. Pa da pitam gospodu da li i oni mogu podnijeti kapacitet od 12 tisuća dnevno 
bolesnih građana. Ljekari po Hipokratovoj zakletvi moraju pružati svoje usluge bez obzira bili 
plaćeni ili ne, ali čime ćemo pomoći kada nema lijekova, odnosno sredstava kao i ostale 
prateće opreme. Mnoge klinike se već zatvaraju gospodo u KC. To je neprihvatljivo i 
licemjerno pa zar smo mi zaslužili poslije svega što smo prošli da molimo da ne budemo 
bolesni? Hvala lijepo. Ja bih molio kolegu Radeljaša da objasni situaciju da se ne nađe 
uvrijeđen da objasni građanima Kanton Sarajevo situaciju KC. 
 
Poslanik Zaim Backović: 
Naravno ja sam ovdje htio samo kratku repliku, ali dozvolit ćete mi pošto ste me prozvali. 
Neću repliku, nego ću i malo diskusije. Ponukan izlaganjem gdina Solakovića. Drago mi je 
gospodine Solakoviću da ovo uviđate i da ste na ovaj način to iznijeli. U više navrata sam s 
vama o ovome razgovarao i dok nismo bili poslanici ovdje, nego sjećate se , vi to dobro znate. 
Obzirom da ste vi vezani za tu kliniku, o klinici i odnosu prema onima koji su vam bliski u toj 
klinici. I sada se čudim da kada se traži a se realno upravlja tom klinikom reagujete ovako. Da 
se realno upravlja. Ja o tome govorim, ja ne govorim o tome da li treba ili ne. Ja govorim 
upravlja. Naravno da treba bezdilemno da treba. Bezdilemno da će se to i uraditi. Ali 
bezdilemno da se neće dozvoliti da se zaposli 130 i nešto u dva mjeseca, jer to ćete platiti vi 
gospodine Solakoviću i ja i građani ovog Kantona. I to koliko vi participirate u ukupnim 
troškovima, to nije tačna informacija. Mi zaboravljamo da je dio investicija koje zadužuje 
Federalna Vlada prebačeno na grbaču građana Sarajeva odnosno Kanton Sarajevo. Pa sve 
treba sabrati. Znači izgradnja, dogradnja, infrastruktura, renoviranje itd. Da je sve to na grbači 
građana ovoga Kantona. A onda ako vi to dajete red je da imate uvid šta se tamo dešava. Red 
je. I sada kada je neko smogao snage da kaže želimo uvid tražimo do njega da on ovoga 
momenta, kao da ono ja se sjećam prve Vlade nakon pod navodnim znacima demokratskih 
izbora nakon kojih smo doživjeli šta smo doživjeli, tadašnji zamjenik premijera kaže od sutra 
je pravna država. Neću ime da spominjem, vi znate o kome se radi, on je sada bolestan 
čovjek. Čak ne znam da li se on sjeća. Nego da mi uđemo u proces kojim ćemo pokušati da 
riješimo sve probleme. Jer trebat će dalje tom KC i opreme i sredstava i vi to kupujete ali vi 
time ne možete da upravljate. Vrijeme je da se ono što je nesprovodivo, a nesprovodivo je 
isključivo zbog toga što je upravo neko 2001 godine donio odluku, da sada ne govorim ko je 
bio premijer tada, i ko je bio ministar zdravstva tada, donio odluku kakvu je donio. Ali je 
donio odluku da se formira i TKC i on se zove univerzitetski. I odluku o dva centra u 
Mostaru, i oni su nečiji centri i svi se finansiraju iz budžeta FBIH. Šta je sa KCUS? 
Zaboravljamo da je donešena odluka o formiranju KC u Zenici. KCUS je bio namijenjen za 
BIH. Molim? Ja se s vama slažem da treba ali onda neko treba reći ne razvijajte to gore u 
Tuzli, ne razvijajte u Mostaru, ne razvijajte u Zenici, Bihaću. Ali ne razvijajte sve i sve stavite 
na grbaču građana ovoga Kantona. Znači dajte da mi tamo pokušamo da mi budemo ti koji će 
inicirati da se dođe do rješenja i da se dođe brate do realnog prava na upravljanje. Jer ono što 



 

plaćaš valjda treba i da upravljaš. Kada kupiš auto ti s njim upravljaš. Ti ga sada kupiš i više 
ne znaš ko sa njim upravlja. Hvala. 
 
Poslanik Mujo Hošić: 
Ja ću vas zamoliti. Ovo je poslovnička intervencija čak nije ni diskusija. Ja ću vas stvarno 
zamoliti da se držimo dnevnog reda. 15 godina ja pričam te priče koje vi pričate. Tačka 
dnevnog reda nema veze sa KC. Ja ću KC braniti više nego vi svi zajedno kada bude tačka 
dnevnog reda. ja uopšte ne razumijem više ove diskusije. Znači imamo tačku dnevnog reda 
davanje saglasnost za izmjene statuta ZZO. Tačka.  
 
Poslanik Adnan Solaković replika: 
Ne znam što gospodin doktor ovako reaguje to je njegov problem, drži se zakona, eto ja nisam 
po zakonu ali je vjerovatno po zakonu što ljudi nemaju lijekova to treba tako biti vjerovatno. 
Pritisnite vi za repliku gospodine doktore. Gledajte ovo molim vas. Ovdje smo pobrkali, 
politika je ušla u zdravlje ljudi Kanton Sarajevo , to je veliki problem. Ko ovdje sjedi ko tamo 
sjedi. Tražio sam mišljenje upravo glavnog čovjeka svega ovoga, ključnog, to je gospodin 
predsjednik UO , gospodin Radeljaš da kaže. Što se tiče promjene statuta koji za nas i moj 
klub SBB mi smo za i mi ćemo ga podržati. No međutim problem KC je upravo i on može 
riješiti samo da se objasni građanima, ništa više. Hvala lijepo. 
 
Predsjedavajuća: 
Hvala. Imam pravo gdina Radeljaša da prozovem samo kao poslanika Skupština Kantona 
Sarajevo. On je od Vlade imenovani predsjednik UO i stavove UO on će iznositi na Vladi. A 
od ministra imam pravo da tražim informaciju koja je u njegovom resoru. Gospodine Radeljaš 
kao poslaniku vam dajem riječ. 
Ne znam zašto o ovakvim stvarima razgovaramo kada nema predlagača a u isto vrijeme 
insistiramo da na komisija ne raspravljamo o tačkama ne nama treba sada odgovor od 
ministra. Kao što imamo kriznu situaciju u Grasu pa građani nemaju prevoz, ne mislim da si 
smijemo kao poslanici ovako slijepo dozvoliti da građani ne znaju hoće li moći koristiti KC ili 
neće bar u dogledno vrijeme ili za neko vrijeme da je ovo što je gospodin Solaković rekao da 
je nešto mimo dnevnog reda. ali u svakom slučaju gospodin Radeljaš ima riječ. 
 
Poslanik Esed Radeljaš: 
Selamim i pozdravljam sve prisutne, zahvaljujem gdinu Adnanu kao prvo borci i evo i ja bih 
kao borac i kao poslanik odgovorio, samo hoće li dozvoliti ova Skupština da izađem iz okvira 
da bih objasnio što se mijenja statut ja moram pojasniti što se to radi. Ako će dozvoliti, ako 
neće. Onda ću da ovoga što je gospodin Solaković tražio i ja sam dužan građanima koji nas 
gledaju i ovoj Skupštini pojasniti. Naime, 27.03 ova Skupština je donijela odluku odnosno 
donijela budžet ti donijela finansijski plan ZZO. Ja sam 29. samo za dva dana sazvao hitnu 
sjednicu i donio odluku da se svim javnim ustanovama podijeli po 200 KM i KC. Koliko 
imam informaciju to je uplaćeno 1.04. svima i svi su podijelili osim KC. Zašto sada ću i to 
pojasniti. Fali im para. Znači dobili su ono koliko je bilo po broju. Pošto su primili nove ljude 
ovo što je gdin rekao, fali im 90.000 ne mogu da podijele, pa su sazvali UO i donijeli odluku 
da daju po 153 KM. Pa su se onda prepali jer mi nismo dali po 153 nego po 200 pa su 
obustavili da ne daju ni to. I ja bih pročitao ovoj Skupštini što se hvataju za platu da ne znaju 
šta je UO donio odluku pa ćemo onda ići dalje. 
Zaključak: da se svim uposlenicima u JU zdravstvenim ustanovama koje finansira ZZO 
Kanton Sarajevo isplati jednokratna novčana naknada u iznosu od 200 KM. Da se doznaka 
sredstava zdravstvenim ustanovama po jednokratne naknade zavoda uplati u ponedjeljak 
01.04.2013 uplaćeno, svi podijelili osim KC. Što? Treba pitati menadžment KC.  



 

3. shodno zaključku Skupštine Sarajevo u vezi sa zaključkom Opštinskog suda u Sarajevu 
koji imate svi koji ste dobili, obustavljaju se sva kapitalna ulaganja kao i sva druga plaćanja 
prema KC izuzev naknade, molim vas lijepo, za pružanje usluga zdravstvene zaštite 
osiguranika Kanton Sarajevo iz koje se finansiraju plaće i materijalni troškovi. Ko ovdje 
obustavlja platu KC? Obustavlja se kapitalna ulaganja, koji se ne zna titular. E sada ću vam 
pojasniti i kako. Gospodin Damir Aganović se predstavlja i današnji akt je došao da je 
generalni direktor KC. Ja vam pokazujem sudsku odluku da nije. Šta se dešava? Nije upitna 
plata. Radnici će dobiti, ali su upitni lijekovi koji trinaest dobavljača su dostaviti da neće da 
dostavljaju lijekove jer nemaju s kim da potpišu ugovor. To je drugo, do sada nije bilo. Ja 
pričam šta je do sada. Nemaju s kim da potpišu ugovor i nisu htjeli da dostavljaju lijekove. Da 
podsjetim da je taj isti direktor pojačao kabinet za 80.000 KM svaki mjesec. Kako? Šest je 
primio savjetnika i imam informaciju sedmi Đapo, koji se ukida današnjom odlukom, prima 
ga Mesihović za savjetnika gore ponovo direktoru. I 15 direktora disciplina. Pa pogledajte. 
Postoje šefovi klinika, koji su šef hirurgije, šef ortopedije, i pore toga postavlja direktora 
discipline te iste ustanove, što znači duple plate svima gore. Jel to ušteda, jel to ovo što 
radimo? Možete vi mahati glavom, predsjedavajuća. 
 
Predsjedavajuća: 
Moram vam samo reći postoji gore pet internih klinika, svaka ima svog direktora i uvijek je 
postojala institucija direktora discipline zbog koordinacije. Ne radi se o duplim platama. Ali 
to je stara praksa. 
 
Poslanik Esed Radeljaš: 
On nije primio pet direktora nego 15 direktora je primio, 6 savjetnika i gospodin Đapo sedmi. 
Izračunajte te plate pa ćete vidjeti gdje smo došli. Upravo zato mijenja se Pravilnik u smislu 
UO da ne dozvoli direktoru da radi šta hoće i kako hoće. I ja to hoću da uradim i da svijetla 
obraza ovim građanima tako radim. Ko to tako neće ja ću sam se povući i nek nastave krasti 
kako su do sada krali. Eto toliko. 
 
Predsjedavajuća: 
Hvala gdinu Radeljašu. Voljela bih da poštujete instituciju ovog doma i da se služite 
primjerenijim rječnikom.  
 
Poslanik Segmendina Srna: 
Zahvaljujem uvažena predsjedavajuća. Evo pošto se predsjednik UO Esed Radeljaš pozvao na 
zaključke UO ZZO Kanton Sarajevo od 29.03. kojim je shodno zaključku suda pa znamo o 
čemu govori, to su nam podijelili danas, od 11.03. obustavlja se zapravo kapitalne investicije, 
druga plaćanja KC, kako je moguće da su to napravili, jer je zaključak suda samo procesne 
prirode i nije konačno rješenje suda? Želim još pitati, s obzirom na to da smo je li kako nas je 
podsjetio i kako svi znamo, usvojen Finansijski plan ZZO u ponedjeljak je na računu Zavoda 
bilo 19,5 miliona. Tranše svim ustanovama su otišle osim KCUS i uposlenici nisu dobili 
plaće. Zbog čega se to nije dogodilo s obzirom da danas govorimo o Statut ZZO, pa evo ja ću 
se pozvati na član 22 Statuta prema kojem je generalni direktor dužan da pušta naloge po 
osnovu usvojenog plana. I dalje, oko legitimiteta generalnog direktora, imam ugodno 
zadovoljstvo zaista, ja ću zamoliti službe da naprave kopiju za sve zastupnike, dakle onako 
kako je negdje uzgred zastupnik Solaković i rekao, Damir Aganović je upisan u registar suda. 
Prema tome ne možete se više pozivati ni na ovu odredbu. Molim službe da umnože i da 
podijele zastupnicima. 
 
Poslanik Damir Čardžić: 



 

Ovako, ja sam htio samo da kažem da je nepristojno upadati ako neko daje izlaganje, uzeti mu 
riječ i držati vaz, što kažu naši ljudi ovdje, pa bilo ko to bio od nas ovdje zastupnika i vi ste 
uzeli kolegi Radeljašu riječ iz usta, i ugasili ste mu mikrofon i vi ste pričali tu. To je broj 
jedan. Broj dva, kao ne štitim sada nikoga personalno, ali kažem kao institucija, titular 
upravljanja, UO, predsjednik UO ZZO sjedi sa nama ovdje, nema papire, da taj čovjek, ja ne 
poznajem uopšte toga, ja ne branim nikoga , niti Radeljaša niti Aganovića. Nema papire ko 
direktor KC, a zastupnik koji sjedi sa nama ovdje donosi nama papire ovdje i pokazuje. Pa 
ovo je lakrdija. 
 
Predsjedavajuća: 
Mogu li pojasniti, a da pri tome ne kažete da ja držim vaz? Izvinite, ja sam se izvinula gdinu 
Radeljašu, imala intervenciju od četiri, zato što ste završili sa svojom intervencijom. Pitali ste 
javno, ja javno odgovaram jer nemamo više vremena. Kao što je gospodin Radeljaš podijelio 
sudsku odluku da niste podijelili sudsku odluku, vjerovatno mi danas ne bi smo dobili novu 
sudsku odluku koja je danas donesena. Ne možete. Naredni je dr. Hošić. Niste vi na redu. Ja 
sam vama dala. Pa zato što ste imali intervenciju. Intervenciju ste završili. Jeste, mogu. 
Sada imam pravo i obavezu da prekinem skupštinu, nastavak će. Sada je petnaest, pozovite 
me, smijenite me, nemam ništa protiv. Ajte molim vas, učinili bi ste mi veliku uslugu.  
Ima šest poslanika koji uredno čekaju da dobiju riječ. Ima gospodin Radeljaš pravo prioriteta 
na repliku, a ja vam kažem da poslije replike koja može trajati tri minute, prekidamo današnji 
rad. A članove Kolegija pozivam da dođu u salu za konferenciju. 
Molim vas, oprostite ja dajem riječ gdinu Radeljašu, nikom ne oduzima riječ. Prozvala ga, već 
ga bili uključili. 
 
Poslanik Esed Radeljaš: 
Pošto sam prozvan od kolegice Segmedine i samo a odgovorim pošto je rekla usvojen 
Finansijski plan, ali bez vas gospodo iz SDP-a. Kada bi čekali na vas, ne bi bilo plate, ne 
Kliničkom, nego ni jednoj ustanovi javnoj od domova zdravlja i svima. Ali pošto smo 
usvojili, svi će dobiti platu, samo kapitalna ulaganja neće dok se ne riješi ko je titular i vlasnik 
KC. Pored toga što je ta odluka došla. Evo opet neće dobiti kapitalna ulaganja. Hvala lijepo. 
 
Predsjedavajuća: 
Hvala vam lijepo. Molim vas lijepo vrijeme da ograničeno, mi ne raspolažemo skupštinskim. 
Zato što je neko prije toga. Nemojte na mene. Prvi slobodan termin. Pa nastavljamo 
skupštinu, danas ćemo se na Kolegiju dogovoriti kada je nastavljamo.  
 
 
 
 
Sjednica je završena u 17,45 sati. 
 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

STENOGRAM 2. NASTAVKA  
 

25. RADNE SJEDNICE 
SKUPŠTINE KANTONA SARAJEVO 

 
održane 08.04.2013.godine 
sa početkom u 09,00 sati 

 
 
 
 
 
 
 
 
 
 
 
 



 

 
 
 
 

 
Predsjedavajuća: 
Dame i gospodo, poštovani prisutni, 
Otvaram Drugi nastavak 25. Radnu sjednicu Skupštine Kantona Sarajevo. 
 
Pozdravljam uvažene kolege i kolegice poslanike, prisutne članove Vlade i prisutne goste, 
predstavnike medija kao i cijenjene gledaoce Televizije Kantona Sarajevo. U ime naše 
Skupštine upućujem im pozdrave, a nama želim da danas budemo efikasni ekspeditivni i da 
poštujemo dignitet Skupštine. 
 
Prema evidenciji Službe, sjednici prisustvuje 29 poslanika što je dovoljan broj za punovažan 
rad i odlučivanje. 
 
Izostanak sa ove sjednice opravdali su: Selma Filipović, Faruk Efendić, Izudin Bajrović i 
Munir Talović. Ja nemam više pismenih opravdanja. 

 
Podsjećam vas da su za Drugi nastavak 25. Radne sjednice Skupštine Kantona Sarajevo, 
ostale sljedeće tačke utvrđenog Dnevnog reda, i to: 
 

17. Prijedlog odluke o davanju saglasnosti na Odluku o izmjenama i dopunama Statuta 
Zavoda zdravstvenog osiguranja Kantona Sarajevo; 

18. Prijedlog odluke o usvajanju “Bilansa energetskih potreba Kantona Sarajevo” za 2013. 
godinu; 

19. Izvještaj o radu Zavoda za planiranje razvoja Kantona Sarajevo za 2012. godinu i 
Izvještaj o izvršenju finansijskog plana za 2012. godinu; 

20. Prijedlog programa obilježavanja Dana Kantona Sarajevo od 02.05. do 09.05.2013. 
godine  

21. Mišljenje Zavoda za planiranje razvoja Kantona Sarajevo broj: 09-23-5488/12 od 
08.02.2013. godine sa primjedbama i prijedlozima datim na Prijedlog Prostornog 
plana Federacije Bosne i Hercegovine za period od 2008. do 2028. godine. 

 
Zamoljena sam od uvaženog ministra za kulturu i sport da vam predložim da tačku 20. a to je 
Prijedlog programa obilježavanja Dana Kanton Sarajevo koje smo po zakonu bili obavezni da 
usvojimo do 31. marta, ali evo naše sjednice traju više dana, pa smo tako došli već u april, 
zbog obaveza koje su davno planirane u pozorištu, ne sačeka svoj red, nego čim završimo 
tačku 17, da pređemo na tačku 20, da bi on mogao biti prisutan iako on nije odgovoran i nije 
nosioc projekta obilježavanja Dana Kantona Sarajevo, nego cjelokupna Vlada i više 
ministarstava. U svakom slučaju, imamo li vašu saglasnost da poslije apsolviranja tačke koju 
smo započeli pređemo na tačku 20 pa onda ćemo se vratiti na one koje su po dnevnom redu? 
Je li se slažete? Hvala vam. 
 
Dakle, prelazimo na nastavak rasprave o Prijedlogu... dobit ćete. Ja vidim gospodine 
Čardžiću,  poslovnički ne postoji intervencija, recite kako ćete to nazvati? Poslovnička 
intervencija. 



 

 
Poslanik Damir Čardžić – poslovnička intervencija: 
Kemo hvala i vama svima prisutnima hvala mnogo. Ja sam imao obavezu, bar sam osjetio, da 
se obratim ovom cijenjenom skupu i gledaocima putem KTV. Ovaj puta vam se obraća 
nepoznati muž poznate bh pjevačice, pošto očito u krugovima koji se bave ovdje 
politikanstvom ne tretiraju mene kao poslanikom i osobom koja je ovdje ravnopravna sa svim 
članovima ovoga cijenjenog doma. Pred kraj prošle sjednice vanredne ispalo je toliko nekih 
neugodnosti iz razloga što vi kao prvopredsjedavajuća i kolege iz vaše političke partije niste 
bili korektni i niste nas upoznali da ste vi imali kantonalni odbor i napravili ste problem svima 
nama ovdje u ovoj Sali kada smo htjeli da ne po nekoliko puta produžavamo sjednicu, nego 
da prošlu sjednicu vanrednu završimo do kraja. Čak ste insinuirali da neko od nas ovdje pravi 
probleme u interpretaciji onoga što govore kako bi ste podigli tenzije. Ja bih vas zamolio, vas 
i kolege iz političke partije, zadnji puta da pokušate malo vaše strasti povodom vaše političke 
i vaše situacije unutar vaše političke partije, te strasti ne prenosite u ovaj cijenjeni dom ovdje i 
u vašoj interpretaciji da ne omalovažavate prvo mene pa moje kolege. Tako kako bi smo mi 
kao Skupština Kantona Sarajevo mogli djelotvorni da budemo. Ja se nadam da ćemo danas 
uspjeti da završimo ove tačke sve dnevnog reda a isto tako da vas upozorim, valja neko danas 
nije imao neki klub od ovih političkih partija, pa ako smo rekli u 9 sati da krenemo, a stalno 
aludirate na to da se bavimo tačnošću, u buduće ako je sjednica u 9 da krenemo u 9. hvala 
vam puno. 
 
Predsjedavajuća: 
Hvala lijepo gospodine Čardžiću. Običaj poslovnički predviđen je da se poslovničke 
intervencije prave na tačku dnevnog reda. Nemam ništa protiv da ste rekli to što ste rekli, 
nikakvu insinuaciju, niko od onih koji vode ovu skupštinu nije pravio, mi ovom salom, ovo je 
sada zbog javnosti, ja se izvinjavam kolegama koje to znaju, ne raspolažemo, mi smo 
zvanično dobili od Opštine Centar da je sala nama na raspoloženju do 18,00 sati i nikakav 
kantonalni odbor ni jedne partije u ovoj Skupštini nije ovdje imao sastanak. Nemojte da o 
tome polemišemo molim vas. Danas smo krenuli da radimo, a što se tiče početka u 9, ja ne 
znam koji ej klub imao sastanak, ali znam da je rukovodstvo ove Skupštine, od sekretara pa 
do uvaženih zamjenika ili dopredsjedavajućih bilo ovdje na vrijeme. A isto tako znam da sam 
vas, sve poslanike, od 9,10 uporno zvala da uđete, kao što zovem uporno i za vrijeme trajanja 
rasprava i toka Skupštine. Možemo li nastaviti sa tačkom 17? 
 
Poslanik Besim Mehmedić: 
Pa pošto je danas Dan Roma, ja bih predložio ovoj Skupštini da čestitamo Dan Roma, svim 
Romima u BIH, a i slijedom onoga što kada donosimo sve ono što se zove za nekonstitutivne 
narode, onda treba a se sjetimo i toga, ako već donosimo zakonske odluke i ustavne odluke, 
onda je red da im u ime Skupštine čestitamo Dan Roma. 
 
Predsjedavajuća: 
Hvala lijepo, mislim da se svi pridružujemo i voljela bih da naše čestitke ne budu samo 
svečarske nego da Romi i imaju nešto od koristi u smislu aktivnosti države i društva što se 
tiče njihovog statusa kao nacionalne manjine. 
 
Poslanik Dževad Rađo: 
Hvala vam lijepo. Pozdravljam sve kolegice i kolege one koji prate rad Skupštine, i ja bih 
počeo ako dozvolite da se bavimo ovom 17. tačkom. 
Prošli put je prekinuta sjednica hajd da kažem na samom početku rasprave o istoj i meni je 
ostalo dosta nejasnoća jer taj dan smo primali par ranije dana, primali raznorazne izvještaje 



 

sudske, neke odluke, presude, tako da bih zamolio ministra, pošto prošli put očigledno 
sekretar ministarstva nije bio u kapacitetu da nam malo pojasni koje su to uopšte nadležnosti 
direktora ZZO, predsjednika UO, direktora KC, ministarstva, ove Skupštine, da malo 
pojasnimo ko je uopšte vlasnik, jer je ostalo nejasno iz svih tih dokumenata, ko je vlasnik KC, 
koje učešće kapitala, u ovom slučaju za mene najvažnija stvar jeste koje učešće kapitala 
vlasnika dijela vlasništva u tom dijelu a to je ova naša Skupština, pa da malo dobijemo tih 
informacija, jer je nastala jedna očigledno konfuzija. Ja sam i ranije postavljao pitanje, zašto 
Kanton Sarajevo kao finansijski najjači Kanton u FBIH, a po mnogoljudnosti drugi u FBIH, 
jednostavno nema svoj klinički centar? Možda  će odgovore na ova pitanja koja sam ranije 
postavio razjasniti meni i građanima Kanton Sarajevo i vlasničku strukturu i odgovornosti u 
tom lancu, hajd da kažem zdravstvenog i osiguranja i obezbjeđenja zdravstvene zaštite svima 
nama. Hvala vam lijepo. 
 
Predsjedavajuća: 
Ministar Lokmić je prozvan, ne znam hoće li iskoristiti priliku pa nam se obratiti jer niste bili, 
bili ste službeno odsutni za vrijeme prošle sjednice.  
 
Ministar Eldan Lokmić: 
Uvažena predsjedavajuća, dopredsjedavajući, uvaženi zastupnici, dragi gledaoci, drago mi je 
da evo po ko zna koji put je zdravstvo opet razjašnjavati neke stvari, to govori ne o našem 
radu, nego o dosadašnjem radu, koji je bio unazad desetak godina kada je u pitanju zdravstvo. 
Naravno da smo mi svi slabi i da svi mi volimo i da hoćemo da imamo kvalitetno zdravstvo 
koje bi trebalo da u određenom trenutku svima nama i našim najbližima da onu uslugu koju 
mi svi priželjkujemo, koju svi očekujemo. Shodno tome i praveći jednu liniju manjeg otpora 
mogu slobodno reći od 92, odnosno 93 godine do ovamo taj posao oko regulisanja statusa, 
oko uvođenja u pravo svih zdravstvenih ustanova nije do kraja završen. Ova Skupština je 
preuzela sva suosnivačka prava kada je u pitanju, odnosno osnivačka prava kada su u pitanju 
12, odnosno 13 zdravstvenih ustanova koje se vode kao kantonalne zdravstvene ustanove, i u 
tri navrata je preuzimala prava i pravila intervenciju, odnosno tražila preuzimanje 
suosnivačkih prava nad kliničkim centrom. Na žalost Federalna Vlada i Federalni parlament 
nije nikada niti razmatrao preuzimanje osnivačkih prava KC, a što je po zakonu i prije iz 97 
godine Zakon  o zdravstvenoj zaštiti i sada iz 2010 godine Zakon  o zdravstvenoj zaštiti 
jedino moguće da takva ustanova bude osnovana od strane Federacije ili jednog ili više 
Kantona. Svi kantoni, Kanton Sarajevo ili ZDK, SBK, USK i BPK su donijeli suosnivačka 
akta i preuzeli suosnivačka prava, međutim to nije dovoljno, ostaje jedan vakum koji je i dan 
danas prisutan. Taj vakum ne da ugrožava imovinu ovog Kantona, da ugrožava sva sredstva 
ljudi koja su do sada izdvajanja, to je rekao sam prije jedno dvije tri Skupštine da je to blizu 2 
milijarde maraka koje je ovi osiguranici izdvojili direktno i indirektno prema KCUS. Bez 
obzira na interpretacije koje su bile zadnjih dana da neko hoće da uskrati KC, da neko hoće da 
napravi neki odnos problem, slučaj u KC, to niti je namjera niti postoji, ne dobra, ni loša, 
nego nikakva namjera ne postoji da se takvo nešto uradi, upravo suprotno. 3.400 ljudi koji 
rade u KC, pored njih znači puta četiri, to je negdje 12.000 ljudi koji direktno ovise o KC, o 
tim plaćama o tom dijelu. Pored toga rekao sam 420.000 osiguranika koji ovise o KC, sigurno 
su zaslužili da jednom za svagda se riješi i pitanje status KC, odnosno da ova Skupština bude 
odgovorna prema svom kapitalu, i prema kapitalu koji je sljedbenik iz osnivačkog akta 
KCUS, a to je Predsjedništvo BIH i Predsjedništvo Skupštine Grada Sarajevo. Gdje je po 
Uredbi o preuzimanju imovine i prava Kanton sljednik Skupštine Grada Sarajeva, i po samom 
tom osnovu, jedino ovaj Kanton, pored svih ostalih Kantona koji su sigurno dobro došli i 
pozvani, ima obavezu prema svojoj imovini. Svi ostali mogu naknadno ili u nekom dijelu 
preuzeti. A ovaj Kanton i ova Skupština imaju obavezu prema svojoj imovini. Ta obaveza bez 



 

obzira koliko izgledala zadnjih dana da je neko ispolitizira, sa nekim saopštenjima koja 
nemaju nikakve veze, ja nisam uopšte pridavao neki značaj takvim saopštenjima bez obzira na 
njihovu tendencioznu i prebacivanja loptice prema kantonalnoj Vladi, čak i prema ovoj 
Skupštini, u tom odnosu i tom kontekstu , mislim da je vrijeme da se krene u realizaciju, 
odnosno u stavljanje svih zdravstvenih ustanova, odnosno svih ustanova, ne samo 
zdravstvenih, nego svih ustanova, u jedan normalan slijed, odnosno u jedan normalan pravni 
osnov. Da ovdje bez ikakvog razloga, znači tražeći samo da se jednom za svagda KCUS i sve 
ustanove koje nemaju riješen pravni status jednom riješe i da se ti ljudi koji rade u tim 
ustanovama ne dovedu u poziciju i situaciju da sutra dođu kao što je sada Muzej BIH gdje 
imate zatvorena vrata, upravo je ovako odvajanjem, i upravo prebacivanjem nekih, idući 
linijom manjeg otpora, i prebacivanjem obaveza za neku narednu skupštinu, za neku narednu 
Vladu, za neko naredno Ministarstvo, nekog narednog ministra, došli smo u situaciju da od 92 
do danas a to je 21 godinu imamo vakum kada je u pitanju pravni status. Funkcionisanje kao 
funkcionisanje, ja potpuno razumijem, ja da sam isto tako na pozicijama koje odlučuju i koje 
upisuju ja bih isto tako napravio, napravio bih jednu ogradu na pet stranica i tražio da se 
faktički KC odnosno sadašnji direktor upišu u sam registar. Zašto? Zato da se ne dovede u 
pitanje KC. Ako je i ova današnja polemika i svaka buduća polemika idu u pravcu da se status 
svih zdravstvenih ustanova pa i KC riješi, ja je apsolutno podržavam. Da to nema nikakve 
političke pozadine niti bilo čega drugog govori zahtjev iz sindikata, iz 2012 godine. Zatim 
imate S. List Kanton Sarajevo od 28.maja 2008 godine koji decidno govori o ovoj 
problematici. Pogledajte ga pa ćete vidjeti šta piše u njemu. U njemu decidno stoji da su svi 
preuzeli i da su svi odgovorili svojim obavezama, jedino Federalna Vlada, odnosno Federalni 
parlament znači iz 2008 godine nije niti raspravljao o statusu KC. Zašto nije raspravljao, ja 
znam, a mislim da znate i vi. Ne postoji nikakav odnos prema instituciji koja je jedan od 
stubova države BIH. KC jeste i treba da ostane stub BIH i svako urušavanje bez obzira na to 
što je neko spočitava da je urušavanje kasneći plaća jedan, dva, tri dana. Ne, ne... urušavanje 
je isključivo i samo ne pokretanje regulisanja pravne procedure pravnog statusa KC. To je 
osnovni razlog i osnovni motiv i svih aktivnosti koje je imala ova Vlada i ovo ministarstvo. 
Znači, mi smo tražili  tražimo i danas da se status KC dovede, pa nema veze kakav je, da bi ti 
ljudi koji rade gore, da bi ti ljudi koji žive od KC direktno i indirektno znali na čemu su, a ne 
da sutra dožive sudbinu, evo spomenuo sam na žalost Muzej BIH, a mogu spomenuti stotine 
firmi koje su predmet nekih sukcesija koje su predmet podjele imovine, koji su predmet svih 
ostalih aktivnosti koje se vode u BIH. I to je osnovni razlog i jedini razlog zašto je sva ova 
polemika pokrenuta. Meni bi bilo drago da napokon i poslije ove Skupštine, vi uvaženi 
poslanici, kao zastupnici kapitala Kanton Sarajevo, a on je rekao 2 milijarde, plus sigurno još 
milijardu prije 92 godine da s njom raspolažete i da tu imovinu itekako pažljivo dovedete pod 
okrilje ovog Kantona. To je osnovni motiv i ja još jednom evo ako ima neko dodatno pitanje 
bih vam odgovorio ali vjerujte mi da namjera bez obzira na bilo kakvo politiziranje ili bilo 
kakvih stvari, pa čak i blaćenja pojedinaca ovdje nema nikakvog razloga, mislim možemo do 
sutra govoriti ali ja ću i dalje insistirati da se taj KC odnosno sve zdravstvene ustanove koje 
su u vakumu dovedu u pravni okvir. Apsolutno. 
 
Predsjedavajuća: 
Hvala vam ministre, ali nemojte još otići. Koliko ja znam i govorimo o dopuni izmjenama i 
dopunama Statuta ZZO Kanton Sarajevo, i kolega Rađo vas je pitao o meritumu onoga što 
nam danas predlažete, a to su stvarne izmjene i dopune i ingerencije direktora i predsjednika 
UO.  Onda ćemo vam se zaista zahvaliti. 
 
Ministar Eldan Lokmić: 



 

Ma mislim da nije, ja sam pažljivo slušao poslanike i pitanje je bilo postavljeno za KC. Evo ja 
mogu se i za ovu tačku dnevnog reda. ne radi se o predsjedniku i potpredsjedniku UO, nego 
se radi o direktoru i zamjeniku direktora ZZO Kanton Sarajevo i to je vrlo poznata materija 
zato što je ovaj saziv Skupštine upravo u jednom trenutku kada je to trebalo da se napravi, da 
se proširi sa još jednim čovjekom u Zavodu, stavljajući mjesno zamjenika koje ne postoji ni u 
jednoj ustanovi, da ne govorim samo u zdravstvenoj, ne postoji niti u jednoj ustanovi, niti u 
jednom preduzeću, niti u jednom Ministarstvu, zamjeničko mjesto, postoje pomoćnici. Ovdje 
je isključivo napravljena jedna varijanta koja je stavljena dodatno da se neću reći izmisli, 
doda mjesto zamjenika direktora ZZO Kanton Sarajevo. Sama ta uvažena poslanica 
Segmendina Srna je govorila o rastrošnosti kada je u pitanju uprava na prošlom finansijskom i 
shodno tome moram vam reći da ovo mjesto znači zamjenika direktora godišnje košta Zavod 
oko 100.000 maraka. Njegova funkcija apsolutno niti je definisana bilo čime, niti postoji 
apsolutno niti jedno uporište da to mjesto postoji, niti čovjek koji je na tom mjestu može raditi 
bilo šta. Bez obzira kakav je pomoćnik, da , ali zamjenik, sama formulacija sem finansiranja i 
sem mirenja nekih unutarnjih odnosa koji su tada bili svog opravdanja nije imalo ni tada kada 
je donošena, i osnovni razlog za ukidanje zamjeničkog mjesta, stavljeno na pomoćničko 
mjesto je taj koji nije definisano niti njegova funkcija niti je definisano bilo šta, sem 
prinadležnosti koje to mjesto samo po sebi nosi.  
 
Predsjedavajuća: 
Hvala vam lijepo ministre. Ja zaista nisam insinuirala kada budete vidjeli stenogram vidjet 
ćete da se cijeli prvi dio obraćanja gdina Rađe odnosio upravo na ono što je tačka našeg 
dnevnog reda. To nisam vas ja htjela prozvati samovoljno ja na to nemam pravo u ime bilo 
kog poslanika. Ali hajte neka ministar uvaženi sjedne, ko god hoće neka pita, pa će nas 
ministar. Nemam ja ništa protiv pitanje gospodin Esed Radeljaš. 
 
Poslanik Esed Radeljaš: 
Uvaženo predsjedništvo, kolegice i kolege, dragi gosti, građani televizije, premijeru, ministri, 
sve vas srdačno selamim i pozdravljam, ja ću konkretno ministra samo da pitam par pitanja i 
želim da mi usmeno odgovori ovdje pred ovom skupštinom. Znači ja ću pročitati ovo o čemu 
su kolege Nabili Rađo pitali i to, koliko je do sada uloženo kapitalnog ulaganja u KC, od 2007 
do 2012 godine. Ukupno 115,383, 234 po raznim osnovama, Pedijatrijska, Klinika za 
ginekologiju, itd. To je od 2007 do 2012. prvo pitanje je pitao gdje su ovolike pare da znaju 
građani ovog Kantona. 
Drugo pitanje, kao što sam i rekao što su bili, plata je podijeljena, na ime čega su govorili da 
plata nije bila, da je ne da UO, data i podijeljeno je i ono što sam rekao po 200 KM svima 
osim gospode iz KC, što je podijelila po 150 KM. Ja sada pitam ko je taj i ko je imao pravo da 
uskrati 50 KM za 3600 ili 3700 zaposlenih u KC, znam kakav čeka odgovor. Da je gospodin 
Gavrankapetnović naprimao radnika i da ne mogu svi da dobiju to, ali to mene ne zanima. Ni 
Gavrankapetanović ni Damir Aganović ovi kada pitaš, ovaj kaže 400, ovaj sada 164. to neka 
oni i organi ispituju jel to tako. Ja pitam ministra čije je pravo da obustavi po 50 KM da ne 
dobiju svi radnici. Toliko za ovaj put. 
 
Poslanik Mujo Hošić – poslovnička intervencija: 
Ja pozdravljam sve prisutne. Gđo predsjedavajuća ovo je treći put da ne završavamo 
skupštinu i treći put u devet se dolazi i svaki put imamo tačke koje nemaju veze sa dnevnim 
redom. Ja vas molim tačka dnevnoga reda, pročitajte šta piše, o KC možemo i o zdravstvu 
zakazati tematsku konferenciju, neće niko urušiti KC, ja sam rekao branit ću ga i ja, ali tačka 
dnevnog reda je izmjena i dopuna statuta ZZO. I dajte da se vratimo da napokon završimo 
treći put ovu sjednicu. 



 

 
Predsjedavajuća: 
Hvala vam na podršci, prije nekoliko sekundi sam ja to upravo pročitala, ali očito je da. 
Uvaženi premijeru izvolite. 
 
 
 
Premijer Suad Zeljković: 
Dobro jutro želim svima, uvaženo predsjedništvo, gospođo predsjedavajuća, 
dopredsjedavajući, uvaženi poslanici, građani Kantona, ja sam prije svega htio da vas 
zamolim, dakle ove sedmice imamo najavljen susret između federalnog premijera, federalnog 
ministra, kantonalne Vlade, dakle izvršne vlasti po pitanju KC i ostalih pitanja koja jesu u 
vertikali i tu će se sigurno razgovarati o nekim stvarima gdje ćemo pokušati da ono što je 
nesporno riješimo da ne bude tema i na Skupštini Kantona itd. U kontekstu ovoga što ej 
uvaženi poslanik Mujo Hošić rekao mislim da sada u ovom momentu nema potrebe da se 
priča širi na ovakav način. Ima potrebe za nju ali ne ovdje i ne sada na ovakav način dok ne 
pokušamo stvari koje jesu jasne, koje jesu i pravno i ekonomski riješiti pa onda ćemo vidjeti 
šta ostaje za diskusiju. Šta ostaje kao sporno, šta ostaje diskutabilno, pa o tome ćemo se 
vjerovatno svi sa svojih pozicija odrediti. Mislim da bi bilo jako dobro, svrsishodno i 
racionalno da u ovom momentu se odredimo tačno prema onome što, naravno to  nije moje, 
ali evo sugerišem, zbog ove najave i ovih razgovora koje sam ja u međuvremenu imao da će 
se neke stvari sigurno staviti na sto i pokušati doći do određenih rješenja. Mislim da je to u 
ovom momentu jedna od varijanti koja dovodi u jedno laminarno stanje, tj normalno stanje 
kada možemo donositi racionalne i dobre odluke pa vas zato molim u ime Vlade Kantona da 
imate malo strpljenja, da imate malo povjerenja i zajedno sa nama da ćemo neke od stvari 
koje jesu vezane za ovu tematiku rješavati u narednim danima. Hvala vam lijepo. 
 
Predsjedavajuća: 
Najljepša vam hvala na informaciji. Ja se nadam da su prihvatili poslanici ovu sugestiju. 
Vraćamo se u našim diskusijama na tačku 17, na saglasnost na izmjene i dopune statuta ZZO. 
 
Poslanik Naser Nabil: 
Hvala gđo predsjedavajuća, uvažni dopredsjedavajući uvaženi sekretaru, premijeru ministri, 
kolegice i kolege, gosti i građani Kanton Sarajevo. Ja ću naravno, moja diskusija biti 
fokusirana na tačku dnevnog reda, ali i s obzirom da je uvaženi ministar Lokmić i uvaženi 
premijer iznijeli određene stavove želim sada otvoreno reče da sam prije nekih šest, sedam 
dana u neformalnom razgovoru sa menadžmentom KCUS predložio da se otvori dijalog i da 
se razgovara i naznačio upravo tu varijantu. Premijer, Lokmić ministar uvaženi za zdravstvo, 
federalni premijer i federalni ministra zdravstva, uključujući i direktora ZZO jer nama svima 
je stalo do KC, međutim ono što je jako važno, što ja 30 mjeseci ovdje govorim, postoje dva 
segmenta o kojima treba razgovarati. Jedan je možda više za Tužilaštvo, a to je katastrofalno 
poslovanje KC u posljednjih 12 godina i dug od 56 miliona. I šta se dešavalo unutar tog 
perioda? A drugo, osnivačka prava i finansiranje KC, i nezakonita kapitalna ulaganja. To su 
segmenti. To su potpuno dvije različite priče. A priča da je to plate, nisu plate, nije to to. Mi 
ne trebamo se zavaravati da zapravo status i stanje u kojem se nalazi KC je zapravo rezultat 
lošeg menadžmenta koji je loše radio posljednje vrijeme. Ali o tom po tom. Vezano za 
izmjene i dopune Statuta ZZO Kanton Sarajevo. Vrlo jasno je da ne postoji nigdje zamjenik 
direktora, to je Vlada u prethodnom sazivu je to uradila. Ja sam bio tada protiv te izmjene, čak 
sam bio protiv da se direktor Zavoda može biti i doktor medicine, sa određenim poznavanjem, 
ne znam ekonomskih nauka a to nije ni definirano. Šta se podrazumijeva pod time? I dalje ću 



 

tražiti i insistirati šta se to podrazumijeva da može biti i doktor medicine uz određena 
poznavanja ekonomska to je širok pojam, jel to MBA, jel to doktorat iz ekonomskih nauka? 
Oprostite o čemu mi pričamo. Ako će sutra ljekar sjesti za direktora zavoda onda valjda bi taj 
ljekar trebao poznavati i određene druge nauke a precizirati šta je. Vezano za ja ću reći 
otvoreno za politiku koju je vodio gospodin Đapo u posljednjih 15 godina kao direktora 
zavoda i sada kao zamjenika, zaista je poražavajuća. Ja sam to rekao ovdje na Skupštini i 
dalje stoji pred tom izjavom. I prema tome ne vidim mjesta da to bilo ko ko je loše politiku 
provodio unutar Kantona i ja sam mu rekao da je preuzeo ovlasti i Vlade i Kanton Sarajevo, i 
ovlasti ministra zdravstva,a ko se sjećate ovdje 2011. da zaista nije imao mjesta u tome. I bez 
obzira ko želi da radi unutar zavoda ne smije trošiti javni novac za svoja lična putovanja, 
oprostite, niti za svoje nekakva turističke da tako kažem avanture, desno i lijevo itd. Tako da 
u globalu gledano, ove izmjene i dopune statuta, ukoliko, ja sada podvlačim, je u interesu 
građana da se štedi novac , da se sačuva taj novac i da ide tamo gdje mu je mjesto da se troši, 
apsolutno se slažem s tim. Dakle, ne smijemo mi uvijek mijenjati sisteme da bi prilagodili 
sisteme pojedincima. Zapravo, pojedinci su dužni da se prilagode sistemu i mi moramo 
jednom za sva vremena, ja se slažem sa izlaganjem kolege Hošića da imamo tematsku 
sjednicu na kojoj bi raspravljali zaista o zdravstvu općenito. Unutar Kantona. Vi znate 
gospođa predsjedavajuća da je Odluka o preuzimanju vlasničkih struktura da smo mi već 
uradili za više od dvanaest institucija do augusta je bio rok 2012 godine, ostao je KC kojeg na 
žalost nismo uradili i ostao kao predsjedavajući Komisije zdravstva sada govorim i ostao 
Zavod za alkoholizam i druge toksikomanije jer ima unutar predviđeno da je Zavod ne samo 
zdravstvena nego i socijalna ustanova. I to još nismo meni se čini do dan danas usaglasili. I to 
trebamo usaglasiti. Dakle, nije samo KC. U skladu s tim, zaista iz najboljih namjera da KCUS 
sa sadašnjim vodstvom, nemojte misliti da mi imamo išta protiv, naprotiv to su moje uvažene 
kolege, profesori priznati i priznati stručnjaci, da bude referentni centar na nivou BIH. I ako 
trebamo dati umjesto 106 miliona koje je predviđeno za ovu godinu za finansiranje KC ako 
trebamo dati 150 ja se slažem al da znamo šta je to naše, odnosno koliko je to vlasnička 
struktura ovog Kantona. Oprostite ne prihvatljivo je za mene da Federacija finansira KC u 
Mostaru u Tuzli itd a maćehinski se ponaša prema KCUS. Ne prihvatljivo je da i dalje u UO 
sjede ljudi iz drugih Kantona koje u vrlo malom procentu sudjeluju u finansiranju KC, a da 
sve se na kraju krajeva pada na teret ovog Kantona i građana ovog Kantona, a da mi nemamo 
barem adekvatan glas unutar te institucije. Naprotiv, mi moramo domaćinski se ponašati 
prema onome što je naše. Ono što je naše vlasništvo a KC je i tako. Bilo bi nefer prema KC da 
mi ne preuzmemo osnivačka prava jer to ne bi bilo ni domaćinski jer je ova Skupština 
zadužena za sve što je vlasništvo Kantona da se brinemo. Isto tako i za Gras i za obrazovanje. 
I za VIK i za sve važne segmente koji se tiču života građana ovog Kantona. Toliko s moje 
strane. Hvala vam lijepo. 
 
Poslanik Zaim Backović: 
Hvala vam gđo predsjedavajuća što ste mi dali riječ. Cijenjene kolege, dame i gospodo, 
gospodo iz Vlade, cijenjeni ministre, imam dojam kao da vrlo često govorim u prazno za 
ovom govornicom. Taj dojam se stiče zbog više razloga. Nije samo KC institucija o kojoj mi 
trebamo ovdje na ovaj način da razgovaramo. Konsultujući ono što je nekada radio Grad i 
Skupština Grada Sarajeva, došao sam do podataka da je jedan od fakulteta iz zdravstva 
izgrađen samodoprinosom građana Sarajeva i u okviru njega Klinika. To je Stomatološki 
fakultet i Stomatološka klinika. Znači oni su izgrađeni sredstvima građana Sarajeva, novcem 
iz džepova građana Sarajeva. Ne mogu da razumijem da na ono što sam radio i govorio za 
ovom govornicom niko nije reagovao. Pa ni ZZO pa ni vi ministre. Možda i jeste ali mi to ne 
znamo. Podaci kojima ja raspolažem su sljedeći. Fakultet je u okviru Univerziteta, a klinikom 
upravlja Federacija. Kako je to moguće a finansiran je iz sredstava ZZO? Znači izgrađen je 



 

sredstvima građana Sarajeva, date su pare iz džepova građana Sarajeva, sva oprema unutra je 
kupljena sredstvima građana Sarajeva i da se izdvoji srce tog fakulteta i da upravlja srcem 
neko drugi a vi finansirate kompletan rad. Nastavno naučnog osoblja, pomoćnog osoblja , 
kupnju materijala ali sa tim upravlja neko drugi. Tražim da mi odgovorite jer i to je u okviru 
sve ove diskusije o kojoj govorimo. Gospodine Nabil to ste zaboravili. To je vrlo značajan 
segment. Također vas pitam u portfoliju ukupnom šta je sa KC na Betaniji, čije je on 
vlasništvo. Kompletno je ono otkupljeno, znači ugrunčeno, izgrađen onaj dio koji je izgrađen 
sredstvima građana Sarajeva. Je li to u sastavu KC, kome ono pripada ono zdanje tamo 
sablasno? Ukupna izdvajanja su puno veća gdin Nabil nego što to tu piše. Daleko, daleko 
veća. Znači imamo direktna a imamo i indirektna. Ko i kako se u ime naše zadužuje i onda 
nam prebacuje da mi moramo odnosno građani Sarajeva snositi posljedice zaduživanja. U čije 
pravo? Kojim pravo, u čije ime. Mnoga su tamo pitanja otvorena da bi se moglo doći do 
realnog rješenja. Mi tamo zaboravljamo jeste osnivač Skupština Grada Sarajeva i Republika 
BIH. Kažem osnivači u smislu preuzimanja obaveza jer je taj centar osnovan u doba 
Austrougarske. Ona zemlja je otkupljena u doba Austrougarske. Molim vas dozvolite mi, 
imam razlog zašto govorim. A onda isključivo sredstvima samodoprinosa ponovo građana 
Sarajeva pa se taj kapital, ko kad je bila takva država, znate sve je državno, nije se vodilo o 
tome računa izgrađena Klinika za ortopediju nova, koja je sredstvima građana Sarajeva, 
izgrađena III Interna klinika, sredstvima građana Sarajeva. Gospodin Brigić tamo sjedi, on 
ovo zna. Znate da smo izdvajali pare za izgradnju. Da ne nabrajam te klinike, te vas molim da 
pri ovim razgovorima imate ovo u vidu i tamo nije 50-50 nego je tamo u ukupnom kapitalu 
vjerovatno. Znači dajte da mi vidimo gdje se nalazimo i gdje mi to, jel u taj bezdan treba 
vječito da građani Sarajeva izdvajaju sredstva. Neophodno cjelovito kvaliteno i bezdilemno 
stručno zdravstvo za građane Sarajeva. Ali jamu bez dna je nemoguće isfinansirati. Hvala. 
 
Poslanik Besim Mehmedić - poslovnička intervencija: 
Ovo je prvi put što neću da ustanem iz protesta. Kolege prije su objasnile o čemu mi sada 
treba da donesemo odluku. Ja zaista ne razumijem i neću da razumijem demokratiju na ovaj 
način. Mi koji sjedimo ovdje popunjavamo mjesta, ali već ako ih popunjavamo, onda s 
pravima i obavezama. Ja ne molim kolege, nego tražim po Poslovniku da ostane u okviru 
onoga što treba da diskutujemo. Premijer je izašao, jel mi slušamo ljude ovdje i objasnio da 
pitanje o kojem se sada raspravlja ostavljeno za nešto drugo, namjerno pričam ovoliko, pa 
mogu još pola sata pričati o ovome. Kolegice i kolege vratite se u okviru onoga što treba da 
uradimo. Imat ćemo još jednu nastavak naredne sjednice ako ovako nastavimo. Ja ću iz svojih 
prava i obaveza neko ko neću da priznam da ne znam šta je u zdravstvu, početi sada da 
diskutujem i tražiti poslovničke intervencije, replike i to možemo do večeras. Jel nam to cilj? 
Molim vas vratite se u okvire. I gđo predsjedavajuća, upozorite nas, uradite ono, ne samo 
upozorenjem, nego i funkcijom, dajte da završimo tačku koja je ovdje jasna i glasna. Mi 
raspravljamo u statutu ZZO i ništa više. 
 
Poslanik Mujo Hošić – poslovnička intervencija: 
Gđo predsjedavajuća isključivo je do vas, ja molim da prekinete jer ovo me podsjeća na 
farmu. 
 
Predsjedavajuća: 
Ne znam šta je sadržaj farme. Ali hajte zaista, vi vrlo dobro znate da neke od naših kolega 
možemo uputiti, a neke ne možemo da se vrate na tačku dnevnog reda. 
 
Poslanik Adnan Solaković: 



 

Hvala lijepo. Slažem se sa prethodnim kolegama , čak šta više ne slažem se s nekim iz svog 
kluba, no međutim zašto se ne slažem. Počeli smo govoriti ovdje gospodo o ciframa koji 
obični narod uopšte ne razumije. Ja ću biti jako kratak, ja se izvinjavam svojim prethodnim 
kolegama što su intervenisali, pa moram o ciframa o vlasništvu. Činjenica je da je ipak narod 
još uvijek bolestan i nema mogućnosti da se liječi. Ja se izvinjavam još jednom. 
 
 
Poslanik Enes Zeković: 
Hvala. Pošto se prvi put javljam, gđo predsjedavajuća, dopredsjedavajući, premijeru, članovi 
Vlade, koleginice i kolege zastupnici, dragi gosti, građani Kanton Sarajevo, želim vam dobar 
dan. Tačka dnevnog reda, odluka o izmjenama i dopunama Statuta ZZO, i predložena izmjena 
samo u smislu ukidanja pozicije zamjenika direktora te ustanove. Ja kao zastupnik dajem 
podršku takvoj inicijativi i podržat ću ovu izmjenu tj ukidanje pozicije zamjenika direktora. I 
resornom ministru želim da kažem da je on dužan prema zakonu da štiti interese ove kuće, 
Skupština Kantona Sarajevo i da sve uradi u ime građana Kanton Sarajevo i Skupština 
Kantona Sarajevo tj da zaštiti svu onu imovinu čiji smo mi vlasnici. Hvala puno. 
 
Predsjedavajuća: 
Hvala lijepo. Evo ja nemam više prijavljenih. Ako mi dozvolite zaključiti ću raspravu. Gđo 
Segmedina evo samo prije nego što dobijete riječ. Danas neću prozivati poslanike koji sjede u 
hodniku. Molim šefove klubova da o tome vode računa. Kada se približava vrijeme glasanja 
da prozovu svoje kolege koji skupštinu provode u hodniku a ne ovdje. 
 
Poslanik Segmendina Srna: 
Zahvaljujem uvažena predsjedavajuća, dopredsjedavajući, pozdravljam sve prisutne. Pa evo 
naravno,s vi bi rado raspravljali o KCUS no ostavit ćemo to s pravom za neku drugu priliku. 
Pred nama je kako smo i rekli razmatranje Statuta ZZO Kanton Sarajevo kojim se evo kako 
smo čuli vrši usklađivanje sa odredbama Zakona o zdravstvenom osiguranju ali i vrši 
racionalizacija radnih mjesta kao i organa u Zavodu. Ja zapravo imam jednu malu nejasnoću. 
Pitala bih kakva je to racionalizacija rada Zavoda kada se Finansijskim planom to je 
spomenuo i ministar Lokmić, na šta sam se ja i referirala kod usvajanja Finansijskog plana 
Zavoda za 2013 godinu predviđa upošljavanje novih uposlenika u administraciji, što u masi 
sredstava iznosi 4.995.000 KM, i znatno je više u odnosu na 2012. dakle u vremenu, dužna 
sam ovo nekako reći, da u vremenu kada smo suočeni sa problemima ozbiljnog deficita i kada 
imamo problema i sa dnevnom likvidnošću predviđeno je zapravo novo upošljavanje 
adminsitrativnog kadra ZZO, koje znači ne stvara zdravstvenu uslugu već istu samo servisira i 
finansira. Na drugoj strani drugim zdravstvenim ustanovama na području Kanton Sarajevo 
koji proizvode tu zdravstvenu uslugu onemogućeno je upošljavanje novog zdravstvenog kadra 
bez prethodne saglasnosti Ministarstva zdravstva Kanton Sarajevo i ZZO. Ja bih imala jedan 
prijedlog konkretno u odnosu na dopune Statuta koje se odnose na ovlaštenja predsjednika 
UO ZZO da potpisuje sve akte koji se tiču direktorovog radno pravnog statusa. Rekla bih da 
je isto logično jer je UO ZZO poslodavac direktoru. Međutim, predlažem da se doda, tekst „a 
uz prethodno odobrenje UO ZZO Kanton Sarajevo“. Ovo iz razloga jer predsjednik UO ne 
može potpisati niti jedan akt, pa ni akt kojim se regulira radno pravni status direktora, kao što 
je ugovor o radu, aneksi ugovora, putni nalozi, godišnji odmori, plaćena odsustva i neplaćena 
odsustva itd.. bez prethodnog odobrenja UO ZZO. Pošto znam da smo svi nestrpljivi da 
pređemo na ovu urgentnu tačku, odnosno na hitnu sjednicu o Grasu, htjela sam samo ovako 
kratko dati svoj doprinos raspravi o izmjenama Statuta ZZO Kanton Sarajevo. 
 
Predsjedavajuća: 



 

Hvala kolegici Segmedini. Ja moram samo reći. Gospodine Radeljašu, upratila sam, ja moram 
samo reći naša tačka glasi Saglasnost, a ne razmatranje u smislu intervencija. Pa sam ja 
shvatila vašu sugestiju prema Vladi da kada bude ponovo intervenisala prema tekstu Statuta 
da eventualno uzme i vašu sugestiju u obzir. 
 
 
 
Poslanik Esed Radeljaš: 
Pa ja samo želim da odgovorim kolegici Segmedini. Ja sam samo predsjednik UO i jedinka 
među ostalima. Znači nije moja odluka da se to donosi, nego sam ovlašten od UO. Postoji 
zaključak, od 9 članova UO ovlastili su me da kontrolišem direktora, odnosno potpisujem sve 
njegove akte, odlazi – dolazi, itd i to nije uradio Esed Radeljaša, nego UO. S druge strane ima 
prostor, to ministar bolje zna kod vatrogasaca služba gdje prazna i nije odjeljenje popunjeno, 
10 uposlenih. I to je razlika. Tih 10 uposlenih će raditi za dobrobit građana i za Zavod a ne da 
zamjenik uzima 7.000 bruto platu i da sjedi kao zamjenik. Eto toliko. 
 
Predsjedavajuća: 
Hvala gospodine Radeljaš. Zaključujem raspravu i molim poslanike da pristupe izjašnjavanju. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O IZMJENAMA I DOPUNAMA STATUTA ZAVODA ZDRAVSTVENOG 
OSIGURANJA KANTONA SARAJEVO 
 
Od ukupno 30 prisutnih, 29 je pristupilo glasanju. Od toga je glasalo 20, 3 su suzdržana, 
6 protiv. 
 
KONSTATUJEM DA JE SKUPŠTINA DONIJELA ODLUKU O IZMJENAMA I 
DOPUNAMA STATUTA ZAVODA ZDRAVSTVENOG OSIGURANJA KANTONA 
SARAJEVO.  
 
 
Ja vas podsjećam da smo zamoljeni da sada razmatramo zbog obaveza uvaženog ministra za 
kulturu i sport koje su davno ranije predviđene tačku 20 i vi ste na to pristali. 
 
 
 
AD – 20. 
 
PRIJEDLOG PROGRAMA OBILJEŽAVANJA DANA KANTONA SARAJEVO OD 
02.05. DO 09.05.2013. GODINE 
 
Prijedlog ove Odluke ste dobili uz poziv za sjednicu. 
 
Pošto ovo radi Vlada u saradnji sa tri Komisije i sa tri ministarstva, ja ne znam ko će u ime 
Vlade, ako ima potrebu da obrazloži ovaj prijedlog i da uvodne napomene. U redu, onda ja 
otvaram prostor da poslanici pitaju, da se predstavnici ovih komisija uključenih u o+izradu 
ovog programa jave. Izvolite, ako mislite da treba. 
 
Poslanik Dževad Rađo: 



 

Hvala vam. Pa ja bih htio sam da konstatujem da plan koji je sačinjen on je otprilike urađen 
kao i svi ovi prethodni, jednu novinu gdje imamo sinove predsjednika političkih stranaka koji 
su bili djeca i maloljetni u tom periodu polako se uvode u tu problematiku i ja se iskreno 
nadam da će u narednom periodu doći do jednog novog kvaliteta i želim da pohvalim eto 
bivšeg ministra i ove buduće da tu praksu zadrže. Moguće kroz to da će zadržati svoje 
dosadašnje pozicije. 
 
 
Poslanik Edina Papo: 
Dobar dan, uvažena predsjednice, dopredsjedavajući, ministri, ministrice, kolege i kolegice 
gosti. Pa evo ja također želim da izrazim svoje zadovoljstvo što mi već koju godinu 
obilježavamo Dane Kantona i uvijek sam sretna kada su pitanju kulturna dešavanja, evo samo 
čini mi se jedna moja shvatite je pozitivnom primjedbom. Željela bih da u ovih pet dana 
koliko ih imamo još malo više podcrtamo umjetnosti koje su jedine u BIH i u najvećoj 
pozorišnoj kući u BIH, koje se zove NP, da bi iz te kuće trebali imati više programa u 
obilježavaju Kantona jer je NP na budžetu Kanton Sarajevo. Hvala lijepa. 
 
Poslanik Branislav Crnogorac: 
Pozdravljam sve prisutne. Ja sam u proteklih par godina bio kao predsjednik ovog 
Organizacijskog odbora Dana Kantona i mi svi skupa želimo da ti Dani Kantona uistinu budu 
na određeni način veličanstveni, međutim to naprosto nije u suglasju sa budžetom. Dakle 
budžet koji prati proslavu Dana Kantona je minoran i u tom smislu mi nismo imali na onom 
nivou na kome smo željeli proslavu Dana Kantona. A pogotovo je bio nedostatan broj 
premijera u ovim kulturnim javnim ustanovama, naprosto one nisu bile uvrštavane u okviru 
ove proslave. Stoga, dakle pitanje premijeru koliko mi želimo organizirati i na kom nivou 
želimo organizirati Dane Kantona i uistinu nekako mi je promaklo ali znam proteklih godina 
da je budžet bio minoran, evo pitam premijera koliki je Budžet za organizaciju Dana Kantona 
u tekućoj godini. 
 
Poslanik Elmedin Konaković. 
Poštovana predsjedavajuća, dopredsjedavajući, poštovani sekretaru, premijeru ministrice, 
ministri u Vladi Kantona, poštovane kolegice i kolege, cijenjeni gosti, cijenjeni gledaoci 
TVSA, Esselamu alejkum i dobar vam dan. Ja ovaj dokument danas vidim kao jedan mali 
iskorak u odnosu na sve dosadašnje nakon polemike naših kolega koji su po vokaciji ili 
pripadaju branši koja je bliže kulturi. Imali smo niz kritika potpuno opravdanih da smo imali 
jedan onako poprilično jednoličan program koji se uglavnom ponavljao, počev od repriza 
starih filmova do tih sadržaja pozorišnih i drugih izložbenih koji su uglavnom bili u okviru tih 
malih finansijskih kapaciteta ali nisu bili baš nešto i posebno kreativni. Ovog puta ja sam tako 
diskutovao kada smo razgovarali o tome, čini mi se da ipak ima dosta aktuelnijih stvari i 
onoga što je trenutno atraktivno i interesantno u pozorištima, ono što trenutno jesu kvaliteniji 
izložbeni programi, tako da mislim da ovoga puta jesmo napravili malo kvalitetniji dokument. 
Čini mi se da se više ljudi uključilo u kreaciju, predlaganje i eto nadam se da će to biti trend i 
u budućnosti. Naravno mala opaska smatram se odgovornim i oni koji su pravili ovaj 
dokument nemamo ama baš ni jedan sportski program u okviru Dana Kantona i to je greška i 
na obraz nama prije svega koji dolazimo iz te branše, i ovima koji su pravili te dokumente. 
Hvala. 
 
Poslanik Zaim Backović: 
Zahvaljujem se gđo predsjedavajuća. Dani Kanton Sarajevo do sada sam samo bio učesnik 
kao posmatrač ili onaj koji je učesnik nekih dešavanja u tim danima. Sada sam prvi put ušao u 



 

kalendar i pogledao način organizovanja. I onda činjenica je što gospodin Brane Crnogorac 
kaže malim sredstvima, ali dođete do spoznaje koja je nevjerovatna. Naime, izmiješale su se 
ingerencije i nema cjelovitih proslava Dana Kantona. Grad Sarajevo, to su četiri gradske 
opštine u okviru istih datuma, potpuno isti kalendar ima i izdvaja sredstva za te dane. Onda 
Kanton Sarajevo, izdvaja sredstva za te dane. Onda opštine same izdvajaju sredstva za te dane 
i onda svi slave iste datume, ali onda malo različitog sadržaja. To je nešto što nije u redu. 
Naime, nismo mi ovdje na jednom prostoru razdijeljeni po mahalama i slavimo po mahalama. 
Primjer nam je sada 5 i 6 april. Kanton svoje obilježavanje, Grad svoje obilježavanje, i tako 
redom. Ja predlažem gospodine premijeru da nakon što sam imao priliku prvi put da u 
cjelovitosti sagledam ovaj kalendar, a to je predložila komisija u okviru ministarstva koji se 
tim bavi, da se sjedne sa gradskom upravom i sa njihovom i oni imaju svoju komisiju, sa 
opštinskim komisijama i da se ovaj kalendar uskladi i da onda jedinstveno pravimo 
obilježavanja, a ne proslavu. Jer to su dani kada su izginuli naši ljudi, odnosno kada su 
građani Sarajeva trpjeli torturu i mi slavimo, umjesto da obilježavamo. Obilježavanje tih 
dana. Jer to su bile torture. Nezabilježene u povijesti. Zato vas molim da ovaj prijedlog 
prihvatite i da vi sa predsjedništvom naše Skupštine i sa komisijom koja je nadležna za 
obilježavanje dana organizirate susrete sa nadležnima iz gradske uprave i nadležnima iz 
opštinskih uprava, kako bi smo imali jedinstven kalendar obilježavanja značajnih datuma 
vezanih za ovaj Kanton, povlaka grad. Ali ne samo iz perioda Drugog svjetskog rata, ne samo 
iz perioda 92-95, ovaj grad ima jako puno značajnih datuma koje u cijelosti zaboravljamo. 
 
Poslanik Hadžem Hajdarević: 
Pozdravljam sve prisutne kolege zastupnike. Predsjedavajuću Skupštine, gledaoce TVSA. 
Meni cijeli ovaj program izgleda kao jedno redovno otaljavanje posla. Ako se imalo misli 
ozbiljno onda bi se za neku 2014 godinu moralo u septembru pripremiti Dane Kanton 
Sarajevo. Začuđujuće je kako ministar, Vlada, Kanton Sarajevo, nemaju snage da privolele 
one koje redovno plaćaju, kao što su pozorište, kao što su MESS, kao što su sve institucije u 
gradu, u Kanton Sarajevo, da ne pripreme jednostavno određene premijere, da ne pripreme 
određene sadržaje, tako da Dani Kanton Sarajevo budu u punom svome reprezentativnom 
svjetlu, a ne kako se meni čini stalno te isto ponavljanje nekih sadržaja koji su već gledani 
stotinu puta. Šta znači film Bife Titanik, Emira Kusturice, ali šta on znači da bude 
predstavljen u Danima Kanton Sarajevo? Ili šta znači uopće filmovi vezani za bilo kojeg člana 
predsjedništva u smislu koje smo mi gledali, a uz to mnogi su dokumentarno jako loši, i na 
kraju krajeva mnogi filmovi su anti propaganda, nego propaganda sadržaja koji se 
predstavljaju. Čestitam Ministarstvu i Vladi Kantona, što se i ovaj put potrudila da ne bude ni 
jednog jedinog književnog promotivnog sadržaja. Tako što se mene tiče ovo je samo 
otaljavanje posla. Treba tu jako mnogo ozbiljnije pristupiti i na kraju krajeva za 2014 godinu 
pripremiti sve u septembru, a ne na vrat na nos u aprilu. Hvala. 
 
Poslanik Eldar Čomor: 
Uvažena predsjedavajuća, dopredsjedavajući, premijeru i članovi Vlade, kolegice i kolege 
zastupnice i zastupnici, gosti, građani SK, Esselamu alejkum i dobar dan. Program 
obilježavanja dana Kanton Sarajevo je doživio određene izmjene u odnosu na prošlu godinu 
što je veoma pozitivno, ali ne bih želio da ovi programi ostanu mrtvo slovo na papiru. Kada 
govorim na ovakav način, postavljam putanje postavljam pitanje i nama i svima, kome mi 
zapravo ovo pripremamo i za koga pripremamo i šta obilježavamo? Mislim da dosta građana 
Kanton Sarajevo čini mi se da uopće i ne zna da postoje neki Dani Kanton Sarajevo, nisu 
upoznati adekvatno sa programom obilježavanja Dana Kanton Sarajevo, mislim da bi Vlada, 
resorna ministarstva, TV Kanton Sarajevo, trebala činiti što više da građani budu upoznati sa 
programom, kako bi posjećenost ovih programa bila što veća i za neku budućnost, mislim da 



 

bi program obilježavanja ovih Dana trebalo proširiti na cijeli Kanton Sarajevo i naći 
adekvatne prostore na drugim općinama, Ilidži, Ilijašu, Vogošći itd. 
 
Poslanik Elmedin Konaković: 
Hoću da ovoga puta budem malo konkretniji i ovo mi je druga diskusija, neću replicirati, ali 
hoću da kažem nekoliko stvari. Proces izrade ovog dokumenta nam je poznat i ne trebamo se 
ovdje pretvarati da nam nije poznat. Nije Vlada nosilac ni jedini predlagač. Pogotovo to nije 
Ministarstvo kulture i sporta. Ja sam to u uvodu rekao da su kolege, čini mi se Danis Tanović, 
kolega Kojović, kvalitetno kritikovali na prošloj raspravi o ovom dokumentu sve nas zajedno. 
Pa smo ovaj put, ja sam čak na Kolegiju tražio da se svim kolegama zastupnicima pošalje i 
dopis da se obavijeste da je u toku donošenje Programa Dana Kantona, da svi mogu uzeti 
aktivno učešće, da svi možemo predlagati projekte i ja sam rekao šta mislim o svojoj brašni. I 
mislim da sam ovdje prvi krivac što nema ni jedan sportski događaj. Kao što bi i ostale kolege 
u svojoj branši trebale misliti. To ne može biti. Ni kolega Šarić, ni Vlada, ni resorno 
Ministarstvo, mi kroz nekoliko komisija direktno, a imali smo mogućnost da sami predlažemo 
sve što nam na pamet padne da to uobličimo u dokument i da danas na taj način o njemu 
govorimo. I hoću da kažem još nekoliko stvari. Mislim da su ove institucije iz kulture po meni 
u odnosu na ono kako smo mi radili posao, ipak poprilično adekvatno odgovorili ovom 
zahtjevu. Ima nekoliko vrlo kvalitetnih predstava, jedna opereta, ima ovo što trenutno niste 
mogli naći kartu za prikazivanje u SARTR-u, pa su bile liste čekanja, pa ako malo ozbiljnije 
analizirate dokument, institucije iz kulture nimalo loše nisu odgovorile našem zahtjevima. 
Ako je neko podbacio, mi smo pojedinačno podbacili kod prijedloga u donošenju ovog 
dokumenta. Hvala. 
 
Sekretar Abid Kolašinac: 
Prije svega da pozdravim uvažene zastupnice i zastupnike i moram neke stvari ovdje iznijeti 
koje nisu baš pozitivne vezano za zastupnike. Dakle, vi znate da draft programa obilježavanja 
Dana Kantona, prave tri komisije, skupštinske. I ne kompletne, nego oni iz svojih redova 
izaberu jednog ili dva člana koji prave taj draft. Dakle, do vas je bilo, ovo što je maloprije 
gospodin uvaženi zastupnik Elmedin Konaković rekao do zastupnika je bilo šta treba u tom 
programu da stoji. I ovo što je gospodin Hadžem rekao, znači vi ste trebali, ne mislim na vas 
konkretno, ali ova komisija predložiti između ostalog i promociju određenih knjiga itd. Dakle, 
do vas je bilo, taj draft, odnosno program obilježavanja dostavlja se Vladi, Vlada ga 
dopunjuje. Ne može skidati ono što vi predlažete. Dakle, vi ste bili ti i vjerujte da je u tri 
navrata odgađan sastanak te komisije, jer nije bilo kvoruma. Pošto je moj saradnik vodio 
zapisnik na tim komisijama, ja sam na zadnjoj komisiji došao, jedva se skupio kvorum, u 
zadnji trenutak se napravio kakav takav Program obilježavanja Dana Kantona. Taj program je 
dostavljen Vladi, da li je Vlada dopunila, nije, ja ne znam, ali uglavnom svake godine je 
problem vezano do komisije koja se formira iz redova skupštinskih komisija. Toliko i hvala. 
 
Predsjedavajuća: 
Gospodine Nabil, možda će nam prije vaše poslovničke intervencije, sem ako se ne odnosi na 
nešto. Zato što se ministar Šarić javio za riječ. Dobro, samo izvolite, poslovnička intervencija 
gospodin Naser Nabil. 
 
Poslanik Naser Nabil - poslovnička intervencija: 
Ja vas molim uvaženi sekretaru da imenujete koje su to komisije koje su bile zadužene za to. 
Rekli ste samo tri komisije, hoću da znam koje su to komisije, obzirom da u više navrata niste 
imali kvorum. Još jedna stvar a druga stvar što je uvaženi kolega Konaković rekao, ja zaista 
nisam dobio nikakav draft, niti bilo kakav poziv, da sam dobio, itekako bih se uključio. Tako 



 

da prvi put čujem da je bilo dijeljeno poziva odnosno drafta toga. A što je sada ovakav 
program, ja nisam htio uopšte da diskutiram jer smatram da eto, koliko mi možemo uraditi, 
uradili smo, ali pošto se sada odnosi na zastupnike, a obzirom da je to naša dužnost, oprostite 
jer stalna radna tijela smo mi obavezni sudjelovati u dvije radne komisije, pa molim vas 
recite, koje su to komisije koje su bile nazočne za pripreme programa obilježavanja dana 
Kantona. Hvala vam lijepo. 
 
 
Sekretar Abid Kolašinac: 
Dakle, iz tri komisije su delegirani članovi tog radnog tijela. Dakle, iz Komisije za mlade, 
Komisija za boračka pitanja i Komisija za obilježavanje značajnih datuma i ličnosti. Dakle, iz 
te tri Komisije delegirana su po dva ili tri, po dva člana koji su trebali da naprave draft. Dakle, 
ukupno šest članova te Komisije, odnosno tog radnog tijela je pripremalo. A ovo što je 
Elmedin Konaković, uvaženi zastupnik rekao, klubovima je upućen taj dopis da učestvuju, 
nije konkretno svim zastupnicima, nego je na Kolegiju dogovoreno da predsjednici klubova 
dobiju taj akti i da upoznaju članove svojih klubova. 
 
Poslanik Enes Zeković: 
Hvala puno. Ja ću iskoristiti priliku da ponovim ono što sam govorio i prošle godine na 
Skupštini i povodom ove tačke dnevnog reda. Podržat ću i zahvalit ću se ministru za kulturu 
gdinu Ivici Šariću koji je čini mi se ponovo dao najveći doprinos da bi se došlo do 
obilježavanja Dana Kanton Sarajevo. Ali se neću složiti nikada, niti sam se prošle godine 
složio, za sve one koji kažu da je nedovoljan iznos sredstava izdvojen iz budžeta za 
odražavanje ovakvih dana. Ja ću samo postaviti pitanje svima vama ovdje koji ste prisutni i 
svima onima koji na bilo koji način mogu da daju doprinos u obilježavanju Dana Kanton 
Sarajevo, ima li tu igdje ikakvog patriotizma ili bolje rečeno moralnih obaveza prema kantonu 
i prema svemu onome što se dešavalo od 2 do 5 maja? I ja bih zamolio Vladu kao nekoga ko 
ih predvodi, ove dane, da u buduće izdvoji minorna sredstva samo za one osnovne potrebe a 
da vidimo naše institucije koliko su moralne i patriotski orijentasane da ovakve dane 
obilježavamo na jedan dostojan način. Hvala. 
 
 
Poslanik Damir Čardžić: 
Hvala predsjedavajuća. Ja ove ljude koji su godinama stanovnici Sarajeva znaju da sam se ja i 
prije 30 ili 35 godina bavio organizacijom takvih manifestacija. Nisam prije dvije godine i 
prošle godine za obilježavanje Dana Kantona Sarajevo, jednu te istu stvar govorio. Ovo je 
jedna dobronamjerna sugestija. Uvijek ćete imati ljude koji će biti protiv programa koji se 
pripremaju ili će biti za. Uvijek će neko kritikovati iz nekakvih razloga te programe ili će biti 
za. Uvijek će neko naći primjer da se tu nekakva svoja ideološka ili politička opredjeljenja 
propagira ili će neko biti protiv. Ja sugerišem i ovaj puta kao što sam i prošle godine i 
pretprošle najjednostavniji način održavanja takvih manifestacija je sljedeći, sve institucije 
koje se bave kulturom i sportom na nivou SK, a koje su zakačene na budžet, primaju novce, 
samo te datume da otvore svoja vrata i da građani SK, bez ikakve naknade, ako se u tim 
slučajevima naplaćuje naknada, da to stave na raspolaganje građanima besplatno. I to je 
najbolji i najjednostavniji način bez ikakvih komplikacija, da se neko ne nađe u toj prilici da 
politički poentira da bude protiv. Shodno tome, na take neke, praznike, a mi ih zovemo 
praznicima, ili obilježavanje nekakvih datuma, da idu ona obilježja države ili Kantona i 
samim time bi smo riješili problem. Ja mislim da ćemo svake godine imati ovakve rasprave, 
evo kolega Hadžem je rekao da književnici nisu, ljudi od pera, nisu nikako zastupljeni, u tom 
slučaju bi bili zastupljeni. Likovni umjetnici, muzičari, pozorišta bi radila, znači sve što je na 



 

budžetu samo da se vrata otvore, a ne poskupljuje puno para. Ja govorim iz svog sigurno 30 
godina iskustva vezano za organizaciju takvih manifestacija. 
 
Poslanik Branislav Crnogorac: 
Mislim da prije svega JU iz kulture u svojim programima i financijskim planovima trebaju 
imati ovaj datum i na taj način se pripremiti da podrže ovu manifestacija. To s jedne strane, s 
druge strane ono svakako bez entuzijazma nema nikakvih ni rezultata pogotovo u sportu i 
naravno da su posebno u sportu prisutni i temeljem entuzijazma i entuzijasta sport živi, ali 
svakako da ako održavate jednu sportsku utakmicu onda želite da ona bude na nivou, želite da 
to sude kvalificirane sudije itd. Dakle, ne možemo raditi ovakvu manifestaciju bez bilo 
kakvog budžeta, dakle u budžetu moraju biti određena sredstva zacrtana za ovu manifestaciju 
ako želimo da ona raste i da bude reprezentativna kao što to treba da bude, prema tome, pitao 
sam premijera da li u budžetu uopće postoje sredstva za ovu manifestaciju? Ja ih nisam vidio i 
zato bih volio da čujem, to sam i u prethodnom pitanju postavio koliki je budžet za ovu 
manifestaciju. 
 
Predsjedavajuća: 
Hvala lijepo. Nema više prijavljenih. Ja raspravu zaključujem. Uvaženi ministar kulture i 
sporta, gospodin Ivica Šarić mi je maloprije dao znak da hoće da kaže nešto u vezi s ovim. 
Izvolite. 
 
Ministar Ivica Šarić: 
Poštovana predsjedavajuća, dopredsjedavajući, poslanici, ministri, gosti, gledatelji TV 
programa, sve vas pozdravljam. Dosta toga što sam mislio kazati pa i izvod iz zakona koji je 
tumačio sekretar sam mislio da neke stvari iznesem, ali svejedno, trebam nešto napomenuti. 
Da stvarno na žalost mi sve znamo ispolitizirati, pa i ovako jednu manifestaciju koja bi bar 
trebala biti ekstra značajna za Kanton Sarajevo, jer je sam Kanton i organizira. Ako ste 
primijetili na samom početku nije imao ko da izađe da da uvodnu riječ. Mogao sam to uraditi 
kao i prošli puta, ali onda prihvatam kompletnu odgovornost koja je bila i kada nisam izašao 
prvi govoriti na Ministarstvo kulture i sporta, što je i logično, jer samo to Ministarstvo nosi 
određenu cjelinu koju kada kažete manifestacija. Prvo se odnosi na Ministarstvo kulture i 
sporta pa onda dalje. Međutim ja mislim da bi ovaj Zakon  a svaki Zakon  u svojoj primjeni 
osjeti potrebu za promjenama, bi trebao doživjeti određenu promjenu od samog starta datuma. 
Očito je da je agresor htio da na najljepše dane građanima Sarajeva zagorča život pa su to dani 
prvomajski praznika i taj dan obilježavamo. Mi smo to ograničili od 2-9. a to su dani kada 
najmanje Sarajlija ima u Sarajevu. Zašto ih ne može niko kriviti. A ja mislim da bi trebala tu 
nastati jedna promjena, da dani Kantona počinju 2. ali da se ostavi širi period gdje bi mogli 
kvalitetne i dobre programe dati onda kada su Sarajlije u gradu Sarajevu. Druga stvar je vrlo 
važna struka u svemu pa i u ovome. Mi ovdje imamo da komisija daje prijedlog, čuli smo, 
ministarstvima koji su resorni za određene struke. Ja mislim da bi trebao da bude čovjek, a to 
ima i svaka profesionalna javna ustanova, kao što je pozorište, režisera, ima scenografa, ima 
nekoga ko pravi te programe, i da taj bude koji će upratiti tokom godine programe koji se 
rješavaju. Evo sada će ići program rada ustanova kulture. Točno izabrati programe da se dese 
u tom periodu od 2. maja a ne između 2 i 9. tako da bi to stvarno mogla biti jedna fina 
manifestacija na čast onome ko je održava i ko je predložio. Normalno opet je prozvano 
Ministarstvo. Čestitke čak Ministarstvu na odabiru da nema ni jednog književnog ili nešto.. 
Ministarstvo kulture i sporta na zahtjev komisije poslalo svim adresama koje postoje a da se 
bave bilo kakvom djelatnošću iz kulture i sporta da dostave svoje prijedloge. Onda ja mogu da 
kažem da tu postoji nezainteresiranost određenih institucija koji nisu poslali programe da bi 
smo ih mi mogli proslijediti komisiji koja je to sublimirala i dala Vladi da usvoji i predloži 



 

Skupštini. Toliko od mene. Ali i dalje mislim da bi trebali napraviti neke izmjene da stvarno 
ovu manifestaciju imamo onakvu kako ona zaslužuje. Hvala. 
 
Poslanik Naser Nabil: 
Uvaženi ministre, molim vas. S obzirom da je ta praksa slanje obavijesti raznim institucijama 
nikada nije dala konkretne rezultate ja vam predlažem, evo od sada, za sljedeću, sazovite 
sastanak, kontaktirajte lično s ljudima, pozovite ih u jednog Sali, možete i ovdje ih pozvati, pa 
onda otvorite jedan interaktivni dijalog da izađemo sa nekom ljepšom i boljom formom. Jer 
očito samo slanje dopisa, da nema nikakvog efekta niti rezultata. Pa eto ako ćemo izaći, 
barem nešto pametniji sa današnje diskusije, evo ja vama predlažem da ih pozovete na 
sastanak s obzirom da se finansiraju iz ministarstva kulture, dužni su doći i onda predložite i 
izađite sa konkretnim prijedlogom. Hvala vam lijepo. 
 
Poslanik Zaim Backović replika: 
Mome prijatelju. Nabilu. Gospodine Nabil, pošalju oni, ali pošalju i cjenovnike. A oni momci  
i oni ljudi koji su stali da brane ovu zemlju nisu imali cjenovnik. To je istina. I za te dane svi 
gledaju kako će napraviti kojekakve manifestacije, turnire, i naprave dobre cjenovnike. A ti 
momci nisu imali cijenu. Jedina cijena je bila odbrana ovog grada i njihov život. I za odbranu 
ovog grada i njihov život drugi uspostave cijenu i dobro su se na toj cijeni okoristili. Hvala. 
 
 
Ministar Ivica Šarić:pa ja moram ponovo da kažem, ponovo je kazano, ministre uradite to i to, 
pa ovdje fino član 3 zakona treba pogledati i pročitati točno koja komisija navedeno je koje su 
tri komisije. Znači kroz ove tri komisije je najmanje pet ministara. Ali sve to nije skretanje 
pažnje sa ministarstva kulture na druge. Ja kažem da ovdje nije bitan ni novac, ovdje je samo 
bitno malo pažnje, malo htijenja malo obaveze i na kraju profesionalnosti da to sve bude 
onako kako treba da bude. Ništa drugo, i ja mislim da ćemo to napraviti sigurno za sljedeću 
godinu ali morat ćemo napraviti ovdje određene izmjene da se točno zna ko je što i šta treba 
da radi. 
 
Predsjedavajuća: 
Hvala najljepša ministru. Rasprava je zaključena. Ja gledam usput koliko nas ima iako sam 
obećala da neću zvati više poslanike da se vrate iz hodnika ako misle raditi neka sjede ovdje.  
 

MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O POTVRĐIVANJU PROGRAMA OBILJEŽEVANJA DANA KANTONA 
SARAJEVO OD 02. DO 09.05.2013. GODINE; 

Od nas 30, 28 je pristupilo glasanju. Svih 28 su glasali ZA, nije bilo suzdržanih, nije bilo 
protiv. 

KONSTATUJEM DA JE SKUPŠTINA JEDNOGLASNO DONIJELA ODLUKU O 
POTVRĐIVANJU PROGRAMA OBILJEŽEVANJA DANA KANTONA SARAJEVO 
OD 02. DO 09.05.2013. GODINE. 

 

Vraćamo se na realizaciju preostalih tačaka dnevnog reda po njihovom redu. 



 

 

AD – 18. 
 
PRIJEDLOG ODLUKE O USVAJANJU “BILANSA ENERGETSKIH POTREBA 
KANTONA SARAJEVO” ZA 2013. GODINU 
 
Prijedlog odluke ste dobili uz poziv za sjednicu. 
 
Pretpostavljam da će to u ime Predlagača biti ministar privrede gospodin Hrenovica. 
 
Ministar Emir Hrenovica: UVODNO IZLAGANJE 
Predsjedavajuća: 
Hvala uvaženom ministru Hrenovici. Prvi se za riječ javio gospodin Besim Mehmedić. 
 
Poslanik Besim Mehmedić: 
Hvala gđo predsjedavajuća. Neki se ne mogu sjetiti, ali evo ja ću ih podsjetiti ovo je treći put 
da u ovoj skupštinskoj Sali postavljam pitanje Toplovod Kakanj Sarajevo. Treći put 
dobivamo isti materijal. Materijal u kojem stoji odgovori na dileme isplativosti gradnje 
toplovoda. I drugo vezano za gradnju Toplovod Kakanj Sarajevo da će se (nerazumljivo), 
snabdijevanje Kanton Sarajevo toplotnom energijom. Ja molim ministra da ovu alineju i ovaj 
dio 7.5. izbaci jer jednostavno nije više svrsishodno postavljati pitanje. Treću godinu od 2011, 
12  evo i treću 2013 postavljam isto pitanje ima li mogućnost da neko kaže kada će to biti 
gotovo? Jel to za pet godina, za deset, tri mjeseca ili nikada? Prema tome da budemo logični, 
svrsishodni, onda je bolje ovo izbaciti, i ne stavljati u nešto što se zove na davno, davno ako 
bog da. Pogotovo što jednostavno i definitivno hoću da pitam ko piše ove materijale? Ovo je 
copy paste. I ja to razumijem, ali vrijeđa inteligenciju da treći put dobivamo isti materijal. A 
pogotovo stojim na stanovištu i držim da je ovo izuzetno važan projekat. Čak i u njemu 
nonsens je, ali sada mogu samo reći ovo, riješeni imovinsko pravni odnosi, dužina 50 km, 60 
cm cijevi, pa zar je moguće za tri godine da niko ne revidira tu studiju, ili je ovo što ja sada 
postavljam pitanje, definitvno pitanje nečega što se zove gasni lobi? Taj gasni lobi je 20 
godina ovdje, ili 30 godina u Sarajevu. Onda dajte nam odgovor jel neko sprječava da se 
napravi ova revizija iz raznih razloga ili zbog toga što je neko birokratski i administrativno 
nastrojen prema materijalima koje dobivamo ovdje? Ovo nije pitanje nije samo za ministra 
nego za čitavo Ministarstvo. Neću da ga branim i nisam njegov advokat. Ne može da pročita 
sve materijale. I to znam sigurno. Ali ljudi koji rade u Ministarstvu neka nam ne donose više 
materijale u kojima ćemo stalno čitati ono što tri godine čitamo bez i jednog zareza izminjeno. 
2012, 2011 ovakav materijal bio, evo i 2013. prema tome je li 2010, jeste bio sam premijer i 
2010 godine kada sam tražio na Vladi, imaju neke moje kolege ovdje da ono što smo dobili 
kao osnovnu informaciju da to ubrzamo. Pa sam dao jednom rečenicom, pa sam rekao neka to 
bude u roku od godinu dana. Od 2010 do danas je godinu dana je prošlo tri, četvrta godina. 
Prema tome ako pravimo strateške materijale dajte barem da ostanemo u okvirima logike a ne 
u okvirima nekih izmišljenih stvari. Ovo je izmišljena stvar i ja sam protiv toga da ovaj dio 
materijala stoji, odnosno da usvojimo ovo s ovim tačkama 7.5. jer od nje nema nikakve 
koristi. Pogotovo što je itekako važan projekat i ujedno je ono što stalno govorimo. Ja 
razumijem reviziju, zašto? Zato što je to naslonjeno na Kakanj i ono što se proizvodi tamo 
kao toplota. To jeste nauka ali ako je nemoguće da za tri godine neko donese odluku jel to u 
redu ili nije, onda nemojte stavljati ovdje. Prema tome predlažem da ovaj dio toplovod Kakanj 
izbacimo kao nemoguće rješenje, to će biti bolje za nas a ne ovdje stoji da će to nekada biti 
urađeno. Neće nikada biti urađeno. Čekat će 2020. hvala. 



 

 
Poslanik Enes Zeković: 
Ova tačka dnevnog reda definitivno zaslužje puno pažnje. Slažem se s gdinom Mehmedićem 
sa ovim što je rekao. Ako treba podržat ću resornog ministra što je dao u ovom prijedlogu ali 
ga molim, i njega i resorno Ministarstvo, krajnje je vrijeme da se počnemo baviti ovim 
pitanjem na principu da mi odlučujemo i da mi uradimo ono što možemo u interesu Kanton 
Sarajevo. Kako smo čuli iz izlaganja gdina Mehmedića to je nešto što se oslanjamo na FBIH, 
ništa mi kao Kanton Sarajevo nismo učinili za rješavanje problema energetskog napajanja 
Kanton Sarajevo. O čemu govorim? Podaci od prošle godine mislim da se nisu puno 
promijenili. Kanton Sarajevo dnevno troši 301 megavat struje, proizvodi 1. ima li šta više da 
se kaže? Ministre, moramo se baviti po ovom pitanju putem koje generacije. Ministre molim 
vas 150 mega vata struje gubimo dnevno, preko toplana. Putem kongeneracije 150 mega vata 
struje nam dnevno odlazi u havu s jedne strane a s druge strane zagađivače rješavamo. Kanton 
Sarajevo bi riješili zagađivanjem putem kongeneracije. Zašto Kanton Sarajevo ništa ne uradi 
po tom pitanju? Drugih 150 mega vata struje koje nam je potrebno da imamo na 0 je 
spaljivanjem otpada. Putem kongeneracije 150 mega vata struje dnevno dobijamo ili gubimo 
u ovom slučaju zato što nismo u stanju da kupimo mašine koje su izuzetno skupe ali koje daju 
partneri širom svijeta na otplatu na određeni broj godina. Rješavamo onu ekološku bombu 
koju imamo u Kanton Sarajevo. Definitivno ekološku bombu koju imamo, s jedne strane a s 
druge strane ne znam koliko znate dobijamo oko 150 mega vata električne energije dnevno i 
dobijamo određenu količinu plina koja se oslobađa prilikom spaljivanja otpada. I dobijamo 
jedno od gorućih problema kako Kanton Sarajevo tako rješavanje problema države BIH a to 
je uklanjanje medicinskog otpada. Krajnje je vrijeme da SK počne razmišljati na ovakav 
način. Kanton Sarajevo do sada koliko sam ja upoznat kupovao je gas po potrebi. To više ne 
ide. Šta to znači? To znači da je Kanton Sarajevo kupovao u ljetnom periodu po dva tri puta 
skupljoj cijeni nego što ga može nabaviti u nekom vremenskom periodu kada je on dva tri 
puta jeftiniji. Koliko sam ja upoznat bile su okolne zemlje dale na raspolaganje svoje resurse. 
Direktno govorim Mađarska koja je davala besplatno Kanton Sarajevo smještajne kapacitete 
za koliko god hoćemo plina. Zašto ga nismo nikada iskoristili ili da idemo u pravljenje tih 
smještajnih kapaciteta na prostoru Kantona, sasvim svejedno. A i definitivno se Kanton 
Sarajevo mora pozabaviti tim pitanjem. Preferira se solarna energija. Da treba je maksimalno 
iskorištavati ali vam ja postavljam samo jedno pitanje svijet koji se bavi stvaranjem električne 
energije putem solarne energije ima problem šta sa ovim čelijama koje su iskorištene. Ima 
problem. Mi rješavajući ovakav problem i ulazeći u ovakav vid rješavanja naći ćemo se vrlo 
bbrzo i mi na tapeti. Zato vas molim, podržavam sve ono što ste uradili do sada, podržavam 
ono što ste danas dali kao prijedlog, ali vas molim da se što prije sjedne i vi Vlada SK, i da se 
počne baviti kongeneracijom. Obnovljivom energijom s jedne strane gdje dobivamo riješeno 
pitanje energetskog napajanja Kanton Sarajevo a s druge strane rješavanjem ekoloških 
problema koji definitivno pogotovo u vremenu jeseni i zime je katastrofa u Kanton Sarajevo.  
 
Poslanik Nedžad Fazlija: 
Zahvaljujem predsjedavajuća. Pozdravljam sve prisutne kao i gledaoce pored malih ekrana. 
zbog izuzetne važnosti ove tačke mislim da bi dobro bilo da u ime predlagača ovu tačku 
obrazložio neko iz struke ali evo šta ćemo. Ja imam nekih pitanja i diskusija, pa ako može 
ministar da mi odgovori. Prema bilansu Energetskih potreba Kanton Sarajevo za 2012 godinu 
plan nabavke prirodnog gasa iznosio se 152.722.000 kubnih metara, a ostvarena potrošnja za 
2012 godinu iznosi 134.756.210 kubnih metara, što predstavlja razliku od skoro 18 miliona. 
Ova razlika je ogromna za Kanton Sarajevo, s obzirom na činjenicu da se radi o jako skupom 
u uvoznom energentu kao i da ovakvim nerealnim planiranjem može doći do povećanja 
transportnih troškova i troškova na iskorištenju zakupljenih kapaciteta, a samim tim i 



 

povećanja cijene prirodnog gasa. Iz bilansa za 2013 godinu jasno se vidi da se paušalno i 
nerealno planira nabavka gasa, jer je pored pada potrošnje u odnosu a 2012 godine predviđena 
nabavka od 152. 9929.000 kubnih, dok istovremeno imamo trend smanjenja broja potrošača 
jer se prelazi na druga alternativna rješenja zagrijavanja. Postavljam pitanje da li se planiranje 
nabavke prirodnog gasa vrši paušalno bez razmišljanja ili se primjenjuju određene 
metodologije proračuna na bazi priznatih svjetskih i evropskih standarda. Interesantno je da se 
za mjesec septembar 2013 godine planira nabaviti 3.600.000 kubnih metara a za isti mjesec u 
2012 godini ostvarena je potrošnja od 1,9 miliona. Razlika od 1.663.143 kubika je velika, 
imajući u vidu da je cijena 1000 metara kubnih za BIH cca 512 dolara, a u ovom bilansu se ne 
vide klimaktološki i ostali podaci na bazi kojih bi se trebalo vršiti planiranje nabavke gasa. 
Kada ovo preračunamo, za ovu razliku bi trebalo biti plaćeno negdje oko 1.280.000 KM više 
nego što je to potrebno. Na bazi koje metodologije se izračunavaju gubici prirodnog gasa u 
Kanton Sarajevo? Prema ovom dokumentu ti gubici jedno vrijeme imaju trend opadanja pa 
onda naglo porastu. Da li se radi o grešci u proračunu ili nekom problemu u održavanju 
sistema? O mogućnostima unapređenja gasnog sektora date su samo paušalne mjere i planovi 
bez nekih detaljnih analiza i načina na koje bi se te mjere sprovele i da li bi se u konačnici 
ostvario pozitivan efekat. Jako je neozbiljno zagovarati povećanje potrošnje skupog uvoznog 
energenta a ne govoriti o njegovoj efikasnoj upotrebi. Na kraju ovog dokumenta pobrojani su 
mnogi projekti za rješavanje energetske sigurnosti Kanton Sarajevo. Ruku na srce Kanton 
Sarajevo nema baš mnogo uticaja na ove projekte u fazama njihove realizacije. Npr kao što je 
projekat južnog toka. Postavlja se pitanje zašto se nije bavilo planiranjima nekih konkretnih 
kantonalnih projekta za rješavanje energetske sigurnosti. Pošto su kolege prije mene također 
govorile. Hvala. 
 
Poslanik Zaim Backović: 
Hvala vam gđo predsjedavajuća. Energetski bilans ovako mi možemo razmatrati, on je zbir 
statističkih podataka i projeciranih potreba. No u ukupnom razmatranju energetskog bilansa 
treba polaziti od nekih drugih pretpostavki a te druge pretpostavke su da smo mi ti nadležni 
kao zakonodavno tijelo da građanima ovog Kantona obezbijedimo zacrtano. U tome se ogleda 
realnost planiranja nečega što se zove energetski bilans. Kada se polazi sa te tačke onda ne 
mogu da se načudim a da ne spominjete u svom ja ću ga ovdje nazvati više izvještajem nego 
planom, do sada uložena sredstva koja su opet otuđena od ovog Kantona. Ja ih svaki put 
potenciram i ni vaš prethodnik uvaženi prof., evo vidim ni vi ovdje, evo vidim ni vaše službe 
neće da daju šta je s tim. Počet ću od tečnih goriva. Ovaj Kanton je uložio vlastita sredstva u 
rekonstrukciju i obnovu terminala Blažuj. Čiji je on? Ko s njim upravlja? Kolike su 
kantonalne rezerve tekućih goriva u tom terminalu? Znači mi smo dali pare da se on obnovi. 
Kanton Sarajevo. Ta sredstva nisu bila povratna nego sredstva za trajno ulaganje i čak smo 
sve do perioda 92, direktno postavljali direktora. Ja ću vam napomenuti ime zadnjeg 
direktora, Balta Tarik. Šta je dalje s tim bilo? Ko nam ga je uzeo? Ko s tim raspolaže ko je 
tamo sada taj koji lageruje svoje rezerve? To je bilo namijenjeno za tekuće rezerve Kanton 
Sarajevo. Šta je sa LPG sistemom Sarajevo gasa? I tamo su sa firmom iz Luksemburga 
izdvojena sredstva za izgradnju osnovana firma ali ne vidim sistema. Sistema za interventno 
djelovanje u momentima kada dođe do krize u snabdijevanju gasom Kanton Sarajevo. I tamo 
je osnovano, tamo se krenulo, to je krenulo kao investicija. Gdje je to, šta je to, zašto se ne 
spominje u izvještaju? Šta je sa projektom koji je kompletan urađen, studije imate u 
Ministarstvu Crne rijeke? Akumulacije Crne rijeke i elektrane Crna rijeka? Znači ovaj Kanton 
je platio samo za studije 1,7 miliona. Pa onda geološka istraživanja i tako redom da ne 
nabrajam. Ni toga nema u ovom izvještaju. Oni koji se ozbiljno bave energetikom bi trebali u 
najmanju ruku da prate šta se to dešava u sredinama koje se zovu gradovi. Gradovi su gutači 
energije. Gradovi su nekontrolirani potrošači energije. E da bi se to stavilo pod kontrolu 



 

izgleda da smo mi pametniji od pape. Veliki gradovi su prešli na koncesiono davanje ulične 
rasvjete. Led ulična rasvjeta zaživljava u svim velikim sredinama. Sada je to krenuo i Zagreb i 
naši okolni glavni gradovi. Izgleda da jedino Sarajevo nema taj sluh. A plaćanje je razlika u 
cijeni. Što znači onaj ko postavi takve rasvjete, razlike su ogromne u cijenama i onda umjesto 
što se plaća distributeru ta razlika u cijeni shodno ugovoru koji se napravi plaća se onome ko 
je izvršio postavljanje led rasvjete kao gradske rasvjete. To je ogroman gutač, vi to znate. 
Zašto se taj projekat, jer takav projekat ne košta. Takav projekat košta samo  u toliko što ćete 
onom ko je spreman uložiti, znam ja da košta, jer smo mi pokušavali da pravimo, ja se bavim 
energijom. Da se ponudi gradu da se to radi ali nema niko sluha. EU je donijela propis o 
zabrani korištenja klasičnih žarulja kao velikih energetskih potrošača u čitavoj EU, vi znate da 
je to stupilo na snagu. E sada su u ovim zemljama ala BIH, te tvornice koje nemaju kome da 
to daju, pa pročitajte na sijalicama koje kupujete made in Madžarska, made in Rumunija, 
made in Bugarska, te tvornice nemaju gdje, pošto ih u EU ne mogu plasirati, postali smo mi, 
Srbija, Crna Gora, Kosovo, Albanija i zemlje Bliskog Istoka. Bliski Istok će vrlo brzo završiti 
s tim. Ostajemo samo mi kao apsorberi klasične rasvjete. Dajete da pokušamo stimulisanje 
uzimanja štednih kako ih zovu, gdje 7 vati daje efekat 100 vati rasvjete. 15 vati i tako redom. 
Govorim o potrošnji, na taj način mi dobijamo u bilansiranju velike rezerve. Hvala vam. 
Moj uvaženi kolega Besim Mehmedić je spomenuo projekat toplovoda. Toplom vodom je 
nemoguće grijati Sarajevo. Projekat jednak nemoguće. Ja razumijem da bude vrelovod 
visokog pritiska, ili parovod visokog pritiska jer na 60 km ukupni energetski gubici su toliki 
bez obzira na izolacije tako da je tolovod nemoguć. Ja razumijem da se radi na studiji 
vrelovod, da malo pojasnim gdje je temperatura vode pod visokim pritiskom i preko 180 
stepeni. To su bombe u slučaju eksplozija ili pucanja cijevi. Klasične eksplozije. I to velike 
bombe. A i sjedi Zeljković koji to zna. Premijer to dobro poznaje jer je to i njegova struka. 
Tako da je taj projekat u ovoj fazi vjerovatno nešto što je neostvarivo. U ovoj fazi ja govorim. 
Ja sam to pitanje postavio dvojici ministara. Ministarstvu privrede i prostornog uređenja. 
Nerazumno u svim zemljama svijeta se radi uz autoputove kanali za buduće instalacije. Naš 
autoput koji se gradi ne posjeduje kanal u koji bi se moglo instalirati što je nevjerovatno. I 
koliko god ja puta to postavljam niko živ neće da se trzne na to. Da se uz postojeći autoput 
pravi trasa kanala za instalacije sa lijeve i desne strane autoputa. Plin. Ja sam ovdje izašao sa 
prijedlogom da shodno pravu na slobodu trgovine zahtijevamo pravo direktnog uvoza za ovaj 
Kanton. Zato što ovaj Kanton  ja ga moram tako nazivati, radije bih zvao grad Sarajevo, jer 
kada posmatram u cjelini je jedinstven energetski prostor i najveći potrošač plina u BIH. I kao 
takav ima i da ima drugačiju cijenu. Ne on ima posebnu cijenu. On plaća i cijene drugih, plaća 
vještački formirane firme koja se zove BH gas, plaća svog distributera Sarajevo gas, plaća 
uvoznika Energoinvest, plaća Nafta gas, plaća Mol, i tako redom. Zašto nam se ne prezentira 
izvorna ugovorna cijena pa da vidimo ko se sve na koji način kako, nakalemio na cijenu koju 
plaćaju građani ovog Kantona? To neće niko da da. Za to imaju razlozi. Nezabilježeno je da 
onaj ko je distributer i državna firma kaže poslovao sam sa dobiću. Bh gas posluje sa dobiću. 
Neka mi objasni kako? To je samo na cijeni gasa koji plaćaju konzumenti, znači 
nakalemljenoj cijeni koju plaćaju konzumenti. Kada ej u pitanju iskorištavanje resursa za 
proizvodnju. Prof Kulić, Kemal Hanjalić  i alarahmetile prof Lekić davno su napravili studije 
mogućnosti iskorištenja energetskih potencijala. Zašto te studije ne koristimo? I iskorištenje 
vjetra i sekundarnih sirovina odnosno otpada, geo- termalnih voda. Davno napravljane studije, 
zapamtite. I zašto se ne koriste mogućnosti individualne proizvodnje solarnim ćelijama. No to 
je za neku drugu priču. Nadam se da će vam koristi ovo što sam vam govorio. Hvala vam. 
 
Poslanik Naser Nabil: 
Uvaženi ministre, imate više primjedbi nego pohvala vezano za ovo, a to je potpuno 
opravdano. Zapravo, ovo više nije bilans niti je to odluka, to je čisti statistički prikaz šta se 



 

trošilo i šta će se trošiti. Pa ako imate to namjeru, onda taj bilans, piše bilans, ne piše 
statistički prikaz, a to već gledamo tri godine. Ono što želim reći i ono što je jako važno da je 
cijena inače energije na svjetskom tržištu je u stalnom porastu. I najrazvijenije zemlje su već 
prešle na razvijanje perspektive korištenja obnovljivih izvora energije. Dakle, i mini 
hidroelektrana i vjetro elektrana i solarne energije i geotermalne energije i bio mase i bio 
dizela ako hoćete. Šta smo mi uradili od toga na području Kanton Sarajevo? Imamo li mi 
ikakvog projekta barem da stimuliramo razvoj obnovljivih izvora energije? A na žalost 
istovremeno vidim da gubici u električnoj energiji iznose 9%. Što? Zato što su nam trafo 
stanice stare i što su nam instalacije stare. A ne piše kod vas u ovom bilansu zašto je potrošnja 
plina u odnosu na 2011 smanjena za 12%. Zato što građani ne mogu sebi priuštiti a 
istovremeno raste korištenje vrlo lošeg uglja kao čvrsto gorivo i drva. Imate li vi tu ikakvu 
viziju, kako da vratimo, da ljudi koriste više plin nego što koriste ugalj sa sumporom. Vratite 
se pa ćete vidjeti Sarajevo kako izgleda tokom zime i kolika je koncentracija sumpor dioksida 
i drugih toksičnih materija. Ja govorim kao zdravstveni radnik sa ekološkog aspekta. I molim 
vas ko to dozvoljava, evo pitanje za uvaženog ministra Petrovića, ovim tehnički neispravnim 
vozilima da ostavljaju iza sebe takav dim usred ljeta, usred zime, ko im daje tu tehničku 
ispravnost? Hoćemo li ikada više stati tome na kraj? Ja moram da slikam svoje auto, moram 
da ga odnesem na ovo, a onu, oprosite na izrazu, krntiju koja ne košta ni 1.500 KM, pravi više 
štete nego koristi. Jel to u sklopu naše perspektive razvoja? I to ne jedan auto, ne dva? Koliko 
hoćete ih ima. Vezano za gorivo, čitamo u svim sredstvima javnog informiranja, gorivo ne 
ispravno, da ne nabrajam sad koje su to sve pumpe. Pa kada ćemo mi više reći e ova pumpa 
neće više raditi jer nema ispravnog goriva i kada ćemo stati u kraj tom naftnom lobiju koji 
svaku put nama određuje poskupljuje za 40 feninga al kada se pojeftini na svjetskom tržištu 
nas nigdje nema. Samo kada se poskupljuje. I to su mjere. To su realne stvari koje građani 
traže i koje hoće. Ja razumijem zaista u jednu ruku da su mogućnosti ovog Kantona 
ograničene ali istovremeno, vjerujem i znam da imamo i znanje i stručne ljude koji mogu 
itekako koristiti te obnovljive izvore energije radi dobrobiti ovog Kantona. Ja vas molim da u 
sljedećem vašem, ili odluka, ili izvještaju ne znam ni ja kako ćete zvati, da barem imamo 
konkretne mjere a ne zbir i listing nekih želja, šta bi mogli uraditi za energetski sektor za 
električnu energiju, eto trebamo zanavljati te stare transformatore i trafostanice. I? Šta je od 
toga urađeno? Šta je urađeno za gasifikaciju? Šta je urađeno da se više taj ugalj što se nalazi, 
to je otrov, to više nije izvor energije. Ja mislim da će se uvaženi ministar Petrović složiti sa 
mnom. Kada imate 12 ili 14 puta više koncentraciju sumpor dioksida nego što je dozvoljeno, 
pa pobogu čovječe imate li vi uopšte šta to znači uticaj na zdravlje ljudi, a na okoliš, a da ne 
govorim na zemljište i ovo ostalo drugo. Zaista očekujem od vas, od ovog ministarstva da vi 
imate za sljedeći put potpuno nov pristup ovoj problematici i zaista potpun pregled situacija i 
bilansa energetskih potreba ovog Kantona. Hvala vam lijepo. 
 
Predsjedavajuća. 
Hvala lijepo. Ja zaključujem raspravu jer nemam više prijavljenih.  
 
Ministar Emir Hrenovica: 
Prije svega hvala vam na ovoj diskusiji jer da nije bilo diskusije i ja bih se razočarao. Uz 
jednu napomenu, pola ovih diskutanata je diskutovalo o dobroj volji i želji, nisu ni pročitali 
ovaj dokument. Ovo je naime standardiziran proces sa različitim ciframa. To je uobičajen 
energetski bilans. Ali se jedan segment samo pojavljivao zadnjih četiri pet godina gdje se 
može taj, segment poboljšati vezano za energetski bilans. Osnovu sve ove priče i svog ovog 
razgovora o čemu vi govorite je izrada ove studije i ona je predviđena 2013/2014. meni je žao 
da nije ona urađena i prije 10 godina jer je bila neophodna studija potencijalni resursi ali nije 
ni mogla biti urađena. Sada svi imamo filozofiju vjetroelektrane. To su segmenti 90 godina, to 



 

su nove tehnologije gdje ni najuvaženiji profesori nisu nikada ni čuli ni imali kontakt  u svim 
tim segmentima. Ja govorim o onome u šta mi krećemo. Ovo je znači 2012 sve što je rečeno. 
Niti ej bilo vremena, ja jesam stručnjak za razliku gdina Fazlije pa bih ga pozvao da dođe da 
može saslušati, struka je dokument. Ja jesam iz struke sa 37 godina staža, UNIS je veliki 
sistem u kojem je gospodin Backović da je ulazio mogao puno naučiti a ne što je naučio, da 
ne govorim o PTT sistemu i svim sukobljavanjima a kao građanin itekako mi smeta da se pišu 
bilansi a da se ništa ne napreduje vezano za proizvodnju električne energije. Ja da imam 
vikendicu napravio bih mini hidroelektranu. Ali sam ja napomenuo da nam je osnovno 
stanovište ali vam nisam mogao ni obećavati i to sam vam rekao, bio je potencijalni Njemački 
investitor ja ne mogu da obećajem, ima njih desetak dolaze, svi imaju priču, mi smo i na 
Vladi dali, odmah smo na Vladi proslijedili pozitivno mišljenje odnosno pismo namjere sa 
Green energy, provjerili smo firma iz Njemačke radi taj segment i dali pismo namjere u 
kojem se navodi i tu ima njihov zastupnik koji upravo ovih dana priprema svu ostalu 
dokumentaciju ali je to procedura koja se vodi u dva tri ministarstva. Ali sve odgovore opet 
vam napominjem dat će ova studija. Ona će i koštati 300 pa ćemo jedan segment rebalansom i 
platiti. Ona je predviđena 2013/2014. ne može vam niko govoriti šta će biti. Naime 
Elektroprivreda je uradila jednu studiju ja sam je gledao. Ja sam inžinjer hemije, magistar 
poslovne ekonomije, a bavio sam se svim i svačim, ona je jedno 20% od onoga šta treba 
odgovoriti na ovoj Skupštini i inače. Znači treba se nadograditi. Tender se pripremio, 
tenderska dokumentacija za ovu studiju je pripremljena, na žalost ona nije prošla, ona je 
trebale proći u prošlim mandatima. Ne mogu ja kritikovati, vjerovatno su sva ministarstva 
imala problema i sa svim segmentima ja bih volio da je ona prošla i onda da idemo po 
segmentima studije. Ali mimo studije mi smo otišli, prikupljamo kao što sam naglasio volio 
bih da je ta vjetroelektrana prva probna postavljena a mi ćemo dalje da brzinu usaglašavamo. 
Po meni je Miljacka ona brana gore bi mogla malo da proizvodi pa tri sijalice, tri sijalice. 
Imamo mi stručnjaka, evo tu sjedi, on bi vam mogao toliko odgovoriti segmenata koje ja 
znam, bolje da sam ja izašao, onda sam dobio jednu opasku da nisam ekspert da nisam 
stručnjak, iako mogu biti doktor iz tih segmenata, gdinu Fazliji, jedino ne mogu pogoditi. 
Moram malo odgovoriti. Moramo se malo uključiti. Ovo što vi mene ne kao ministra već kao 
čovjeka oduševljavate i budite sigurni da ćemo mi ovo usaglasiti, za pola godine ćete imati 
prijedlog ali će studija dati odgovor na sve i stručnjaci nadam se da ćemo imati u tim 
segmentima. Naime, ne postoje stručnjaci u novim ovim energetskim tehnologijama jer su to 
sve nove i bioenergetske tehnologije i sve ostalo što. Mi imamo evo sada mogu samo 
pojedinačno da kažem za neke odgovore. 
Gdinu Zekoviću samo kratko, ova kogeneracija na bazi prirodnog gasa studija će također to 
pokazati i sve te gubitke. Meni je drago  da je to predviđeno tako. 
Gdinu Backoviću Crna rijeka ja bih volio da je ona bila jedan potencijalni izvor električne 
energije ali je ona projekat vodo snadbijevanja koliko sam ja tamo. 
 O terminalima Blažuj ja ne bih sada govorio, ne mogu govoriti o bratstvu jedinstvenu, nego o 
nekom zajedništvu za dobrobit, ne o politici. Te terminale je isto kao i Pretis i sve ostalo neko 
uzeo pa da li nasilno i sada ih treba vratiti. Ali je tu predviđeno da se konačno ti terminali 
adaptiraju da imamo robne rezerve vezano ta tečna goriva. Sada su ona na žalost u toplanama. 
Te rezerve. 
I ja sam, ja bih volio da vi dođete kod mene da sjednemo pa ako treba otvoriti i jednu 
tematsku da bih ovo nadopunio. Naime ovo je onaj standardiziran proces ja nisam htio da 
puno polemišem da se pripremam sa različitim ciframa koje ove godine objedinjen baš na 
jedan pravi način. Dopunjen koliko se moglo dopuniti od strane svih ovih institucija kao što 
su, jednostavno dva čovjeka su radila zadnja dva mjeseca da se pokuša bilansi različitih 
distributera goriva. I to je veliki posao. Da ne bih više. I još mogu odgovoriti za ovu manju 
potrošnju., meni bi bilo drago da bude još manja potrošnja. Naime, to studija pokazuje da su 



 

tada bili topli dani. Kada su topli dani onda je suludo i grijanje i sve ostalo i hvala bogu da 
ima toga. Hvala. 
 
Ministar Petrović: 
Uvažena predsjedavajuća, dopredsjedavajući, uvažene poslanice i poslanici, mediji, 
gospodine premijeru, ministri. Imajući u vidu da se ova problematika tiče apsolutno rada i 
ovog ministarstva, ja sam našao za shodno da sa aspekta rada ovog ministarstva možda 
pojasnim neke stvari, da se zahvalim resornom ministru privrede na ovoj elaboraciji i 
materijalu. Apsolutno se slažem da je ovo jedan od najbitnijih dokumenata za kanton jer 
planira ono što je najskuplje, energiju, potrošnju, i racionalno trošenje energije. U tom 
segmentu Ministarstvo ima apsolutni prioritet obezbjeđenja energenata prije svega za 
distribuciju i proizvodnju toplotne energije, gdje je najveći trošak energije, a također i za 
snabdijevanje građana Kanton Sarajevo sa prirodnim gasom kroz direktnu potrošnju, odnosno 
putem kombi bojlera. To je preko 70% bilansa energetskih potreba u Kanton Sarajevo i na 
žalost mi nemamo još situaciju da privreda povlači veće količine energije, jer nam je 
objektivno nerazvijena. U tom smislu je i Ministarstvo i Vlada poduzela niz mjera i u 
narednoj sjednici će i javnost a nadam se brzo i Skupština biti informisana apsolutno o 
tarifnim stavovima, tarifnoj politici ministarstva, odnosno Vlade Kanton Sarajevo, što će 
stimulisati u krajnjoj liniji povećanje energenata, potrošnju energenata od strane privrede. Ja 
bih konkretno odgovarao također pitanjima poslanika, prije svega Zekovića, ne želim da se 
ponavljam za ministrom privrede, ali moram da kažem da smo mi prije sedam godina već 
napravili već jednu studiju kogeneracije na Dobrinji, to je jedna mini studija, da se veoma 
ozbiljno radi na studiji kogeneracije na Alipašinom polju i apsolutno da tu i takvu aktivnost 
treba podržati uz uključenje kao što je to situacija i na Trgu Heroja, da kroz dodatno 
rashlađivanje pare, dobijemo 15 do 20% dodatne energije i spriječimo negativnu emisiju 
štetnih tvari u zrak. Ja mislim da će te dvije aktivnosti, normalno u skladu sa finansijskim 
mogućnostima, sa mogućnostima uključivanja privatnog kapitala kroz javno- privatno 
partnerstvo moći dati rezultate. Znači, nije da kažem tačno, izvinjavam se na izrazu, da se nije 
do sada ništa radilo. Radilo se i studije postoje, one su finansirane od strane Kanton Sarajevo, 
prije svega ministarstva i Toplana i nadam se da kada ova Vlada ili bilo koja druga Vlada 
bude u situaciji da normalno radi, bez stresa i bez vanrednih situacija svakih sedam dana, da 
ćemo moći se posvetiti generalno ovom poslu, koji smo vjerujte mi trasirali. Pitanje, 
uvaženog poslanika Besima Mehmedića, mislim da je uvaženi poslanik Backović da odgovor 
na to pitanje. Ja bih samo dopunio da je ta i takva analiza rađena 80-tih godina, prilikom 
uvođenja prirodnog gasa  u Kanton Sarajevo, odnosno u grad Sarajevo, radi eliminacije 
smoga u Sarajevu, poboljšanje ekološkog stanja i tada je već studija dala rezultate, odnosno 
jasne stavove da je ta i takva misija nemoguća. Odnosno da je tehnički daleko skuplja od bilo 
koje druge. Znači, ako budemo trebali, mislim da gospodin Besim Mehmedić zaslužuje 
pismeni odgovor po ovom pitanju, mislim da je tako koncipirano pitanje. Znači traži odgovor 
da li postoji studija, da li će biti studija i mislim da mu se treba u tom smislu odgovoriti 
pismeno. Ja bih se također zahvalio gdinu Fazliji na pitanju, koje se tiče metodologije 
narudžbe i planiranja potrošnje gasa. Znači radi se prema više kriterija. Jedan od kriterija je i 
vremenska prognoza. Na žalost koliko vidim u materijalu, vi ste dali primjedbu da u samom 
energetskom bilansu ne postoji plan odnosno jasna projekcija vremena za 2013, odnosno 
2014 godinu. To je pitanje tehnologije izrade dokumenta, ali sigurno jedan od elemenata je 
dugoročna vremenska prognoza, odnosno one potrebe koje su bile iskazane u prošloj godini i 
potrebe koje se na bazi i vremenske prognoze i mogućnosti potrošnje od strane privrede i od 
strane građana mogu i planirat. Greška u dest ili petnaest miliona kubika je zanemarljiva ako 
dođe do takvih vremenskih uslova da nam treba više gasa nego što smo naručili. Onda smo u 
velikom problemu. Znači uvijek moramo u određenom smislu naručiti veću količinu gasa od 



 

one koja je u prosječnim nekim vremenskim uslovima, u prosječnoj potrošnji  neophodna da 
bi se osigurali alternativa tome su tečna goriva, prije svega što se tiče grijanja, što je 4 do 5 
puta skuplja već gas. Da ne govorim o ekološkom elementu. Što se tiče gubitaka u mreži 
Sarajevo gasa, moram da vam kažem da su ti gubici zanemarljivi. Tehničko tehnološki sistem 
Sarajevo gasa je u tom smislu, ako išta dobro on je dobar. Gospodin Backović imajući u vidu 
da sam i prije stupanja na funkciju ministra privrede bio uključen u problematiku regulisanja 
Terminala u Blažuju, moram da kažem da ti Terminali nisu u bilo kakvoj funkciji Kanton 
Sarajevo, da se rezerve tečnih goriva i ovo što je Kanton nabavio zadnjih nekoliko mjeseci 
nalazi isključivo u posjedu, u skladištima Toplana Sarajevo, da je to problem koji datira, znači 
terminali Blažuj datira više od decenije.  Da je u konkretnom slučaju to bilo i predmet 
postupanja ove Skupštine koja je odbila dati saglasnost da se Terminali Blažuj prenesu kao 
imovina na Vladu FBIH, odnosno Terminale BiH. To je pitanje koje je bilo aktuelno počev od 
početka 2012 godine, nije riješeno. Mislim da je potreban dogovor između Kanton Sarajevo i 
Vlade FBIH, odnosno Terminala BIH, da se ulaganja koja se još uvijek vode na Zavodu za 
izgradnju Kanton Sarajevo verifikuju i da se dobije od strane Vlade FBIH određena novčana 
protiv vrijednost. To se radi o imovini vrijednoj otprilike oko 850.000 KM. LPG sistem u 
Sarajevu, ne vidim gdina Backovića, ali stvarno zahvaljujem mu na tome, ali stvarno ima 
dobro sjećanje to je bio jedan od projekata dovođenja LPG vještačkog gasa, naftnog gasa 
vozovima iz Ploča u Sarajevo, da se putem sistema specijalnog raspršivanja i ubacivanja u 
sistem u kriznim momentima u špicama najveće potrošnje on ubrizgava u gasni sistema tako 
da ne dođe do problema iskakanja, tj nedostatka gasa, a s druge strane pošto se LPG može 
čuvati u određenim skladištima, da se smanji trošak transporta gasa koji koji predstavlja 10 do 
15% cijene gasa koji mi uvozimo. To je bila strategija, na žalost vi za vi svih dešavanja koja 
su se desila, i nemogućnosti ovog početnog finansijskog ulaganja to je još uvijek ostala 
imaginacija, odnosno želja da se završi. Formirana je firma a ja evo koristim ovu priliku da od 
strane Sarajevo gasa na bazi tog i takvog projekta smatram ovo kao i poslaničko pitanje i da 
dam odgovor poslanicima šta je konkretno sa tim projektom. Crna rijeka, rekao vam je 
gospodin ministar privrede, s tim da je tamo planirana u početnoj studiji i hidroelektrana. 
Planiran je i sistem dovođenja poseban kao rijeka, u vanjskom toku, imajući u vidu da postoji 
jedan dio tog teritorija prolazi preko RS-a koji je upitan sa ekološkog stanovišta, pitanje 
određenih zagađenja, jer su tamo deponije itd prisutne, mislim da ovaj projekta treba 
definisati na način da postoji predmetno jezero, da postoji predmetna hidroelektrana ali da se 
direktno voda u Sarajevo dovodi cijevima a ne slobodnim padom. Znači, sistem je bio da se 
slobodnim padom dovede voda u Sarajevsko polje, da se kroz propadanje, odnosno filtraciju 
vode puni Sarajevsko polje. Mislim da bi to trebalo u određenom smislu izmijeniti. a naradena 
tačka koju ćemo imati, primjedbe na prostorni plan FBIH jedna od bitnih  primjedbi koje smo 
mi imali na prostorni plan FBIH jeste segment Bijele i Crne rijeke, što predstavlja i osnov 
vodosnadbijevanja jednog velikog dijela susjednog dijela BiH. Led rasvjeta, također 
zahvaljujem gdinu Backoviću na ovom pitanju, mislim apsolutno ne samo za led rasvjetu 
nego za sve projekte energetske efikasnosti ne stojimo pasivno. Znači, ono što je cilj 
globalno, i generalno za energetsku efikasnost jeste cilja da se poboljša efikasnost trošenja 
energije, da se daje manje novca za nju, da se paralelno sa tom uštedom u samom procesu 
osposobljavanja, odnosno omogućavanja da bude veća energetska efikasnost, angažuje 
domaća radna snaga i domaća oprema i da se poboljša kvalitet življenja u Kanton Sarajevo. U 
kokretnom slučaju, jedan samo do segmenata energetske efikasnosti jeste i ulična rasvjeta i 
apsolutno prema evropskoj direktivi, mi smo obavezni kao što su obavezne sve zemlje 
Zapadne Evrope da do 2020 u potpunosti zamjene led rasvjetu. Mislim da je u potpunosti 
opravdano da mi krenemo tim putem, mi smo do sada uradili dva pilot projekta i na dvije 
dionice gdje smo postavili le rasvjetu, već imamo preko 75% uštede. Mi ćemo tu takvu uštedu 
kroz elaborat verificirati i sigurno krenuti u proces da iz same uštede manje potrošnje energije 



 

omogućimo da domaća privreda, domaća radna snaga te i takve poslove urade. To se odnosi 
na kotlovnice, to se odnosi na utopljavanje što je direktno vezano za Ministarstvo stambenih 
poslova za zgrade kolektivnog stanovanja, a što se tiče javnih objekata što je prevashodna 
dužnost i Vlade i Skupštine da kroz utopljavanje, odnosno bolju energetsku efikasnost imamo 
efekat da u budžetu izdvajamo manje sredstava, manje novca za materijalne troškove 
obezbjeđenja energenata, odnosno održavanja tih i takvih kotlovnica. Jedna od stvari koja će 
veoma brzo biti na Vladi Kanton Sarajevo i što je usaglašeno i sa ministarstvom obrazovanja, 
jeste da ćemo sve kotlovnice, znali kompletna javna potrošnja koja se tiče kotlovnica će biti 
prebačena u nadležnost Toplana na koji način ćemo riješiti dvije stvari. Jedna je stvar da ćemo 
imati direktno centralizirano upravljanje čitavim sistemom da ćemo imati racionalizaciju 
uposlenih u tom segmentu, da će s treće strane Toplane dobiti u svoj aktivni bilans imovinu 
nekretnine, odnosno imovine, na taj način ćemo same Toplane imovinski poboljšati, i postat 
će solventna firma, što će smanjiti troškove sanacije bilo kakvih gubitaka i dugova koje je do 
sada bilo. I s treće strane znači apsolutna kontrola. Ja se izvinjavam na dužini, ali mislim daje 
veoma bitno, apsolutna kontrola izduvnih gasova. Odnosno puna kontrola zaštite kvaliteta 
zraka. Moram također da kažem da je ovaj energetski bilans direktno vezan i za Zakon  o 
zaštiti zraka, i po zakonskim propisima koje donosi ovo Ministarstvo, gdje smo na krajnje 
zakonit regularan, stručan način, preduzeli, odnosno propisali mjere zaštite zraka i kroz način, 
odnosno vrstu korištenja energenata od prirodnog gasa, pitanje palete, pitanje ugljena koji se 
mogu unositi u grad, i kao što ste vidjeli zadnjih mjesec dana su pojačane i inspekcije 
nadležnih u kontroli kako vrste ugla koja se prodaje, tako i načina skladištenja uglja jer  od 
načina skladištenja uglja zavisi umnogome njegova energetska efikasnost, odnosno negativni 
sastojci koji onda idu u zrak. Gospodin Backoviću moram da kažem  za štedne svjetiljke 
koliko god su one štedne, one su prema novim istraživanjima, apsolutno opasne za ljudski 
život i zdravlje i apsolutno mislim da možemo biti sretni da je minimum tih štednih svjetiljki 
ušlo u BIH i Kanton Sarajevo, i što se tiče mene, evo ja javno kažem, treba zabraniti 
momentalno tih i takvih svjetiljki, jer je modalitet zbrinjavanja kada pregore, je skuplji sto 
puta nego uobičajenih opasnih materija. Znači radi se o živi. Pravo direktnog uvoza plina u 
SK ja bih bio sretan, ali ko bi ovo radio on bi morao preuzeti jedan veliki rizik cijena, 
kontinuiteta isporuke. Ugovor sa ruskim isporučiocem ima svojih i dobrih i loših strana, ali 
elementarno ja se nadam da nećemo doći u situaciju da ostanemo bez gasa, s tim da se trebaju 
naći alternative ako dođe do poremećaja u nabavci gasa. 
I gdinu Nabilu, ja sam odgovorio vezano za energente. Pitanje vozila jednom sam već 
pomenuo da sam 2005 godine pokrenuo postupak kontrole tehničkih pregleda, tražio sam i 
listinge, mi dobijamo te i takve listinge. Na žalost Federacija je promijenila propise, dala je 
nadležnost prvo jednoj firmi iz Zenice, za kontrolu komplentog procesa registracije. Onda je 
ta ponuda, raksinut je ugovor, i dato je sada jednoj drugoj firmi iz Sarajeva gdje je došlo 
objektivno, ja se izvinjavam ako ću uvrijediti tu gospodu koja sada to radi, došlo je do 
objektivnog haosa u kontroli registracije, a ono što je sigurno jeste da se svako vozilo mora 
slikati, snimiti, da svako vozilo mora obavezno u sebi sadržavati kontrolu izduvnih gasova, i 
na bazi dozvoljene količine izduvnih gasova, da se onda može staviti da je vozilo tehnički 
ispravno. Kao što vidite to nije slučaj. Imamo još situacija da ne samo u SK nego se normalno 
vozila registruju i van Kanton Sarajevo i da masa vozila koja ulazi u Kanton Sarajevo nije 
registrovana u Sarajevu nego nekom drugom mjestu, gdje je također upitna kontrola odnosno 
tehnička ispravnost, da li je to urađeno kako valja ili ne. Slažem se u potpunosti da se ovaj 
segment mora izoštriti i bolje kontrolisati i to je otprilike u sadašnjim uslovima vozila sigurno 
60% utiču na kvalitet zraka u Kanton Sarajevo. Ja se izvinjavam na dužini, htio sam da kažem 
da stvarno poštujem intenciju poslanika da ovaj materijal treba biti još i bolji i mi ćemo se svi 
interresorno potruditi da bilans energetskih potreba na pravi način i planiramo i realiziramo u 
praksi. Hvala. 



 

 

Predsjedavajuća. 

Ima nešto kratko a mimo Poslovnika već neko prije vas. Gospodine Zekoviću pretpostavljam 
da je nešto za ministra. 

 

 

Ministar Zlatko Petrović:  

Ja sam zaboravio na gdina Zekovića izvinjavam se vezano za spalionice. Spalionice su 
sadašnjem ekonomskom momentu za Kanton Sarajevo bilo otpada, je preskupa investicija. 
Znači mi nemamo, imamo mnogo zainteresovanih, imamo veoma korektne razgovore, ali svi 
koji hoće da ulože u spalionice u Kanton Sarajevo, traže ulazni elemenat, zbrinjavanje otpada, 
koji je prosječan u Evropi, minimalan 50 eura po toni. Sadašnji jedan kamion, koji se 
deponuje u KRO Rad je 120 KM, kamion od 8 tona. Sada vi uzmite šta bi to značilo u 
sadašnjem momentu, ne kažem da ne trebamo raditi te i takve poteze. Ali u vremenu kada 
ekonomska moć naših građana bude takva da možemo to sebi priuštiti. Ono što je nama 
strateški što se tiče otpada, jeste, da maksimalno unaprijedimo postupke reciklaže, i da 
smanjimo količinu otpada koju deponujemo na deoponiju u Kanton Sarajevo. Vi ćete imati 
priliku za narednih deset do 15 dana, mi već završavamo jedan projekat gdje ćemo imati 
reciklažu PET ambalaže, 1.500 kontejnera, nove prese, imat ćemo specijalno vozilo za 
prikupljanje te i takve ambalaže, onda ćemo krenuti i sa papirom, sa boljim mašinama vezano 
za samo odvojeno prikupljanja otpada na samoj deponiji i onda ona količina koja bude 
potrebna da se odloži neće apsolutno ugrožavati niti će dovoditi u pitanje funckionisanje 
deponije, nama je strateški cilj da riješimo pitanje animalnog otpada i u tome evo ja ovom 
prilikom tražim podršku Skupštine, da što se tiče samog animalnog otpada, to je mesarska 
industrija, to su uginule životinje, to je pitanje sanacije terena ako dođe do određenih zaraza 
životinja u Kanton Sarajevo, da promptno u narednoj godini regulišemo nađemo modalitete 
da jedan manji pogon instaliramo ili na deponiji ili blizu, negdje oko grada gdje bi mogli ovaj 
problem na adekvatan način rješavati. Mi ćemo također imati objektivno problem i rješavanja 
pitanja otpada na prečištaću koji treba da krene u revitalizaciju ove godine, gdje ćemo 
otprilike 15 do 20.000 tona imati tog blata koje moramo na adekvatan način zbrinuti, tako da 
je i to jedna od stvari  o kojima ćemo izvijesiti skupštinu u narednih dva do tri mjeseca. Znači, 
slažem se da je to, evropski način zbrinjavanja otpada ali mislim da sada nije primjereno u 
ovom momentu jer ekonomski mi to ne možemo, ne možemo uzeti obavezu investicije 120 
miliona eura, jer je nemamo odakle vratiti, a onda se mora vratiti kroz cijenu usluge ili kroz 
cijenu deponovanja otpada, ja sam htio da vam to skrenem pažnju. 

 

Predsjedavajuća: 
Hvala lijepo ministru. Ja sada postoji ponovo, četiri poslanika prijavljena za dodatna pitanja. 
Molim vas nikome nemam pravo da oduzeme riječ ali imam obavezu da vas podsjetim, 
rasprave počinju pitanjima a kada se zaključe nema nove. Ali ovo sam uzela sebi za pravo da 
kažem samo zbog toga što ćemo saslušati sada kolege koje molim da budu kratki i striktno 
vezani za bilans energetskih potreba Kantona, a ministra molim za jako koncizan odgovor, jer 



 

trošimo jako puno vremena bez obzira što su vrlo vrijedne i vrlo bitne informacije koje nam 
dajete.  
 
Poslanik Zaim Backović: 
Dao sam ovdje prijedlog da se u periodu dugog dana zabrani korištenje svjetala, niko mi na to 
nije odgovorio, to je 280.000 litara goriva, potrošnje mjesečno manje u ovom gradu. Pazite 
dobro podatak 280.000 litara. Samo gašenjem svjetala. I drugo ne vidim niko da govori ovdje 
šta to SEDRA radi, jer ono što je meni poznato već u više navrata su putovali u Švedsku sa 
načelnicima opština vezano za spalionice. Da, da ja sam ih otpratio jednom gospodine 
ministre. Znači načelnika Opštine Novo Sarajevo, Novi Grad Ilidža i Hadžići sa direktorom 
Švedske u regiju Malme. Šta je otpad, kako spalionice otpada, oni će to finansirati. Oni lijepo 
putuju, da vidimo ima li kakvih rezultata od toga? 
 
Poslanik Hadžem Hajdarević: 
Ja bih samo čestitao ministru Petroviću što prati moderne tehnologije i zaista ove sijalice koje 
štede struju itekako mnogo štete zdravlju i jako mi je drago što na neki načini on i svi mi 
zajedno doprinosimo jačanju ekološke svijesti koja je na izuzetno niskoj razini kada je u 
pitanju Kanton Sarajevo. Samo toliko. 
 
Poslanik Tarik Haverić: 
Moje pitanje tiče se ministrovog izlaganja, a ne strogo tačke dnevnog reda i bilansa, pa ću ja s 
obzirom na vaše upozorenje od njega i odustati, ne znam šta drugo da vam kažem. 
 
Poslanik Enes Zeković. 
Ja samo želim da iskoristim priliku da se zahvalim i jednom i drugom ministru na njihovom 
izlaganju. Ljudima koji su definitvno ušli u sve pore ovih problema o kojima danas govorimo. 
I što se tiče led rasvjete to je stara priča, ja sam mislio da je to već doživjelo momenat kada bi 
trebalo da se započne s radom. Samo bih zamolio resorne ministre da pogone pravimo ovo 
kako ste vi rekli gospodine Petroviću ovdje u Sarajevu i da zapošljavamo ljude iz Kanton 
Sarajevo u tim kapacitetima stvaranja e led rasvjete. S druge strane ja bih vas zamolio da 
razmislite oko spaljivanja otpada pošto definitivno u okruženju, bližnjem, mimo eks 
Jugoslavije, imaju svi svoje spalionice. Tako da ne vidim razlog, ima po kapacitetima 
mogućnost tih spalionica, i ono što sam rekao prilikom moje diskusije, mislim da bi u većini 
tih ulagačkih sredstava koja su potrebna za instaliranje te spalionice riješili na način 
zbrinjavanja medicinskoga otpada. Vjerujte mi da bi kompletan region bio ovdje veoma 
zainteresovan dobro da plati kako bi se riješili medicinskoga otpada a ekološko. 
 
Poslanik Naser Nabil: 
Hvala digne ministre, na objašnjenju. Ja sam izuzetno obradovan vašom rečenicom da ćete vi 
u buduće interesorno dva ministarstva da ćete raditi na boljem uvidu i kvalitenijem materijalu 
bilansa energetskih potreba Kanton Sarajevo. Hvala vam lijepo. 
 
Poslanik Esed Radeljaš: 
Ja imam intervenciju predsjedavajuća vama. Znam da ne radite namjerno, i da hoćete da 
učinite svima i da to, ali da jednom stavite tačku na to, kada zaključite raspravu i izađe zadnja, 
da i je premijer ili ministar, tu je tačka i nema više razgovora. A ne svaki put, evo ja vam ne 
mogu oduzeti riječ, ja vam ne mogu uzeti riječ, i evo dvije godine tako se radi. Molim vas da 
više jednom prekinemo to. Kada se zaključi to je kraj. 
 
Predsjedavajuća. 



 

Hvala vam lijepo na podršci. Ja koliko znam iz klupa poslanika je proizašlo negiranje moga 
prava da zaključenu raspravu ne obnavljam. Ali dajte u stvari ministar je najviše ustvari dobio 
pohvala. 
 
Poslanik Elmedin Konaković: 
Ja sam bio taj koji je iz klupa poslanika vršio pritisak da se ne može nakon zaključene 
rasprave dozvoliti ni premijeru ni ministru ni bilo kojem govorniku i uskratiti pravo 
zastupniku. Možemo zaključiti raspravu nakon što završi ministar i nakon što se više niko ne 
javi. Ako završimo raspravu i damo priliku ministru da u nekom od izlaganja izazove bilo 
kakvu reakciju zastupnika. Ne može nakon zaključene rasprave govoriti ni ministar ni 
premijer. Kada zaključimo raspravu ona je završena i tada se glasa. Ja sam se za to borio, 
nemojte zaključivati raspravu prije nego što svi govornici iscrpe poslovničko pravo da 
govore. U Poslovniku se tačno definiše koliko ko puta ima pravo govoriti, koliko puta ima 
pravo replicirati. Ne može ni premijer i niko od ministara biti privilegovan u odnosu na 
kolege zastupnike i govoriti nakon zaključene rasprave. Hvala. 
 
Predsjedavajuća. 
Hvala lijepo. Sve smo se mi razumjeli. To sve zavisi od naše discipline i od naše dobre volje i 
odgovornosti. Ja vas lijepo molim samo kratko. 
 
Ministar Zlatko Petrović: 
Prvo se zahvaljujem na diskusijama. Gospodine Backoviću mi smo intervenisali, Ministarstvo 
je već poslalo pismo za ukidanje, odnosno iznalaženje modaliteta za isključivnje svetala na 
vozilima, koliko znate to je državni Zakon  o bezbjednosti saobraćaja koji striktno popisuje 
ove i ovakve modalitete. Mislim da ćemo vjerovatno u narednom periodu  narednih mjesec 
dva dana moći na adekvatan način dati povratnu informaciju da li postoji ta i takva 
mogućnost. Kao što vidite u nekim zemljama Zapadne Evrope to je već prisutno. I samo da 
odgovorim gdinu Zekoviću, znači apsolutno smo za zbrinjavanje, odnosno spalionicu 
specijalnog otpada, bio otpada, jer on može i kod privrednih društava adekvatnih da se koristi 
na jedan adekvatan način, kao i animalnog otpada. Mislim da nemamo ekonomske 
mogućnosti da spaljivanjem rješavamo problem samog krutog, odnosno otpada iz 
domaćinstva. Hvala. 
 
Predsjedavajuća. 
Hvala najljepša. Ovim smo iscrpili sve sem da pristupimo izjašnjenju. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU 
ODLUKE O USVAJANJU “BILANSA ENERGETSKIH POTREBA KANTONA 
SARAJEVO” ZA 2013. GODINU. 
 
Od 30 poslanika, 26 je pristupilo glasanju, 4 nije. Od toga je 22 glasalo ZA, 4 su bila 
suzdržana, niko nije bio protiv. 
 
KONSTATUJEM DA JE SKUPŠTINA DONIJELA ODLUKU O USVAJANJU 
“BILANSA ENERGETSKIH POTREBA KANTONA SARAJEVO” ZA 2013. 
GODINU. 
 
 

Prelazimo na realizaciju pretposljednje tačke dnevnog reda. 



 

AD – 19. 
 
IZVJEŠTAJ O RADU ZAVODA ZA PLANIRANJE RAZVOJA KANTONA 
SARAJEVO ZA 2012. GODINU I IZVJEŠTAJ O IZVRŠENJU FINANSIJSKOG 
PLANA ZA 2012. GODINU 
 
 
Izvještaj ste dobili uz poziv za sjednicu. 
Treba li ministre, ministar Petrović u svojstvu predlagača. 
Ministar Zlatko Petrović :  
da budem jasan ja sam najviše oslonjen na rad Zavoda, ja bih radi efikasnosti, tečnosti i 
brzine, informacije uvodnog dijela, zamolio uposlenika Zavoda gdina Asima da dođe da da 
kratku uvodnu riječ. 
 
Predstavnik Zavoda za planiranje razvoja Kanton Sarajevo: UVODNO IZLAGANJE 
 
Predsjedavajuća: 
Hvala vam najljepša. Evo prostora za poslanike da koncizno komentarišu ili sugerišu. 
 
Poslanik Besim Mehmedić: 
Hvala gđo predsjedavajuća. Ovo što smo sada čuli je uvjerljivo, a jednim dijelom istinito. 
Međutim ta istinitost je pod navodnicima. Izvještaj je potpuno birokratski, jasan , pravno 
rečeno i tu se nema šta dodati. Međutim, suština moje pitanje i ministru a i onima koji brinu o 
tome. Sjećate li se da smo prije otprilike pola godine raspravljali oko bespravne izgradnje. 
Tada sam postavio ministru pitanje i očekujem i zato ga sada pitam da li ćemo skoro dobiti 
izvještaj kakvo je stanje u realizaciji onoga što se zove bespravna gradnja. Jer kako znate mi 
smo donijeli odluku i produžili je. Tada je bilo pitanje socijalno, tada sam govorio o 
socijalnom momentu uz jednu zadršku, definitivno i posljednji put ja sam rekao da je to 
socijalno pitanje. Zašto ovo postavljam pitanje, zato što mi se čini da je svrsishodnost ove 
Institucije Zavoda za planiranje dovedena do apsurda. Svake godine svi dobivamo ove 
izvještaje, ja mislim da je to u zadnjih 50, 60 godina. Međutim svake godine, imamo, barem 
oni koji se razumiju, a i oni koji žive u SK vide da te objekte koje imamo u gradu Sarajevu , 
uvijek po prirodi i po nezakonitom radu, dobivaju veće dimenzije. Dobivaju drugačiji odnos 
prema onome što je planirano i izlaze iz okvira onoga što bi Zavod za planiranje i 
Ministarstvo i svi ostali morali da vode računa. Svake godine dobivamo izvještaj u kojem je 
sve u redu, a ono što jeste definitivno, svake godine dobivamo devastaciju urbanog prostora 
Sarajevo. Zašto je to razlog, ima ih nekoliko. Prije svega mislim da politika poklekne pod 
uticajem onih koji imaju para, a struka da bi dobila sitne mrvice od toga poklekne na uticaj 
koji im treba za egzistenciju. Ovo pitanje nije zbog toga što se obraćam na izvještaj Zavoda za 
planiranje. Rekao sam on je i uvjerljiv, ali nije istinit. Godinama se u Sarajevu, 50, 60 godina 
priča o planiranju, godinama upravljamo ovim prostorom na način koji nije svrsishodan za 
Sarajevo. Jednom sam postavio pitanje i to je sasvim logično. Da li iko u Zavodu za 
planiranje pitam one ljude koji planiraju, urbaniste, je dao primjedbu na to, da trenutno sada 
na Marin Dvoru imate sigurno tri, četiri objekta koji ugrožavaju ekološki sistem grada 
Sarajeva. To je tzv Ruža vjetrova. Da li je iko dao izvještaj po tom pitanju? Da li se iko pita 
da trenutno u Sarajevu definitvno jedan od razloga zašto imamo zagađenje je to da imamo 
objekte koji prave prirodnu branu vjetru. To su stvari za generacije i mi ostavljamo 
generacijama koje će živjeti u Sarajevu užasan problem. Ako smo zadnjih 20 godina 
pogriješili, ja mislim da je konačno vrijeme da i ministarstvo i Zavod za planiranje izađu 
otvoreno i pravom analizom a ne nomenklaturom kako se to određuje kako se prave ovi 



 

izvještaji i da se kaže da ovo što se radi u Sarajevu oko urbanizma, ne da nije u redu, nego da 
ugrožava život Sarajlija. Samo zbog toga što je neko namjerio da zaradi time što pravi 
trgovačke objekte, time što gradi u ime turizma, za sebe interes i meni je to potpuno jasno. Ali 
konačno i postavljam pitanje sada ministru, šta se uradilo za zadnjih šest mjeseci oko 
bespravne gradnje i šta je intencija Zavoda za planiranje u narednom periodu? Ja ću biti protiv 
ovog izvještaja, principijelno. Šta je Zavod za planiranje zajedno sa ministarstvom odredio 
bar u naredne dvije godine, kako će se realizirati programi, projekti, urbanizam u odnosu na 
ovo što se zove ekologija i život koji ugrožava nas sviju? Odnosno uslovi gradnje koji 
ugrožavaju život u Sarajevu. A da ne kažem o onome što je također veoma bitno, ovaj 
podzemni život i podzemne instalacije to nas očekuje u narednom periodu i vidjet ćete koliko 
će nas to sve koštati, zato što smo i zakonom i legislativom dozvoljavali da se uređenje 
građevinskog zemljišta prepušta onima kojima je to interes a ne u društveni interes. Pa ćete 
vidjeti koliko ćemo imati problema sada kada budemo radili rekonstrukciju vodovoda i 
kanalizacije. Nisam i nemam argumente sada pred sobom, ali kada dođe vrijeme izvještaja, 
nadam se da ću moći to i da ću biti u prilici, dokazat ću da sve za ovo što se 20 godina 
naslijeđeno na ono što je prije bilo ne vodi računa o tome, sve zbog toga što često mi kao 
zakonodavci, izvršna vlast, kao neko ko provodi te planove poklekne pod sitnim interesom 
para. Urbanizam i arhitektura je veoma važna i ona određuje jedno društvo i kvalitet. I zato 
kažem da ovi izvještaji i način na koji se ovdje donose ne određuju našu obavezu prema 
onome što ostavljamo generacijama, jer mi smo ovdje da damo bolje uslove drugima, a ono 
što smo mi pogriješili i što trenutno griješimo, moramo shvatiti da moramo taj odnos 
promijeniti. 
 

Poslanik Mujo Hošić: 

Ja ću probati vrlo kratko. Slušao sam gdina koji je rekao da postoji potpuna neusaglađenost 
propisa FBIH, Kantona, općina, ja to znam iz iskustva da je to tačno. Kada ste zadnji put 
probali da utičete da se popravi ta regulativa, kada ste vi kao stručna institucija predložili da 
se nedostatci u proceduri uklone? I drugo pitanje, a može biti i diskusija, kada ste zadnji put 
evo za moju općinu Ilidža dali negativno mišljenje kao stručna institucija za bespravnu 
izgradnju ili se bar 30 do 50% vašeg posla svodi da legalizujete odnosno da date pozitivno 
mišljenje na ono što je rogobatno urađeno, za ne znam koje pare? Interesuje me kada ste 
zadnji put negativno mišljenje dali na ono što je napravljeno bez vaše prethodne saglasnosti? 

Poslanik Nabil Naser: 

Evo kolega Hošić već je jedan dio pitao. Ali me zanima zaista, jesu li to ljudi vidovnjaci pa 
kupuju zgrade, prostore, jel to unaprijed znaju regulacione planove pa to rade, pa onda vidim 
poslije niču zgrade, onda da će to biti ulice, da će to biti putevi, odakle im te informacije? 
Jeste li izvor tih informacija? Oprostite molim vas ja ću postaviti to pitanje, ali vidim da su to 
ljudi, uglavnom svuda, gdje god se pravi naselje, gdje je god benzinska pumpa, gdje god je 
zgrada, prije pet godina već znaju da će tu biti ulica, da će to biti, i odmah kupuju zemlju i 
prave stanove i prodaju nam kvadrat po 4.500 eura, neću vam nabrajati uzmite Skenderiju 
Adila grebe, pa idite na Ilidžu pa vidite, pa evo vam u Novom Sarajevu. Ko je kriv za curenje 
takvih vrlo važnih informacija? Jel to vi prodajete, ako prodajete, dajte da mi znamo, dajte 
raspišite javni oglas pa da i mi, jer ovo nema smisla, ovo je sramota. Hvala lijepo. 

Poslanik Edina Papo: 



 

Pa evo ja se pridružujem ovim pitanjima i ovim nekakvim ustvari odličnim zapažanjima naših 
dragih kolega, ali evo moje pitanje glasi: koliko god da se trudimo i koliko god da živim u 
ovom gradu, pa eto čini nam se da se nekako centar grada urbanizira, svidjelo se to nama ili 
ne, nekakve građevine niču, lijepe nelijepe, sprječavaju ružu Ružu vjetrova ili ne sprječavaju, 
moje pitanje glasi, kako i ko urbanizira rubne dijelove Kantona? I zašto se dešavaju takve 
stvari koje se već godinama provlače a zovu se klizišta? Dakle, godinama neko gradi i 
godinama imamo problem klizišta i ko to urbanizira i da li se uopće to urbanizira? Također 
pitam za općinu Stari Grad, a li iko prolazi tim mahalicama, nekadašnjim ukrasima ovoga 
grada? Ja ne znam da li ste prošli zadnje vrijeme Vratnikom i mahalicama i mahala tog dijela 
grada? Pa to je evo ja ću biti jako otvorena, zločin spram arhitekture i onoga što smo nekada 
zvali i što se u istoriji zove poštovanje na vidik, poštovanje mahale kao kvarta i poštovanje 
urbanog načina života. To su neboderi, to su bunkeri, ne znam ni ja više kako da to nazovem. 
Pitam da li iko vodi računa o takvoj vrsti urbaniziranja, pod navodnicima naravno? 

 

Ministar Zlatko Petrović: 
Ja ću stvarno pokušati biti kratak. Mislim da bi gospodin Asim ovaj tehnički dio izvještaja na 
jedan korektan način prenio i daleko brže nego što bih ga ja prenio. Zahvaljujem se na 
pitanjima. Možda neću biti saglasan sa kontatacijama poslanika u tom smislu im se stvarno 
izvinjavam, ali ja moram da kažem da postoji i jedna i druga strana medalje i da postoji održiv 
razvoj i da postoji i kriminal i da postoji zakonitost. Ne možemo samo reći da je Sarajevo 
samo bespravna gradnja, nije samo bespravna gradnja. Za bespravnu gradnju je kriva politika, 
kriv sistem čitav koji dozvoljava ili ne dozvoljava da se to radi., koji ni u ovom budžetu ja 
mogu sam sebi reći a i Vladi i Skupštini ovoj za uklanjanje bespravno izgrađenih objekata je 
odvojeno 250.000 KM a opštine ne odvoje ni jednog jedinog feninga. Ja sam i u ranijem 
mandatu insistirao i mi smo pripremili jedinicu za uklanjanje u okviru KRO Rada i odvojili 
inicijalna sredstva za uklanjanje bespravnih objekata. Treba i opštinska služba, prije svega 
opštinska služba, jer se uvijek radi u većini 99,9 % slučajeva koja je nadležnosti opštinskog 
načelnika, odnosno opštinske službe. Treba to pitanje delegirati također i opštinskim vijećima. 
Ono što je intencija bila i mene lično i ove Skupštine i Vlade Kanton Sarajevo jeste da se 
omogući normalan život građanima Kanton Sarajevo s jedne strane, i ja to uvijek ističem, iako 
mi mnogo zamjeraju, nađu adekvatna finansijska sredstva koja ćemo iz pozitivne naknade 
uključiti u rekonstrukciju odnosno poboljšanje infrastrukture u Kanton Sarajevo. Ja ću veoma 
brzo, znači pošto je rok za podnošenje zahtjeva za legalizaciju bio 31.12. izaći sa analizom 
efekata dosadašnjih i vjerovatno sa određenim novim prijedlozima za Skupština Kantona 
Sarajevo u smislu možda i poboljšanja, ne produživanja odluke, nego možda jednog 
restriktivnog pristupa realizacije te odluke, vjerovatno narednih 30 dana, normalno ako 
kompletna Vlada Kanton Sarajevo to podrži. Ja moram da kažem da najavljujem sada, dao 
instrukciju i zamolbu opštinama dao instrukciju Zavodu za planiranje Kanton Sarajevo da mi 
promptno u roku od sedam dana dostavi potencijalne lokacije koje po prostornom planu 
Kanton Sarajevo namjenom neodgovaraju zahtjevima investitorima, odnosno mogućnostima 
nove gradnje u Kanton Sarajevo koja bi bila apsolutno zakonita i opravdana. Ja ne mogu da, 
iskreno vam kažem, se ne dojmim utisku da imamo ovdje objektivno jednostrani pristup 
rješavanju ovog problema i mislim da je sama gradnja i omogućavanje gradnje poticaj 
privrednom razvoju Kanton Sarajevo ne samo u građevinskoj industriji nego svim drugim 
industrijama i mislim da u kontekstu stručnog i zakonitog postupanja moramo omogućiti nove 
investicije. Ako nemamo nove investicije, nemamo apsolutno ni mogućnosti razvoja.  
Što se tiče ruže vjetrova vi ste upoznati sa i usvojili ste odluku o zaštiti zraka ja se ponovo 
vraćam na nju, gdje je poseban segment zaštite odnosno instrukcije Zavodu za planiranje u 



 

smislu stručno operativnog organa data analiza Ruže vjetrova, odnosno eliminacija i 
poboljšanje tog stanja. Poboljšanje stanja u smislu onemogućavanja daljnjih građevinskih 
prepreka koje će onemogućiti provjetravanje Kanton Sarajevo. Zavod za planiranje Kanton 
Sarajevo radi na osnovu zakona, i podzakonskih propisa, uključujući i evo ovu odluku o 
zaštiti zraka. Znači sve elemente koji u postupku planiranja kao stručno operativni organ oni 
će morati primijeniti. Normalno da će te i takve procedure pokretati opštinski organ. 
Opštinski načelnik, Ministarstvo, odnosno Vlada Kanton Sarajevo, uz sudjelovanje i 
Gradskog vijeća, odnosno gradonačelnika koji ima jednu veoma bitnu ulogu u samom 
procesu planiranja.  
Pitanje podzemnih instalacija, meni je drago da je to pitanje došlo od gdina Besima 
Mehmedića koji je dugo i bio direktor Zavoda za izgradnju Kanton Sarajevo. Vi dobro znate 
da je uređenje tzv u sopstvenoj režiji, nije ni pitanje ove Skupštine ni ministarstva ni bilo koga 
lično, nego zakona o građevinskom zemljištu koji je donio visoki predstavnik, koji je i dan 
danas na snazi i to je sigurno omogučilo da se investicije u periodu od 2003 godine, odnosno 
2004  do 2007 kada je postojao i finansijski modalitet poboljšaju i povećaju sigurno 300 do 
400 %. Ovo uređenje u sopstvenoj režiji nije uređenje kako god ko hoće. Nego pod nadzorom 
na bazi projektne dokumentacije odobrene i pod nadzorom ili opštinskih organa ili Zavoda za 
izgradnju kantona. Ako hoćemo nešto poboljšavati možemo poboljšavati u smislu poboljšanja 
odnosno uvođenja oštrijih mjera za one koji vrše nadzor nad takvim projektima. Slažem se 
sigurno da uvijek ima i zloupotreba, da uvijek ima izvrdavanja zakona i propisa ali mislim da 
to nije pravilo. Podzemne instalacije i mi imamo već na bazi novih projekata koje ćemo raditi 
sa EBRD-om vidjet ćemo da li je tih i takvih postupaka bilo. Ali mogu da kažem a se mnoge 
stvari urade nelegalno i bespravni priključci se urade nelegalno i to čak i od radnika 
komunalnih preduzeća, u konkretnom slučaju VIK-a gdje su se preduzimale mjere ali 
očigledno da to i takvo stanje nije eleminisano. Imat ćemo prilike da se s tim problemima 
suočimo.  
Gđa poslanica Papo, pitanje rubnih dijelova. Moram da vam objasnim postoji planska 
dokumentacija koja je usvojena i Zavod, odnosno regulacioni planovi, Zavod na bazi te i 
takve prostorno planske dokumentacije ne daje mišljenje, zato što je ona regulisana prostorno 
planskom dokumentacijom. Za ona područja gdje ne postoji prostorno planski dokument 
znači gdje postoji recimo prostorni plan ali nemamo regulacionog plana, onda je po zakonu 
ovlašteni organ stručni organ koji daje pozitivno ili negativno mišljenje Zavod za planiranje 
Kanton Sarajevo kao najstručnija ustanova po tom segmentu U Kanton Sarajevo u čitavom 
sistemu. 
Gospodin Nabil, moram da odgovorim da je regulacioni plan i kompletan postupak usvajanja 
regulacionog plana i uvida u regulacioni plan apsolutno javni dokument, čak je javnost jedan 
od segmenata modaliteta usvajanja tih i takvih dokumenata. Znači, nama je u interesu da 
svaki građanin tačno zna, gdje može graditi, šta može graditi i da bude na taj način zaštićeno 
njihovo ustavno pravo na imovinu. Neko posjeduje zemlju, ne ja samo, znači. On je javni 
dokument u postupku usvajanja, on se ne može usvajati a da se ne provedu javne rasprave, da 
se ne da na uvid dokumentacija da građani o tome diskutuju.  
Neusaglašenost, gospodin Hošić, federalnih, kantonalnih i opštinskih dokumenata, apsolutno 
postoji i potreba i mislim daje evo zadnja tačka ove redovne Skupštine prostorni plan FBIH, 
gdje postoji ili ne postoji saglasnost kantonalnog i federalnog nivoa,a  ni skupštinskom. 
Takvih situacija ima puno, mislim da to nije pitanje pravila struke, nego da je to pitanje i 
politike i nadam se da će politika jednom usaglasiti svoje stavove odnosno da će politička 
borba podrazumijevati kvalitet, poboljšanje kompletne situacije a ne uništavanje odnosno 
eliminisanje modaliteta razvoja nekog od nivoa, da li je to FBIH, država, Kanton, opština. 
Znači mislim da svi moramo raditi u jednom sistemu. Toliko hvala. 
 



 

 
Poslanik Esed Radeljaš: 
Hvala predsjedavajuća. Ja ću početi od ministra novih investicija u kantonu odnosno po 
općinama, ja smatram da Zavod za planiranje razvoja nema dovoljno kadra i to stručnog 
kadra, inžinjere saobraćaja, inžinjere građevinske struke, arhitekture, tako i svih ostalih. Da 
mi polako investitore gonimo iz Kanton Sarajevo. A reći ću i kako. Ako neko se javi da uloži 
u ovaj Kantona bilo na koju općinu neku investiciju i čekat će pola godine ili godinu da mu 
neko izvrši korekciju regulacionog plana ili izmjenu plana taj ni jedan neće čekati on će otići 
a mi na žalost, čak ne znam da li možemo u tom vremenskom periodu to uraditi. Reći ćemo 
sada da je teška situacija. Pa nije teška situacija zato što prijemom tog kadra sami sebi oni 
zarađuju novac. Svaku izmjenu i svaku dopunu koju oni naprave se uplaćuje u budžet 
Kantona. Znači oni sami sebe finansiraju i zarade i budžetu Kantona i sebi da plate. Tako da 
mislim da bi Vlada na čelu sa premijerom trebala da se prvo ovim pozabavi da se izvrši 
prijem kadra stručnog kadra, a ne samo kada mi kažem kadra, ono tamo do vozača, čistačica, 
servirki, nego stručnog kadra što prije i da omogućimo ovoj ustanovi da radi svoj posao onako 
kako bi bilo najbolje. Poznato je da ova ustanova pokriva čitav Kantona, od Trnova do Ilijaša 
i da treba puno radnika, ne mogu da stignu da bi ovo uradili i da bi došli do ovog cilja, tako da 
bih ja malo se osvrnuo na ovo i zamolio premijera da se popuni ovaj kadar da ovi ljudi mogu 
adekvatno pružiti šansu svima nama. I još jedno samo vezano za, neko se dotakao po 
općinama ja sam to govorio, posebna renta. Neko je uveo posebnu rentu pod izgovorom 
kazna. Kazna kažnjava onoga što je napravio i nije se javio na vrijeme da to reguliše. 
Poštujem i to, ali taj novac ide u Zavod za izgradnju pod izgovorom saniranje klizišta. Eto ja 
bih volio vidjeti gdje je taj Zavod sanirao klizište i gdje, nek mi neko pokaže, a ide ovoliki 
novac? Eto toliko i hvala. 
 
Poslanik Naser Nabil: 
Hvala ministre, ja znam da je to javni dokument. Mislim da je to vrlo naivno s vaše strane ako 
mislite da ću ja prihvatiti tu vašu izjavu da je to javni dokument, ja sam rekao vezano za 
zloupotrebu i za unaprijed curenje informacija prije nego što to bude odobreno i što je javni 
dokument. Vi znate vrlo dobro o čemu ja govorim. Dakle, što neko, bit ću otvoren, stavlja 
šapu na određene lokacije i prostore i vamo tamo, prije nego što bilo ko drugi zna,. I prije 
nego što je bilo šta već usaglašeno o tome ja pričam. I to na jedan način nije u redu. Kada 
bude javni dokument i kada se zna sve, to je u redu, ali to je već kasno za ostale. To je jedna 
stvar. Druga stvar, jedina pozitivna priča u svemu ovome je što ste vi ovaj izvještaj donijeli u 
prvom kvartalu 2013 da se može usvojiti za prošlu godinu, što je pozitivno i što to 
pozdravljam. Zbog toga ćemo glasati za to, a za sve ovo drugo imamo puno toga pričati, 
međutim ostavit ćemo razgovor za drugu priliku. Hvala lijepo. 
 
Poslanik Mujo Hošić: 
Evo ministar mi je izbjegao odgovoriti na ono drugo pitanje koje mi je bilo puno značajnije. 
Otiđite u Sloveniju ili ljudi kada ponude milijardu ako je prostorno planskom 
dokumentacijom regulisano da je spratnost dva sprata. Možete ponuditi 10 milijardi, to je 
Zakon , dva sprata, gradi pod zemljom ne može gore. Pitao sam konkretno, ako vi kao stručna 
institucija vodeći računa o ovome što je gđa Papo rekla, konfiguracija terena, pogled na 
sjever, jug i zapad, date saglasnost za pet spratova, ja hoću da uvažim da je to struka rekla, 
kako se može desiti naknadna pamet da ljudi potpuno bespravno grade, dva puta toliko, tri 
puta toliko, da ljudi koji hiljadu godina žive na tom prostoru ostavite da mogu da gledaju 
samo u nebo i nigdje drugo da gledaju, i vi naknadno dajete saglasnost i na takvu gradnju? 
 
Poslanik Zaim Backović: 



 

Hvala vam gđo predsjedavajuća što ste mi ponovo dali riječ. Ja sam ovu tačku shvatio sasvim 
drugačije, Izvještaj o radu i izvještaj o izvršenju finansijskog plana. No diskusija je otišla na 
malo drugu stranu pa bih se i ja priključio, obzirom da sam na ovu temu govorio, kako bih 
pokušao dati mali doprinos u budućem radu jer smo ovdje trebali da raspravljamo o izvršenju 
finansijskog plana. O Ruži vjetrova ja govorim već dvije godine. Na svakoj sjednici na kojoj 
se govorilo o bilo kom dokumentu, govorio sam o o tome. A sada ću ponovno o tome. Nekada 
davno onaj ko je planirao Sarajevo, barijeru je davno stavio i sada razgovarati  o Ruži 
vjetrova je deplasirano. Skupština je na Marin dvoru, pogledajte njenu orijentaciju. PMF 
pogledajte njegovu orijentaciju. Neboderi uz Miljacku na Grbavici pogledajte njihovu 
orijentaciju. Neboderi u Kolodvorskoj ulici, pogledajte njih. Neboder uz kasarnu bivšu ili 
današnji kampus, pogledajte njegovu orijentaciju. I tako sada redom, Alipašino, Vojničko, 
barijera je davno stavljena u ovome gradu. Prema tome sada treba razmišljati kako to urediti, 
kako u vizuelnom smislu napraviti nešto što će predstavljati ono čemu težimo a to je jednog 
dana ako bog da metropoli. Ovo o čemu je govorio gospodin Hošić, ja ga u cijelosti 
podržavam, naročito zbog toga što ta vrsta gradnja upravo ovu vizualizaciju dovodi do 
apsurda. Pa pogledajte tamo na Stupu. Jedan je dobio da gradi pet spratova, a odmah preko 
puta njega nešto što je neprimjereno u svim standardima gradnje 20 spratova. Znači BAU, ne 
znam kako se zove 5 spratova, TIBRA Pacifik 2o spratova. Udaljenost širina između objekta 
do objekta je tolika da svi vide sve šta se kome dešava u stanu. Svugdje, svi vide sve. Živo me 
zanima, jer ja sam pregledao prethodnu prostorno plansku dokumentaciju, ono nisam vidio. 
Kako je to legalizirano? Na koji je način došlo do legalizacije onog monstrum naselja tamo na 
Stupu? Monstrum naselje. Ja znam odmah zovu, što pričaš o tome, kako pričaš, jer sam prošli 
put govorio i kako Tibra Pacifik baš a ne ne znam Vranica iz Sarajeva, i čija je ta Tibra 
Pacifik, vrlo je to interesantno čuti i vidjeti. Molim? Jeste dajđina je, samo čijeg dajđe. To je 
istina. Ali je legalizirano ono iznad 5 spratova. Posebno pitanje je gospodine to su zaštitne 
zone uz puteve. Ja ovo stalno potenciram  i pripremio sam za narednu skupštinu poslaničko 
pitanje, ovo malo auto puta što imamo sve sam slikao redom. Zaustavljao se na zaustavnom i 
mjerio. Na jednom ima na autoputu horizontalne linije od ograde 1,7 metar, na jednom dijelu 
autoputa. A kod nas je zaštićena linija 12 metara. Pogledajte longitudinalu pa pogledajte 
koliko ucrtana zaštitna zona. Sve te objekte u zaštitnoj zoni moramo srušiti. Od 12 metara. Na 
autoputu rekao sam vam ograda na jednom mjestu je udaljena 1,5 metara od ivice zaštitne 
ograde. Živo me zanima kako to u gradu 12 metara? Jel to neko naumio da dobro zaradi na 
budućoj gradnji tih porušenih stanova i kuća i da se dobro istrese ovaj Kanton materijalno u 
rušenju. Pa sam onda islikao šta se sve treba srušiti. Pa to je na stotine kuća, stanova, zgrada, 
pa zar smo mi stvarno toliko bogati ? ili napraviti , zamislite da je Titova koja je jednosmjerna 
zaštitna zona 12 metara, morali bi je svu srušiti, mi bi sav grad morali da srušimo obzirom na 
prostor. Dajete, ovi koji rade prostorno plansku dokumentaciju malo urazume. Da počnu 
razmišljati da mi gradimo grad a ne grad uz autoput, nego da je to gradski tranzit. Mnogo 
ovdje pitaju šta je sa projektom tunela kroz Koševsko brdo, vijadukta i budućeg nastavka tog 
puta. Treba neko napokon da kaže da to neće nikada biti, da ne postoji, a se neće bušiti tuneli 
kroz Bjelave i Kovače. Znači treba to jednom reći jer i to izaziva milijarde ulaganja, toga 
nema. Treba ustvari naći druge načine i druge moduse regulisanja transporta kroz prostorno 
plansku dokumentaciju. To je zabranom kretanja u pojedinim dijelovima dana na pojedinim 
prostorima, parkinzima gdje ste obavezni, gdje nećete moći ulaziti u te dijelove grada, kao što 
je u svijetu. Uzmite primjere velikih gradova, pa neće ljudi sami ulaziti u taj dio grada jer je u 
centru grada sat 5 KM, a ako ga ostavite 2 km od centra vam je 1 KM. Pa ćete ga parkirati 
tamo gdje je marka. Znači moramo naći neke druge moduse. Ukupna regulacija saobraćaja 
kroz prostorno plansku dokumentaciju stvarno ne daje optimizam građanima, pa vas molim 
da svoje stručnjake pošaljete kroz urbana naselja, kao što su Breka, Ciglane, Koševsko Brdo, 
Alipašino , Vojničko. Jedina Dobrinja ima u neku ruku onim parkinzima koji su napravljeni 



 

nešto regulisano. Da vidite da li je uopšte moguće se kretati tim naseljima. Individualna 
stambena gradnja, svi gradovi se pomijeraju pa se tako pomijera i individualna stambena 
gradnja. Pomijera i moramo naći moduse na koji način pomijerati da bi se gradila kolektivna. 
Ili izmjestiti kolektivnu na Nišićku visoravan i to je Sarajevo. Hadžiće i to je Sarajevo, Ilijaš, 
Vogošću i to je Sarajevo. Ne sve trpati u ovu malu kotlinu od Kovača do Igmana. Jer nećemo 
imati ne da živimo nego kuda da se krećemo,ne mi, nego oni koji nas nasljeđuju. Naš vijek je 
kratak za taj vremenski period. Ali grad se ne planira za naš vijek i oni koji su ga prije nas 
planirali nisu ga planirali za naš vijek. Hvala. 
 
Poslanik Besim Mehmedić: 
Hvala gđo predsjedavajuća. Ja moram napraviti neke replike na neke diskusije. Prošli put smo 
određivali o tome koliko treba da bude koncesija između lokalne zajednice i Kantona. 
Lokalna zajednica je tražila da to bude suprotan omjer. Slažem se i to uzimam kao osnovu za 
ovo što ču konstatovati, svojim malim stručnim znanjem i onim što je očigledno. Planska 
dokumentacija u Sarajevu je pravljena u zadnjih 50,60 godina. Držim i vjerujem i onaj koji 
pogleda vidi da su to radili urbanisti koji nisu razmišljali samo o tome kako je društvo bilo 
tada uređeno, nego su razmišljali naučno i to se može dokazati. A zašto to govorim? Ovdje je 
spominjano šta bi trebao da uradi Zavod za planiranje. Sigurno. Izgubio je svoju polugu. 
Izgubio je zato što u svojoj funkciji kao takva institucija on nema instrumenata to da radi, ali 
ima nešto drugo. Pošto nema instrumenata, onda sluša politiku i ta politika različitih interesa 
sluša investitore i zato nam se ovo dešava. Gospodin Radeljaš je spomenuo da treba više 
arhitekata, ali je pitanje šta je svsishodnost toga što će on uraditi ako u Sarajevu imate 
koridore koji su zakonom određeni, Zakon  je koridor. Za posljednjih 40, 50 godina, niko i 
nikada od čitavog lanca općinskih inspekcija tadašnjih gradski a današnjih kantonalnih nije 
našao za shodno da taj koridor zaštiti pa vam se dešava to danas, odnosno nama se svima to 
dešava da mi u dogovoru sa EBRD-om pravimo jednu pravnu zavrzlamu i kažemo da će 
eksproprijacija biti finansirana iz tih para. A zašto? Zato što je pogotovo u zadnjih 15 godina 
zakonodavac i izvršna vlast poklekla pod sitnim interesom. A to je da kada općinski inspektor 
dođe na lokaciju nikada se ne desi da se taj objekat sruši. Ne možete ga ni srušiti i onda se 
dešavaju također mali igrokazi. U pojedinim slučajevima načelnici vješti političkoj 
populističkoj priči, naprave incident i negdje sruše objekat, to je samo zbog toga da pokažu da 
ne rade. Načelnici ne rade svoj posao. Oni su odgovorni za ono što treba da štite svoje 
koridore. Ne rade ni ministarstva. A ovo što ja sada iniciram. Ako je već tako, onda sugeriram 
svima da promijenimo zakonodavstvo, jer ovo zakonodavstvo u odnosu na urbanistička 
rješenja nije adekvatno i nije ovdje problem u tome da ova moja diskusija bude eventualno 
shvaćena ja sam protiv investicija. Bože sačuvaj. Ali ja sam protiv investicije u kojoj neko 
napravi neboder od 40 spratova i vještom političkom igrom, uređenje za taj neboder plati 
država a ne on kao investitor. Svjedokom sam toga. I pitao sam kako je to moguće da 
odlukom o građevinskom zemljištu svi načelnici u Sarajevu su bili za tu odluku. A znate li 
zašto? Zato što ej renta nešto što opština naplaćuje a ono što se zove sama infrastruktura je 
ostavljeno nikome, niko to ne kontrolira. Kontrolira onaj koji ima reda radi veličine milion 
maraka, digne kredit od 20 miliona napravi zgradu a infrastrukturu ostavi svima nama da mi 
tu infrastrukturu pravimo. E u tome je suština i u tome je sva zamka. I sva je priča u tome uz 
sve ove nedostatke koje su spomenule kolege, o blizini nezakonito dozvoljenih između zgrada 
6 metara. To je najmanji problem. Veći problem je što je to jedna perfidna biznis varijanta 
koja ni u kom slučaju neće biti riješena drugačije nego da izmijene uslovi po kojima neko 
može dobiti građevinsku dozvolu ali ne da slučajnim i namjernim igrama u opštini, u gradu u 
kantonu se dese izmjene planske dokumentacije. To nisu slučajne, ništa nije slučajno u životu. 
Hvala lijepo. 
 



 

Poslanik Nedžad Fazlija: 
Zahvaljujem predsjedavajuća. Ma evo iz svih ovih diskusija nekako se nameće pitanje ko 
ustvari određuje kako će jedan regulacioni plan izgledati, odnosno raspored zgrada u tom 
jednom dijelu našeg grada. Pogotovo kako će neka zgrada izgledati, kako će biti 
pozicionirana, i sa koliko spratova? Da li to određuje struka u Zavodu za planiranje ili kao što 
dr. Nabil kaže neko ko je mnogo prije dobio neku informaciju pa nam neki bogati investitor 
bez obzira da li se radilo o domaćem ili stranom, u ovom slučaju što kolega Radeljaš kaže da 
ih mi gonimo, ja bih rekao da ih tjeramo, da li oni određuju kako će naš grad izgledati, da li 
ćemo imati tu Ružu vjetrova, hoće li nam ulice i zgrade biti prenatrpane, gledati jedna u drugu 
sa nekih par metara rastojanja. I hoćemo li se na kraju gušiti u tom gradu koji nam bogati 
investitori ostave a oni pokupe pare i odu? Toliko i hvala. 
 
Dopredsjedavajući Kemal Ademović: 
Uvažene zastupnice, zastupnici, premijeru, članovi Vlade, predstavnici javnih institucija, 
udruženja danas nema, vidim, obzirom da je ovo drugi nastavak, dragi gledatelji, sve vas 
selamim i pozdravljam. 
Ja mislim da mi nemamo šta puno staviti na dušu Zavodu za planiranje. Dakle, ljudi u okviru 
onoga što im je zakon propisao rade svoj posao i to rade eksperti, inžinjeri koji tamo to crtaju, 
planske dokumente itd. i oni su limitirani, kako je to zastupnik Mehmedović govorio, sada, 
prethodno, limitirani su postojećim propisima. I ništa kada su u pitanju propisi nije u njihovoj 
nadležnosti. Dakle, donošenje propisa, usklađivanje FBIH, kantoni, općine, grad itd., taj 
konglomerat. Oni nemaju ništa s tim, oni se u to me snalaze. Kao što reče ministar Petrović 
ima i korupcije, ima i onoga što se radi kontra zakona, međutim suština je u sljedećem, 
politika je ta koja određuje pravila igre. I razvoja i strateškog planiranja i svega ostalog. Ja ću 
navesti jedan primjer iz ličnog svog života. 1971 godine mojim roditeljima u naselju Šip 
srušena je kuća u izgradnji. Nama je to bio naravno Treći svjetski rat, porodica rasturena, 
kuća nam srušena, mater uhapšena, porodila dvoje djece, mater uhapšena, porodila dvoje 
djece, bebe itd, zato što se suprotstavila policiji koja je asistirala na tom rušenju itd. Za nas je 
to tada bila nepravda ali nisam znao koje su razmjere te nepravde. Kada smo radili 
legalizaciju tog objekta, onda smo ustanovili da sve okolo kuće koje su i nekada prije 
napravljenje i poslije toga , niko nikada nije imao odobrenje. Dakle pitanje je samo sudbine 
kada te potrefi sudbina. Dakle strateško planiranje ti ispadne ko sudbina. Štale,individualni 
objekti tek kasnije sam saznao KSC Vogošća koji je izgrađen nekada i prije tog vremena, 
nema papira, nema dokumenata. Dakle, šta hoću da kažem, politika je ta  koja određuje 
pravila igre. Pravila igre je istovremena i danas u ovo poslijeratno vrijeme su takva da ono što 
smo neki od nas imali prilike naravno da gledamo u onoj emisiji u kojoj se šegače i kaže on 
pulsirajući gradnja itd. Dakle dešava se ta polsirajuća gradnja. Jel to vlast mogla spriječiti, 
vjerovatno da jeste. ali u ovom vremenu poslije ratne izgradnje kada su postojale potrebe da 
se ljudi zbrinu itd progledalo se kroz prste, to su naravno iskoristili mnogi koji nisu imali te 
potrebe da izgrade sebi objekte za stanovanje nego gradili su nešto drugo. Tako da je danas 
teško govoriti o planiranju ovog prostora koji je već prenapučen. I ja ću naravno podržati ovaj 
izvještaj Zavoda za planiranje koji je u cijeloj toj priči najmanji krivac. Ali imam na kraju 
jedno pitanje da postavim jer to je još jedan nonsens koji možda se ne tiče Zavoda za 
planiranje, ali su to neki eklatantni primjeri koji zaista čovjeka bodu u oči onom koji uopšte 
nije poznavalac ništa iz oblasti planiranja gradnje itd. U čijoj je nadležnosti i kako je moguće 
recimo nakon što se postavi asfalt, nakon što se uradi kilometar puta, asvaltira kvalitetno, 
dobro postave ivičnjaci, ko odobri kablovskom operateru da jedan metar od ivičnjaka 
prosiječe taj asfalt čitavom dužinom i da onda ko to nešta zakrpi, da ga dovede u prvobitno 
stanje kada svi mi znamo da svaka rupa koja nastane na asfaltu ne može se više dovesti u 



 

prvobitno stanje jer svaka vlaga koja zađe i ove naše zime sarajevske, da to mora pucati. 
Dakle, ko je taj ko to može da odobri baš tako da to ide po sred puta i nikom ništa? Hvala. 
 
Predsjedavajuća: 
Hvala lijepo. Ja zaključujem raspravu jer nema više prijavljenih. Gospodine ministre ako 
imate potrebu samo kratko, molim vas. 
 
Ministar Zlatko Petrović: 
Ja bih opet odgovorio uvaženom poslaniku Besimu Mehmediću. Zavisi, sadašnje zakonsko 
rješenje je ovakvo kako ste rekli. Da li je ono dobro ili ne, možemo diskutovati. Ja mislim da 
je ono dobro s jednog aspekta, da pruža podršku investitorima s jedne strane, da prema 
odobrenju i suglasnosti JKP uradi one infrastrukturne radove koji su potrebni da bi taj objekat 
imao prilaz, vodu, struju, gas, znači sve energente. Imamo centralne infrastrukturne sisteme 
vode, gasa, kanalizacije itd. To je pitanje, to je stav Evrope, to je pitanje cijene pružanja 
komunalne usluge. Toliko će koštati struja, toliko će koštati telefon, toliko voda. Na bazi te i 
takve ekonomske cijene, VIK, Elektrodistribucija, Sarajevo gas itd. mogu da ulažu, odnosno 
da odvajaju za amortizaciju i da ulažu u održavanje i proširenje iz te iste cijene proširenje 
mreže. To je ideala zakonska i ekonomska koju će svaka zdrava ekonomska politika podržati. 
Kada bi se vratili, a ne bih volio da se vraćamo u to vrijeme bazne cijene od 450 ili 405 KM 
po metru kvadratnom koju ste morali platiti da bi samo prišao da zakopate. Mi nemamo 
takvog investitora to je opet opredjeljenje vas kao zakonodavne vlasti. Vi ćete narediti Vladi i 
Ministarstvu šta će raditi, moj lični stav je da trebamo izvršiti tarifiranje cijena, da se iz cijene 
komunalnih usluga finansira infrastruktura, da sada ne pričamo o položajnoj naknadi itd., ili o 
komunalnoj naknadi iz koje se može zajednička komunalna potrošnja finansirati a da se 
investitorima koji će opet kroz medije koji će ti objekti koristiti opet plaćati tu cijenu, 
omogući da napravimo investiciju. Ja se izvinjavam, ne želim ja nikoga ni povrijediti, znači 
poštujem svaki stav. Vjerovatno, ja koliko sam shvatio gospodine Besime da ste i takvo 
pitanje postavili, ne želim dodatnu diskusiju, ali mislim da ovdje može da bude sistema ako 
čitav sistem funkcioniše kako treba. Ako jedna karika fali, on ne funkcioniše. Znači ako 
nemamo ekonomsku cijenu onda je taj i takva infrastruktura prepuštena sama sebi. Grad, 
odnosno Kanton, može i treba da vrši i kontrolu i monitoring pošto su ta JKP njegova nad 
svom infrastrukturom na jedan kvalitetan način. Mislim da može.  
Pitanje gdina Fazlije, ja bih samo molio da se shvati, da me pravilno shvatite, ja bih volio da 
imamo sada bogate investitore koji će napraviti 50 objekata, javno to kažem i koji će zaposliti 
toliko firmi i toliko radnika i koji će, mi nemamo domaćih investicija , moramo dobiti strance. 
Šta on traži ovdje, traži profit i nek uzme profit al nek bude sve to legalno i zakonski. Znači ja 
tražim podršku od Skupštine da za 10 ili 15 dana ćete dobiti taj materijal da pokrenemo deset 
novih investicija. Da prevladamo određene prostorno planske probleme. Pitanje koje je ovdje 
postavljeno za Stup, ja moram da kažem da apsolutno nisam učestvovao u tome, da to nije 
nadležnost bila Kanton Sarajevo , osim u segmentu davanja saglasnosti i davanja dozvole da 
će se i na bazi dosadašnjih pisama i evo i vaših pitanja dodatno zainteresovati za taj segment. 
Znam da je to bilo pitanje opštinskog vijeća, jer je Opština Ilidža vangradska opština, na 
žalost sada, i ona je van odlučivanja i gradskog vijeća i da je tu izmijenjen plan. Ja imam 
adekvatnih problema u tekućem odlučivanju vezano za VIK, vezano za način grijanja tih 
takvih objekata i ja ću se potruditi da u interesu zaštite građana koji žive u tim objektima i 
opšteg utvrđivanju istine adekvatne dogovore sporazume i poteze pokrenem da bi prije svega 
građani bili zaštićeni. To što se desilo, desilo, možete dobiti, možete tražiti kompletnu 
informaciju i od ministarstva i od Opštine Ilidža, mi ćemo rado dostaviti. Toliko hvala. 
 
Poslanik Besim Mehmedić: 



 

Ne znam kako da nazovem ali je i pitanje i sugestija, pošto je ministar spomenuo jednu 
činjenicu koju možda neko ne razumije. Pitanje rente. Postavljam i pitanje i sugestiju. 
Ministre, da li vi možete doći do podataka koliko je utrošeno novaca od naplaćene rente u ono 
što Zakon  kaže da se mora vratiti u zemlju? Moja konstatacija 90% a ovo je zbog toga što ste 
vi rekli nećemo se vraćati na prošlost, u pravu ste. Nećemo naplaćivati paušalno po 450 KM, 
ali to je zamjena teze. Jer upravo to što sam u diskusiji svojoj rekao, općinska vijeća, općinski 
načelnik ne koriste taj novac u ono što je Zakon  izričito rekao, infrastruktura i zato se dešava 
da investitori svoj dio urade ali kako. Urade tako što, parafrazirat ću i napraviti ću malu 
metaforu. Naprave 100 metara cijevi a vi i ja i svi mi danas i sutra ćemo donositi odluku o 
tome koliki je kredit za revitalizaciju VIK. Gdje su ti investitori koji su evo sada na Marin 
Dvoru povećali površinu za 40 puta,  a ostale su iste cijevi. E to je ono na šta ja upozoravam. 
Moralo se voditi računa o tome da investitor koji je dobio priliku da plati rentu nije uradio 
ono što je interes društveni, nije. A mi smo mu to legislativom svojom dozvolili. I on se može 
sada pozivati na zakone, a ja govorim o tome da je nama život važniji od zakona. I niste u 
pravu ministre po tom smislu, ne zbog toga što ne znate, nego što vam ja sugeriram dajte 
izmjenu zakona pa da vidimo dokle smo došli. Ja također znam da oko infrastrukture ove što 
ide u zemlju da imamo NASIN kompjuter ne možemo izračunati koliko neko treba da 
participira, ali ima nešto drugo, kada se spominjemo na stručnjake, ima ovdje u Sarajevu 
stručnjaka koji mogu riješiti taj problem, samo znate kako, kada u tim rješenjima nema 
politike koja stoji iza tzv. budućih investitora. Tzv. budućih, jer oni nas čekaju na tome i oni 
grade po Sarajevu upravo zato što smo im omogućili. Kažu u BIH se ne gradi, tačno je. Kažu 
da jako loše dajemo i jako smo neekspeditivni u izdavanju građevinskih dozvola. Ali znate 
gdje smo vješti? Vješti smo da u građevinskim dozvolama i kontrolama ne kontrolišemo ono 
šta je investitor trebao da plati, ko god je. I gospodin Ademović je u pravu. Zato namjerno ne 
spominjem okolne dijelove Sarajeva, to nije problem Sarajeva i neće nikada biti. Problem je 
ovo dole a ne ono što je okolo, jer oni koji su se gore naselili oni su u zadnjih 20 godina to 
morali raditi, imaju i oni svojih grešaka, ali i općinski načelnici i općinske inspekcije 
progledaju kroz prste gore da bi mogli dole zatvoriti, progledaju im gore, a ovdje zažmire oči 
U Centru. E u tome je bit. Hvala lijepo. 
 
Poslanik Nedžad Fazlija: 
Malo pojašnjenje da ne bude zamjene. Naravno i ja sam za investitore i drago mi je to 
ministre što ste rekli, mogu naravno graditi u skladu sa zakonskim propisima, a ne da sa 
svojim parama mogu raditi šta hoće. Jednostavno ne može se desiti ne može se prihvatiti da 
ako već je struka rekla da se izgradi pet spratova, ne može se ni pod kojim uslovima desiti da 
ta zgrada onda izraste na 20 spratova zato što taj bogati investitor ima dovoljno para pa on 
sada raznim načinima izdejstvuje tih još dodatnih 15 spratova. Znači može se graditi, gradnja 
je poželjna, investicije su poželjne ali samo u okviru zakonskih propisa i ono što ej struka 
rekla. 
 
Predsjedavajuća: 
Hvala lijepa. Ja sada mislim da je vrijeme da pozovem. Hoćete li vi još nešto komentarisati? 
Izvolite ministre. 
 
Ministar Zlatko Petrović: 
Ja stvarno moram gdinu Besimu reći apsolutno stojim pri onome što sam rekao. Ako su 
opštinska vijeća, lokalna zajednica, opštinski načelnik uradio nešto što nije po Zakonu o 
građevinskom zemljištu što nije shodno odlukama tih opštinskih vijeća i pozitivnim 
zakonskim propisima, oni su u problemu. Ono što je bitno, da smo mi neovisno od Zakona o 
prostornom uređenju Kanton Sarajevo za objekte preko 5000 metara kvadratnih gdje smo 



 

mogli čak obračunati rentu i naplatiti od strane Kanton Sarajevo to nismo uradili. To je prihod 
lokalne zajednice i smatramo da je funckionisanje lokalne zajednice najbitnije u Kanton 
Sarajevo. U tom smislu mislim da nema potrebe promjene propisa, hvala. 
 
Predsjedavajuća: 
   
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU 
ZAVODA ZA PLANIRANJE RAZVOJA KANTONA SARAJEVO ZA 2012. GODINU 
I IZVJEŠTAJ O IZVRŠENJU FINANSIJSKOG PLANA ZA 2012. GODINU 
 
Ukupno je glasalo 28, 2 nije, od toga ZA je bilo 13, suzdržanih 11, protiv 4.  
Nije sumnjivo, vrlo vjerovatno ima neku drugu dimenziju, dobro je da mi nismo 
okrivljeni da nismo doprinijeli. 
 
 
KONSTATUJEM DA SKUPŠTINA NIJE USVOJILA IZVJEŠTAJ O RADU ZAVODA 
ZA PLANIRANJE RAZVOJA KANTONA SARAJEVO ZA 2012. GODINU I 
IZVJEŠTAJ O IZVRŠENJU FINANSIJSKOG PLANA ZA 2012. GODINU. 
 
Prelazimo na realizaciju 21 tačku našeg dnevnog reda. 
 
 
AD – 21. 
 
MIŠLJENJE ZAVODA ZA PLANIRANJE RAZVOJA KANTONA SARAJEVO 
BROJ: 09-23-5488/12 OD 08.02.2013. GODINE SA PRIMJEDBAMA I 
PRIJEDLOZIMA DATIM NA PRIJEDLOG PROSTORNOG PLANA FEDERACIJE 
BOSNE I HERCEGOVINE ZA PERIOD OD 2008. DO 2028. GODINE 
 
Mišljenje ste dobili uz poziv za sjednicu. 
 
Ministre Petroviću izvolite. 
 
Ministar Petrović: UVODNO IZLAGANJE /USLIJEDILA VIDEO PROJEKCIJA/ 
 
Predsjedavajuća: 
Ja molim kolege da zauzmu svoja mjesta, nastavljamo sa radom, sada u kapacitetu poslanika. 
Prvi za riječ se javio dopredsjedavajući gospodin Kemal Ademović. 
 
Dopredsjedavajući Kemal Ademović: 
Mi smo na prošloj sjednici kada smo ovo mišljenje odbili i kada smo ga vratili ponovo da bi 
nam se dale dodatne informacije, dobro izdiskutovali dakle ovu materiju i na Komisiji za 
prostorno uređenje, mi smo podržali sada ovaj Prijedlog zaključka i ja mislim da ga u 
ovakvom obliku trebamo usvojiti, dakle ovako kako je predložen danas, da mi kako se kaže u 
prvom stavu da prihvatamo mišljenje našeg Zavoda za planiranje a s druge strane da odbijamo 
ovo Federalno. I mislim da sada imamo zadovoljeno šta smo diskutovali prošli put, da ne 
dozvolimo da se onih 40% kako je bilo zahvaćeno Crna rijeka, Bijela rijeka itd. da se ona 
prirodna područja proglase od interesa za Federaciju, nego da to ostane od interesa za Kanton 
praktično. 
 



 

Poslanik Zaim Backović: 
Ponovo vam se zahvaljujem gđo predsjedavajuća. U prostorno planskoj dokumentaciji koju 
želi nametnuti FBIH ovdje u čitavoj elaboraciji koju ste nam dali fali jedan segment. To je 
segment ukupnog uzurpiranja prava na kontrolisanje u izradi prostorno planske 
dokumentacije na daljem ostalom dijelu Federacije, da vidimo šta su tamo. Da bi smo mogli 
mi onda globalan stav zauzeti oko. Znači nismo dobili ukupan dokument. Imam razlog zašto 
ovo govorim. Jer odmah uz ovo što mi imamo imamo i ne znam Vlašić, Kupres, Buško 
jezero. Imamo... i da ja sada ne nabrajam, da vidimo šta je Federacija zahvatila pravom 
korištenja. Ovako se mi nalazimo u jednom skučenom prostoru koji se zove Kanton Sarajevo  
i samo ćemo da govorimo sa aspekta interesa Kanton Sarajevo. Neko proglašava Muško 
jezero dole, vratit ću se ja na ovo, od posebnog značaja, ali pravo, rad, upravljanje, planiranje 
je isključivo na Livanjskom kantonu. Kako je to moguće? Turistički potencijal, samo 
Livanjski Kanton. I ne više Livanjski Kanton, ne lezi vraže, nego dvije opštine, pročitajte to. 
Vi meni vičete tako je ali nam to niste dali da mi možemo odgovoriti adekvatno. Ja sam to 
pročitao. Kako je moguće Vlašić podijeliti. Vi znate da jedan dio Vlašića pripada, jedan 
vamte, jedan tamte. Jesu li oni uzeli ovaj ovamo dio, a onaj tamo ostavili da se radi šta hoće. 
Vrlo je interesantno to vidjeti. A onda na Kupresu, pogledajte tamo u prostorno planskoj 
dokumentaciji. Prvo Kanton i onda samo opština i nema niko drugi. Pa zašto Federacija 
zahvata vako na ovom prostoru. Za to postoje odgovori. I zato sam apsolutno protiv ovoga da 
se podrži. Znači apsolutno protiv. Samo zbog ovakvog stava koji je imala FBIH od ranije. Na 
opštini Trnovo je došlo do potpunog zastoja razvoja privredne i turističke djelatnosti. Tamo je 
pretvoreno u spavaonicu umjesto u skijaški centar. Ja samo kažem da je zbog ovakvog stava 
FBIH. 11 zahtjeva je vašem načelniku opštine za izgradnju hotelskih kapaciteta podneseno. 
Ni na jedan nije mogao da odgovori, ni na jedan jedini. Prodali smo mi kao Kanton, ovo je 
jako važno gđo predsjedavajuća i vi da čujete, vjerujte mi. Mi kao Kanton smo kupcima 
prodali lokacije za izradnju hotela. Naša agencija za privatizaciju i doveli smo ih u poziciju da 
firme postaju nelikvidne i postaju vrlo upitno da li će opstati a ne mogu da dobiju dozvole za 
gradnju tih hotela koji su tamo postojali. Press centar, Smuk, da ih ne nabrajam. Samo zato 
što je FBIH stavila šapu i ne da. I zato Bjelašnica ima 20 puta manji prihod godišnji od 
Jahorine. A Jahorina 11 puta više nego svi turistički zimski centri u državi zajedno, zato što je 
FBIH stavila. Živo me zanima kakvi su to interesi. Zato su uzeli Bijelu i Crnu rijeku jer je sve 
završeno. E sada treba neko da odradi taj posao ,jer je to pored vodne akumulacije i 
potencijalnih energetski izvor. Taj potencijalni energetski izvor treba da donosi novac. E taj 
neko je smislio sada da to uzme i on zna kojim mešetarenjima će uraditi jer je ovaj Kanton 
platio sve pripreme. Ovaj Kanton je studiju uradio i isplatio ga. Smatram gospodine Petroviću 
da vi kao resorni ministar i ovu analizu sa svojim stručnim službama treba da napraviti, ovo o 
čemu ja sada govorim, čisto kao uporedne podatke. Šta je sa Blidinjem? Je li i tu FBIH? Nije. 
I tako. Je li FBIH i Široki Brijeg uzela? To je izuzetan turistički potencijal. Nije. Zašto je baš 
uzela ovdje, ovako zahvatila? Dajte ali nemojte da zaboravite da su južne padine Treskavice i 
Bjelašnice veliki izvor energetski jer je količina opstrujavanja vjetra veća nego na Veležu, 
gdje se gradi prva elektrana na vjetar. Precizno je neko znao ko je ovo radio unaprijed da 
obezbijedi da smo mi izopčeni iz nečega što pripada građanima, ne pripada njima, a posebno 
ne poštivajući Konvenciju o lokalnoj samoupravi. Živo me zanima na koji način se neko 
opredjeljuje da ovakav prostorno planski dokument donosi jer prostorno planski dokument 
kreće odozdo a oni nam ga stavljaju. Samo je jedan čovjek na svijetu pokušao kuću da 
napravi od krova i za inat svijetu, napravio je. A oni kreću od krova. Znate li ko je taj jedan 
čovjek? Staljin je napravio jedan jedini na svijetu kuću od krova. Počeo krov i završio na 
temeljima. E oni hoće tako, obrnutim redom. Umjesto od temelja oni su krenuli od krova. 
Očito se tu radi o debelim interesima ne samo prostorno planskim. Ja bih shvatio da prolazi 
neka vrlo važna komunikacija tuda pa da oni blokiraju. Ja bih shvatio da prolazi, tunel, vrlo 



 

važan. Ali tamo nema ništa. To je turistički potencijal, ekološki potencijal, drvni potencijal i 
vodni potencijal. I čitav taj prostor šumskog resursa, turističkog potencijala vodnog resursa je 
neko. Predlažem da se ovo eksplicite odbije, kao ovakav dokument i da se napravi i ova mala 
analiza i dadne poslanicima. Hvala. 
 
Poslanik Naser Nabil: 
Hvala vam velika gđo predsjedavajuća. Ja bih želio prije svega zaista zahvaliti gdinu 
Omerbegoviću na ovoj krasnoj prezentaciji i volio bih barem ostali direktori da počnu nam 
prikazivati nešto konkretno ovako u vidu ovakve prezentacije koja vrlo plastično prikazuje 
koje su namjere i koji su nedostaci. Ono što želim reći da mi u SBB u svakom slučaju ćemo 
glasati za mišljenje koje je već i Skupština dala da nećemo dati saglasnost na takav plan i 
zaštiti ćemo naravno interese Kanton Sarajevo. U svakom pogledu. A volio bih da FBIH ipak 
ima sluha i da usvoji te naše dopune, i prijedloge izmjene vezano za već predloženi plan. 
Samo želim reći vezano za rijeku Bijelu, odnosno za komplet taj masiv Bjelašnice, Igmana, 
Rakitnice i Treskavice itd. i za vodosnadbijevanje za rijeka Bijela. Žalosno je što gore možete 
vidjeti u području gdje je ta rijeka da načelnik opštine dozvoljava izgradnju raznih vikendica, 
farmi pilića, itd. A sve to sada vi kažete da je to jedini izvor vodosnadbijevanja za Kanton 
Sarajevo, pa molim vas onda sjedite sa načelnikom opštine Trnovo i porazgovarajte na tu 
temu. Ako jedino Crna i Bijela naš jedini  izvor za vodu onda u kom pravcu mi idemo? ali 
dobro to je sve bez obzira to je ta rijeka, za Bijelu govorim. Toliko s moje strane. Hvala vam 
lijepa.  
 
Poslanik Mujo Hošić: 
Evo ja ću zamoliti samo da ne bude zabune, ja sam pogledao u ovo mogao bih sada pričati sat 
vremena ako ni o čemu ono o vodozaštitnoj zoni na Ilidži, što je prikazano ovdje nikada je to 
niti bilo niti može biti poljoprivredno zemljište. Samo da ne bude zabune ovdje o čemu 
glasamo. Ja ću još jednom moliti, čini mi se ministar Petrović i Ademović su pročitali nešto 
što je zaključak. U suštini ne prihvatamo taj plan, vi kao predsjedavajuća da još jednom to 
pročitate, da se izjasnimo o tome. To što vi pročitate trebamo glasati za. 
 
Predsjedavajuća: 
Hvala vam lijepo, ja sam upravo maloprije komentarisala da ću morati detaljno da vas 
podsjetim na tačku dnevnog reda. mi govorimo danas pod tačkom 21. o mišljenju našeg 
Zavoda za planiranje Sarajevo Sarajevo sa primjedbama i prijedlozima na prijedlog 
prostornog plana FBH i u materijalu ste dobili i prijedlog zaključka o kojem bi se trebali 
izjasniti. 
 
Poslanik Mirsad Pindžo: 
Pošto se prvi put javljam, pozdravljam sve prisutne u ovoj Sali, na današnjem nastavku, koji 
je ovo, drugi, treći, kao i one koji nas prate putem malih ekrana. samo da na početku da 
ispravim kolegu Backovića, nije prostorni plan FBIH niti zaštićeno područje krivo za 
spavaonicu na Igmanu i Bjelašnici, nego kriminalci, potpomognuti Zavodom za planiranje 
razvoja Sarajevo Sarajevo. Doslovno ovako, kriminalci. Jer kada imate donesen urbanistički 
projekat, a onda uz mišljenje Zavoda ga promijenite , ne za 360 nego 1360 stepeni iako je 
Sarajevo  eksplicitan. Korekcije prostorno planske dokumentacije pa i urbanističkog projekta 
Bjelašnica I faza, mogle su se raditi samo usaglašavanje teksutalnog i grafičkog dijela ili ako 
je uočena neka greška , i neko nesuglasje između ta dva akta. Na bazi mišljenja Zavoda za 
planiranje promijenjena namjena promijenjena kvadratura, promijenjen izgled i danas imamo 
to što imamo u Babinom dolu, spavaonicu, umjesto onoga što ej trebalo biti kako je to bilo 
zamišljeno i usvojeno prostorno planskim dokumentom zvani urbanistički projekat Bjelašnica 



 

I faza.  E to vam je odgovor zašto nisam ni učestvovao u raspravi niti glasao za Izvještaj 
Zavoda za planiranje a  i vama kolega Nabil i za taj objekat je obzirom da nema detaljne 
provedbene dokumentacije data je građevinska dozvola na bazi mišljenja Zavoda za 
planiranje razvoja Kantona kao stručne institucije ovog kantona. Toliko o tome.  
Kada je u pitanju prostorni plan FBIH, zamislite evo sada imamo već drugi put na sjednici da 
damo saglasnost na nešto što nismo vidjeli i u čemu apsolutno nismo učestvovali niti jedno 
općinsko vijeće na području Sarajevo Sarajevo, niti ova Skupština. Na bazi mišljenja pet ljudi, 
tri, koja su potpisala ovu kartu što sada je vidjesmo u ovoj razmjeri da možete samo vidjeti 
onu finu sliku, a ništa detaljno gdje su te granice i šta bi one trebale da štite i na bazi mišljenja 
još dva načelnika, znači mišljenja pet ljudi, ovaj Kanton bi trebao da prepusti nadležnosti 
FBIH na 40% prostora Sarajevo Sarajevo. To vam u prevodu znači da Sarajevo Sarajevo u tih 
40% površine nema nikakve nadležnosti a vi to onda zovete razvojnim dokumentom. Vlada 
Sarajevo Sarajevo u prethodnom sazivu, u prethodna dva saziva propustila je priliku da ovoj 
Skupštini prezentira prostorne osnove na prostorni plan Sarajevo Sarajevo koji je morao 
prihvatiti Federalni parlament i prihvatio kao osnovu za izradu prostornog plana, pa je 
propustila priliku da nam prezentira nacrt prostornog plana FBIH, koji je isto tako usvojio 
Federalni parlament i danas smo došli da blokiramo čitavu FBIH za donošenje prostornog 
plana zato što mi nismo bili informirani nismo bili uključeni, nismo znali, a nama se ne sviđa 
to što su planeri u FBIH nacrtali. To vam je doslovno tako i ja se slažem da ih treba blokirati. 
Nema pravo niko ni iz Tuzle ni iz Zenice ni iz Bihaća ni iz Širokog Brijega crtati nama u 
Sarajevu šta to mi hoćemo. Pogotovo što je ova Skupština donijela prostorni plan Sarajevo 
Sarajevo, i ko to ima pravo iz bilo kog područja FBIH bez obzira kako se on zvao i odakle 
dolazi, da nama nameće u Sarajevu šta ćemo to mi graditi, i kuda ćemo cestu graditi i hoćemo 
li piti vodu iz Bijele, iz Crne rijeke i hoćemo li zaštiti izvorište Vrelo Bosne iz koga mi 
pijemo vodu ili nećemo? Ali nije problem u onima koji su crtali, da je Vlada Kantona 
Sarajevo davno, u maju ili aprilu prošle godine, čak i u januaru dala nama prostorne osnove 
pa da je ova Skupština u ranoj fazi dala svoje stavove, znate kako to dođe, kada dođe do 
federalne Vlade ili parlamenta, tamo neki zavod nešto napisao i znate kako se to tretira. Ali da 
je tada Skupština Sarajevo Sarajevo kazala ono što danas kažemo, budite sigurni da ne bi 
došli u ovu fazu prijedloga plana u kome nisu uvaženi stavovi Zavoda za planiranje razvoja 
Sarajevo Sarajevo i da moramo sada vratiti sve na početak. Ja se zalažem za to da se sve vrati 
na početak. A znate li koji su razlozi? Pa jedini resursi koji su ostali na području Sarajevo 
Sarajevo su upravo na ovom području tih 40% površine koje treba sada poklopiti po 
samoinicijativnim ponudama. Ali isključujući Sarajevo Sarajevo. Sjetite se prije godinu dana 
kada sam postavio pitanje onoj Vladi da nam dostavi i da mi da odgovor na pitanje u skladu 
sa novo usvojenim dugo najavljivanim pompezno Zakonom o koncesijama i Sarajevo  o javno 
privatnom partnerstvu da nam dostave onaj trogodišnji plan koji je bila obavezna donijetu i da 
nam dostave šta su to pokrenute koncesije, da li na bazi privatnih investitora , da li na bazi 
organa Kantona, općina. Nikada nismo dobili te odgovore, onda sporedno putem pitanja 
drugih dobijemo odgovor da imaju pet, šest zahtjeva za samoinicijativnim ponudama za 
izgradnju mini hidrocentrala, vjetro -parkova i da ne nabrajam šta sve ne. E obzirom da vam 
se situacija od prošle godine u ovo vrijeme promijenila za 180 ili 360 stepeni, pa više niste na 
istim nivoima ista vlast, e sada to treba oduzeti sve od Kantona da bi federalna Vlada mogla 
to krčmiti kako njoj odgovara. A nama kako bude. Ja tražim samo od Vlade Kantona da to ne 
dozvoli i da ovaj zaključak koji je dostavljen nama poslanicima danas na usvajanje, ova prva 
alineja da se briše potpuno jer nema potrebe da ga dvaput prihvatamo. Jer u ovom drugom 
stavu kada kaže da Sarajevo Sarajevo Sarajevo nije saglasna sa prijedlogom prostornog plana 
FBIH dalje kaže šta to treba biti osnov, mišljenje Zavoda za planiranje i treći stav, kakva 
stručna služba Skupštine da dostavlja. Zadužuje se Vlada Sarajevo Sarajevo manite se 
stručnih službi jer opet će biti kada dođe u Federalnu Vladu nekakva tamo služba dostavila. 



 

Znači, glasio bi ovaj prvi zaključak, predlažem da se briše, drugi ostaje isti, a treći : zadužuje 
se Vlada Sarajevo Sarajevo da dostavi i dalje da ovo ide. I ja molim Vladu i tražim od nje da 
nas redovno na svakoj sjednici Skupštine informiše da se ne bi desilo da se ovakav prostorni 
plan FBIH usvoji koji je na štetu građana Sarajevo Sarajevo. Možete staviti ključ u bravu što 
se tiče resursa ako se prihvati ovakav prostorni plan a obzirom da je Ustavni sud FBIH i 
odluku o proglašenju zaštićenog područja ukinuo, zato što je povrijeđeno pravo na lokalnu 
samoupravu, obzirom na Sarajevo  o prostornom planiranju i korištenju zemljišta na nivou 
FBIH nemoguće je usvojiti prostorni plan FBIH bez mišljenja Sarajevo Sarajevo, prema tome 
ja vas samo molim da to, ako je u interesu ovima sa FBIH  da donesu taj prostorni plan da 
ubrzaju malu tu proceduru, do tada bez detaljne i ovo što ste nama dostavili danas ja ne vidim 
te granice gdje su one, predloženo je bilo 12 ili 14 % prostora koji će biti zaštitećen ali mene 
živo interesuje kuda ta granica ide. Da nam se ne desi da ona ponovo ide magistralnim putem 
kroz Hadžiće i kroz Hrasnicu. Ja hoću da imam te detaljno dokumente da vidimo šta se to 
štiti, čija je nadležnost. Tek nakon toga mogu dati svoj glas za prihvatanje prostornog plana. 
Hvala lijepo. 
 
Poslanik Nedžad Fazlija: 
Zahvaljujem predsjedavajuća. Ma prošla ona Skupština, mi stvarno u Klubu SDP nismo znali 
kako da se, sreća pa je da tako kažem ova tačka povučena za dodatna mišljenja, jer je nastala 
takva zabuna da mi nismo znali jel treba da podržimo ili da ne podržimo. Evo i sada se 
pokušava ovaj zaključak koji je jasno napisan, dovesti u jednu zabunu. Ja sam stvarno 
pažljivo slušao gdina Omerovića i stvarno mu čestitam na izvanrednoj prezentaciji, sada nam 
je mnogo jasnije i mi treba da podržimo  što je jedna dobra stvar da se ovdje ne podržava 
nikakva politika, nego je ovdje politika kontinuiteta, odnosno, od prethodnog premijera 
Fikreta Musića, resornog ministra Abida Jusića do sadašnjeg premijera i sadašnjeg ministra 
Petrovića, znači da se prati kontinuitet struke i ja koliko sam shvatio i shvatam da je ovo stav 
nas iz Kantona prema stavu i planu FBIH. Znači naše mišljenje koje mi treba da podržimo. I 
ne znam šta se sada dodatno komplikuje da se dodatno stavljamo u nekakvu zabunu i 
pomutnju kada je ovo sve znači mi štitimo interes Kantona u odnosu na Federaciju. Klub 
SDP-a će podržati zaključak Vlade. Hvala. 
 
Predsjedavajuća: 
Hvala. Zaključujem raspravu jer nemam više prijavljenih. I sve vas još jednom podsjećam, 
tačka našeg dnevnog reda je mišljenje Zavoda za planiranje Kanton Sarajevo, sa prijedlogom i 
primjedbama na Prijedlog prostornog plana Federacije. Vi u materijalu, ja vas lijepo molim za 
malo pažnje, imate već formulisan od strane Vlade prijedlog zaključka koji je nama 
predložen. Ja sam pomno slušala gdina Pindžu i sada na glas prvi stav je u stvari naše 
izjašnjenje koje formalno pravno moramo napraviti a to je da mi prihvatamo ako prihvatamo 
Mišljenje Zavoda za planiranje Kanton Sarajevo dato na Prijedlog prostornog plana.  
Dakle, mi danas, 08.04. moramo donijeti takav prvi stav. 
U drugom mi nismo saglasni sa Prostornim planom FBIH ako pažljivo čitate. Sa 
obrazloženjem u kojem sve to ću sve to sada ponovo čitati. 
 I u trećem nije Vlada dužna nego stručna služba Skupštine Kanton Sarajevo da ovaj naš 
zaključak i odluku kada ga usvojimo dostavi Federalnom Ministarstvu prostornog uređenja i 
da uz taj naš usvojeni zaključak dostavi i mišljenje Zavoda za planiranje Kanton Sarajevo 
koje je dato a koje smo mi usvojili. Dakle, ako ministar nema ništa protiv da ja pozovem 
poslanike odmah da se izjasnimo. Još jedanput naglašam izjašnjavamo se o mišljenju Zavoda 
za planiranje razvoja SK, a ne o Prostornom planu koje to mišljenje tretira. 
 
Poslanik Mirsad Pindžo: 



 

Vi onda očito mene niste slušali, ja sam bio vrlo jasan i tražim da se Vlada izjasni o ovom 
mom prijedlogu i da stavite ovaj moj prijedlog na glasanje. Prvi stav ovog zaključka koji vi 
potencirate stoji u stavu dva. Znači nema potrebe da ga dva puta ponavljamo jer kaže da 
Skupština Kantona Sarajevo nije saglasna sa prijedlogom, ali uvažavajući.... prema tome tamo 
sve stoji. Drugi stav ja predlažem da se on izmijeni da Vlada Kanton Sarajevo bude ta koja će 
dalje ovo koordinirati pa i dostaviti mišljenje federalnom Ministarstvu, a ne stručna služba. 
Znači Skupština zadužuje Vladu. To je moj vrlo jasan prijedlog. Ja tražim da Vlada se očituje 
o mom prijedlogu prije nego stavite na izjašnjavanje ovaj prijedlog. Hvala. 
 
 
Predsjedavajuća: 
Ja sam vas jako dobro slušala i molim ministra da ove dileme otkloni. Jer ja ću potpisati 
dokument ako date Vladi, onda Vlada će potpisati taj dokument. Ministar će reći šta mislim ja 
neću da arbitriram nisam pravnik. 
 
Ministar Zlatko Petrović: 
Ja mislim da ste vi u obrazloženju bili neprecizni i da je to izazvalo jednu vrstu zabune iz 
prostog razloga što je i stav 1 i stav 2 bitan. Mi prihvatamo materijal koji je u stručnom 
tehničkom smislu izradio Zavod za planiranje ali mi na ovoj Skupštini izražavamo svoje 
neslaganje sa usvajanjem ovakvog prostornog plana koji je odnos ove Skupštine prema 
usvajanju Prostornog plana. To jeste odluka ove Skupštine i to je mislim intencija bila i 
poslanika. I treće ovo je također tehničko pitanje treći stav da će se stručna služba, po 
službenoj dužnosti dostaviti ovaj materijal Federalnoj Vladi. Mislim da apsolutno ovdje nema 
ništa sporno, mislim također da prvi stav nije višak jer prihvatamo materijal u konceptu i 
obimu kako je on napisan sa svim ovim elementima a izražavamo ovo neslaganje sa 
usvajanjem prostornog plana FBIH. Ja bih vas molio da ovakav zaključak prihvatimo i da 
idemo dalje i mislim da prihvatam obavezu da mjesečno jedanput informišemo o našim 
aktivnostima i Savjetom prostornog plana i Kantona i FBIH i sa resornim ministrom i sa 
sekretarom koji je vodio ovu aktivnost. Hvala. 
 
Predsjedavajuća: 
Hvala lijepo. Dakle, ja ću sada pročitati u cijelosti Prijedlog Vlade koji nudi ovoj Skupštini po 
tačci 21. i da se o tome izjasnimo. 
 

- Prihvata se Mišljenje Zavoda za planiranje razvoja Kantona Sarajevo 
broj:09-23-5488/12 od 08.02.2013.godine dato na Prijedlog Prostornog plana Federacije 
Bosne i Hercegovine za period od 2008. do 2028.godine. 
- Skupština Kantona Sarajevo nije saglasna sa Prijedlogom Prostornog plana 
Federacije Bosne i Hercegovine za period od 2008. do 2028.godine, te traži od Federalnog 
ministarstva prostornog uređenja da, uvažavajući razvojna opredjeljenja data u Prostornom 
planu Kantona Sarajevo za period od 2003. do 2023.godine, ugrade primjedbe i prijedloge 
date u Mišljenju Zavoda za planiranje razvoja Kantona Sarajevo u konačni tekst Prijedloga 
Prostornog plana Federacije Bosne i Hercegovine za period 2008. - 2028.godine, kao i u 
grafičke priloge planskog dokumenta. 
- Zadužuje se Stručna služba Skupštine Kantona Sarajevo da dostavi 
Federalnom Ministarstvu prostornog uređenja uz ovaj zaključak i mišljenje Zavoda za 
planiranje razvoja Kantona Sarajevo dato na Prijedlog Prostornog plana Federacije Bosne i 
Hercegovine za period od 2008. do 2028.godine 

 
Molim poslanike da se izjasne o predloženim Zaključcima. 



 

 
Nas je prisutno, svih 31 su se odazvali obavezi da glasaju i svih 31 su glasali Za. 
 
Dakle, konstatujem da je Skupština jednoglasno usvojila Mišljenje Zavoda za planiranje 
u vezi sa Prijedlogom na Prostorni plan Federacije. 
 
Hvala vam lijepo, ja ovim zaključujem današnju redovnu sjednicu u trećem nastavku i dajem 
pauzu od sat vremena s molbom da se za sat sastanemo, pa morate ručati. Ali vas molim da 
počnemo u 15,30 tačno, tako da bi smo bili u kapacitetu. 


